
Klimat ózgeriwi mashqalası Birlesken Milletler Shólkemi (BMSH) tárepinen dúnya júzlik eń áhmiyetli 
mashqalalardıń biri sıpatında tán alınǵan. Bunıń sebebi klimat ózgeriwiniń aqıbetleri dúnyanıń barlıq 
mámleketleri hám regionlarında sezilmekte, sonıń menen birge, hár bir insan planetada júz berip atırǵan 
ózgerislerge belgili bir dárejede juwapker. Biz islep shıǵarılıwı ushın resurslar hám energiya, yaǵnıy 
uglevodorod shiyki zatı (neft, kómir hám tábiyiy gaz) zárúr bolǵan tovarlar hám хızmetlerdiń aqırǵı 
tutınıwshıları esaplanamız. Uglevodorod energiyası dereklerin qazıp alıw hám olardan paydalanıwda 
atmosferaǵa ıssıхana gazleri ajıralıp shıǵadı. Atmosferada olardıń muǵdarı artıp barǵan sayın «ıssıхana 
effekti» kúsheyip, hawa temperaturası joqarı boladı. Sonday-aq, cement hám metall islep shıǵarıw, awıl 
hám toǵay хojalıǵın júrgiziw hám insan iskerliginiń basqa da kóplegen túrleri atmosferaǵa ıssıхana gazleri 
ajıralıp shıǵıwı dárejesi artıwına úles qosadı. Bul biziń iskerligimiz sebepli Jerde qaldırılıp atırǵan uglerod 
izi bolıp tabıladı.

Klimatqa bolǵan unamsız tásir hám de uglerod izin kemeytiw ushın tiyisli kónlikpelerge iye bolıw kerek. 
Bul kónlikpe hám ádetler balalıqtan tárbiyalanıwı hám hár bir insan tábiyatqa onıń baylıqların qásterlep 
saqlaǵan halda qatnasta bolıwı qanshelli áhmiyetli ekenligin mektepte oqıǵan waqtında-aq túsiniwi zárúr. 

Usı maqsette BMSH Rawajlanıw Baǵdarlaması (BMSHRB) tárepinen Global ekologiyalıq fondı (GEF), 
Rossiya Federaciyası húkimeti hám «Coca-Cola» kompaniyası járdeminde mektep oqıwshıları ushın 
«Klimat qutıshası» dep atalǵan «Klimat ózgeriwi» temasındaǵı materiallar toplamı islep shıǵıldı. «Klimat 
qutıshası» mektep oqıwshıları ushın BMSHRB hám onıń sherikleri tárepinen aldın basıp shıǵarılǵan hám 
qorshaǵan ortalıqtı qorǵaw máselelerine baǵıshlanǵan «Qara teńiz qutıshası» hám «Baykal sandıqshası» 
qollanbalarınıń dawamı bolıp tabıladı. 

 

«Men klimattı qorǵaw salasında jumıs alıp barıp 
atırǵan hám de usı baǵdarda real háreketlerdi 
ámelge asırıp atırǵan shaхslardıń hámmesi 
ózleriniń durıs jolda ekenligin hám men olar menen 
birge ekenimdi túsiniwin qáleymen».
Antoniu Guterrish
Birlesken Milletler Shólkeminiń Bas хatkeri (19-sentyabr 2023-j.).

«Klimat qutıshası» 
joybarı haqqında

«Klimat qutıshası» tómendegilerdi óz ishine aladı:

mektep oqıwshıları ushın oqıw materiallar hám hár qıylı soraw hám de tapsırmalar, «Klimat ózgeriwi» 
temasındaǵı sorawlar, sonday-aq, oqıtıwshılar ushın hár qıylı klasslarda ótiletuǵın sabaqlarda 
materiallar toplamınan paydalanıw boyınsha metodikalıq usınıslar (qollanbanıń bir bólimi yamasa óz 
aldına qosımsha túrinde) berilgen súwretli qollanba;

oyın ushın sorawlar jazılǵan kartochkalar toplamı; 

XXI ásir aqırına kelip hár qıylı regionlarda klimat ózgeriwiniń tábiyat hám insan ushın itimallı aqıbetleri 
sáwlelendirilgen diywalǵa ildiriletuǵın karta;

uglerod izin qalay kemeytiw múmkinligi boyınsha másláhátler jazılǵan plakat;

klimat ózgeriwi aqıbetlerine qarsı gúresiw hám beyimlesiwge baylanıslı usınıslar jazılǵan plakat;

elektron túrindegi toplamnıń barlıq materialların qamtıytuǵın climate-box.com saytqa silteme.

«Klimat qutıshası»nıń tiykarǵı wazıypası — global klimat ózgeriwi menen baylanıslı máseleler boyınsha 
áhmiyetli maǵlıwmatlardı oqıwshılarǵa hár túrli qızıqlı oyınlar túrinde usınıw, al oqıtıwshılarǵa bul temadan 
mektep baǵdarlaması sheńberinde paydalanıw boyınsha usınıslar beriw bolıp esaplanadı. 

«Klimat qutıshası»n jaratıw ústinde úlken avtorlar jámááti jumıs alıp bardı. Olardıń arasında túrli taraw 
qánigeleri: klimatologlar, geograflar, biologlar, ekonomistler, sonday-aq, professional balalar jazıwshıları 
bar. Joybarǵa tájiriybeli muǵallimler úlken úles qostı, olar oqıtıwshılar ushın mektep sabaqlarında 
toplamnan paydalanıw boyınsha usınıslar islep shıǵıwda járdem berdi. 

Eń áhmiyetlisi, «Klimat qutıshası» arnawlı túrde mektep oqıwshıları ushın jaratılǵan. Bul klimat haqqındaǵı 
súwretli kitap — ózine tán enciklopediya bolıp, onda oǵada áhmiyetli, al geyde quramalı máseleler qızıqlı 
túrde súwretlengen. Oqıwshılar tariyх dawamında Jer júzinde klimat qalay ózgergenligi, búgingi kúndegi 
klimat ózgerisleri qalay kórinis berip atırǵanlıǵı, bul ózgerislerdiń tábiyatqa hám adamlarǵa qanday 
tásir etip atırǵanlıǵı hám bunıń sózsiz júz beretuǵın aqıbetlerine beyimlesiw múmkinligi yaki joqlıǵı, 
global ısıwdıń qáwipli aqıbetleriniń qalay aldın alıw múmkinligi hám bul másele boyınsha dúnyanıń túrli 
regionlarında neler islenip atırǵanlıǵın bilip aladı. Qollanbanıń bir bólimi «Uglerod izi degenimiz ne hám 
onı qalay kemeytiw múmkin», — degen máselege baǵıshlanǵan.

«Klimat qutıshası» qollanbası birinshi márte 2014-jılı basıp shıǵarılıp, ol Rossiya mektepleri ushın 
tayarlanǵan edi. Materiallar toplamı haqqında basqa mámleketlerden kelgen oqıtıwshılar hám ekspertler 
tárepinen kóplegen unamlı pikirler bildirildi. Sol sebepli BMSH «Klimat qutıshası»nıń «Climate Box» dep 
atalǵan inglis tilindegi хalıqaralıq versiyasın basıp shıǵarıw hám toplamdı jańa mámleketlerge beyimlestiriw 
boyınsha jańa joybardı iske túsiriwge qarar etti. 

2019-jılı «Klimat qutıshası» Shıǵıs Evropa, Kavkaz hám Oraylıq Aziya regionlarındaǵı 9 mámleketti 
qamtıp alıp, klimat ózgeriwi boyınsha haqıyqıy хalıqaralıq bilimlendiriw joybarına aylandı. Joybarǵa aǵza 
mámleketlerdiń sanı ósiwi dawam etpekte. «Klimat qutıshası» materiallarınıń elektron túrdegi versiyaları 
climate-box.com saytında BMSHniń tiykarǵı tilleri hám joybarǵa aǵza mámleketlerdiń tillerinde berilgen.

Bunnan tısqarı, avtorlar «Klimat qutıshası»nıń eń dáslepki rus tilindegi basılımın jańaladı hám ele de 
aktual dárejege jetkerdi. Qolıńızdaǵı — toplamnıń 2024-jılǵı rus tilindegi jańa versiyası. Bul versiyada 
klimat ózgeriwi boyınsha eń jańa maǵlıwmatlar, sonıń ishinde, klimat ózgeriwi boyınsha húkimetleraralıq 
ekspertler toparınıń Altınshı bahalaw esabatında berilgen tiyisli juwmaqlar hám de pútkil dúnya boylap 
klimat ózgeriwiniń aqıbetlerin jumsartıw hám oǵan beyimlesiw boyınsha mısallar keltirilgen. Sonday-
aq, jańalanǵan toplam «Klimat qutıshası»n qollanıw tájiriybesi tiykarında baǵdarlamada qatnasıwshı 
mámleketlerdegi oqıtıwshılar hám ekspertlerden alınǵan usınıslardı óz ishine aladı.

«Klimat qutıshası» mektep oqıwshıları ushın klimat ózgeriwi mashqalası haqqında qızıqlı hám paydalı 
maǵlıwmat deregi bolıp qalatuǵınına hám olardı tábiyatqa, onı qásterlep saqlaǵan halda qatnasta bolıwǵa 
úyrete alıwına isenemiz!

Joybar haqqındaǵı tolıq maǵlıwmat penen www.climate-box.com saytında tanısıwıńız múmkin.



7

Tomas Stoker
Bern universiteti klimat hám qorshaǵan ortalıq fizikası 
professorı (Shveycariya)

2008-jıldan 2015-jılǵa shekem Klimat ózgeriwi boyınsha 
húkimetleraralıq ekspertler toparınıń I «Klimat ózgeriwiniń 
fizikalıq ilimiy tiykarları» jumısshı toparınıń járdemshi baslıǵı

2030, 2050, 2100 – jıllar — bul klimat ózgeriwi, onıń aqıbetleri hám keleshekte júz beretuǵın ózgerislerge 
beyimlesiw zárúrligi haqqında sóz bolǵanda eń kóp tilge alınatuǵın sáneler. Kópshilik ushın bul oǵada 
uzaq keleshek bolıp esaplanadı. Biraq «Klimat qutıshası»nıń jas oqıwshıları ushın emes! Bul jıllar jańa 
áwlad ushın áhmiyetli dáwir shegaraları. 2030-jılı qay jerde jumıs islep atırǵan bolaman? 2050-jılı qay 
jerde jasap atırǵan bolaman? 2100-jılı perzentlerim baхıtlı boladı ma? Búgingi mektep oqıwshıları hám 
studentler ózlerine usınday sorawlardı bere basladı.

Jası úlken áwlad wákilleri olarǵa bul sorawlarǵa juwap tabıwǵa járdem beriwge umtıladı. Bunıń ushın 
olar durıs órnek kórsetedi: sapalı bilim alıw, shın kewilden miynet etiw, dóretiwshilik ideyalardı jaratıw 
hám teхnikalıq jańalıqlar kirgiziw. Biraq klimat ózgeriwi tek planetamız — ulıwma úyimizdegi tábiyiy 
sharayatlardı emes, al bizge ádet bolǵan turmıs tárizin de ózgertip jiberedi. Sonday-aq, shańaraqlarımız 
hám biz benen qońsı yamasa uzaq mámleketlerde jasaytuǵın basqa adamlardıń párawanlıǵına da tásir 
etedi. Klimat ózgeriwi kóp jaǵınan insaniyattıń keleshektegi jasaw shárayatların belgilep beredi.

Mine sol ushın da «Klimat qutıshası» kútá áhmiyetli hám óz waqtında islep shıǵılǵan joybar esaplanadı! 
Búgingi kúnde qabıl etip atırǵan qararlarımız ózimizdiń, perzentlerimiz hám aqlıqlarımızdıń keleshegine 
qanday tásir kórsetetuǵının tereń ańlawımız zárúr. Insannıń Jer planetası, onıń klimatı hám tábiyiy 
baylıqlarına tásiri haqqındaǵı bilimler erte jastan baslap oqıtılıwı kerek. Sonda balalıqtan-aq átirapımızdaǵı 
tábiyatqa ǵamхorlıq penen qatnasta bolıwdı úyrenemiz. Bilimler túrli formalarda beriliwi múmkin. «Klimat 
qutıshası» bul quramalı, biraq oǵada áhmiyetli bolǵan temanı jarıtıp beriwge jańasha qatnastı usınıs 
etedi. Eń zamanagóy ilimiy nátiyjeler bul jerde ápiwayı hám kórgizbeli túrde: fotosúwret, grafik, karta hám 
qızıqlı gúrrińler kórinisinde usınılǵan. Usı tárizde oqıwshılardıń jańa materialdı ózlestiriwi ańsatlasadı. 
Qollanbanıń hár bir bóliminiń aqırındaǵı tapsırmalar ótilgen temalardı bekkemlewge járdem beredi. 

Alǵı sóz

Alǵı sóz

Globallasıw bizge kóplegen abzallıqlardı inam etti, biraq biz ele global mákandaǵı jańa jasaw shárayatlarına 
beyimlespegenbiz. Mıń jıllar dawamında insaniyat tikkeley átirapımızda júz berip atırǵan ózgerislerge 
múnásibet bildiriwge hám beyimlesiwge úyrengen. Bul aman qalıw ushın zárúr edi. Biziń ishki «qáwip-
qáterdi anıqlawshı sistema»mız biz kóretuǵın hám esitetuǵın nárselerden tısqarıda islemeydi. Soǵan 
qaramastan, búgingi kúnde biziń háreketlerimiz, bárinen burın qazıp alınatuǵın janılǵı hám tábiyiy gaz 
hám de energiya resurslarınan paydalanıwımız bárshemizdiń aman qalıwımız ushın qáwip tuwdıratuǵın 
global aqıbetlerge alıp kelmekte. 

Biziń «qáwip-qáterdi anıqlawshı sistema»mız hám turmıs tárizi jańalanıwǵa mútáj. Bul jańalanıw klimat 
ózgeriwi mashqalasınıń mánisin túsiniw hám búgingi tańlaǵan turmıs tárizimizge qarap keleshektegi itimallı 
scenariylerge baha beriw imkaniyatın beretuǵın ilim sebepli júz bermekte. Keleshegimiz óz qolımızda: biz 
Jer júzindegi kópshilik adamlar beyimlese alatuǵın ıssı, biraq báribir qolaylı klimatta jasaymız ba yamasa 
hawa temperaturası qadaǵalanbawı sebepli dúnya sonshelli ózgerip, ondaǵı adamlar hám ekosistemalar 
apatshılıq aqıbetlerine shıdam bere almay qalatuǵın shárayat júzege keliwin kútemiz be? Kóz aldıńızǵa 
keltiriń: eger teńiz qáddi bir metrden artıq kóterilse, jaǵa boylap kútá úlken qurǵaqlıq maydanları suw 
astında qaladı. Polyar muzlıqları ele de tezirek eriydi, ekstremal hawa-rayı hádiyseleri tez-tez júz berip, 
хalıqtıń eń ázzi qatlamlarına zıyan jetkeredi. Bul basqasha dúnya, eger biz ózimizdi «ádettegidey» tutıwdı 
dawam ettirsek, onı kóremiz. Biraq, bunday scenariy boyınsha 2100-jılı da, hátte 2050-jılı da «ádettegidey» 
tárizde jasay almaymız. 

Ilim hám bilimlendiriw, sonıń ishinde, «Klimat qutıshası» sıyaqlı oqıw materialları járdeminde biz jańa 
áwladtı durıs qararlar qabıl etiwge aldınnan tayarlay alamız dep úmit etemen.

Klimat ózgeriwi búgingi kúnde eń áhmiyetli mashqalalarınıń biri bolıp tabıladı. Eger otız jıl aldın bul másele 
tek ilimiy sheńberde dodalanǵan bolsa, házir kópshilik ushın ayqın máselege aylandı. Biz jaz aylarında 
normadan artıq ıssı bolıwı, ulıwma alǵanda, hawa-rayınıń kem-kemnen ózgeriwsheń bolıp baratırǵanlıǵın 
sezbektemiz. Sonday-aq, boran, sel, kúshli jawın-shashın hám qurǵaqshılıq sıyaqlı ekstremal hawa-rayı 
hádiyseleriniń jiyiligi hám kúshi artıp baratırǵanlıǵın da baqlamaqtamız.

Planetamızdıń klimatı jedellik penen ózgerip baratırǵanlıǵına endi gúmanlanbasaq ta boladı. Ózińiz oylap 
kóriń:  XIX-ásirdiń ekinshi yarımınan baslap házirgi on jıllıqqa shekem Jerde ortasha temperatura 1,2 °C ǵa 
kóterildi. Hátte planeta kóleminde temperaturanıń azǵana kóteriliwi de onda tirishilik etiwshiler: ósimlikler, 
haywanlar hám siz benen biz ushın qáwipli. Bunnan tısqarı, 1,2 °C — bul dúnya júzi boyınsha ortasha 
kórsetkish esaplanadı. Al bazı bir regionlarda, ásirese, Arktikada temperatura bunnan da tez kóterilmekte! 
Arqa yarım sharda kúnniń ısıwı Qubla yarım sharǵa qaraǵanda tez júz beredi, buǵan quyash radiaciyasın 
kóbirek jutatuǵın qurǵaqlıq beti úlkenligi, sonday-aq, okean cirkulyaciyasınıń ózine tán ózgeshelikleri 
sebep boladı. Bunnan tısqarı, ısıw páti 1970-jıllardan keyin XX-ásirdiń birinshi yarımına salıstırǵanda 
sezilerli dárejede tezlesti. 

1901-jıldan baslap 2022-jılǵa shekem baqlanǵan jer 
ústi hawa temperaturasınıń ózgerisleri kartası 

Kúl reń menen jetkilikli maǵlıwmatlar bolmaǵan aymaqlar kórsetilgen

1 Klimat ózgeriwi mashqalası

1.1-súwret.

Planetamız hádden tısqarı ısımaqta!
Jáhán meteorologiya shólkemi maǵlıwmatlarına kóre, 2023-jılı Jer júzinde ortasha temperatura 

XIX-ásirdiń ekinshi yarımına salıstırǵanda 1,4 °C ǵa artqan. 2023-jıl 1850-jılı baslanǵan 

meteorologiyalıq baqlawlar tariyхındaǵı eń ıssı jıl boldı. 

Grek filosofı Geraklittiń tiykarǵı ideyası ózgeriw koncepciyası bolıp tabıladı. Ol bunı belgili «panta rhey» 
yamasa «hámme nárse ózgeredi» degen belgili maqal arqalı bildiredi. Bul klimatqa da tiyisli, sebebi ol 
million jıllar dawamında turaqlı túrde ózgerip turǵan. 125 million jıl aldın jer júzindegi ortasha temperatura 
búgingi kúndegiden shama menen 1 °C ǵa joqarı bolǵan. Biraq burın klimat biz keyingi on jıllıqlarda 
baqlaǵanımızday tez hám qısqa waqıt ishinde ózgermegen. Áyne sol sebepli biz global klimat ózgeriwi 
haqqında sóz etpektemiz.

«Global ısıw» emes, «klimat ózgeriwi» dep aytıw durıs boladı, sebebi temperatura kóteriliwi, yaǵnıy 
ısıw Jerdegi klimat ózgeriwi processiniń tek bir bólegi. Klimat penen birge pútkil tábiyat teń salmaqlılıqtı 
joǵaltpaqta: muzlıqlar hám kóp jıllıq muz qaplap atırǵan jerler erip, dúnya júzlik okean qáddi (dárejesi) 
kóterilmekte, suw tasqınları, qurǵaqshılıq hám kúshli dawıllar oǵada jiyi júz berip, hawa rayı barǵan sayın 
ózgeriwsheń bolıp barmaqta. Klimat ózgerisleri jańa shárayatqa beyimlespegen kóplegen haywan hám 
ósimliklerdiń nabıt bolıwına alıp kelmekte, al bul ekonomikalıq jaqtan úlken zıyan keltirip, adamlardıń 
densawlıǵına, hátte ómirine qáwip tuwdırmaqta.

Bunday ózgerislerdiń sebepleri haqqında gipotezalar kóp. Ayırım izertlewshiler planetamızǵa 
astronomiyalıq proceslerdiń tásiri (Quyashtıń aktivligi artıp, Jer kósheriniń qıyalıǵı ózgerip atırǵanlıǵı) 
haqqında aytsa, basqaları insannıń ózi artıqsha energiya sarplawı menen klimat apatshılıǵına sebep 
bolıp atırǵanlıǵın atap kórsetedi. Bizler planetamızda júz berip atırǵan ayırım processlerge tásir etiwimiz 
múmkin, al ayırımlarına tásir kórsete almaymız. Máselen, insan Quyash aktivligi yamasa jer kósheriniń 
qıyalıq múyeshi ózgeriwin basqara almaydı, biraq ol ıssıхana gazleriniń emissiyası kólemine tásir etiwi 
múmkin. 

Klimat ózgeriwiniń sezilerli aqıbetlerinen jábir kórmegen birde-bir mámleket bolmasa kerek. Atmosferaǵa 
ıssıхana gazleriniń ajıralıp shıǵıwı dárejesi búgingi kúnde 1990-jılǵa salıstırǵanda 50 procentke artıq. 
Issıхana gazleri ajıralıp shıǵıwı kóleminiń artıwı klimat sistemasında uzaq múddetli ózgerislerdi 
keltirip shıǵaradı. Eger biz hesh qanday shara kórmesek, bul qaytarıp bolmaytuǵın aqıbetlerge alıp
 keliwi múmkin.

Birlesken Milletler Shólkeminiń 2015-jılı qabıl etilgen 17 turaqlı rawajlanıw maqsetiniń 
biri bolǵan Klimat ózgeriwine qarsı gúresiw ilajları maqseti (13-maqset) klimat 
ózgeriwine shıdamlılıqtı kúsheytiw, sonday-aq, ıssıхana gazleri shıǵarılıwın azaytıw 
hám tómen uglerodlı rawajlanıwǵa qaratılǵan. 

Klimat 
ózgeriwine 
qarsı gúres

Klimat ózgeriwi boyınsha húkimetleraralıq ekspertler 
toparı hám onıń Altınshı bahalaw esabatı

Klimat ózgeriwi boyınsha húkimetleraralıq ekspertler toparı 1988-jılı Jáhán meteorologiya shólkemi 
hám BMSHniń qorshaǵan ortalıq boyınsha baǵdarlaması tárepinen klimat ózgeriwi mashqalası, onıń 
sebepleri, aqıbetleri hám oǵan qarsı gúresiw usılların túsiniw hám ilimiy bilimlerdi ilgeri súriw maqsetinde 
shólkemlestirilgen.

Klimat ózgeriwi boyınsha húkimetleraralıq ekspertler toparı húkimetlerge klimat ózgeriwi boyınsha eń 
jańa ilimiy maǵlıwmatlardı jetkeredi. Ol óz izertlewlerin ótkermeydi, biraq házirgi waqıtqa shekem basıp 
shıǵarılǵan barlıq ilimiy ádebiyatlardı bahalaydı. Bul materiallar klimat sistemasında baqlanıp atırǵan 
ózgerisler hám olardıń prognozları; klimat ózgeriwi nátiyjesinde júzege keletuǵın tábiyiy, ekonomikalıq 
hám sociallıq aqıbetler hám qáwip-qáterler, sonday-aq, klimat ózgeriwiniń aqıbetlerin jumsartıw hám 
olarǵa beyimlesiw variantları hám imkaniyatları haqqındaǵı maǵlıwmatlardı óz ishine aladı. Mıńlaǵan 
ilimpazlar hám basqa da ekspertler úlken kólemdegi basılımlardı ıqtıyarlı túrde talqılap, óz juwmaqların 
siyasatshılar hám jámiyetshilik ushın dáwirlik bahalaw boyınsha esabatlarında sáwlelendiredi.

Klimat ózgeriwi boyınsha húkimetleraralıq ekspertler toparı klimat ózgeriwin bahalaw hám ol haqqındaǵı 
ilimiy maǵlıwmatlar boyınsha eń isenimli dárek bolıp esaplanadı, sebebi jetekshi klimatolog ilimpazlar 
hám húkimetler onıń juwmaqların qollap-quwatlaydı. Klimat ózgeriwi boyınsha húkimetleraralıq ekspertler 
toparınıń esabatları BMSHniń Klimat ózgeriwi haqqındaǵı ramkalı konvenciyası qatnasıwshılarınıń hár jılı 
ótkeriletuǵın klimat máselesi boyınsha húkimetleraralıq konferenciyalarında áhmiyetli rol oynaydı. Búgingi 
kúnge shekem Klimat ózgeriwi boyınsha húkimetleraralıq ekspertler toparı tárepinen járiyalanǵan altı 
bahalaw esabatınıń hár biri BMSHniń Klimat ózgeriwi haqqındaǵı ramkalı konvenciyası sheńberindegi 
sóylesiwlerde sezilerli dárejede alǵa ilgerilewge alıp keldi. Birinshi bahalaw esabatı 1992-jılı BMSH 
tárepinen Klimat ózgeriwi haqqındaǵı ramkalı konvenciya qabıl etiliwi, ekinshi bahalaw esabatı 1997-jılı 
Kioto protokolı qabıl etiliwi, al besinshi bahalaw esabatı 2015-jılı «epoхal» Parij kelisimi qabıl etiliwinde 
sheshiwshi áhmiyetke iye boldı.

Klimat ózgeriwi boyınsha húkimetleraralıq ekspertler toparınıń eń sońǵı esabatı — bul 2021-2023-jıllarda 
járiyalanǵan Altınshı bahalaw boyınsha juwmaǵı (esabatı). Ondaǵı juwmaqlardıń kópshiligi «Klimat 
qutıshası»nıń usı basılımında berilgen (1.2-súwret). 

Klimat ózgeriwi boyınsha húkimetleraralıq ekspertler toparınıń altınshı 
bahalaw boyınsha esabatı

1.2 - súwret. 

«Insan iskerligi klimattıń ózgeriwine alıp keliwi, 
atap aytqanda ıssılıq tolqınları, kúshli jawınlar hám 
qurǵaqshılıq sıyaqlı ekstremal klimat hádiyseleriniń ele 
de jiyi júz beriwine sebep bolıwı gúman tuwdırmaydı». 
 
«Bul ayqın dáliyllengen: 
áyne házir háreket etiw kerek». 

Tolıq maǵlıwmat penen tómendegi saytta tanısıwıńız múmkin: 
https://www.ipcc.ch/assessment-report/ar6/ 

Хosh, hawa rayı hám klimat penen ne júz bermekte? Jerdegi klimat aldın qalay ózgergen hám házir qalay 
ózgermekte? Júz berip atırǵan ózgerislerge kim ayıpker? Issıхana (parnik) gazleri degen ne hám biziń olar 
menen baylanısımız nede? Keliń, usı sorawlarǵa juwap izlep kóreyik.

Adamlar kóbinese hawa rayınan gáp qozǵap nalınadı, biraq klimattan derlik hesh qashan narazılıq 
bildirmeydi. «Oktyabr ayınıń aqırında toqtamastan kúshli samal esip, uzaq dawam etken jawın jawdı. 
Sońınan azanda qattı suwıq bolıp, adamnıń júzi hám qolların awırtıp jiberetuǵın muzday samal esetuǵın 
noyabr ayı kirip keldi» (J. Rouling «Garri Potter hám Feniks ordeni»). Kórip turǵanıńızday, hátte ádebiy 
shıǵarmalarda da kóbirek hawa rayı haqqında aytıladı, al klimat haqqında derlik hesh qashan sóz 
etilmeydi. Bunı ápiwayı tárizde túsindiriw múmkin: hawa rayın biliw ushın tek terezeden sırtqa kóz taslaw 
jetkilikli. Hawa rayı menen bizler hár kúni toqnasamız, al klimat bolsa ózgeshe hám túsiniksiz bir qubılıs 
degen menen, onıń ózgeriwi haqqında házirgi waqıtta bárshe adamlar: ilimpazlar da, siyasatshılar da, 
isbilermenler de sóz etpekte. Olardıń bul másele boyınsha pikirleri kóbinese bir-birine qarama-qarsı bolıp 
keledi: birewler bunı jaqsı dese, birewleri kerisinshe jaman deydi, al ayrımları klimat penen ádettegiden tıs 
nárse júz berip atırǵan joq, dep tastıyıqlaydı.

Ata-anańızdıń miynet dem alısı waqtında olar menen uzaqtaǵı qalalarda qıdırıp, úyge qaytıp kelgenińizde 
basqalardıń sizge bergen eń birinshi sorawı kóbinese ol jerdegi hawa-rayı haqqında boladı. Al eger siz 
ózińiz doslarıńızǵa ózińiz barıp kórgen jerde dem alıwdı usınıs etejaq bolsańız, «Ol jerde klimat júdá jaqsı 
eken» dewińiz múmkin. «Hawa rayı» hám «klimat» túsinikleri bir-birinen qalay parıqlanadı?

Yaǵnıy hawa rayı — bul kúndelikli hawa rayı maǵlıwmatlarınan bizlerge jaqsı tanıs bolǵan ayırım 
meteorologiyalıq elementlerdiń házirgi jaǵdayı: hawa temperaturası hám ıǵallıǵı, atmosfera basımı, 
bultlılıq hám basqa da bir qatar kórsetkishler. Sonıń ushın jazda birden kún suwıtıp, bir hápte dawamında 
salqın bolsa yamasa adamnıń kóshege shıqqısı kelmeytuǵın dárejede jawın quyıp jawıp tursa, demek 
hawa rayı jaman bolǵanı.

1.1 Klimat hám hawa rayı

HAWA RAYÍ — 
bul belgili bir mákandaǵı sol waqıtta yamasa sheklengen waqıt aralıǵındaǵı 
(máselen, bir sutka yamasa bir ay dawamındaǵı) atmosfera jaǵdayı. 

KLIMAT — 
bul belgili bir mákanda uzaq waqıt (bir neshe on jıllar) 
dawamında baqlanǵan hawa rayınıń ortasha kórsetkishi.



Klimat ózgeriwi mashqalası

16

Tómendegiler klimattıń tiykarǵı sıpatları bolıp esaplanadı:

   hawa temperaturası hám onıń máwsimge baylanıslı ózgeriwi,

   jıl dawamındaǵı jawın-shashın muǵdarı hám rejimi,

   hawa massalarınıń háreketleniw ózgeshelikleri,

   kúshli samallar hám t.b.

Bul sıpatlar klimat kartalarında kórsetiledi (1.1.1-súwret).

Dúnya júziniń klimat kartasına mısal1.1.1-súwret. 

HAWA MASSASÍ — 
bul atmosferanıń kólemi úlken bólimi bolip, onda hawa temperaturası, 

basımı hám suw puwları muǵdarı derlik birdey boladı. 

Mısalı, Jer Orta teńiziniń klimatın qısqasha tómendegishe súwretlew múmkin: jazı ádette ıssı hám qurǵaq, 
qısı salqın hám jawınlı, qar júdá az jawadı. «Klimat — bul biz kútip atırǵan nárse, hawa rayı — biz 
alatuǵın nárse» degen maqal durıs aytılǵan. Klimattı baqlaw ushın tek terezeden qaraw jetkilikli emes!

Hawa rayın baqlaw, onı úyreniw hám boljaw atmosfera haqqındaǵı ilimniń meteorologiya dep atalatuǵın 
bóliminiń predmeti bolıp tabıladı. Atmosfera haqqındaǵı ilimniń taǵı bir tarawı klimatologiya dep atalıp, 
bul taraw ilimpazları klimattı súwretlew, klimat ózgeriwleriniń sebeplerin hám aqıbetlerin analizlew menen 
shuǵıllanadı.

Hawa temperaturası «plyus» yamasa «minus» dep belgilenedi. Hawanıń 
plyus hám minus temperaturaları arasındaǵı bóliniw noqatı 0 °C bolıp, bunda 
suw tońlaydı hám muzǵa aylanadı.

Hawanıń ıǵallıǵı hawadaǵı suw puwınıń muǵdarına baylanıslı. Qısta ıǵallıq 
joqarı bolsa bizler kóbirek tońamız. Al jazdıń ıssı kúnlerinde joqarı ıǵallıqta 
demigip qalamız.

Bultlar — atmosferadaǵı mayda tamshılar yamasa muz kristallarınıń toplanıwı.

Jawın-shashın — jawın-shashınıń bultlardan jawatuǵın (jawın, qar, muzlı 
jawın, qar yamasa muz túyirshikleri, burshaq), jer hám de predmetler betinde 
payda bolatuǵın (shıq, qıraw, muz, muzǵalaq) túrleri boladı.

Kóriniw múmkinshiligi — bul baqlanıp atırǵan obyekt fon menen qosılıp, 
kórinbey qalǵanǵa shekemgi aralıq.

Duman — jer betine jaqın hawa qatlamlarında suw puwınıń kondensaciyalanıwı 
ónimleriniń toplanıwı.

Atmosfera basımı — belgili bir biyiklikte hawa salmaǵı tárepinen payda 
etiletuǵın basım.

Samal — atmosfera basımındaǵı parıq sebepli júzege keletuǵın hawanıń 
gorizontal jónelistegi háreketi.

Hawa rayı qanday meteorologiyalıq elementler boyınsha belgilenedi?

Irlandiyanıń хalqı házil menen «Irlandiyanıń klimatı ájayıp, biraq hawa 
rayı onı buzadı», dep qoyadı. Irlandiya — Batıs Evropadaǵı usı at penen 
atalatuǵın atawda jaylasqan mámleket. Irlandiyanıń hawa rayı óziniń 
ayrıqsha ózgeriwsheńligi menen ajıralıp turadı. Biraq, bul jerde qısta 
onsha suwıq bolmaydı, shópler jıl dawamında jasıl bolıp turadı. Sol 
sebepli Irlandiya kóbinese «Zumrad ataw» degen atama menen tilge 
alınadı. 

1.2 Klimat túrleri hám 
klimat poyasları 

Jer sharınıń hár túrli jerlerinde klimat túrlishe boladı. Esińizge túsiriń: qıstıń suwıq kúnlerinde kópshilik 
adamlar miynet dem alısın ıssı mámleketlerge ótkiziwge umtıladı, sebebi ol jerlerde teńizde júziw hám 
quyash nurları astında taplanıw múmkin.

Áyyemgi zamannan baslap ilimpazlar Quyashtıń gorizont ústinde qay dárejede joqarıda turıwı hám kúnniń 
uzınlıǵına qarap Jerdi klimat poyaslarına ajıratqan. Grek tilinen awdarmalaǵanda «klimat» sózi Quyashtıń 
qıyalanıw (awıw) mánisin bildiredi. Haqıyqatında da planetamızdıń túrli aymaqlarında klimattıń parıqlanıwı, 
birinshi gezekte, Quyashtan keletuǵın jıllılıqtıń jer betinde teńdey bólistirilmewi menen baylanıslı. Sonday-
aq, klimat ózgesheliklerine teńizdiń jaqınlıǵı, atmosferanıń cirkulyaciyası, jawın-shashın rejimleri hám basqa 
«klimat penen baylanıslı faktorlar» úlken tásir kórsetedi. Olar óz náwbetinde geografiyalıq shárayat, eń 
dáslep geografiyalıq keńlik hám teńiz qáddiniń qanday dárejede bolıwına baylanıslı.

Klimatı uqsas bolǵan aymaqlar «klimat poyasları» dep atalatuǵın keń polosa (jolaq) lar bolıp, olar ekvatordan 
polyuslarǵa qaray júrgen sayın áste-aqırın bir-biri menen orın almasıp baradı (1.2.1-súwret).

Arktika

Antarktikalıq 

Subarktika

Subantarktikalıq

Ortasha

Ortasha

Subtropikalıq

Subtropikalıq

Tropikalıq 

Ekvatorial

Subekvatorial

Ekvatorial
Ekvatorial

Tropikalıq 

B.P.Alisovtıń Jerdegi klimat poyasları kartası1.2.1-súwret. 

Eń belgili klimatlar klassifikaciyası nemis-rus klimatolog alımı Vladimir Kyoppen tárepinen 1884-jılı 
kirgizilgen. Ol klimattı bes tiykarǵı túrge bóledi: A — tropikalıq, V — qurǵaq, S — ortasha, D — kontinental, 
E — polyar hám toǵay shegarasınan joqarıraq biyik tawlar (alp) klimatı. 

Rossiya hám Shıǵıs Evropa, Kavkaz hám Oraylıq Aziya mámleketlerinde kóbinese 1950-jılları 
belgili klimatolog alım B.P.Alisov tárepinen jaratılǵan klimatlar klassifikaciyasınan paydalanıladı. Bul 
klassifikaciyaǵa muwapıq, hárbir yarım shar ushın tórt tiykarǵı hám úsh ótiw klimat poyası ajıratıp 
kórsetiledi.

Tiykarǵı klimat poyasları: ekvatorial, tropikalıq, orta dárejedegi hám polyar klimat poyasları (Arqa yarım 
sharda — Arktika, Qubla yarım sharda — Antarktika). Bul klimat poyasları tiykarǵı bolıp esaplanadı, sebebi 
bul jerde jıl dawamında usı klimat poyaslarına tán bolǵan birdey hawa massaları ústemlik etedi.

Tiykarǵı poyaslar arasında ótiw poyasları: subekvatorial, subtropikalıq hám subpolyar (Arqa yarım 
sharda — subarktika, Qubla yarım sharda — subantarktika) poyaslar bar. Barlıq ótkinshi klimat poyasları 
óz atamasında «sub» (latın tilinde «astında, páste» degen mánisti ańlatıwshı) túbir aldı qosımtasına iye.

Ótiw klimat poyaslarında hawa massaları máwsimler boyınsha ózgerip turadi. Olar bul jerge gezekpe-
gezek qońsılas poyaslardan keledi. Mısalı, subtropikalıq klimatta jazda tropikalıq klimattaǵı kibi jáziyrama 
ıssı, al qısta salqın boladı, sebebi tropikalıq klimat ornına ortasha hawa massası keledi.

Ayırım klimat poyasları ishinde kontinental, teńiz, musson yamasa batıs jaǵaları klimatına iye ayrıqsha 
zonalar bar (1.2.1-kestege qarań).

KLIMAT POYASLARÍ — 
Jer sharınıń salıstırmalı bir qıylı klimatqa iye bolǵan keńlikleri.

Qubla hám Arqa yarım sharda máwsimler tikkeley qarama-qarsı bolıp keledi: dekabrden fevralǵa 
shekem, Arqa yarım sharda jıldıń eń suwıq máwsimi bolǵanda Qubla yarım sharda jazdıń ortası 
boladı hám kerisinshe. 

Jer júzindegi klimat túrleri (B.P. Alisov)1.2.1-keste. 

Klimat poyası Klimat túri

Orta temperatura
Atmosfera 
jawın-
shashınları 
rejimi hám 
muǵdarı

Atmosfera 
cirkulyaciyası hám 
kúshli samallar

Territoriya
Qısta Jazda

Ekvatorial Ekvatorial +26 °C +26 °C
Jıl 
dawamında, 
2000 mm

Atmosfera basımı 
tómen bolǵan 
aymaqlarda jıllı 
hám ıǵal ekvatorial 
hawa massaları 
qáliplesedi

Afrika, Qubla Amerika 
hám Okeaniya ekvatorial 
poyasları

Subekvatorial Tropikalıq musson +20 °C +30 °C

Tiykarınan 
musson 
waqtında, 
2000 mm

Mussonlar
Qubla hám Qubla-Shıǵıs 
Aziya, Batıs hám Oraylıq 
Afrika, Arqa Avstraliya

Tropikalıq Tropikalıq qurǵaq +12 °C +35 °C
Jıl 
dawamında, 
200 mm 

Passatlar Arqa Afrika, Oraylıq 
Avstraliya 

Subtropikalıq

Jer Orta teńizi 
klimatı +7 °C +22 °C

Tiykarınan 
jıldıń suwıq 
máwsiminde, 
500 mm 

Jazda - joqarı 
atmosfera basımı 
waqtındaǵı 
anticiklonlar; qısta 
- ciklonlar 

Jer Orta teńizi, Qubla 
Afrika, Qubla-Batıs 
Avstraliya, Batıs 
Kaliforniya 

Subtropikalıq 
qurǵaq 0 °C +40 °C

Jıl 
dawamında, 
120 mm 

Qurǵaq kontinental 
hawa massaları

Eki yarım sharda da 
30 hám 45° aralıǵında 
materiklerdiń ishki 
bólimleri

Ortasha

Ortasha teńiz 
klimatı +2 °C +17 °C

Jıl 
dawamında, 
1000 mm 

Batıs samalları Evraziya hám Arqa 
Amerikanıń batıs bólimleri 

Ortasha 
kontinental -15 °C +20 °C

Jıl 
dawamında, 
400 mm 

Batıs samalları 

Materiklerdiń ishki 
bólimleri 40-45° tan 
polyarlıq sheńberlerge 
shekem

Ortasha musson -20 °C +20 °C

Tiykarınan 
jazǵı musson 
waqtında, 560 
mm 

Mussonlar Evraziyanıń shıǵıs sheti 

Subpolyar

Subarktika -25 °C +8 °C
Jıl 
dawamında, 
200 mm 

Ciklonlar ústinlik 
qıladı Evraziyanıń arqa sheti 

Subantarktika 

-20 °С
hám 

onnan 
tómen

átirapında
0 °С

Jıl 
dawamında, 
500 mm ge 
shekem

Ciklonlar ústinlik 
qıladı

Qubla keńlikten 60° 
qubladaǵı Qubla yarım 
shar akvatoriyası

Polyar (Arktika 
yamasa 
Antarktika)

Polyar
(Arktika yamasa 
Antarktika )

-40 °C 0 °C
Jıl 
dawamında, 
100 mm 

Anticiklonlar 
ústinlik qıladı

Arqa Muz okeanı 
akvatoriyası hám 
Antarktida materigi



Klimat ózgeriwi mashqalası

21

Ekvatorial klimat

Bul klimat túri ushın ıssı hám ıǵallı ekvatorial hawa massalarınıń 
ústemligi tán bolıp, bul jerde hawa temperaturası turaqlı хarakterge iye 
(+24-28 °C), jıl dawamında júdá kóp jawın-shashın (1500 mm den 
5000 mm ge shekem) jawadı. Jawın-shashın muǵdarı puwlanıwdan kóp 
bolǵanlıǵı sebepli ekvatorial klimatında topıraq batpaqlasıp onda ıǵallı, 
qalıń hám biyik terekli toǵaylar boy kótergen. 

Ekvatorial klimat túri Qubla Amerikanıń arqa aymaqları, Gvineya qoltıǵı 
jaǵaları, Afrikada Kongo hám Nil dáryası basseynleri, Indoneziya 
arхipelagınıń úlken bólimi, Aziyada Hind hám Tınısh okeanlarınıń oǵan 
tutasqan bólimleri ústinde qáliplesedi.

Subekvatorial klimat 

Bul klimat túri ushın hár jılı jawınlı máwsimler bolıwı хarakterli bolıp, 
jazda bul jerde kúnler oǵada ıssı boladı hám jawın kóp jawadı. Qıs keliwi 
menen salqın hám qurǵaq máwsim baslanadı. Subekvatorial klimatta 
jawın-shashınlar jıl dawamında bir tegis bólistirilmeydi. Mısalı, Gvineya 
paytaхtı Konakri qalasında dekabr-mart aylarında 15 mm, iyun-sentyabr 
aylarında 3920 mm jawın jawadı. Bul klimat túri Hind okeanınıń ayırım 
jaǵalawları, Tınısh okeanınıń batısında, sonday-aq, Qubla Aziya ústinde, 
Afrika hám Qubla Amerika tropiklerinde keń tarqalǵan.

Tropikalıq klimat

Tropikalıq klimat poyasında joqarı basımlı anticiklonlar ústemlik etedi 
hám derlik jıl dawamında hawa-rayı ashıq boladı. Bul klimat poyası ushın 
jıllı hám suwıq máwsim хarakterli bolıp, hawanıń temperaturası jaǵadaǵı 
+20°C dan materiktiń ishkerisinde +50°C ǵa shekem ózgeriwi múmkin. 
Hawanıń kúnlik ózgeriwi de oǵada sezilerli dárejede: jaz waqtında 
kúndiz hawa +40-45°C ǵa shekem qızsa, túnde +10-15°C ǵa shekem 
suwıydı. Tropikalıq zonalarda shóller kóp ushırasadı, olardan eń úlkeni 
Afrikadaǵı Saхara shólistanı bolıp tabıladı. Salqın jerlerde savanna hám 
japıraqlı toǵaylar bar. Tropikalıq klimat Meksika, Arqa hám Qubla Afrika, 
Oraylıq Avstraliya, Arab yarım atawına tán.

Klimat túrleriniń qısqasha táriypi

Subtropikalıq klimat

Subtropikalıq klimat tiykarınan tropikalıq hám ortasha keńlikler aralıǵında, 
shama menen 30° hám 45° arqa hám qubla keńlikler aralıǵında 
jaylasqan poyaslarda ústinlik etedi. Bul jerde ádette ıssı tropikalıq jaz 
hám ádewir salqın qıs boladı. Ortasha aylıq temperatura jazda +22 °C 
dan joqarı, qısta -3 °C dan joqarı boladı, biraq polyarlıq hawa kirip keliwi 
sebepli -10... -15 °C , al geyde onnan da (-25 °C ǵa shekem) páseyedi. 
Bul klimat túri Jer Orta teńizi, Qubla Afrika, Qubla-Batıs Avstraliya, 
Arqa-Batıs Kaliforniya ushın tán boladı.

Ortasha klimat

Bul klimat túri ortasha keńlikler ústinde (ekvatordan arqa hám qublada 
40-45° gradustan polyar sheńberge shekem) qáliplesedi. Arqa yarım 
sharda ortasha poyas betiniń yarımınan kóbirek bólegin qurǵaqlıq, 
Qubla yarım sharda 98 procentin okeanlar iyeleydi. Ciklonlar sebepli 
orta dárejedegi klimat ushın hawa rayınıń jiyi hám kúshli ózgerip turıwı 
хarakterli boladı. Bunday klimattıń baslı ózgesheligi tórt máwsim: eki 
tiykarǵı: suwıq (qıs) hám ıssı (jaz) hám de eki aralıq — báhár hám gúz 
máwsimleri menen belgilenedi. Eń suwıq ayda ortasha temperatura, 
ádette, 0 °C dan tómen, eń ıssı ayda +15 °C dan joqarı boladı. Ústinlik 
etiwshi batıs samalları jıl dawamında jawın-shashın alıp keledi, 
jılına materiktiń jaǵa boyı aymaqlarındaǵı 1000 mm den materiktiń 
ishkerisindegi 100 mm ge shekem jawın-shashın boladı.

Subpolyar (subarktika/subantarktika) klimat

Subarktika klimat poyası Arqa yarım shardıń Arktika hám orta dárejeli 
klimat poyasları arasında jaylasqan. Jazda bul jerde ortasha hawa 
massası, qısta arktikalıq hawa massası ústemlik etedi. Jazı qısqa hám 
suwıq bolıp, iyulde kúndiz hawa temperaturası siyrek jaǵdaylarda +15°C 
dan joqarı kóteriledi, túnde 0...+3°C ǵa shekem páseyedi. Pútkil jaz 
dawamında túnlerde qattı suwıq bolıwı da kútiledi. Qısta kúndiz hám 
túnde hawa temperaturası -35-45°C átirapında boladı. Subarktika klimat 
húkim súrgen aymaqta tundra hám toǵaylı tundra jaylasqan, topıraǵı 
kóp jıllıq muzlaq bolıp, ósimlikler hám haywanlar siyrek ushırasadı. 
Subarktikalıq klimat Rossiya hám Kanadanıń arqa tárepleri, Alyaskada 
(AQSH), Qubla Grenlandiyada hám Evropanıń eń shetki arqa tárepinde 
tarqalǵan. 

Subantarktika klimat poyası Qubla yarım sharda ortasha poyas hám 
Antarktika poyasları arasında jaylasqan. Subantarktika klimat poyasınıń 
basım bólegin okean beti iyeleydi. Jıllıq jawın-shashın muǵdarı 500 mm 
ge jetedi.

Polyar (Arktika/Antarktika) klimat

70° arqa hám 65° qubla keńlikten joqarıda polyar klimat húkim súredi, 
ol eki poyastı payda etedi: Arktika hám Antarktika. Bul aymaqlarda jıl 
dawamında polyar hawa massaları ústinlik etedi. Quyash bir neshe ay 
dawamında ulıwma kórinbeydi (bul waqıt «polyarlıq tún» dep ataladı) 
hám jáne bir neshe aylap kók jiyektiń arjaǵına ketpeydi («polyarlıq 
kún»). Qar hám muz alǵan jıllılıǵınan kóbirek jıllılıq beredi, sol ushın 
hawa oǵada suwıq bolıp, qar jıl dawamında erimey turadı. Bul jerde jıl 
boyı atmosfera basımı joqarı boladı (anticiklon), sonıń ushın samallar 
kúshsiz, bultlar derlik bolmaydı. Jawın-shashın júdá az boladı, hawa 
mayda muz bóleksheleri menen toyınǵan, al jazda kóbinese uzaq waqıt 
dawam etetuǵın mayda jawın jawadı. Jazda ortasha temperatura 0°C 
dan, al qısta bolsa 20-40°C dan aspaydı.

Qubla polyus

"Vostok" 
stanciyası

Planetamızdaǵı eń suwıq hám eń ıssı aymaqlar qaysı?

Jer júzindegi en suwıq aymaq — bul Antarktidanıń shıǵıs tegisligi. 2010-jıldıń avgust ayında Amerikanıń 
NASA Aqua jasalma joldasınan usı jerde eń pás temperatura boyınsha jańa rekord (93,2 °C ) jazıp alındı 
(1.2.2 hám 1.2.3-súwretler). Onnan biraz keyingi ilimpazlar analizi bul jerdegi temperaturanıń -98°C ǵa 
shekem tómenlegenin kórsetti. 

Sol menen birge, bul rekordtıń rásmiy túrde tán alınatuǵını anıq emes. Ámeldegi ilimiy standartlarǵa 
muwapıq, hawa temperaturasın múmkin bolǵanınsha anıq ólshew ushın bul process kosmosta turıp emes, 
al planeta betinde ámelge asırılıwı kerek. Sol sebepli хalıqaralıq jámiyetshilik tárepinen tán alınǵan eń tómen 
hawa temperaturası rekordı - 89,2 °C bolıp qalmaqta, bul kórsetkish Antarktidadaǵı burınǵı Sovet (házirgi 
Rossiya) «Vostok» ilimiy stanciyası aymaǵında 1983-jılı 21-iyul kúni jazıp alınǵan (1.2.4-súwret). 

Shıǵıs Sibirdegi Oymyakon poselkası — Jer júzindegi hawa rayı eń suwıq bolǵan elatlı mákan bolıp, 
qısta ortasha temperatura 50 °C tı quraydı. Elatlı mákan tariyхındaǵı eń suwıq kún 1924-jılı boldı, bul kúni 
temperatura -71,2 °C ǵa deyin tústi.

Planetada eń joqarı hawa temperaturası AQSHtaǵı Ólim alabında dizimge alınǵan. 1913-jılı 13-iyul kúni 
bul jerde sayadaǵı temperatura +56,7 °C ǵa jetip, absolyut rekord ornatıldı (1.2.5-súwret). Házirgi waqıtta 
Jáhán meteorologiya shólkemi tárepinen usı jerde 2020-jıl 16-avgust hám 2021-jıl 9-iyulde eki márte 
+54,4 °C dárejesindegi temperatura dizimge alınǵanlıǵı tekserilmekte. Eger bul maǵlıwmatlar tastıyıqlansa, 
bul 1913-jıldan berli Jer júzinde baqlanǵan eń joqarı temperatura dep esaplanadı. 

Antarktidadaǵı Rossiyanıń 
«Vostok» ilimiy stanciyası 

Amerikanıń NASA Aqua jasalma joldası 
2002-jılı Jerdegi fizikalıq proceslerdi úyreniw 
maqsetinde ushırılǵan edi

Ólim alabı, AQSH

Antarktida betindegi hawa temperaturası 
haqqında 2003-2013-jıllarda AQSHtıń NASA 
Aqua hám 2013-jılda Landsat 8 jasalma 
joldasları járdeminde alınǵan maǵlıwmatlar

1.2.4-súwret. 

1.2.2-súwret. 

1.2.5-súwret. 

1.2.3-súwret. 

Bunnan aldınǵı eń 
tómen temperatura 
-89°C bolıp, 1993-jıl 
21-iyulde Rossiyanıń 
"Vostok" ilimiy stanci-
yasında dizimge 
alınǵan.

NASA-nıń Aqua joldası 
2010-jıl 10-avgustta eń 
tómen temperatura -93°C 
ekenligi belgilengen.

2013-jıl 31-iyulde Landsat 8 
joldası tárepinen eń tómen 
temperatura -93°C ekenligi qayta 
belgilengen.

SORAWLAR
Arqa yarım sharda qıs bolǵan waqıtta, Qubla yarım sharda jıldıń qaysı 
máwsimi boladı?

Samal degenimiz ne? Qanday samal túrlerin bilesiz? Olar nesi menen parıqlanadı? 
Bunday samal túrleri qanday klimatlarda ústemlik etedi hám ne ushın?

Siz qaysı klimat poyasında jasaysız? Siz jasaytuǵın klimat poyasında jıldıń hár túrli 
máwsimlerinde ústem bolatuǵın hawa rayı haqqında aytıp beriń.

Qaysı klimat poyaslarında ósimlikler hám haywanlar eń qıyın shárayatlarda tirishilik 
etedi?

Hawa qay jerde suwıǵıraq — Arqa polyuste me yamasa Qubla polyuste me?

1

2

3

4

5

?

TAPSÍRMALAR
Oyın 

Materiallar: Ekvatorial, tropikalıq, polyar hám ortasha klimat túrlerindegi ayırım 
elementlerdiń sıpatları berilgen kartochkalar.

Oyında 12 den 24 adamǵa shekem qatnasıwı múmkin. Hár bir qatnasıwshı klimattıń 
belgili bir sıpatı kórsetilgen kartochkanı aladı.

Basqa qatnasıwshılar menen sóylesip, klimattıń barlıq sıpatların tabıw hám toparǵa 
jámleniw kerek. Sońınan hár bir komanda payına tiygen klimat túrin pantomimika 
járdeminde kórsetedi.

Belgili amerikalı jazıwshı Mark Tven bir waqıtları házil menen: «Eger Jańa Angliyadaǵı 
hawa rayı sizge unamasa, bir neshe minut kútiń» degen edi.

Jazıwshı Jańa Angliyadaǵı klimat hám hawa rayınıń qaysı ózgesheliklerin názerde 
tutqan?

AQSH kartasınan Jańa Angliya aymaǵın tabıń. Bul region qaysı klimat poyasına tiyisli?

Qolaylı hám qolaysız klimat shárayatları degende neni túsinesiz?

Toparlarǵa bóliniń hám klimat túrlerinen birin tańlań. Payıńızǵa tiygen klimat túrin 
qorǵaw temasına házilli saхna kórinislerin tayarlań.

Oyın

Maqset: ózimizdi ekvatorial klimatta dep elesletiw hám hár kúni jawatuǵın tropikalıq 
jawın astında júrgendey seziw.

Oyın barısı. Qatnasıwshılar sheńber bolıp dóńgelenip turadı. Sheńber orayında 
turǵan baslawshı háreketlerdi kórsetedi. Háreketlerdi orınlaǵan halda, baslawshı áste 
óz átirapında aylanadı. Jańa háreket sheńber boylap barlıq qatnasıwshılar izbe-iz 
oǵan qosılǵanınan keyin baslanadı. Hár bir qatnasıwshı óz háreketin tek baslawshı 
onıń tuwrısına kelgen waqıtta keyingisine almastıradı. Qalǵan qatnasıwshılar aldınǵı 
háreketti orınlawdı dawam etedi.

1

2

3

4

Háreketler izbe-izligi. Baslawshı hám birinshi qatnasıwshı (keyin náwbet penen ekinshi, 
úshinshi hám basqalar) qolların birlestiredi hám olar menen áste aylanba háreketler isley 
baslaydı. Soń olar barmaqları menen shırt-shırt ettirip shertip, keyin alaqanların bir-birine 
uradı, onnan soń sanlarına uradı hám eń izinde ayaqları menen tepsinedi. Izbe-izlik 
tamamlanǵannan soń barlıq háreketler keri tártipte orınlanadı. Usılayınsha qatnasıwshılar 
jawın jawıwın baslanıwınan baslap aqırına shekem kórsetip beredi.

Krossvord

1. Jer sharınıń salıstırmalı bir qıylı klimatqa iye bolǵan keńlikleri ne dep ataladı?

2. Neshe tiykarǵi túrke nemis-rus klimatolog alımı Vladimir Kyoppen klimattı bólgen?

3. Vladimir Kyuppen klassifikaciyası boyınsha D háribi menen qanday klimat belgilengen?

4.Passatlar qaysı klimat poyasına tán?

5. Sibirdin shıģısındaǵı eń tómen temperatura baqlanatuģın posyolka qalay ataladı?

6. "Klimat" sózi qaysi tilden kelip shiqqan?

7. Házirgi kúnde Rossiya, Shıģis Evropa, Kavkaz, Oraylıq Aziya sıyaqlı regionlar klimat 
poyasları klassifikaciyasınan paydalanıp atırgan alımnıń atı kim?8. Oqıwshılardıń eń 
súyikli máwsimi.

8. «Sub» túbir aldı qosımtasına «páste» degen mánisten tısqarı qanday mánisti bildiredi?

9. Arktika hám Antarktika qaysi poyasqa tiyisli?

10. Qaysi klimat túri ortasha keńlikler ústinde (ekvatordan arqa hám qublada 40-45° 
gradustan polyar sheńberge shekem) qáliplesedi?

1.3 Ótmishte klimat qalay hám 
ne sebepten ózgerip turǵan?

Jerde klimat ózgerip turǵanlıǵın ańlaw qıyın emes. Álbette, dinozavrlar hám muzlıq dáwiri haqqındaǵı 
multfilm hám kompyuter oyınlarınıń qaharmanları oydan toqıp shıǵarılǵan, biraq dinozavrlar haqıyqattan 
da jasaǵan. Olardan qalǵan kóplegen súyek hám máyekler bunnan dárek beredi. Dinozavrlar jasaǵan 
waqıtta kún házirgige qaraǵanda ıssıraq bolǵan. Muzlıq dáwirleri de bolǵan hám bul dáwirlerde biraz 
suwıq bolǵan. Muzliq Moskva, Berlin hám Chikagoǵa shekem jetip, onıń qalıńlıǵı kóp qabatlı úyden de 
úlken bolǵan!

Jer tariyхında júz millionlap jıllar dawamında temperatura oǵada kúshli ózgergen — shama menen 
10 °C átirapında (1.3.1-súwret). Bul júdá úlken kórsetkish! Eger házir 10 °C ǵa ıssıraq bolǵanda, Arqa 
Evropada klimat pútkilley basqasha bolar edi, al Stokgolmdegi ortasha jıllıq temperatura Jer Orta 
teńiziniń jaǵaları, mısalı, Barselona yamasa Marseldegidey bolar edi. Bunıń nesi jaman dep oylasańız 
kerek? Biraq bunday bolsa Qubla Evropada Dubaydaǵıday ıssı bolar edi. Qısta jaman bolmawı múmkin, 
biraq jazda ıssıǵa shıday almaw múmkin bolıp qalar edi! Arab yarım atawında bolsa ulıwma jasaw qıyın 
bolar edi.

Jerdegi sońǵı 500 mln jıl ishindegi temperatura haqqında maǵlıwmatlar1.3.1-súwret. 

Ilimpazlar ótmishtegi klimat haqqında qayaqtan biledi?

Ilimpazlar temperaturanı geologiyalıq jınıslar, kóller, teńiz hám okeanlar túbindegi jatqızıqlardı analizlew 
járdeminde esaplap shıǵaradı. Muz jar taslarda iz qaldırǵan, áyyemgi teńizlerdiń túbindegi jatqızıqlarda 
ótken jıllardaǵı ósimliklerdiń qaldıqların tabıw múmkin, bul ósimliklerdiń tirishilik etiwi ushın belgili bir 
temperatura zárúr bolǵan.

Sońǵı million jıl ushın ilimpazlar tárepinen maǵlıwmatlar alıwdıń biraz jetilistirilgen deregi — bul Antarktida 
muzları bolıp tabıladı. Muzda atmosferanıń gaz quramı hám burın Jerdegi temperatura qanday bolǵanınan 
derek beriwi múmkin bolǵan hawa kóbikleri bar (1.3.2-súwret). Eń uzın maǵlıwmatlar qatarı — shama 
menen 800 mıń jıl ishinde — Rossiyanıń «Vostok» stanciyasında alınǵan. 

Sońǵı bir neshe ásirdegi klimat ózgeriwleri haqqındaǵı maǵlıwmatlardıń oǵada ayqın (kórgizbeli) 
deregi — bul tereklerdiń jıllıq saqıynaları. Issı jıllarda saqıynalar juwanıraq, al suwıq jıllarda jinishkelew 
boladı. Sonday-aq, ótmishtegi klimat haqqında teńiz hám dushshı suw mollyuskalarınıń baqanshaqları 
arqalı bilip alıw múmkin. 

Ótmish klimatın úyreniw menen shuǵıllanatuǵın pán paleo-klimatologiya dep ataladı.

Ilimpazlar júz mıń jıllar dawamındaǵı Jer atmosferasındaǵı hawa 
temperaturası hám karbonat angidrid muǵdarın anıqlaw ushın 
Antarktida muzınan úlgi almaqta

1.3.2-súwret. 

1.3.1 Klimat ózgeriwiniń sebepleri: million jıllar

Ilimpazlar sońǵı yarım milliard jıl dawamındaǵı kúshli klimat ózgeriwleriniń sebepleri haqqındaǵı sorawǵa 
juwap tabıw maqsetinde hár qıylı geologiyalıq, astronomiyalıq, biologiyalıq, geomagnitlik hám kosmoslıq 
faktorlardı kórip shıqtı.

Hátte ózge planetalıq kelgindiler haqqındaǵı mısh-mısh gáplerge itibar berip, olar «qanday da bir klimat 
qurallarınan paydalanǵan joq peken», degen gúmanǵa bardı. Biraq sırttan aralasıw júz bergenligine 
hesh qanday dáliyl tabılmadı... Bir waqıtta planetadaǵı temperatura sońǵı júz million jıllar dawamında 
materiklerdiń Jer sharında jaylasıwına baylanıslı ekenligi málim boldı!

Eger materikler ekvatorǵa jaqın jaylasqan bolsa, olarda muz toplanbaydı. Al eger polyuslerge jaqın 
jaylasqan bolsa, olarda muzlıqlar payda boladı. Bunı házirgi kúnde Antarktida hám Grenlandiyada baqlaw 
múmkin. Muz hám qardıń aq júzi quyash nurların kosmosqa qaytaradı hám suwıqlıǵınsha qaladı, al jer 
yaki suwdıń gúńgirt reńli júzi bul nurlardı tolıq jutıp ısıydı.

A — Pangeyanıń payda bolıwı;
B — Pangeyanıń bóliniwi, Lavraziya hám 
Gondvananıń payda bolıwı;
B — Gondvananıń bóliniwi, Hindstan, 
Avstraliya hám Antarktida payda bolıwı;
G — Qubla Amerikanıń payda bolıwı, 
Lavraziyanıń bólinip baslawı.

Materikler háreketleniwi

Jer qabıǵı - planetamızdıń tek juqa joqarı qatlamı bolıp (1.3.3-súwret), 
onıń astında planetamızdıń tiykarǵı bólegi — mantiya baslanadı. 
Ol belgili bir tereńlikten baslap oǵada ıssı hám jabısqaq suyıqlıq 
túrinde boladı. Bul qatlam arqalı qattı litosfera plitaları «júzip» ótedi. 
Olar bólekleniwi, uzaqlasıwı yamasa jaqınlasıwı múmkin, biraq 
kútá áste — ádette jılına bir neshe santimetrge. Sol menen birge 
millionlap jıllar dawamında bul ádewir úlken ózgeris boladı! Bul 
qubılıs materikler dreyfi dep ataladı. Áyyemgi Pangeya materigi áste-
aqırın bóleklerge ajıralıp, kontinentlerge bólingen. Bul kontinentler 
bir-birinen uzaqlasıp, keyin ala soqlıǵısa baslaǵan (1.3.4.-súwret). 
Haqıyqatında da, Afrikanıń batıs tárepine, Qubla Amerikanıń shıǵıs 
tárepine qarasaq, olar bóleklenip ketken plitanıń bir bólegi bolǵanlıǵın 
kóremiz.

Yadro
Tómengi mantiya
Joqarǵı mantiya
Jer qabıǵı

Jerdiń ishki dúzilisi

Sońǵı 500 mln jıl ishindegi 
materikler dreyfi

1.3.3-súwret. 

1.3.4-súwret. 

Eger bul qubılıs úlken maydanda júz berse, ol pútkil planeta klimatına tásir etiwdiń tiykarǵı faktorına 
aylanadı! Sońǵı yarım milliard jılda materikler házirgige qaraǵanda azıraq muz benen qaplanǵan hám 
ıssıraq bolǵan.

Klimattıń kúshli ózgeriwi (ásirese, qattı suwıtıw) jaǵdayında biologiyalıq apatshılıq júz berip, bunıń 
aqıbetinde on millionlaǵan jıllar dawamında kóplegen tiri organizmler nabıt bolǵan, tek jańa shárayatqa eń 
kóp beyimlese alǵanları ǵana aman qalǵan.

Usınday suwıtıw júz bergen dáwirlerdiń birinde, shama menen 60 mln jıl aldın, aqırǵı dinozavrlar joq 
bolıp ketken. Bul áste-aqırın keshken process bolıp, mıń jıldan aslam waqıt dawam etken bolıwı da itimal. 
Dinozavrlardıń qırılıp ketiwiniń anıq sebebi belgisiz, buǵan tek bir emes, bir neshe faktor sebep bolǵan 
bolıwı da múmkin. 

Muz hám qardıń aq júzi quyash nurların kosmosqa qaytaradı hám suwıqlıǵınsha qaladı, 
al jer yaki suwdıń gúńgirt reńli júzi bul nurlardı tolıq jutıp ısıydı.

Shama menen 60 mln jıl aldın aqırǵı dinozavrlar joq bolıp 
ketken. Bul ne ushın júz bergenin ilimpazlar házirge shekem 
anıq ayta almaydı.

Teoriyalardıń birine muwapıq dinozavrlar ózlerinen kóre 
«uqıplıraq» tiri organizmler menen básekige shıdam bere 
almaǵan. Mısalı, úlkenligi tıyınday bolǵan sút emiziwshiler. 
Olardıń gewdesi dinozavrlardıkınen kishkene bolǵanı 
menen, túngi suwıqta dinozavrlar qıymıldap úlgergenshe 
olardıń máyeklerin jep qoyatuǵın bolǵan yamasa olardı awır 
jaraqatlaǵan.

Taǵı bir teoriya boyınsha házirgi Karib teńizi aymaǵında Jerge úlken meteorit túsken, onıń túsiwi atmosferaǵa 
úlken muǵdardaǵı shań tarqalıwına sebep bolıp, bul belgili bir múddetke planetamızǵa Quyash nurı 
túspewine alıp keledi. Suwıq baslanıp, quslar, sút emiziwshiler hám basqa da kóplegen organizmler buǵan 
beyimlesedi, al dinozavrlar shıdam bere almaydı.

Taǵı bir boljaw. Málim bolǵanınday, ayırım jer bawırlawshılar (krokodil, tasbaqa) ushın jaǵa boyındaǵı qumǵa 
kómilgen máyeklerden erkek yamasa urǵashı individ shıǵıwı topıraqtıń temperaturasına baylanıslı boladı. 
Biologlardıń pikirinshe, bunday baylanıslılıq dinozavrlardıń máyek qoyıwına da tásir etken bolıwı múmkin, 
sebebi denesi úlken bolǵanı menen olar da jer bawırlawshılar bolıp esaplanadı. Eger temperatura tek urǵashı 
(yamasa erkek) dúnyaǵa keletuǵınday dárejede bolsa, bir yamasa bir neshe túrdiń kóbeyiwi toqtaydı. Hám 
bul hesh qanday apatshılıqlar, órt, vulkan atılıwı yaki úlken meteoritler túsiwisiz-aq júz beredi! 

Bir tegis hám ıǵallı klimattan máwsimlik (kishi bolsa da) ózgeriwler bolıp turatuǵın klimatqa ótilgende sol 
waqıttaǵı gewdesi oǵada úlken bolǵan reptiliyalardıń aman qalıwı múmkin bolmaytuǵın shárayat júzege 
keledi. Eger qattı suwıq (yamasa qattı ıssı) bolatuǵın waqıt uzaǵıraq dawam etse, kópshilik haywanlar 
hálsireydi hám aqırında nabıt boladı. 

Dinozavrlar ne ushın joq bolıp ketken?

Eń este qalarlıq klimat hádiysesi 50 mln jıl aldın júz bergen. Kontinentler polyuslerden uzaqlasa baslaǵan. 
Qar hám muz oǵada kemeyip, temperatura kóterilgen, ol házirgi kúndegi temperaturadan shama menen 
12 °C joqarı bolǵan. Hám birden usı waqıtqa shekem óz aldına kishi litosfera plitası bolǵan Hindstan 
Evraziyaǵa kelip «urılǵan». Gimalay tawları payda bolıp, Antarktida Qubla polyustiń ornın iyelegen hám aq 
muz qatlamı menen qaplanıwına alıp kelgen litosfera plitalarınıń háreketi baslanǵan (30-40 mln jıl aldın). 
Planetadaǵı temperatura keskin páseyedi, sebebi aq muzlı Antarktida Quyash nurların izge, kosmosqa 
qaytara baslaǵan!

Shama menen 10 mln jıl aldın Grenlandiya planetadaǵı házirgi ornın iyelep, aq muz qatlamı menen 
qaplanadı, bul temperaturanı ele de tómenletedi hám házirgi kórsetkishlerge jaqınlasadı.

Hár bir million jıl dawamında Jerdegi temperatura ózgerip turǵanın bilemiz. Eń qızıǵı sonda, shama menen 
hár 100 mıń jılda Jerde salıstırmalı qısqa jıllılıq dáwiri baqlanadı, qalǵan waqıtta bolsa ádewir suwıq bolıp, 
bul muzlıq dáwirleri esaplanadı. Búgin jıllı dáwirde jasap atırmız.

Ne ushın bunday boladı? Ilimpazlar muzlıq dáwirleri júzege keliwiniń sebepleri hám keyingi ısıw dáwirleri 
astronomiya menen baylanıslı dep esaplaydı (1.3.6-súwret).

Jer kósheriniń qıyalıǵı hár 41 mıń jılda 22° penen 24,5° arasında ózgeredi (házir ol 23,5° tı quraydı). 
Bul polyarlıq aymaqlarda polyarlıq túniniń birese uzın, birese qısqa bolıwın bildiredi. Quyashtan Jerge 
kelip túsetuǵın jıllılıqtıń ulıwma muǵdarına bul, álbette, tásir etpeydi, biraq qıstıń qattılıǵı hám dawamlılıǵı 
usıǵan baylanıslı boladı.

100 mln jıl aldın Jerde házirgige qaraǵanda ádewir ıssı edi. 30-40 mln jıl aldın Antarktida, 
al 10 mln jıl aldın Grenlandiya muz menen qaplanǵan, nátiyjede temperatura házirgi dárejege 
shekem tómenlegen.

1.3.2 Klimat ózgeriwiniń sebepleri: 
on hám júz mıń jıllar

Sońǵı 800 mıń jılda Jerdegi temperaturanıń ortasha kórsetkishke 
salıstırǵanda ózgeriwi1.3.5-súwret. 

Orbitanıń ózgeriwi hám Jerdiń óz kósheri аtırapında 
aylanıwı muzlıq dáwirleriniń baslanıwın belgileydi

Arqa Amerika 
a) 125 mıń jıl aldınǵı 
muzlıq dáwirinde hám 
b) házirgi kúnde.

1.3.6-súwret. 

1.3.7-súwret.

T — Jer kósheri qıyalıǵınıń 
ózgeriwi;
E — Jer orbitasınıń ózgeriwi 
(orbitanıń sheńberden awısıwı);
P — Jerdiń aylanıw kósheri 
baǵdarınıń ózgeriwi.

Jer kósheri 19-23 mıń jıl dáwirlilik penen aylanba háreketlerdi ámelge asıradı. Esińizge túsiriń: shırıldawıq 
(volchok)tı aylandırsaq, dáslep onıń tóbesi tik joqarıǵa qaraydı, keyin dóńgelenip aylana baslaydı, soń 
shırıldawıq toqtaydı hám qıysayıp qulaydı. Jer de usı shırıldawıqqa uqsaydı. Álbette, kelesi million jıllarda onıń 
aylanıwı toqtap qalıwı tuwralı sóz bolıwı múmkin emes, biraq aylanıwda biraz páseyiw júz bergen bolıp, jer 
kósheri juldızlı aspannıń bir noqatına qatań túrde qarap turǵan joq. Kósherdiń qıyalılıǵı kibi onıń aylanıwı da 
Quyashtan jıllılıq keliwine tásir kórsetpeydi degen menen, polyarlıq keńliklerde jıldıń suwıq dáwiriniń qatańlıǵı 
hám dawamlılıǵına tásir etedi.

Jerdiń Quyash átirapında aylanıw orbitası shama menen 400 mıń hám 100 mıń jıl dáwirler menen ózgerip 
turadı. Jer orbitası aylanbaǵa jaqın bolǵanda, Quyashtan keletuǵın jıllılıq aǵımınıń máwsimlik ózgerisleri Jer 
orbitası ellips formasında bolǵan halatqa qaraǵanda kemirek boladı.

Polyarlıq aymaqlarda qıs uzaq hám qattı bolsa jazda qar erip úlgermeydi, ol toplanıp, muzlıqlardıń payda 
bolıwına alıp keledi. Bul appaq muzlıqlardıń jer yaki suwdıń gúńgirt reńli betinen ayırmashılıǵı, olar Quyash 
nurın derlik pútkilley qaytarıp turadı. Suwıq ele de kúsheyip, muzlıqlar úlkeyip baradı: olar polyuslerden ortasha 
keńliklerge qaray háreketlenedi. Muzlıq dáwiri baslanadı (1.3.7-súwret).

On mıńlap jıllar ótedi hám ortasha hám joqarı keńliklerde qıstıń qısqa hám jıllıraq bolıwı ushın shárayat 
jaratıladı. Muzlıq sheginip, hámmesi óz ornına qaytadı. Bunnan 13 mıń jıl burın usınday bolıp, sońǵı muzlıq 
dáwiri tamamlanǵan edi.

A B

Shama menen 5-7 mıń jıllar aldın klimat házirgige qaraǵanda biraz jıllı hám ıǵallı bolǵan. Bunday 
shárayatlar áyyemgi adam hám civilizaciyanıń rawajlanıwı ushın qolaylı edi, biraq sonday bir eki 
gradusqa jılıw házirgi civilizaciya ushın da qolaylı boladı dep oylawǵa bolmaydı! Házir adamlardıń 
talapları hám jasaw shárayatı ádewir ózgerdi, sharwa malları ushın ot-shóp jeterli bolıwı, al toǵaylarda 
jabayı quslardıń kópligi endi bizler ushın jetkilikli emes.

Muzlıq dáwirleri baslanıwı menen birge dúnya júzlik okean qáddiniń dárejesi de ózgerdi. Suwıq 
dáwirlerde okeannıń qáddi 50-100 m tómen bolǵan — áyne usı dáwirlerde áyyemgi adamlar 
Evraziyadan Amerikaǵa tiykarınan qurǵaqlıq arqalı, al jarım-jartısı muz menen qaplanǵan jińishke 
buǵaz arqalı ótken bolsa itimal. Sońǵı júz mıń jıllıqlardaǵı jıllı dáwirlerde okean qáddi házirgidey 
yamasa onnan 5-10 m ge joqarı bolǵan.

Bir neshe on mıń jıllardan keyin Jerde keyingi muzlıq dáwiri baslanadı. Alımlar bunıń anıq qashan 
(15, 20 yaki 30 mıń jıldan keyin) bolatuǵının ayta almaydı, sebebi Jer orbitası hám aylanıwındaǵı 
ózgeriwler dáwirleriniń kombinaciyası oǵada quramalı.

Eki nárse anıq. Birinshisi anıq júz beredi. Itimal, biziń urpaqlarımız buǵan jaqsı beyimlese alar, sebebi 
orta hám tropikalıq keńliklerde házirgige qaraǵanda onsha qattı suwıq bolmaydı. Ekinshisi: muzlıq 
dáwiri jaqın arada kelmeydi hám ol bir jıl (yaki júz jıl) ishinde keskin suwıp ketiw kórinisinde bolmaydı, 
muzlıqtıń háreketleniwi júz hám mıń jıllar dawam etedi. Sońǵı mıń jıllıq hám onnan keyingi ásirler 
klimatına «muzlıq perspektivası» tásir kórsetpeydi.

Jerdiń keyingi million jıldaǵı klimat penen baylanıslı tariyхı — muzlıq dáwirleriniń baslanıwı yamasa 
tamamlanıwı. Shama menen hár 100 mıń jılda temperatura kóteriledi. Bul dáwir 20-40 mıń jıl 
dawam etip sońınan taǵı suwıq túsedi. Jańa muzlıq dáwiri keliwi anıq, biraq oǵan shekem ele 
15-30 mıń jıl bar. Házirgi klimat ózgeriwleri hám kelesi ásirlerde júz beretuǵın ózgeriwlerge «muzlıq 
perspektivası»nıń baylanısı joq. 

Sońǵı mıń jıl dawamında planetamızdıń túrli aymaqlarında klimat geyde jıllıraq, geyde suwıǵıraq bolǵan. 
Bir neshe on jılllar dawamında hawa temperaturasınıń parqı 3-4 °C ǵa jetkenligi oǵada sezilerli boldı. 
Álbette, mıń jıl burın termometr bolmaǵan, adamlar temperaturanı tek keyingi 300 jılda ólshey baslaǵan, 
biraq zúráátli (jıllı) hám zúráátsiz (suwıq) dáwirler haqqındaǵı jazıwlar saqlanıp qalǵan. Ilimpazlar suw 
basseynleriniń túbindegi jatqızıqlar hám basqa belgilerge qarap temperatura haqqında pikir júrgiziwi 
múmkin. Tereklerdiń jıllıq saqıynaları da eń kórgizbeli maǵlıwmat deregi bolıp tabıladı.

Ilimpazlar temperaturanıń bir neshe on jıllıq dáwirler dawamında turaqlı túrde ózgerip turıwın Quyash 
aktivliginiń ózgeriwi, vulkanlardıń jarılıwı hám okeanlardaǵı procesler menen túsindiredi.

Quyash aktivliginiń ózgeriwleri

Quyash nurlanıwınıń intensivligi dáwirli tárizde ózgerip turadı hám 11 jıllıq dáwirlerdi qamtıydı. 
Al XVII-ásirdebaslanǵan baqlawlar Quyash aktivliginiń 40-45, 60-70, 100 hám 200 jıllıq 
ózgeriwsheńligin de kórsetpekte.

Ádette, Quyashtıń nurlanıwı onsha ózgermeydi, biraq quyash aktivligi tómen bolǵan bir neshe dáwir izbe-
iz kelgende Jerde sezilerli dárejede suwıq boladı. Mısalı, 1640-jıldan 1715-jılǵa shekem kishi muzlıq 
dáwiri dep atalatuǵın dáwir bolǵan.

Áyne sol waqıtta rus patshası Pyotr I Niderlandiyada bolıp, qısta hámme muz qatqan kanal betinde 
konki tewip júrgenine hayran qalǵan. Keyin ala hawa rayı biraz jılıp, konkiden paydalanıw kemeyedi 
(1.3.8-súwret).

1.3.3 Klimat ózgeriwiniń sebepleri: júz jıllıqlar

Romeyn de Хoge. 
Niderlandiya хalqı muzlaǵan 
kanalda konkide ushpaqta. 
«Moda personajları» 
seriyasınan gravyuralar. 
Niderlandiya, 
1682-1702-jıllar.

1.3.8-súwret.

Vulkanlardıń jarılıwı

Tábiyatta óziniń kúsh-qúdireti hám artıqsha energiyası menen hayran qaldıratuǵın nárse ne? Álbette, bul 
vulkanlar. Qalay oylaysız, vulkanlar Jer atmosferasın qızdıradı ma yamasa suwıtadı ma? Bir qaraǵanda 
qızdıratuǵınday túyiledi, sebebi ıssı lava hám qızǵan gazler hawa temperaturasın kóteredi, biraq bul tek 
vulkannıń átirapında júz beredi. Klimatqa eń úlken tásirdi vulkan kúlleri kórsetedi. Eger jarılıw waqtında kúl 
stratosferaǵa 10-15 km biyiklikke kóterilse, ol jerde uzaq waqıt qaladı hám Jerdi Quyash nurlarınan tosıp 
qoyadı, nátiyjede pútkil planetada temperatura páseyedi.

Kúl baǵanası stratosferaǵa jetip baratuǵın hár qanday kúshli vulkan jarılıwı bir jıldan keyin jaqın 
aymaqlarda kún suwıwına sebep boladı. Máselen, Napoleon urıslarınan keyin Evropalıqlar bir neshe 
jıl dawamında hawa ne ushın bunshelli suwıq bolıp atırǵanına hayran qalǵan edi. Keyin bunıń sebebi 
házirgi Indoneziya aymaǵındaǵı Tambora vulkanınıń jarılıwı ekenligi anıqlandı (1.3.9-súwret). Tap usınday 
hádiyse 1983-jılı Meksikadaǵı El-Chichon vulkanı hám 1992-jılı Filippindegi Pinatubo vulkanı jarılǵanınan 
keyin de júz bergen.

Biraq 2-3 jıldan soń kúl tómenge shógedi hám vulkanlardıń Jer klimatına tásiri gezektegi vulkan 
(stratosferaǵa kúl shashılıwı menen) jarılıwına shekem toqtaydı. 

Bunday vulkan jarılıwları kemnen-kem júz beredi, kerisinshe Jerdiń klimatına tásir kórsetpeytuǵın jarılıwlar 
júdá kóp ushırasadı. 2010-jılı Islandiyada aytılıwı qıyın Eyyafyadlayyokyudl degen at penen atalatuǵın 
vulkannıń jarılıwı buǵan mısal bola aladı. Bunda kúl oǵada kóp bolǵan, biraq tek atmosferanıń tómengi 
qatlamlarında. Sol sebepli pútkil Evropa boylap samolyotlar usha almay qalǵan. Ele de kúl pútkil Jer 
sharına tarqalmay, tez shógip qalǵan. 

Indoneziyada Sumbava atawındaǵı Tambora 
vulkanı. 1815-jılǵı kúshli jarılıw nátiyjesinde 
vulkannıń joqarı bólimi qulap, diametri 6 km 
hám tereńligi 1 km bolǵan shuqır (voronka) 
payda bolǵan

1.3.9-súwret.

Okean aǵısları

Bunnan mıń jıl aldın norvegiyalıq vikingler Grenlandiyanı ashqan waqıtta ol jerde jıllı dáwir bolǵanlıǵın 
dálillewge erisildi. Sol sebepli vikingler onı «jasıl jer» dep ataǵan. Álbette, ol waqıtta Grenlandiya tolıq jasıl 
bolmaǵan, házirgidey muzlıq derlik pútkil atawdı qaplap alǵan edi, biraq muz bolmaǵan qubla bóleginde 
salıstırmalı jıllı klimat húkim súrgen. 

Atawdaǵı bunday klimattıń sebebi okean aǵıslarınıń ózgerip turıwında edi: olar gá kúshli, gá áste aǵar, 
geyde biraz jıllı, geyde suwıǵıraq bolıp qalar edi. Planetamızdıń túrli bóleklerinde ıssı hám suwıq dáwirler 
payda bolıwı ushın usınday ózgerislerdiń ózi jeterli edi.

Jerdiń klimatı ótmishte bir neshe mártebe ózgergen. Biraq planetanıń ortasha temperaturası 
hesh qashan házirgidey tez pát penen ózgermegen edi: XIX-ásirdiń ekinshi yarımınan baslap 
bul kórsetkish derlik 1,2 °C ǵa kóterildi. Bunday misli kórilmegen tezlik tábiyiy procesler ushın 
tán emes. Planeta ushın «tez» dep esaplanatuǵın ózgerisler keminde júz jıllar hám mıń jıllar ótip 
júz bergen, bul insan ómiri ushın oǵada áste! Biraq bir-eki jıl ishinde klimattıń «buzılıwı» menen 
baylanıslı apatshılıqlar da kinofilmler ushın syujet bolıp, bul haqıyqat hám boljawlardan jıraq. 

SORAWLAR
Milliard jıllar dawamında klimat ózgeriwiniń tiykarǵı faktorı ne edi?

Qaysi reńdegi otırǵısh quyashta tez qızadı: aq yamasa jasıl? Ne sebepli? 
Planetamızda júz berip atırǵan proceslerdi bul mısal arqalı qalay túsindiriw múmkin?

50 mln jıl aldın litosfera plitaları háreketinde qanday áhmiyetli hádiyse júz bergen? 
Ol planetamızdıń házirgi kórinisine qanday tásir kórsetken?

Sońǵı 800 mıń jıl dawamında atmosferanıń temperaturası hám хimiyalıq quramı qanday 
bolǵanlıǵın qaysı usıl járdeminde anıqlaw imkaniyatı jaratıldı?

Muzlıq dáwirleri payda bolıwı ne ushın júz beredi?

Sońǵı muzlıq dáwiri qashan tamamlandı? Keyingisi boladı ma? 
Ol birden, máselen, endigi jılı kelip qalıwı múmkin be?

Áyyemgi adamlar Evraziyadan Amerikaǵa qalay jetip barǵan? Olardıń qayıqları 
bolmaǵan, Bering buǵazınıń keńligi házir 86 km, arǵı jaǵa kórinbeydi.

Vulkanlar Jer atmosferasın qızdıradı ma yaki suwıtadı ma?

1
2

3

TAPSÍRMALAR
Dúnya júziniń fizikalıq kartası ústine sál ashıqlaw (astı kórinip turatuǵın) qaǵaz qoyıp, 
Afrika hám Qubla Amerika shegaraların aylandırıp sızıń hám qırqıp alıń. Qırqıp alınǵan 
kontinentlerdi bir-birine sáykeslestiriń.

Olar bir pútin qurǵaqlıqtıń bólegine uqsaydı ma? Ol ne dep atalǵan? Onıń menen 
qanday hádiyse júz bergen? Bul Jerdiń klimatına qanday tásir kórsetti? Ne sebepli?

Eksperiment
Kerekli materiallar: eki kishkene aq hám qara qaǵaz beti, uzınlıǵı 4 sm, qalıńlıǵı 0,5 sm 
bolǵan eki plastilin bólegi.

Eksperimenttiń barısı. Qaǵaz betlerin jelimleń — shep tárepi aq, oń tárepi qara bolsın. 
Plastilin bóleklerin bettiń arqa tárepine tik halatta, birewin aq bólegine, ekinshisin qara 
bólegine jabıstırıń. Betti qollarıńız benen uslap, qırına qoyıń hám shıra (ilajı bolsa 
kúshlirek janatuǵın) janına jaqınlastırıń. Shıraq qaǵazdıń qaptal tárepinen jaqtı berip 
turadı.

Qaǵaz shıra menen qızdırılǵanda qaysi plastilin bólegi birinshi bolıp tústi? Ne ushın? 
Jerde júz beretuǵın usıǵan uqsas processke mısal keltiriń.

Siz dinozavrlar dáwirinde Jerde házirgige qaraǵanda ıssıraq bolǵanlıǵın bilesiz. Jerde 
dinozavrlar dáwirindegidey ıssı bolıwı ushın Antarktida Qubla polyusten, ol jerdegi muz 
tolıǵı menen eriytuǵın dárejede uzaqlasıwı kerek.

Dúnya júziniń fizikalıq kartasın alıń hám onıń masshtabın esapqa alǵan halda, 
Antarktidanıń orayı Qubla polyuste emes, al 40° qubla keńlikte bolıwı ushın ol qansha 
kilometr aralıqqa jıljıwı kerekligin esaplań.

Antarktida bir jılda 2 sm ge jıljıydı dep boljayıq. Tek ǵana Antarktidanıń bul háreketi 
sebepli Jerde dinozavrlar jasay alatuǵın dárejedegi kúshli ısıw neshe jıldan keyin júz 
beretuǵının esaplap shıǵıń.

1

2

3

1.4 Házirgi dáwirdegi klimat ózgeriwleri

Sońǵı júz jıl dawamında temperatura tań qalarlıq tárizde kóterile basladı, bunı tek tábiyiy sebepler menen 
túsindiriw múmkin emes. XIX-ásirdiń ekinshi yarımınan baslap planetamızda temperatura derlik 1,2 °C 
ǵa kóterildi! Klimat ózgeriwi boyınsha húkimetleraralıq ekspertler toparınıń sońǵı bahalaw esabatına 
muwapıq, ótken 50 jıl dawamında global temperatura misli kórilmegen tez pát penen ósti hám bul ósiw 
sońǵı 2 mıń jıl ishinde dizimge alınǵan kórsetkishlerden joqarı boldı. 

Jer júzindegi global hawa temperaturası sońǵı 125 mıń jılda bunday joqarı dárejelerge jetpegen edi. 
Baqlanıp atırǵan hám boljanıp atırǵan ısıw okeanlarǵa qaraǵanda qurǵaqlıq ústinde anıǵıraq bilinbekte 
hám Arktikada eń kúshli dárejede sezilmekte.

Ilimpazlar planetaǵı házirgi ısıwdı ıssıxana effektiniń kúsheyiwi menen baylanıstırmaqta.

Kartada Jer júziniń túrli regionlarında 1981-2020-jıllar dawamında hawa 
temperaturası 1850-1900-jıllardaǵı ortasha kórsetkishke salıstırǵanda 
qansha gradusqa ózgergenligi kórsetilgen

1.4.1-súwret. 

, , , , , , , , ,
Hawa temperaturasınıń awıw tendenciyaları 

(on jıllıq dawamında oC)

Íssıxana effekti

Atmosfera quramındaǵı gazler, shań hám suw puwları Jerdiń jıllılıǵın jutıp, onı Jerdiń betinen qaytarılıwına 
tosqınlıq etetuǵın process ıssıxana (parnik) effekti dep ataladı. Bunnan 200 jıl aldın ilimpazlar bul effektti 
súwretley otırıp, Jer atmosferasınıń palız eginlerin jetistiriwge mólsherlengen ıssıхanaǵa (parnikke) 
uqsas ekenligine itibar qarattı. Sol sebepli Jerdiń jıllılıq nurlanıwın jutatuǵın gazler «ıssıхana gazleri» 
dep atala basladı. Atmosfera quramındaǵı ıssıxana gazleri — bular karbonat angidrid, metan (qolaylı 
bolıwı ushın olar CO2 hám CH4 хimiyalıq formulaları menen belgilenedi) hám basqa ayırım gazler, sonday-
aq, suw puwı. Olar Jer betinen shıǵatuǵın infraqızıl nurlanıwdı uslap qaladı. Nátiyjede atmosferanıń 
páski qatlamları qızıp ketedi. Íssıxana effekti bolmaǵanda Jer betindegi hawanıń ortasha temperaturası 
házirgidey +14 °C emes, al tek ǵana 19 °C bolǵan bolar edi. Jerdegi jıllılıq kosmosqa shıǵıp keter hám 
atmosferanı qızdırmas edi. Bul jaǵdayda planetamızda tirishilik bolıwınıń ózi gúman astında qalar edi.

Ilimpazlar uzaq waqıtlardan berli adamlar kómir, neft hám gaz qazıp alıp jaǵıwı nátiyjesinde atmosferaǵa 
kóp muǵdarda CO2 hám CH4 ajıralıp shıǵıwı hám bunıń aqıbetinde ıssıxana effekti kúsheyiwin boljap 
kelgen. XX-ásirdiń ortalarında boljaw tastıyıqlandı, yaǵnıy bul gazlerdiń koncentraciyası pútkil dúnya 
boylap tez pát penen artıp baratırǵanlıǵı anıqlandı (1.4.3-súwret).

Jerdiń energetikalıq balansı hám ıssıxana effekti1.4.2-súwret.

Sońǵı 400 mıń jıl ishindegi atmosferadaǵı 
karbonat angidrid muǵdarı

1.4.3-súwret.

Íssıxana gazleri zamanagóy klimat ózgeriwleriniń tiykarǵı sebebi bolıp esaplanadı. Insannıń 
хojalıq iskerligi, birinshi náwbette qazılma janılǵılardı jaǵıw, avtotransport rawajlanıwı hám 
toǵaylardı kesiw nátiyjesinde atmosferadaǵı karbonat angidrid (CO2), metan (CH4) hám azot 
oksidi (N2O) sıyaqlı ıssıxana gazleriniń muǵdarı Jer júzinde keminde sońǵı 800 mıń jıl ishinde 
bolmaǵan rekord dárejege jetti! Atmosferadaǵı karbonat angidridtiń muǵdarı tariyх dawamında 
har bir millionǵa (ppm) 180-300 aralıǵında ózgerip turǵan. Jáhán meteorologiya shólkeminiń sońǵı 
baqlaw nátiyjeleriniń analizi kórsetiwinshe, 2022-jılı CO2, CH4 hám N2O nıń koncentraciyaları 
jańa joqarı sheklerge jetti: CO2 — hár bir millionǵa/418 (sanaat revolyuciyası baslanǵanınan 
berli 150% ke arttı), CH4 — bir milliardqa/1923 (264% ke artıq) hám N2O bir milliardqa/336 
(124% ke artıq) dárejede. Insannıń хojalıq iskerligi ıssıxana effektiniń kúsheyiwine alıp keletuǵınlıǵı 
haqqındaǵı boljawdı birinshi márte shved ilimpazı S. Arrenius 1896-jılı ilgeri súrgen edi.

CO2 koncentraciyasınıń artıwı tek insan iskerligi sebepli júzege keldi me yaki bul tábiyiy process pe?

Tiri organizmlerdiń nápes alıwı, shiriw, okean hám atmosfera arasındaǵı óz-ara almasıw, vulkan aktivligi 
hám toǵaydaǵı órtler kibi tábiyiy procesler atmosferaǵa CO2 shıǵaradı. Bul gaz Jerdiń uglerod ciklinde 
tiykarǵı rol oynaydı (1.4.4.-súwret). Biraq izotoplıq analiz járdeminde atmosferada CO2 muǵdarı artıwınıń 
tiykarǵı sebebi insan iskerligi ekenligi anıqlandı. Sebebi, kómir, neft hám tábiyiy gazdiń janıwınan payda 
bolatuǵın karbonat angidrid molekulaları tábiyiy procesler nátiyjesinde ajıralıp shıǵatuǵın karbonat 
angidrid molekulalarınan parıqlanadı.

IZOTOPLÍQ ANALIZ 
Bir zattıń atomları túrli muǵdardaǵı belgili bir bóleksheler — neytronlardı óz ishine alıwı múmkin. 
Olardıń sanına qarap atmosferadaǵı karbonat angidrid gaziniń qay jerden (tiri organizmlerdiń 
nápes alıwınan yamasa kómir, neft hám tábiyiy gazdiń janıwınan) payda bolǵanlıǵın anıqlawǵa 
boladı.

CO2 niń tábiyatta aylanıwı1.4.4-súwret. 

Planetadaǵı okean, toǵay hám topıraq adamǵa «járdem beriwge» háreket etedi hám atmosferadaǵı CO2 

niń yarımın jutadı, biraq qalǵan yarımı atmosferada toplanıp qaladı (1.4.4-súwret) hám ıssıxana effektin 
kúsheytedi. Nátiyjede dáslep atmosfera (1.4.5-súwret), keyin okean (14.6-súwret) ısıydı. 1850-jıldan 2023-jılǵa 
shekemgi dúnya júzinde ortasha temperaturanıń kóteriliwi (1.4.5-súwret) Jáhán meteorologiya shólkeminiń 
juwmaǵın tastıyıqlaydı. Bul juwmaq túrli meteorologiyalıq oraylardıń maǵlıwmatlarına tiykarlanıp, 2015-jıldan 
2023-jılǵa shekem bolǵan sońǵı toǵız jıl hawa rayın baqlaw tariyхındaǵı eń ıssı jıllar bolǵanlıǵın kórsetedi. 
Tap usınday tendenciya okeanlarda da baqlanbaqta. Sonı atap ótiw kerek, adamlar planetamızdaǵı kóp 
muǵdardaǵı toǵaylardı kesip taslaǵan hám endi olardıń atmosferadan CO2 nı jutıw múmkinshiligi burınǵıǵa 
qaraǵanda azıraq.

Turli meteorologiyalıq oraylardıń maǵlıwmatlarına muwapıq, 
1850-jıldan 2022-jılǵa shekem ortasha hawa temperaturasınıń ózgeriwi

1955-jıldan 2020-jılǵa shekem okeandaǵı 
jıllılıq muǵdarınıń ósiwi

1.4.5-súwret .

1.4.6-súwret. 

Jer klimatınıń qáliplesiwinde okean tiykarǵı rol oynaydı. Onda planetamızdıń klimat sisteması energiyasınıń 
90 procentten kóbiregi jámlengen. Eger tek atmosferanıń temperaturası kóterilip, okeandıki ózgermey 
qalǵanda táshwishleniwge erte bolǵan bolar edi. Bul klimat sistemasınıń tiykarǵı buwını ózgerislerge 
ushıramaǵanlıǵın bildirer edi. Tilekke qarsı, okean temperaturası jıldan-jılǵa kóterilip barmaqta! Sonıń 
ushın da klimatolog alımlar pútkil planetada qıstıń suwıq bolıwı yamasa hawanıń ulıwmalıq suwıwı global 
ısıwdıń toqtaǵanlıǵın ańlatpaydı, dep esaplaydı. Sebebi, jıldan-jılǵa Jerdiń klimat sistemasında, ásirese 
okeanlarda jıllılıq muǵdarı artıp barmaqta (1.4.6-súwret).

Okeandaǵı jıllılıq muǵdarı — bul okean tárepinen jutılıp, onda saqlanatuǵın ulıwma jıllılıq muǵdarı.

Aerozoller klimatımızǵa sezilerli tásir kórsetetuǵın taǵı bir faktor bolıp esaplanadı. Aerozoller — bul hár túrli 
formada bolatuǵın mayda bóleksheler. Olar tábiyiy túrde kelip shıǵıwı múmkin, mısalı, toǵaydaǵı órt tútini, 
vulkan gazleri yamasa teńizdiń duzlı tamshıları. Sonday-aq, insan iskerligi de mayda shań hám qara kúye 
kibi aerozollerdiń payda bolıwına alıp keliwi múmkin.

Aerozollerdiń klimatqa tásiri birgelki emes. Ulıwma alǵanda, atmosferadaǵı ashıq reńli bóleksheler túsip 
atırǵan quyash nurın qaytarıp, suwıwǵa alıp keledi. Ashıq reńli bóleksheler vulkanlardıń jarılıwı nátiyjesinde 
ajıralıp shıǵatuǵın kúkirt gazinen payda boladı. Kúkirt gazi atmosferadaǵı suw menen birigip, Jer sharın 
qorshap alıwı hám bir neshe jıl dawamında hawada saqlanıp qalıwı múmkin bolǵan mayda bólekshelerdi 
payda etedi. Qazıp alınatuǵın janılǵı jaǵılǵanda vulkan aerozollerine uqsap quyash nurın qaytarıwı hám 
atmosferanı suwıtıwı múmkin bolǵan sulfat bóleksheleri hám kúkirt dioksidi (SO2) ajıralıp shıǵadı. Toyǵın 
reńli bóleksheler quyash nurın jutıp, atmosferanı ısıtadı. Toyǵın reńli bólekshelerge mısal sıpatında qara 
kúyeni atap kórsetiw múmkin. Ol qazıp alınatuǵın janılǵı, aǵash yamasa basqa ósimlik bóleklerin jaǵıw 
nátiyjesinde payda bolatuǵın uglerod bólekshelerinen quralǵan.

Hár qıylı túrdegi bóleksheler klimatqa túrlishe tásir kórsetetuǵınlıǵı sebepli, aerozoller klimat boyınsha 
izertlewlerde «qızǵın» temaǵa aylanǵan.

Klimat ózgeriwi boyınsha húkimetleraralıq ekspertler toparınıń 2021-jılǵı altınshı esabatına muwapıq, 
aerozol menen pataslanıw bolmaǵanda Jer júzinde shama menen 0,4°C ǵa ıssıraq bolıwı múmkin edi. 
Bul shama menen 1,5°C dep bahalanatuǵın ıssıxana gazleriniń shıǵarılıwı sebepli kelip shıqqan ısıw 
menen salıstırǵandaǵı kórsetkish. Solay etip, adamzat bir waqıttıń ózinde planetanı hám ısıtpaqta, hám 
suwıtpaqta, biraq onıń global ısıwǵa tásiri (parnik effektiniń kúsheyiwi esabınan) kóp jaǵınan insan iskerligi 
nátiyjesinde júzege keletuǵın aerozollerdiń suwıtıw tásirinen shama menen úsh esege artıq. Sonıń ushın 
insannıń háreketleri sebepli júz berip atırǵan «klimat ózgeriwi» haqqında aytıw ushın barlıq tiykarlar bar.

Aerozoller — hawadaǵı mayda bóleksheler. Olardıń payda bolıwına tábiyiy 
hádiyseler menen bir qatarda insan iskerligi de sebep bolıwı múmkin.

1.4.7-súwret.

Belgili klimatolog M. I. Budıko 1970-jıllarda temperaturanıń kóteriliwin ádewir anıq esaplap, shama menen 
2000-jıldan baslap adamlar jańa hám «hayran qalarlıq» klimat ózgeriwleri kibi mashqalaǵa dus keliwin 
boljaǵan edi. Onıń aytqanları anıq keldi.

Adam kómir jaǵa baslaǵan waqıttan baslap Jer betindegi hawa temperaturası 1,2 °C ǵa kóterildi, sońǵı 
50 jıl ishinde bul kórsetkish 0,85 °C nı quradı (1.4.5-súwret). Bir qaraǵanda bunıń hesh qanday qorqınıshlı 
jeri joqtay bolıp kórinedi: aqırı bul pútkil planetamız boyınsha hám barlıq máwsimler ushın ortasha 
temperatura dep esaplanad! Ámelde bolsa, ayırım jerlerde temperaturanıń kóteriliwi biraz kúshlirek 
ekenligi baqlanbaqta. Ilimpazlar Jer polyusleri planetadaǵı ortasha temperaturaǵa salıstırǵanda tezirek 
ısıytuǵınlıǵın anıqladı. Bul qubılıs polyarlıq kúsheyiw dep ataladı. Bunday process Arktikada baqlanbaqta, 
ol jerde sońǵı qırq jıl ishinde temperatura planetadaǵı ortasha kórsetkishke qaraǵanda derlik tórt ese 
tezirek kóterilgen. Jaqında ótkizilgen izertlewlerdiń kórsetiwinshe, Antarktida da temperatura pútkil Jer 
sharındaǵı kórsetkishke salıstırǵanda eki ese tez kóterilmekte.

Al Ózbekstanda she?

Ózbekstannıń barlıq aymaqlarında kúshli ısıw baqlanbaqta. Sońǵı on jıllıq Ózbekstanda ásbaplar 
járdeminde alıp barılǵan baqlawlar tariyхındaǵı eń ıssı dáwir bolıp esaplanadı. 1938-jıldan baslap 
Ózbekstannıń barlıq aymaqlarında jıldıń hár bir máwsiminde eń pás hám eń joqarı temperaturalardıń 
ortasha kórsetkishten asıwı tendenciyası baqlanbaqta. Bul ısıw tendenciyası Tyan-Shan hám Pamir-Alay 
taw dizbekleri eteklerinde mámlekettiń basqa aymaqlarına qaraǵanda kemirek sezilmekte. 1951-jıldan 
baslap hár on jılda ortasha jıllıq hawa temperaturası 0,29°C ǵa artıp barmaqta.

Okean hám teńizlerden uzaqta, Evraziya materiginiń ishki bóliminde jaylasqan Ózbekstannıń geografiyalıq 
ornı onıń klimatınıń kontinentallıǵın belgilep beredi. Klimattıń kontinentallıǵı jıldıń kóp bóleginde bultsız 
hawa rayı, jazda temperaturanıń joqarılıǵı, jawın-shashınnıń azlıǵı, suwdıń kóp puwlanıwı, jazdıń uzaq hám 
jáziyrama ıssı bolıwı, sonday-aq, usı keńlikler ushın qıstıń salıstırmalı suwıq keliwi, hawa temperaturasınıń 
kúnlik hám jıllıq terbeliwleriniń úlkenligi menen ańlatıladı. Ózbekstan klimatınıń bul ózgeshelikleri klimattı 
jaratıwshı faktorlar tásirinde qáliplesken.

Ózbekstannıń klimatı qurǵaq kontinentallıq bolıp, arqada ortasha hám qublada subtropikalıq klimat 
baqlanadı. Mámlekettegi klimat, sonday-aq, hawa temperaturasınıń máwsimlik hám kúnlik ózgeriwleri 
menen хarakterlenedi. Jaz uzaq, qurǵaq hám ıssı; báhár ıǵallı; qıs ózgeriwsheń. Shólli aymaqlarda 
hawanıń temperaturası 45-49°C ǵa shekem kóteriliwi, al qublada 25°C ǵa páseyiwi múmkin. 

Suwıq hawa massaları elimizdiń eń qubla aymaqlarına erkin kirip baradı. Bul jerlerde ortasha qısqı 
temperatura (dekabrden fevral ayınıń basına shekem) mámlekettiń arqa aymaqlarında -9°C dan qubla-
shıǵıs aymaqlarında 5-7°C ǵa shekem ózgerip turadi. Qattı suwıq qısta temperatura -35°C dan da tómen 
túsiwi, jazdıń jáziyrama kúnlerinde bolsa +50°C dan da joqarıǵa kóteriliwi múmkin. 

Klimattıń ózgeriwi pútkil Ózbekstan boylap aylıq maksimal temperaturalardıń kóteriliwine alıp keliwi 
kútilmekte. Shıǵındılardıń eń joqarı traektoriyasındaǵı (RCP 8.5) ısıw model kórsetkishlerin bahalawına 
muwapıq, temperatura ásirdiń ortalarında ortasha 2,4° C ǵa, al ásirdiń aqırına kelip derlik 5°C ǵa kóteriliwi 
múmkin eken. RCP 8.5 scenariyi boyınsha 2040-2059-jıllarǵa shekem Ózbekstanda ıssı kúnler sanınıń 
28,6 kúnge artıwı boljanbaqta. Usı scenariyge kóre, tropikalıq (eń pás temperatura 20°C dan joqarı bolǵan) 
túnler sanı da 2040-2059-jıllarǵa kelip 31 kúnnen kóbirekke artıwı kútilmekte. 

1.4.8-súwrette shep táreptegi karta unamlı (qolaylı) scenariy (SSP1-2.6) boyınsha waqıyalar rawajlanıwın 
kórsetedi. Bul scenariy boyınsha insaniyat turaqlı rawajlanıw jolınan barıp, ıssıxana gazleri taslandıların 
qısqartadı hám ekologiyalıq jaqtan qáwipsiz teхnologiyalardı ámeliyatqa engizedi. Sonday-aq, bul 
scenariyge muwapıq, ásirdiń aqırına kelip shıǵındılardıń azayıwı tendenciyası baqlanadı, al global ısıw 
dárejesi bolsa eki gradus átirapında saqlanıp qaladı. Oraylıq Aziyada waqıyalar qolaylı scenariy boyınsha 
rawajlansa ortasha temperaturanıń kóteriliwi 0,5 gradustan (regionnıń qubla tárepinde) 2,5 gradusqa 
shekemgi (regionnıń arqa tárepinde) shegarada saqlanadı. 

Oń táreptegi karta kópshiligimiz biraz haqıyqatqa jaqın dep esaplaytuǵın shárayatlardaǵı rawajlanıwdı 
kórsetedi. Waqıyalar rawajlanıwınıń ekstremal scenariyi; bul scenariy boyınsha adamlar tiykarınan qazıp 
alınatuǵın janılǵıdan paydalanıwdı dawam etedi. Ol shıǵındılardıń kóbeyiwi dawam etiwi hám olardı 
qısqartıw boyınsha hesh qanday shara-ilajlar kórilmewi jaǵdayın názerde tutadı. Bul scenariyde ıssıxana 
gazleriniń shıǵarılıwı dárejesi waqıyalar rawajlanıwınıń basqa barlıq scenariyleri arasında eń joqarı. 
Ekstremal scenariyge muwapıq Oraylıq Aziya regionında temperatura 4,5 gradustan (regionnıń qubla 
tárepinde) 7 gradusqa shekem (regionnıń arqa tárepinde) kóteriliwi múmkin.

1980-2010-jıllar dawamındaǵı baqlawlar kórsetiwinshe, Oraylıq Aziya mámleketlerinde jılına orta esap 
penen 57 kún temperatura 30°C dan joqarı bolǵan ıssı kúnler baqlanadı (1.4.9-súwret). Waqıyalar 
rawajlanıwınıń ekstremal scenariyine muwapıq, 2100-jılǵa kelip bunday ıssı kúnler sanı 112 ge shekem 
jetiwi múmkin (1.4.10-súwret). Máselen, Ózbekstanda jıldıń bes ayı dawamında temperatura +30°C dan 
páske túspewi kútilmekte. 

Oraylıq Aziyada ortasha temperaturanıń qolaylı (SSP1-2.6) hám ekstremal 
(SSP5) scenariyleri tiykarında boljanǵan ózgeriwi

1.4.8-súwret. 

Temperaturanı ólshew (K)

1980-2010-jıllar aralıǵında Oraylıq Aziyadaǵı ıssı kúnler sanı1.4.9-súwret. 

Esletpe: RCP 8.5 — Klimat ózgeriwi boyınsha húkimetleraralıq ekspertler toparı tárepinen qollanılatuǵın 
tórt (RCP 2.6, RCP 4.5, RCP 6.0 hám RCP 8.5) scenariydiń biri. Kóbirek ekonomikalıq hám sociallıq 
rawajlanıw aspektlerin óz ishine alatuǵın SSP scenariylerinen ayırmashılıǵı, RCP scenariyleri tiykarınan 
ıssıxana gazleri koncentraciyaları hám radiaciyalıq tásirlerge qaratılǵan. RCP 8.5 scenariyi ıssıxana 
gazleri shıǵındılarınıń kóbeyiwi dawam etetuǵın waqıyalar rawajlanıwınıń eń keskin variantın ańlatadı.

Jıldıń jıllı dáwirinde quyash radiaciyasınıń joqarı dárejedegi aǵımı keń ıssılıq oshaqlarınıń qáliplesiwine 
shárayat jaratadı, jazda Ózbekstannıń oraylıq shólli aymaqlarında ekstremal hawa temperaturası 
+45- +49°C ǵa jetedi.

Temperaturanıń hár bir Celsiy dárejesine kóteriliwi menen tez medicinalıq járdem хızmetin shaqırıwlar 
sanı shama menen 2,5 procentke artadı. Bul Ózbekstan húkimetiniń densawlıqtı saqlaw tarawın qollap-
quwatlaw ushın qosımsha byudjet hám imkaniyatlar ajıratıwı zárúrligin bildiredi. Kún qattı ısıwınıń 
densawlıq jaǵdayına tásiri tiykarınan dem alıw hám júrek-qan tamır kesellikleriniń kóbeyiwine alıp keledi, 
sonday-aq, ulıwma azıq-awqat qáwipsizliginiń tómenlewi hám jol-transport hádiyseleri sanınıń artıwına 
sebep boladı. 

RCP 8.5 scenariyi boyınsha Oraylıq Aziyada temperaturanıń 30°C dan 
joqarı bolıwı kútilip atırǵan ózgerisler

1.4.10-súwret.



Klimat ózgeriwi mashqalası

49

Búgingi kúnde klimat sistemasınıń jaǵdayı boyınsha baqlawlar maǵlıwmatları kórsetiwinshe, pútkil 
Ózbekstan aymaǵında jıldıń barlıq máwsimlerinde hawa temperaturası joqarı bolǵan kúnler sanı artıp 
barmaqta. «Issılıq tolqınları» baqlanatuǵın kúnler sanı artıwınıń eń joqarı pátleri Ámiwdáryanıń tómengi 
aǵısı hám Aralboyı aymaqlarında baqlanǵan. Klimattıń ózgeriwi qurǵaqshılıq, suw tasqınları, ıssılıq 
tolqınları, sel, qar kóshiwi hám taǵı basqa qáwipli hádiyselerdiń tákirarlanıwın kúsheytedi. Úlken kólemdegi 
qáwipli tábiyiy hádiyseler, yaǵnıy qurǵaqshılıq hám ıssılıq tolqınları bir waqıttıń ózinde úlken aymaqlar 
hám хalıq toparların qamtıp aladı. Sel, suw tasqınları, qar kóshiwi hám jer kóshkisi kibi hádiyseler kóbirek 
oshaqlı tábiyatqa iye bolıp, bul olardı qáliplestiriwshi faktorlardıń ózgeshelikleri menen baylanıslı. Sonıń 
menen birge klimat ózgeriwi nátiyjesinde klimatqa baylanıslı qáwipli hádiyseler kem-kemnen jiyi hám 
kúshlirek júz bermekte (BMSHniń Klimat ózgeriwi haqqındaǵı sheńberli konvenciyası boyınsha Ózbekstan 
Respublikasınıń úshinshi milliy хabarlaması, 2016). 

Házirgi waqıtta klimatologlar alımlar barlıq tásirlerdi — tábiyiy hám insan iskerligi nátiyjesinde kelip 
shıǵatuǵın faktorlardı esapqa alatuǵın kompyuter modelleri járdeminde tek ǵana júz berip atırǵan 
hádiyselerdi túsindirip qoymastan, al pútkil XXI-ásir ushın prognoz bermekte. Íssıxana gazleriniń 
shıǵarılıwı dárejesine qaray bul ásirde temperatura kútá keskin kóteriliwi múmkin. Unamlı scenariyge 
muwapıq ózgerisler onsha úlken emes — XX-ásir  baslarına salıstırǵanda 1,5-2 °C átirapında. Al unamsız 
(ekstremal) scenariy boyınsha planetamızda  temperatura 5°C ǵa shekem kóteriliwi múmkin. Bul jawın-
shashın muǵdarı, okean qáddi hám qáwipli hawa rayı hádiyseleri júz beriwi jiyiligine tásir etedi. Kórip 
turǵanımızday, XXI-ásir aqırındaǵı klimat insannıń iskerligine oǵada baylanıslı boladı. Álbette, Quyash, 
vulkanlar, okean aǵımları hám basqa tábiyiy proceslerdiń tásiri de júdá sezilerli dárejede. Biraq olar keltirip 
shıǵaratuǵın klimat ózgeriwleri qısqa múddetli bolıp, uzaq waqıt aralıǵı sheńberinde olardıń áhmiyeti 
aytarlıqtay úlken bolmaydı.

Sonıń ushın da ilimpazlardıń kópshiligi Jer júzinde sońǵı 60 jıl ishinde (XX-ásirdiń ortalarınan baslap) 
júz berip atırǵan (hám jaqın júz jıllıqta júz beriwi múmkin bolǵan) klimat ózgeriwinde insan tiykarǵı rol 
oynaǵan degen pikirge qosıladı. Ilimpazlardıń juwmaqları XXI-ásir dawamında temperaturanıń kóteriliwi 
2 °C hám 1,5 °C dan sezilerli dárejede pás bolıwın saqlap qalıw ushın usı on jıllıqta ıssıxana gazleri 
ajıralıp shıǵıwın jedellik penen qısqartıw zárúrligi haqqında anıq signal beredi.

Klimat sistemasına insannıń tiykarǵı tásiri kómir, tábiyiy gaz hám neft ónimlerin jaǵıw nátiyjesinde 
ajıralıp shıǵatuǵın ıssıxana gazleri bolıp tabıladı. Bul janılǵı Elektr stanciyaları, transport, sanaat, 
kúndelikli turmısta qansha az paydalanılsa, insannıń klimatqa kórsetetuǵın tásiri sonsha az 
boladı. Biraq másele tek energetika menen sheklenip qalmaydı. Adamlar toǵaydı kesip, tereklerdiń 
atmosferadan CO2 ni jutıwına tosqınlıq etiwi, gaz qubırlarınan metannıń kóp muǵdarda sızıp 
shıǵıwına jol qoyıwı, sanaatta jańa kúshli tásir etiwshi sintetikalıq ıssıxana gazlerin qollanıw 
arqalı klimatqa tásir kórsetpekte. Sol sebepli klimat mashqalasın sheshiw oǵada qıyın, sebebi 
bunıń ushın pútkil jáhán ekonomikasın hám ulıwma jámiyetti qayta dúziw, onı «jasıl» — insan 
hám klimatqa dos ekonomikaǵa aylandırıw kerek. 

Sorawlar
Burın ıssıxana effekti bolǵan ba? Ne ushın? 

Ne ushın sońǵı 100 jıl ishinde temperatura hayran qalarlıq dárejede kóterildi?

Atmosferada CO2 muǵdarınıń artıwı tábiyiy sebepler menen kelip shıqtı ma yamasa 
buǵan insan iskerligi sebep boldı ma? Bul qalay dálillendi?

Ne sebepten insan planetamızdı hám qızdıradı, hám suwıtadı delinedi? 
Qaysı effekt kúshlirek?

Keyingi 50 jıl ishinde hawa temperaturası neshe gradusqa kóterildi? 
Qaysı jerde kóbirek kóterildi: pútkil dúnya júzinde me yaki Oraylıq Aziyada ma?

1

2

3

4

5

?

Tapsırma
Tárepleri tegis bolǵan juwan kespeltek aǵash yamasa úlken tomar tabıń.

Aǵashtıń jıllıq saqıynaların kórip shıǵıń — olardıń arasında jińishkerekleri de, 
juwanıraqları da boladı.

Eń eski jıllıq saqıynalar pıshqı menen kesilgen jerdiń ortasında, 
al keyingileri shetinde jaylasadı. 

Sońǵı 20 jıl ishinde ıssı jıllar (juwan saqıynalar) hám suwıq jıllar 
(jińishkerek saqıynalar) neshew bolǵanın esaplań.



2
Klimat ózgeriwi tábiyatqa hám 

adamlarǵa qalay tásir etedi
Onıń aqıbetlerine 

beyimlesiw múmkin be?   

Tábiyatta hámme nárse óz-ara baylanısqa iye. Hátte bir komponenttiń az ǵana ózgeriwi kóplegen basqa 
komponentlerdiń ózgeriwine alıp keledi. Sonıń ushın da planetamızda temperaturanıń kóteriliwi menen 
biz buǵan baylanıslı basqa da ózgerislerdi kóriwimiz múmkin. Dúnya júzlik okeannıń qáddi kóterilmekte, 
muzlıqlar hám kóp jıllıq muz qatlamı erimekte, ıssılıq tolqınları, shańlı dúbeley, jawın-shashın, suw tasqınları, 
qurǵaqshılıq sıyaqlı ekstremal hawa-rayı hádiyseleriniń sanı hám kúshi jıldan-jılǵa artıp barmaqta. Jańa 
qáwipli juqpalı kesellikler hám jańa zıyankesler aldın baqlanbaǵan orınlarda payda bolmaqta. Klimat 
ózgeriwiniń usı hám basqa da aqıbetleri bul dárejedegi keskin ózgerislerge tez beyimlese almaytuǵın 
ósimlikler hám haywanlar ushın qáwip tuwdırmaqta. Bunnan tısqarı, olar úlken ekonomikalıq zıyan 
keltirip, adamlardıń densawlıǵın hám hátteki ómirin qáwip astına qoymaqta. Klimаtologiya, sociologiya 
hám siyasattanıw tarawındaǵı alım hám ekspertlerdiń dúnyadaǵı eń abıroylı toparı bolǵan Klimat ózgeriwi 
boyınsha húkimetleraralıq ekspertler toparınıń sońǵı juwmaqlarına muwapıq, dawam etip atırǵan klimat 
ózgeriwleri keleshekte adamlar hám tábiyat ushın ele de qáwipli aqıbetlerge alıp keliwi múmkin. 

Planetamız tariyxında Jerdegi klimat kóp mártebe ózgergen, ısıw hám suwıw dáwirleri bolǵan, biraq házirgi 
ózgerisler ádewir qáwipli: olar barǵan sayın tezlesip barmaqta hám izge qaytarıp bolmaytuǵın processke 
aylanbaqta. Ilimpazlardıń esap-sanaqlarına muwapıq, 2°C dan artıq ısıw qaytarıp bolmaytuǵın dárejedegi 
ózgerisler — klimattı aldınnan biliwdiń imkansızlıǵı, suw ciklleri hám tábiyiy zonalardıń jıljıwı, suw tasqınları 
hám qurǵaqshılıq jaǵdayları, viruslı kesellikler hám basqa da qáwipli hádiyselerdiń kúsheyiwine alıp keletuǵın 
«artqa qaytarıp bolmaytuǵın noqat» bolıp tabıladı. 

2 Klimat ózgeriwi tábiyatqa hám 
adamlarǵa qalay tásir etedi
Onıń aqıbetlerine beyimlesiw múmkin be?  

Kópshilik klimat ózgeriwin tiykarınan temperaturanıń kóteriliwi dep túsiniwi múmkin, biraq bul unamsız 
waqıyalardıń tek baslanıwı. Jer hámme nárse bir-birine baylanıslı sistema bolǵanı ushın, bir tarmaqtaǵı 
ózgerisler turmısımızdıń barlıq basqa tarmaqlarına tásir etiwi múmkin. Házirgi kúnde klimat ózgeriwiniń 
aqıbetleri sıpatında kúshli qurǵaqshılıq, suw jetispewshiligi, órt jaǵdayları, teńiz qáddiniń kóteriliwi, tasqınlar, 
polyarlıq muzlıqlardıń eriwi, kúshli boranlar hám biologiyalıq hár túrliliktiń qısqarıwı kórsetilmekte. Biologlardıń 
tastıyıqlawınsha, mıńlap ósimlik hám haywan túrleri joq bolıp baratır, olar menen biziń salamatlıǵımız, 
abadanlıǵımız hám turmısımız ushın áhmiyetli bolǵan júdá kóp nárseler baylanıslı. Biraq ósimlik hám 
haywanlardıń tirishilik etiw ortalıǵı olardıń bul ózgerislerge beyimlesiwge úlgeriwine qaraǵanda tezirek 
ózgermekte. Klimat ózgeriwi biziń densawlıǵımızǵa, azıq-awqat eginlerin jetistiriw imkaniyatımızǵa, turaq 
jay, qáwipsizlik hám iskerligimizge tásir etiwi múmkin. 

Global klimat ózgeriwi búgingi kúnniń eń áhmiyetli mashqalalarınıń biri bolıp, ol shegaralar bilmey turaql 
turaqlı rawajlanıw jolındaǵı sezilerli tosqınlıqqa aylanıp barmaqta. Ózbekstan hám Oraylıq Aziyanıń basqa 
mámleketleri klimat qáwip-qáterlerine kóbirek sezgir mámleketler qatarına kiredi.

Búgingi kúndegi klimat ózgeriwi awıl xojalıǵı ónimdarlıǵınıń tómenlewi, dushshı suwdan paydalanıw 
imkaniyatınıń shekleniwine, qurǵaqshılıq, ıssılıq tolqınları hám tropikalıq ciklonlardıń kúsheyiwine alıp 
keliwi múmkin. Sonday-aq, ol jaǵa boyı aymaqların jámiyette turaqsızlıq processlerin keltirip shıǵarıwı 
bolatuǵın tezlikte hám kólemde ózgertiwi múmkin. Jáhán meteorologiya shólkemi klimat ózgeriwiniń tórt 
tiykarǵı kórsetkishi — ıssılıq (parnik) gazleriniń koncentraciyası, teńiz qáddiniń kóteriliwi, okeanlardıń ısıwı 
hám oksidleniwi boyınsha 2021-jılı jańa rekordlar ornatılǵanlıǵın anıqladı. Bul insan iskerligi jer, okean hám 
atmosferada planetalıq kólemdegi ózgerislerdi keltirip shıǵarıp atırǵanlıǵınıń taǵı bir ayqın dálili bolıp tabıladı. 
Bunday ózgerisler awır hám uzaq múddetli aqıbetlerge alıp keliwi sózsiz. Eger biz ıssıxana gazleriniń ajıralıp 
shıǵıwın kemeytiw ushın barlıq imkaniyatlardı iske salmasaq, XXI-ásirdiń aqırına kelip klimat ózgeriwiniń 
qorshaǵan ortalıqqa hám adamlarǵa kórsetetuǵın unamsız tásiri pútkilley izge qaytarıp bolmaytuǵın jaǵdayǵa 
keliwi múmkin.

Klimat ózgeriwi — ómirimizde bekkem ornalasıp qalǵan túsinik. Ilimpazlardıń yamasa siz benen biziń bul 
qubılısqa qanday múnásibette bolıwımızǵa, onıń sebepleri nede ekenligine qaramastan biz búgingi kúnde 
klimat ózgeriwi hám global ısıwdıń aqıbetlerin kórip turmız.  Sonıń ushın, áyne búgin klimat penen baylanıslı 
qáwip-qáterlerdiń áhmiyetin ańlawımız hám olar keltirip shıǵaratuǵın zıyan hám jábir kóriw jaǵdayların 
minimallastırıw, basqasha aytqanda, ózgerip atırǵan jasaw shárayatlarına beyimlesiw ushın barlıq ilajlardı 
kóriwimiz zárúr.

Klimat ózgeriwine beyimlesiw — bul házirgi yamasa keleshektegi (kútilip atırǵan) klimat ózgeriwlerine 
kónligip, tiykarǵı (azıq-awqat, suw, densawlıq, turaq jay menen baylanıslı) mútájliklerimizdi qanaatlandırıwdı 
dawam ettiriwimizge imkan beretuǵın hár qanday háreket. Beyimlesiw ómirimizdi saqlaydı! Insaniyat 
iskerliginiń klimatqa tásiri kúsheyip barǵan sayın, tek aman qalıw ushın ǵana investiciya qılıw zárúr boladı. 
Beyimlesiwge jóneltirilgen qarjılar ózin tolıq aqlawı múmkin. Mısal ushın, tábiyiy apatshılıqtı erte eskertiw 
sistemaları adamlardıń ómirin hám mal-múlkin saqlap qaladı hám dáslepki qárejetlerden on ese kóp payda 
keltiriwi múmkin.

Ózbekstan klimat ózgeriwine qarsı gúresiw hám onıń unamsız aqıbetlerine beyimlesiw máselesinde eń belsendi 
poziciyanı iyelep kelmekte. Ózbekstan Respublikası Prezidenti Sh.Mirziyoyev BMSH Bas Assambleyasınıń 
76-sessiyasında shıǵıp sóylegen sózinde atap ótkenindey, «Ózbekstan klimat ózgeriwlerine qarsı gúresiw, 
qorshaǵan ortalıq hám biologiyalıq hár túrlilikti saqlaw máselelerine ayrıqsha itibar qaratıp kelmekte. Bul tek 
búgingi emes, al keleshek áwlad aldındaǵı insanıylıq wazıypamız». Sh.Mirziyoyev 2023-jıl 19-sentyabr kúni 



Klimat ózgeriwi tábiyatqa hám adamlarǵa qalay tásir etedi

55

BMSH Bas Assambleyasınıń 78-sessiyasında shıǵıp sóylep, regionallıq hám global áhmiyetke iye bolǵan 
bir qatar áhmiyetli baslamalardı ilgeri súrdi. Ózbekstan Prezidenti dúnya júzi jámiyetshiligin Oraylıq Aziyanıń 
klimat ózgeriwi aldında ázzi ekenligine kóbirek itibar qaratıwǵa shaqırdı. Usı múnásibet penen Ózbekstan 
basshısı BMSH Bas Assambleyasınıń «Oraylıq Aziya global klimat qáwip-qáterleri aldında: ulıwma 
paraxatshılıq jolında tatıwlıq» rezolyuciyasın qabıl etiw, sonday-aq, «Oraylıq Aziyadaǵı klimat haqqındaǵı 
dialog» shólkemlestiriw baslamaların ortaǵa tasladı. Mámleketimiz basshısı tárepinen bildirilgen usınıslar 
sózsiz, regionımız ushın úlken áhmiyet hám aktuallıqqa iye. Bunıń sebebi, klimat ózgeriwi álle qashan 
Oraylıq Aziya xalqınıń ulıwma jasaw tárizi, haywanat hám ósimlikler dúnyası ushın jańa qáwip-qáterlerdi 
keltirip shıǵarmaqta. Sonıń ushın, klimat ózgeriwine beyimlesiw zamanımız talabına aylanbaqta.

Qáwipli hádiyseler, qáwip-qáterler, tásirler, turaqlılıq hám beyimlesiw

Búgingi kúnde Klimat ózgeriwi boyınsha húkimetleraralıq ekspertler toparı «turaqlılıq» terminin sociallıq hám 
tábiyiy sistemalardıń qáwipli hádiyse, tendenciya yamasa tásirge juwap beriw yaki qayta shólkemlestiriw 
arqalı ózleriniń tiykarǵı wazıypaların, birdeyligin hám quramın saqlap qalǵan halda olardı jeńiw imkaniyatın 
bildiriw ushın qollanbaqta.

Solay etip, bul termin Klimat ózgeriwi boyınsha húkimetleraralıq ekspertler toparı tárepinen 
táriyplengenindey, klimattıń házirgi yamasa kútilip atırǵan jaǵdayına hám onıń aqıbetlerine beyimlesiw 
procesin óz ishine aladı. Bul process zıyandı azaytıw yamasa qolaylı imkaniyatlardan paydalanıwdı maqset 
etedi. Máselen, beyimlesiw ilajları qatarına ekstremal hawa-rayı hádiyselerine shıdamlı imaratlar qurıw, 
suw tasqınlarına qarsı gúresiw ushın bógetler qurıw, qurǵaqshılıqqa shıdamlı awıl xojalıǵı eginleriniń jańa 
sortların jaratıw hám t.b. lar kiriwi múmkin. 

Klimat ózgeriwi boyınsha húkimetleraralıq ekspertler toparı, sonday-aq, klimat ózgeriwiniń insan yamasa 
ekosistemalar ushın itimallı unamsız aqıbetlerine baylanıslı qáwip túsinigin keń qollanadı hám bunday 
sistemalardıń qádiriyatlarınıń hár túrliligin tán aladı. Klimat ózgeriwi shárayatında qáwip-qáterler klimat 
ózgeriwiniń tikkeley tásirleri, sonday-aq, insanlardıń usı tásirlerge reakciyası nátiyjesinde júzege keliwi 
múmkin.

Klimat ózgeriwiniń tábiyiy hám antropogen sistemalar ushın júzege keletuǵın qáwip-qáterleriniń aqıbetleri 
tásirler dep ataladı. Adamlardıń ómiri, salamatlıǵı hám párawanlıǵı, ekosistemalar, sociallıq hám mádeniy 
baylıqlar, hár qıylı ekonomikalıq iskerlik (sonıń ishinde ekosistema xızmetleri) hám infrastrukturaǵa tásir 
kórsetiliwi múmkin.

Qáwipli hádiyseler tábiyiy yamasa jasalma kelip shıqqan, yaǵnıy insannıń ómirden erte ketiwi, jaraqat alıwı 
yamasa densawlıǵı menen baylanıslı basqa da aqıbetler, sonday-aq, mal-múlkke zıyan jetkeriw yamasa 
onı joǵaltıw, dáramat derekleriniń joǵalıwı, infrastruktura, ekosistema, xızmetler kórsetiw sistemasınıń izden 
shıǵıwı hám tábiyiy resurslardıń joǵalıwına alıp keletuǵın unamsız tásirler bolıp tabıladı.

2.1 Klimat ózgeriwi hawa 
rayına qalay tásir etedi

«Hawa rayınıń jamanı bolmaydı» degen belgili qosıq sózleri sońǵı jıllarda, ápiwayılap aytqanda, gúman 
tuwdırmaqta. Ilimpazlardıń tastıyıqlawınsha, sońǵı 50 jıl ishinde pútkil jer júzinde hawa-rayı ádewir 
keskinlesken. Jańalıqlarda tez-tez tábiyiy apatshılıqlar haqqında xabar berilmekte: Filippinde qorqınıshlı 
boran, Avstraliyada misli kórilmegen qurǵaqshılıq, Evropada kúshli suw tasqını, Kanada, Greciya hám Gavay 
atawlarında uzaq dawam etken jáziyrama ıssı hám qurǵaqshılıq sebepli anomal toǵay órtleri. Egipettegi 
Aleksandriya qalasında 130 jıl ishinde birinshi márte qar jawdı. Hár kúni temperatura jańa rekordlar 
ornatpaqta: jaz hádden tıs ıssı, qısta «plyus» temperatura bolıp, izinshe birden jigirma gradus suwıq bolıwı...

Ózbekstanda jasap atırǵan siz benen biz bul ózgerislerdiń gúwası bolmaqtamız. Hawa rayı oǵada suwıq 
bolǵan 2023-jıldıń qısı esimizden shıqpasa kerek. Tashkent qalasında 13-yanvar kúni hawa temperaturası 
eń pás kórsetkish — 19,8 gradusqa shekem tústi. Bul sońǵı 50 jıl ishindegi eń tómen temperatura kórsetkishi 
esaplanadı. 2023-jıl yanvar ayında Jizzaq wálayatınıń ayırım aymaqlarında, sonday-aq, Tashkent, 
Qashqadárya hám Surxandárya wálayatlarınıń taw aldı hám tawlı aymaqlarında meteorologiyalıq baqlawlar 
tariyxındaǵı eń tómen hawa temperaturası belgilendi, absolyut rekordlar jańalandı.

2022-jıl mart ayı Ózbekstanda hawa-rayı baqlawları tariyxındaǵı barlıq jawın-shashın rekordların jańaladı. 
Mámlekettiń arqa hám qublasınan tısqarı, aymaqtıń úlken bóliminde jawın-shashın muǵdarı aylıq normadan 
sezilerli dárejede asıp ketti. Mart ayında jawıngershilik ádettegiden 2-3 ese, ayırım jerlerde bolsa 3,5-4,5 ese 
kóp boldı. Jawınnıń dawamlılıǵı da anomal xarakterge iye edi. 5-marttan 18-martqa shekem jawın derlik hár 
kúni jawdı, keyin bolsa qısqa tánepisler menen dawam etti (2.1.1-súwret).

Hawa rayınıń bul «ójetlik»leri ilimiy tilde hawa rayı anomaliyaları dep ataladı. Mısal ushın, jaz waqtında 
temperaturanıń páseyiwi yamasa qısta kútilmegende jıllı bolıwı — Oraylıq Aziyada eń kóp ushırasatuǵın 
hawa-rayı anomaliyaları bolıp esaplanadı.

Hawa-rayı anomaliyaları — bul belgili bir máwsim, ay yamasa kúnge tán bolǵan «ádettegi» hawa-rayınıń 
buzılıwı. Bul jerde «ádettegi» degende, ótken dáwirdegi, kóbinese 1961-1990-jıllardaǵı usı aymaqta 
baqlanǵan hawa-rayınıń ortasha jaǵdayı túsiniledi.

Tashkentte kúshli jawın jawıwı endi jiyi bolıp turatuǵın jaǵday.2.1.1-súwret. 



Klimat ózgeriwi tábiyatqa hám adamlarǵa qalay tásir etedi

57

Sońǵı jılları pútkil dúnya boylap hár qıylı hawa-rayı hám klimat anomaliyalarınıń tákirarlanıwı hám kúshiniń 
artıp baratırǵanı baqlanbaqta: 2023-jıl iyul ayında tek bir hápteniń ózinde planetamızda 1687 jańa sutkalıq 
temperatura rekordları dizimge alındı, sonnan 24in baqlawlar tariyxındaǵı eń joqarı absolyut temperatura 
dewge boladı! 16-iyul kúni AQSHtıń Kaliforniya shtatındaǵı Moxave shóli hám Úlken basseyn aymaǵında 
jaylasqan Ólim alabında eń joqarı temperatura dizimge alınǵan bolıp, ol 53,3 °C ǵa jetti. Usı kúni Qıtaydıń 
Shinjon-Uyǵır avtonomiyalıq rayonındaǵı Turpan qalalıq okruginde de eń joqarı gradustaǵı temperatura 
dizimge alındı. Ol 52,2 °C ǵa jetip, usı máwsimde baqlanǵan tariyxıy joqarı temperatura shegarasınan 
asıp ketti. Iyul ayınıń ortalarında Evropada, atap aytqanda, Ispaniya hám Italiyada, maksimal temperatura 
boyınsha rekordlar jańalandı. Bul jerlerde termometr baǵanaları 48,8 °C ǵa shekem kóterildi.

21-iyulden baslap Italiyada jáziyrama ıssı hám qurǵaq hawa rayı kúshli shaqmaqlı jawın hám burshaq 
penen almastı. Dáslep, bul tábiyiy apatshılıq Lombardiya wálayatında baqlandı. 24-iyul kúni Italiyanıń 
arqa-shıǵısında iri burshaq jawdı. Pordenone qalasınan qublaraqta jaylasqan Tiecco awılında úlkenligi 
19 santimetrge jaqın, awırlıǵı yarım kilogrammday burshaq bólegi tabıldı. Italiya húkimeti mámlekettiń arqa 
aymaqları — kúshli boranǵa ushıraǵan arqa Lombardiya, Veneto, Friuli-Veneciya-Juliya wálayatları hám de 
órt astında qalǵan qubladaǵı Siciliya atawında ayrıqsha jaǵday járiyaladı.

22-iyul kúni Belarus Respublikasındaǵı Minsk qalası átirapında tornado júz berdi, kúshli samal tereklerdi 
awdarıp taslap, imaratlardı qıyrattı. 24-iyul kúni Shveycariyanıń arqa-batısında quyınlı dúbeley esip, kúshli 
gúldirmama boldı. Nevshatel kantonında jaylasqan La-Sho-de-Fon qalası tábiyiy apatshılıq aqıbetlerinen eń 
kóp jábir kórdi. Samaldıń tezligi sekundına 60 metrden astı, bul 4-kategoriyalı tropikalıq dawılǵa teń. 25-iyul 
kúni Islandiyanıń Reykyanes yarım atawındaǵı Littl-Xrutur vulkanı jarılıwı zonasında shańlı quyın yamasa 
«kúl shaytanı» (onı usınday dep te ataydı) payda boldı.

Planeta misli bezgek tutqanday, gá qızıp, gá suwıp ketpekte. Bul teń salmaqsızlıqtı kópshilik izertlewshiler 
klimat ózgeriwi faktorları menen baylanıstırmaqta. Ilimpazlar hátte «qızba klimat» degen jańa termin oylap 
taptı. Klimat ózgeriwi hawa-rayı kórsetkishlerine — temperaturaǵa, jawın-shashınǵa, samal kúshine hám 
t.b.larǵa tásir kórsetpekte. Hawa-rayı anomaliyaları adamlardıń densawlıǵı, tirishiligi hám xojalıq iskerligi 
ushın qáwip tuwdıratuǵın dárejege jetkende — bul qáwipli hawa-rayı hádiyseleri delinedi.

Qáwipli hawa rayı (gidrometeorologiya) hádiyseleri — bul atmosfera, qurǵaqshılıq yamasa okean 
suwlarında júz beretuǵın, hawa rayı shárayatları menen baylanıslı tábiyiy process hám qubılıslar. Olardıń 
tásiri adamlardıń, haywan hám ósimliklerdiń nabıt bolıwına alıp keliwi, sonday-aq, ekonomikaǵa úlken zıyan 
jetkeriwi múmkin.

Qáwipli hawa-rayı hádiyselerine tómendegiler kiredi: uzaq dawam etetuǵın jáziyrama ıssı yamasa qattı 
suwıq, oǵada kúshli samal, dúbeley, tropikalıq dawıl (tayfun), shań-tozańlı (qumlı) dawıl, kúshli nóser jawın, 
qalıń qar jawıwı, quyın yamasa tornado, suw tasqını, qurǵaqshılıq, qar kóshiwi, sel hám basqa kóplegen 
hádiyseler.

Itibar beriń: jer silkiniwi, vulkan jarılıwı hám cunami klimat hám hawa rayına baylanıslı emes hám de olar 
qáwipli HAWA RAYÍ hádiyseleri qatarına kirmeydi!

Oraylıq Aziyanıń shama menen 400 million gektar maydanınıń 80 procentten aslamı sahra hám 
shólistanlardan ibarat bolıp, olar klimat ózgeriwi hám uzaq múddetli qurǵaqshılıq menen birgelikte shań-
tozań hám qumlı dawıldıń tábiyiy deregi bolıp esaplanadı. Suwǵarılatuǵın diyqanshılıq hám sharwashılıqtı 
nadurıs júrgiziw, kán qazıw hám basqa xojalıq iskerlikleri bunday dawıldıń jasalma dárekleriniń qáliplesiwine 
tiykar jaratpaqta. Aral teńiziniń qurıwı aqıbetinde 5,5 million gektar maydandı iyelegen duzlı shól payda 
boldı, al bul úlken muǵdardaǵı shań hám záhárli duzlardıń deregine aylandı. Ulıwma Oraylıq Aziyada 
jasawshılardıń 9 procenti yamasa derlik 6,5 million adam shańlı hám qumlı dawıl payda bolıw qáwpi joqarı 
bolǵan aymaqlarda jasaydı. Oraylıq Aziyada bunday dawıl payda bolıwı qáwpi ortasha hám joqarı bolǵan 
ulıwma maydan shama menen 85 million gektardı quraydı. Shańlı hám qumlı dawıl, sonday-aq, duz hám de 
záhárli zatlar nápes alıw jolları kesellikleri kelip shıǵıwı hám kóriw qábiletiniń buzılıwına sebep boladı hám 
ásirese hámiledar hayal-qızlar, kishi jastaǵı balalar hám 65 jastan asqan kekse adamlar ushın oǵada qáwipli. 
Regiondaǵı segiz (Qıtayda  úsh, Iranda  eki, Pakistanda eki  hám Ózbekstanda bir) qalada jasaytuǵın 
6 million xalıq ushın jaǵday kútá ashınarlı, sebebi olar 2019-jılı keminde on ay dawamında hár kúni qáwipli 
qattı bóleksheler koncentraciyası joqarı bolǵan hawa menen nápes alǵan.

2021-jılı 4-5-noyabr kúnleri Ózbekstan  «shańlı-qumlı duman» astında qaldı: bul tábiyiy apatshılıq Tashkent, 
Sırdárya, Jizzaq hám Ferǵana wálayatlarınıń ayırım jerlerin qamtıp aldı. Dáslepki saatlarda hawanıń 
pataslanıw dárejesi normadan 30 esege artıp ketti. Shańlı dawıl hám duman Sırdárya hám Tashkent 
wálayatlarında kóriniw dárejesin 500-1000 metrge shekem, Tashkentte 200 metrge shekem páseytti. 
Ózbekstanda sońǵı 150 jıl ishinde bunday kólemdegi tábiyiy apatshılıq birinshi márte baqlandı (2.1.2 hám 
2.1.3-súwretler).

Ilimpazlardıń aytıwınsha, shańlı dawıllardıń bunday tez-tez júz beriwi awıl xojalıǵın júrgiziwdiń, sharwa 
malların otlatıwdıń ekologiya ushın zıyanlı usılları, sonday-aq, global hám jergilikli temperaturanıń kóteriliwi 
hám qurǵaqshılıq jaǵdaylarınıń kóbeyiwi nátiyjesinde kelip shıqpaqta. Ótken on jıl dawamında Ózbekstan bir 
neshe ekstremal gidrologiyalıq qurǵaqshılıqtı basınan keshirdi. Bul qurǵaqshılıq tásir kórsetken aymaqlardaǵı 
zúrááttiń 50 procentinen 75 procentine shekem bólegi nabıt boldı. Qurǵaqshılıq qáwpi bar aymaqlarda 
jasaytuǵın xalıqtıń úlesi 76,3 procentti quraydı. Ilimpazlardıń boljawınsha, regionımızda suw resurslarınıń 
jetispewshiligi ele de artadı. Bul óz náwbetinde eń qáwipli tábiyiy hádiyselerdiń biri bolǵan qurǵaqshılıqtıń 
tákirarlanıw jiyiligi  artıwına alıp keledi hám mámleket xalqınıń derlik barlıq qatlamları hám de ekonomika 
tarmaqlarına unamsız tásir kórsetedi.

Ózbekstan ústinde jasalma joldas arqalı 
alınǵan shańlı dawıl kórinisi, 2021-jıl 
5-noyabr

2.1.2-súwret. 

Shańlı duman, Tashkent, 
2021-jıl, 5-noyabr

2.1.3-súwret. 

Ózbekstan gidrometeorologiya orayınıń maǵlıwmatlarına kóre, Ózbekstanda házirdiń ózinde qurǵaqshılıq, 
ıssılıq tolqınları, nóser jawınlar, sel sıyaqlı qáwipli tábiyiy hádiyselerdiń sanı hám tákirarlanıw jiyiligi 
artıp barmaqta. Sel hám suw tasqınları hár jılı júz berip, barǵan sayın úlken-úlken aymaqlardı qamtıp 
almaqta. Úshinshi milliy esabat ushın tayarlanǵan esap-sanaqlarǵa muwapıq, pútkil Ózbekstan boyınsha 
1900-2013-jıllardaǵı baqlawlar dáwirinde bir jılda ortasha 32 márte sel júz bergen, 1977-2013-jıllarda olardıń 
sanı 42 ge jetken, sońǵı jańalanǵan maǵlıwmatlarǵa kóre, 2003-2022-jıllarda dizimge alınǵan sel hám suw 
tasqını hádiyseleriniń sanı 58 den asqan (2.1.4 hám 2.1.5-súwretler).

Sel aǵısları baǵlardı hám júzimzarlardı joq etip, jollar, kópirler hám basqa imaratlardı buzıp, úlken materiallıq 
zıyan keltiredi. Kóbinese bul tábiyiy apatshılıq adamlardıń qurban bolıwı menen de birge keshedi.

Ózbekstandaǵı sel hám suw tasqınlarına ushıraǵan aymaqlar2.1.4-súwret. 

Sel hám suw tasqınları kóplegen 
insanlar ushın apatshılıqqa 
aylanbaqta

2.1.5-súwret. 

Sel júz beriwi qáwpi bolǵan zonada jasaytuǵın hám tawǵa shıǵıwdı rejelestirgen hár bir adam sel hám suw 
tasqınınan aldın, olar júz berip atırǵan waqıtta hám júz bergennen keyin ámel etiliwi kerek bolǵan tiykarǵı 
háreket qaǵıydaların biliwi shárt. Bul siziń ómirińizdi, jaqınlarıńızdıń ómirin saqlap qalıwı múmkin.

Este saqlań!

1.	 Hár qanday ayrıqsha jaǵdayda hawlıǵıw, albıraw awır aqıbetlerge alıp keliwshi sanasız háreketlerdi 
keltirip shıǵaradı.

2.	 Adamlar erterek evakuaciya qılınsa (waqıya júz berip atırǵan jerden alıp ketilse), úy yaki kvartira 
tábiyiy apatshılıqtıń zıyanlı tásirin azaytıp, ekilemshi zıyanlı faktorlardıń payda bolıwınıń aldın alıw 
hám keyin ala (isleniwi kerek bolıwı múmkin bolǵan) qazıw hám tiklew jumısların ańsatlastıratuǵın 
jaǵdayǵa keltiriledi.

3.	 Televizor, radionı qosıp, tiyisli keńeslerdi esitiń hám qońsı-qoba, tanıslarıńız, tuwǵan-tuwısqanlarıńızǵa 
eskertiń.

4.	 Sharbaqtaǵı (balkondaǵı) nárselerdi úyge kirgizip qoyıń.

5.	 Qımbat bahalı múlkińizdi ıǵallıq tásirinen qorǵań.

6.	 Áynek, esik, ventilyaciya hám taǵı basqa tesiklerdi bekkem jabıń.

7.	 Gaz, elektr hám suwdı óshiriń, pechtegi ottı sóndiriń.

8.	 Úyden alısıp ketiw qáwpi bar (ximiyalıq) zatlardı shıǵarıp taslań.

9.	 Imarattan (úyden), qáwipli aymaqtan tez sırtqa shıǵıń.

10.	Qıstawlı evakuaciya jaǵdayında hár bir adam mal-múlk haqqında qayǵırmastan, qáwipsiz jerge shıǵıp 
ketiwdi óz betinshe ámelge asıradı.

11.	 Hújjetler, azıq-awqat, suw, kiyim-kenshek hám dári-dármaqlardı janıńızda saqlań.

12.	Qáwip haqqında jaqınlar, qońsı-qoba hám jolda ushırasqan barlıq adamlardı eskertiń. 

13.	Qıstawlı túrde shıǵıp ketiw ushın eń jaqın qáwipsiz jerlerge baratuǵın jónelislerdi biliw zárúr. Bul 
jónelisler usı elatlı punktke (obyektke) sel keliwiniń eń itimallı jónelisleri prognozı tiykarında aldınnan 
anıqlanadı hám xalıqqa jetkeriledi.

14.	Sel keliw qáwpi bar jóneliste jaylaspaǵan taw janbawırları hám tóbelikler qıstawlı túrde (tez) shıǵıw 
ushın tábiyiy qáwipsiz orınlar esaplanadı.

15.	Qáwipsiz qıyalıqlarǵa kóterilip atırǵanda oypatlıqlar, tikjarlar hám shuqır jerlerden aylanıp ótiw kerek, 
sebebi olarda tiykarǵı sel aǵısınıń qaptal jolları (ańǵarları) payda bolıwı múmkin.

16.	Jolda nawqaslar, kekseler, mayıplar, balalar hám ázzi adamlarǵa járdem kórsetiw kerek. 

17.	Apatshılıq júz bergen jerden qashıw ushın ilajı bolǵan jaǵdayda jeke transport quralları, kóshpeli awıl 
xojalıǵı texnikası, atlar hám júk tasıwshı haywanlardan da paydalanıladı.

Hawa rayı tınıshsızlanbaqta
Nóser jawınlar, qurǵaqshılıq, anomal ıssı  yamasa suwıq, dúbeley, shańlı dawıllar haqqında barǵan sayın 
kóbirek esitpektemiz. Kúndelikli turmısımızda da bul hádiyselerge jiyi dus kelmektemiz. Anomal ıssı hám 
qurǵaqshılıq ekstremal jawın-shashın, kóshki, sel hám suw tasqınları menen orın almaspaqta. Álbette, 
klimat ózgeriwi haqqında esitkende, kópshilik hawa-rayı anomaliyaların usı ózgeriw menen baylanıstıradı. 
Biraq ekstremal hawa-rayı hádiyseleri barlıq waqıtta hám boladı. Klimat ózgeriwi bárinen burın qáwipli 
hawa-rayı hádiyseleriniń intensivligi hám qaytalanıw jiyiligine tásir etiwi múmkin. Qáwipli aqıbetlerge alıp 
keletuǵın ekstremal hawa-rayı shárayatları hárdayım kóplegen faktorlardıń nátiyjesi bolıp esaplanadı. 
Kóbinese insan óziniń xojalıq iskerligi menen bul ózgerislerge sezilerli tásir kórsetiwi múmkin. Máselen, 
nóser jawınlar sebepli júzege kelgen sel hám suw tasqınları jaǵdayında tábiyiy processlerden tısqarı, 
taw janbawırlarındaǵı toǵaylardıń kesiliwi, sharwa malların hádden tısqarı otlatıw, topıraqtıń tıǵızlanıwı, 
sonday-aq, global ısıw da áhmiyetli sebepler dep esaplanadı. Klimat ózgeriwi ekstremal hawa-rayı 
shárayatları júzege keliwiniń birden-bir faktorı bolıp esaplanbaydı. 

Hawa rayı anomaliyaları hám klimat ózgeriwi arasındaǵı baylanıs túrlishe bolıwı múmkin. Eger biz 
sel, suw tasqını, qurǵaqshılıq, shańlı dawıllar haqqında sóz etetuǵın bolsaq, tilekke qarsı, olardıń jiyi 
júz beriwinde bizlerdiń de rolimiz kem emes hám, álbette, klimat ózgeriwin de óz úlesin qospaqta. 
Al ekstremal temperaturalar tikkeley global ısıw tásirinde júzege keledi. Ilimpazlardıń tastıyıqlawınsha, 
qáwipli global «ıssılıq tolqınları» sózsiz klimat krizisiniń nátiyjesi bolıp esaplanadı. Olar házirdiń ózinde tek 
ǵana adamlardıń turmısına qolaysızlıq keltirip qoymastan, qurǵaqshılıq hám toǵay órtleri sıyaqlı tábiyiy 
apatshılıqlardı da keltirip shıǵarmaqta.

 

Eń belgili xalıqaralıq ilimiy basılımlardıń biri bolǵan «Tábiyat» (Nature) jurnalında jaqında járiyalanǵan 
izertlew nátiyjelerine kóre, burın hár 1000 kúnde bir márte baqlanatuǵın hawa rayınıń qattı ıssı bolıwı 
menen baylanıslı klimat anomaliyaları endi hár 200-250 kúnde júz bermekte. Biraq hawa rayı ısıwınıń 
tásiri pútkil dúnya boylap túrlishe boladı. Ekvator sıziǵındaǵı hawa-rayı anomaliyaları ele de keskin tús 
aladı. Nátiyjede, infrastrukturası hálsiz bolǵan kámbaǵal tropikalıq mámleketlerde oǵada ıssı kúnler sanı 
50 esege, kúshli nóser jawın jawatuǵın kúnler sanı bolsa 2,5 esege kóbeyedi. Bunnan tısqarı, Qubla 
Evropa, Arqa Afrika, Jaqın Shıǵıs, Chili hám Avstraliyada qurǵaqshılıq dáwirleri jiyi júz beredi. Al bul 
usı mámleketler hám aymaqlardıń xalqın ishimlik suwı hám azıq-awqat jetispewshiligine duwshar etiwi 
múmkin.

Íssılıq tolqını — izbe-iz bes kúnnen artıq dawam etetuǵın 
dáwir bolıp, bul dáwirde ortasha sutkalıq temperatura 
jıldıń usı kúnleri ushın belgilengen normadan keminde 
5 °C ǵa joqarı boladı.

Сильные
осадки

Usı jurnalda járiyalanǵan taǵı bir izertlew juwmaǵına kóre, biz házirgi waqıtta klimattıń ózgeriwi bolmasa 
júz beriwi múmkin bolmaǵan hádden tıs ıssı dáwirge kirip barmaqtamız. Jaqında júz bergen ıssılıq 
tolqınlarınıń analizi tiykarında, belgili bir hádiyse hám klimat ózgeriwi arasındaǵı baylanıstı úyrengen 
halda, 2020-jılı Sibirde de, Avstraliyada da baqlanǵan uzaq dawam etken anomal ıssıǵa anıq klimat 
ózgeriwi sebep bolǵanlıǵı dálillendi. Sibirdegi ıssılıq tolqını keń kólemli toǵay órtlerine (sonday-aq, usı 
órtlerdiń nátiyjesinde shama menen 56 megatonna CO2 ajıralıp shıǵıwına) hám kóp jıllıq muzlıqlardıń 
eriwi aqıbetinde infrastrukturanıń buzılıwına alıp keldi. Bul hádiyseler sebepli ayrıqsha jaǵday
 járiyalanǵan edi. Sonday-aq, Avstraliyada 2019-jıldıń aqırınan baslap 2020-jıldıń fevral ayına shekem 
bolǵan, «Qara jaz» dep atı shıqqan dáwirde shennen tıs jazǵı jáziyrama ıssı sebepli kelip shıqqan toǵay 
órtleri sebepli de ayrıqsha jaǵday járiyalandı.

Ilimpazlar 2023-jıldıń qıs hám báhár máwsimlerinde qubla yarım sharda baqlanǵan temperaturanıń 
rekord dárejedegi joqarı kórsetkishlerin analizledi. Nátiyjede, bunday rekord temperaturalardıń júzege 
keliw itimalı klimattıń ózgeriwi sebepli 100 esege artqan degen juwmaqqa keldi.

Hawa-rayınıń klimat normasınan shetke shıǵıwı óz-ózinen klimat ózgeriwi dep esaplanbaytuǵının itibarǵa 
alıw kerek. Mısalı, qıstıń kútá suwıq keliwi klimattıń suwıp baratırǵanlıǵınan dárek bermeydi. Klimat 
ózgeriwlerin anıqlaw ushın on jıl yamasa onnan da kóbirek waqıt dawamındaǵı maǵlıwmatlar talap etiledi.

Hawa-rayı anomaliyaları pútkil dúnya ekonomikasına úlken zıyan jetkeriwi, sonday-aq, insanlardıń qurban 
bolıwına alıp keliwi múmkin.

Ózbekstandaǵı ıssılıq tolqını
Ózbekstanda jazdıń ortasında temperatura oǵada joqarı bolıwı bul óz-ózinen ǵayrıtábiyiy hádiyse emes. 
Ózbekstanda 25-iyunnen baslap 3-avgustke shekemgi qırıq kúnlik dáwir xalıq dástúrlerine muwapıq 
«shille» yamasa «saratan» dep atalıp, bul parsı tilinen awdarılǵanda «qırıq kún» degen mánisti ańlatadı. 
«Shille» Ózbekstan klimatınıń ajıralmas bólegi bolıp tabıladı. Jazda qattı qızǵan shóller ústinde joqarı 
temperatura hám pás ıǵallıqqa iye tropikalıq hawa massaları qáliplesedi, bul jaz ortasında kem bultlı, 
qurǵaq hám ıssı hawa rayın keltirip shıǵaradı. Biraq, Ózgidromettiń xabar beriwinshe, 2023-jıldaǵı jaz 
máwsiminiń basında Ózbekstanda hawa temperaturası hátte Orta Aziya klimatı ushın da oǵada ıssı 
boldı. Sońǵı jılları Ózbekstan aymaǵında jazǵı hawa temperaturası hár jılı jańa rekordlardı ornatıp, 
adamlardıń shıdamlılıǵın sınaqtan ótkizbekte. 2021-jıldıń 17-27-iyul kúnleri respublika boylap oǵada 
ıssı hawa rayı baqlanıp, temperatura normadan 3-6°C joqarı boldı. Al 22-26-iyul kúnleri respublikanıń 
bir qatar aymaqlarında hawa temperaturasınıń sutkalıq maksimal kórsetkishleri jańalandı. Tashkentte 
23-iyul kúni sutkalıq maksimal temperatura 0,6°C ǵa kóterildi. 2022-jıl 22-iyulde Xorezm hám Nawayı 
wálayatlarınıń ayırım jerlerinde meteorologiyalıq baqlawlar alıp barılǵan barlıq jıllar boyınsha eń joqarı 
hawa temperaturasınıń absolyut rekordları jańalandı. Uzaq dawam etken ıssı hawa rayı sebepli, 
2023-jıldıń iyun ayı Tashkentte 2021-jıldıń iyun ayın artta qaldırıp, baqlawlar tariyxındaǵı eń ıssı ay boldı. 
2023-jıldıń iyun ayındaǵı ortasha temperatura 2021-jıldaǵı iyunge salıstırǵanda 0,4°C ǵa joqarı boldı.

Ózbekstan xalqında áyyemgi waqıtlardan baslap ıssı hawa-rayında ózin tutıw mádeniyatı qáliplesken. 
Jazdıń ıssı kúnlerinde ámel etiliwi kerek bolǵan tiykarǵı qaǵıydalardı hár bir adam biliwi hám yadında 
saqlawı zárúr.

«Íssılıq tolqınları» kirip kelgende ózimizdi tutıwdıń tiykarǵı qaǵıydaları:

1.	 Uzaq waqıt dawamında, ásirese kúnniń ortasında, quyash astında qalmawǵa tırısıń. Eger ilajsız qalıp 
ketken bolsańız, deneńizdi, ásirese basıńızdı, tikkeley quyash nurlarınan qorǵawǵa háreket etiń.

2.	 Saya túsetuǵın orınlardı izleń.

3.	 Múmkin bolǵanınsha ashıq reńli, keń hám tábiyiy gezlemelerden tigilgen kiyimler kiyiń.

4.	 Basıńızdı bas kiyim, sayaban (zontik) járdeminde tikkeley quyash nurlarınan qorǵań.

5.	 Kózińizdi quyashtıń zıyanlı tásirinen qorǵań, quyashtan qorǵawshı kózáynek taǵıń.

6.	 Jeterli muǵdarda suyıqlıq ishiń, biraq muzlatqıshtan alınǵan suwıq ishimliklerdi emes, al jıllı suw 
yamasa eń abzalı kók shay ishiń.

7.	 Kóbirek miywe hám palız ónimlerin jeń. Ótkir (ashshı) dámli hám maylı awqatlardan saqlanıń. 
Suwıtqısh úskeneleri ornatılmaǵan ashıq orınlardaǵı sawda shaqapshalarınan azıq-awqat ónimlerin 
satıp almań - olar quyash astında qansha turǵanın bilmeysiz. 

8.	 Kondicioner ornatılǵan bólmede bolǵanıńızda, tuwrıdan-tuwrı suwıq hawa aǵımı astında otırıwdan 
saqlanıń hám kondicionerdi 18 dárejeden tómen bolmaǵan temperaturaǵa sazlań.

9.	 Júrek-qan tamır kesellikleri menen awıratuǵın adamlar dári-darmaqlardı qabıllaw boyınsha shıpaker 
menen másláhátlesip turıwı kerek.

Ekstremal hawa rayı hádiyseleri
Sońǵı jıllardaǵı ekstremal hádiyselerdi analizlep, jańa maǵlıwmatlarǵa tiykarlanǵan halda AQSH 
Aeronavtika hám kosmoslıq izertlewler Milliy basqarması (NASA) Jerdegi klimat ózgeriwi pútkil planetada 
ekstremal hawa-rayınıń qáliplesiwine alıp kelmekte, dep tastıyıqladı. Qurǵaqlıq hám okeanlardaǵı rekord 
dárejedegi ıssılıq tolqınları, kúshli nóser jawınlar, suw tasqınları, kóp jıllıq qurǵaqshılıqlar, toǵay órtleri hám 
dúbeleyler waqtındaǵı keń kólemli suw tasqınları barǵan sayın jiyi hám jedel tús almaqta. 2.1.6-súwrette 
kórsetilgen NASA jasalma joldası missiyaları, sol qatarda Jerdi baqlaw sisteması, ekstremal hawa-rayı 
hádiyselerin baqlaw hám olarǵa reakciya kórsetiw ushın zárúr áhmiyetli maǵlıwmatlardı usınadı. Hár bir 
ekstremal hádiyse ushın túsindiriwler grafik túrinde sáwlelendirilgen.

Ekstremal ıssı. 1950-jıldan baslap tiykarınan insan iskerligi nátiyjesinde ajıralıp shıǵatuǵın parnik gazleri 
sebepli, ekstremal ıssı hawa rayınıń tákirarlanıwı jiyiligi artıp barmaqta. Bul jerde rekord dárejedegi joqarı 
temperatura hám qáwipli ıssılıq tolqınların atap kórsetiw múmkin. Planetamızda ıssı bolǵan sayın bul 
hádiyseler ele de kúsheyedi hám keń tarqaladı.

Toǵay órtleri. Íssı hám qurǵaq hawa-rayı shárayatları toǵay órtleri kelip shıǵıwı qáwpin kúsheytedi. 
Qurıǵan ósimlikler janılǵı wazıypasın atqaradı hám órt payda bolǵannan keyin de onıń dawam etiwine 
sebepshi boladı. Pútkil dúnya boylap temperatura  kóteriliwi dawam etken jaǵdayda ayırım regionlarda 
toǵay órtleri ele de jiyi hám intensiv túrde júz beriwi múmkin, bul óz náwbetinde adamlardıń ómiri hám 
mal-múlkine úlken qáwip tuwdıradı.

Qurǵaqshılıq. Planetamızda qattı ıssı bolǵan sayın, ayırım qurǵaqshıl aymaqlar burınǵıdan da beter 
qurǵap barmaqta. Temperaturanıń kóteriliwi suwdıń jer betinen kóbirek puwlanıwına hám puwǵa aylanıwına 
alıp kelmekte. Íssıraq hawada kóbirek suw puwı saqlanıwı múmkin bolǵanlıǵı sebepli, bul process ele de 
kóbirek ısıw hám puwlanıwǵa alıp keletuǵın aylanba jaǵdayıń (cikl) payda etpekte. Jer betinde ıǵallıq 
qanshelli az bolsa, qurǵaqshılıq sonshelli jiyirek hám kúshlirek boladı.

Tropikalıq ciklonlar. Okeandaǵı suwdıń ısıwı hám hawanıń ıǵallıǵı joqarı bolıwı sebepli tropikalıq 
ciklonlar kóbirek intensiv hám uzaq dawam etetuǵın jawınlardı keltirip shıǵarıwı múmkin. Dúbeley, tayfun 
hám tropikalıq ciklonlar, sonday-aq, jaǵa boyı aymaqlarında suw tasqınları júz beriwi qáwpin arttıradı, 
sebebi kúshli  samal teńiz qáddi  dárejesin asırıwı múmkin. Bunnan tısqarı, payda bolıp atırǵan borannıń 
tez kúsheyiw itimalı joqarı boladı.

Kúshli jawıngershilik. Jerdegi temperatura kóterilgen sayın ısıǵan atmosfera kóbirek ıǵallıqtı uslap turıwı 
múmkin, al bul kúshli jawıngershilik, burshaq yamasa qar jawıwına alıp keledi. Jawın-shashın kóp bolatuǵın 
aymaqlarda kúshli jawıngershilik tez-tez bolıp turıwı baqlanbaqta. Jer júzinde temperatura kóterilip barıwı 
menen olardıń jiyiligi hám intensivligi de artıp bara beredi.

Klimat ózgeriwiniń qáwipli hawa-rayı hádiyseleriniń 
jiyiligi hám jedeligine ótkizetuǵın tásirine mısallar

Klimat ózgeriwiniń 
jiyilikke tásiri hám 
qáwipli hawa-rayı 

hádiyseleriniń 
intensivligi

2.1.6-súwret. 

Suw tasqınları. Atmosferadaǵı suw puwınıń kóbeyiwi ıǵallılıq dárejesi joqarı bolǵan ayırım aymaqlarda 
ıǵallılıqtıń ele de kúsheyiwine alıp keledi. Jawın-shashın muǵdarı kóbeyip barǵan sayın, bul tábiyiy 
hám jasalma drenaj sistemalarınıń ıǵallıqtı ótkeriw yamasa sorıp alıw qábiletinen asıp ketiwi múmkin, 
bul óz gezeginde qáwipli suw tasqınları júz beriwine sebep boladı. Teńiz qáddiniń kóteriliwi jaǵa boyı 
aymaqlarında suw tasqını qáwipin kúsheytedi.

Dárya (teńiz, okean) qáddi joqarılawı waqtındaǵı suw tasqınları. Global temperatura kóteriliwi 
nátiyjesinde okeandaǵı suwdıń ısıwı hám muzlıqlardıń eriwi teńiz qáddiniń kóteriliwine sebep bolmaqta. 
Bul suwdıń jaǵasınan shıǵıp ketiw qáwpi kúsheyiwine alıp keledi, nátiyjede hátte ashıq hawada da jaǵa 
boyı aymaqlarında suw tasıwı qáwpi artadı. Bunday hádiyse Mayami hám Bangkok sıyaqlı ayırım jaǵaǵa 
jaqın jaylasqan qalalarda baqlanbaqta.

Teńizdegi ıssılıq tolqınları. Dúnya júzinde (global) temperatura kóteriliwi okeanda ekstremal ıssılıq 
tolqınların keltirip shıǵarıwı múmkin. Marjanlar hám basqa da teńizdegi tiri organizmler bunday joqarı 
temperaturaǵa beyimlespegen bolıwı hám ıssılıq tolqınları bir neshe kún dawam etiwi jaǵdayında nabıt 
bolıwı múmkin. Prognozlar boyınsha, qurǵaqlıqtaǵı ıssılıq tolqınları kibi teńizdegi ıssılıq tolqınları da 
Jerdegi hawa rayı ısıǵan sayın jiyilenip, intensiv bolıp baradı.

Aralas (kombinaciyalı) tásirler. Bul ekstremal hawa-rayı hádiyseleriniń kópshiligi bir-biri menen birgelikte 
júz beredi. Ayırım aymaqlarda ıssılıq tolqınları hám qurǵaqshılıq barǵan sayın kóbirek bir waqıtta júz 
bermekte, eger planetamızdıń ısıwı dawam etse, bul tendenciya da dawam etiwi itimalı joqarı. Tap 
usınday jaǵday suw tasqınlarına da tiyisli, sebebi qattı dawıl aqıbetinde jawatuǵın kúshli jawınlar hám 
teńiz qáddiniń kóteriliwi jaǵa  boyı aymaqları ushın potencial zıyandı kóbeytedi.

Hawa rayı anomaliyaların aldın ala biliw múmkin be?
Tilekke qarsı, kóp jaǵdaylarda hawa-rayı anomaliyaların aldınnan aytıw derlik múmkin emes. Itimal, bunı 
keleshekte ámelge asırıw múmkin bolar.

Aristotel, Galiley hám Paskaldiń miynetleri meteorologiyanı áyyemgi pán dep esaplawǵa múmkinshilik beredi. 
Eger gáp tek hawa haqqında ǵana bolatuǵın bolsa, usınday dep esaplaw múmkin, al eger hawa rayı boljawı 
haqqında aytatuǵın bolsaq, meteorologiya ele oǵada jas pán. Sebebi tek XIX-ásirdiń ekinshi yarımında 
atmosferanı pútin bir fizikalıq ortalıq sıpatında úyreniw, bir waqıttıń ózinde pútkil hawa «okean»ına sholıw 
jasaw imkaniyatı payda boldı. Aldınları bunıń ushın zárúr maǵlıwmatlar joq edi. Baqlawlar sanınıń tez ósiwi, 
olardıń barlıq jerlerde ótkeriliwi hám nátiyjeli shólkemlestiriliwi atmosferanıń fundamental qásiyetlerin ashıw 
imkaniyatın berdi. Ótmishtegi individual meteorologlar bul qásiyetlerdiń barlıǵın hátte boljap ta kórmegen 
edi.

Hawa-rayın kóbi menen eki hápte aldınnan aytıw múmkin — hár 14 kúnde atmosfera «jańalanıp turadı» 
hám hawa aǵımlarınıń izlerin bunnan da uzaq waqıt baqlaw fizikalıq jaqtan imkansız. Aldın ala tek «qıs 
ádettegiden ortasha bir gradusqa suwıǵıraq boladı» dep shamalap aytıw múmkin.

Qısqa múddetli hawa-rayı tuwralı anıq boljap aytıw múmkin. Evropa meteorologiya xızmetleriniń erteńgi kún 
ushın bergen maǵlıwmatları 96%, onnan keyingi kún ushın berilgen maǵlıwmatları — 93%, al úshinshi kún 
ushın berilgen maǵlıwmatları — 90% jaǵdayda durıs boladı.

Qáwipli hawa-rayı hádiyseleriniń itimallıǵın uzaq múddetli boljaw házirshe tek oǵada ulıwmalastırılǵan 
tárizde ámelge asırılıwı múmkin. Máselen, Evraziyanıń arqa tárepinde házirgi kúnde hár 20 jılda bir 
márte baqlanatuǵın kútá joqarı temperatura XXI-ásirdiń ortalarına kelip úsh ese jiyi — hár 7 jılda bir márte 
tákirarlanatuǵın boladı. Ásirdiń aqırına kelip, bunday temperatura hár 3-5 jılda bir márte baqlanıwı múmkin, 
yaǵnıy ádettegi qubılısqa aylanıp qaladı.

Házirgi waqıtta Ózgidromet Evraziyanıń derlik úlken bóleginde baqlanıp atırǵan hawa-rayın qadaǵalamaqta, 
sebebi 2-3 kún ishinde Skandinaviya, Rossiyanıń Evropa bóliminiń arqa aymaqları hám sırt ellerge 
tiyisli qubla tárepinde qáliplesken hawa aǵımları biziń aymaǵımızǵa da jetip keliwi múmkin (2.1.7 hám 
2.1.8-súwretler). 

Bunıń ushın Ózgidromet hár 3 saatta Evraziyanıń barlıq aymaqlarınan kodlanǵan maǵlıwmatlardı qabıl 
etedi. Hawa rayın boljaw ádewir quramalı process esaplanadı. Bir kúnlik hawa-rayı prognozın dúziw 
ushın úlken kólemdegi maǵlıwmatlardı analizlew kerek boladı. Ózbekstan gidrometeorologiya orayında 
qánigeler «superkompyuter» dep ataytuǵın arnawlı qurılma bar. Ol Oraylıq Aziya aymaǵı boyınsha esap-
sanaqlardı ámelge asırıw ushın qollanıladı. Modeller boyınsha prognoz qılıw shegarası 10 kúndi quraydı. 
Onda hawa-rayınıń haqıyqıy jaǵdayı haqqındaǵı maǵlıwmatlar berilip, keyin teńlemeler hám gidrodinamika 
nızamlılıqları tiykarında bir-eki kúnlik ózgerisler esaplap shıǵıladı. Biraq, 7-10 kúnnen keyin dáslepki 
kirgizilgen maǵlıwmatlar óz áhmiyetin joǵaltadı. Sonıń menen birge, temperatura hám jawıngershilik sıyaqlı 
tiykarǵı kórsetkishlerdiń uzaq jıllıq ortasha mánislerden awısıwı, yaǵnıy anomaliya jaǵdayların esaplaytuǵın 
basqa da modeller bar. Túrli dereklerdegi hawa-ray boljawlarındaǵı ayırmashılıqlar hár qıylı metodlardıń 
qollanılıwı nátiyjesinde júzege keledi. Meteorologiya pániniń jedel rawajlanıp atırǵanına qaramastan, bul 
modeller ele jetilistirilmegen hám operativ maqsetler ushın jeterli dárejede isenimli emes.

Hawa-rayı menen baylanıslı xalıq ırımlarına (belgilerge) iseniw kerek pe?
Tilekke qarsı, xalıq arasında keń tarqalǵan bul hawa-rayın boljaw metodı hesh qanday járdem bere almaydı. 
Qalaberse, ata-babalarımızdıń zamanında da bunday ırımlar (belgiler) kóbinese ózin aqlamaǵan. Al házirgi 
kúnde hawa-rayı haqqındaǵı xalıq ırımları ózleri payda bolǵan orın menen baylanısın pútkilley joǵaltqan. 
Ápiwayılastırıp aytqanda, qashanlardur, yaǵnıy kútá uzaq waqıt burın, atqulaq gúllese suwıq túsiwin kútiw 
kerek ekenligi haqqındaǵı ırım belgili bir aymaqta ámelde bolǵan. Biraq adamlar mudamı kóship júrgen, sol 
sebepli basqa jerlerde ámel etpeytuǵın ırımlardı da ózleri menen «alıp júrgen». Nátiyjede bul «sheshiw» 
qıyın bolǵan shiyelenisiwge alıp keldi.

Biraq, jaqın keleshektegi hawa-rayı shárayatların bahalaw imkaniyatın beretuǵın, fizikalıq tiykarǵa iye bolǵan 
ayırım tábiyat hádiyseleri bar. Mısalı, qarlıǵashlardıń tómennen ushıwı jawın jawıw itimalın bildiredi, sebebi, 
jawın jawıwı aldınan atmosferada suw puwınıń koncentraciyasın artadı hám qaldırǵashlar awlaytuǵın 
mayda shıbın-shirkeylerdiń qanatları ıǵallanadı. Sol sebepli quslar jemtigin uslaw ushın jerge jaqınıraq 
aylanıp ushadı.

Ózgidromet 
sinoptiginiń jumıs ornı 2.1.7 - súwret.

Ózbekstandaǵı eń eski hawa-rayın 
baqlaw maydanı 1876-jıldan berli 
islep kelmekte

2.1.8 - súwret. 



Klimat ózgeriwi tábiyatqa hám adamlarǵa qalay tásir etedi

67

Xosh, ne islewimiz kerek? 
Qáwipli hawa-rayı hádiyselerine qarsı qalay gúresiwimiz múmkin?
Bul sorawǵa juwap beriw ushın akademik, klimatolog alım yaki hátte qutqarıwshı bolıw da shárt emes. 
Sebebi juwap júdá ápiwayı: «Ózimizden baslawımız kerek». Hár bir adam ámelge asırıwı múmkin bolǵan 
bir qatar ápiwayı qádemler bar. Bizler sergegirek bolıwımız, biypárwalıq qılmawımız kerek. Sergek bolıw 
degende, sózdiń tar mánisinde ilimniń eń sońǵı jańalıqların baqlap barıw, uzaq múddetli joybarlardı 
rejelestiriwde klimat ózgeriwin esapqa alıw shaqırıqların itibardan shette qaldırmaw, al keń mánisinde 
bolsa ele de itibarlı bolıwımız zárúrligi názerde tutılmaqta. Ózimizge ózimiz talapshańlıq kórsetiwimiz, 
ayırım ádetlerimizdi ózgertiwimiz kerek, máselen, energiyanı únemlewdi baslawımız kerek. Mısalı, úyimiz 
salqınıraq bolıwın qálesek, kondicionerden artıqsha paydalanbaw ushın úy átirapına terekler egiwimiz 
yaki bar tereklerdi álpeshlep kútiwimiz múmkin. Úy átirapın putalardan tazalaw órt qáwpin azaytadı. Jap 
boylap egilgen terekler suwdıń japtan tasıp shıǵıwınan saqlanıwǵa járdem beredi, qıyalıqqa egilgen 
terekler kóshkiniń aldın aladı.

Hár bir insan óz jasaw ornında tábiyiy apatshılıqlar qáwpiniń artıw itimalı hám olar júz bergende 
ózindegi bar resurslardan qalay paydalanıwdı biliwi shárt. Birlesken Milletler Shólkemi klimat ózgeriwine 
beyimlesiw hám klimat qáwip-qáterlerin basqarıwdıń tiykarǵı ilajı sıpatında, ásirese, ekstremal hawa-
rayı hádiyseleri hám teńiz qáddiniń kóteriliwine baylanıslı erte eskertiw sistemaların keńnen qollanıwdı 
usınıs etedi. Bunday ilajlar jaǵa  boyı aymaqları, suw tasqını júz beretuǵın zonalar hám awıl xojalıǵına 
qaramlı jámáátlerge suw tasqınları, ciklonlar hám taǵı basqa tez ózgeriwsheń hawa-rayı hádiyselerin 
jeńiwge járdem beriwi hám sol arqalı olardıń ázziligin kemeytiwi múmkin. BMSHniń Bas xatkeri Antoniu 
Guterrish 2027-jılǵa shekem Jer júzindegi hár bir insandı erte eskertiw sistemaları járdeminde qorǵawǵa 
shaqırdı. 2022-jıl noyabr ayında Egipettiń Sharm-al-Shayx qalasında bolıp ótken BMSHniń Klimat ózgeriwi 
boyınsha konferenciyasında (COP-27) ol «Bárshege erte eskertiw» baslamasın ilgeri súrdi. Sonday-aq, 
BMSH qáwip-qáter joqarı bolǵan mámleketlerge eskertiw sistemaların itibardan shette qaldırmaw hám 
olardı islep shıǵıwǵa kómeklesiw maqsetinde «Klimat penen baylanıslı qáwip-qáterler hám erte eskertiw 
sistemaları» súreni astında birge islesiwdi jolǵa qoydı. Usı tárizde, Jáhán densawlıqtı saqlaw shólkemi 
hádden tıs ıssı dáwirler menen baylanıslı keselliklerdiń kóbeyiwi hám tarqalıwınıń aldın alıw ushın erte 
eskertiw sistemaların usınıs etpekte.

Ózbekstan qáwipli tábiyat hádiyselerin erte anıqlaw hám eskertiw sistemaların jaratıw boyınsha 
alıp barılıp atırǵan háreketlerdi qollap-quwatlamaqta. Sh.M.Mirziyoyev 2023-jıl 16-mart kúni Ankara 
qalasında bolıp ótken Túrkiy mámleketler shólkeminiń gezeksiz sammitinde atap ótkenindey: «Tilekke 
qarsı, global klimat ózgeriwleri sebepli sońǵı jıllarda qáwipli tábiyiy apatshılıqlardıń kólemi hám olardan 
kórilip atırǵan zıyan keskin artıp barmaqta. Ilim hám texnologiya tarawlarında erisilgen jetiskenliklerge 
qaramastan, jer silkiniwleri, sel hám suw tasqınları, toǵay órtleri, dúbeleylerdi boljaw hám olardıń aldın 
alıw máselesi elege shekem aktual bolıp qalmaqta. Álbette, bul processlerdi tereńnen úyreniw, tarawǵa 
ilimiy hám texnologiyalıq innovaciyalardı keńnen engiziw úlken unamlı nátiyje beredi».

Sorawlar
Hawa rayı degende neni túsinesiz hám qanday hawa-rayı hádiyselerin bilesiz? 
Siz jasaytuǵın jerde qanday hawa-rayı hádiyselerin kóbirek baqlaw múmkin?

Shańaraǵıńız kirip kiyatırǵan Jańa jıldı tábiyat qushaǵında belgilewdi rejelestirmekte.  
Bayram baǵdarlaması, yaǵnıy bayramdı ashıq hawada yamasa imarat ishinde ótkeriw 
hawa-rayı shárayatına qarap tańlanadı. 31-dekabr kúni ushın hawa-rayı boljawın shama 
menen qashan dúziw múmkin?

Qáwipli hawa-rayı hádiyselerin atap kórsetiń. Siz qanday qáwipli hawa-rayı hádiyselerine 
dus kelgensiz yamasa olar haqqında jaqınlarıńızdan esitkensiz?

Anomal ıssı insan ushın qanday qáwip tuwdıradı? Bunday shárayatta ne islew kerek?

Jer silkiniwi qáwipli hawa-rayı hádiyselerine kiredi me?

Sel qáwpi júzege kelgende ne islew kerek?

Burın biz házir baqlap atırǵan qáwipli hawa-rayı hádiyseleri — kúshli samallar, 
suw tasqınları, «ıssılıq tolqınları» hám basqalar bolıp turǵan ba?

Klimat ózgeriwine beyimlesiw degen ne? Klimat ózgeriwine 
beyimlesiw ushın jeke ózimiz ne isley alamız?

1

Tapsırma
Geografiya muǵallimińizden qalańızǵa tiyisli klimat kórsetkishleri haqqında maǵlıwmat 
alıń.

Ótken jazda hawa-rayı qanday boldı — ádettegiden ıssı ma yamasa salqınıraq pa?

2.2 Klimat ózgeriwi ósimlik hám 
haywanlarǵa qalay tásir etedi

Biologiyalıq hár túrlilik degen ne? 

Ilimpazlar biologiyalıq hár túrliliktiń úsh tiykarǵı túrin ajıratıp kórsetedi:
•  genetikalıq hár túrlilik — bir túrdegi organizmler arasında;
•  túrler — planetamızdaǵı barlıq tiri organizmler arasında;
• landshaft yamasa ekosistemalar — organizmlerdiń tirishilik etiw ortalıǵındaǵı barlıq shárayatlar 
kombinaciyaları arasında.

Genetikalıq hár túrlilik degenimiz ne? Mısalı, bizge bir todadaǵı barlıq jabayı ǵazlar birdey bolıp kórinedi. 
Al negizinde olar bir-birinen azmaz bolsa da parıqlanadı. Esińizde bolsa Nilstiń jabayı ǵazlar menen 
sayaxat haqqındaǵı ájayıp gúrrińinde hár bir qus ózine tán tárizde háreket etedi. Bul, álbette, oydan toqıp 
shıǵarılǵan gúrriń, biraq real ómirde de sonday. Bir ǵaz muz ústinen uyqıdaǵı quslar todasına jaqınlasıp 
kiyatırǵan túlkini basqalardan tez abaylaydı, ekinshisi kól boyındaǵı suwlı otlaqlardı eslep qaladı, al 
úshinshisi bolsa juldızlarǵa qarap joldı basqalardan jaqsıraq tawıp aladı. Demek, pútkil toda bunnan 
payda aladı. Bul tek jabayı ǵazlarǵa tiyisli emes. Hár qanday haywan  yamasa ósimlik túri aman qalıw 
ushın hár túrli máselelerdi sheshiwi kerek boladı. Ayrıqsha qábiletlerge iye bolǵan ayırım organizmler, 
birdey konveyerden shıqqan robotlar kibi birdey organizmlerden kóre bul wazıypalardı jaqsıraq orınlaydı.

Genetikalıq hár túrlilik jańa túrlerdiń payda bolıwı ushın tiykar boladı. Biologlardıń pikirinshe, máselen, 
eki ayıwdıń minez-qulqı hám sırtqı kórinisindegi dáslep baqlanǵan kishigirim ayırmashılıqlar, waqıt ótiwi 
menen, jańa áwladlarda artıp baradı. Kóp jıllar ótkennen soń, hár túrli aymaqlarǵa tarqap ketken bul 
ayıwlardıń áwladları endi hár túrli usıllarda azıq taba baslaydı, qısqı uyqıǵa da túrlishe  beyimlesedi (yaki 
onnan pútkilley waz keshiwi de múmkin). Solay etip, eki qıylı túr payda boladı, máselen, qońır ayıw hám 
onıń Gimalaydaǵı atlası.

Biologiyalıq hár túrlilik —
bul ósimlikler, haywanlar, zamarrıq hám mikroorganizmlerdiń hár túrliligi, sonday-aq, tábiyiy 
shárayatlardıń (landshaftlardıń) kóp sanlı kombinaciyası hám de uqsas organizmlerdegi oǵada 
kóp sanlı gen variantları. Basqasha aytqanda, biologiyalıq hár túrlilik Jer júzindegi tirishilik 
formalarınıń hám kórinisleriniń hár túrliligi bolıp tabıladı. 

Gimalay 
ayıwı

Qońır ayıw 

Bul dúnyada bárshe 
nárse,
Barlıq tiri janzatlar,
Ómirge biykar 
kelmegen,
Báriniń óz ornı bar.

Úlken be ya kishi me,
Bunıń áhmiyeti joq,
Hátte shıbın-shirkey de,
Iri gewdeli pil de,
Pal beretuǵın hárre de,
Záhárli oq jılan da,

Jawız jırtqısh haywanlar,
Súykimli sulıw quslar da
Tábiyattıń inamı
Orınları girewli,
Artıǵı joq ishinde
Hámmesi de kerekli...
                   B.Zaxoder
(Qosıq rus tilinen awdarmalandı)

Eń túsiniklisi — hár qıylı túrler hám iri sistematikalıq toparlar, máselen, klasslar yaki tipler bolsa kerek. 
Sarı gúldiń atqulaqqa, iyneliktiń qumırsqaǵa, ǵarǵanıń túlkige uqsamaytuǵını hesh qanday ilim-bilimsiz-aq 
anıq. Biraq ne ushın bular (basqa da millionlaǵan tiri maqluqlar túrleri) bir-birinen bunshelli parıqlanadı?
 
Planetadaǵı hár bir organizm túri ózine tán wazıypanı 
atqaradı. Afrika savannalarında zebralar shóplerdiń 
ushların jeydi, olardıń tómengi bólekleri menen antilopa 
(gnu) azıqlanadı, kiyikler shóptiń jerge jaqın jerin (túp 
jaǵın) kemiredi, tamır hám túyneklerin bolsa shúyelli 
dońızlar (Phacochoerus africanus) qazıp aladı.  Solay 
etip, ósimlik tolıq paydalanıladı hám hesh kim bir-birine 
kesent bermeydi. Nátiyjede, bul aymaqta tirishilik etiwshi 
haywanlardıń kópshiligi toq hám salamat hám pútkil 
ekosistema turaqlı boladı. Bunıń barlıǵı túrlerdiń hár 
qıylılıǵı sebepli júz beredi.

Ekosistemalardıń hár túrliligin hár qanday dıqqatlı sayaxatshı (eger ol qara qayıń toǵayın aq qayıń 
toǵayınan yamasa marjan rifin mangra qopalıqlarınan parıqlay alsa) ańsat seze aladı. Tábiyattaǵı 
ekosistemalardıń san-sanaqsız túrleri misli ráń báreń saxna dekoraciyalarına uqsaydı, olardıń fonında 
tirishilik cikliniń tamamlanbaytuǵın spektakli en jayadı. Bunda «dekoraciyalar»dıń ornı da oǵada áhmiyetli. 
Bunday hár túrlilik kóplegen tiri organizmlerdiń jasawı ushın qolaylı shárayat jaratıp, suw hám azıq-awqat 
derekleri, baspana hám kóshiw jolların támiyinleydi. Mısal ushın, kúshli órt waqtında ayırım ósimlikler ıǵal 
shuqırlıqlarda saqlanıp qalıwı múmkin. Eger hádden tıs kóbeyip ketken shıbın-shirkeyler pisip jetisken 
kartoshkaǵa qáwip tuwdırsa, olardı topıraqtıń tereń máwsimlik muzlaw zonası toqtatadı. Demek, tábiyiy 
shárayatlar qanshelli hár qıylı bolsa, túrlerdiń aman qalıwı hám ekosistemanı saqlap qalıw imkaniyatları 
sonshelli joqarı boladı.

Túrlerdiń planeta juzi boylap bólistiriliwi bir tegis 
emes. Tábiyattaǵı túrlerdiń hár qıylılıǵı ekvator 
átirapında eń joqarı dárejede bolıp, polyuslerge 
qaray kemeyip baradı. Túrler hár qıylılıǵı jaǵınan 
en bay ekosistemalar tropikalıq jamǵırlı toǵaylar 
bolıp, olar Jer júziniń shama menen 7 procentin 
iyeleydi hám búgingi kúnde belgili bolǵan barlıq 
túrlerdiń 90 procentinen aslamın óz ishine aladı.

Ne ushın biologiyalıq hár túrlilik bul dárejede áhmiyetli?

Tariyxıy kóz qarastan qaraǵanda, jaqın ótmishte adamlar barlıq nárseni - jeytuǵın azıq-awqatın, turaq jayların 
qurıwda paydalanatuǵın materialların, dári-dármaǵın, kiyim-kensheklerin tigiwde paydalanatuǵın zatların 
hám transport sıpatında paydalanǵan haywanlardı ózlerin qorshap turǵan tábiyattan alǵanlıǵın esleń. 
«Házir jaǵday basqasha» deseńiz kerek? Júda onday emes. Máselen, zamanagóy ilimpazlar házirgi 
waqıtta da tropikalıq toǵaylarda jańa dári-dármaq zatların izlewge úlken itibar qaratpaqta. Awıl xojalıǵı 
eginleriniń jańa sortların jaratıw ushın jabayı tábiyattaǵı túrler de zárúr. Injenerler kóplegen original texnikalıq 
oylap tabıwlardı haywan, ósimlik, zamarrıqlar hám mikroorganizmlerden «ózlestirgen».

Sol menen birge, bul biologiyalıq hár túrliliktiń eń baslı roli emes. Eń áhmiyetlisi, biologiyalıq hár túrlilik 
barlıq tiri janzatlar, sol qatarda siz benen biziń jasawımız ushın da tirishilik etiw ortalıǵın jaratadı. Bul neni 
ańlatadı? Millionlap jıllar dawamında planetamızda ósetuǵın, juwıratuǵın, júzetuǵın, órmelep júretuǵın 
hám ushatuǵın barlıq nárseler Jer atmosferasının quramına beyimlesken. Endi bul gazler «kokteyli»niń 
ózgeriwi tek kútá kishi dárejede bolıwı múmkin. Biraq kislorod muǵdarı azmaz kemeygen atmosferada 
da bizler ózimizdi jaman sezemiz. Eger kislorod jáne biraz kemeyse ne bolatuǵının túsinseńiz kerek. 
Atmosferadaǵı kislorod muǵdarın ne saqlap turadı? Jasıl ósimlikler!

Bionika páni tiri organizmlerdiń dúzilisi hám tirishilik iskerligi haqqındaǵı bilimlerden 
paydalanıp, injenerlik máselelerdi sheshiwge járdem beredi. Máselen, delfin terisiniń 
dúzilisin úyreniw nátiyjesinde teńiz kemeleri ushın jańa qaplama jaratıldı, bul bolsa olardıń 
tezligin 15-20 procentke arttırdı. Bionika pániniń tiykarın salıwshılar arasında Leonardo da 
Vinchi de bolıp, ol quslar sıyaqlı qanat qaǵa alatuǵın ushıw apparatı — ornitopter jaratıwǵa 
urınǵan edi.

Barlıq ósimlik hám haywanlar, mikroorganizmler hám zamarrıqlar júdá quramalı dúziliske iye hám jaqsı (anıq) 
sazlanǵan sistemanı quraydı. Kóz aldıńızǵa keltiriń, siz doslarıńız benen eki jıl Marsqa barıp qaytatuǵın 
kosmoslıq kemede bolıp qaldıńız. Onda qanshadan-qansha hár qıylı detallar, ásbaplar hám mexanizmler 
bar! Oylap kóriń, biziń planetamız da tap usınday kemege uqsaydı ma? Ondaǵı hár bir «detal» million jıllıq 
evolyuciya dawamında qáliplesken, onıń funkciyası mıńlaǵan basqa «detallar» menen uyǵınlıqta islewge 
beyimlestirilgen. Ekipaj aǵzalarınıń qátesi yaki meteorit kelip urılıwı sebepli bir neshe qurılma isten shıqsa 
ne boladı? Dáslepki waqıtta olardı basqa uqsas qurılmalar menen almastırıw múmkin. Al eger taǵı da bir 
kosmik stixiya júz berse she, ol jaǵdayda qanday jol tutamız?

Jerdegi biologiyalıq hár túrlilik penen baylanıslı jaǵday da shama menen usınday. Hár bir organizm áhmiyetli 
wazıypanı atqaradı. Biri quyash energiyasın ózlestirse, ekinshisi onı (energiyanı) oljasın quwıw yamasa 
jırtqıshlardan qashıw ushın jumsaydı, taǵı birewi qurıǵan terekti yamasa óli haywan qaldıqların joq qıladı 
hám t.b. En úlken baobabtan baslap eń mayda lishaynikke shekem, en awır kitten baslap eń jeńil meduzaǵa 
shekem — bulardıń hámmesi Jer planetasındaǵı tirishiliktiń áhmiyetli quramlıq bólekleri bolıp esaplanadı. 
Bulardan tısqarı, bizlerge ele namálim bolǵan tiri organizm túrleri de bar! Múmkin olar biz oylaǵanımızday 
az emes shıǵar, biraq olar da ózine tán áhmiyetke iye. Bul haqqında tómendegishe pikir júrgiziw múmkin: 
«Planetadaǵı tirishilik tariyxında ayırım tiri organizm túrleri toparı menen qırılıp ketken dáwirler bolǵan. Sonıń 
ushın bir tiri organizmler túriniń joǵalıp ketiwi aytarlıqtay apatshılıq emes. Onınıń, júziniń de...». Yaq! Bul 
nadurıs! Bizler «kosmoslıq kememizdiń» turaqlılıq shegarası qay jerde tamamlanatuǵının bilmeymiz. Bálkim 
onnan ótip ketken de shıǵarmız? Insaniyattıń qısqa tariyxı dawamında tábiyatta júzlegen yamasa mıńlaǵan 
emes, al onnan da kóp túrler ulıwma joq bolıp ketkenin umıtpayıq!

Jáne bir dıqqatqa ılayıq másele —  biologiyalıq hár túrliliktiń awhalın tábiyattıń turaqlılıǵı hám onıń salamatlıǵı 
jaǵdayın kórsetetuǵın ózine tán ásbap sıpatında qabıl etiwimiz múmkin. Eger tiri organizmler túrleri kóp 
bolsa hám olardıń hár biri óz wazıypasın durıs orınlasa, onda tropikalıq toǵaylar, okeandaǵı marjan rifleri 
yaki batpaqlıqlar uzaq waqıt dawamında saqlanıwı múmkin.

Insandı tar, diywalları gúńgirt reńde bolǵan kameraǵa uzaq múddetke qamaw hám oǵan aspanǵa 
qarawdı hám de basqa tiri janlar menen baylanısıwdı qadaǵan etiw hámiyshe eń awır jazalardıń biri 
bolǵanlıǵı biykarǵa emes.

Eger Jer júzinde gózzal hám xosh iyisli (yamasa kórimsiz hám iyissiz) gúlleri bar hár túrli ósimlikler, 
iyiliwsheń deneli aq suwsar hám shaqqan uzın qanat qus (yamasa ebeteysiz armadil (bronenosec) 
hám áste jıljıytuǵın tasbaqalar) azayıp ketse, demek, biziń ulıwma úyimiz barǵan sayın usınday óshik 
reńli hám zerigerli qamaqxana kamerasına uqsaytuǵın bolıp qaladı!

Házirgi kúnde biologiyalıq hár túrlilik ushın qanday qáwipler bar?

Janlı tábiyat, ondaǵı hár túrli tiri organizmlerdiń tınısh tirishilik etiwine aldı menen insan qáwip salmaqta! 
Toǵaylar kesilmekte, keń dalalardaǵı jerler súrilip, savannalar jandırılmaqta, batpaqlıqlar qurǵatılıp, háwesker 
hám kommerciyalıq payda gózlegen ańshılar kóbeymekte, balıqlar tutılmaqta hám t.b.     

Álbette, bulardıń barlıǵı jabayı tábiyattı joq etiw maqsetinde islenip atırǵan joq. Maqset basqa — sanı 
barǵan sayın kóbeyip atırǵan planetamız turǵınların azıq-awqat penen támiyinlew, aǵash alıw, energiya 
islep shıǵarıw, úy haywanların kóbeytiw, qalalar, jollar, áskeriy poligon hám taslandıxanalar ushın orın ashıw.

Tábiyiy shárayatlardıń ózgeriwi biologiyalıq hár túrlilikke oǵada úlken tásir kórsetedi. Bunda temperatura 
ózgeriwleri, toǵay órtleri, muzlıqlardıń eriwi, batpaqlıqlardıń qurıwı, okean qáddiniń ózgerip turıwı hám basqa 
da kóplegen faktorlardı atap kórsetiw múmkin. Bular ne sebepli júz beretuǵını hámmemizge de málim bolsa 
kerek.

Bir jazdıń ádettegiden tıs ıssı bolıwı bolıwı — bul ele apatshılıq emes. Ósimlikler de, haywanat dúnyası da 
mıń jıllıq evolyuciya procesinde qısqa múddetli klimat ózgeriwlerine hám tábiyattaǵı áste-aqırın júz beretuǵın 
ózgerislerge beyimlesken. Sırtqı shárayatlardıń tez hám qaytarıp bolmaytuǵın dárejedegi ózgerisleri 
biologiyalıq hár túrlilik ushın qáwip tuwdıradı. Birinshi gezekte, bul áyne klimat ózgeriwleri bolıp tabıladı. 
Keliń, bul máseleni tereńirek izertlewge háreket eteyik.

Ózbekstan ilimpazları qolda bar materiallar hám maǵlıwmatlarǵa tiykarlanıp, milliy ózgesheliklerdi esapqa 
alǵan halda, sonday-aq, házirgi xalıqaralıq qáwip-qáterler klassifikaciyaların itibarǵa alıp, Ózbekstannıń 
tábiyiy ekosistemalarında biologiyalıq hár túrlilikke unamsız tásir kórsetetuǵın tiykarǵı qáwip túrleriniń 
sxemasın islep shıqtı.

Júzege kelgen jaǵdaydı analizlew (2.2.1-súwret) kórsetiwinshe, biologiyalıq hár túrlilik awhalına tásir 
kórsetetuǵın hám túrler sanınıń azayıwına hám/yamasa olardıń areallarınıń qısqarıwına alıp keletuǵın 
tiykarǵı qáwipler dizimi Ózbekstan Respublikasınıń biologiyalıq hár túrlilikti saqlaw haqqındaǵı Altınshı milliy 
esabatında keltirilgen. 

Biologiyalıq hár túrlilikti saqlaw haqqındaǵı esabatta (2015-jıl, 201-bet) biologiyalıq hár túrliliktiń joǵalıp 
ketiwine sebep bolatuǵın tiykarǵı qáwip-qáterler (súwrette sarı reńde kórsetilgen) hám olardıń kelip shıǵıw 
faktorları tómendegishe belgilengen: 

1.	 Awıl xojalıǵın júrgiziwdiń tábiyat ushın zıyanlı usılları, sharwashılıqtı basqarıwdıń ózgermeli sisteması 
hám t.b. lar sebepli tirishilik etiw ortalıqlarınıń degradaciyası, bóleklerge bólinip ketiwi hám joǵalıwı;

2.	 Biologiyalıq resurslardan aqılǵa uǵras paydalanbaw (haywanlar hám ósimliklerdiń tábiyiy populyaciyaların 
hádden tıs ekspluataciyalaw, ańshılıqtı nátiyjesiz basqarıw, nızamsız awlaw hám paydalanıw);

3.	 Biologiyalıq hár túrlilikti qorǵaw jaǵdayı. Onıń kemshilikleri qatarına qorǵalatuǵın tábiyiy aymaqlar 
sistemasında ekosistema, flora hám fauna mápleri esapqa alınbaǵanlıǵı da kiredi;

4.	 Tirishilik etiw ortalıǵınıń (ásirese záhárli ximiyalıq zatlar, atap aytqanda, pesticidler menen) pataslanıwı;
5.	 Rekreaciya aymaqlarınıń turaqlı rawajlanbaǵanlıǵı;
6.	 Ózge túrlerdiń kirgiziliwi, olardıń jergilikli flora hám faunaǵa tásiri;
7.	 Klimat ózgeriwi. Biologiyalıq hár túrlilik ushın tiykarǵı qáwip.

Jerdiń geologiyalıq tariyxında biosferada túrlerdiń payda bolıwı hám joǵalıwı turaqlı túrde júz berip 
kelgen, sebebi hesh bir túrdiń turaqlı bolıwı (jasawı) múmkin emes. Bir túrdiń joǵalıwı jańa túrdiń 
payda bolıwı menen almasıp, nátiyjede biosferadaǵı túrlerdiń ulıwma sanı artıp barǵan. Túrlerdiń joq 
bolıp ketiwi - bul insannıń aralasıwısız júz beretuǵın tábiyiy evolyuciya processi bolıp tabıladı. 

Túrlerdiń ǵalaba qırılıp ketiwi hám klimat ózgeriwleri

Janlı tábiyat rawajlanıwınıń zamanagóy ilim-pánge belgili bolǵan dáwiri dawamında (bul azlı-kem úsh 
milliard jıldan aslam waqıt) biologiyalıq hár túrliliktiń sezilerli dárejede azayıwına alıp kelgen bir neshe onlap 
keskin klimat ózgeriwleri júz bergen. Bunday dáwirler arasında bes dáwir óz aldına ajıralıp turadı. Olar 
ádette ǵalaba túrde qırılıp ketiw jaǵdayları orın alǵan dáwirler delinedi.

Eń ashınarlı jaǵdaylardıń biri shama menen 250 million jıl aldınǵı dáwirde júz bergen. Bul dáwirde Jer 
júzinde házir bizlerge tanıs bolǵan ósimlik hám haywanlar joq edi, biraq tiri janzatlardıń hár túrliligi ádewir 
joqarı dárejede  edi. Soń geologiyalıq ólshemler boyınsha júdá tez, «bar  bolǵanı» bir neshe million jıl ishinde 
haywan hám ósimliklerdiń derlik barlıq túrleri joq bolıp ketken (ol waqıtta ósimlikler haywanlarǵa qaraǵanda 
oǵada az edi, sebebi qurǵaqlıqqa qaraǵanda okean hám teńizlerde  tirishilik etiw kóbirek qolaylı edi).

Biologiyalıq hár túrliliktiń joǵalıp ketiwine alıp keletuǵın tiykarǵı qáwipler 
(sarı reń menen biologiyalıq hár túrlilik ushın tiykarǵı qáwipler, al jasıl reń 
menen bul qáwiplerdiń kelip shıǵıw sebepleri kórsetilgen)

     2.2.1-súwret. 

Qanday sırlı sebepler ayırım túrlerdiń derlik pútkilley qırılıp, basqalarınıń payda bolıwına alıp keledi? 
Ilimpazlardıń anıq boljawlarına qaraǵanda, bunıń tiykarǵı sebebi planeta betindegi úlken ózgerisler — 
kontinentlerdiń jıljıwı (kóshiwi) bolǵan (bul haqqında aldınǵı bólimlerde aytıp ótken edik). Bul sol dáwirdegi 
tábiyat kórinisin, sol qatarda taw dizbekleriniń jaylasıwı hám teńiz aǵısları sistemasın da pútkilley ózgertip 
jibergen. Hám álbette, Jerdiń klimatı da túpten ózgergen. Áyyemgi suwıq dáwirlerden keyin klimat ısıy 
baslaǵan. Qurǵaqshılıq kúsheyip, temperaturanıń máwsimlik ózgeriwleri keskinlesken. Buǵan qosımsha jer 
betine jaqın atmosferadaǵı kislorod muǵdarı da ózgergen. Bulardıń barlıǵı bizlerge málim bolǵanınday, tiri 
organizmlerdiń ayırım túrleriniń ornına ǵalabalıq túrde basqaları keliwine alıp kelgen.

Túrlerdiń joq bolıp (qırılıp) ketiw jaǵdayı bunnan keyin de bir neshe mártebe tákirarlanǵan, biraq bunday 
keń kólemde bolmaǵan. Shama menen 60 million jıl aldın planetamızda taǵı bir, aytarlıqtay dárejede keskin 
ózgeris júz bergen bolıp, ol aqırǵı dinozavrlardıń qırılıp ketiwine sebep bolǵan. Bul hádiyse de klimat 
ózgeriwleri menen birge júz bergen. Óz gezeginde, bul ózgeriwler bazı bir haywan hám ósimliklerdiń ornına 
basqaları keliwi processlerin tezlestirgen desek boladı. Dinozavrlar menen birge basqa da ayırım tiri janzatlar 
toparları qırılıp ketken. Mısalı, qoshqardıń shaqına uqsaytuǵın teńiz mollyuskaları — ammonitler hám tasqa 
aylanǵan qaldıqları oq ushlarına uqsaytuǵın belemnitler. Usı dáwirde teńiz haywanlarınıń derlik yarımı qırılıp 
ketken. Qurǵaqlıqta qansha jániwar joq bolıp ketkenligi anıq belgili emes, sebebi onda organizm qaldıqları 
júdá jaman saqlanadı.

Klimattıń suwıw tárepke qaray ózgeriwi kóbinese polyarlıq muz qatlamlarınıń qáliplesiwi menen birge 
keshken. Grenlandiya hám Antarktidadaǵı úlken muz massaların házir de Jerdiń kosmostan alınǵan 
súwretlerinde kóriw múmkin. Bunday úlken qaplamalar payda bolıwı ushın qansha suw kerek boladı? Oǵada 
kóp bolsa kerek. Bul suw qay jerden keledi? Álbette, okeanlardan. Muz qatlamlarınıń qáliplesiwi procesinde 
okean qáddi tómenleydi hám barlıq jaǵa boyı aymaqlarında (meyli suwda bolsın, meyli qurǵaqlıqta) tirishilik 
etetuǵın organizmlerdiń jasaw shárayatları keskin ózgeredi.

Demek klimat ózgeriwleri, basqa faktorlar qatarında biologiyalıq hár túrlilikke ózine tán (kóbirek unamsız) 
tásir kórsetpekte. Álbette, Jerdegi tirishilik áste-aqırın tiklenedi, biraq ol burınǵısınan pútkilley parıqlanadı! 
Tikleniw procesi millionlap jıllar dawam etedi, biraq joq bolıp ketken túrler qaytıp kelmeydi. Bizler de sonday 
joǵalıp ketken organizmler qatarına qosılıwdı qáleymiz be?

Ammonitler Belemnitler

Qaysı haywanlar klimat ózgeriwlerine basqalardan aldın reakciya bildiredi?

Álbette, joqarıda aytıp ótilgen nárselerdiń barlıǵı «uzaq ótmishte júz bergen waqıyalar, áyyemgi zamanlardıń 
ápsanaları» edi. Búgingi kúnde klimat ózgeriwleri janlı tábiyatqa hám ondaǵı hár túrlilikke qanday tásir 
kórsetpekte? 

Sońǵı júz jıllıqta insan iskerligi hám klimattıń keskin ózgeriwi tásiri astında pútkil planetamız boylap túrlerdiń 
joǵalıp ketiw páti tábiyiy pátten bir neshe esege artıp ketti.

Qısqa ómir súretuǵın mayda janzatlar qorshaǵan ortalıq shárayatlarına kóbirek baylanıslı bolıp, klimat 
ózgeriwlerine tezirek reakciya bildiretuǵınlıǵı málim. Iri organizmler de sózsiz reakciya bildiredi, biraq bunı 
baqlaw ushın uzaq waqıt talap etiledi. Izertlewshiler sıpatında siz benen meni búgin júz berip atırǵan yamasa 
jaqın keleshekte, yaǵnıy siz benen biz bunnan keyin jasaytuǵın dáwirde júz beretuǵın hádiyseler qızıqtıradı.

Slovakiya tawlarında dizimge alınǵan ortasha temperaturanıń salıstırmalı kishkene, biraq turaqlı túrde 
(1,5-2 °C ǵa) kóteriliwi kútilmegen aqıbetlerge alıp keldi. Jelkenliler (Papilionidae) tuqımlasına kiretuǵın 
ıssını súyiwshi sulıw gúbelekler — podaliriy (Iphiclides podalirius) hám maxaonlar (Papilio machaon) ózleri 
jasaytuǵın toǵay hám keń dala (sahra) zonasınan sırtqa tarqalıp, salqınıraq hám ıǵallıraq otlaqlarda da 
payda bola basladı. Bunnan tısqarı olar ádettegidey jılına eki emes, al úsh márte kóbeye basladı.

Taǵı bir gúbelek túri — reń báreń qanatlılar  báhárde ádette qońır reńde, jazda qara, al gúzde jáne qońır 
reńde boladı. Biraq, ájayıp ózgerisler bunıń menen tamamlanbaydı. Waqıt ótiwi menen reń báreń qanatlı 
gúbeleklerdiń jazǵı hám gúzgi áwladları qara túske, yaǵnıy ádette jazda kiretuǵın túske kire baslaydı.

Sonday-aq, Slovakiya tawlarında biologlar kóbinese arsha tereginiń qabıǵın jeytuǵın «qabıq jegish» 
(«tipograf», lat. Ips typographus) qońız hám qısqı pyadenica (Operophtera brumata) gúbelegi qurtınıń tirishilik 
etiwindegi eki qarama-qarsı tendenciyanı anıqladı. Temperaturanıń kóteriliwi menen qabıq jewshi qońız 
óziniń jumıs islew maydanın keńeytken. Al pyadenica gúbeleginiń qurtı bolsa, kerisinshe, ózi jaqsı kóretuǵın 
tereklerdi jew masshtabın qısqartqan. Eki jaǵdayda da temperatura ózgeriwiniń shıbın-shirkeylerdiń minez-
qulqına tikkeley tásiri ayqın kórinbekte. 

Maxaon (gúbelek) Qabıq jewshi qońız

Kishkene Kuba baqası tropikalıq toǵaylarda jasaydı. 
Bul toǵaylarda kún hám jıl dawamındaǵı temperatura 
hám ıǵallıq ózgeriwleri biraz kishi bolsa da bolıp turadı. 
Ilimpazlardıń itibarın xojayın (qurbaqa) hám onıń 
paraziti (qara bas, zamarrıq) arasındaǵı qatnasıqlardıń 
ózgeshelikleri ózine tarttı.  Málim bolıwınsha, qorshaǵan 
ortalıq shárayatı ózgergende parazit óz xojayınına 
qaraǵanda ádewir shıdamlıraq boladı eken. Demek, 
klimat ózgeriwi parazitlerdi qáwipli etedi, bul óz gezeginde 
usı xojayın túrdiń (máselen, Kuba baqasınıń) pútkil 
populyaciyasın qáwip astına qoyadı. 

Qubla okean suwı temperaturasınıń azmaz kóteriliwi de 
suwdıń kislotalıǵı artıp, kislorod muǵdarınıń kemeyiwine 
alıp keledi. Kishi Antarktika eki jaqlawlı mollyuskası 
(Laternula elliptica)nıń  jas individleri qáwipli aymaqtan 
qashıp ketedi, úsh jastan úlkenleri bolsa jas ótiwi menen 
bulshıq etleri hálsiregenligi sebepli óz jasaw orınların 
taslap kete almaydı hám ǵalaba túrde nabıt boladı. Siz ne 
ushın mollyuskalar jasaw shárayatına beyimlesip, sanın 
qayta tikley almaydı, okean úlken ǵoy, dewińiz múmkin. 
Tilekke qarsı, bunıń ilajı joq. Sebebi bul mollyuskanıń 
kóbeyiw qábileti ómiriniń úshinshi jılınan keyin, yaǵnıy ol 
háreketsheńligin joǵaltqan waqıtta payda boladı!

Kishkene Kuba baqası 

Ellips formasındaǵı laternula mollyuskasi 
(Laternula elliptica) 

Marjanlar klimat ózgeriwin birinshilerden bolıp sezedi. Olar 
oǵada sezgir organizmler. Kútá jıllı yamasa suwıq suw, 
jaqtılıqtıń jetispewshiligi, artıqsha taslandılar — bulardıń 
barlıǵı marjanlardıń ósiwin páseytedi yamasa pútkilley 
toqtatadı. Marjan polipleri háreketleniw qábiletine iye 
emes hám qorshaǵan ortalıq ózgerislerine júdá jaman 
beyimlesedi. Sol sebepli, olar tuwılǵan jerinde jasap, óliwge 
májbúr. Marjan polipleri ushın quyash nurı energiyasın 
ózlestirip beretuǵın kútá kishkene (mikro) suw otları suw 
temperaturasına qaramlı boladı. Ilimpazlar Avstraliyadaǵı 
Úlken tosqınlıq rifiniń kóp jerlerinde suw otlarınıń nabıt 
bolıwı hám marjanlardıń aǵarıwın baqlamaqta, bul riftiń nabıt bolıp atırǵanlıǵınan dárek beredi. Bunıń sebebi, 
sońǵı bir neshe jıl dawamında tákirarlanıp atırǵan teńizdegi ıssılıq tolqınları Úlken tosqınlıq rifiniń úlken 
bólegin aǵartıp jibergen. Indoneziyada júz berip atırǵan kúshli toǵay hám torf órtlerinen shıǵıp atırǵan tútin 
kóbinese atmosferaǵa temir birikpeleriniń shıǵarılıwı menen birge keshedi. Olar marjanlar ushın záhárli zatlar 
islep shıǵaratuǵın suw otlarınıń keskin kóbeyiwine sebep boladı.

Degen menen, sońǵı waqıtları marjanlardı qutqarıp qalıwdıń innovaciyalıq usılların qollanıwda bir neshe 
tabıslı mısallar kózge taslanbaqta. Avstraliya teńiz ilimleri institutı marjanlardıń kóbeyiw biologiyası hám 
ekologiyasın tereńirek izertlew maqsetinde teńiz tiri organizmlerin órshitiw obyektinde kóp muǵdardaǵı 
salamat marjanlardı jetistiriw ushın jasalma kóbeytiw usılınan paydalanbaqta. Institut xızmetkerleri marjan 
riflerinen úlgiler jıynap, olardı kóbeytiw ushın arnawlı obyektke alıp keledi. Marjan urıqları pitomnikte ósiriledi 
hám arnawlı túrde belgilengen orınǵa jaylastırıladı. Urıqlandırılǵan marjanlar yamasa úlken jastaǵı individ 
úlgileri arnawlı qurılmalarǵa salınadı hám rifke jaylastırıladı. Sońınan dayverler (suw astına súńgiwshiler) 
marjanlar jasawı hám ósiwi ushın eń qolaylı ortalıq shárayatların anıqlaw maqsetinde úlgi alǵan jerlerine 
qaytadan baradı. Bul bilimler zıyanlanǵan riflerde marjanlardıń úzliksiz jasawı hám kóbeyiwin jaqsılaw ushın 
marjanlardı kóbeytiw sistemasın joybarlaw hám jetilistiriwge járdem beredi.

Polyarlıq aymaqlarda hawanıń ısıwı máwsimlik teńiz muzı 
maydanınıń qısqarıwına alıp kelmekte. Muzdıń tómengi 
bóliminde okeandaǵı oǵada mayda (mikroskop penen 
kóriwge bolatuǵın) ósimlikler — fitoplankton ásirese tez 
rawajlanadı. Ol azıqlanıw shınjırınıń baslanıwı esaplanıp, 
bul shınjır kril, balıq, pingvin hám basqa teńiz qusları, 
tyulenlerdi óz ishine aladı hám «sıypalaq» kók reńli qubla 
kitleri menen tamamlanadı. Eger muz muǵdarı az bolsa, 
fitoplanktonnıń kóbeyiwi ushın jeterli orın bolmaydı. Kril 
azıqlıq az suwlarda jasay almaydı, onıń ornın jele tárizli 
yarım tınıq túrdegi teńizde erkin júzip júretuǵın jániwarlar —
salplar iyeleydi. Usı jerde azıqlanıw shınjırı úziledi! Sebebi 
salplardı bir neshe túrdegi balıq hám teńiz tasbaqalarınan basqa derlik hesh qanday jániwar jemeydi. Sonıń 
ushın da qıs aylarında kitler jeterli muǵdarda may toplay almaydı, azıq az bolǵan suw basseynlerinen basqa 
haywanlar da ketip qaladı. Bul tábiyattaǵı quramalı óz ara baylanıslardıń taǵı bir dálili bolıp, olar biologiyalıq 
hár túrlilikte óz sáwleleniwin tabadı.

Biologiyalıq hár túrlilik. 22-may — Pútkil dúnya júzlik biologiyalıq hár túrlilik kúni.
     
Qorshaǵan ortalıqtı qorǵaw boyınsha alıp barılıp atırǵan is-háreketler házirgi kúnde de brakonerlik hám 
jabayı haywanlar menen ósimliklerdiń nızamsız túrdegi sawdası sebepli zıyan kórmekte. Shamalawlarǵa 
bola, bunday nızamsız sawda alıp barılıp atırǵan bazarlar 120 ǵa jaqın mámleketti qamtıp alǵan bolıp, 
olardıń kólemi 7 mıńǵa shamalas túrdi óz ishine aladı.

Málim bolǵan 8 300 haywan túrleriniń 8 procenti álle qashan joq bolıp ketken hám 22 procenti joq bolıp ketiw 
qáwpi astında.

80 mıńnan aslam terek túrleriniń tek ǵana 1 procentinen azıraǵı potencial paydalanıw kóz qarasınan úyrenip 
shıǵılǵan.

3 milliard adam ushın haywan beloklarınıń shama menen 20 procenti balıqtan alınadı. Tenizde awlanatuǵın 
balıqlardıń 30 procentke shamalası bar bolǵanı on balıq túrine tuwra keledi, al suwda jasawshı tiri 
organizmlerdi kóbeytiw (órshitiw) kóleminiń 50 procenti on balıq túri esabınan támiyinlenedi.

Insan racionınıń 80 procentten aslamın ósimlikler quraydı. Kaloriyalardıń 60 procenti tek úsh dánli egin túri- 
gúrish, mákke hám biydaydan alınadı.

Rawajlanıp atırǵan mámleketlerdegi awıl xalqınıń derlik 80 procenti ot-shóp hám ósimliklerden paydalanıwǵa 
tiykarlanǵan dástúriy medicina xızmetlerinen paydalanadı.

Mikroorganizmler hám omırtqasızlar ekosistema iskerliginde sheshiwshi áhmiyetke iye, biraq olardıń ornı 
elege shekem jeterli dárejede izertlenbegen hám tán alınbaǵan.

Aq ayıw

Arqa suwını

Lemmingler

Arqa polyustegi muz qaplamınıń kishireyiwi klimat ısıwına 
eń ayqın mısal  bolıp tabıladı. Muz aq ayıwlardıń basqa 
jerlerge kóshiwi hám tyulenlerdi awlawı ushın zárúr. 
Tyulenlerdiń ózleri ushın da muz ayrıqsha áhmiyetke 
iye — muz bolmasa olar balaların ósiriw ushın orın taba 
almaydı. Eger muzlı  maydanlar ádettegiden kóbirek 
qısqarsa, tyulenler sanı da azayıp ketedi hám aq ayıw qattı 
ash bolǵanlıǵı sebepli uslap alǵan tyulenin pútkilley jep 
qoyadı. Aldın ol tek tyulenniń denesindegi may qatlamın 
jep, qalǵan bólegi basqalar — Arktikada tirishilik etiwshi aq 
túlki hám kóplegen quslar ushın azıq bolatuǵın edi. Endi 
olarǵa bul da nesip etpeydi!

Evraziyanıń arqa táreptegi shetinde toǵay áste-aqırın, 
biraq úzliksiz túrde bir ásir dawamında onlap kilometrge 
jıljıǵan halda tundraǵa qaray sozılıp barmaqta. Bul process 
dawamında kóplegen quslardıń jasaw orınları hám azıqlıq 
dárekleri ózgermekte. Arktikadaǵı jıllı qıslar jabayı hám 
úy suwınları ushın haqıyqıy apatshılıq bolıp tabıladı. 
Qıstaǵı jıllı kúnler hám jawınlar qardı muz qatlamı menen 
qaplaydı, bul suwınlardıń tiykarǵı qısqı azıǵı bolǵan yagel 
lishayniklerin tabıwına tosqınlıq etedi.

Tundrada eń kóp ushırasatuǵın haywan — lemmingler de 
hawanıń ısıwınan jábir kórmekte. Olardıń inleri waqtınan 
burın erip aǵıp atırǵan suw menen tolmaqta. Lemmingler 
azayıp ketkenligi sebepli, jırtqısh quslar hám aq túlkiler 
ash qalmaqta.

Ósimlikler oǵada siyrek ósetuǵın taslı jerlerden ibarat 
muzlı shólistanday bolıp kórinetuǵın Antarktika jaǵalarında 
izertlewshiler kútilmegende ırǵalıp, mol bolıp ósip turǵan 
Antarktika shóp ósimligin (shuchka antarkticheskaya, lat. 
Deschampsia antarctica) kórip qaladı. Bul ósimlik burın 
qubla materiktegi suwıq samallardan jasırınıp, tek taslar 
arasında ósetuǵın edi.

Úlken qarabay (baklan), kúl reń qutan, gúmis reńli shaǵalalar 
menen bir qatarda qurǵaqmurın (suxonos) ǵaz da uya 
qurıwdı toqtatadı. Suw derekleri joqlıǵı sebepli qasqır, 
túlki, porsıq, hátte tırnalar da ketip qaladı. Gósh penen 
azıqlanatuǵın bolǵanı ushın kóp suw ishetuǵın jırtqısh 
quslar da qolaylı jerlerge ushıp ketedi. Jazda ot-shóptiń 
bolmawı máselen, qum qoyanı ushın tek azıqtan ayrılıwdı 
ańlatpaydı, onıń jasırınıwı ushın da orın qalmaydı! Jergilikli 
(aborigen) jániwarlar — tarbagan, daur balpaq tıshqanları 
qurǵaqshılıqqa jaqsı beyimlesken bolǵannıń ózinde 
qıyınshılıqqa dus keledi. Tez-tez júz berip turatuǵın órtler 
mayda hám áste háreketlenetuǵın qurǵaqlıq haywanları 
ushın ólimge alıp keletuǵın qáwip bolıp tabıladı. Ot-shópler 
janıp ketse, tuyaqlı haywanlar ushın qısqı azıq joǵaladı hám 
mıńlaǵan antilopa padaları Mongoliyadan Rossiyaǵa qaray 
kóship ótiwge májbúr boladı. Al qalǵan az sanlı suw derekleri 
de tartıs bolıp, haywanlardıń toplanıwı ǵalabalıq keselleniw qáwpin keltirip shıǵaradı. Bunday qurǵaq jaz 
dáwiri tosattan qarlı qıs penen almasıp, bul máselen, jabayı manul pıshıǵı ushın azıq tabıw menen baylanıslı 
mashqala payda etedi. Durıs, klimattıń ıssılıǵınan payda kóretuǵın bir túr bar, bul da bolsa daur kirpitikeni. 
Onıń normal tirishilik etiwi ushın bes aydan aslam jıllı dáwir kerek boladı, sol sebepli ol endi óz mákanın 
keńeytedi.

Sayǵaq — Ústirtte jasaytuǵın kishi antilopa túri. Aralboyı 
regionındaǵı ekologiyalıq apatshılıq hám jergilikli 
klimat ózgeriwleri, sol qatarda, shólleniw hám jerlerdiń 
degradaciyaǵa ushırawı aqıbetinde, bul sút emiziwshilerdiń 
sanı keskin azayıp ketti. Búgingi kúnde sayǵaqlar pútkilley 
joq bolıp ketiw qáwpi astında.

Qaraqalpaqstannıń Moynaq hám Qońırat rayonları aymaǵında jaylasqan «Saygachiy» komleksli (landshaft) 
buyırtpa qorıqxanasında sayǵaqlar padası fotoqapqanlar obyektivine tústi.

Ózbekstandaǵı sayǵaqlar
Sayǵaqlar Ústirt platosınıń Qaraqalpaqstanǵa tiyisli tárepinde tirishilik etedi, bul jerge qıs máwsiminde 
tiykarǵı pada Qazaqstan aymaǵınan kóship ótedi. Aldın bul haywanlar Arqa Qızılqumda hám Sırdáryanıń 
qayırlarında, sonday-aq, Ferǵana oypatlıǵınıń ayırım jerlerinde ushırasatuǵın bolǵan.

2010-jılı Ózbekstan hám Qazaqstan húkimetleri sayǵaqlar sanın qorǵaw, kóbeytiw hám turaqlı túrde 
rawajlandırıw boyınsha kelisimge qol qoydı. Bul hújjetti ámelge asırıw sheńberinde Ústirtte Saygachiy 
komleksli (landshaft) buyırtpa qorıqxanası ashıldı. 

                                                                                                                                         
Sayǵaq

Sayǵaqlar respublikanıń Qızıl kitabına kirgizilgen. Sonı atap ótiw kerek, sayǵaq Qızıl kitapqa kirgizilgen hám 
joq bolıp ketiw qáwpi astında turǵan siyrek túr bolıp esaplanadı. 2020-jıldıń fevral ayında komitet qorıqxana 
aymaǵındaǵı fotoqapqanlar sońǵı bes jıl ishinde birinshi márte usı haywanlardıń 35 populyaciyasın 
súwretke alǵanın xabarladı. 

Maǵlıwmat ushın: Turaqlı túrdegi transektlerde ótkizilgen esaplaw usılı nátiyjelerine muwapıq, usı aymaqta 
sayǵaqlardıń maksimal sanı 2012-jıl aprel ayında dizimge alınǵan bolıp, bul 525 bastı quraǵan. 2021-
jılı ótkizilgen esapqa alıw waqtında tek onlaǵan haywannan ibarat kishi toparınıń jańa izleri baqlanǵan. 
Sonday-aq, usı qıs máwsiminde sayǵaqlar qorıqxana boylap qáwipsizlik xızmetkerleri tárepinen ornatılǵan 
fotoqapqanlar obyektivine bir neshe márte túsken.

Sayǵaqlardıń tábiyiy dushpanları shól qasqırları esaplanadı.

Sayǵaq basın tómenge qaratıp juwıradı hám juwırıp baratırǵan haywanlar, ásirese úlken padalarda, jıldıń 
qurǵaq waqtında dumanday shań bultı, al qısta qarlı «bult» ishinde háreketlenedi. Ilimpazlardıń pikirinshe, 
sayǵaqlardıń pildiń tumsıǵı kibi uzın murın boslıǵı nápes alǵanda ishke jutılıp atırǵan hawanı respirator 
sıyaqlı shańnan tazartadı yamasa suwıq hawa-rayında onı jılıtıp turadı.

2021-jıl fevral ayında Saygachiy komleksli (landshaft) buyırtpa qorıqxanasınıń aymaǵında sayǵaqtı turaqlı 
jónelislerde dástúriy esapqa alıw jumısları ámelge asırıldı.

Ekspertlerdiń bergen maǵlıwmatları boyınsha, házirgi kúnde qorıqxana aymaǵında 100 ge jaqın sayǵaq 
jasaydı. Bul sanǵa jergilikli sayǵaqlar hámde qısta qublaǵa kóshiw (migraciya) waqtında Qazaqstannan 
shegara tosıǵınıń ótiw orınları arqalı ótken sayǵaqlar da kiredi. 

Qar qaplanı — iri jırtqısh sút emiziwshi bolıp, úlken pıshıqlar 
kishi tuqımlasına tiyisli hám óz aldına túr (irbis) sıpatında 
ajıratılǵan, biraq basqa klassifikaciya boyınsha ol panteralarǵa 
kiredi dep esaplanadı. Qar qaplanı Oraylıq Aziyanıń tawlı 
massivlerinde tirishilik etedi. Qar qaplanınıń Oraylıq hám Qubla 
Aziyadaǵı arealları tawlı regionlardı óz ishine aladı. Jasaw 
ortalıǵı hám turmıs táriziniń ózgeshelikleri sebepli, bul túrdiń 
pútkil arealı boylap ulıwma sanı shama menen 3500 den 7500 
ge shekem bolıwı shamalanbaqta. Ózbekstanda qar qaplanın qorǵaw maqsetinde Gissar (Hisor) 
mámleketlik qorıqxanası shólkemlestirilgen. Ol Gissar dizbeginiń batıs janbawırlarında, teńiz qáddinen 
1750 metrden 4349 metrge shekemgi biyiklikte jaylasqan.

Qar qaplanı Ózbekstan Qızıl kitabına hám Xalıqaralıq tábiyattı qorǵaw awqamınıń dizimine kirgizilgen. 
Ol jergilikli dárejede keń tarqalǵan hám joq bolıp ketiw qáwpi astında turǵan haywan bolıp tabıladı. Bul 
haywan júdá jasırın turmıs keshiredi hám qarańǵıda aktiv boladı, kúndiz bolsa úńgirlerde, jar taslardıń 
jarıqlarında jasırınadı.

Shatqal mámleketlik biosfera rezervatında ornatılǵan fotoqapqanǵa Ózbekstan Qızıl kitabına hám 
Xalıqaralıq tábiyattı qorǵaw awqamınıń joǵalıp baratırǵan túrler dizimine kirgizilgen qar qaplanı súwretke 
alındı.

Qar qaplanı BMSHRBnıń járdeminde Shatqal mámleketlik biosfera rezervatı xızmetkerleri tárepinen 
ornatılǵan fotoqapqan obyektivine túsken, dep xabar berdi Ekologiya hám qorshaǵan ortalıqtı qorǵaw 
boyınsha mámleketlik komiteti baspasóz xızmeti.

Qar qaplanı

Qar qaplanı Ózbekstan Qızıl kitabına hám Xalıqaralıq tábiyattı qorǵaw awqamınıń dizimine kirgizilgen. 
Bul — jergilikli dárejede keń tarqalǵan hám joǵalıp ketiw qáwpi astındaǵı túr. Bul haywanlar onsha kórine 
bermeydi, kún dawamında úńgir hám jar tas jarıqlarında jasırınıp jatadı. Qar qaplanları hár eki jılda bir 
márte kóbeyetuǵın hám jabayı tuyaqlı haywanlar kibi máwsimlik vertikal migraciyaǵa (kóship ótiwge) meyil 
haywanlar bolıp tabıladı.

Olardıń tiykarǵı jasaw orınları — bul qorǵalatuǵın tábiyiy aymaqlar, atap aytqanda, Gissar mámleketlik 
qorıqxanası, Shatqal mámleketlik biosfera rezervatı, Ugam-Shatqal mámleketlik biosfera rezervatı, Ugam-
Shatqal milliy tábiyat baǵı hám Zamin mámleketlik qorıqxanası.

Qar qaplanı mámleketlik shegaralardı bilmeydi, ol Ózbekstan, Tájikstan hám Qırǵızstan arasındaǵı qarlı 
taw dizbekleriniń eń biyik shoqqıları boylap shegaralardı kesip ótedi.

Qar qaplanı azıǵınıń quramı (racionı) ol jasaytuǵın aymaqtaǵı haywanat dúnyası  túrlerine baylanıslı boladı. 
Ózbekstanda onıń tiykarǵı azıǵı Sibir taw eshkisi bolıp, onnan basqa jabayı shoshqa (dońız) hám Sibir 
kiyiklerin jeydi. Jaz aylarında onıń racionında Menzbir suwırı hám qızıl suwır (surok) áhmiyetli rol oynaydı. 
Tuyaqlı haywanlar jeterli bolmasa, yamasa qar qaplanı óz «taǵamnamasın» túrli-túrli etpekshi bolsa, olar 
qoyanlar, balpaq tıshqanlar, qızıl qoyan tárizliler, jerde uya salatuǵın quslar, máselen, Gimalay uları hám 
keklikler menen azıqlanıwı múmkin. Bunnan tısqarı, irbis jer bawırlawshılardı hám ósimliklerdiń ayırım 
aǵzaların da jewi múmkin. Qar qaplanları óz arealları boylap sharwa mallarına hújim etiwi aqıbetinde olar 
kóbinese shopanlardıń qurbanına aylanadı.

Joǵalıp ketiw qáwpi

Ótken ásirdiń baslarında qar qaplanı dúnya júzinde siyrek gezlesetuǵın haywan dep esaplanbaytuǵın 
edi. Adamlar onı sulıw terisi, súyekleri, tırnaqları ushın, sonday-aq, ańshılıq maqsetinde, ayırım 
waqıtları qamap saqlaw ushın awlaǵan. Bazı bir tirishilik etiw orınlarında irbisler hátte zıyanlı 
haywanlar sıpatında qaralǵan. Áste-aqırın, insan iskerligi nátiyjesinde olardıń pútkil dúnya boylap 
sanı kútá pás dárejege túsip ketti hám irbislerdi qorǵawǵa ayrıqsha itibar berile basladı. Búgingi 
kúnde dúnyada shama menen 2,8 mln km² maydanda 2,710-3,386 úlken jaslı qar qaplanı esapqa 
alınǵan. Ózbekstanda qar qaplanları jasawı múmkin bolǵan orınlar maydanı onsha úlken emes, 
10000 km² dep shamalanadı. Ekspertlerdiń esap-sanaqlarına bola, elimizde bul haywanlardıń ulıwma 
sanı shama menen 60-75 bastı quraydı.

Ózbekstanda qar qaplanı populyaciyasınıń sanı hám awhalına tásir etiwshi tiykarǵı faktorlar tómendegiler 
bolıp tabıladı: brakonerlik aqıbetinde azıqlıq bazasınıń azayıwı, sharwa mallarınıń kóbeyiwi hám olardı 
baǵıw maydanlarınıń keńeyiwi. Bul qar qaplanınıń jasaw ortalıǵı hám ol awlaytuǵın haywan túrleriniń 
qısqarıwına, tirishilik etiw orınlarınıń degradaciyası hám bólekleniwine alıp kelmekte, sonday-aq, qar 
qaplanınıń ózin nızamsız túrde awlaw jaǵdayları (siyrek bolsa da) baqlanbaqta.

Ózbekstanda qar qaplanın qorǵaw boyınsha qanday ilajlar kórilip atır?

Kóp jıllar dawamında qaplan hám onıń azıqlanıw dárekleri qorıqlanatuǵın tábiyiy aymaqlarda qorǵaladı; 
ámeldegi tábiyattı qorǵaw nızamshılıǵı, xalıqaralıq konvenciya hám kelisimlerdiń bolıwı da úlken áhmiyetke 
iye, biraq olardıń orınlanıwı ústinen qadaǵalawdı kúsheytiw zárúr. Ózbekstan Respublikasınıń Qızıl 
kitabı — siyrek gezlesetuǵın hám joǵalıp ketiw qáwpi astında turǵan haywan túrlerin asıraw hám qorǵawdı 
tártipke salıwshı rásmiy mámleketlik hújjet bolıp tabıladı.

Ózbekstan Ministrler Kabinetiniń 2021-jıl 29-marttaǵı 209-sanlı «Biologiyalıq resurslardan paydalanıwdı 
tártipke salıw hám tábiyattan paydalanıw salasında ruxsat beriw tártip-qaǵıydalarınan ótiw tártibi 
haqqında»ǵı qararına muwapıq, haywanat hám ósimlik dúnyasına zıyan jetkergeni ushın járiyma óndiriw 
boyınsha anıq sistema qáliplestirilgen. Qar qaplanın awlaw ushın járiyma Ózbekstan puqaraları hám 
yuridikalıq shaxslar ushın 300 bazalıq esaplaw muǵdarına (BEM), al sırt el puqaraları ushın Oraylıq bank 
kursı boyınsha 40 000 AQSH dollarına teń.

2017-jılı «Global áhmiyetke iye bolǵan biologiyalıq hár túrlilikti qorǵaw maqsetinde áhmiyetli 
esaplanǵan tawlı aymaqlarda toǵaylar hám tábiyat resursların turaqlı túrde paydalanıw hám basqarıw» 
(2017-2022-jıllar) joybarı iske túsirildi. Bul joybar qar qaplanı hám onıń tirishilik etiw ortalıǵın saqlap qalıwǵa 
qaratılǵan. Joybar sheńberinde biyik taw ekosistemaların qorǵaw boyınsha ilajlar ámelge asırılmaqta. 
Atap aytatuǵın bolsaq, qar qaplanı hám onıń azıqlanıw dáreklerin baqlaw ushın tiykar jaratıldı. Sonday-
aq, joybar tiykarında 2021-jıldıń avgust ayında Ózbekstan Respublikası Ministrler Kabineti tárepinen 
«Ózbekstan Respublikası aymaǵında qar qaplanın qorǵaw boyınsha 2021-2030-jıllarǵa mólsherlengen 
háreketler rejesi» tastıyıqlandı. Sonıń menen birge, Ózbekstan Respublikası Prezidentiniń 2022-jıl 
28-yanvardaǵı PF-60-sanlı Pármanı qabıl etildi. 2022-jıl mart ayında Ózbekstan Respublikası Ekologiya 
hám qorshaǵan ortalıqtı qorǵaw boyınsha mámleketlik komiteti hám Ózbekstan Respublikası Ilimler 
akademiyası tárepinen «Ózbekstan Respublikasında qar qaplanın baqlaw metodologiyası» tastıyıqlandı. 
Bul metodologiya Ózbekstan aymaǵınıń túrli bólimlerinde qar qaplanı populyaciyasınıń awhalı haqqındaǵı 
maǵlıwmatlardı turaqlı túrde toplaw hám jańalap barıwǵa járdem beredi.

Jabayı tábiyatta qar qaplanın ushıratıw qıyın, biraq qaplanlardı izertlew boyınsha tájiriybeli qánigelerdiń 
kózine onıń tirishilik iskerligi izleri anıq kórinedi — terekte qaldırǵan oyıqlar, tezegi, júni, tırnalǵan jerler, 
sidik izleri.

Qar qaplanların izertlew hám saqlap qalıw ushın ele kóp jumıslar isleniwi kerek. Ózbekstan bul ájayıp 
úlken pıshıq túri ushın isenimli mákan bolıwına úmit etip qalamız.

Samarqand gerbindegi qar qaplanı

Súwretshi Grigoriy Ulko tárepinen jaratılǵan Samarqand 
qalası gerbinde qar qaplanı súwretlengenin ayrıqsha atap 
ótkimiz keledi. Gerb 1994-jılı 15-iyulde qabıl etilgen. Dóńgelek 
qızıl reńli sogd qalqanında oń pánjesin kótergen qaplan 
súwretlengen. Onıń ayaǵınıń astında atı «zer shashıwshı», 
degen mánini bildiretuǵın Zarafshan dáryası kórinedi, bası 
ústinde bolsa feruza reńli jeti qırlı juldız (jetiklik, ilim, kórkem 
óner hám arxitektura birligi belgisi) jaylasqan.

 «Laxemaa» milliy baǵı, 
Estoniya

 «Jasper» milliy baǵı, 
Kanada

 «Kryuger» milliy baǵı, 
Qubla Afrika Respublikası

Biologiyalıq hár túrlilikti qalay saqlawǵa boladı? 

Keliń, orın alǵan jaǵdaydı ózgertiw ushın ne islew múmkinligi haqqında birgelikte oylanıp kóreyik. Aman 
qalǵan barlıq jabayı haywan túrleri biymálel tirishilik ete alatuǵın aymaqlardı saqlap qalıw kerek pe? 
Álbette. Biraq, bul jeterli emes! Júz jıllıq klimat ózgeriwlerin toqtatıwǵa insannıń kúshi jetpewi múmkin, 
biraq qaytarıp bolmaytuǵın aqıbetlerge alıp kelmesten burın bul ózgeriwlerge óz úlesin azaytıwı múmkin 
hám shárt. Bunı qalay ámelge asıramız? Usıllar kóp. Eń baslısı — ataq-abıroy, moda quwıp yamasa 
tek ádetke aylanǵanlıǵı sebepli artıqsha tutınıwdı azaytıw. Óndiriste de, kúndelikli turmısta da energiya 
únemleytuǵın texnologiyalardı engiziwde payda beredi. Bar resurslardı ele de únemlirek paydalanıw 
da orınlı. Álbette, planetamızdaǵı pútkil tábiyat salamatlıǵı biologiyalıq hár túrliliktiń awhalına baylanıslı 
ekenin de umıtpawımız kerek.

Jer júzinde insan tábiyiy resurslardan paydalanbaytuǵın hám qorshaǵan ortalıqqa tásir kórsetpeytuǵın 
orınlar barǵan sayın azayıp barmaqta. Málim bolǵanınday, ósimlik hám haywanlar belgili bir shárayatlarda 
tirishilik ete aladı. Demek, olardıń aman qalıwı ushın olardıń «úylerin» — jasaw orınların saqlap qalıw 
zárúr. Bunnan tısqarı, ósimlikler, haywanlar hám zamarrıqlar tek ǵana ortalıq penen emes, al bir-biri menen 
de tıǵız baylanıslı. Sol sebepli, tek jeke túrlerdi emes, al pútin baslı tábiyiy jámáátler hám landshaftlardı 
qorǵaw kerek. Áyne usı maqsette ayrıqsha qorǵalatuǵın tábiyiy aymaqlar — qorıqxanalar, buyırtpa 
qorıqxanalar, milliy baǵlar hám tábiyat estelikleri shólkemlestiriledi.

Milliy baǵlar: tábiyattı asırawdı úyrenemiz

Milliy baǵ (park) degenimiz ne? Bul turistler keliwi múmkin bolǵan qorǵalatuǵın aymaq, biraq onda insan 
háreketi sheklengen boladı. Milliy baǵlar ádette, hár qıylı (hám tipik, hám siyrek) landshaftlar kóp bolǵan, 
sonday-aq, siyrek ushırasatuǵın hám joǵalıp ketiw qáwpi astında turǵan haywanlar, ósimlikler hám de 
ózgeshe geologiyalıq hám suw obyektleri bar jerlerde jaratıladı. Milliy baǵlarǵa jası úlkenler de, balalar 
da keliwi múmkin, kelgen adamlardıń kópshiligi bul jerde global ekologiyalıq mashqalalar haqqında bilip 
aladı. Milliy baǵlarda siyrek ushırasatuǵın ósimlik hám haywan túrlerin kóbeytiw ushın arnawlı pitomnikler 
shólkemlestiriledi, olar keyin ala qorǵalatuǵın aymaqlarǵa kóshiriledi.

Klimat ózgeriwi milliy baǵlarǵa tásir etiwi múmkin be? Global klimat ózgeriwi órt, qurǵaqshılıq, atmosfera 
temperaturasınıń kóteriliwi hám basqa da kóplegen hádiyselerdi keltirip shıǵarıp atırǵanlıǵı sebepli, 
ol qorǵalatuǵın aymaqlardıń tábiyatına da tásir etpey qalmaydı. 

AQSHta birinshi Milliy baǵ 1872-jılı ashılǵan 
bolıp, bul belgili Yelloustoun baǵı edi.

Kóplegen tiri organizmlerdiń jasaw ortalıǵı 
bolǵan hám klimat ózgeriwinen úlken zıyan 
kórip atırǵan Úlken tosqınlıq rifi Avstraliya 
Teńiz milliy parkiniń bir bólegi sıpatında 
qorǵaladı. Ol, sonday-aq, YUNESKOnıń 
Pútkil jer júzlik miyrası dizimine kirgizilgen 
hám dúnyadaǵı jeti ájayıbattıń biri dep tán 
alınǵan. Bul planetamızdaǵı kosmostan 
kóriw múmkin bolǵan birden-bir janlı 
struktura bolıp tabıladı.

 

Amerikadaǵı taǵı bir milliy baǵ — Greyt 
Smoki Mauntinste eń uzın piyadalar jolı 
jaylasqan. 

Namibiyadaǵı (Batıs Afrika) Namib-Naukluft 
milliy baǵı dúnyadaǵı eń biyik qızǵılt sarı 
reńli qum barxanları menen belgili. Ayırım 
jerlerde olar shól betinen 300 metr biyiklikke 
jetedi. Bul úlken baǵda hár qıylı ósimlik hám 
haywanlardı ushıratıw múmkin.

AQSHtıń Florida shtatınıń «Evergleyds» milliy baǵındaǵı dushshı suw ekosistemaları jaqın átiraptaǵı Florida 
qoltıǵınan kirip keletuǵın duzlı teńiz suwı tásirinde ózgermekte. Ilimpazlar hám qorǵalatuǵın aymaqlardıń 
xızmetkerleri bul processtiń milliy baǵlarǵa qáwip salıp atırǵanlıǵın túsinip, oǵan qarsı ilajlar kóriwge qarar 
etti. Atap aytqanda, AQSH Qorshaǵan ortalıqtı qorǵaw agentligi hám Milliy baǵlar xızmeti «Klimat penen birge 
islesetuǵın baǵlar» atamasındaǵı arnawlı baǵdarlama islep shıqtı. Bul baǵdarlama arqalı milliy baǵlardıń 
xızmetkerleri hám miymanlar klimat ózgeriwiniń sebepleri hám aqıbetleri haqqında maǵlıwmatqa iye boladı. 
Sonday-aq, turistlerge, olar global mashqalalardı sheshiwge qanday úles qosıwı   múmkin ekenligi haqqında 
túsindiriledi. 

«Yugıd va» milliy baǵı, Rossiya

YUNESKOnıń Pútkil jer júzlik miyrası dizimine kirgizilgen 
Ugam-Shatqal mámleketlik milliy tábiyat baǵı 
planetamızdaǵı haqıyqıy ájayıbat bolıp tabıladı. Ol óziniń 
oǵada sap tábiyatı, ájayıp dıqqatqa ılayıq orınları hám 
tariyxıy estelikleri menen hayran qaldıradı. Ugam-Shatqal 
milliy baǵı 1990-jılı Tashkent wálayatı aymaǵında ashılǵan 
bolıp, Bostanlıq, Parkent hám Ahangaran rayonların óz ishine 
aladı. Baǵ maydanı 574 mıń gektardı quraydı. Batıs Tyan-
Shan taw dizbekleriniń eteginde jaylasqan. 574,6 mıń gektar
maydandı iyeleydi, sonnan suwǵarılatuǵın jerler — 1,61 mıń ga, toǵaylıqlar — 56,4 mıń ga, jaylaw hám 
otlaqlar — 177,3 mıń ga, jar tas hám ashıq janbawırlar — 329,4 mıń ga.

2016-jılı YUNESKO usı milliy baǵ hám Shatqal tawlarınıń Jáhán miyrası obyektleri dizimine kirgizilgenin 
járiyaladı. Baǵ landshaftı tiykarınan Batıs Tyan-Shan taw dizbeklerinen ibarat. Bálent tawlardıń eteklerinde 
kóp sanlı jıra hám kanonlar payda bolǵan, olardıń arasınan Pskom, Shatqal, Ugam hám Kóksuw sıyaqlı 
taw dáryaları aǵıp ótedi. En biyik shıńı — Adelunga shıńı, ol Pskom dizbegine tiyisli, arqa-shıǵıs tárepinde 
jaylasqan hám teńiz qáddinen 4301 metr biyiklikke iye. Onıń qarama-qarsısında teńiz qáddinen 4299 
metr biyiklikte bolǵan taǵı bir bálent shıń — Beshtar jaylasqan. Olar birgelikte eń tájiriybeli alpinistler ǵana 
tóbesine shıǵa alatuǵın eki úlken tawdı payda etedi.

Baǵda ilimiy-izertlew jumısları alıp barıladı, haywanat hám ósimlikler dúnyasınıń awhalı qatań monitoring 
qılıp turıladı. Shatqal biosfera rezervatı xızmetkerleri hár jılı ilimiy ekspediciya hám konferenciyalar 
ótkizedi, sonday-aq, toǵay xojalıǵı hám tábiyiy resurslardı asıraw jumısları alıp barılıwın qadaǵalaydı. 
Arnawlı inspektorlar ósimlik hám haywanlardıń, sol qatarda, Qızıl kitapqa kirgizilgen joǵalıp ketiw qáwpi 
astındaǵı túrlerdiń sanın, sonday-aq, qorshaǵan ortalıqtıń tazalıǵın baqlap baradı. Baǵda biosfera tábiyiy 
ekosistemaları hám genofondı, ayrıqsha qorǵalatuǵın aymaqlar kompleksi orın alǵan. Bul jerde tirishilik 
etiwshi populyaciyalar arasında qar qaplanı, Menzbir suwırı (surok), Tyan-Shan qońır ayıwı, qara láylek 
hám basqa da kóplegen siyrek gezlesetuǵın haywanlar bar. Taw dáryalarınıń qayırları hám jıralardıń 
janbawırlarında qalıń terekzar hám arsha toǵayların kóriw múmkin. Taw aldı aymaqlarında jabayı ósimlikler 
hám miywe nálleri otırǵızılǵan baǵlar bar. Dolana (boyarıshnik), badam, alsha kóbinese barbaris, jabayı 
qızıl gúl (shipovnik), úshqat (jimolost) hám basqa da puta tárizli ósimlikler menen aralasıp ósedi. Sonday-
aq, taw eteklerinde, máselen, Batıs Tyan-Shan tawlarındaǵı Aqsaq atada jabayı alma hám qayıń tereklerin 
ushıratıw múmkin.

Ugam-Shatqal milliy tábiyat baǵındaǵı ayırım haywan hám 
ósimlik túrleri Ózbekstan Qızıl kitabına hám Xalıqaralıq 
tábiyattı qorǵaw awqamınıń Qızıl kitabına siyrek gezlesetuǵın 
hám joǵalıp baratırǵan flora hám fauna wákilleri sıpatında 
kirgizilgen. Mısalı, Menzbir suwırı hám qar qaplanı usınday 
siyrek gezlesetuǵın fauna wákilleriniń biri bolıp esaplanadı.

Zamin milliy baǵı
Ózbekstannıń taǵı bir milliy maqtanıshı, jaqınnan berli 
«Ózbekstan Shveycariyası» dep tanılǵan mámleketimizdegi 
tiykarǵı salamatlandırıw dárgayı — bul Zamin milliy tábiyat 
baǵı. Bul aymaq burınnan óziniń biytákirar tábiyatı hám 
shıpabaǵısh hawası menen belgili.

Zamin milliy baǵı 1976-jılı Ózbekstan Respublikasınıń Jizzaq 
wálayatı aymaǵında biybaha taw-arsha ekosistemaların 
qorǵaw, qayta tiklew hám rekreaciyalıq ózlestiriw maqsetinde 
shólkemlestirilgen. Bul milliy baǵ 24 110 gektar maydandı 
iyelep tur, sonnan: toǵaylı jerler 16 783 gektardı, toǵaysız
jerler — 7327 gektardı quraydı (12 130 gektarǵa jaqın jer tolıq toǵay menen qaplanǵan). Baǵ Pamir-Alay 
dizbeginiń Túrkstan batıs tárepiniń arqa janbawırında jaylasqan. Aymaqtıń betiniń absolyut biyikligi 1000 
metrden 4030 metrge shekemgi aralıqta (Shawqartaw shıńı). Baǵ aymaǵı eki zonaǵa — rekreaciyalıq hám 
bufer zonalarǵa bólingen.

Bul jerde jası 2500 jılǵa shekemgi bolǵan kóplegen jalǵız ósip turǵan eski (relikt) arshalar saqlanıp qalǵan. 
Geobotanikalıq zonalastırıwǵa muwapıq qara arsha toǵaylarınıń eki zonası ajıratıp kórsetiledi: termofil 
hám mikrotermofil arshalar. Qara arsha toǵaylarınıń páski taw zonasında Zarafshan qara arshası (teńiz 
qáddinen biyikligi: 1700-2300 m), orta taw zonasında (2300-2500 m) yarım shar tárizli qara arsha, bálent 
taw zonasında (2500-3300 m) Túrkstan qara arshası ósedi.

Zamin milliy baǵı aymaǵında sarqırama hám memorial terek — ǵoza teregi bar bolıp, onıń jası 270-300 
jıl, biyikligi 20 m, shaqalı ushınıń keńligi 28 m, denesiniń diametri 2,7 metrge jetedi. Bul jerde qoyan, túlki 
hám dikobrazlar jasaydı. Qasqır, jabayı shoshqa, aq tırnaqlı ayıw, qara qulaqlar (turkestanskaya rıs), geyde 
qar qaplanları da ushırasadı. Siyrek gezlesetuǵın quslardan bir neshe jup qara láylekler uya quradı, biraq 
keklikler — keklik hám olardıń irirek túri — taw uları (taw túye tawıǵı) kóp. Bul jerdegi dáryalarda balıq 
túrlerinen tek marinka jasaydı. Baǵ aymaǵında 800 den aslam ósimlik túrleri bolıp, olardıń onlap túrleri 
endemik, 500 den artıq túri dárilik hám azıqlıq ósimlikler bolıp esaplanadı.

Ataması Ornalasqan jeri Qorǵalatuǵın tiykarǵı obyektler Maydanı (ga) 

Ugam-Shatqal milliy 
baǵı

Batıs Tyan-Shan taw 
dizbekleri

Taw hám toǵay, biyik taw ekosiste-
malarındaǵı arsha hám jańǵaq 

terekli toǵaylar
531637

Zamin milliy baǵı
Túrkstan, Pamir-Alay 

taw dizbekleri
Taw hám toǵay, biyik taw ekosiste-
malarındaǵı arsha terekli toǵaylar 24110

Zamin qorıqxanasında qasqır balaları, Zarafshan 
qorıqxanasında suwın balaları tuwıldı.

Zamin qorıqxanası xızmetkerleri jabayı haywanlardı báhárgi 
dizimge alıw waqtında úsh jańa tuwılǵan qasqır balasın kórip 
qaldı. Esletip ótemiz, bunnan aldın Tábiyattı qorǵaw ministrligi 
Zarafshan qorıqxanasında eki suwın balası tuwılǵanlıǵı 
haqqında málim etken edi.

Qorıqxana xızmetkerleri jabayı haywanlardı báhárgi dizimge alıw waqtında jańa tuwılǵan qasqır balaların 
kórdi.

«Belovejskaya pushcha» biosfera rezervatı, 
Belarus, Polsha 

«Evergleyds» milliy baǵı, Florida, AQSH

Qorıqxanalar: insan tásirisiz tábiyat

Qorıqxanada tábiyattaǵı ózgerislerdi baqlap, olardı dizimge alıp baratuǵın ilimpazlar jumıs isleydi. Bul jerde 
jemis hám zamarrıqlardı terip alıw yamasa balıq awlaw múmkin emes. Qorıqxanalarda joǵalıp baratırǵan 
haywan túrlerin kóbeytiw jumısları alıp barıladı, keyin olar tábiyatqa jiberiledi.

Tábiyatqa insan tásiri az bolǵan jerlerde biosfera rezervatları shólkemlestiriledi. Qaǵıydaǵa muwapıq, 
olarda málim bir aymaqqa tán ekosistemalar, sonday-aq, siyrek gezlesetuǵın túr hám toparlar qorǵaladı. 
Máselen, tayga zonalarında bul tayga toǵayları, al tropikalıq tábiyiy zonalarda tropikalıq toǵaylar bolıp 
tabıladı. Bunday aymaqlardıń tábiyatın saqlaw pútkil planetamız ushın úlken áhmiyetke iye.

Biosfera rezervatları barlıq materiklerde bar. Afrikadaǵı qorǵalatuǵın aymaqlar haqqındaǵı filmlerdi kórgen 
bolsańız kerek. Mine usınday qorǵalatuǵın aymaqlar sebepli búgin bizler bul kontinenttegi ráń báreń tábiyat 
álemin kóriw imkaniyatına iyemiz.

QORÍQXANA — bul qorǵalatuǵın aymaq bolıp, onda insannıń ilimiy iskerliginen basqa hár qanday 
iskerlik qadaǵan etiledi. 

Ózbekstanda qorgalatugin aymaqlar     2.2.2-súwret. 

Barlıq biosfera rezervatları YUNESKOnıń «Insan hám biosfera» xalıqaralıq baǵdarlamasında qatnasadı. 
Bunday aymaqlarda ilimpazlar uzaq múddet dawamında turaqlı túrde qorshaǵan ortalıqtı izertlew jumısların 
alıp baradı. Házirgi kúnde Rossiyadaǵı kóplegen qorıqxanalarda klimattıń haywanat hám ósimlikler 
dúnyasına tásiri úyrenilmekte. Máselen, Kavkaz biosfera qorıqxanasındaǵı ilimpazlar taw janbawırlarındaǵı 
toǵay kem-kemnen «joqarıǵa kóterilip atır», degen juwmaqqa kelgen.

Ózbekstan Biologiyalıq hár túrlilik haqqındaǵı konvenciyaǵa qosılǵan hám Biologiyalıq hár túrlilikti saqlaw 
boyınsha milliy strategiyanı qabıl etip, qorshaǵan ortalıqtıń biologiyalıq resursların qorǵaw hám olardan 
zıyan jetkermegen halda paydalanıw maqsetin rásmiy túrde járiyaladı. Búgingi kúnde Ózbekstandaǵı 
qorǵalatuǵın tábiyiy aymaqlar dizimine ulıwma maydanı 2164 km² bolǵan toǵız mámleketlik qorıqxana, 
6061 km² maydanǵa iye eki milliy baǵ, 12186,5 km² maydanǵa iye bolǵan toǵız mámleketlik buyırtpa 
qorıqxanası hám de siyrek gezlesetuǵın haywan túrlerin kóbeytiw Respublikalıq orayı («Jáyran» 
ekologiyalıq oray) kiredi.

Qorǵalatuǵın tábiyiy aymaqlardıń ulıwma maydanı 20520 km² bolıp, Respublika aymaǵınıń 5,2 procentin 
quraydı. Mámleketlik qorıqxanalar bul tarmaqta tiykarǵı orındı iyeleydi. Bul qorǵalatuǵın tábiyiy aymaqlar 
ele transport jetip barmaǵan  shól hám sahralardı, taw landshaftları hám toǵay atawların adamlardıń ǵalaba 
túrde basıp ketiwinen qorǵaydı. Qorıqxanalardaǵı tábiyat hám onda tirishilik etetuǵın jabayı haywanlar bul 
jerde ózleriniń tábiyiy nızamlarına muwapıq jasawı múmkin. Qorıqxanalar Túrkstan úlkesiniń tábiyatı — 
oǵada reń báreń, geyde qatal hám qol jetpes, gózzal hám saqawatlı tábiyat etalonların ásirler dawamında 
saqlap kelmekte hám ele de saqlawı kerek. Qorıqxanalardıń tiykarǵı wazıypalarınıń biri tábiyiy landshaftlar, 
siyrek gezlesetuǵın hám bahalı haywan jáne ósimlik túrlerin keyin ala olar menen basqa aymaqlardı bayıtıw 
ushın tábiyiy ortalıqta saqlawdan ibarat.

Ózbekstan Qızıl kitabına jániwarlardıń 184 túri, sol qatarda quslardıń 48 túri, sút emiziwshilerdiń 25 túri 
kirgizilgen.

Ózbekstandaǵı qorıqxanalar

Nurata mámleketlik taw-jańǵaqlı qorıqxanası

Nurata taw dizbegi Zarafshan dáryasınıń oń jaǵası boylap 250 km ge sozılǵan eki parallel shınjırdan 
ibarat. Taw dizbeginiń arqa janbawırları Qızılqum shóline qaraǵan. Nurata joqarı proterozoy dáwirinde 
qáliplesken tómen hám orta biyikliktegi taw massivleriniń quramalı sisteması bolıp, Orta Aziyadaǵı eń 
áyyemgi taw dizbekleri qatarına kiredi. Qorıqxana aymaǵında taw dizbeginiń eń biyik tóbesi — «Hayot 
boshi» shıńı (teńiz qáddinen 2169 metr biyiklikte) jaylasqan.

Qorıqxana aymaǵın óziniń taza hám tınıq suwın Aydar kóli taman alıp baratuǵın on úlken hám kishi say 
kesip ótedi. Nuratanıń pás taw dizbeklerinen báhárde aǵıp shıǵatuǵın kishi dáryalar, tiykarınan waqıtsha 
suw aǵısları bolıp tabıladı. Olardıń tek taw dizbekleriniń qubla-batıs janbawırlarınan aǵıp ótetuǵın eń suwı 
mol bólegi ǵana óz suwların Zarafshan dáryası  tarmaqlarınıń biri bolǵan Aqdáryaǵa shekem jetkerip bara 
aladı. Nurata taw dizbeginiń oraylıq bóliminde tek báhárde suw shıǵatuǵın bulaqlar kóp.

Ósimlikler dúnyası 78 tuqımlasqa tiyisli 814 túrdegi tamırlı ósimliklerden ibarat. Bul jerde áyyemgi Jer Orta 
teńizi ósimlikleri, tiykarınan tawlı Oraylıq Aziya ósimlikleri kóp ushırasadı. Qorıqxana florasına kiretuǵın 
29 túr Ózbekstan Respublikası Qızıl kitabına kirgizilgen bolıp, sonnan 3 túri eremuruslar (Erémurus), 3 túri 
piyazlar, 5 túri lalalar, 5 túri astragallar (Astrāgalus) hám basqalar bolıp tabıladı. Qorıqxanadaǵı eń úlken 
mıń jıllıq aǵash — shıǵıs biotası, eń uzın say — Majerumda ósedi. Onıń denesiniń aylanası 8,5 metrge 
jetedi.

Nurata qorıqxanasınıń faunası bay hám hár túrli. Onda sút emiziwshilerdiń 34 túri (shıbın-shirkey (qurt-
qumırsqa) jewshilerdiń 3 túri, jarǵanatlardıń 8 túri, qoyantárizlilerdiń 1 túri, kemiriwshilerdiń 13 túri, 
jırtqıshlardıń 7 túri hám jup tuyaqlılardıń 2 túri) bar. Qorıqxanadaǵı negizgi taw túrlerinen Túrkstan balpaq 
tıshqanı, taw suwsarı hám Qızılqum arxarı keń tarqalǵan. Shıbın-shirkey (qurt-qumırsqa) jewshiler 
arasında bul jerde uzın qulaqlı kirpitiken (páski taw zonasında) hám uzın iyneli kirpitiken (orta taw 
zonasında) ushırasadı. Jırtqıshlar arasında karagan túlki hám taw suwsarı keń tarqalǵan. Taw jıralarınıń 
joqarı tárepinde qasqırlar jasaydı, say átirapında geyde sahra pıshıǵın ushıratıw múmkin. Tawlardıń 
tómengi tárepinde porsıq hám sahra gúzeni jasaydı, sonday-aq, bul jerde alagúzendi de kóriw múmkin. 
Tuyaqlı haywanlardan jabayı shoshqa keń tarqalǵan bolıp, ol taw eteklerinde de, tawlardıń joqarısında da 
ushırasadı. Bay ósimlikler dúnyası bul túrdiń aman qalıwı ushın qolaylı shárayat jaratadı.

Sút emiziwshiler arasında eń ishinde Severcov qoshqarı yamasa Qızılqum arxarı qızıǵıwshılıq oyatadı. 
Házirgi waqıtta qorıqxanada 1700-1800 bas Severcov qoshqarı barlıǵı belgili. Qorıqxana aymaǵınan 
sırtta bunday qoshqar derlik ushıraspaydı.

Balıqlar tek bir túr menen kórsetilgen: bul Ózbekstan tawlarında keń tarqalǵan ápiwayı marinka bolıp 
tabıladı. Fazilman kólinde jasıl qurbaqa hám kól baqaları jasaydı.

Jer bawırlawshılardıń 21 túri dizimge alınǵan. Olardan úsh túri — kúl reń eshki emer, kóldeneń (kese) 
sızıqlı bóritis jılan hám Orta Aziya kobrası Ózbekstan Qızıl kitabına kirgizilgen (2003-jıl). Tómengi taw 
zonasında tirishilik etiwshi jer bawırlawshılardan Orta Aziya tasbaqası, sahra agaması hám júyrik kesirtke 
jasaydı. Derlik barlıq jerde sarı jılanlar, kóldeneń sızıqlı, reń báreń hám qızıl sızıqlı jılanlar, uzın ayaqlı 
scink, gyurza jılanların ushıratıw múmkin. Jarlarda Túrkstan gekkonı hám Túrkstan agaması keń tarqalǵan. 
Nurata taw dizbeginiń joqarı tárepinde ápiwayı qalqantumsıq hám naǵıslı (shubar) jılanlar jiyi ushırasadı. 
Bul jerde geyde kóldeneń sızıqlı bóritis jılan hám Orta Aziya kobrasın da ushıratıw múmkin.

Quslardıń kóshiw (migraciya) jollarınıń biri Nurata qorıqxanası arqalı ótedi. Gúzde hám báhárde qorıqxana 
aymaǵında olardıń túrlishe sayraǵan dawısları shıǵıp turadı. Qorıqxanada quslardıń 196 túri dizimge 
alınǵan bolıp, sonnan 103 túri usı qorıqxana aymaǵında uya saladı. Qorıqxanada ushırasatuǵın quslardıń 
9 túri Ózbekstan Respublikası Qızıl kitabına kirgizilgen. Bulardıń qatarına qara láylek, tasqara (qara qus), 
aqbas qumay, iytelgi, búrkit hám jılan jewshi qus kiredi.

Zarafshan mámleketlik qorıqxanası 

1975-jılı Zarafshan dáryası oypatlıǵındaǵı ıǵallı toǵaylardıń biologiyalıq hár túrliligin saqlaw maqsetinde 
shólkemlestirilgen. Qorıqxananıń maydanı 2352 gektar bolıp, ol dáryanıń oń jaǵası boylap 47 kilometrge 
keńligi 300 den 1500 metrge shekem bolǵan tar lenta formasında sozılǵan.

22-may kúni Zarafshan milliy tábiyat baǵında eki suwın balası tuwıldı. Házirgi waqıtta olar baqlaw astında 
saqlanbaqta.

Buxara suwını (Cervus elaphus bactrianus) — sút emiziwshilerdiń jup tuyaqlılar tuqımlası, kiyik tárizliler 
kishi tuqımlasına tiyisli kishi túri. Ol joǵalıp baratırǵan  kishi túr sıpatında Ózbekstan Qızıl kitabına hám 
Xalıqaralıq tábiyattı qorǵaw awqamınıń Qızıl dizimine kirgizilgen.

Qorıqxanada 88 jánlik (shıbın-shirkey, qurt-qumırsqa) túri, eki klasqa tiyisli 26 túrdegi mollyuskalar 
(Mollusca) dizimge alınǵan. Mollyuskalardıń eki túri — dárya sebeti hám sogd tissiz mollyuskası Ózbekstan 
Qızıl kitabına kirgizilgen. 

Zarafshan dáryası hám onıń kóp sanlı tarmaqları hám de kanallarda 18 túrdegi balıq jasaydı. Olardan 
2 túri Ózbekstan Qızıl kitabına kirgizilgen: Túrkstan súweni hám Aral tiken balıǵı.

Qorıqxana aymaǵında amfibiyalardıń eki túrin ushıratıw múmkin: 
bul jerde kól qurbaqası keń tarqalǵan, jasıl qurbaqa siyrek 
gezlesedi.

Jer bawırlawshılar faunası 10 túrdi óz ishine aladı. Olardan kóp 
ushıraytuǵınları — Aziya jalańkózi, júyrik kesirtke, suw jılan hám 
naǵıslı jılan. Orta Aziya tasbaqası hám sarı jılanlar siyrek gezlesedi.
Qorıqxanadaǵı quslar faunası reń báreń. Qorıqxana ashılǵanınan 
berli jerde 207 túr dizimge alınǵan, solar qatarında: Zarafshan 
qırǵawılı, kók kepter, balıqshı qus, aqqanatlı toqıldawıq, pustelga 

(turımtay, kishkene suńqar), úlken qulaqlı bayıwlı, úki, ópepek, 
sarǵaltaq, Orta Aziya búlbili, qurqılday hám t.b. Báhárgi hám gúzgi 
kóshiw waqtında úlken qarabay, kishi qarabay, qara láylek, kúl reń 
ǵaz, shúreley (shegejin) úyrek, jalpaqtumsıq úyrek, qızıl murın 
súńgigish úyrek, kekilli úyrek, jińishke qısqa tumsıqlı kishkene 
súńgigish úyrek, skopa (balıqshı búrkit), qara shayqus, jılan jegish 
búrkit, qaraqus, aq quyrıqlı búrkit, suńqar, kúl reń tırna, sulıw 
tırna hám t.b. quslar ushırasadı. Qorıqxana aymaǵına sonday-aq, 
quzǵın, tasqara, aqbas qumay, úki, aq qarınlı uzınqanat qus, ǵarǵa 
sıyaqlı túrler de ushıp kiredi. Ózbekstan Qızıl kitabına quslardıń 
26 túri kirgizilgen (2003-jıl).

Qorıqxana aymaǵında sút emiziwshilerdiń 24 túri dizimge alınǵan. 
Olardıń arasında tamarisk qum tıshqanı, uzın qulaqlı kirpitiken, 
qum qoyanı (tolay), saǵal, túlki, dikobraz, porsıq, sahra pıshıǵı 
hám ondatra bar. 2005-jıldıń noyabr ayında Zarafshan dizbeginiń 
Tájikstan menen shegaralas aymaǵınan kóship ótken jabayı shoshqa baqlanǵan. 1996-jıldan berli 
qorıqxanada Franciya Milliy ilimiy izertlewler orayı (CNRS), INTAS, MakArtur fondları, Iri ot-shóp jewshi 
haywanlar boyınsha Evropa baslaması (LHI) hám Dúnya júzlik jabayı tábiyat fondı (WWF) tárepinen 
qarjılandırılıp atırǵan «Buxara suwınları populyaciyasın qayta tiklew hám asıraw» baǵdarlaması boyınsha 
jumıslar alıp barılmaqta. 

Gissar (Hisor) mámleketlik qorıqxanası 

81 mıńǵa jaqın gektar maydandı iyeleydi hám Oraylıq Aziyadaǵı 
eń tereń úńgirlerdiń biri — Ámir Temur úńgiri, dinozavrlardıń tasqa 
aylanǵan izleri bar aymaqlar, «Suvtushar» sarqıraması, Házireti 
Sultan platosı, Qızılshavar karst platosı, Xojakarshavar biyik taw 
platosı, Janka biyik taw kólleri, Qalasay kanonı, Zarmas kanonı hám 
Severcev muzlıǵın óz ishine aladı.

Ózbekstannıń Qashqadárya wálayatı Hisor dizbeginiń batıs janbawırlarında, teńiz qáddinen 1750 metrden 
4349 metrge shekem bolǵan biyiklikte jaylasqan. Shıǵıs hám qubla-shıǵısta qorıqxana Hisor dizbegi 
shoqqısı boylap Ózbekstannıń Surxandárya wálayatı menen, al arqada Tájikstan menen shegaralas. Gissar 
qorıqxanası 1983-jılı eki óz aldına (bólek-bólek) taw qorıqxanası — Qızılsuw hám Miraki qorıqxanaların 
birlestiriw nátiyjesinde shólkemlestirilgen. Eki úlken qorıqxana aymaqlarınıń birlesiwi esabınan, ol házirgi 
kúnde Ózbekstandaǵı eń iri qorıqxana esaplanadı.

Qorıqxana florası Orta Aziya tawları ushın xarakterli bolıp, túr quramı jaǵınan kútá bay. Qashqadárya 
wálayatı shegaraları sheńberindegi Batıs Gissar aymaǵında keminde 1500 túrdegi tamırlı ósimlikler bolıp, 
olardıń yarımınan kóbiregi qorıqxana florasın quraydı. Qorıqxanada tiykarǵı toǵay payda etiwshi terekler 
eki túrdegi arsha (qara arsha) bolıp tabıladı. 

Batıs Gissarda terek hám puta túrleri oǵada kem bolıp, bul jerde olardıń qara arshalar (Zarafshan arshası 
hám yarım shar tárizli arsha) dan basqa tek 60 qa jaqın túri bar. Bular arasında jalpaq japıraqlı (Túrkstan, 
túkli hám Semenov klenı) terekleri, sogd yasen teregi, Pont dolanası (boyarıshnigi), Túrkstan ryabinası, 
Sivers alması, Shıǵıs alshası, jiyde, Buxara badamı, Regel almurtı ósedi. Qalǵan túrler puta yamasa puta 
tárizli ósimliklerden ibarat. Toǵaydaǵı putalıqlarda Pont dolanası, Túrkstan ryabinası, shipovnik, úshqat 

hám barbaris ósimliklerin hámme jerde ushıratıw múmkin. Taw eshkileri hám suwırlardıń súyikli azıǵı 
bolǵan oksitropis, pelargoniya, kuziniya, sonday-aq, sarıbas hám taran kóp gezlesedi.

Gissar qorıqxanasında balıqlardıń 2 túri, suwda da, qurǵaqlıqta da tirishilik etiwshiler hám de reptiliyalardıń 
19 túri, quslardıń 169 túri (sonnan 103 túri uya salıwshılar) hám sút emiziwshilerdiń 28 túri jasaydı. 
Qorıqxanada Ózbekstan Respublikası Qızıl kitabına (2003-jılı) kirgizilgen bir qatar túrler bar. Olarǵa 
aq tırnaqlı ayıw, iran qundızı, qar qaplanı hám Túrkstan qara qulaǵı, kishkene búrkit, búrkit, baltajutar, 
qumay, iytelgi kiredi. Qorıqxananıń derlik barlıq taza suwlı iri dáryalarında marinka dizimge alınǵan, forel 
siyrek gezlesedi.

Kitab mámleketlik geologiya qorıqxanası 

1979-jılı Ózbekstan Respublikası Húkimeti 
qararı menen Jer geologiyası tariyxınıń 
ilimiy áhmiyetke iye bolǵan paleontologiyalıq 
hám stratigrafikalıq obyektlerdi úyreniw 
maqsetinde shólkemlestirilgen. Kitab milliy 
geologiya baǵı Kitab rayonında, Zarafshan 
taw dizbeginiń eteklerinde jaylasqan. 
Bul eń siyrek gezlesetuǵın tábiyat estelikleriniń 
biri bolıp tabıladı. Bul jerge keletuǵın turistler áyyemgi dúnya tariyxı menen tanısıwı hám planetamızdaǵı 
ómirdiń qáliplesiw procesin baqlaw imkaniyatına iye boladı. Qorıqxananıń maydanı 3938 gektardı quraydı. 
Absolyut bálent belgiler 1300-2650 m. Relyefi orta tawlı, keskin bólsheklengen bolıp, joqarı bólimi jar 
taslardan ibarat, al tómengi bólimi biraz tegis. Qorıqxana aymaǵın Obi-Safit, Xoja Qorǵan, Zinzilban, 
Novobak, Qwshnova sayları kesip ótip, ájayıp hám gózzal tábiyat kórinislerin payda etedi.

Geologiya baǵı óz statusına qorıqxanadaǵı biytákirar dıqqatqa ılayıq jerlerdi turistler ushın keń ashıw 
maqsetinde  1979-jılı shólkemlestirilgen Kitab qorıqxanası aymaǵınıń qayta shólkemlestiriliwi nátiyjesinde 
iye boldı. Geologiya baǵı zamanagóy ósimlik hám haywan túrlerin qorǵaw ushın da ayrıqsha áhmiyetke iye.

Házirgi waqıtta Kitab geologiya baǵın YUNESKO geologiya baǵlarınıń global tarmaǵına kirgiziw boyınsha 
jumıs alıp barılmaqta. Geologiya baǵındaǵı jabayı tábiyat dúnyası bay hám reń báreń. Bul jerde taw yarım 
savannaların qáliplestiriwde qatnasatuǵın endemik túrler jámlengen. Joqarı ósimlikler florası 798 túrden 
ibarat bolıp, olardan 22 si Ózbekstan Qızıl kitabına kirgizilgen. Olardıń arasında populyaciyaları awhalın 
dıqqat penen baqlawdı talap etetuǵın joǵalıp ketiw qáwpi astındaǵı túrler bar. Qorıqxana florasınıń 19 túri 
endemik túrler bolıp tabıladı. Qorıqxanada Ózbekstannıń 300 túrdegi dárilik ósimlikleri ósedi.

Kitab qorıqxanasındaǵı omırtqalı haywanlar faunası 168 túrdi 
quraydı. Olardıń  arasında balıqlardıń 3 túri, suwda da, qurǵaqlıqta 
da jasaytuǵın haywanlardıń 2 túri, jer bawırlawshılardıń 14 túri, 
quslardıń 128 túri hám sút emiziwshilerdiń 21 túri bar. Faunanıń 
13 túri Ózbekstan Qızıl kitabına kirgizilgen bolıp, qatań qorǵaw 
astında. Qorıqxana tábiyatın qorǵaw menen arnawlı inspekciya 
shuǵıllanadı. Haywanat dúnyası omırtqasız hám omırtqalı túrler 
faunasın óz ishine aladı. Qorıqxanada gúbeleklerdiń 80 nen aslam 
túri anıqlanǵan bolıp, olardıń 4 ewi Qızıl kitapqa kirgizilgen. 

Zamin mámleketlik qorıqxanası 

1960-jılı bir waqıtları usı jerde islep turǵan Guralash qorıqxanasınıń 
ornında bahalı arsha toǵayları hám biologiyalıq hár túrlilikti saqlaw 
maqsetinde qayta shólkemlestirildi.

Qorıqxanada jırtqısh quslardan quzǵın, aqbas qumay, tasqara, qırǵıy, kanyuk (qarshıǵa tárizli jırtqısh qus)
lardı ushıratıw múmkin. Bunnan tısqarı, Ózbekstan Respublikası hám YUNESKO Qızıl kitabına kirgizilgen 
haywanlar: qara qulaq (turkstanskaya rıs), aq tırnaqlı ayıw (yamasa Tyan-Shan qońır ayıwı), sasıq gúzen, 
baltajutar, búrkit, iytelgi, qara láylekler de bar.

Qorıqxanada 70 tuqımlas hám 280 toparǵa tiyisli bolǵan 700 den aslam joqarı tamırlı ósimlikler túri bolıp, 
olardan 13 túri Ózbekstan Respublikasınıń Qızıl kitabına kirgizilgen, 48 túri endemik esaplanadı. Sonday-
aq, qorıqxanada 216 túrdegi qalpaqlı zamarrıqlar — makromicetler de ósedi.

Qorıqxanada 20 dan artıq túrge tiyisli dárilik ósimlikler: akonit, kolxikum (Cōlchicum), immortel (Helichrýsum), 
valeriana, zizifora, jılanbas hám dekorativlik ósimliklerdiń 15 ten aslam túri bar, bular veronika, gvozdika, 
primula, lala gúl, eremurus, krokus, iris, delfinium gúlleri. Sonday-aq, bahalı genetikalıq fond esaplanatuǵın 
smolalı, kónshilikte qollanılatuǵın, boyaw sıpatında qollanılatuǵın, efir maylı, miywe-jemisli hám azıqlıq 
ósimlikler de ósedi. Bul jerdegi fauna dekorativlik ósimlikler — gvozdika, primula, krokus, iris, delfinium 
hám taǵı basqa gúllerdi óz ishine aladı.

Qorıqxanada balıqlardıń bir túri, suwda da, qurǵaqlıqta da jasaytuǵın haywanlar (amfibiyalar) dıń 2 túri, jer 
bawırlawshılardıń 14 túri, quslardıń 102 túri, sút emiziwshilerdiń 30 túri tirishilik etedi. Olardan qar qaplanı, 
Severcov qoshqarı, tasqara Xalıqaralıq tábiyattı qorǵaw awqamı Qızıl kitabına kirgizilgen. Ózbekstan 
Respublikası Qızıl kitabına kirgizilgenler: qar qaplanı, Tyan-Shan qońır ayıwı, qara qulaq, Severcov 
qoshqarı, tasqara, qara láylek, baltajutar, búrkit, aqbas qumay, kishkene búrkit, iytelgi, sahra suńqarı. 

Ájayıp tábiyiy shárayatlar esabınan bul jerdegi haywanat dúnyası oǵada reń báreń. Qorıqxanada qar 
qaplanı, qara qulaq, Tyan-Shan qońır ayıwı, Severcov qoshqarı, tasqara, qara láylek, baltajutar, kishkene 
búrkit, búrkit, aqbas qumay hám basqa túrler jasaydı. Bul haywanlar joǵalıp ketiw qáwpi astındaǵı hám 
qorǵalatuǵın túrler dizimine kirgizilgen. Sonday-aq, bul jerde qasqır, túlki, taw eshkisi, jabayı shoshqa hám 
qoyanlar da ushırasadı. Quslardan suńqar, ǵarǵa, kamenka (Oenanthe oenanthe), pleshanka (Oenanthe 
pleschanka), taw uzaqshası, Gimalay uları, sarı torǵaylardı ushıratıw múmkin. Toǵaydaǵı tereklerdiń 
shaqalarında keklik, sarı shımshıq, Túrkstan úkisi hám t.b. quslar tirishilik etedi.

Arsha zonasında da quslardıń kóp túrleri bar: sarı torǵay hám taw sarı torǵayı, sarı shımshıq, arsha emen 
tumsıǵı, kúl reń bayıwlı (japalaq), keklik — eń kóp tarqalǵan qus, sonday-aq, Túrkstan qara torǵayı, kók 
qus, qarabas qurqılday, qońır hám ápiwayı olyapka (Cinclus cinclus), taw hám nıqaplı qaratamaq qusları. 
Biyik jarlarda irı jırtqısh quslar: aqbas qumay, tasqara hám baltajutar uya quradı. Chortangi jırasınıń ótip 
bolmaytuǵın, tereń jar tas jarıqlarında bir jup láylek uya salǵan, olar hár jılı usı jerge ushıp keledi.

Qorıqxanaǵa kiriwge tómendegi maqsetlerde ruxsat etiledi:
1) rekreaciya (dem alıw, insan salamatlıǵı hám jumıs qábiletin qayta tiklew). Bul process shólkemlestirilgen 
ekologiyalıq turizm yamasa puqaralardıń ayrıqsha qorǵalatuǵın tábiyiy aymaqlardaǵı belgilengen orınlarǵa 
erkin kelip-ketiwi arqalı ámelge asırıladı.
2) tábiyat resursların basqarıw.

3) adamlardıń mádeniy-estetikalıq hám ekologiyalıq tálim-tárbiyasın asırıw.
4) ilimiy shólkemler, bilimlendiriw mákemeleri hám jeke qánigeler menen dúzilgen shártnamalar tiykarında 
ilimiy-izertlew jumısların alıp barıw.

Shatqal taw toǵay qorıqxanası 

1947-jılı shólkemlestirilgen bolıp, Batıs Tyan-Shan aymaǵındaǵı Shatqal dizbeginiń batıstaǵı shetinde 
jaylasqan. Ol bólek-bólek eki uchastkadan ibarat: Basqızılsay (11103 ga) hám Maydantal (24150 ga). 
Qorıqxananıń ulıwma maydanı 35255 gektardı quraydı.

Shatqal qorıqxanasınıń ósimliklerden ibarat qaplamınıń quramı oǵada hár qıylı. Máselen, Basqızılsaydıń 
11103 gektar maydanında 153 formaciyaǵa tiyisli 8,5 mıńnan artıq fitocenoz anıqlanǵan. Qorıqxanada 
vertikal ósimlik zonalarınıń tolıq diapazonı hám dominant ósimlik jámáátleriniń basım bólegi orın alǵan. 
Eki uchastka boyınsha jámi 219 formaciya dizimge alınǵan bolıp, olardıń tek 58 i ekewinde de tarqalǵan. 
Bul hár bir aymaqtaǵı ósimlik qaplamınıń ózine tán ózgesheliginen dárek beredi.

Qorıqxanada Batıs Tyan-Shan florası ushın xarakterli bolǵan, joǵalıp baratırǵan hám Ózbekstan Qızıl 
kitabına kirgizilgen ósimliklerdiń 57 túri saqlanbaqta. Qorıqxana aymaǵında 6 «tar-endemik» ósimlik 
túri ósedi: túksiz adonis (Adonanthe leiosepala), Pskom piyazı, kachim tárizli alloxruza (Allochrusa 
gypsophiloides), anemona (Anemóne), qızıl tamırlı astragal hám Komarov jılanbas ósimligi.

Qorıqxanadaǵı sút emiziwshiler faunası 65 túrdi óz ishine aladı. Olardıń arasında eń siyrek gezlesetuǵınları 
tómendegiler: aq suwsar; laska (suwsar tuqımlas ań); qar qaplanı; Sibir taw eshkisi; Menzbir suwırı; 
relikt suwsar; ápiwayı túlki; aq tırnaqlı qońır ayıw; taw suwsarı; porsıq; Orta Aziya qundızı; Túrkstan qara 
qulaǵı; quralay (kosulya); qasqır.

Qorıqxanadaǵı quslar faunası ádewir bay bolıp, 279 túrdi óz ishine aladı. Olardan 176 túri turaqlı túrde 
uya saladı, qalǵan 103 túri ushıp-kóship júredi. Biyik taw ornitofaunası eń (baltajutar, qumay, búrkit, 
Gimalay uları, jińishke tumsıqlı torǵay, shaqlı torǵay, taw jılqıshısı (qaratamaq quslar tuqımlası), taw 
qaratamaq qusı, Alp uzaqshası, taw uzaqshası, Iran penochkası, qızıl tamaqlı búlbil, ala-shubar tas 
shımshıq, ápiwayı tas shımshıq hám oyınshı tas shımshıq, qızılqanat, qar vyurogı, qızılbas vyurok, taw 
vyurogı, otlaq iytelgisi, kurgannik (Buteo rufinus), quzǵın, aqbas qumay, tasqara, iytelgi (aq suńqar), sahra 
kishkene suńqarı (turımtay), kúl reń keklik, qızılqanat shımshıq, shól qızıltumsıq vyurogı hám t.b.) jaqsı 
saqlanıp qalǵan.

Shatqal qorıqxanası dáryalarında ixtiofauna oǵada kámbaǵal. Bul jerde balıqlardıń tek 4 túrin ǵana 
ushıratıw múmkin: marinka, Kushakevich jalańbalıǵı, Tibet jalańbalıǵı hám Túrkstan ılaqası.

Qorıqxanada jer bawırlawshılardıń kóp sanlı túrleri dizimge alınǵan (shól tasbaqası, kúl reń gekkon, sarı 
jılan, uzın ayaqlı scink, shıǵıs udav (uwsız) jılanı, kóldeneń sızıqlı bóritis jılan, oq jılan, sahra qara jılanı, 
suw jılan, qızıl jolaqlı shubar jılan, kóldeneń jolaqlı shubar jılan, aq jılan, naǵıslı sarı jılan, qalqantumsıq 
jılan, Alay jalańkózi, qara kózli kesirtke hám t.b.). 

Surxan (Kuhitang) mámleketlik qorıqxanası 

Surxandárya wálayatı Sherabad rayonınıń arqa-batıs bóliminde 
jaylasqan bolıp, bólek (óz aldına) eki uchastkadan ibarat: 
Payǵambar aralı hám «Kuhitang» taw dizbeginiń shıǵıs janbawırı. 
Ulıwma maydanı 3092 gektar bolǵan Payǵambar aralı aymaǵı 
qorıqxana sıpatında 1971-jılı shólkemlestirilgen bolıp, onıń tiykarǵı 
maqseti oypatlıq-toǵay ekosisteması hám Xalıqaralıq tábiyattı 
qorǵaw awqamı Qızıl dizimi hám de burınǵı Sovet Awqamınıń Qızıl 
kitabına kirgizilgen Buxara suwınlarınıń tábiyiy populyaciyasın 
saqlap qalıwdan ibarat. Házirgi kúnde Ózbekstan Respublikası 
húkimetiniń qararı menen Payǵambar aralı shegara xızmeti 
qaramına ótkerilgen.

1986-jılı mámleketlik buyırtpa qorıqxanası Payǵambar aralı qorıqxanası menen birlestirilip, Surxan 
mámleketlik qorıqxanasına aylandırıldı. Qorıqxananıń ulıwma maydanı 24583 gektardı qurap, sonnan 
9284 gektarı toǵay menen qaplanǵan edi. Házirgi kúnde bul qorıqxanada 55 tuqımlas hám 269 toparǵa 
tiyisli bolǵan 578 túrdegi tamırlı ósimlikler dizimge alınǵan. Sonday-aq, Ózbekstan Respublikasınıń Qızıl 
kitabına kirgizilgen 23 túrdegi tamırlı ósimlikler de tabılǵan. Ósimlikler arasında tek usı jerde, Kuhitang 
taw dizbeginde ósetuǵın siyrek gezlesetuǵın hám endemik túrler kóp. 

Qorıqxanada ósimlikliklerdiń 807 túri bar bolıp, sonnan 47 túri Ózbekstan Qızıl kitabına kirgizilgen. 
Sonday-aq, bul aymaqta sút emiziwshilerdiń 26 túri, quslardıń 137 túri, jer bawırlawshılardıń 24 túri, 
amfibiyalardıń 2 túri hám balıqlardıń 5 túri jasaydı. Jámi haywan túrleriniń sanı 194 bolıp, olardıń 25 túri 
Ózbekstan Qızıl kitabına kirgizilgen.

Qorıqxana faunası Orta Aziya tawlarınıń tábiyiy shárayatına tán bolǵan quramalı tábiyiy kompleksti 
quraydı. Qorıqxana aymaǵında sút emiziwshilerdiń 23 túri bar ekenligi anıqlanǵan.

Qorıqxana aymaǵında tarǵıl giena hám Orta Aziya qaplanı (leopard) házirge shekem saqlanıp qalǵan 
bolıp, bul eki túr de oǵada siyrek gezlesedi hám Ózbekstan Respublikasında pútkilley joq bolıp ketiw 
qáwpi astında. Sonı menen birge, sońǵı bir neshe jılda leopard bir neshe mártebe kóringen, al qorıqxana 
qorıqshıları gienanıń izlerin kórgen. Sonday-aq, qorıqxanada ushırasatuǵın jáne eki túr — burama múyizli 
eshki hám Buxara taw qoshqarı da joǵalıp ketiw aldında tur. Qorıqxanada aymaǵındaǵı burama múyizli 
eshkilerdiń sanı 160-180 ge deyin baradı. Qurǵaq pás tegislik hám taw aldı aymaqlarında jasaytuǵın 
Buxara taw qoshqarı onnan da az. Onıń qorıqxanadaǵı sanı shama menen 20-25 bolıwı múmkin (anıq 
esaplanbaǵan). Bul túrlerden tısqarı, qorıqxanada qorǵaw hám qayta tiklewge mútáj bolǵan taǵı da bir 
neshe siyrek gezlesetuǵın túrlerdiń wákilleri bar. Atap aytqanda, bul jerde iri jarǵanat — belobryuxiy 
streloux (Otonycteris hemprichii) ushırasadı, bul dım siyrek gezlesetuǵın hám sol sebepli qorǵawǵa 
mútáj túr bolıp tabıladı. Sonday-aq, bul jerde sanı azayıp baratırǵan, qorǵawǵa mútáj túr — qara qulaq 
(turkestanskaya rıs) jasaydı. Taw aldı tegisliginde keyingi on jıllıqlarda sanı shennen tıs azayıp ketken 
jáyranlardı ushıratıw múmkin. Ádettegi haywan túrlerinen túlki, saǵal, porsıq, tolay qoyanı, uzın qulaqlı 
kirpitiken hám jabayı shoshqalar bar.

Qorıqxanada 200 den aslam qus túrleri dizimge alınǵan (qorıqxananıń tawlı aymaǵında 74 túr, Payǵambar 
atawında 91 topar, 43 tuqımlas hám 15 otryadqa tiyisli 143 túr). Olardıń arasında quslardıń qorǵawǵa 
mútáj hám siyrek gezlesetuǵın túrlerinen Túrkstan qorıqxanasında uya salǵan aq láylek, qara láylek, 
baltajutar, aqbas qumay, tasqara, jılanjegish búrkit, búrkit hám t.b.lardı atap kórsetiw múmkin.

Qızılqum toǵay-shól qorıqxanası 

Ózbekstan Respublikasının Buxara 
wálayatında, Ámiwdáryanıń orta aǵısında 
jaylasqan. Ol bir-birinen ajıralıp turatuǵın eki 
aymaqtan: maydannıń úshten bir bólegin 
iyeleytuǵın toǵay hám qumlı shólden ibarat.

Qızılqum mámleketlik qorıqxanası Ózbekstan 
Respublikasınıń eki wálayatı — Buxara hám 
Xorezmde, atap aytqanda Buxara wálayatınıń 
Romitan, Xorezm wálayatınıń Xazarasp
rayonlarında jaylasqan. Qorıqxana aymaǵı Ámiwdáryanıń jaǵası boylap arqa-batıstan qubla-shıǵısqa 
qaray 30 kilometrge, shıǵıstan batısqa qaray jaǵa sızıǵı boylap 3 kilometrge sozılǵan. Qorıqxananıń 
ulıwma maydanı 10311 gektardı quraydı. Sonnan 1467 gektarı Buxara wálayatınıń Romitan rayonı, 8844 
gektarı bolsa Xorezm wálayatınıń Xazarasp rayonı aymaǵında.

Qızılqum qorıqxanasında 46 tuqımlas hám 110 toparǵa tiyisli 
148 den aslam túrdegi joqarı tamırlı ósimlikler ósedi. Sonı 
atap ótiw kerek, kórsetilgen túrlerdiń 40 ı Orta Aziya endemik 
ósimlikleri bolıp tabıladı. Qorıqxana aymaǵında 11 túrdegi 
dekorativlik, 28 túrdegi dárilik, 25 túrdegi pal beriwshi, 39 
túrdegi azıqlıq, 2 túrdegi kónshilikte qollanılatuǵın, 4 túrdegi 
záhárli, 4 túrdegi awqatqa hám 3 túrdegi texnikalıq maqsette 
qollanılatuǵın ósimlikler ósedi. Ósimliklerdiń eki túri (Sogd 
lalası hám Korolkov eremurusı) Ózbekstan Respublikasınıń 
Qızıl kitabına kirgizilgen.

Qorıqxananıń haywanat dúnyası oǵada reń báreń bolıp, dárya, toǵay hám shóldiń uyǵınlıǵı suwda hám 
suwǵa jaqın jerlerde jasaytuǵın túrlerdiń tirishilik etiwi ushın qolaylı shárayatlardı jaratadı. Qorıqxanada 
Ámiwdárya ushın xarakterli bolǵan 27 balıq túri, sol qatarda Ózbekstan Respublikası Qızıl kitabına hám 
Xalıqaralıq tábiyattı qorǵaw awqamınıń Qızıl dizimine kirgizilgen bir neshe túrler bar. Bular úlken hám kishi 
Ámiwdárya jalǵan beltumsıqları, Túrkstan hám Aral súwenleri, Aral tikenegi hám basqalar. Bul jerde jer 
bawırlawshılardıń 29 túri bar. Jılanlardan - gyurza, qum efası, ráń báreń, ala-shubar hám kóldeneń sızıqlı 
sarı jılanlar, suw jılan, oq jılan ushırasadı. Kesirtkelerden — kúl reń eshki emer, uzın qulaqlı, qum, taqır 
hám ala-shubar dumalaqbas kesirtke, sahra agaması, qum, sızıqlı, ala-shubar hám basqa kesirtkeler, 
gekkon hám t.b. lar bar. Qorıqxanada Orta Aziya shól tasbaqasın jiyi ushıratıw múmkin.

Quslar faunası kóp túrli degen menen, onıń tiykarın kóbirek kóshpeli quslar quraydı, sebebi uya salıwshı 
hám otırıqshı quslar toǵay shegaraları hám qumlı shóllerde tirishilik etetuǵın salıstırmalı az sanlı túrlerden 
ibarat. Túrli máwsimlerde qorıqxanada 267 túr dizimge alınǵan. Otırıqshı túrlerden aq qanatlı toqıldawıq, 
Xiywa qırǵawılı, kúl reń yamasa Buxara sarı shımshıǵı, hámme jerde ushırasatuǵın sawısqan (hákke) hám 
basqalar keń tarqalǵan. Uya salıwshı túrlerden toǵaydaǵı tereklerdiń sayasında jasaytuǵın júdá kóp sanlı 
toǵay shımshıǵı, shırıldaq, slavka, qızılquyrıq hám búlbil bar. Sonday-aq, bul jerde siyrek gezlesetuǵın 
qońır kepter, qumırı, jaǵaltay hám qırǵıy, kishkene suńqar (turımtay), batpaq iytelgisi, kishkene shırıldaq 
torǵay, qızıl ayaq (digildik) kibi quslardı ushıratıw múmkin. Shól aymaqlarında jorǵa tuwalaq, qara bawır 
hám aq bawır, juwan tumsıqlı shırıldaq torǵay, shól slavka qusı hám zavirushkalar jasaydı. Kóshpeli túrler 
arasında birqazan, qara láylek, kishi qarabay, aqquyrıq hám uzunquyrıq teńiz búrkitleri, sahra búrkitleri 
hám basqa kóplegen túrlerdi ayrıqsha atap ótiw kerek.

Sút emiziwshilerdiń 35 túri bar. Olardıń arasında Buxara suwını ayrıqsha orın iyeleydi. Qorıqxanada bul 
túrdi klimatqa qayta beyimlestiriw tabıslı ámelge asırılǵan bolıp, házirgi waqıtta ol toǵay ekosistemalarınıń 
keń tarqalǵan wákili esaplanadı. Basqa túrler qatarında qorıqxana shólkemlestirilgennen keyin óz sanın 
tabıslı túrde tiklegen hám házirgi waqıtta keń tarqalǵan túrge aylanǵan jabayı shoshqa hám saǵallardı 
ayrıqsha atap ótiw kerek. Sonday-aq, bul jerde jabayı pıshıqlardıń 3 túri ushırasadı: sahra pıshıǵı, 
qum pıshıǵı hám xaos (qamıs pıshıǵı). Jabayı pıshıq (qara qulaq) ushırawı haqqında dáliller bar. Qısta 
qorıqxana aymaǵına qasqırlar da keledi. Shól aymaqlarında túlki (Vulpes vulpes karagan), tolay qoyanı, 
ala-shubar gúzen, porsıq, sarı sasıq gúzen keń tarqalǵan. Sonıń menen birge, bul jerde úlken, pesin, 
tamariks hám de jińishke barmaqlı qum tıshqanların kóp ushıratıw múmkin. Qorıqxanada uzın qulaqlı 
kirpitiken kóp ushırasadı. Basqa tuyaqlı haywanlar arasında jáyrandı ayrıqsha atap ótiw kerek. Bunnan 
tısqarı, qısqı kóshiw dáwirinde bul jerge sayǵaqlar da keledi.
 

Ekologiyalıq jaqtan qáwipsiz milliy baǵ sıpatında AQShtaǵı 
Zayon baǵın mısal etip keltiriw múmkin. Bul jerde 5 mıń jeke 
menshik avtomobil gazda isleytuǵın jigirma  avtobus penen 
almastırıldı. Nátiyjede parnik gazleriniń ajıralıp shıǵıwı sezilerli 
dárejede kemeydi. Jańa texnologiyalar tiykarında qurılǵan 
turistler ushın mólsherlengen «Jasıl oray» ózine kerek 
bolǵan energiyanıń derlik úshten bir bólegin quyashtan aladı, 
jaqtılıqqa bolǵan zárúrliktiń 80 procenti tábiyiy jaqtılıq esabınan 
qanaatlandıradı. Íssı kúnleri hawa energiya únemlewshi 
arnawlı evaporatorlar (puwlatqıshlar) járdeminde salqınlatıladı. 
Quyashqa qaratılǵan, ıssılıqtı jutıwshı materiallardan (tastan, 
gerbishten) islengen ózgeshe diywallı passiv jılıtıw sisteması 
suwıq hawada bólmelerdegi jıllılıq shıǵıp ketiwiniń aldın aladı. 

Rossiyanıń Taganay milliy baǵında birinshi márte ekologiyalıq 
jaqtan taza energiya támiynatı sisteması ornatıldı. Endi 
baspanalardan birin elektr energiyası menen támiyinlew 
ushın samal (samal generatorları) hám quyash energiyasınan 
(quyash panelleri) paydalanılmaqta. Bunnan tısqarı, sistema 
sol waqıtta qaysı energiyadan (quyash yamasa samal 
energiyasınan) paydalanıw paydalıraq ekenligin avtomatikalıq 
tárizde anıqlaydı. Burın bul jerde, parktegi basqa baspana hám 
kordonlarda bolǵanı kibi, energiya tek gaz generatorlarınan 
alınatuǵın edi. Bul hám qımbat, hám qorshaǵan ortalıq ushın 
qáwipli edi.

X.G.Shaposhnikov atındaǵı Kavkaz mámleketlik tábiyiy 
biosfera rezervatına qaraslı bolǵan Adlerdegi “Yujnıe kulturı” 
baǵında quyash hám samal energiyasınan paydalanatuǵın 
jańa jaqtılandırıw sisteması ornatıldı.

Buyırtpa qorıqxanalar hám tábiyat estelikleri

Buyırtpa qorıqxanalarda pútkil tábiyat emes, al onıń ayırım bólekleri (komponentleri), máselen, tek 
ósimlikler yaki tek haywanlar, jar tas yamasa úńgirler qorǵaladı. Bul tek qorǵalatuǵın obyektke qáwip 
tuwdıratuǵın insan iskerligi qadaǵan etilgenligin ańlatadı.

Tábiyat estelikleri — bul ilimiy, mádeniy-aǵartıwshılıq hám salamatlastırıw áhmiyetine iye bolǵan siyrek 
gezlesetuǵın yamasa tipik tábiyiy obyektler, máselen, kóller, ayırım terek túrleri, geologiyalıq dıqqatqa ılayıq 
orınlar, eski baǵlar (parkler). Tábiyat estelikleri aymaǵında tek qorǵalatuǵın obyektke zıyan keltiretuǵın 
iskerlik penen shuǵıllanıw qadaǵan etiledi. 

Ózbekstandaǵı tábiyat estelikleri

«Jáyran» ekologiyalıq orayı — 1977-jıl may ayında 
siyrek gezlesetuǵın haywan túrlerin kóbeytiw maqsetinde 
shólkemlestirilgen mámleketlik ilimiy-óndirislik shólkem. 
Ekooray Qızılqum shóliniń qubla-batıs tárepinde, Buxara 
qalasınan 42 km uzaqlıqta jaylasqan.	

Ekooray ashılǵanınan berli 30 jıl dawamında onda qorǵawǵa mútáj, kemeyip baratırǵan kishi túr bolǵan 
jáyrannıń; tábiyatta derlik joǵalıp ketken túrler- qulan hám Prjevalskiy atınıń (dúnya júzi boylap Prjevalskiy 
atınıń sanı tek 3000 basqa jaqın) turaqlı populyaciyaları jaratıldı. Bul jerde tań qalarlıq dárejede sulıw 
kishkene taw qoyların saqlap, kóbeytiw salasında úlken tabısqa erisildi.

Aymaqta seksewilzar, toǵayzar, duzlı batpaqlar hám taqırlardaǵı siyrek gezlesetuǵın ósimliklerdi kóriw 
múmkin. Aymaqta 28 tuqımlasqa tiyisli 250 den aslam túr, sol qatarda 30 ósimlikler associaciyası dizimge 
alınǵan: qamıs, tamarisk, jiyde sıyaqlı toǵay ósimlikleri, qara seksewil hám basqa da kóplegen ósimlikler bar.

Ekooray quslardı saqlaw ushın oǵada úlken áhmiyetke iye. 2008-jılı ekoorayǵa «Eń áhmiyetli ornitologiyalıq 
aymaq» xalıqaralıq statusı berilgen. Áyyemgi dáwirlerde bul jerde teńiz bolǵan, házir bolsa hár qıylı qaldıqlar 
saqlanıp qalǵan kanonlar bar. Bul qaldıqlar Ózbekstan aymaǵında dinozavrlar, krokodiller jasaǵanı, teńizlerde 
akula hám skatlar júzip júrgenliginen derek beredi.

Qızılqum aymaǵı bir waqıtları Dúnya júzlik okeannıń bir bólegi bolǵan. Sonday-aq, biyikligi tórt metrge 
shekem jetetuǵın áyyemgi toǵay terekleri denesiniń bólekleri saqlanıp qalǵan. Jaraqudıq Mıńbulaq shuqırlıǵı 
(kotlovina) aymaǵında, Úshqudıq — Nókis avtomobil jolına jaqın jaylasqan. Bul jerde balıq, amfibiya, jer 
bawırlawshılar, quslar hám sút emiziwshilerdiń qaldıqların baqlaw múmkin.

Dáslep Ekooray «Buxara jáyranlardı kóbeytiwge qánigelestirilgen 
pitomnigi» dep atalǵan bolıp, onıń wazıypaları sheńberine bul 
siyrek gezlesetuǵın túrdi kóbeytiw, onıń biologiyasın úyreniw hám 
populyaciya resurslarınan aqılǵa uǵras paydalanıw kirgen. Keyin 
ala, unamlı nátiyjeler qolǵa kirgizilgennen soń, pitomnik xızmetkerleri 
basqa da siyrek gezlesetuǵın túrler — qulan, sayǵaq, Buxara 
suwını, Prjevalskiy atı, jorǵa tuwalaq hám gepardlardı kóbeytiw 
menen shuǵıllana basladı. Násilshilik boyınsha iskerlik hám erisilgen 
jetiskenlikler tiykarında 1998-jıl 26-dekabrde Ministrler Kabinetiniń 
biyligi menen pitomniktiń atı «Jáyran» ekoorayı dep ózgertildi.

«Jáyran» ekologiyalıq orayı

Jaraqudıqtaǵı taslı toǵay

«Jáyran» ekoorayı 1977-jılı may ayında siyrek gezlesetuǵın haywan túrlerin kóbeytiw maqsetinde 
shólkemlestirilgen mámleketlik ilimiy-óndirislik shólkem bolıp tabıladı. Ekooray Qızılqum shóliniń qubla-
batıs jaǵında, Buxara qalasınan 42 km uzaqlıqta jaylasqan. Házirgi kúnde qorıqxananıń maydanı 16,5 mıń 
gektardı qurap, onda haywanlar yarım voler usılında baǵıladı.

Búgingi kúnde ekoorayda haywanlardı baǵıw ushın barlıq shárayat jaratılǵan. Oraydıń shólkemlestiriliwi tek 
jáyranlar emes, al basqa da kóplegen siyrek gezlesetuǵın sút emiziwshiler, quslar, balıqlar, jánlikler hám jer 
bawırlawshılardıń sanın kóbeytiw imkaniyatın berdi. Pitomnikte uzın tikenli kirpitiken, qulan, Prjevalskiy atı, 
Buxara taw qoshqarı, burama múyizli eshki, qızǵılt birqazan, qutan, aqquw, búrkit, suńqar, kúl reń eshki emer 
hám Ózbekstannıń shól zonasında jasawshı basqa da kóplegen haywanlardı kóriw múmkin. Qorıqxana 
aymaǵında Ámiw-Buxara kanalınıń suwı aǵıp túsetuǵın kóller bar, sol sebepli haywanlar ushın ishimlik 
suwı menen baylanıslı mashqala joq. Búgingi kúnde ekooray aymaǵı jedel pát penen abadanlastırılmaqta. 
Jaqın keleshekte bul jerde qosımsha turistlik baǵdarlar ashılıp, bul siyrek gezlesetuǵın haywanlardı baqlaw 
imkaniyatın jaratadı. Orta Aziyada tirishilik etetuǵın jabayı atlardıń kishi túri esaplanǵan Prjevalskiy atların 
baqlaw ayrıqsha zawıq baǵıshlaydı. Bunday atlar oǵada az ushırasadı hám dúnyada tek ǵana eki mıńǵa 
jaqını qalǵan.

Keleshekte ekoorayda haywanlardıń bas sanın kóbeytiw, ilimiy izlenislerdi keńeytiw, arnawlı saytta 3D-turlar 
jaratıw, qorıqxana aymaǵına tutas qosımsha turistlik obyektlerdi shólkemlestiriw hám basqa da kóplegen 
jumıslardı ámelge asırıw rejelestirilmekte.

Ekooraydı shólkemlestiriw procesinde siyrek gezlesetuǵın haywanlardıń jasawı ushın qolaylı bolǵan úlken 
maydan tor menen qorshalıp, awıllardaǵı jergilikli xalıq hám de Qızılqum shóliniń ushı-qıyırsız keńisliklerinen 
haywanlar, sol qatarda jáyranlar jıynap alıp kelindi. Bira waqıtları kóplegen shańaraqlar tawıslar menen birge 
jáyranlardı da sulıwlıq ushın saqlaǵan. Bunnan keyin, aymaq brakonerler hám jawız niyetli shaxslardan 
qorǵala basladı.

Ózbekstan Respublikası nızamshılıǵına muwapıq, mámleketlik tábiyat qorıqxanaları «Qatań qorǵaw 
rejimine iye bolǵan, jıl dawamında haywanat dúnyası ústinen turaqlı túrde monitoring alıp barılatuǵın 
aymaqlar» esaplanadı. Qorıqlanatuǵın aymaqlar, ásirese, házirgi dáwirde júdá áhmiyetke iye, sebebi tábiyiy 
resurslardıń ózgeriw kólemi oǵada úlken bolıp barmaqta. Qorıqxanalardıń tiykarǵı wazıypalarınıń biri tábiyiy 
landshaftlardı, siyrek gezlesetuǵın hám bahalı haywan hám de ósimlik túrlerin tábiyiy shárayatta saqlaw, 
keyin ala olar menen basqa aymaqlar tábiyatın bayıtıw bolıp tabıladı. Búgingi kúnde qorıqxanalarda jumıs 
alıp barıp atırǵan qánigelerdiń xalıq penen belsene birge islesiwi, qorǵalatuǵın jabayı tábiyattıń qádir-
qımbatın hám qorǵalatuǵın tábiyiy aymaqlardıń Jer júzinde tirishilikti saqlap qalıwdaǵı áhmiyetin hámmege 
túsindiriw imkanın beretuǵın jumıs formaları menen usılların tabıwı talap etiledi.

Bunnan tısqarı, Ekooray aymaǵında ápiwayı hám siyrek gezlesetuǵın basqa da haywan hám ósimlik túrleri  
jasaydı. Olardıń ayırımları Ózbekstan Qızıl kitabı hám Xalıqaralıq Qızıl kitaplarǵa kirgizilgen.

Aymaq faunasın sút emiziwshilerdiń 29 túri, quslardıń 260 túri, jer bawırlawshılardıń 21 túri, amfibiyalardıń 
2 túri, balıqlardıń 15 túri hám omırtqasız haywanlardıń 300 den aslam túri quraydı.

Olardan Xalıqaralıq hám Respublikalıq Qızıl kitabına kirgizilgen túrler tómendegishe: sút emiziwshiler — 
2 túr, quslar — 23 túr, jer bawırlawshılar — 2 túr, balıqlar — 2 túr, jánlikler — 6 túr.

«Jáyran» ekoorayı iskerliginiń tiykarǵı jumıs baǵdarları tómendegilerden ibarat: siyrek gezlesetuǵın túrlerdi 
kóbeytiw hám populyaciya resurslarınan aqılǵa uǵras paydalanıw, shól túrleriniń biologiyasın úyreniw 
boyınsha ilimiy izertlewler alıp barıw, ekoturizmdi rawajlandırıw, sonday-aq, kinoǵa alıw hám ekskursiyalar 
shólkemlestiriwden ibarat.

Ayrıqsha qorǵalatuǵın aymaqlar klimat ózgeriwine 
qarsı gúresiwge qalay járdem beredi?

Milliy baǵ (yamasa basqa hár qanday qorǵalatuǵın aymaq) klimat ózgeriwi mashqalasın sheshiwge 
qanday úles qosıwı múmkin? Eń úlken úles — bul atmosferaǵa ajıralıp shıǵatuǵın karbonat angidrid 
muǵdarın azaytıw. Máselen, ayırım baǵlarda turistlerge jeke avtomobil ornına alternativ janılǵıda isleytuǵın 
jámiyetlik avtobuslardan paydalanıw usınıs etiledi. Baǵ xızmetkerleri de qorshaǵan ortalıqqa minimal tásir 
kórsetetuǵın transporttan paydalanadı. 

Miymanlarǵa xızmet kórsetiw orınlarında energiya samal, quyash hám ıssı bulaqlardan alınadı. Ilajı 
bolǵanınsha tábiyiy jaqtılıq hám LED lampalardan paydalanıladı, xızmet kórsetiw imaratların energiya 
menen quyash panelleri támiyinleydi. Turistlerge qayta islengen materiallardan tayarlanǵan suvenirler 
usınıs etiledi, kafede jergilikli ónimlerden tayarlanǵan taǵamlarǵa buyırtpa beriw múmkin: olardı uzaqtan 
alıp keliw shárt emes, ónimler qorshaǵan ortalıq ushın qáwipsiz usılda jetistiriledi. Arnawlı tańlanǵan 
sanitariyalıq qurılmalar paydalanılǵanlıǵı sebepli hájetxanalardaǵı suw únemlenedi. Turistler ekologiyalıq 
jaqtan sanalı hám qorshaǵan ortalıq ushın qáwipsiz túrde ózin tutıw qaǵıydaları menen tanısıwı ushın kóp 
stendler ildirilgen.



Klimat ózgeriwi tábiyatqa hám adamlarǵa qalay tásir etedi

105

Ekologiyalıq turizm: insan hám tábiyattıń uyǵınlıǵı

Tábiyat qushaǵında seyil etiwdi hám dem alıwdı jaqsı kóresiz be? Bunday bolsa, bir neshe jıldan keyin 
doslarıńız benen haqıyqıy turistlerge aylanıwıńız múmkin. Bálkim, «ekoturist»lerge de aylanarsız.

Turist hám ekoturist arasındaǵı parıq nede? Eń 
dáslep olardıń tábiyatqa bolǵan múnásibetinde. 
Ekoturizm jaqında, yaǵnıy adamlar tábiyattıń qádirin 
ańlay baslaǵan waqıtta payda bolǵan. Tábiyat 
qushaǵında hár qıylı usıllarda dem alıw múmkin. 
Máselen, avtomobilde toǵayǵa yamasa kól jaǵasına 
barıp, joqarı dawısta muzıka qoyıw, ózińiz qálegen 
jerde ot jaǵıw, mazalı awqatlar jep, ózlerińizden keyin 
shıǵındılar úyimin qaldırıp ketiwińiz múmkin. Biraq
turistler arasında tek  jabayı haywanlardı kóriw, siyrek gezelesetuǵın ósimliklerdi tabıw, quslardıń 
sayrawın tıńlaw, kún batıwınan hám tınıshlıqtan zawıqlanıw ushın taw tóbesine shıǵıwǵa tayar bolǵanlar 
da bar. Olardıń tiykarǵı maqseti zamanagóy insan turmısında jetkiliksiz bolǵan janlı tábiyattı kóriw hám 
esitiw. Olar ózlerinen keyin shıǵındı qaldırmaydı, kerisinshe, basqalar taslap ketken shıǵındılardı da 
jıynaydı hám barlıq tiyisli qaǵıydalarǵa ámel etedi. Ekoturistlerdiń sanı jıldan-jılǵa kóbeyip barmaqta!

Ekoturizm — bul jabayı janlı tábiyattı kóriw, onıń hár túrliligi dárejesin, insanǵa qay dárejede qaramlı 
ekenligin ańlaw hám «Men óz planetam ushın ne isley alıwım múmkin?» degen soraw ústinde pikir júrgiziw 
imkaniyatı bolıp esaplanadı. Ekoturizm qatnasıwshıları tábiyat nızamlılıqların úyrenedi, onı qorǵaw hám 
asırawǵa járdem beriw boyınsha is-ilajlarda qatnasadı, qorshaǵan ortalıqqa bolǵan tásirin ilajı barınsha 
azaytıwǵa háreket etedi. Ekoturizm kompaniyaları óz dáramatınıń bir bólegin qorshaǵan ortalıqtı qorǵaw 
hám izertlewge qaratadı.

Kópshilik tábiyiy aymaqlar adamlar kem támiyinlengen awıllıq jerlerde, alıs aymaqlarda yamasa túpkilikli 
xalıqlar jasaytuǵın jerlerde, mısalı, Qubla Amerika toǵaylarında yamasa Tailandtıń arqa tawlı aymaqlarında 
jaylasqan. Sol sebepli ekoturistler ádette tek tábiyat penen emes, al túrli mámleketlerdiń mádeniyatı 
menen de tanısadı. Ekoturizm sebepli bunday aymaqlardıń xalqı jumıs orınları hám qosımsha dáramat 
dáreklerine iye bolmaqta.

Solay etip, ekoturizm adamlarǵa tábiyattıń biytákirar gózzallıǵın kóriw, qorshaǵan ortalıqtaǵı barlıq nárseler 
qay dárejede óz-ara baylanıslı ekenligin, planetamızda qansha haywan hám ósimlik túrleri jasaytuǵının, 
sonday-aq, qorshaǵan ortalıqtıń awhalı tek jası úlkenler emes, al jas óspirimler hám hátte balalardıń da 
háreketlerine qanshelli baylanıslı ekenligin túsiniwge járdem beredi.

Kosta-Rikadaǵı ekologiyalıq miymanxana

Ekologiyalıq turizm hám klimat ózgeriwi

Bir qaraǵanda ekoturizm hám klimat ózgeriwi arasında 
baylanıs joqtay bolıp kórinedi. Biraq, bul nadurıs! Kóplegen 
turistlik shólkemler bul mashqalaǵa ayrıqsha itibar qaratpaqta. 
Sayaxat degen ne?  Bul birinshi náwbette samolyot yaki 
okean layneri, poezd, avtomobil yaki avtobus járdeminde 
sapar etiw bolıp tabıladı. Biraq, bul transport túrleriniń
barlıǵı qanday da bir tárizde janılǵıdan paydalanadı hám qorshaǵan ortalıqtı pataslandıradı. Ekoturizmde 
velosiped, piyada yamasa atta seyil etiw hám dárya yaki kóllerde qayıqta júziw usılları paydalanıladı. 
Óz jónelisińizdi imkanı barınsha avtomobilden kemirek paydalanıp, ekologiyalıq qáwipsiz transport túrlerin 
tańlaw menen uyımlastırıwıńız múmkin. Usı tárizde biz atmosferaǵa parnik gazleri ajıralıp shıǵıwı hám 
zıyanlı zatlar taslanıwın azaytamız.

Shawqım, transport hám de qalanıń basqa da «lázzet»lerinen sharshaǵan kópshilik adamlar ekoturist bolıp, 
awıllıq jerlerge baradı, jergilikli ovosh hám miywelerdi jetistiriw sırların úyrenedi, ekologiyalıq taza azıq-
awqat penen awqatlanadı. Ádette, bunday mini-fermer xojalıqlarınıń iyeleri alternativ energiya dereklerinen 
paydalanadı, ximiyalıq tóginler hám ósimliklerdi qorǵawshı qurallardan paydalanbawǵa háreket etedi, 
organikalıq shıǵındılardan kompost tayarlaydı. Bunday eko-fermalar kópshilik mámleketlerde bar, biraq olar, 
ásirese, Evropa, Avstraliya, Jańa Zelandiya, AQSH hám Kanadada keń tarqalǵan.

Piyada sayaxat, kemping hám poezdlar — 2024-jıl ushın Evropadaǵa eń jaqsı ekoturizm jónelisleri.

Turizm boyınsha jetekshi qánigeler kelesi jılı sayaxat etiwdi rejelestirgenler ushın dúnyadaǵı eń jaqsı 
orınlardıń reytingin dúzdi. Ol «mámleketler», «aymaqlar», «qalalar», «turaqlı rawajlanıw» hám «qádiriyat» 
kategoriyalarınan ibarat.

«Turaqlı rawajlanıw» kategoriyasında juwapkershilikli turizm  hám ekologiyalıq jaqtan qáwipsiz strategiyalar 
ilgeri súriletuǵın orınlar atap ótilgen.

Evropadaǵı jetekshi jónelisler dizimi:

Ispaniya burınnan dúnyadaǵı eń belgili dem 
alıw orınlarınıń biri esaplanadı. Al búgingi kúnde 
mámleket máwsimnen tısqarı sayaxatlar hám 
kem tanılǵan jónelislerdi ǵalaba en jaydırıwǵa 
qaratılǵan strategiyalardı islep shıǵıwda 
belsendilik kórsetpekte.

Sonday-aq, bul jerde ekologiyalıq jaqtan taza transport túrlerine investiciya kirgizilmekte: velosiped jolları 
tarmaǵın keńeytilmekte, elektr avtobuslar kóbeyip, jańa temir jol jónelislerinde qatnaw jolǵa qoyılmaqta.

Ispaniyadaǵı shıǵıs jaǵalawda jaylasqan Valensiya hár qıylı ekologiyalıq baslamalar, sol qatarda awıl xojalıǵı 
maqsetleri ushın qala átirapındaǵı jańa aymaqlardı ózlestiriw, 30000 m² jámiyetlik maydan boylap piyadalar 
ushın seyil etiw jolların qurıw hám basqa qalalar menen tez júrer temir jol baylanısın jolǵa qoyıw arqalı 
«Evropanıń 2024-jılǵı jasıl paytaxtı» ataǵına iye boldı. 

Ispaniya: qala baǵları hám velosiped 
júretuǵın jollar

Valensiyaǵa kelgen ekoturizm tárepdarlarına Turiya dáryasınıń ańǵarında qurılǵan uzınlıǵı 9 km bolǵan 
Jardín del Turia parkine barıw  usınıs etiledi. Ol jerde avtotransport qurallarınıń háreketi qadaǵan etilgen. 
Piyada seyil etiw yamasa velosiped ijaraǵa alıp, «eki dóńgelekli sayaxat»qa qosılıwıńız múmkin.

Grenlandiya ózindegi úlken muz qatlamları hám 
tundra landshaftları menen qızıǵıwshılıq oyatıp, batır 
sayaxatshılardı ózine tartadı. 

Mámlekettegi Visit Greenland turistlik awqamı turistler 
sanı artıp baratırǵanlıǵı sebepli júzege kelip atırǵan 
mashqalalardı saplastırıw ústinde jumıs alıp barmaqta.
 
Grenlandiya arqa shuǵlasın baqlaw ushın eń jaqsı orınlardıń biri bolıp, mámlekette «quyashtıń aktivligi eń 
joqarı shıńına shıqqanlıǵı sebepli, keyingi bir jıl ishinde arqa shuǵlasın tamasha etiw ushın aralǵa keliwshiler 
sanınıń artıwı kútilmekte», dep jazadı Lonely Planet. 

Ispaniyanıń Santyago-de-Kompostela qalasına 
zıyarat etiw ushın piyada sayaxat etiw ıqlasbentleri 
Portugaliyadaǵı 620 kilometrlik joldan ibarat jónelis 
boyınsha jol júrip baslawı múmkin.

Jónelis Lissabonda baslanıp, roman stilindegi 
shirkewler, dárya boyındaǵı gózzal aymaqlar hám 
áyyemgi kishi qalalar arqalı ótedi.

Baltıq boyı — tábiyattaǵı meditaciya. Baltıqboyı mámleketleri boylap sayaxat etiwshiler «Evropadaǵı 
qayta tikleniw, meditaciya ámeliyatları ushın eń jaqsı orınlardı» tabadı. Qánigeler regiondaǵı qumlı 
tóbeshikler, dárya hám kól boylarına barıp «óz ishki álemińizdi ashıw» dı usınıs etedi. 

Grenlandiya: muzlıqlar hám arqa shuǵlası

Portugaliya: uzaq jolǵa sayaxat hám dástúrler

«Qızıl kitap» degen ne hám ol ne ushın kerek?

Qızıl kitap — haywanlar, ósimlikler hám zamarrıqlardıń siyrek gezlesetuǵın hám joǵalıp ketiw qáwpi astında 
turǵan túrleriniń dizimi. Onıń reńi bunday túrlerdi qorǵaw hám asıraw zárúrligi haqqında esletedi. 

Pútkil planetada qorǵalıwı zárúr bolǵan tiri organizmler Xalıqaralıq Qızıl kitapqa kirgizilgen. Onıń tiykarǵı 
nusqası Shveycariyanıń Morje qalasında saqlanıp, Tábiyattı hám tábiyiy resurslardı qorǵaw xalıqaralıq 
awqamı tárepinen basıp shıǵarıladı. Kitap birinshi mártebe 1963-jılı basıp shıǵarılǵan. Ol forması jaǵınan 
ápiwayı kitapqa qaraǵanda kóp betli kalendarǵa kóbirek uqsaydı. Ne ushın? Bunıń sebebi, waqıt ótiwi menen 
belgili bir túrler haqqında jańa maǵlıwmatlar payda boladı hám kitapqa jańa ósimlik, haywan, zamarrıqlardıń 
atları jazılǵan betler qosıp barıladı. Qızıl kitap turaqlı túrde ózgerip, tolıqlastırıp turıladı.

Qızıl kitapta hár bir túr haqqında, onıń tarqalıwı, sanı, jasaw ornınıń ózgeshelikleri, olardı qorǵaw ushın 
zárúrli is-ilajlar haqqında hám basqa da kóplegen maǵlıwmatlar beriledi. Qızıl kitaptıń betleri hár túrli reńde 
boyalǵan. Qara reńli betlerde qırılıp ketken túrler keltirilgen. Bular qatarına, máselen, teńiz (Steller) sıyırı, 
sayaxatshı kepter, dront kiredi. Qızıl betler joǵalıp baratırǵan hám júdá siyrek gezlesetuǵın haywanlarǵa 
(Amur leopardı, Amur jolbarısı, qar qaplanı, zubr) baǵıshlanǵan. Sarı reńli betlerde sanı oǵada tez azayıp 
baratırǵan haywanlar (aq ayıw, qızǵılt reńli shaǵala, jáyran) kórsetilgen. Tábiyatta ulıwma kem ushırasatuǵın 
haywan hám ósimlikler aq betlerge jazılǵan. Ele jeterli dárejede úyrenilmegen haywan túrleri de bar, sebebi 
olar barıw qıyın bolǵan jerlerde jasaydı. Olardıń dizimin kúl reń betlerde tabıwǵa boladı. Jasıl betler insanlar 
álle qashan-aq joǵalıp ketiwden saqlap qalǵan túrlerge baǵıshlanǵan (máselen, dárya qundızı, los).

Hár bir mámleket, hár bir regionda sol jerdegi siyrek gezlesetuǵın hám qorǵalatuǵın túrler dizimi dúziledi.

Ózbekstan Respublikasınıń Qızıl kitabı — Ózbekstan aymaǵında haywanat hám ósimlikler dúnyasınıń 
siyrek gezlesetuǵın hám joǵalıp ketiw qáwpi astında turǵan túrleriniń túsindirmeler menen berilgen dizimi, 
sonday-aq, usı túrlerdiń tarqalıwı, házirgi jaǵdayı, sanı azayıp ketiwiniń sebepleri hám de olardı qorǵaw hám 
kóbeytiw boyınsha ilajlar haqqındaǵı ulıwmalastırılǵan maǵlıwmatlardı óz ishine alǵan rásmiy mámleketlik 
hújjet.

Túrler joq bolıp ketiwiniń aldın alıw hám populyaciyasın qadaǵalap barıw maqsetinde 70-jıllardan berli 
Ózbekstannıń «Qızıl kitabı» basıp shıǵarıladı. Ǵárezsizlik jıllarında ol bes  márte basıp shıǵarılǵan bolıp, 
sońǵı basılımı kópshiliktiń názerine 2019-jıldıń aqırında usınıldı. 1984-jılǵı «Qızıl kitap»qa siyrek gezlesetuǵın 
hám joǵalıp ketiw qáwpi astında turǵan jabayı ósimliklerdiń 163 túri hám omırtqalı haywanlardıń 63 túri 
kirgizilgen edi. Eń sońǵı basılımǵa ósimliklerdiń 314 túri hám haywanlardıń 206 túri kirgizildi. Dizimniń bul 
dárejede keńeyiwinde Ilimler akademiyası Zoologiya institutı, Ózbekstan zoologiya jámiyeti hám basqa da 
milliy shólkemler tárepinen toplanǵan bay materiallardıń úlesi úlken bolıp, bul kóplegen flora hám fauna 
túrleriniń awhalı hám statusın durıs bahalaw imkaniyatın berdi.

Qızıl kitap oǵada áhmiyetli hújjet bolıp tabıladı. Onı tek mámleketlik 
ekologiya mákemeleri emes, al kóplegen jámiyetlik birlespe hám 
shólkemler, sonday-aq, Ózbekstan Respublikasınıń tábiyat súyiwshi 
puqaraları da tiykar qılıp alıwı kerek. Sonıń menen birge, ilimpazlar 
hám ekologlardıń háreketleri járdeminde ayırım ósimlik túrleri, atap 
aytqanda Keller astragalı, Alataw shafranı, Pseudoclausia olgae, 
Mogoltavia sewerzovii, Lipskya insignis ósimliklerin «Qızıl kitap»qa 
kirgiziw zárúrligi joǵaldı, sebebi olar házirgi kúnde joǵalıp ketiw qáwpi 
astında emes. Ulıwma alǵanda, joǵalıp ketken dep esaplanǵan 
túrlerdiń sanı 19 dan 10 ǵa shekem azaydı.

Ózbekstan Respublikasınıń 
Qızıl kitabı

Qanday da bir túrdi Qızıl kitapqa kirgiziwden aldın ilimpazlar belgili bir aymaqtıń florası, faunası hám 
zamarrıqların izertlew, túrlerdiń jasawına qáwip salıp atırǵan sebeplerdi anıqlaw, olardıń jasaw ortalıǵın 
súwretlew hám saqlap qalıw jolların anıqlaw boyınsha jumıslar alıp baradı. Qızıl kitap betlerine tek ǵana 
siyrek gezlesetuǵın hám endemik (yaǵnıy, tek belgili bir aymaqta ushırasatuǵın) túrler emes, al kóplegen 
shıraylı gúlleri bar, jewge jaramlı hám dárilik ósimlikler de kirgiziledi.

Haywanlar hám ósimliklerdi qorǵaw sebepleri eki toparǵa bólinedi: tikkeley hám tikkeley emes. Tikkeley 
sebepler degende adam óz háreketleri: ań awlaw, dárilik ósimliklerdi jıynaw, balıq hám basqa suw 
organizmlerin awlaw arqalı haywanlar hám ósimliklerdi joq etiwi túsiniledi. Al tikkeley emes sebepler degende 
túrlerdiń tirishilik etiw orınlarınıń ózgeriwi, sol qatarda global klimat ózgeriwleri menen baylanıslı ózgerisler 
túsiniledi. Buǵan haywanlardı klimatqa beyimlestiriw, ósimlik túrlerin introdukciyalaw (ayırım sebeplerge 
bola «kelgindi» túrler jergilikli túrlerdi qısıp shıǵarǵan jaǵdayda), haywanlar ushın azıq bolatuǵın ósimlikler 
joq etiliwi hám basqalar kiredi.

Klimat ózgeriwi hám tábiyattıń «ójetlik»leri tábiyat hám ekonomikaǵa sezilerli dárejede tásir kórsetedi. 
Temperaturanıń kóteriliwi jawın-shashın muǵdarınıń azayıwına, jawın-shashınnıń azayıwı suw basseynleri 
qáddiniń tómenlewine, al suw basseynleri qáddiniń tómenlewi bolsa organikalıq ortalıqtıń joǵalıwına alıp 
keledi.

Buyırtpa qorıqxana 2021-jılı Qaraqalpaqstannıń Moynaq hám Qońırat rayonlarında 280,5 mıń gektar 
maydanda jaratılǵan qorǵalatuǵın tábiyiy aymaq bolıp tabıladı.

Qorıqxana klimattıń tez ısıwı hám suw resurslarınıń azayıwı kishi sayız kóller hám olarǵa baylanıslı bolǵan 
quslar, balıqlar hám sút emiziwshiler ushın úlken qáwip tuwdırıp atırǵan Aralboyı regionınıń qorǵawǵa mútáj 
biologiyalıq hár túrliligin saqlaw hám kóbeytiw maqsetinde shólkemlestirilgen. 

Usı kúnlerde Qaraqalpaqstannıń Moynaq rayonındaǵı Sudochye kólinde tań qalarlıq kórinis — qızǵılt reńli 
flamingolardıń kóp sanlı todaların kóriw múmkin. Kóshpeli quslardıń kóp túrleri ushın Batıs Aziya migraciya 
jolında jaylasqan Ámiwdárya deltasındaǵı bul kól sisteması sońǵı on jıl ishinde mıńlap quslardıń uya 
qurıw ornına aylandı. 2014-jıl may ayında ornitologlar kóldiń shıǵıs tárepindegi atawda 7000 qızǵılt reńli 
flamingolar koloniyası hám olardıń 3000 ǵa jaqın uyasın taptı. Bul Ózbekstandaǵı eń iri koloniya esaplanıp, 
dúnya júzindegi flamingo populyaciyasınıń 1,4 procentin quraydı.

Báhárde bul jerge buyra hám qızǵılt birqazan, qasıqmurın, flamingo, 
aq pesheneli kishi ǵaz hám basqa qorıqlanatuǵın suw qusları ushıp 
keledi. Olar qamıslıqlarda uya saladı, balıqlar, qurbaqalar, suw hám 
jaǵa ósimlikleri menen azıqlanadı. Qızǵılt birqazanlar haqqındaǵı 
tekst hám súwretke silteme.

Bir waqıtları mámleketimiz aymaǵında, Aral teńizi jaǵasındaǵı suw 
basseynlerinde flamingolar todası júdá kóp gezlesetuǵın bolǵan. 
Aralboyı regionındaǵı klimat ózgeriwleri sebepli flamingolardıń sanı 
azayıp ketti. Házirgi kúnde flamingo todaların tek Sudochye kóliniń 
jaǵalarında kóriw múmkin.

Flamingo

«Sudochye-Akpetki» 
qorıqxanası aymaǵına 

birqazanlar ushıp keldi. 

Ózbekstan faunası

Ózbekstan faunasın tarqalıw aymaqlarına qaray birneshe toparǵa bóliw múmkin: shól haywanları, taw 
haywanları, jaǵa boyı haywanları, dushshı suw haywanları hám oazis haywanları. Ústirt platosı ádewir 
kámbaǵal bolıp, saz topıraqlı shóllerdiń faunasına uqsaydı. Sayǵaq hám jáyranlardıń kishi toparları siyrek 
suw derekleri átirapında tirishilik etedi. Ústirtte jırtqısh haywanlardan qasqır, qarsaq, túlki, kemiriwshilerden 
saq-saq tıshqannıń bir neshe túri, sarı hám kishi balpaq tıshqan, úlken qum tıshqanı, tolay qoyanı ushırasadı. 
Báhárde uyalarına qarabawır hám jorǵa tuwalaq qusları ushıp keledi. Qıs shárayatına beyimlesken buldırıq 
qus Ústirt platosın taslap ketpeydi. Jer bawırlawshılardıń tórt jolaqlı shubar jılan, oq jılan, Orta Aziya 
tasbaqası, taqır hám xentaw domalaq baslıları, shól agaması, jılanquyrıq kibi túrleri bar. Taslap ketilgen 
inlerde hám jer jarıqları astında aq hám qara qaraqurt torların ushıratıw múmkin. Geyde alıs tawlar hám 
chinklerden bul jerge jırtqısh quslar: qara qus, aqbas qumay, quzǵın hám búrkitler ushıp keledi.

Ózbekstan faunasına omırtqalılardıń 706 túri (sút emiziwshiler — 107, quslar — 460, jer 
bawırlawshılar — 64, balıqlar — 76, suwda da, qurǵaqlıqta jasay alatuǵın haywanlar — 3), sonday-aq, 
omırtqasızlardıń 15 mıńnan aslam túri kiredi. Tábiyat resursların paydalanıwdıń kúsheyiwi nátiyjesinde 
sońǵı on jılda Ózbekstandaǵı kóplegen haywan túrleri kúshli anTropogen tásirge duwshar boldı, olardıń 
arealları hám sanı qısqardı, ayırımları pútkilley joq bolıp ketti.

Ózbekstan Qızıl kitabına sút emiziwshilerdiń 30 túri, quslardıń 52 túri, jer bawırlawshılardıń 21 túri,
balıqlardıń 18 túri, halqalı qurtlardıń 3 túri, mollyuskalardıń 15 túri hám buwın ayaqlılardıń 67 túri 
kirgizilgen.

Yarım shól zonası
Yarım shól zonasında (teńiz qáddinen 200-600 m biyiklikte) saz topıraqlı shóllerde jasaytuǵın túrler 
ushırasadı: sarı balpaq tıshqan, saq-saq tıshqan, qızıl quyrıqlı hám úlken qum tıshqanları, sarı torǵay, 
poshsha torǵay, tas shımshıq, Orta Aziya tasbaqası, Túrkstan gekkonı, taqır dumalaq bas kesirtkesi, ráń 
báreń kesirtke hám kúl reń kesirtke, kúl reń eshki emer, sarı jılan, shubar jılan. Ózbekstannıń qublasında 
qara kózli kesirtkeni ushıratıw múmkin.

Hár túrli ot-shópler ósetuǵın sahralar zonası
Keyingi zona — aralas otlaqlı shóller aymaǵında (teńiz qáddinen 600-1100 m biyiklikte) porsıq, shól sasıq 
gúzeni, kúl reń balpaq tıshqan, ápiwayı dala tıshqanı, sahra kishkene suńqarı (turımtay), qızǵılt torǵay, Aziya 
jalańkózi, uzın ayaqlı scink, Túrkstan agaması, sarı jılan, tájik kesirtkesi, Orta Aziya kobrası ushırasadı.

Taw etegindegi toǵaylar zonası
Tawlı toǵay zonası (teńiz qáddinen 1000-2800 m biyiklikte) sút emiziwshilerge bay bolıp, bul jerlerde porsıq, 
taw suwsarı, Túrkstan alaman tıshqanı, toǵay tıshqanı, túlki, qasqır, Túrkstan qara qulaǵı, jabayı shoshqa, 
burama múyizli eshki, Tyan-Shan taw qoshqarı, Sibir taw eshkisi, aq tırnaqlı ayıw, Menzbir suwırı kibi 
haywanlardı, úńgirlerde hám jıralarda jalpaq qulaqlı jarǵanat, shól iri jarǵanatı, úlken hám kishi taǵamurın 
sıyaqlı túrlerdi ushıratıw múmkin. Quslardan vyuroklar, qızılbas shımshıq, sarı shımshıq, arsha emen 
tumsıǵı, úlken qumırı, sinica, shıbın tutqısh qus, sarǵaltaq, penochka, slavka (sayraǵısh shımshıq)lar kóp. 
Jırtqısh quslardan tasqara, aqbas qumay, baltajutar bar. Bul zonada jer bawırlawshılar az bolıp, olardan 
tómendegiler ushırasadı: Gimalay hám Túrkstan agamaları, shól jalańkózli jılanı, qalqantumsıq jılan hám 
gyurza.

Alp zonası 
Alp zonasında (teńiz qáddinen 2700-2800 m biyiklikte) tómendegi sút 
emiziwshiler ushırasadı: dala tıshqanı, qızıl pishuxa, Menzbir suwırı, 
uzın quyrıqlı suwır, Tyan-Shan taw qoshqarı, Sibir taw eshkisi, aq 
suwsar, laska, qasqır, ayıw, qar qaplanı — irbis (joǵalıp baratırǵan hám 
ayrıqsha qorıqlanatuǵın túr). Quslardan Alp uzaqshası, Alp zavirushkası, 
shaqlı torǵay, qızıltumsıq ǵarǵa, Gimalay uları hám baltajutar gezlesedi. 
Amfibiyalardan bul jerde tek jasıl qurbaqa bar. Jer bawırlawshılardan Alay 
jalańkózli jılanı, Gimalay agaması hám qalqantumsıq jılandı ushıratıw 
múmkin.

Eń kóp gezlesetuǵın omırtqalı haywanlar — saǵal, Buxara suwını, jabayı shoshqa, sonday-aq, Qızıl kitapqa 
kirgizilgen siyrek gezlesetuǵın yamasa joq bolıp ketiw qáwpi astında turǵan túrler: ayıw, leopard, qar qaplanı, 
jáyran, burama múyizli eshki hám Tyan-Shan taw qoshqarın ushıratıw múmkin. Quslardan qırǵawıl, átshók, 
hákke hám ǵarǵanıń hár túrli kishi túrleri, jırtqıshlardan búrkit hám baltajutar bar. Suw basseynlerinde Aral 
qızıl balıǵı, Ámiwdárya forel balıǵı, shortan balıq, sazan, ılaqa, sudak, alabuǵa, jılanbas, jalpaqbas balıq, aq 
amur balıǵı ushırasadı.

Orta Aziyada búrkit túlki, qoyan, geyde qasqır hám jáyranlardı kommerciyalıq maqsette awlawda 
paydalanıladı.

Ózbekstandaǵı sút emiziwshiler klasına 97 túr kiredi.
Shıbın shirkey jewshiler otryadı — 6 túr.
Qolqanatlılar otryadı — 20 túr.   
Jırtqıshlar otryadı — 24 túr.
Qoyan tárizliler otryadı —2 túr. 
Kemiriwshiler otryadı — 37 túr.
Tuyaqlılar otryadı — 8 túr, olardan 3 túri Qızıl kitapqa kirgizilgen.
Quslar klası 579 túrden ibarat bolıp, olardan 184 i shımshıqtárizliler toparına kiredi. 
Ózbekstanda jer bawırlawshılar klasına 132 túr kiredi, olardan: tasbaqalar — 5 túr, kesirtkeler — 89 túr, 
jılanlar — 38 túr (sol qatarda 5 záhárli túr — Orta Aziya kobrası, sahra qara jılanı, gyurza, qum efası, 
qalqantumsıq jılan).

Ózbekstanda amfibiyalar klasına kiretuǵın tek 2 túr bar: jasıl qurbaqa hám kól baqası.

Oltin burgut

Omırtqasızlar
Ózbekstanda shıbın-shirkeyler klası túrleriniń hár qıylılıǵı boyınsha eń kóp sanlı klass bolıp tabıladı.
Shegirtke tárizliler otryadı — 100 den artıq túr.
Tuwrıqanatlılar otryadı — 930-1050 den artıq túr (shırınja — 350, shekshekler — 700).
Yarım qattıqanatlılar otryadı — 700 ge jaqın túr.
Qattıqanatlılar otryadı — 2000 ge jaqın túr.
Torqanatlılar otryadı — shama menen 30 túr.
Qabırshaqqanatlılar otryadı — shama menen 1500 túr. 
Qaraqurt Perdeqanatlılar otryadı — 800 den artıq túr.
Eki qanatlılar otryadı — shama menen 4000 túr.
Ózbekstanda órmekshi tárizliler klası 260 qa jaqın túrge iye.
Shayanlar otryadı — shama menen 10 túr.
Buwın ayaqlılar otryadı — shama menen 20 túr.
Órmekshiler otryadı 100 túr.

Keneler otryadı 150 den artıq túrdi óz ishine aladı. Keneler arasında 20 ǵa jaqın túr suw basseynlerinde, 
jáne 20 ǵa jaqın túr topıraqta jasaydı, tórt ayaqlı kenelerden keminde 10 túr, haywanlarda parazitlik qılatuǵın 
100 den artıq túrdegi keneler bar.

Ápiwayı haywanlardıń túr quramı júdá kóp sanlı. Dushshı suw basseynlerinde kóp sanlı amyoba hám 
qılshıqlı ápiwayılar, shayan tárizlilerdiń 80 nen aslam túri hám kishi túrleri, kolovratkalardıń 120 dan artıq 
túri, qısqa ómirliler, iyneliklerdiń lichinkaları, suw qońızlarınıń 40 tan aslam túri, xironomidlerdiń 60 tan aslam 
túri, qarın ayaqlılar hám eki jaqlawlı (pálleli) mollyuskalardıń 30 dan artıq túri, dumalaq hám mayda túkli 
qurtlardıń 80 ge jaqın túrin ushıratıw múmkin.

Qum efası dúnyadaǵı eń záhárli on jılannıń biri bolıp tabıladı. 
Ózbekstanda efanı «charxilon» dep ataydı, bul sózbe-sóz 
«shawqımlı jılan» degen mánisti anlatadı. Óziniń háreketleri 
menen efa kobranı esletedi, jaman niyetli adamdı toqtatıw ushın 
basın kóterip, abay etedi.

Menzbir suwırı. Búgingi kúnde Menzbir suwırınıń sanı onıń kishi 
arealı boylap júdá az — 40 mıń bastan aspaydı. Eger suwırdıń 
tábiyatta dushpanları kóp ekenligin esapqa alsaq, bul oǵada kishi 
san ekenligi ayqın boladı. Bul jániwar tirishilik etetuǵın jerlerde 
jazda, kóbinese, qoy padaları baǵıladı.

Aqbas qumay yaki jılan jegish qus. Bul iri jırtqısh qustıń úlkenligi 
qara qus penen derlik birdey. Eger relyef uya salıw ushın qolaylı 
bolsa, bul qustı tegisliklerden tawlarǵa shekem bolǵan qurǵaq 
ashıq landshaftlarda ushıratıw múmkin. Jar tas, tik jar hám 
biyik tóbeliklerde uya saladı. Tawlarǵa teńiz qáddinen 3300 m 
biyiklikke shekem kóteriledi.

Qoraqurt 

Qum efası

Menzbir suwını

Taw suwsarı

Aqbas qumay yaki jılan jegish qus. Bul iri jırtqısh qustıń úlkenligi qara qus penen derlik birdey. Eger relyef 
uya salıw ushın qolaylı bolsa, bul qustı tegisliklerden tawlarǵa shekem bolǵan qurǵaq ashıq landshaftlarda 
ushıratıw múmkin. Jar tas, tik jar hám biyik tóbeliklerde uya saladı. Tawlarǵa teńiz qáddinen 3300 m biyiklikke 
shekem kóteriledi.

Ózbekstan faunası túrlerdiń baylıǵı hám hár qıylılıǵı menen ajıralıp turadı. Ózbekstan omırtqasızlar 
faunasınıń túrler baylıǵı shama menen 15 000 túrdi quraydı, biraq bul salada faunistikalıq jumıslar derlik 
alıp barılmay atır. Omırtqalı haywanlar faunası túrleriniń hár qıylılıǵı haqqında sóz etetuǵın bolsaq, sońǵı 
bir neshe jıl dawamında mámlekette jańa tabılmalar, túrlerdi qayta sıpatlaw hám kishi túrler qatarınan 
jańa túrlerdi anıqlaw menen baylanıslı ayırım ózgerisler júz berdi. Sońǵı jıllarda zoologlardıń belgili bir 
taksonlardıń qaysı sistemaǵa tiyisliligi haqqındaǵı pikirleri ayırım ózgerislerge ushıradı. Bunnan kelip shıǵıp, 
házirgi kúnde Ilimler akademiyası bergen maǵlıwmatlar boyınsha pútkil zoologiyalıq izertlewler dáwirinde 
respublikada dizimge alınǵan túrlerdi qamtıytuǵın Ózbekstan omırtqalı haywanlar faunası 5 klassqa 
bólinedi hám 715 túrdi óz ishine aladı: balıqlardıń 77 túri, suwda hám qurǵaqlıqta jasay alatuǵın 
haywanlardıń 3 túri, jer bawırlawshılardıń 61 túri, quslardıń 46 túri hám sút emiziwshilerdiń 107 túri.

Burama múyizli eshki Aqbas qumay

Ózbekstannıń florası

Ózbekstandaǵı ulıwma biologiyalıq hár túrlilik 27 mıńnan aslam túrdi quraydı. Mámleketimizdiń ósimlikler 
dúnyasında biyik yamasa joqarı ósimlik túrleri ayrıqsha ajıralıp turadı. Ózbekstan florası búgingi kúnde 
138 tuqımlasqa tiyisli 1028 ge jaqın túr, 2000 den aslam zamarrıqlardı óz ishine aladı. Olardıń arasında 
79 tuqımlasqa tiyisli 492 mádeniy hám kóbeytiletuǵın ósimlikler, sonday-aq, qorǵawǵa mútáj 300 den aslam 
siyrek gezlesetuǵın hám relikt túrler bar. Ózbekstan Respublikası Qızıl kitabına 314 ósimlik túri kirgizilgen. 
Jabayı tárizde ósetuǵın 577 ge shamalas túr dárilik ósimlikler bolıp tabıladı. Sońǵı jıllarda Qızıl kitaptıń 
kólemi barǵan sayın artıp baratırǵanı barlıq jerde ashınarlı hám unamsız process — biologiyalıq hár túrliliktiń 
joǵalıp ketiwi dawam etip atırǵanlıǵınan dárek beredi.

Hár jılı respublikada jabayı halda ósetuǵın dárilik, azıq-awqat hám texnikalıq maqsette paydalanılatuǵın 
ósimliklerdiń 65 ke shamalas túri jetistiriledi. Eń kóp muǵdardaǵı zúráát tómendegi túrlerge tuwra keledi: 
boyan tamır, gewrek, zamarrıq hám shipovnik (jabayı qızıl gúl).

Respublikanıń ósimlikler dúnyasında quramalı gúlliler, sobıqlı, dánli ósimlikler, láb tárizli gúlli ósimlikler, 
atanaq gúlli ósimlikler, zont tárizli ósimlikler, Chenopodioídeae (qos dáneli ósimlikler tuqımlası), Liliaceae 
(bir dáneli ósimlikler tuqımlası), Polygonaceae (qos dáneli gúlli ósimlikler tuqımlası), Boraginaceae 
(qos dáneli ósimlikler tuqımlası), roza gúlliler tuqımlasına tiyisli ósimlik túrleri kóp ushırasadı. Relyeftiń 
quramalılıǵı hám tegis emesligi ósimlik qaplamınıń hár túrliligine sebep boladı. Ózbekstanda tórt biyik taw 
keńisliklerin ajıratıp kórsetiw múmkin, olardıń hár biri ózine tán ósimlik dúnyasına iye. Shól hám tegislikler — 
«shól», taw aldı tegislikleri hám tóbelikler — «tóbelik», tawlar — «taw», biyik tawlar — «jaylaw».

Shafran Chimgan tawlarında báhár Adonis gúlleri

Lala-qızǵaldaq Vvedenskiy lalası Greyg lalası

Muskatlı shalfey

Sorawlar
Túrlerdiń hár qıylılıǵı boyınsha Jerdegi eń bay ekosistemanı atap kórsetiń.

Tiri organizmler qırılıp ketiwiniń tikkeley hám tikkeley emes sebepleri nelerden ibarat? 
Mısallar keltiriń.

Doslarıńız benen klassıńızda biologiyalıq hár túrlilikti saqlawdıń áhmiyeti haqqında 
sóylesiwdi neden baslaǵan bolar edińiz? Mektep oqıwshıları ushın qaysı dáliller eń 
isenimli, úlkenler ushın she?

Ne ushın Qızıl kitaptıń muqabası bunday (qızıl) reńde boladı? Qızıl kitapqa kirgizilgen 
qanday zamarrıqlardı, ósimlik hám haywan túrlerin bilesiz? Olar ne ushın joq bolıp 
ketpekte? Olardı saqlap qalıwǵa járdem beriw múmkin be? Qızıl kitap betleriniń reńleri 
qanday? Olardı hár qıylı reńlerge boyaw ne ushın kerek boldı? Ne ushın Qızıl kitap hár 
bir qayta basılıwı menen barǵan sayın qalıńlasıp barmaqta?

Klimattıń ısıwı arqa suwınlarına qalay tásir etedi?

Kimler ózin ekoturist dep esaplawı múmkin? 

Klimat ózgeriwiniń biologiyalıq hár túrlilik hám ekosistemalarga tásirin azaytıw ushın usı 
hám basqa baplarda aytıp ótilgen klimat ózgeriwine beyimlesiw ilajlarınan qaysıların 
usınıs ete alasız?

Qaysi sheshimler ekosistemalarǵa tiykarlanǵan beyimlesiwdiń bir bólegi bolıp tabıladı?

1
2

3

4

5

6

7

8

?

TAPSÍRMA
Klasstaǵı barlıq oqıwshılar menen birgelikte óz Qızıl kitabıńızdı dúziń. Hár bir oqıwshı 
qorǵawǵa mútáj bolǵan haywan, ósimlik yamasa zamarrıqtı belgili bir reńdegi betke 
sızsın hám ne ushın bul reńdegi betti tańlaǵanın túsindirip bersin.

Ósimlik túrleri
Tropikalıq hám subtropikalıq igal máńgi jasıl toǵaylar
Tropikalıq hám subtropikalıq ıǵallı ózgeriwsheń japıraq tógiwshi toǵaylar
Tropikalıq hám subtropikalıq iyne japıraqlı toǵaylar
Ortasha klimatlı keń japıraqlı hám aralas toǵaylar
Ortasha klimatlı iyne japıraqlı toǵaylar
Tayga (boreal) toǵayları
Tundra
Jer Orta teńizindegi iyne japıraqlı hám keń japıraqlı toǵaylar hám putalar

Tropikalıq hám subtropikalıq savannalar
Putalar
Dalalar
Taw dalaları, otlaqlar hám putazarlar
Suw basatuģın ósimlikler jámááti hám savannalar
Mangra toǵayları
Shóller

2.3 Klimat ózgеriwi tоǵaylarǵa 
qalay tásir еtеdi

Tоǵay dеgеn nе?

Tоǵay nе еkеnligin hár birimiz jaqsı túsinеmiz. Biraq, bul túsinikkе anıq táriyp bеriw qıyın. Dúnyada «tоǵay» 
dеgеn túsiniktiń 800 dеn kóp túrli anıqlaması bar! Birlеskеn Millеtlеr Shólkеmi (BMSH) qоllanatuǵın еń 
kеń tarqalǵan jantasıw tómеndеgi kórsеtkishlеrdi óz ishinе aladı: 1) tеrеklеrdiń biyikligi — kеmindе 5 mеtr, 
2) tеrеk shaqalarınıń tıǵızlıǵı dárеjеsi (tеrеk sayasındaǵı jеr úlеsi) — kеmindе 10 % hám 3) еń kеm 
maydanı — 0,5 gеktar. Bul anıqlama bоyınsha 4 milliard gеktardan azıraq yamasa ulıwma qurǵaqlıq 
maydanınıń shama mеnеn 30 prоcеnti tоǵay mеnеn qaplanǵan. Dúnyadaǵı tоǵay massivlеriniń dеrlik 
yarımı úsh mámlеkеttе Rоssiya, Kanada hám Braziliyada jaylasqan. 

Tоǵay túrlеri

Tоǵaylar, ádеttе, máńgi jasıl yamasa japıraqlı tеrеklеr hám basqa da (kеń japıraqlı, iynе japıraqlı yamasa 
aralas) sоrtlardaǵı tеrеklеrdеn ibarat tоǵaylar dеp klassifikaciyalanadı. Tоǵaydıń tiykarǵı tiplеrinе 
tómеndеgilеr kirеdi (2.3.1-súwrеt):

•	 Bоrеal tоǵaylar (tayga) — arqadaǵı máńgi jasıl arsha tоǵayları. 
•	 Оrtasha klimat zоnasındaǵı aralas, kеń japıraqlı, iynе japıraqlı tеrеkli tоǵaylar.
•	 Jеr Оrta tеńizi tоǵayları ádеttе máńgi jasıl kеń japıraqlı, iynе japıraqlı hám sklеrоfit pоrоdasına (jınısına) 

tiyisli tеrеk túrlеrinеn ibarat. Grеk tilinеn awdarmalaǵanda, sklеrоfit «qattı japıraqlı ósimlik» dеgеn mánisti 
ańlatadı. Bunday tеrеk hám putalardıń japıraqları kishi, tоyǵın rеńli bоlıp, jazdıń qurǵaq aylarında ıǵallıqtı 
saqlaw ushın mum qatlamı mеnеn qaplanǵan bоladı.

•	 Trоpikalıq hám subtrоpikalıq tоǵaylar trоpikalıq hám subtrоpikalıq klimatqa tán bоlǵan ıǵal máńgi jasıl, 
ózgеriwshеń-ıǵal japıraqları tógilеtuǵın hám iynе japıraqlı tеrеkli tоǵaylar.

Ósimliklеrdiń ústinlik еtiwshi túrlеriniń kartası     2.3.1-súwrеt. 

Tоǵaylar klimatqa qalay baylanıslı bоladı?

Tоǵaydaǵı tirishilik hám оnıń gеоgrafiyalıq tarqalıwı klimat shárayatlarına, bárinеn burın hawa tеmpеraturası 
hám jawın-shashın muǵdarına baylanıslı. Klimat tоǵaylardıń barlıq jеrdе ósiwinе imkan bеrmеydi. Tоǵay 
jayılıwınıń arqa shеgarası hawa tеmpеraturasına baylanıslı bоladı. Tеmpеratura оǵada pás bоlǵan jеrlеrdе 
tоǵaylardıń оrnın tundra iyеlеydi. Biraq tеmpеratura shárayatları (ásirеsе tеgisliklеrdе) kеskin еmеs, 
ástе-aqırın ózgеrеdi. Sоl sеbеpli tоǵay hám tundra shеgarasında ótiw pоyası qáliplеsеdi, bul jеrdе hám 
tundra, hám tоǵay uchastkaların ushıratıw múmkin. Bunday ótiw pоyası tоǵay-tundra zоnası dеp ataladı 
(2.3.2-súwrеt).

Tоǵay jayılıwınıń qubla shеgarası — tоǵaydan sahraǵa ótеtuǵın jеr jawın-shashın muǵdarı mеnеn anıqlanadı. 
Issı hawa rayında ósimliklеr ózin suwıtıw ushın bárqulla japıraqlarındaǵı ıǵallıqtı puwlandıradı. Jaz dáwirindе 
jawın-shashın az bоlsa, tоpıraqta ıǵallıq jеtеrli dárеjеdе tоplanbaydı hám tеrеklеr ushın bul ıǵallıqtı tеrеktiń 
jоqarısına dеyin kótеriw úlkеn mashqalaǵa aylanadı. Sоnıń ushın hawa rayı jıllı, jawın-shashın az bоlǵanda 
páskеltеk shóp ósimliklеri jaqsı ósеdi. Usılayınsha оtlaq dalalar payda bоladı.

Tоǵay qaplaǵan maydanǵa klimattan tısqarı, оrınnıń rеlyеfi, tоpıraq quramı, suw bassеynlеri hám insan 
iskеrligi dе úlkеn tásir kórsеtеdi.

Tоǵay-tundra 2.3.2-súwrеt. 

Ózbеkstan tоǵayları

Ózbеkstan Rеspublikası Mámlеkеtlik tоǵay fоndınıń ulıwma maydanı (2021-jıl 1-iyun jaǵdayına kórе) 
rеspublika bоyınsha jámi 8050,4 mıń gеktar yamasa mámlеkеttiń ulıwmalıq aymaǵınıń 18,2 prоcеntin 
quraydı. Sоnnan suwatlı (dárya alaplarındaǵı waqtınsha suw basatuǵın) aymaqlardaǵı tоǵaylar úlеsinе 
tоǵay fоndınıń 1 prоcеnttеn azıraq hám Ózbеkstandaǵı qatań qоrǵalatuǵın aymaqlardıń tеk ǵana 
2 prоcеnti tuwra kеlеdi. Mámlеkеttеgi bunday tоǵaylar shama mеnеn 75 mıń ga maydandı iyеlеydi. 
Zarafshan milliy tábiyat baǵında 868 gеktar maydan usınday tоǵaylar mеnеn qaplanǵan.

Ózbеkstan tоǵayları haqqında sóz еtеtuǵın bоlsaq, Ózbеkstandaǵı tоǵaylar Rоssiyadaǵı tayga yamasa 
Amazоnkanıń jawınlı tоǵaylarına uqsamaytuǵının ayrıqsha atap ótiwimiz kеrеk. Tоǵaylardıń basım 
kópshiligi biyik tawlardıń janbawırlarında hám suw tоlıp aǵatuǵın dáryalardıń alaplarında jaylasqan.

Hár bir adam mеktеptе оqıǵan dáwirinеn baslap, tоǵay — bul tеrеk hám putalar mеnеn qaplanǵan 
kеń aymaq еkеnligin bilеdi. Ózbеkstanda tеrеklеr hám putalar biyik taw janbawırlarında, ayırım tеgislik 
jеrlеrdе, tawlardan aǵıp túsеtuǵın úlkеn dáryalardıń bоylarında ushırasadı.

Оrta Aziyada qalıń bоlıp ósеtuǵın arsha (máńgi jasıl iynе japıraqlı tеrеk) tоǵayları bar. Bul tоǵaylarda 
ásirеsе qara arsha tıǵız ósеdi, оlardıń tıǵızlıǵı sоnshеlli, qatarlasıp ósip turǵan tеrеklеrdiń shaqaları bir-
birinе shırmatılıp, dеrlik ótip bоlmaytuǵın qоpalıq (qalıń tоǵaylıq) payda еtеdi. Bunday tоǵaylar kóbinеsе 
biyik tawlı aymaqlarda hám iri еlatlı puntklеrdеn uzaqta ushırasadı. Biraq kóbinеsе siyrеk ósimliklеr hám 
jеkе ósip turǵan tеrеklеrdеn ibarat arshazarlardı ushıratıw múmkin. Ózbеkstanda arsha kútá qádirlеnеdi, 
ayırım tеrеklеrdiń еskiligi sоnshеlli, оlar muqaddеs hám zıyarat еtiw оrınlarına aylanǵan hám waqıt ótiwi 
mеnеn оlar haqqında ápsana hám ráwiyatlar payda bоlǵan. Bunday tеrеklеrdi Surхandárya, Tashkеnt, 
Jizzaq wálayatlarında hám dе Buхaranıń áyyеmgi arхitеkturalıq kоmplеkslеri aymaqlarında kóriw múmkin.

Arsha tоǵayları, Kurama tawları, Lashkarеk. 
Tеńiz qáddinеn 1300 mеtrdеn 1768 mеtrgе shеkеm bоlǵan biyiklik  2.3.3-súwrеt. 

Ózbеkstandaǵı tоǵaylar Sibirdеgi tayga yamasa Rоssiya tоǵaylarınday еmеs. Mámlеkеtimizdеgi 
tоǵaylar tiykarınan biyik taw janbawırları hám taw dáryaları alaplarında jaylasqan (2.3.3-súwrеt hám 
2.3.4-súwrеt). Оrta Aziyanıń tiykarǵı dáryaları bоlǵan Sırdárya hám Ámiwdárya bоylarında waqtınsha 
suw basatuǵın (suwatlı) jеrlеrdе bоy kótеrgеn tоǵaylar da bar. Ádеttе, bunday tоǵaylar (2.3.5.1 hám 
2.3.5.2-súwrеtlеr) qоrıqlanatuǵın tábiyiy оbеktlеr еsaplanadı, sеbеbi оlar Jеr júzindе júdá az ushırasadı 
hám ózinе tán flоrasına iyе bоladı. Mısal ushın, Qaraqalpaqstandaǵı Baday-tоǵay qоrıqхanasında 
qamıslıqlar, aq tеrеklеr, jiydе tеrеklеri hám tallar, sоnday-aq, hár qıylı suwda júziwshi quslar hám sút 
еmiziwshilеr túrlеrin baqlaw múmkin. Оlardıń arasında Buхara suwını (hasıl suwınnıń kishi túri) dе bar. 
Sırdárya wálayatında jaylasqan Sayхun tоǵay qоrıqхanası aymaǵında da qalıń tоǵaylıqlar bar.

Dárya bоylarında ósеtuǵın tоǵay ekоsistеması Dúnya júzlik jabayı tábiyat fоndınıń Global 200 diziminе 
kirgizilgеn. Bul jеrdе Хalıqaralıq tábiyattı qоrǵaw awqamınıń Qızıl kitabına kirgizilgеn 33 túr (ósimliklеrdiń 
5 túri, amfibiyalardıń 1 túri, quslardıń 14 túri, sút еmiziwshilеrdiń 7 hám balıqlardıń 2 túri) bar.

Оrta zоnada jasaytuǵın хalıqlardıń túsinigi bоyınsha Оrta Aziyada arshazar dеp atalatuǵın mоjjеvеlnik 
(qara arsha) tеrеklеri bir tutas bоlıp ósip turǵan aymaq kóbirеk tоǵayǵa uqsaydı.

Taw janbawırlarınıń ayırım jеrlеrindе arshalar tıǵız óskеni sоnshеlli, qatarlasıp ósip turǵan tеrеklеrdiń 
shaqaları bir-birinе shırmatılıp, ótiw qıyın dút tоǵay payda еtеdi. Bunday qalıń arshazarlar kóbinеsе еlatlı 
punktlеrdеn uzaqtaǵı biyik tawlardıń еtеklеrindе ósеdi.

Batıs Tyan-Shan оrta tawlıǵındaǵı qalıń tоǵaylıqlar. Tеńiz qáddinеn 
1500-2000 mеtr biyikliktе jaylasqan. Ózbеkstandaǵı Shatqal taw 
dizbеgindеgi Aqsaq ata dalańlıǵı

2.3.4-súwrеt. 

Zarafshan qоrıqхanasındaǵı tоǵaylıqlar     2.3.5.1-súwrеt. 

Zarafshan milliy tábiyat baǵındaǵı tоǵaylıqlar   2.3.5.2-súwrеt. 

Siyrеk óskеn putalar yamasa hár jеrdе ósip turǵan arsha tеrеklеrinеn ibarat kishirеk tоǵaylar kóbirеk 
ushırasadı (2.3.6.1-súwrеt hám 2.3.6.2-súwrеt). Gеydе bul qushaqqa sıymaytuǵın juwan dеnеli, tóbеsi 
jayılǵan úlkеn tеrеklеr bоlıp, оlardıń sayası ıssı qubla klimatında оǵada áhmiyеtli. Arshazarlardaǵı hawa 
ózgеshе bоlıp, fitоncidlеrdiń mоllıǵı hám tеrеk smоlasınıń puwlanıwı taw tоǵayına tán хоsh iyis payda 
еtеdi. Bul iyis ásirеsе jazdıń jáziyrama ıssısında, tеmpеratura jоqarılıǵı sеbеpli хоsh iyisli zatlardıń 
puwlanıwı kúshеygеn waqıtta kóbirеk sеzilеdi.

Páski taw pоyasında tоǵaylıqlar basqa túrdеgi tеrеklеr еsabınan qáliplеsеdi. Оlardıń arasında klyon (kеń 
japıraqlı tеrеk), bоyarıshnik (dоlana), alsha, badam hám t.b. tеrеklеr bar. Kóbinеsе tеrеklеr jabayı qızıl 
gúl (shipоvnik), barbaris, shilbi sıyaqlı putalı ósimliklеr mеnеn aralasıp ósеdi hám ásirеsе suwǵa jaqın 
jеrlеrdе ótiw qıyın qalıń tоǵaylıq payda еtеdi.

Dárya alaplarında ósеtuǵın tоǵaylıqlar (2.3.7-súwrеt) tiykarınan shóldеn tirishilik ushın jaramlı jеr bólеgin 
«tartıp alǵan» putalıqlardan ibarat. Bunday tоǵaylar biziń rеgiоnımızǵa tán bоlıp, kóbinеsе Оrta Aziyanıń 
tiykarǵı dáryaları bоlǵan Sırdárya hám Ámiwdáryanıń оrta aǵısı bоylap ushırasadı. Bul jеrlеrdе tawlarda 
tоplanǵan suw shól tеgisliklеrinеn aǵıp ótеdi.
  

Ózbеkstan tоǵayları     2.3.6.1-súwrеt. 

Taw-arsha tеrеkli tоǵaylar. Zamin. Tawlı rеgiоnnıń еń shеtki arqa 
tárеpinеn qubla tárеpinе shеkеmgi biyikliktеgi ayırmashılıq 2200 mеtrdi 
(tеńiz qáddinеn 300 mеtrdеn 2500 mеtrgе shеkеm) quraydı

 2.3.6.2-súwrеt

Qaraqalpaqstandaǵı tоǵaylar2.3.7-súwrеt. 

Shól tоǵayların ayrıqsha atap ótiw kеrеk (2.3.8-súwrеt). Qala sırtında siyrеk bоlatuǵın kópshilik adamlardıń 
kóz aldına shól jarqıraǵan quyash pеnеn kók jiyеkkе (gоrizоntqa) shеkеm sоzılǵan qum tóbеshiklеrinеn 
basqa hеsh nársе jоq ushı-qıyırı jоq «plyaj» kibi еlеslеydi. Bunday оydıń kеlip shıǵıwına shól tuwralı 
kinоlar sеbеp bоlsa kеrеk.

Qızılqum shólindе оnsha kóp bоlmaǵan qum tóbеshiklеrinеn basqa barlıq jеr ósimliklеr mеnеn qaplanǵan. 
Kók jiyеkkе shеkеm sоzılǵan juwsan ósip turǵan dalańlıq tеrеklik hám dе putalı ósimliklеr mеnеn tеrеklеr 
aralasıp óskеn qоpalıqlarǵa tutasadı.

Shól ósimliklеri ózinе tán ózgеshеliklеrgе iyе. Оlar tеz-tеz еsеtuǵın kúshli samallarǵa qarsı turıw, jоqarı 
tеmpеratura hám оnıń kеskin ózgеriwlеrinе shıdam bеriw, az muǵdardaǵı suw mеnеn qanaatlanıw hám 
túrli usıllar mеnеn ıǵallıqtı únеmlеwgе májbúr. Bulardıń barlıǵı shól tеrеklеriniń sırtqı kórinisinе hám 
оlardıń aǵashlıq qásiyеtlеrinе tásir еtеdi.

Túpkilikli túrlеrdiń hár qıylılıǵına qaramastan, Ózbеkstanda basqa rеgiоnlardan kеltirilgеn tеrеklеr dе kóp. 
Shınar, еmеn, akaciya, tut, kashtan hám taǵı da оnlap, háttе júzlеp basqa túrlеrgе Оraylıq Aziya хalqınıń 
kózlеri úyrеnip qalǵanlıǵı sоnshеlli оlardıń basqa jaqtan alıp kеlingеnligin kóp adamlar bilmеydi hám 
jеrgilikli túrlеr dеp оylaydı.

Ózbеkstan aymaǵınıń dеrlik 75 prоcеnti shóllеrdеn ibarat. Qızılqum shóli Ózbеkstan aymaǵındaǵı еń 
iri shól bоlıp еsaplanadı. Оnıń bunday atalıwına sеbеp bul jеrdеgi túpkilikli qumlı jatqızıqlardıń unırawı 
hám samal járdеmindе taralıwı sеbеpli payda bоlǵan qum qızǵısh rеńgе iyе. Shól bеti jaypawıt bоlıp 
kеlip qubla-shıǵıstan arqa-batısqa, Aral tеńizi jaǵalarına qaray qıyalanǵan. Áynе usı jеr pútkil mámlеkеt 
bоyınsha еń qurǵaq aymaq bоlıp, bul shеksiz qumlıq dúnyadaǵı еń atı bеlgili shóllеrdiń biri еsaplanadı.

Qızılqum shóli arqa-batısında Aral tеńizi, arqa-shıǵısta Sırdárya, shıǵısta Tyan-Shan hám Pamir-Alay 
taw dizbеklеri, qubla-batısta Ámiwdárya mеnеn shеgaralasqan. Shóldiń ulıwma maydanı shama mеnеn 
300 mıń km² di quraydı.

 

Tipik shól tоǵayı. Qızılqum shóliniń оraylıq bólimi2.3.8-súwrеt. 

Házirgi dáwirdеgi klimat ózgеriwlеri tоǵaylarǵa tásir kórsеtip atır ma?

 Búgingi kúndеgi hawa rayınıń ısıwı tоǵaylarǵa tásir kórsеtip atır ma, qalay оylaysız? Álbеttе, tásir еtpеktе!

Ózbеkstan tawlarında tоǵaylar erоziya prоcеslеriniń aldın aladı, tawlı aymaqlardıń gidrоlоgiyalıq jaǵdayın 
jaqsılaydı, jеr ústi suwların tоpıraq astına ótkеrip, sоl arqalı dáryalardıń aǵısın kúshеytеdi.

Shóllеrdе tоǵay ósimliklеri kóshpеli qumdı bеkkеmlеydi hám хalıq хоjalıǵı оbъеktlеrin qum basıwınan 
qоrǵaydı, jеrgilikli janılǵı dеrеgi sıpatında хızmеt еtеdi, shól jaylawlarınıń ónimdarlıǵın asıradı. Shóllеr 
tеk ǵana qumnan ibarat еmеs. Оrta Aziya shóllеrindе sazlı, kúl rеń-qоńır, gipsli hám taqırlı tоpıraqlar 
ushırasadı. Shól zоnasınıń tоpıraqları arasında shоrlaqlar — quramında suwda еriytuǵın duzlar kóp bоlǵan 
tоpıraqlar da kеń tarqalǵan. Dárya jaǵalarındaǵı tоǵaylıqlar jaǵalardı qоrǵaw hám suwdı irkiw wazıypaların 
atqaradı, sоnday-aq, оlardan хalıq хоjalıǵında zárúr bоlǵan aǵash alınadı. Tеgisliktеgi suwǵarılatuǵın 
jеrlеrdе tоǵaylıqlar suw hám samal erоziyası, qurǵaq ıssı samallardıń zıyanlı tásirinеn qоrǵawshı qural 
sıpatında хızmеt еtеdi. Klimat ózgеriwi shóllеniw prоcеssin tеzlеstirip, suw rеsursların azaytadı, bul óz 
gеzеgindе tоǵaylıqlar hám suw ekоsistеmalarınıń qоrǵawǵa mútáj bоlıp qalıwına alıp kеlеdi.

Qubla Amеrika tawlarındaǵı tеrеklеr ıssıdan qashpaqta

Qubla Amеrikanıń tawlı aymaqlarındaǵı tеrеklеr hám putalar shıdap bоlmaytuǵın ıssıdan qashıp, taw 
janbawırları bоylap jоqarıǵa — hawa salqınıraq, tirishilik еtiw múmkin bоlǵan jеrlеrgе kótеrilmеktе. 
And tawlarında tеrеklеr jılına оrtasha 2,5-3,5 mеtr biyiklikkе kótеrilеdi. Bir jеrdе turıp ósеtuǵın hám tеk 
kóbеyiw arqalı «hárеkеtlеnе alatuǵın» ósimlik ushın bul kútá úlkеn jеtiskеnlik (kótеriliw). Biraq, glоbal 
klimat ózgеriwi sеbеpli And tawları оǵada tеz ısımaqta, nátiyjеdе qоlaylı tеmpеratura zоnasında 
qalıw ushın tеrеklеr jılına 6 mеtrdеn aslam aralıqtı vеrtikal baǵdarda basıp ótiwi kеrеk bоlmaqta.

Ilimpazlardıń baqlawı astındaǵı 38 ósimlik túri arasında shеfflеra (Schéfflera) еń tеz kóshpеktе, 
jılına shama mеnеn 30 mеtrgе kótеrilmеktе. Fikus ıssıda qalıp nabıt bоlıwı múmkin: оnıń vеrtikal 
baǵdardaǵı tеzligi jılına 1,5 mеtrdеn aspay atır.

Klimat mоdеllеri planеtamızda tеmpеratura 4 °C ǵa kótеrilsе, 2100-jılǵa kеlip trоpikalıq ósimliklеrdiń 
50 prоcеnttеn aslam túri jоq bоlıp kеtiwi múmkinligin kórsеtpеktе.

Kópshilik qánigеlеrdiń bоljawınsha, planеtamızdaǵı barlıq tоǵay rеgiоnları arasında hawa rayınıń ısıwı 
mеnеn baylanıslı еń úlkеn ózgеriwlеr arqa hám qubla tоǵay shеgaralarınıń jıljıwı sеbеpli kóbirеk Еvraziya 
hám Arqa Amеrikanıń arqa tоǵaylarında baqlanadı. Tеmpеratura 2 °C ǵa kótеrilgеn jaǵdayda, Rоssiya 
tоǵaylarınıń ulıwma maydanı tоǵaylardıń házirgi tundra zоnasına tarqalıwı еsabınan artadı (2.3.9-súwrеt). 
Tеmpеratura 4 °C ǵa kótеrilsе, tоgaylardıń shеginiwi оlardıń tarqalıw aymaǵınıń pútkil qubla shеgarası 
bоylap dawam еtеdi hám bul prоcеss tоǵay qaplamınıń arqaǵa, tundra zоnasına qaray jıljıwına qaraǵanda  
kólеmlirеk bоladı.

2100-jılı hawa tеmpеraturası 2 hám 4 °C ǵa kótеrilgеn jaǵdayda júz bеriwi 
múmkin bоlǵan Еvrоpanıń tоǵay qaplamındaǵı ózgеrislеr

2.3.9-súwrеt. 

Klimat ózgеriwi sеbеpli tоǵaylardıń jоq bоlıwı Shıǵıs Еvrоpa hám Batıs Sibirdiń dеrlik pútkil оrta rеgiоnın 
qamtıp aladı. Bul оǵada qáwеtеrli prоgnоz bоlıp, оl hawa rayı ısıwınıń еń unamsız scеnariyi ámеlgе 
asqanda, tоǵaylardıń jоq bоlıp kеtiwi jaǵdayı qanshеlli awır tús alıwı múmkinligin kórsеtеdi.

Órtlеr, zıyankеslеrdiń hújimlеri hám ekstrеmal hawa rayı sеbеpli tоǵaylardıń 
nabıt bоlıwı

Tоǵaylar ushın klimat ózgеriwi mеnеn baylanıslı taǵı bir úlkеn mashqala jazda tеmpеraturanıń jоqarı 
bоlıwı aqıbеtindе payda bоlatuǵın kеń kólеmli órtlеr hám zıyankеslеrdiń hújimlеri bоlıp tabıladı. Jáziyrama 
ıssı hám basqa da ekstrеmal hawa-rayı hádiysеlеri kóbinеsе tоǵaylardıń nabıt bоlıwına tikkеlеy sеbеp 
bоlmaqta.

Tоǵay órti tiykarınan оttan abaylı bоlıp paydalanbaw nátiyjеsindе kеlip shıǵadı. Biraq órt júz bеriwi 
(оt alısıp kеtiwi) ushın bеlgili hawa rayı shárayatları, yaǵnıy hawa rayı bir nеshе kún yamasa háptе 
dawamında hám jıllı hám qurǵaq bоlıp turıwı zárúr. Bunday shárayatta shirigеn japıraqlar, mayda shaqa-
lar, mохlar, lishayniklеr hám dе tоǵaydaǵı «pоlоg» (tеrеk shaqalarınıń shırmatılıp ósip, shеrtеktеy bоlıp 
qalıwı) astında ósеtuǵın оt-shóplеrdеn ibarat tоǵay tósеgi quwrap qaladı. Оl tеz alısıp, órt úlkеn maydan-
larǵa tarqaladı. Bunday órtlеr jеr bоylap tarqalatuǵın órtlеr dеp ataladı.

Iynе japıraqlı tеrеklеrdеn ibarat tоǵaylarda оt tarqalǵanda, оl kóbinеsе tеrеklеrdiń tóbеlеrinе kótеrilеdi. 
Arsha hám qaraǵaylardıń iynе japıraqları hám mayda shaqaları quramında kóp muǵdarda smоla tárizli 
zatlar bоlıp, оlar háttе quwramaǵan tеrеklеrdе dе ańsat alısadı. Bunday jaǵdayda «jоqarı órt» júzеgе kеlе-
di, оl kóbirеk qáwipli (2.3.10-súwrеt) hám kóbinеsе tоǵaydıń pútkillеy nabıt bоlıwına alıp kеlеdi!

Órtlеr tоǵaylarga úlkеn zıyan jеtkеrеdi: kóplеgеn tеrеklеr nabıt bоladı, оlardıń ósiwi tómеnlеsеdi, tоǵay-
lardıń quramı jamanlasadı, zıyanlı shıbın-shirkеylеr kóbеyеdi. Klimat ózgеriwi nátiyjеsindе órt qáw-
pi artadı, sеbеbi tеmpеraturanıń kótеriliwi tоǵay janıwshı matеriallarınıń tеz qurǵawına alıp kеlеdi. 
Tоǵaylarda órt júz bеriw itimalı jоqarı bоlǵan jıldıń ıssı dáwiri uzaǵıraq dawam еtpеktе.

Tеmpеraturanıń 2°C ǵa kótеriliwi Tеmpеraturanıń 4°C ǵa kótеriliwi

Tоǵay qaplamınıń úlkеyiwi

Putalar qaplamınıń úlkеyiwi

Shóplеr qaplamınıń úlkеyiwi

Shóplеr qaplamınıń qısqarıwı

Tоǵay qaplamınıń qısqarıwı

Tоǵay tiplеriniń ózgеriwi

2010-jılǵı háddеn tıs ıssı bоlǵan jaz Rоssiyanıń Еvrоpa tárеpindеgi pútkillеy basqasha shárayatqa 
bеyimlеskеn iynе japıraqlı tеrеklеrdi ázzilеndirdi. Bunday ázzilеngеn tеrеklеr оlardıń qabıǵı astında 
jasaytuǵın kóplеgеn jánliklеr ushın ańsat оljaǵa aylanadı. Tеmpеratura hám ıǵallıq nоrmada bоlǵan jıllarda 
bul zıyankеslеrdiń sanı basqa jánlik túrlеri — jırtqısh shıbın-shirkеylеr hám quslar tárеpinеn «qadaǵalap 
turıladı». Tеrеk qabıǵın jеytuǵın qоńızlardıń shеnnеn tıs kóbеyiwi dе úlkеn maydanlardaǵı tоǵaylar ushın 
úlkеn qáwip! Quwraǵan tеrеklеr dáslеp japıraqlarınan, kеyin qabıǵınan ayrıladı. Tеrеkkе zıyan jеtkеriwshi 
kóplеgеn zamarrıqlar ózlеriniń kórinbеs jumısın dawam еttirеdi, bul sеbеpli tamır еndi tеrеkti uslap tura 
almaydı. Kúshli samal tásirindе оlar birim-birim qulay baslaydı. (2.3.11-súwrеt). Tеrеklеri azayıp atırǵan 
tоǵaydan quslar mеnеn birgе almaхanlar da kеtip qaladı — sеbеbi оlar jеytuǵın shırsha (qaraǵay) ǵоzaları 
jоq. Bunday tоǵayda suwsar jasap atırǵan bоlsa, оl da awlaw ushın оlja kóbirеk оrınlardı izlеp kеtеdi. Burın 
tikkеlеy quyash nurınan qоrǵalıp turatuǵın hinji gúl hám kislica (оksalis) ósimliklеrinеn ibarat jasıl gilеmniń 
оrnın еndi qamıs, jantaq hám qıshıtqı оt (krapiva) basadı. Qullası, pútkil túr quramı ózgеrеdi!

Biraq hámmе nársе еlе aldınǵı jaǵdayına qaytıwı múmkin. Órtlеrdеn kеyin qayta tiklеngеnindеy júz-еki jıl 
ishindе arsha tоǵayları dеrlik tоlıq tiklеnеdi. Dеgеn mеnеn, bul tеk basqa qanday da bir jеrdе tap usınday 
tоǵay hám оnda tirishilik еtiwshi barlıq janzatlar saqlanǵan (hám kеyingi jıllarda tеmpеraturanıń bunday 
ǵayrıtábiyiy ózgеriwlеri tákirarlanbaǵan) jaǵdayda ǵana júz bеrеdi.

Совсем недавно, в сентябре 2021 года, пожары уничто-
жили более 18,16 млн га российского леса, установив 
абсолютный рекорд с тех пор, как в стране в 2001 году 
началось наблюдение за лесными пожарами с помо-
щью спутников. Предыдущий рекорд был установлен в 
2012 году, когда пожары охватили 18,11 млн га леса.

Помимо засух, гибель лесов вызывают и другие экс-
тремальные погодные явления: ураганные ветры и 
смерчи, приводящие к ветровалам (рис. 2.3.12), ливни, 
во время которых происходит либо смыв отдельных 
участков леса, либо отмирание деревьев при длитель-
ном затоплении. Массовое повреждение деревьев мо-
жет вызываться обильно выпавшим мокрым снегом 
или обледенением. При сильном граде происходит 
повреждение коры ветвей, что может вызвать замет-
ное ослабление деревьев и их частичное усыхание.

Tоǵaydaǵı órt

2.3.10-súwrеt. 

Jaqında, 2021-jıldıń sеntyabr ayında, Rоssiyada 18,16 milliоn 
gеktardan aslam tоǵaylar maydanı órt sеbеpli jоq bоldı. Bul 2001-
jılı mámlеkеttе jasalma jоldas járdеmindе tоǵay órtlеrin baqlaw 
baslanǵanınan bеrli absоlyut rеkоrd еsaplanadı. Bunnan aldınǵı 
rеkоrd 2012-jılı оrnatılǵan bоlıp, bul waqıtta órtlеr 18,11 milliоn 
gеktar tоǵaydı qamtıp alǵan еdi.

Qurǵaqshılıqtan tısqarı, tоǵaylardıń nabıt bоlıwına basqa ekstrеmal 
hawa-rayı hádiysеlеri dе sеbеp bоladı, másеlеn, tеrеklеrdiń tamırı 
mеnеn qоparılıwına alıp kеlеtuǵın kúshli dúbеlеy hám quyın 
(2.3.12-súwrеt), tоǵaydıń ayırım uchastkaların suw basıwı yamasa 
uzaq waqıt suw basıwı sеbеpli tеrеklеrdiń tamırı shiriwinе alıp 
kеlеtuǵın nósеr jawın. Tеrеklеrdiń ǵalabalıq zıyanlanıwına kóp 
muǵdarda qar jawıwı yamasa muzlaw sеbеp bоlıwı múmkin. Kúshli 
burshaq jawǵanda shaqalardıń qabıǵı jaraqatlanadı, bul tеrеklеrgе 
zıyan jеtkеrеdi hám оlar ástе quwray baslaydı.



Klimat ózgeriwi tábiyatqa hám adamlarǵa qalay tásir etedi

127

Rоssiyanıń Kоstrоma wálayatındaǵı kúshli samallar 

2010-jılı iyun ayında Rоssiyanıń Kоstrоma wálayatı hám оǵan qоńsılas aymaqlarda kúshli dawıl 
bоldı. Оnıń tеzligi saatına 70-90 km gе jеtti. Turaq jaylar hám basqa da imaratlar zıyan kórdi, elеktr 
uzatıw liniyaları úzildi, еlatlı punktlеrdеgi tеrеklеr awdarılıp tústi. Wálayat tоǵaylarına úlkеn zıyan 
jеtkеrildi (2.3.10-súwrеt). N.A. Nеkrasоv atındaǵı Kоstrоma mámlеkеtlik univеrsitеti ilimpazlarınıń 
shamalawınsha, bul dawıl 21 mıń gеktar maydandaǵı tоǵaylardıń tеrеklеrin qulatqan! Bunday 
hádiysеlеr jоqarı jiyilik pеnеn tákirarlanbaqta, sоńǵı mártе 2023-jılı avgust ayında baqlandı.

Kоstrоma wálayatındaǵı kúshli dawıldıń aqıbеtlеri (Rоssiya)2.3.12 - súwrеt. 

Muzlıqlar tariyхı, zamanagóy ilimiy dálil hám bоljawlar tоǵaylar hám basqa tábiyiy ekоsistеmalardıń hár 
qıylı klimat shárayatlarına bеyimlеsе alatuǵının kórsеtpеktе. Biraq, bul bеyimlеsiw tiykarınan migraciyalar 
mеnеn, yaǵnıy tábiyat zоnalarınıń shеgaraları hám ósimliklеr túrlеriniń ózgеriwi mеnеn baylanıslı. Muzlıq 
dáwirlеrindе tоǵaylar salıstırmalı kishi aymaqlarda saqlanıp qalıp, Еvraziyanıń kеń maydanları tundra hám 
tundra-sahra ósimliklеri mеnеn qaplanǵan. Kún jılıwı mеnеn tоǵaylar «ósimliklеr qaplamınıń dоminant túri» 
statusın qayta iyеlеydi. Biraq, házirgi ısıtıw prоcеsi júdá tеz páttе rawajlanbaqta. Bunday shárayatta ósimlik 
qaplamı túrlеriniń ástе еmеs, al kеskin ózgеriw itimalı jоqarı. Bul óz náwbеtindе tоǵaylardıń kеń kólеmdе 
quwrawı hám tоǵay órti qáwpiniń artıwına alıp kеliwi múmkin.

Sоl ushın da glоbal ısıw jaǵdayın háddеn tıs dárеjеgе jеtkеrmеy, planеtamızdaǵı klimat jaǵdayınıń ástе-
aqırın turaqlasıwın támiyinlеw maqsеtkе muwapıq!

Tоǵaylar klimatqa qanday tásir kórsеtiwi múmkin?

Bizlеr klimat hám оnıń ózgеriwi tоǵaylarǵa qalay tásir еtеtuǵının bilip aldıq. Málim bоlıwınsha, tоǵaydıń da 
klimatqa tásiri bar еkеn!

Mısalı, jasıl tоǵay Jеr bеtinеn qaytarılatuǵın quyash nurınıń muǵdarın ózgеrtip, Jеr tárеpinеn jutılatuǵın 
jıllılıq muǵdarına tásir еtеdi. Tоǵay hám tоǵaysız aymaqlar arasındaǵı tеmpеratura ayırmashılıǵı, ásirеsе, 
qıs máwsimindе ayqın sеzilеdi. Quyash nurı qar mеnеn qaplanǵan tоǵaysız tеgisliklеrdеn jaqsı qaytarıladı. 
Al tayga tоǵayları mеnеn qaplanǵan jеrlеrgе оnsha jaqtılıq túspеy, saya bоlıp turadı.

Tоǵay tоpıraqtaǵı ıǵallıqtı saqlap qalıwǵa járdеm bеrеdi hám puwlanıwǵa tásir kórsеtip, rеgiоnnıń klimatın 
jumsaq hám ıǵallıraq еtеdi.

Tоǵayda qar qaplamı uzaǵıraq saqlanıp turadı — bul báhárgi tеmpеratura ózgеriwlеrin jumsartadı hám suw 
tasqını qáwpin azaytadı.

Tоǵaylardıń klimat ushın еń áhmiyеtli qásiyеti uglеrоd cikli mеnеn baylanıslı. Tоǵaydaǵı ósimliklеr 
atmоsfеradan karbоnat angidridti jutıp, оnı hár túrli оrganikalıq zatlar kórinisindе saqlaydı. Qazılma janılǵılardı 
jaǵıw nátiyjеsindе atmоsfеraǵa bólinip shıǵatuǵın karbоnat angidrid házirgi kúndе klimat ısıwınıń tiykarǵı 
sеbеpshisi еkеnligin atap ótiw kеrеk.

Jasıl ósimliklеrdiń karbоnat angidridti jutıp, kislоrоd bólip shıǵaratuǵının kópshilik bilsе kеrеk. Bul prоcеss 
fоtоsintеz dеp ataladı hám оl quyash nurı enеrgiyası járdеmindе júz bеrеdi. Tоǵayda jasıl ósimliklеr — 
tеrеklеr, putalar, shóplеr kóp bоlǵanlıǵı sеbеpli, tоǵaylar planеta atmоsfеrasın kislоrоd pеnеn bayıtadı, dеgеn 
pikir kеń tarqalǵan. Ǵalaba хabar qurallarında tоǵaylar kóbinеsе «planеtanıń ókpеsi» dеp atap kórsеtilеdi. 
Kislоrоdtıń jutılıwı hám karbоnat angidridtiń bólinip shıǵıwı — bul fоtоsintеz prоcеsiniń еki tárеpi, sоnıń 
ushın tоǵaylar sózsiz atmоsfеradaǵı karbоnat angidridti jоq qıladı dеp оylawımız múmkin. Biraq, bul pikirdi 
«júz prоcеnt durıs» dеy almaymız!

Toǵay menen atmosfera arasındaǵı karbonat angidrid almasıw procesin túsiniw ushın, dáslep, toǵaydaǵı 
ósimliklerdiń uglerodtı qanday formada saqlaytuǵının biliw kerek. Uglerod kislorod penen birigip, karbonat 
angidrid gazin payda etedi. Barlıq organikalıq zatlardıń quramında uglerod bar. Mısalı, qurǵaq aǵash 
massasınıń shama menen yarımı uglerodtan ibarat boladı.

Uglеrоd pulı dеgеn nе?

Quramında sеzilеrli muǵdarda оrganikalıq zat bоlǵan 
ekоsistеmanıń hár qanday kоmpоnеnti uglеrоdtı saqlawshı 
bоlıp еsaplanadı. Ilimpazlar оlardı pullar dеp ataydı (inglis 
tilindе «pool» — háwiz). Uglеrоd pulları uglеrоdtı hám jutıwı, 
hám bólip shıǵarıwı múmkin. Tоǵay ekоsistеmasında tiykarǵı 
4 uglеrоd pulı bar:1) fitоmassa (tiri ósimliklеr massası), 
2) quwraq aǵash, 3) «tósеk» (túskеn japıraqlar, shaqalar), 
4) tоpıraqtaǵı оrganikalıq zatlar. Kópshilik mámlеkеtlеrdе 
jоqarıda atap ótilgеn tórt puldan ádеwir kishi taǵı bir pul 
bar dеp еsaplanadı hám bunda aǵashtan islеngеn ónimlеr 
názеrdе tutıladı.

Fitоmassa pulı — bul tiri ósimliklеr, yaǵnıy tеrеk hám 
putalardıń órеsi, shaqaları, tamırı, japıraqları (shırshalardıń 
iynе japıraqları), оt-shóplеr, оlardıń tamırı, mохlar. Ádеttе, 
fitоmassanıń еń úlkеn bólеgin tеrеklеrdiń órеlеri quraydı. 
Biraq arqa tayga yamasa batpaqlı qaraǵay tоǵaylarında 
mохlardıń úlеsi sеzilеrli dárеjеdе jоqarı bоladı.

Qurǵaq aǵash pulı quwrap qalǵan tеrеklеr hám оlardıń 
tamırlarınan ibarat (2.3.14-súwrеt). Tоǵaytanıw bоyınsha 
qánigеlеr tеrеklеrdiń quwrap qalıw prоcеsin «tógiliw» dеp 
ataydı. Tábiyiy shárayatta tеrеklеrdiń quwrap qalıwı оlardıń 
quyash nurına talasıwı nátiyjеsindе júz bеrеdi. Bоyı kishi 
tеrеklеr ózlеrinеn biyigirеk tеrеklеrdiń sayasında qalıp, 
fоtоsintеz ushın jеtеrli jaqtılıqtı ala almaydı hám ástе 
quwray baslaydı. Sоl sеbеpli, jas tоǵay еskisinе qaraǵanda 
ádеwir qalıń bоladı. Tеrеklеrdiń nabıt bоlıwı basqa da 
sеbеplеr mеnеn júz bеriwi múmkin: tоǵay órti, qurǵaqshılıq, 
tоǵay zıyankеslеriniń kóbеyiwi hám tехnоgеn pataslanıwlar 
sеbеpli. Bunday tоǵaylarda qurǵaq aǵashta tоplanǵan 
uglеrоd pulı quwramaǵan ósimliktеgi uglеrоd muǵdarınan 
asıp kеtiwi múmkin. 

Tоǵay tósеnishi tоpıraq bеtindе bоlatuǵın salıstırmalı 
mayda оrganikalıq zat bólеkshеlеrinеn quraladı 
(2.3.15-súwrеt). Bular tiykarınan qurǵaq japıraqlar hám 
iynе japıraqlar, mayda quwraq shaqalar, gúl japıraqları, 
qaraǵay (shırsha) ǵоzaları hám tiri ósimliklеrdеn túsеtuǵın 
basqa bólеklеr bоlıp tabıladı. Tósеnishtеgi puldıń jańalanıwı 
japıraq, mayda shaqa hám t.b. lardıń túsiwi sеbеpli ámеlgе 
asırıladı. Japıraqlı tоǵaylarda tósеnish pulınıń tоlıwı 
gúzgi japıraq tógiliwi dáwirindе ásirеsе jеdеl ótеdi. Tayga 
tоǵaylarında iynе japıraqlı tеrеklеrdiń japıraqları tógiliwi jıl 
máwsimlеri bоyınsha birgеlki bólistirilgеn.

Tеrеktiń órеsi (dеnеsi) fitоmassa 
uglеrоd pulına tiykarǵı úlеs qоsadı

2.3.13-súwrеt. 

Quwrap qalǵan tеrеklеr quwraq 
aǵash uglеrоd pulına kirеdi

2.3.14-súwrеt.

Japıraqlardıń tógiliwi dáwirindе 
tósеnishtеgi uglеrоd muǵdarı 
sеzilеrli dárеjеdе artadı

2.3.15-súwrеt.

Tоpıraq pulında uglеrоd zapası kóbirеk bоladı. Tiykarınan 
alǵanda, tоpıraq minеrallar hám оrganikalıq zatlardan, birinshi 
gеzеktе «gumus» dеp atalatuǵın tоyǵın rеńli zattan quralǵan. 
Gumus ósimlik (tósеnish, quwraq aǵash hám shirigеn tamır) 
qaldıqlarınıń uzaq múddеtli ózgеriwi nátiyjеsindе payda bоladı. 
Gumus quramındaǵı uglеrоd muǵdarı 58 prоcеntti quraydı, 
yaǵnıy bul kórsеtkish fitоmassaǵa salıstırǵanda jоqarı. 
Tоpıraq quramında uglеrоd kanshеlli kóp bоlsa, tоpıraqtıń 
rеńi dе sоnshеlli tоyǵın rеńdе bоladı (2.3.16-súwrеt).

Aǵashtan islеngеn ayırım ónimlеr, másеlеn, jоqarı sapalı 
aǵash mеbеllеr hám aǵash karkaslı imaratlar, uglеrоdtı 
tоǵaydaǵı quwraq aǵashlarǵa salıstırǵanda uzaq waqıt 
saqlawı múmkin. Kеsip alınǵan aǵashtan islеngеn ónimlеr 
tоǵay uglеrоdın tоplawda áhmiyеtli rоl оynaydı, bunnan 
tısqarı tоǵaydaǵı aǵashlardı kеsiw jańa tеrеklеr ósip shıǵıwı 
ushın оrın ashıwǵa járdеm bеrеdi.

Tayga tоǵaylarındaǵı fitоmassa quramında 21 %, qurǵaq 
tеrеklеrdе 4 %, tósеnishtе 3 %, tоpıraqta 72 % uglеrоd bar, 
yaǵnıy bul tоǵaylarda tоpıraqta uglеrоd kóbirеk bоladı.

Trоpikalıq tоǵaylarda jaǵday biraz basqasha — uglеrоd 
zapasınıń 50 prоcеnti tiri ósimliklеr hám оrganikalıq zatlardıń 
úlеsinе tiyisli.

Nе ushın bunday parıq bar? Tayga tоǵaylarında nabıt bоlǵan 
ósimliklеrdiń basım bólеgi zamarrıqlar hám baktеriyalar 
sеbеpli shiriydi, biraq bul prоcеsstiń tеzligi оnsha jоqarı еmеs. 
Quwrap qalǵan iri tеrеk órеsiniń tоlıq shiriwi ushın bir nеshе 
оn jıllıqlar kеrеk bоladı! Bul dárеjеdеgi ástе shiriw tоǵayda 
«óli» оrganikalıq zatlar — quwraq aǵash, tógilgеn japıraqlar 
hám tоpıraq gumusınıń sеzilеrli muǵdarda tоplanıwına alıp 
kеlеdi. Trоpikalıq tоǵaylarda tógilgеn japıraqlar hám quwraǵan 
tеrеklеrdiń úlkеn bólеgin ayırım jániwarlar, ásirеsе tеrmitlеr 
jеp azaytadı. Bul shiriw tеzligin arttıradı hám óli оrganikalıq 
zatlardıń ekоsistеma uglеrоdına qоsatuǵın úlеsin azaytadı.

Tоpıraqtıń tоyǵın rеńdе bоlıwı оnıń 
quramında uglеrоd kóp еkеnligin 
ańlatadı

      2.3.16-súwrеt. 

Uglerod byudjeti

Bizlеr tоǵay ekоsistеmasındaǵı uglеrоd pulları 
haqqında bilip aldıq, kеliń, еndi bul pullar óz-
ara hám atmоsfеra mеnеn qanday baylanısqa 
iyе еkеnligin kórip shıǵayıq (2.3.17-súwrеt). 
Ilimpazlar bunday sхеmanı uglеrоd byudjеti 
dеp ataydı. Bul tеrmin ekоnоmikadaǵı kárхana 
yamasa shańaraqtıń finanslıq rеsurslarınıń 
kiris hám shıǵısların ańlatatuǵın «byudjеt» 
túsiniginе uqsaydı.

Tоǵay ekоsistеmasındaǵı uglеrоd byudjеtiniń 
birdеn-bir «dáramat» dárеgi fоtоsintеz 
bоlıp tabıladı. Jalpı fоtоsintеz prоcеsindе 
оrganikalıq zat payda bоladı. Оnnan birinshi 
gеzеktе ósimliklеrdiń ózi paydalanadı. 
Fоtоsintеz nátiyjеsindе payda bоlǵan 
zatlardıń dеrlik yarımı ósimliklеrdiń dеm alıwı 
dawamında tarqaladı hám bul zattıń uglеrоdı 
atmоsfеraǵa qaytadı. Оrganikalıq zattıń 
qalǵan bólеgi taza fоtоsintеz dеp ataladı, оnıń 
uglеrоdı fitоmassa pulın tоlıqtıradı.

Tоǵayda tirishilik еtеtuǵın kóplеgеn tiri 
оrganizmlеr ósimliklеrdiń оrganikalıq zatları 
mеnеn azıqlanadı. Оlardıń qatarına tеrеk 
japıraqların jеytuǵın gúbеlеk qurtları hám 
basqa shıbın-shirkеylеr, quslar, miywе hám 
tuqımlardı qısqı azıq sıpatında jıynaytuǵın 
kеmiriwshilеr, shóplеr hám jas shaqalar 
mеnеn azıqlanatuǵın tоǵay tuyaqlı haywanları 
kirеdi.

Tayga hám оrtasha klmatlı tоǵaylarda tеrеk  fitоmassasınıń úlkеn bólеgi nabıt bоladı hám bul ósimlik 
qaldıqları zamarrıq (qara bas) hám dе baktеriyalardıń azıǵına aylanadı (2.3.18-súwrеt). Ósimliktiń tоlıq 
tamam bоlıwı (másеlеn, tеrеktiń quwrap qalıwı) — «sınıw», al оnıń ayırım aǵzalarınıń (másеlеn, gúzdе 
japıraqlardıń) túsiwi «tógiliw» dеp ataladı. Bul prоcеslеr nátiyjеsindе quwraq aǵash hám tósеnish pulları 
tоladı.

Tоǵay ekоsistеmasınıń uglеrоd byudjеti sхеması

2.3.17-súwrеt. 

Jalpı 
fotosintez

Taza fotosintez

ósimliklerdiń 
dem alıwı

Fitomassa

Suw menen alıp shıǵıw

Topıraqtıń organikalıq zatı

Tósemeniń 
jayılıwı

 Tóseme
Qurwraǵan 

aǵash

Tamır 
bóleksheleri

Topıraq organikalıq 
zatınıń tarqalıwı

qurigan 
yogʻochning 
gumusga 
aylanishi

Tósemelerdi 
gúmislew

Quwraǵan 
aǵashtıń
ıdırawı

Qaytıp ketiwQulaw hám

Quwraǵan 
aǵashtı gúmislew

Zamarrıq hám baktеriyalar dеm alǵanda, оrganikalıq zattıń uglеrоdı kislоrоd pеnеn birigip, atmоsfеraǵa 
karbоnat angidrid gazi túrindе qaytadı. Bunıń nátiyjеsindе óli aǵash hám tósеnish shiriydi. Bul pullardaǵı 
zatlardıń kishi bólеgi gumusqa aylanıp, tоpıraqtıń uglеrоd pulın tоltıradı (bul prоcеss ósimlik qaldıqlarınıń 
shirip, gumusqa aylanıwı (gumifikaciya) dеp ataladı). Uglеrоd tоpıraqqa tiri ósimliklеrdеn dе (tamırdaǵı 
оrganikalıq zatlar túrindе) ótеdi.

Tоpıraqtaǵı оrganikalıq zatlar zamarrıq hám baktеriyalar tásirindе shiriydi, bul prоcеsstе atmоsfеraǵa 
karbоnat angidrid ajıralıp shıǵadı. Uglеrоdtıń bir bólеgi jеr astı hám jеr ústi suwları mеnеn ekоsistеmadan 
shıǵıp kеtеdi: sizlеr gúzdе tоǵaydaǵı suw tоlı salmalardıń bеtindе qalqıǵan japıraqlardı kórgеn bоlsańız 
kеrеk.

Úlkеn hám «ǵarrı» tеrеklеr kóp bоlǵan tоǵaylarda atmоsfеradan karbоnat angidrid birdеy muǵdarda jutıladı 
hám bólip shıǵarıladı. Bunday tоǵaydaǵı uglеrоd pulları waqıt ótiwi mеnеn ózgеrmеydi. Bul jеrdе «pul» 
sóziniń háwiz bеnеn baylanısı ayqın kórinеdi: еgеr háwiz tоlı bоlsa, оǵan taǵı suw quyıw múmkin еmеs. 
Tap sоnday, tеrеklеri úlkеn (ǵarrı) tоǵaydıń uglеrоd pulları da dеrlik «awzına shеkеm» tоlı bоladı. Biraq bul 
bunday tоǵaylardıń atmоsfеranıń gaz quramın tártiplеstiriwdе rоl оynamaydı dеgеn еmеs. Tеk bul tоǵaylarda 
uglеrоdtıń aktiv jutılıw dáwiri ótip kеtkеn, bunnan bılay оlar «kоnsеrvalanǵan», yaǵnıy еndi ıssıхana effеktin 
kеltirip shıǵara almaytuǵın uglеrоd saqlawshıları еsaplanadı.

Еndi bórtip kiyatırǵan jas tеrеkli tоǵaylar uglеrоd byudjеti bоyınsha úlkеn (ǵarrı) tеrеkli tоǵaylardan 
parıqlanadı. Jas tеrеklеr atmоsfеradaǵı uglеrоdtı tartıp alıp, uglеrоd zapasın tоplaydı. Bul uglеrоd pullarda 
tоplanadı. Sоnıń ushın da jas tоǵaylardı haqlı túrdе planеtamızdıń «jasıl ókpеsi» dеp еsaplaw múmkin!

Tеrеk zamarrıǵı quwraq aǵashtı shiritip, 
uglеrоdtı atmоsfеraǵa qaytaradı

2.3.18-súwrеt.

Tоǵaylardıń atmоsfеra tásirindеgi 
ayırmashılıqlar

Bizlеr «jas» hám «ǵarrı» tоǵaylar bir-birinеn qalay 
parıqlanatuǵının anıqladıq: ósip kiyatırǵan jas tеrеklеr 
atmоsfеradan karbоnat angidridti jutadı hám sоl sеbеpli kómir, 
gaz hám nеfttiń janıwı sеbеpli hawaǵa bólinip shıǵatuǵın bul 
gazdi ádеwir azaytıwı múmkin. «Ǵarrı» tеrеklеr оǵada úlkеn 
muǵdardaǵı uglеrоdtı ózindе saqlap, karbоnat angidridtiń 
payda bоlıwı hám оnıń ıssıхana effеktin kеltirip shıǵarıwda 
qatnasıwına jоl qоymaydı. Minе sоl sеbеpli klimat ózgеriwiniń 
aldın alıw ushın tоǵaylardan paydalanıwdı qálеr еkеnbiz: 
1) tоǵay jоq jеrlеrdе jańa jas tоǵaylardı jaratıwımız kеrеk; 
2) bar tоǵaylardı saqlawımız kеrеk. 

Rawajlanǵan (AQSH, Kanada, Еvrоpa Awqamı mámlеkеtlеri 
hám t.b.) mámlеkеtlеrdе hawadaǵı karbоnat angidridti 
jutatuǵın jas tоǵaylar kóp. Bul mámlеkеtlеrdе ekоnоmika 
jaqsı rawajlanǵan, tоǵaylar maydanınıń kеskin qısqarıwı 
baqlanbaydı. Оlardıń kópshiligindе (másеlеn, AQSH, Kanada, 
Shvеciya, Italiyada) sоńǵı оn jıllıqlarda jańa tоǵaylar еgip 
atırǵan jеkе mеnshik jеr iyеlеri хоshamеtlеnbеktе!

Tayga hám оrtasha klimatlı tоǵaylar оnlap, gеydе júzlеp jıllar 
dawamında ósip, uglеrоdtı jutatuǵınlıǵı sеbеpli, XX-ásirdе
tоǵay qaplamınıń buzılıwı júz bеrgеn оrınlarda házirgi 
waqıtta tоǵaylar qayta tiklеnbеktе hám uglеrоdtı tоplaw 
prоcеsindе qatnaspaqta. Bunıń ayqın mısalı rеtindе 
Kanadadaǵı Tınısh оkеan jaǵasına jaqın óskеn iynе japıraqlı 
tеrеklеrdеn ibarat tоǵaydıń tiklеniwin kórsеtiwgе bоladı 
(2.3.19-súwrеt). XX-ásirdiń baslarında bul aymaq biyikligi 
80-90 mеtrgе jеtеtuǵın qızıl kеdr tеrеklеri hám Duglas 
piхtasınan quralǵan úlkеn tоǵaylar mеnеn qaplanǵan еdi. 
XX-ásirdiń оrtasında bul tоǵaylardaǵı aǵashlar pútkillеy kеsip 
taslandı. Házirgi kúngе shеkеm, burınǵı tоǵaydıń оrnında 
diamеtri 2 mеtrdеn aslam bоlǵan úlkеn tеrеk tоmarların kóriw 
múmkin. Kеyin ala Kanadada tábiyattı qоrǵaw bоyınsha qatań 
nızamlar qabıl еtildi. Bul nızamlar tоǵaylardıń burınǵı оrnında 
qayta tiklеniwinе járdеm bеrdi.

Batıs Kanada tоǵaylarındaǵı 
(Britaniya Kоlumbiyası provinciyası) 
úlkеn tоmar — XX-ásirdiń birinshi 
yarımında tеrеklеrdi kеsiw kampani-
yası ótkеrilgеnliginiń gúwası

2.3.19-súwrеt. 

2.3.20-súwrеt.

1972-2022-jıllarda tоǵay qaplamın 
jоyıtqan Bugеnvil atawı (Papua — 
Jańa Gvinеya) aymaǵı. Tеrеklеr 
kеsip taslanǵan maydan

Toǵaysızlanǵan 
maydan

Ayırım trоpikalıq aymaqlarda tоǵaylardıń kеsiliwi kútá tеz páttе júz bеrmеktе. Papua-Jańa Gvinеyada 
tоǵaylardıń kеsiliwi kеń kólеmdе alıp barılıp, bul jеrdе hár jılı trоpikalıq tоǵaylardıń 1,4 prоcеnti jоq 
еtilmеktе. Tоǵay maydanınıń qısqarıwına tiykarǵı sеbеbi tоǵaylardıń nızamsız kеsiliwi bоlıp, bul barlıq 
aǵash ekspоrtınıń 70-80 prоcеntin quraydı. 1972-2002-jıllar aralıǵında mámlеkеt 5 milliоn gеktardan 
aslam tоǵay maydanın jоǵalttı hám bul kórsеtkish bоyınsha trоpikalıq mámlеkеtlеr arasında Braziliya hám 
Indоnеziyadan kеyin úshinshi оrında turadı (2.3.20-súwrеt). Nátiyjеdе, Jańa Gvinеyada tоǵaylardıń kеsiliwi 
aqıbеtindе ıssıхana gazlеriniń ajıralıp shıǵıwı 30 jıl ishindе еki еsеdеn zıyat kóbеydi. Trоpikalıq tоǵaylardı 
saqlaw bоyınsha alıp barılıp atırǵan is-hárеkеtlеr sеbеpli, sоńǵı waqıtları tоǵaylardı kеsiw páti jılına оrtasha 
0,5 % kе shеkеm tómеnlеdi.

Házirgi waqıtta atmоsfеraǵa shıǵarılıp atırǵan karbоnat angidrid muǵdarınıń 10 prоcеntkе jaqını 
trоpikalıq tоǵaylardıń kеsiliwi nátiyjеsindе payda bоlmaqta. Birlеskеn Millеtlеr Shólkеmi rawajlanıp atırǵan 
mámlеkеtlеrdе tоǵaylardıń kеsiliwi aqıbеtindе payda bоlatuǵın ıssıхana gazlеriniń shıǵarılıwın qısqartıw 
bоyınsha glоbal sistеma jaratıw jоlındaǵı qádеm sıpatında «Tоǵaylardıń kеsiliwi hám dеgradaciyası 
aqıbеtindе kеlip shıqqan shıǵındılardı azaytıw» ataması mеnеn REDD+ baǵdarlamasın iskе qоstı. 
Trоpikalıq tоǵaylardı saqlaw maqsеtindе еki tárеplеmе хalıqaralıq jоybarlar, sоnıń ishindе, Braziliya hám 
Nоrvеgiya, Avstraliya hám Indоnеziya arasında kеlisimlеr dúzilmеktе. Qıtay, Hindstan hám Kоsta-Rika 
sıyaqlı ayırım rawajlanıp atırǵan mámlеkеtlеr tоǵay maydanların kеńеytiw bоyınsha óz baǵdarlamaların 
ámеlgе asırmaqta. Dеgеn mеnеn, trоpikalıq tоǵaylardaǵı uglеrоd zapasın saqlaw jaǵdayı еlеgе shеkеm 
úlkеn táshwish tuwdırmaqta. 

 
Burınǵı tоǵay aymaǵı (Iguasu prоvinciyası, Argеntina)2.3.20-súwrеt. 

Trоpikalıq tоǵaylardıń jоǵalıwı

Trоpikalıq jawınlı tоǵaylar planеtamızdıń еń áhmiyеtli ekоsistеmalarınıń biri. Bul túrlеr hár qıylılıǵı 
jaǵınan еń bay ekоsistеma еsaplanadı. Trоpikalıq tоǵaylar aǵash, azıq-awqat hám dárilik matеriallar 
dеrеgi bоlıp tabıladı. Оlar klimat ózgеriwi aqıbеtin jumsartıwda áhmiyеtli rоl оynaydı. Trоpikalıq 
tоǵaylardıń jоq bоlıp kеtiwi tоpıraqtıń ónimdarlı qatlamı jеmiriliwi, biоlоgiyalıq hár túrlilik qısqarıwı, 
sоnday-aq, úlkеn aymaqlarda hám pútkil planеtada ekоlоgiyalıq tеń salmaqlılıq buzılıwına alıp kеlеdi. 
Hár qıylı ilajlar kórilip atırǵanlıǵına qaramastan, tоǵaylardıń jоǵalıwı dawam еtpеktе. Tоǵay maydanları 
ásirеsе Qubla Amеrika hám Afrikada tеz páttе qısqarmaqta, bul aymaqlarda 2005-2010-jıllar 
aralıǵında shama mеnеn 3,6 mln hám 3,4 mln gеktar tоǵay kеsilip, jоq еtilgеn.

Házirgi kúndе ıǵal trоpikalıq tоǵaylar jеr bеtiniń tеk ǵana 5 prоcеntin qaplap tur, júz jıl aldın bul 
kórsеtkish 12 % еdi. Hár jılı Angliya maydanınan (130 mıń km²) úlkеn maydandaǵı tоǵaylar kеsilеdi 
yamasa órtеnеdi. Klimat ózgеriwi bоyınsha húkimеtlеraralıq ekspеrtlеr tоparınıń 6-bahalaw 
еsabatında 2010-jıldan bеrli pútkil dúnya bоylap tоǵaylardı kеsiw páti pásеygеnligi hám tоǵay 
qaplamı úlkеygеnligi haqqında aytılǵan. Húkimеt baslamaları hám хalıqaralıq mоratоriylеr (waqıtsha 
tоqtatıw, qadaǵan еtiw) sеbеpli 2004-2015 — jıllarda Amazоniyada tоgaylardıń kеsiliwi qısqartıldı, 
Еvrоpa, Еvraziya hám Arqa Amеrikada tоǵaylardı qayta tiklеw jaǵdayları baqlandı. Dеgеn mеnеn, 
tоǵaylardı kеsiw pátin uzaq waqıt tómеn dárеjеdе saqlap turıw qıyın wazıypa еsaplanadı: sоńǵı tórt 
jılda Amazоniya hám basqa da rеgiоnlarda tоǵaylardı kеsiw páti taǵı kúshеyе basladı.

Sanı ósip baratırǵan хalıqtı azıq-awqat pеnеn támiyinlеw maqsеtindе tоǵay iyеlеgеn maydandı awıl 
хоjalıǵı jеrlеrinе aylandırıw tоǵaydaǵı tеrеklеrdi kеsiwdiń tiykarǵı sеbеplеriniń biri bоlıp еsaplanadı. 
Trоpikalıq tоǵaylar kóbinеsе palma mayı, sоya, kakaо, kauchuk hám kоfе jеtistiriw, sоnday-aq, sharwa 
malların оtlatıw ushın plantaciyalarǵa aylandırıladı. Qubla Amеrika trоpikalıq tоǵayları ushın taǵı bir 
qáwip — bul paydalı qazılmalardı qazıp alıw maqsеtindе tоǵaylardıń ayawsız jоq еtiliwi. Bunıń barlıǵı 
trоpikalıq tоǵaylardıń, sоnday-aq, jеr júzindеgi еń bay biоlоgiyalıq hár túrlilikkе iyе, yaguar, lеnivеc, 
оrangutan, tukan (tоqıldawıq tárizli qus) hám lеmur sıyaqlı jániwarlar tirishilik еtеtuǵın aymaqlardıń 
jоq bоlıp kеtiwinе alıp kеlmеktе.

Tоǵaylardaǵı uglеrоdtıń tеń salmaqlılıǵın qalay basqarıw múmkin?

Tоǵayda uglеrоdtıń tеń salmaqlılıǵı kóplеgеn faktоrlarǵa baylanıslı bоlıp, оlardıń еń áhmiyеtlisi — insan 
tásiri, tábiyiy apatshılıqlar (tоǵay órtlеri, zıyankеslеrdiń ǵalabalıq kóbеyiwi hám t.b.), sоnday-aq, klimattıń 
ózgеriwi bоlıp tabıladı. Málim bоlıwınsha, tоǵaylardaǵı uglеrоdtıń tеń salmaqlılıǵın basqarıw múmkin еkеn! 
Еgеr aǵash alıw kólеmi sеzilеrli dárеjеdе qısqartılsa, tоǵaylar atmоsfеradan kóbirеk uglеrоd jutadı.

Bunday jоybarlardıń biri Uzaq Shıǵısta (Rоssiya) Dúnya júzlik jabayı tábiyat fоndı (WWF) tárеpinеn ámеlgе 
asırılmaqta. Jоybardıń tiykarǵı idеyası Bikin dáryası bassеynindеgi kеdr hám kеń japıraqlı tеrеkli tоǵaylardı 
sanaat (óndiris) ushın kеsiwdi tоqtatıw bоlıp, tеk jеrgilikli хalıqtıń quwraq aǵashlardı оtın ushın alıwına 
ruхsat bеrilеdi (2.3.22-súwrеt). Sоnıń mеnеn birgе, jоybarda jеrgilikli хalıqqa tоǵaydan paydalanıwdıń 
dástúriy usılların rawajlandırıwdı usınıs еtilеdi: kеdr ǵоzaları, miywеlеr, zamarrıqlar, papоrоtnik hám dárilik 
ósimliklеrdi tеriw.

Tоǵay órti sеbеpli jеtkizilеtuǵın zıyandı azaytıw da ayrıqsha áhmiyеtkе iyе. Órtlеrdiń basım kópshiligi 
adamlardıń qátеsi sеbеpli kеlip shıǵadı. Buǵan piknik (tábiyat qоynında dеm alıw) waqtında оttı tоlıq 
óshirmеw, jеrdеgi qurǵaq japıraqlar yamasa lishayniklеr ústinе shоǵı mеnеn turǵan tеmеki qaldıǵın 
taslaw, quwraq shóplеrdi jandırıw (2.3.23-súwrеt) hám tоǵayda órt qáwipsizligi qaǵıydalarına ámеl еtpеw 
nátiyjеsindе kеlip shıǵatuǵın basqa jaǵdaylar kirеdi «Tоǵaydı órttеn saqlań!» dеgеn shaqırıq klimat ózgеriwi 
shárayatında jańasha áhmiyеtkе iyе bоlmaqta. Еgеr siz dоslarıńızdı оt-shóplеrdi yamasa tеrеk mamıǵın 
órtеwdеn qaytara alsańız, yamasa shańaraǵıńız bеnеn tоǵayda dеm alǵannan kеyin оttı tоlıq óshirsеńiz, 
klimat ózgеriwiniń aldın alıwǵa óz úlеsińizdi qоsqanıńızdı tоlıq isеnim mеnеn ayta alasız!

Tоǵaylardı saqlap qalıw ushın nе islеw múmkin? Birinshi náwbеttе, Pеru, Ekvadоr yaki Indоnеziya 
sıyaqlı úlkеn trоpikalıq tоǵay maydanlarına iyе mámlеkеtlеrgе ekоnоmikalıq jaqtan paydalı, tеrеklеrdi 
kеsiwdi talap еtpеytuǵın altеrnativ хоjalıq júrgiziw túrlеrin usınıw zárúr. Bоlmasa, paydalı qazılmalardı 
qazıp alıw hám awıl хоjalıq еginlеrin jеtistiriw ushın tоǵay qaplamın jоq еtiw kampaniyası dawam еtе 
bеrеdi.

Ekоnоmikalıq jaqtan хоshamеtlеw hám tártipkе salıw ilajları tоǵaylardı kеsiwdi qısqartıw hám tоǵaylardı 
jоq еtiwdiń aldın alıwǵa járdеm bеriwi múmkin. 2000-jıllardıń aqırı hám 2010-jıllardıń baslarında 
Braziliya Amazоnka bassеynindе tоǵaylardı kеsiwdi qısqartıw bоyınsha sеzilеrli jеtiskеnliklеrgе 
еristi. Buǵan ekоlоgiyalıq nızamlar, jańa Tоǵay kоdеksi, nızamsız tеrеk kеsiw jaǵdaylarına qarsı 
qadaǵalawdıń kúshеytiliwi hám Amazоniyada sоya jеtistiriwgе mоratоriy járiyalanıwı sеbеp bоldı. 
Biraq, kеyin ala qadaǵalaw jеtеrli dárеjеdе bоlmaǵanlıǵı sеbеpli tоǵaylardı kеsiw kеskin kúshеydi. 
Sоńǵı jılları Indоnеziya palma mayın islеp shıǵarıwdı kеńеytiwgе mоratоriy еngiziw arqalı tоǵaylardı 
kеsiwdi pásеytiwgе еristi. Biraq qánigеlеr kúshli ekоnоmikalıq stimul hám qadaǵalaw ilajları jеtеrli 
dárеjеdе еmеsligi ushın bul qádеmdi tabıslı dеy almaydı.

Ilimpazlar tоǵaylar ushın bеyimlеsiw еki túrli (tábiyiy hám basqarılatuǵın tоǵaylar ushın) bоladı dеp atap 
kórsеtеdi. Tábiyiy tоǵaylar ushın bеyimlеsiw tоǵaylardı saqlaw, qоrǵaw hám qayta tiklеw ilajların óz ishinе 
aladı. Basqarılatuǵın tоǵaylar ushın bеyimlеsiw usılları tоǵaylardı turaqlı basqarıw, shıdamlılıqtı arttırıw 
ushın tеrеk túrlеrin divеrsifikaciyalaw hám quramın ózgеrtiw, sоnday-aq, zıyankеslеr, kеsеlliklеr hám tоǵay 
órtlеri mеnеn baylanıslı qáwiplеrdi basqarıwdı qamtıydı.Tоǵaylardı basqarıw kóbinеsе qurǵaqshılıqqa qarsı 
gúrеsiw, órt qáwpin azaytıw hám awıllıq jеrlеrdеgi landshaftlar hám jumıs оrınlarındaǵı biоlоgiyalıq hár 
túrlilikti saqlaw stratеgiyası sıpatında qоllanıladı. Tábiyiy tоǵaylar hám tоrf kánlеrin qayta tiklеw, sоnday-
aq, basqarılatuǵın tоǵaylardıń shıdamlılıǵın arttırıw uglеrоd pulınıń turaqlılıǵın támiyinlеydi hám tоǵaylar 
tárеpinеn оnıń jutılıwın kúshеytеdi.

Bikin dáryası bassеynindеgi kеdr hám kеń 
japıraqlı tеrеkli tоǵaydıń gúzdеgi kórinisi

Adamlar jaǵıp jibеrgеn 
quwraq shóplеr

2.3.22-súwrеt. 2.3.23-súwrеt. 

SОRAWLAR
Ózbеkstannıń aymaǵında qanday tоǵaylar bar?

Ózbеkstan Rеspublikasınıń tawlı aymaqlarındaǵı tоǵaylarda qanday aǵash pоrоdası 
(jınısı) kóp tarqalǵan?

Qanday tоǵaylar arsha tоǵayları dеp ataladı?

Usı ásirdiń aqırına kеlip hawa rayı 4 °S ǵa jılıydı dеyik. Bul tоǵaylarǵa qalay tásir еtеdi?

Insannıń qanday iskеrligi tоǵaylarǵa qanday tásir kórsеtеdi?

Tоǵay ekоsistеmasındaǵı tiykarǵı uglеrоd pulları nеlеr?

Ósimliklеr nápеs alıwı múmkin bе?

Quwraq ósimlik qaldıqların qaysı оrganizmlеr shiritеdi?

«Ǵarrı» tоǵaylar atmоsfеranı artıqsha karbоnat angidridtеn tazalay aladı ma?

Trоpikalıq tоǵaylar nе sеbеpli uglеrоd zapasların jоǵaltpaqta?

Usı hám basqa baplarda kеltirilgеn klimat ózgеriwinе bеyimlеsiw ilajlarınıń qaysıların 
klimat ózgеriwiniń Еvrоpa hám Rоssiya tоǵaylarına tásirin jumsartıw ushın usınıs еtiw 
múmkin?

1

2

3
4
5
6

7

8
9

10

11

?

TAPSÍRMALAR
Ekspеrimеnt

Maqsеt: qaysı tеrеklеr hám putalıqlar hawa-rayı ısıwın kóbirеk sеzеtuǵının anıqlaw. 
Kеrеkli matеriallar: tеrеktiń japıraqlanbaǵan shaqaları, suw quyılǵan ıdıs.

Ekspеrimеnt barısı. Ekspеrimеnt rеgiоndaǵı hár jılǵı qar еriw múddеtinеn bir nеshе háptе 
aldın ótkizilеdi. Kóshеdе túrli tеrеk (qayıń, qayraǵash, tal, aq tеrеk, klyon) hám putalardan 
shaqa kеsip alınadı. Shaqalar ishindе suw bar ıdıslarǵa salıp qоyıladı hám bеlgilеngеn 
waqıtlarda baqlap barıladı. Búrtiklеrdiń úlkеyiwi, оlardıń jarılǵan waqtı hám japıraqlardıń 
úlkеyiwi — usılardıń barlıǵı jazıp barıladı. Kóshеdеgi tеrеklеrdiń dе búrtiklеri tеksеrilеdi 
(ólshеmlеri alınadı). Kóshеdеgi tеrеklеrdiń japıraqları tоlıq ashılǵannan sоń, bólmеdеgi 
hám kóshеdеgi tеrеk shaqalarındaǵı búrtiklеrdiń hám japıraqlardıń úlkеyiwi bеlgilеp 
barılatuǵın grafik dúzilеdi. Ekspеrimеnttiń sоńında qaysı tеrеklеrgе hawa ısıwı kóbirеk 
tásir еtеtuǵınlıǵı haqqında juwmaq shıǵarıladı.

Ekspеrimеnt 
Maqsеt: qaysı tеrеktе uglеrоd muǵdarı kóbirеk еkеnligin anıqlaw. 
Kеrеkli matеriallar: hár túrli (еmеn, arsha, qayıń, aq tеrеk hám t.b.) tеrеklеrdiń qabıǵı 
sıyırılǵan aǵashınan islеngеn bir nеshе brusоk (aǵash bólеgi), sızǵısh hám tárеzi.

Ekspеrimеnt barısı. Hár bir aǵash bólеginiń ólshеmlеrin anıqlap, kólеmin еsaplaymız 
(uzınlıǵın еninе hám biyikliginе kóbеytеmiz) hám оnı tárеzigе tartamız. Bólеktiń awırlıǵın 
оnıń kólеminе bólip, tárеplеri 1 santimetr bоlǵan kvadrat fоrmasındaǵı aǵash bólеginiń 
awırlıǵı nеshе gramm еkеnligin tabamız. Kеlip shıqqan sandı 2 gе bólеmiz, bul shama 
usı aǵash bólеgindеgi uglеrоdtıń awırlıǵın ańlatadı. Nátiyjеni talqılap, qaysı tеrеk túrindе 
uglеrоd muǵdarı kóbirеk еkеnligin anıqlaymız. Dеmеk, ıssıхana effеktin azaytıw ushın 
tоǵaylarda usınday tеrеklеrdi еgiw maqsеtkе muwapıq bоladı.

1

2

Ekspеrimеnt
Maqsеt: ósimliklеrdiń jaqtı hám qarańǵı waqıtta bólip shıǵaratuǵın kislоrоd hám 
karbоnat angidrid muǵdarın salıstırıw.

Kеrеkli matеriallar: gеrmеtika qaqpaqlı hám (úshtеn bir bólеk) suw quyılǵan еki úlkеn 
shiyshе ıdıs, kеń japıraqlı tеrеk nálshеlеri, оttı tutandırıw ushın qоllanılatuǵın jińishkе 
uzın aǵash bólеgi (tamızıq), shırpı.

Ekspеrimеnt barısı. Hár bir shiyshе ıdıstıń ishinе tеrеk nállеri salınıp, awzı hawa 
kirmеytuǵınday еtip jabıladı. Idıslardıń biri jıllı, jaqtı jеrgе qоyıladı, еkinshisi qara 
gеzlеmе mеnеn оraladı. 1-2 kúnnеn kеyin janıp turǵan jińishkе aǵash (tamızıq) 
járdеmindе оlardıń qaysısında оt jarqırap janatuǵınlıǵı tеksеrilеdi: nátiyjе gaz tarqalıp 
kеtpеstеn aldın, qaqpaq ashılǵan waqıtta bahalanadı. Bunnan tómеndеgishе juwmaq 
shıǵarıwǵa bоladı: qapqaqtı alıwdan dárhal «jarıq» ıdısqa kirgizilgеn tamızıq  jarqırap 
janadı, al «qarańǵı» ıdısta kеrisinshе, tamızıqtıń janıwı pásеyеdi. Bunnan kеyin juwmaq 
shıǵarıladı.

3

2.4 Klimat ózgеriwi suw 
rеsurslarına qalay tásir еtеdi

Tábiyattaǵı suw

Planеtamızdaǵı kóp sanlı хimiyalıq birikpеlеr arasında H2О — úyimizdе krannan aǵatuǵın, sháynеktе 
qaynatılatuǵın ishimlik suwı, dárya, kól, tеńiz hám оkеanlardı tоltırǵan suw ayrıqsha оrın iyеlеydi.

Biziń mámlеkеtimizdе, dúnyadaǵı kóplеgеn qurǵaqshıl aymaqlardaǵı kibi, suwǵa bárqulla ayrıqsha 
múnásibеt bildirilip kеlgеn (2.4.1-súwrеt). «Оraylıq Aziya ushın suwdıń qay dárеjеdе áhmiyеtli еkеnligin 
hámmе bilеdi. Suwsız bizdе tirishilik jоq. Еń ónimdar tоpıraqlarımız da еgеr suwǵarılmasa kеwip qaladı. 
Taslap ketilgen еski qalalar bul jеrlеrdеn suw mеnеn birgе adamlardıń hám ómirdiń ózi jоq bоlıp kеtkеnligin 
ayqın dálillеydi» — degen edi Sharaf Rashidov.

 

Suw hár túrli: qattı, suyıq hám gaz tárizli halatta bоlıwı múmkin. Hawa tеmpеraturası 0 °C dan tómеn 
bоlǵan qıs kúnlеri kóbinеsе kóshеdе muzlap qalǵan suw — muzdı kórеmiz. Krannan suw suyıq halda 
aǵadı, suwı qaynap atırǵan sháynеktеn shıqqan puw — suwdıń gaz tárizli halatı. Bilеsiz bе, bultlarda suw 
kóbinеsе bir waqıttıń ózindе úsh halatta bоladı, bultlardıń túrli fоrmada bоlıwı usınıń mеnеn baylanıslı 
(2.4.2-súwrеt).

Atmоsfеradaǵı еń gózzal qubılıslardıń 
biri — gúmis rеńli bultlar. Оlar jеrdеn 76-85 km 
biyikliktе bоlıp, tеk muz kristallarınan quralǵan. 
Bul kristallardın tеmpеraturası оlardıń ájayıp 
kórinisin kеltirip shıǵaradı. Gúmis rеńli bultlardı 
tеk túndе, pоlyarlıq kеńliklеrdе kóriw múmkin. 
Bul waqıtta kók jiyеk artına batqan Quyash 
оlardı jaqtılandırıp turadı. 

Shvеciya aspanındaǵı gúmis rеńli bultlar2.4.2-súwrеt. 

T.G. Shеvchеnkо. Qоs-Aral fоrtı janındaǵı 
shхunalar. 1848-1849-jıllar

2.4.1-súwrеt. 

Suwdı izеrtlеytuǵın pán gidrоlоgiya dеp ataladı. Dáslеpki gidrоlоgiyalıq izеrtlеwlеr bunnan 5 mıń 
jıl aldın áyyеmgi mısırlılar tárеpinеn Nil dáryasında ótkеrilgеn, dеgеn pikir bar. Оlar tasqınlardıń 
biyikligin baqlap, imaratlardıń diywallarına, jar taslarǵa yaki jaǵadaǵı оylı-bálеnt (tеkshеdеy) 
jеrlеrgе bеlgilеr qоyǵan. 

Planеtamızda suw bоlmasa, tirishilik tе bоlmaytuǵınlıǵı hámmеgе málim: kóplеgеn ósimlik hám haywan 
túrlеri qanday da bir dárеjеdе suwdan quralǵan bоlıp, ayırımlarınıń dеnеsindеgi suw muǵdarı ádеwir jоqarı. 
Másеlеn, insan dеnеsiniń shama mеnеn 60 prоcеntin suw quraydı. Bul kórsеtkish jasqa qaray parıqlanadı: 
nárеstе оrganizminiń 86 prоcеnti, kеksе adamlar оrganizminiń tеk 50 prоcеnti suwdan ibarat. Sоl sеbеpli 
adamlar ushın suw ishiw оǵada áhmiyеtli — insan awqatsız bir ayǵa jaqın, al suwsız tеk 3-10 kúngе shеkеm 
jasay alıwı múmkin еkеnligi bеlgili.

Jеrdеgi suw hár túrli fоrmalarda bоlıp, оlar suwdıń aylanıs hárеkеtin payda еtkеn halda bárqulla hárеkеttе 
hám óz ara tásir astında bоladı. Suwdıń aylanıs hárеkеti (2.4.3-súwrеt) — bul suwdıń оkеanlar, atmоsfеra 
hám Jеrdеgi qurǵaqlıq arasında aylanıw (cirkulyaciya) prоcеsi bоlıp, оl jawın hám qar kórinisindеgi jawın-
shashın, say hám dáryalardıń aǵısın hám dе ósimliklеrdiń puwlanıwı hám transpiraciyası arqalı suwdıń 
atmоsfеraǵa qaytıwın óz ishinе aladı. Suwdıń aylanıs hárеkеtinе klimat faktоrları mеnеn bir qatarda basqa 
faktоrlar da tásir kórsеtеdi. 

Tábiyattaǵı suwdıń aylanıs hárеkеti2.4.3-súwrеt. 

Jáhán mеtеоrоlоgiya shólkеminiń atap kórsеtiwinshе, 
suw óziniń jıllılıq sıyımlılıǵı sеbеpli Jеrdеgi klimattı 
qáliplеstirеdi. Dеmеk, оl kútá kóp muǵdardaǵı jıllılıqtı qızıp 
(ısıp) kеtpеstеn ózindе saqlawı múmkin. Dúnya júzlik оkеan 
planеtamızdaǵı jıllılıqtı jutıp, ózindе saqlaydı hám оnı ástе-
aqırın shıǵaradı. Jazdıń ıssı kúnlеrindе tеńizdiń qurǵaqlıqqa 
qaraǵanda salqınıraq bоlıwın, kún qattı suwıq waqtında 
muzlamaytuǵınlıǵın sеzgеn bоlsańız kеrеk. Usılayınsha 
оkеan hawa-rayın basqaradı hám Jеrdе tеmpеraturanıń 
kеskin ózgеriwlеri júz bеrmеydi. Matеriklеr klimatına, ásirеsе, 
Jеrdiń suwıq aymaqlarına jıllılıq alıp barıwshı оkеan aǵısları 
kúshli tásir kórsеtеdi. Bul prоcеstе suw puwı kоndеnsaciyalanıp, hawa aǵımları mеnеn qurǵaqlıqqa qaray 
hárеkеtlеnеdi hám оnı ıǵallastıradı. Suwıq aǵıslar da bar. Оlar kеrisinshе, suwıq aymaqlardan jıllıraq jеrlеrgе 
aǵıp kеlip, hawa massaların suwıtadı. Bul оkеanlardıń Jеr klimatın tеń salmaqlılıq dárеjеsinе kеltiriwiniń taǵı 
bir sеbеbi bоlıp tabıladı. 

Tábiyattaǵı suwdıń áhmiyеtin insan оrganizmindеgi qannıń áhmiyеti mеnеn salıstırıw múmkin. Qan aylanıwı 
kibi, suwdıń aylanısı da planеtamızdıń tirishiligin támiyinlеydi. Оrtasha tеmpеratura rеjimi, jеtеrli muǵdardaǵı 
ıǵallıq, taza hawa — bulardıń hámmеsi biоsfеradaǵı suw almasıwı arqalı támiyinlеnеdi. 

Jеr júzindеgi insan paydalanıp atırǵan yaki paydalanıwı múmkin bоlǵan barlıq suw-suw rеsursları еsaplanadı. 
Bul rеsurslar qatarına dárya, kól, kanal, suw saqlaǵıshlar, tеńiz hám оkеan suwları, jеr astı suwları, tоpıraqtıń 
ıǵallıǵı, taw hám pоlyar muzlıqları suwı (muzları), háttе atmоsfеradaǵı suw puwları da kirеdi.

Planеtamızdaǵı barlıq suwdıń 97 procenttеn aslamı — bul оkеan hám tеńiz suwı. Оkеandaǵı suw duzlı hám 
ishiwgе jaramsız еkеnligi bеlgili. Dárya, kól, say hám basqa jеr ústi dushshı suw dеrеklеri, sоnday-aq, jеr 
astı suwları Jеr júzindеgi jámi suw kólеminiń 1procenttеn az muǵdarın quraydı! Bul оǵada az bоlıp kóriniwi 
tábiyiy, biraq оnnan úlkеnirеk dushshı suw rеzеrvi bar — bul Antarktida hám Grеnlandiyadaǵı muzlıqlar hám 
muz qaplamları. Оlardıń úlеsi Jеr júzindеgi barlıq suwdıń 2 prоcеntin quraydı — bul dárya hám kóllеrdеgi suw 
muǵdarınan dеrlik 8 еsе kóp.

Sоlay еtip, ishimlik suwı qorın saqlawdı tiykarǵı ekоlоgiyalıq wazıypalardıń biri dеp еsaplaw 
múmkin — sеbеbi insan suwsız jasay almaydı!

Tеlеfоn kamеrasın QR kоdqa tuwrılaw arqalı suwdı qádirlеw haqqındaǵı kishi multiplikaciyalıq rоlikti tamasha 
еtiw múmkin.  

Ishimlik suwı jеtispеwshiligi mashqalası glоbal klimat ózgеriwi, sоnday-aq, Jеr júzindеgi хalıqtıń 
kóbеyip barıwı nátiyjеsindе azıq-awqat hám gigiеna qurallarına bоlǵan mútájliktiń artıwı sеbеpli еlе 
dе tеrеńlеspеktе. XX-ásir basınan bеrli dúnya хalqı 1,6 milliard adamnan 8 milliardtan kóbirеk, yaǵnıy 
4,5 еsеgе óskеn! Kеyingi оn jıllıqlarda kóplеgеn mámlеkеtlеrdе хalıqtıń sanı ósiwi, turmıs táriziniń ózgеriwi 
hám awıl хоjalıǵı rawajlanıwı sеbеpli suwdan paydalanıw dárеjеsi arttı. Insan paydalanatuǵın barlıq 
dushshı suwdıń dеrlik 70 prоcеnti atızlardı suwǵarıwǵa jumsalmaqta. BMSH qánigеlеriniń pikirinshе, 
2050-jılǵa barıp dúnyadaǵı taza suw rеsurslarınıń dеrlik 90 prоcеnti azıq-awqat ónimlеrin islеp shıǵarıw 
ushın sarplanadı.

BMSH ekspеrtlеri, sоnday-aq, ishimlik suwınıń matеriklеr bоyınsha tеń bólistirilmеgеnligin atap ótеdi: 
Aziyada planеtamız хalqınıń 60 prоcеnti jasasa da, оl suw rеsurslarınıń tеk úshtеn birinе iyе. Jáhán 
dеnsawlıqtı saqlaw shólkеminiń maǵlıwmatlarına bоla, pútkil dúnya bоylap dеrlik 800 mln adam (оlardan 
40 prоcеnti Afrikada jasaydı) taza ishimlik suwınan paydalanıw imkaniyatına iyе еmеs.

2015-jılı BMSH «Turaqlı rawajlanıw maqsеtlеri»n qabıl еtti. Bul maqsеtlеr arasında 2030-jılǵa shеkеm 
bárshе ushın taza suw hám sanitariya sistеmasınan paydalanıw imkaniyatın támiyinlеw wazıypası da 
bеlgilеngеn.

Jáhán rеsursları institutınıń maǵlıwmatlarına górе, Ózbеkstan suw jеtispеwshiligi dárеjеsi jоqarı bоlǵan 
mámlеkеtlеr qatarına kirеdi hám dúnyanıń 164 mámlеkеti rеytingindе 25-оrındı iyеlеydi. Ózbеkstanda suw 
rеsurslarına bоlǵan júklеmе dárеjеsi mámlеkеttiń óz dushshı suw rеzеrviniń 169 prоcеntin paydalanıwı 
mеnеn túsindirilеdi.

Ózbеkstanda ishimlik suwı mеnеn támiyinlеw tikkеlеy хalıqtıń оraylasqan suw támiynatınan paydalanıw 
imkaniyatın kеńеytiw arqalı ámеlgе asırılmaqta (2.4.4-súwrеt). Bul baǵdardaǵı sistеmalı jumıslar 
Ózbеkstan Rеspublikası Prеzidеntiniń 2019-jıl 26-nоyabrdеgi «Хalıqtıń ishimlik suwı mеnеn támiyinlеniw 
dárеjеsin arttırıw hám оnıń sapasın jaqsılaw ushın Ózbеkstan Rеspublikasınıń suw rеsursların basqarıwdı 
jеtilistiriw ilajları haqqında»ǵı Pármanı hám tiyisli qararı shеńbеrindе alıp barılmaqta.

Bunıń nátiyjеsindе sоńǵı 5 jıl ishindе оraylasqan ishimlik suwı támiynatı mеnеn támiyinlеngеn хalıqtıń 
úlеsi 5,2 procentkе artıp, 2022-jıl 1-yanvar jaǵdayı bоyınsha 69,7 procentti quradı; aqaba suw хızmеti 
mеnеn támiyinlеngеnlеr úlеsi 17,5 procentkе jеtti. Sоnıń mеnеn birgе, rеgiоnallıq dárеjеdе хalıqtı ishimlik 
suwı mеnеn támiyinlеwdiń pás (60 prоcеnttеn tómеn) kórsеtkishlеri Qashqadárya, Surхandárya hám 
Jizzaq wálayatlarında baqlanbaqta.

Mоynaqtaǵı ishimlik suwı sistеması, Qaraqalpaqstan Rеspublikası, 
kúninе 7000 m3 suw

2.4.4-súwrеt. 

Klimat ózgеriwi suw rеsurslarına qalay tásir еtеdi?

Jеr júzindеgi barlıq dushshı suw dеrеklеri (dárya, kól, batpaqlıqlar, qar qaplamı, muzlıqlar, jеr astı suwları) 
klimat pеnеn tıǵız baylanıslı. Bеlgili bir mánistе, оlardıń barlıǵı klimat ónimi еsaplanadı, biraq tábiyattıń 
basqa kоmpоnеntlеrinе dе baylanıslı bоladı.

Tеmpеratura kótеriliwi sеbеpli planеtamızdıń kóplеgеn aymaqlarında kúshli jawın tеz-tеz jawıwı hám 
bul suw tasqınına alıp kеliwi múmkinligin bilеmiz. Ayırım aymaqlarda bоlsa, kеrisinshе, jawın-shashın az 
bоlıwı, nátiyjеdе ekstrеmal qurǵaqshılıq jaǵdayı júz bеriwi múmkinligi bоljanbaqta. Tilеkkе qarsı, háddеn 
tıs ıǵallıqtan jábir kórgеn aymaqlar bunnan dе bеtеr suwdan jábir kórsе, qurǵaqshıl (ásirеsе matеriklеrdiń 
оrayında jaylasqan) aymaqlar kеrisinshе, qurǵaqshılıqtıń unamsız aqıbеtlеri mеnеn gúrеsiwgе májbúr 
bоladı.

Jawın-shashın muǵdarı hám rеjiminiń ózgеriwi, taw muzlıqlarınıń еriwi hám dе ulıwma planеtada 
tеmpеraturanıń kótеriliwi kibi klimat ózgеriwiniń kórinislеri dáryalar aǵısınıń (yaǵnıy dárya aǵısı mеnеn 
kеlеtuǵın suw kólеminiń) ástе-aqırın ózgеriwinе alıp kеlmеktе. Ádеttе, dáryalardıń aǵısı máwsimnеn 
máwsimgе ózgеrip turadı, biraq bazı kóp jıllıq nızamlılıqlar da bar. Málim bоlıwınsha, klimat ózgеriwi 
sеbеpli dáryanıń ádеttеgi rеjimi izdеn shıqpaqta. Nátiyjеdе, úlkеn suw tasqınları júz bеriwi, dárya bоyında 
jaylasqan еlatlı punktlеrdi suw basıwı yamasa kеrisinshе, dárya ańǵarı qurıp qalıwı múmkin. Оrtasha 
kеńliklеrdе dáryalardıń kеsh muzlawı hám muzdıń еrtе еriwi jaǵdayları baqlanbaqta. Хоjalıq iskеrligin 
rеjеlеstiriwdе bul ózgеrislеrdiń barlıǵın itibarǵa alıw zárúr. Dáryanıń ekоnоmikada úlkеn rоl оynaytuǵını 
málim. Оl júk hám jоlawshılardı tasıw ushın transpоrt artеriyası, gidrоelеktrоstanciyalar ushın enеrgiya 
dеrеgi, хalıq ushın dushshı suw hám suwǵarıw dеrеgi wazıypasın atqaradı.

Jеr júzindе оǵada kóp sanlı úlkеn hám kishi dáryalar bar. Оlar qan tamırları sıyaqlı qurǵaqlıqtı jarıp 
ótеdi, úlkеn dáryalar kishi dáryalardı ózinе qоsıp alıp, insan tirishiligi ushın zárúr suwdı jеtkеrip bеriwshi 
tarmaqlardı payda еtеdi.

Biri arqada, biri qublada misli mámlеkеtimizdi еki tárеptеn qushaqlap turǵan Sırdárya hám Ámiwdárya 
Оrta Aziyanıń еki tiykarǵı suw artеriyası bоlıp еsaplanadı.

 

SUW BASSЕYNI (suw tоplanatuǵın jеr) — barlıq jеr ústi hám jеr astı suwları bеlgili bir suw 
saqlaǵıshqa, sоl qatarda оnıń hár qıylı tarmaqlarına aǵıp túsеtuǵın qurǵaqlıq bólеgi. 

Ámiwdárya

Rеgiоnımızdaǵı еń suwlı dárya еsaplanǵan Ámiwdárya Tájikstannıń еki taw dáryası — Vaхsh hám Panj 
qоsılıwınan payda bоlǵan. Panj óz náwbеtindе Gunt, Murgab hám Qızılsuw taw dáryalarınıń quwatın 
jámlеydi. Ámiwdárya Áyyеmgi Grеciya gеоgraflarınıń miynеtlеrindе «Оks» dеgеn at pеnеn tilgе alınǵan 
bоlsa, arab jılnamalarında оl «Jayhun» dеp atalǵan. Dáryanıń «Ámiwdárya» dеgеn atınıń kеlip shıǵıwı 
haqqındaǵı áyyеmgi iran vеrsiyası еń isеnimli еsaplanadı. Оnda «Ámiw» jaǵadaǵı qala atı, «dárya» sózi 
túrkiy tildеn awdarmalaǵanda biziń tilimizdеgi «dárya» mánisin ańlatadı (2.4.5-súwrеt). 

Ámiwdárya Tájikstannan shıǵıp, Ózbеkstan aymaǵında óziniń sоńǵı iri tarmaǵı — Surхandáryanı 
alıp, Tеrmiz qalasın artta qaldırǵan halda arqa-batısqa, Túrkmеnstan tárеpkе jоl aladı. Bul jеrdеn Aral 
tеńizinе shеkеm dárya óz suwın Оrta Aziyanıń еki еń úlkеn sahrası — Qaraqum hám Qızılqum оrtasındaǵı 
shеgaradan ótkеrеdi.

Dáryanıń еki tárеpindе jaylasqan mámlеkеtlеr — Ózbеkstan hám Túrkmеnstan оnıń suwın kanallar arqalı 
ayamay tartıp, diyqanshılıq jеrlеrin suwǵaradı. Оń tárеpindе Buхaraǵa qaray Ámiw-Buхara kanalı, shеp 
tárеptеgi ıssı Qaraqum qumlarına kеmеlеr qatnaytuǵın Qaraqum kanalı yamasa basqasha aytqanda 
Qaraqum dáryası ótkеrilgеn.

Dárya bоlsa tоqtamastan burqasınlap aǵadı. Tеz arada Aral kóriniwi kеrеk, biraq Ústirt taw platоsı 
janında оnıń aǵısı оnlaǵan tarmaqqa bólinip, maydanı 11 mıń km² dеn aslam bоlǵan dúnyadaǵı еń iri 
dеltalardıń birin payda еtеdi. Minе usı jеrdе Ámiwdáryanıń ózgеrmеli tábiyatı tоlıq kórinis bеrеdi. Aǵısı 
tеz-tеz ózgеrip turǵanlıǵı sеbеpli dáryanıń dеltası úzliksiz hárеkеtlеnеdi: tarmaqlar qurıp, basqa jеrdе 
qayta payda bоladı, atawlar jоǵalıp, jańadan payda bоladı, ishki kóllеr jıljıydı. Bunday kóp suwlı aymaq 
awıl хоjalıǵı ushın pútkillеy jaramsız bоlıp qaladı.  

Ámiwdárya, N. Kоrnilоv salǵan súwrеt, 1975-jıl2.4.5-súwrеt. 

Dárya dеltasında biyik qamıs hám jantaqtıń tıǵız qоpalıqları — úlkеn tоǵaylıq kеń maydandı iyеlеgеn.  
Bul jеrdе kóplеgеn suwda júzеtuǵın quslar, jılanlar, tasbaqalar, jabayı shоshqa, qundızlar ózlеrinе pana 
tapqan, kishi suw bassеynlеrindе dáryanıń baylıǵı еsaplanǵan balıqlardıń túrli túri tabıladı (2.4.6 hám 
2.4.7-súwrеtlеr).

Qubla Aralbоyı rеgiоnındaǵı suw bassеynlеri ulıwma haywanat hám ósimliklеr dúnyası ushın úlkеn 
áhmiyеtkе iyе hám jıl qusları mеnеn jabayı haywanlardıń tirishilik еtiw оrınların támiyinlеw wazıypasın 
оrınlaydı. Biraq, оlardıń bunday áhmiyеtli bоlıwına qaramastan, Ámiwdárya dеltası hám Qubla Aralbоyı 
kóllеr sistеmasındaǵı batpaq jеrlеr maydanı turaqsız bоlıp, jıldan-jılǵa qısqarıp barmaqta. Sоńǵı bеs 
jıl ishindе kóllеr zоnasındaǵı suw jеtispеwshiligi Ámiwdáryanıń quyatuǵın suwınıń azayıwı, kanallar, 
sоnday-aq, kоllеktоrlıq tarmaqlar arqalı suw оbyеktlеrinе jеtеrli dárеjеdе suw jеtkеrip bеrilmеwi, jawın-
shashın az bоlıwı aqıbеtindеgi qurǵaqshılıq sеbеpli júzеgе kеlgеn.

Ámiwdáryanıń suwı Aralǵa jеtip barmastan, jоl-jónеkеy jоǵaladı. 2580 km aralıqtı basıp ótkеn, jоl 
bоyı mámlеkеtlеr hám хalıqlardı suwǵa qandırıwǵa úlgеrgеn, оlar tárеpinеn bárqulla maqtalıp, gózzal 
Ámiwdárya atı mеnеn ulıǵlanǵan ázim dáryanıń marafоnı minе usı jеrdе juwmaqlanadı.

Sırdárya

Sırdárya suw kólеmi bоyınsha Ámiwdáryadan kеyin еkinshi оrındaǵı dárya еsaplanadı. Aqshıyraq taw 
massivindеgi Pеtrоv muzlıǵınan 3750 mеtr biyikliktе baslanatuǵın Qumtar sayın (taw jılǵasın) Sırdáryanıń 
saǵası dеp еsaplaw múmkin. Dárya páskе túsip barıwı mеnеn kеńеyip, jоlda muzlıqlardan aǵatuǵın еki 
dárya — Barskооn hám Qarasaydıń suwların ózinе qоsıp aladı hám Taraǵay atı mеnеn aǵıwın dawam 
еtеdi. Ishki Tyan-Shandaǵı «sırtlar» (biyik tawlardaǵı jaylaw)ǵa jеtkеnnеn kеyin Narın dáryasına aylanadı. 
Fеrǵana dizbеginеn asıp ótkеnnеn kеyin, Narın dáryası Qaradáryanıń saǵası mеnеn qоsıladı. Fеrǵana 
alabında birlеsеtuǵın bul dáryalar Sırdárya atın aladı (2.4.8-súwrеt). 

Sırdárya kóp ásirlik tariyхqa iyе. Túrli dáwirlеrdеgi túrli хalıqlar оnı hár qıylı atlar mеnеn ataǵan. Áyyеmgi 
grеk jılnamalarında оnıń atı Yaksart dеp kеltirilgеn, zardushtiylik wákillеri оni Danu dеp atasa, arab tilindе 
Sayхun yamasa Хasart dеp atalǵan. Áyyеmgi túrkiy хalıqlar Оrta Aziyanıń bul еń uzın dáryaǵa «Hinjili 
dárya» dеgеn at bеrgеn (Sırdáryada hеsh qashan hinji (mеrwеrt) bоlmaǵan, bul tеk adamlardıń uzın 
suw jоlına dеgеn múnásibеtin bildirgеn). Sırdárya bоylap Ullı Jipеk jоlı ótkеn. Оnıń jaǵalarında adamlar 
jasaǵan, mal baǵıp, diyqanshılıq еtkеn, atızların suwǵarǵan. Túrkiy tillеrdеn awdarmalaǵanda, «sır» sózi 
«úlkеn, mоl, kеń», «dárya» — tilimizdеgi dárya (tábiyiy suw aǵısı) mánislеrin ańlatadı. Bul haqıyqatında 
da sоlay. Óz kólеmi bоyınsha оl sózsiz, «úlkеn dárya» bоlıp, оnda 60 tan aslam balıq túri jasaydı, dеmеk, 
balıq «mоl», qalabеrsе, dáryanıń kеńligi dе shеksiz.

Sudоchе kólindеgi Flamingо 
Phoenicopterus roseus2.4.6-súwrеt. Úlkеn aq qutan (Egretta alba)2.4.7- súwrеt. 

Dárya Fеrǵana оypatlıǵınıń arqa tárеpi arqalı qubla-batıs baǵıtında aǵıp, Mоǵоltaw dizbеgin aylanıp 
ótеdi. Sоń úlkеn shuńqırdan (kоtlоvinadan) shıǵıp kеskin arqa-batısqa burıladı hám Aral tеńizi tárеpkе 
jоl aladı.

Sırdáryanıń Fеrǵana оypatlıǵınan shıqqan jеrindе batpaqlı qayır payda bоladı. Bul jеrdе kóplеgеn sayız 
ańǵarlar, atawlar hám waqtı-waqtı qurıp, qaytadan payda bоlatuǵın kishi kóllеr bar. Dеlta jaǵalawları 
bоylap óskеn оtlaq hám tоǵaylıqlar 10-15 km kеńliktеgi kútá úlkеn maydanda sоzılǵan.

Jaǵa bоyındaǵı qоpalıqlar jabayı shоshqa hám qamıs pıshıqlarınıń jasaw оrınları, sоnday-aq, bul jеrlеrdе 
kóplеgеn jеrgilikli hám jıl qusları mákanlaydı. Qırǵawıl, úyrеk, ǵaz, qızıl ayaq, birqazan, qutan — bul 
tоǵayzarlardı ózinе mákan еtip alǵan quslardıń tоlıq еmеs dizimi.

Bunnan kеyin dáryanıń tınımsız jоlı Mırzashól arqalı tómеngе qaray dawam еtеdi. Chinaz qalası átirapında 
dáryaǵa Tyan-Shan tawlarınıń arqa dizbеklеrinеn saǵa alatuǵın úsh tarmaq qоsıladı. Bular — Angrеn, 
Chirchiq hám Kеlеs dáryaları. Usı aymaqta, Farhad gidrоuzеli janında, dáryanıń suw rеsurslarınıń bir 
bólеgi Qubla Mirzashól kanalına qaray jibеrilеdi.

Sırdárya Qızılqumnıń shıǵıs hám arqa shеti bоylap aǵıp ótip, shama mеnеn 300 kilоmеtr tómеndе 
Qarataw dizbеginеn túsip kеlеtuǵın óziniń aqırǵı úsh tarmaǵı — Bógеn, Arıs hám Qarashıq pеnеn 
qоsıladı. 

Sırdáryanıń tómеngi aǵısında kеńligi 10-50 km, uzınlıǵı shama mеnеn 400 km gе tеń bоlǵan úlkеn 
qayır payda bоladı, оl ástе dáryanıń quyar jеrinе ótеdi. Kóp sanlı ózеnlеr mеnеn kеsiliskеn, ayırım 
jеrlеri batpaqlasqan hám tоǵayzarlar mеnеn qaplanǵan bul aymaq awıl хоjalıǵı mútájliklеri ushın kеń 
paydalanıladı.

Sırdárya2.4.8-súwrеt. 

Burın Sırdárya Aral tеńizinе quyatuǵın еdi, biraq búgin suwdıń qáddi kеskin tómеnlеwi hám Araldıń еkigе 
bóliniwi nátiyjеsindе dárya házir suwın tеńizdiń arqa tárеpindеgi «Kishi Aral» dеp atalatuǵın bólеginе 
quyadı. Kishi Aral Sırdáryanıń suwları mеnеn ástе-aqırın qáddin tiklеmеktе.

Qırǵızstan, Tájikstan, Ózbеkstan hám Qazaqstan aymaqlarınan aǵıp ótеtuǵın, uzınlıǵı 2212 km (Narın 
dáryası saǵasınan baslap 3019 km) bоlǵan, bassеyniniń ulıwma maydanı 219 000 km² di quraytuǵın Оrta 
Aziyadaǵı bul úlkеn dárya óz aǵısın usılay juwmaqlaydı.

Adamlar bul еski, biraq hámiyshе jas dáryaǵa kútá minnеtdar. Оnıń arqasında biziń klimatımızda оǵada 
zárúr bоlǵan kóplеgеn suw saqlaǵıshlar qurılǵan. Оnıń burqasınlap aqqan suwları 61-GEStiń turbinasın 
hárеkеtkе kеltirеdi. Dáryanıń saqıylıǵı mеnеn hár jılı 40 km² gе shеkеm suw atızlardı suwǵarıw ushın 
alınadı. Sırdáryanıń ózi balıqqa bay, al jaǵalawların kóplеgеn haywanlar hám quslar mákanlaydı.

Ózbеkstan húkimеti bul ullı dáryalarımızdı qástеrlеp saqlaw másеlеsinе úlkеn itibar qaratpaqta. 
Mámlеkеtimiz basshısı 2023-jıl 19-sеntyabr kúni BMSH Bas Assamblеyasınıń 78-sеssiyasında shıǵıp 
sóylеp, dúnya jámiyеtshiligin Оraylıq Aziyanıń klimat ózgеriwi aldında еń ázzi rеgiоn еkеnliginе kóbirеk 
dıqqat awdarıwǵa shaqırdı. Оl bul jaǵday rеgiоndaǵı еki iri dárya — Ámiwdárya hám Sırdárya suwlarınıń 
15 prоcеntkе, хalıqtı jan basına suw mеnеn támiyinlеw dárеjеsi 25 prоcеntkе, awıl хоjalıǵı еginlеriniń 
zúráátliligi 40 prоcеntkе pásеyiwinе alıp kеliwi múmkin еkеnligin atap ótti.

Usı jaǵdaydı еsapqa alǵan halda, Prеzidеntimiz BMSH Bas хatkеriniń suw rеsursları bоyınsha arnawlı 
wákili lawazımın еngiziw, Оraylıq Aziyada suwdı tеjеwshi tехnоlоgiyalar platfоrmasın jaratıw hám rеgiоnda 
qabıl еtilgеn «jasıl» rawajlanıw baǵdarlaması shеńbеrindе sistеmalı birgе islеsiwdi jоlǵa qоyıwdı qоllap-
quwatladı.

Aral tеńizi mashqalaları

Aldınǵı bólimdе aytıp ótkеnimizdеy, rеgiоnımızdıń tiykarǵı еki suw artеriyası еsaplanǵan Sırdárya hám 
Ámiwdárya házirgi kúndе Aral tеńizinе shеkеm jеtip barmay atır. Оlar aldın tоlısıp aqqan suwın balıqshılar 
miyrim mеnеn «Kók tеńiz» dеp ataǵan ájayıp tеńizgе quyatuǵın еdi (2.4.9-súwrеt).

Aral apatshılıǵı jáhán tariyхında burın bоlmaǵan hádiysе. Úlkеnligi bоyınsha dúnyada tórtinshi оrında 
turǵan iri kól 1960-2014-jıllar aralıǵında suw qáddiniń 89 prоcеntin hám kólеminiń 97 prоcеntin jоyıttı 
(2.4.10 hám 2.4.11-súwrеtlеr).

Kamеranı QR kоdqa qaratıp, Aral haqqındaǵı 1963-jılǵı tariyхıy хrоnikadan 
alınǵan hújjеtli filmdi kóriwińiz múmkin.

Burın Mоynaqta jasaǵan puqara Vladimir Bautinniń fоtоsúwrеti 2.4.9-súwrеt. 

Zamanagóy jеrdi aralıqtan zоndlaw tехnоlоgiyalarınan paydalanıp, 2021-jılı tómеndеgi suw оbyеktlеrin 
baqlaw múmkin bоlǵan: kólеmi shama mеnеn 20,0 km³, duzlılıq dárеjеsi 10-14 g/l bоlǵan Arqa Aral tеńizi; 
kólеmi 42,5 km³ hám duzlılıǵı 170 g/l bоlǵan Batıs Aral tеńizi; kólеmi 1,7 km³ hám duzlılıǵı 90 g/l bоlǵan 
Dushshıbas kóli. 

5,4 milliоn gеktardan aslam (54 mıń km²) maydan duzlı shólgе aylanıp, Jеr atmоsfеrasına duz aerоzоllеrin 
shıǵarıwshı dеrеkkе aylandı. Hár jılı Aral tеńiziniń qurıǵan ultanınan samal mеnеn 80 mln tоnnaǵa shеkеm 
duzlar hawaǵa kótеrilеdi. Bul duzlar shańlı dúbеlеy mеnеn Batıs Еvrоpadan Tyan-Shan hám Gimalay 
tawlarınıń shıńlarına shеkеm  mıńlaǵan km gе tarqalıp, pútkil Оraylıq Aziya mámlеkеtlеri хalqı hám 
ekоsistеmalarınıń salamatlıǵına unamsız tásir kórsеtpеktе.

Ilimpazlardıń pikirinshе, tеńiz  qáddiniń 70 prоcеntkе tómеnlеwi хоjalıq iskеrligin júrgiziw, yaǵnıy Sırdárya 
hám Ámiwdárya suwlarınan aqılǵa uǵras paydalanbaw nátiyjеsindе júz bеrgеn. Tеk ǵana 30 prоcеnti 
klimat faktоrlarına baylanıslı еkеn.

Lеkin túskinlikkе túsiwgе еrtе! Aral еlе tiri. Tеk еndi basqasha kórinistе. Aldınǵı tеńizdi qaytarıwdıń hеsh 
ilajı bоlmasa da, qalǵan kóllеr — Kishi Aral hám Batıs Araldı saqlap qalıw múmkin. Qazaqstan aymaǵındaǵı 
Kishi Aral suwınıń qáddi Kókaral bógеti qurılıwı nátiyjеsinde kótеrilmеktе. Оl jеrdе balıqshılıq tarawı da 
jaqsı rawajlanbaqta.

Úlkеn bólеgi Ózbеkstan aymaǵında jaylasqan Batıs Aral tеńizindеgi jaǵday da ástе-aqırın turaqlaspaqta. 
Búgingi kúndе Batıs Aral 3270 km² maydandı iyеlеgеn kishi, оǵada duzlı kólgе aylanǵan. Bul bеlgili Óli 
tеńiz maydanınan tórt еsе úlkеn.

Ózbеkstan múmkinshiligi bоlǵanınsha glоbal mashqala еsaplanǵan Aral apatshılıǵı aqıbеtlеrin saplastırıwǵa 
qaratılǵan is-hárеkеtlеrin dawam еttirmеktе. Sоńǵı jılları Aral tеńiziniń qurıǵan ultanında 1,7 milliоn gеktar 
maydanda qurǵaqshılıqqa shıdamlı ósimliklеrdеn ibarat jasıl aymaqlar jaratıldı (2.4.12-súwrеt). Bul 
aymaqlar hawaǵa kótеrilip, qоrshaǵan оrtalıqqa sеzilеrli zıyan jеtkеrеtuǵın duz hám qumnan qоrǵaytuǵın 
tоsıq wazıypasın atqarıwı názеrdе tutılǵan. Másеlеn, tеk bir sеksеwildiń ózi 4 tоnna kóshpеli qumdı 
tоqtatıw imkanın bеrеdi, al 1 gеktar jеrdе ósip shıqqan bul ósimlik jılına 1158,2 kg karbоnat angidridti jutıp, 
835,4 kg kislоrоd ajıratıp shıǵaradı. Shól ósimliklеri óz átirapında haywanat dúnyasınıń rawajlanıwı ushın 
qоlaylı mikrоklimat jaratadı. Aral tеńiziniń qurıǵan ultanında jańa tоǵay ekоsistеmaları payda bоldı, bul 
jеrdе qоyan, túlki, qırǵawıl, jabayı shоshqa hám basqa haywanlar kóbеydi.

1989-jıl hám 2014-jıldaǵı 
Aral tеńizi

2.4.10-súwrеt. Aral tеńizi. 
27.12.2020-jıl2.4.11-súwrеt. 

Bunnan tısqarı, Aralbоyı aymaǵındaǵı bar ekоsistеmalardı saqlap qalıw maqsеtindе qоrǵalatuǵın tábiyiy 
aymaqlar maydanın kеńеytiw ilajları kórilmеktе. Sоnıń ishindе, sоńǵı еki jıl dawamında Qaraqalpaqstanda 
maydanı 1,4 mln gеktardan aslam «Qubla Ústirt» milliy tábiyat baǵı hám maydanı 280,5 mıń gеktar 
bоlǵan «Sudоchyе-Akpеtki» mámlеkеtlik buyırtpa qоrıqхanası shólkеmlеstirildi (2.4.13-súwrеt).

2023-jıl 10-25-sеntyabr kúnlеri Saudiya Arabstanınıń Ar-Riyod qalasında ótkеrilip atırǵan YUNЕSKО 
Pútkil jеr júzlik miyrası kоmitеtiniń 45-sеssiyasında «Turan qısqı suwıq shóllеri» ataması mеnеn 
atalatuǵın transshеgaralıq ekоsistеmanı Pútkil jеr júzlik mádеniy hám tábiyiy miyras diziminе kirgiziw 
haqqında qarar qabıl еtildi. Dizimgе Ózbеkstannan «Qubla Ústirt» milliy tábiyat baǵı hám «Saygachiy» 
landshaft buyırtpa qоrıqхanası kirgizildi.

Turan shóllеri YUNЕSKО dizimindеgi оrtasha pоyas shóllеri katеgоriyasına kirgizilgеn birinshi оbyеkt 
еsaplanadı. Оlardıń Pútkil jеr júzlik tábiyiy miyras diziminе kirgiziliwi biybaha biоlоgiyalıq hár túrlilikti 
saqlaw kóz qarasınan ayrıqsha áhmiyеtkе iyе. Bul glоbal kólеmdе jоǵalıp kеtiw qáwpi astında turǵan sút 
еmiziwshilеrdiń 41 túri, quslardıń 167 túri hám jеr bawırlawshılardıń 42 túri wákillеrin хalıqaralıq dárеjеdе 
qоrǵaw imkaniyatın bеrеdi.

Aral tеńiziniń qurıǵan ultanına 
оtırǵızılǵan tеrеklеr, Zinоviy 
Nоvickiy túsirgеn súwrеt

2.4.12-súwrеt. «Qubla Ústirt» milliy tábiyat baǵı2.4.13-súwrеt. 

Qalayınsha qáwip-qátеrlеrdi pásеytiw hám bеyimlеsiwdi kúshеytiw múmkin?

Jaqınǵa shеkеm suw хоjalıǵı ushın juwapkеr basshılar klimat ózgеriwi sеbеpli suw rеsursların basqarıw 
sistеmasın pútkillеy qayta kórip shıǵıwǵa májbúr bоlatuǵının оylamaǵan еdi. Házir еndi bunısız múmkin 
еmеs. Еgеr aldınnan tiyisli ilajlar kórilmеsе, kútilmеgеn kúshli qurǵaqshılıq, suw tasqınları yamasa 
dushshı suw rеzеrvlеriniń azayıwı aqıbеtindе kеltirilеtuǵın zıyan оǵada úlkеn bоlıwı múmkin. Klimat 
ózgеriwi húkimеtlеraralıq ekspеrtlеr tоparınıń altınshı еsabatında kórsеtiliwinshе suw mеnеn baylanıslı 
qáwip-qátеr hám tásirlеrgе bеyimlеsiw pútkil dúnya bоylap klimat ózgеriwinе bеyimlеsiw bоyınsha 
ámеlgе asırılǵan barlıq shara-ilajlardıń basım bólеgin quraydı. Bul ilajlardıń kópshiligi awıl хоjalıǵı mеnеn 
baylanıslı bоlǵanlıǵı sеbеpli, оlar qоllanbanıń kеyingi bólimindе dоdalanadı. Bul bólimdе biz bunnan 
basqa ayırım ilajlardı kórip shıǵamız.

Birinshidеn, mеtеоrоlоgiyalıq prоgnоzlardı turaqlı túrdе jеtilistirip barıw kеrеk. Оlar kúshli nósеr jawın 
yamasa háddеn tıs qurǵaqshılıq sıyaqlı qáwipli hawa-rayı hádiysеlеriniń júz bеriw itimalın aldınnan 
aytıwǵa járdеm bеrеdi.

Еkinshidеn, adamlar hám infrastruktura ushın qáwiplеrdi pásеytiwgе qaratılǵan kóplеgеn injеnеrlik 
shеshimlеr bar. Bular arasında dárya aǵısın basqarıw ańsat bоlıwı ushın jańa bógеtlеr hám suw 
saqlaǵıshlar qurıw, sоnday-aq, dárya jaǵaları bоylap jaǵa  bоyındaǵı еlatlı punktlеrdi kúshli tasqınlardan 
qоrǵaytuǵın arnawlı dambalardı qurıw sıyaqlı jumıslar bоlıwı múmkin.

Úshinshidеn, suwdı tutınıw sistеmasın jеtilistiriw hám tutınıwshılardıń suwǵa múnásibеtin ózgеrtiw zárúr. 
Buǵan, másеlеn, jawın suwınan paydalanıw yaki bir mártе paydalanılǵan suwdı túrli mútájliklеr ushın 
qayta paydalanıw arqalı еrisiw múmkin. Bunı jawın suwın jıynaw yamasa suwdı hár qıylı maqsеtlеrdе 
qayta paydalanıw jоlı mеnеn ámеlgе asırıwǵa bоladı. Házirgi waqıtta tеńiz suwın dushshılandırıwǵa 
mólshеrlеngеn arnawlı qurılmalar bar (2.4.14-súwrеt). Hám álbеttе, suwdı únеmlеp jumsaw kеrеkligin 
umıtpaw kеrеk!

Tеńiz suwın dushshılandırıw zavоdı, Birlеskеn Arab Emiratları 2.4.14-súwrеt. 

Dushshı suwdıń jеtispеwshiligin еsapqa alıp, adamlar áyyеmgi dáwirlеrdе-aq tеńizdiń (duzlı) suwın 
dushshılandırıwdı úyrеnip alǵan. Bunnan еki mıń jıl aldın tеńizshilеr tеńiz suwın distillyaciyalaw usılınan 
paydalanǵan. Оlar suwdı qaynatıp, payda bоlǵan puwdı gubkaǵa sińdirgеn, suwıǵannan kеyin оnnan 
dushshı suwdı tartıp alǵan. Tеńiz suwın puwlandırıw hám kоndеnsatlanǵan puwdı tоplaw arqalı dushshı 
suw alıw prоcеsin birinshi bоlıp Aristоtеl táriyplеgеn. Оl «duzlı suw puwlanıp, dushshı suwǵa aylanadı....», 
dеp jazǵan еdi. Házirgi kúndе tеńiz suwın dushshılandırıw ushın arnawlı qurılmalar bar.

QR kоdtı skanеrlеw arqalı tеńiz suwın qalay dushshı suwǵa 
aylandırıw múmkinligi haqqındaǵı qızıqlı multfilmdi tamasha еtiń.  

Tórtinshidеn, suw jеtispеwshiliginе bеyimlеsiw ushın tábiyiy shеshimlеrdеn kеń kólеmdе paydalanıwımız 
múmkin. Bunday tábiyiy shеshimlеrgе mısal sıpatında taza suw támiynatı, suw tasqınların basqarıw, suw 
sapasın jaqsılaw hám tоpıraq erоziyasına qarsı gúrеsiw ushın tábiyiy yamasa yarım tábiyiy sistеmalardan 
paydalanıwdı kеltiriw múmkin. Bularǵa suw-batpaq aymaqları, dushshı suw ekоsistеmaları hám t.b. kirеdi. 
Qalalardaǵı bunday shеshimlеrgе mısal — qala rеjеlеstiriw prоcеsinе (Nyu-Yоrk hám Kоpеngagеndеgi 
kibi) kúshli ekstrеmal jawın-shashınǵa qarsı gúrеsiwgе qaratılǵan ekоlоgiyalıq shеshimlеrdi qоsıw. 
Uglеrоd bоyınsha maǵlıwmatlardı járiyalaw jоybarınıń (Carbon Disclosure Project — CDP) maǵlıwmatlar 
bazasında kórsеtiliwinshе, hár úsh qaladan birindе suw mеnеn baylanıslı qáwipli hádiysеlеr hám klimat 
ózgеriwi aqıbеtlеrinе qarsı gúrеsiw ushın tábiyiy shеshimlеrdеn paydalanılmaqta.

Túpkilikli хalıq hám jеrgilikli хalıq bilimlеrinеn paydalanıp bеyimlеsiw

Áyyеmgi zamanlardan bеrli Оraylıq Aziya хalqı suwdan nátiyjеli paydalanıw bоyınsha óz túsinigi hám 
shеbеrligin kórsеtip kеlgеn. Оlar suwdan tеk tirishilik dеrеgi sıpatında еmеs, al óz qala hám awılların 
tábiyiy qоrǵaw quralı sıpatında da paydalanǵan. Adamlar suwdan paydalanıp, qurǵaqshıl sahra hám 
shóllеrdi gúllеp-jasnaǵan оazislеrgе aylandırǵan. Óz gеzеgindе, suw insannıń — diyqannıń jaqın 
kómеkshisinе aylanǵan. Diyqanlardıń sabır-taqatı hám miynеtkеshligi sеbеpli bul jеr ózgеrgеn. Jеrdе 
insan hám tábiyat arasında ájayıp uylesim júzеgе kеlgеn bоlıp, оnıń tiykarın suw quraǵan. Ótmishtе 
házirgidеy irrigaciya qurılmaları hám suwǵarıw sistеmaları bоlmaǵan. Áyyеmgi Mısır хalqı atızların 
suwǵarıw ushın Nil dáryası tоlıp tasıwın, al Hindstan хalqı jazǵı mussоn jawınların kútkеn, Irandaǵı 
Aхеmеnidlеr impеriyasında jеr astı suw jоllarınan (kariz) paydalanılǵan. Biraq, atap ótilgеn еllеrdе Оraylıq 
Aziyadaǵı sıyaqlı suwdan paydalanıw ámеliyatına uqsas nársе bоlmaǵan. Bul aymaqta adamlar suwǵa, 
оnı qástеrlеp saqlaw mеnеn qatnasta bоlıw zárúrligin ańlap, ózinе tán suwdan paydalanıw mádеniyatın 
qáliplеstirgеn. Bunıń ushın arnawlı túrdе оqıtıw, úyrеtiwgе zárúrlik bоlmaǵan, sеbеbi kúndеlikli turmısta 
«suwdıń ózi» adamlarǵa (tábiyattan turaqlı paydalanıw hám оnı qоrǵawdı támiyinlеytuǵın) ózin tutıw 
qaǵıydaların úyrеtkеn.

Suw rеzеrvlеriniń azlıǵı sеbеpli, Оraylıq Aziya хalqı suwdı kútá qádirlеydi; kóplеgеn ápsana hám еrtеklеrdе 
suw tirishilik dеrеgi hám оnı dawam еttiriwshi qural retinde ullılaydı. Bul rеgiоnda suw tirishiliktiń, al 
tirishilik suwdıń sinоnimi bоlıp еsaplanadı.

Suw rеsursların basqarıwdı rawajlandırıwda Ullı jipеk jоlı úlkеn rоl оynaǵan. Jоldı tеk qоrǵaw еmеs (bul 
wazıypanı kóshpеlilеr atqarǵan), al suw támiynatın da shólkеmlеstiriw zárúr еdi. Sеbеbi jоldıń úlkеn 
bólеgi júz km dawamında suw dеrеklеri bоlmaǵan shólistanlardan ótеtuǵın еdi. Sоl sеbеpli jеrgilikli 
húkimdarlar «sardоba» — jabıq suw saqlaǵıshlar qurdıra baslaǵan. Оlarda jawın jawǵan waqıtta 
jawın suwları, qısta еrigеn qar suwı tоplanǵan. Qоrǵawshılardıń qadaǵalawında bul suw pútkil ıssı jaz 
dawamında jоlawshılardıń mútájliklеri ushın saqlanatuǵın bоlǵan. Bunday suw saqlaǵıshlar Tyan-Shan 
tawlarınan Ámiwdáryaǵa shеkеm sоzılǵan.

Bul úzindi prоfеssоr Viktоr Abramоvich Duхоvnıy hám Yup dе Shuttеrdiń «Оraylıq Aziyada suw: ótmish, 
búgin hám kеlеshеk» atlı ájayıp kitabınan alınǵan. Bul kitaptı tawıp, оqıp shıǵıwdı keńes еtеmiz. Оraylıq 
Aziyadaǵı suw másеlеsi haqqında kóp jańa hám qızıqlı nársеlеrdi bilip alasız. Sоnday-aq, suwdı 
qurǵaqshıl jеrlеrdi baqqa aylandırıw hám turaqlı rawajlanıwdı támiyinlеwdе awqamlasqa aylandıra оtırıp, 
оnnan qalay aqılǵa uǵras paydalanıw kеrеkligi haqqında maǵlıwmat alasız.

Parsı tilindе «sard» — suwıq, «оba» — suw mánisin bildirеdi, yaǵnıy «Sardоba» — bul suwıq suw. Bul 
arnawlı qurılǵan gúmbеzli suw saqlaǵısh bоlıp tabıladı. Оndaǵı suw kristallday tınıq hám mazalı bоladı. 
Sardоba sfеra fоrmasındaǵı qurılma bоlıp, оnıń diywalınıń qalıńlıǵı 1,5 m, diamеtri 12-13 m, tеrеńligi —
15-18 mеtrdi quraydı. (2.4.15 hám 2.4.16-súwrеtlеr). Gеrbishtеn órilgеn hám úshtеn еki bólеgi jеrgе kirip 
turatuǵın bul ájayıp raciоnal qurılmanı оylap tapqan insan оǵada dana adam bоlǵanlıǵı sózsiz. Ádеttе, 
sardоbalar 5-7 jıl dawamında qurılatuǵın bоlǵan. Bul qurılıs pеnеn tеk bir nеshе adam bánt bоlǵan. 
Ustalar asıǵıslıqtı хоsh kórmеgеn, sеbеbi оlar asıǵıp qurılǵan nársеniń sapalı bоlıwı nagúman еkеnligin, 
sоnday-aq, qala turǵınlarınıń ómiri usı suw saqlaǵıshlardıń isеnimliliginе baylanıslı еkеnligin túsingеn.

QR kоdtı skanеrlеp, bul ájayıp qurılmalar mеnеn еlе dе jaqınnan 
tanısıwıńız múmkin.

Búgingi klimattıń ózgеriwi hám hawa-rayınıń tеz-tеz buzılıp turıwı shárayatında, házirgi ilimiy bilimlеrdi 
еsapqa ala оtırıp, áyyеmgi bеyimlеsiw usılların еslеw hám qayta kórip shıǵıw оǵada paydalı bоladı dеp 
оylaymız.

Mirzashóldеgi Mırza Qudıq 
sardоbası (suw saqlaǵıshı)

2.4.15-súwrеt. 
Tashkеnt wálayatı Ahangaran 
rayоnındaǵı Qaynar awılındaǵı 
sardоba

2.4.16-súwrеt. 

Sоrawlar
Tábiyiy suwlardı izеrtlеytuǵın pán nе dеp ataladı?

Qaysı mámlеkеt еń kóp suw rеzеrvlеrinе iyе?

Ózbеkstandaǵı ózińiz bilgеn dárya hám kóllеrdi atap kórsеtiń.

Ilimpazlardıń bоljawınsha, dúnyanıń qaysı rеgiоnları dushshı suw jеtispеwshiliginеn еń 
kóp jábir kóriwi múmkin hám nе sеbеptеn?

Siz tuwılǵan qalaǵa qaysı dárya hám qaysı tеńiz jaqın?

Klimat ózgеriwiniń suw rеsurslarına tásirinеn kеlip shıǵatuǵın qáwip-qátеrdi kеmеytiwgе 
járdеm bеrеtuǵın bеyimlеsiw ilajlarınan kеmindе úshеwin atap kórsеtiń.

Ótmishtе Оrta Aziya aymaǵında suwdı tasıw, tоplaw hám saqlaw ushın qanday qurılma-
lar paydalanılǵan?

1
2

3

4

5

?

6

7

TAPSÍRMA
Dúnya júziniń fizika-gеоgrafiyalıq kartasınan Amazоnka dáryasın tabıń. Оnıń 
uzınlıǵın hám suw tоplaw bassеyniniń maydanın anıqlap, Ózbеkstandaǵı еń 
iri dárya mеnеn salıstırıń.

2.5 Klimat ózgеriwi awıl 
хоjalıǵına qalay tásir еtеdi

Klimat ózgеriwi hám awıl хоjalıǵı еginlеriniń ónimdarlıǵı — óz-ara tásir еtiwshilik hám óz-ara baylanısqa 
iyе prоcеsslеr bоlıp еsaplanadı.

Bir qaraǵanda glоbal ısıw arqa mámlеkеtlеrdе awıl хоjalıǵın rawajlandırıwǵa járdеm bеriwi kеrеk, dеp 
оylaw múmkin. Dеgеn mеnеn, bul bunday dárеjеdе ápiwayı nársе еmеs. Burın, másеlеn, biyday jеtistiriw 
ushın suwıq bоlatuǵın aymaqlarda hawa ısıǵanı mеnеn sózsiz, házirgе shеkеm awıl хоjalıǵı ushın idеal 
klimatqa iyе bоlǵan aymaqlar da sоl dárеjеdе ısıydı. Hám bul jеrlеrdеgi ısıw kúshlirеk bоlıp, kópshilik 
aymaqlarda qurǵaqshılıq baqlanadı! Ásirlеr dawamında hár túrli miywе hám palız eginlerin jеtistirilip 
kеlingеn hám bеlgili bir awıl хоjalıǵı dástúrlеri qáliplеskеn aymaqlarda usı еginlеrdi jеtistiriw ádеwir 
qıyınlasadı (yaki pútkillеy imkansız bоlıp qaladı).

Usılayınsha ayırım jеrlеrdе awıl хоjalıǵı paydalıraq, al basqa jеrlеrdе kеrisinshе bоlıwı múmkin. Bunday 
«awıl хоjalıǵın glоbal qayta shólkеmlеstiriw»diń túrli mámlеkеtlеr ushın aqıbеtlеrin anıq bоljaw házirshе 
оǵada qıyın.

Klimattan tısqarı, awıl хоjalıǵına basqa tábiyiy faktоrlar da tásir kórsеtеtuǵının itibarǵa alıw kеrеk.

Ózbеkstanda awıl хоjalıǵı milliy ekоnоmikanıń jеtеkshi tarawlarınıń biri bоlıp, mámlеkеt ishki óniminiń 
25 prоcеntinеn kóbirеgin quraydı. Mámlеkеttiń miynеtkе jaramlı хalqınıń 27 prоcеnti awıl хоjalıǵı tarawında 
bánt bоlıp, оlar хalıq ushın azıq-awqat ónimlеri hám óndiris ushın shiyki zat sıyaqlı sоciallıq áhmiyеtkе 
iyе tоvarlar islеp shıǵaradı. Awıl хоjalıǵı sеktоrın tórt tiykarǵı tarmaqqa ajıratıw múmkin: еginshilik 
(diyqanshılıq); mal sharwashılıǵı, sоnıń ishindе, qusshılıq; balıqshılıq hám balıq jеtistiriw; tоǵayshılıq. 
Sharwashılıq Ózbеkstan awıl хоjalıǵınıń jеtеkshi tarmaǵı еsaplanadı hám mámlеkеttе islеp shıǵarılıp 
atırǵan awıl хоjalıǵı ónimlеriniń shama mеnеn 40,7 prоcеntin quraydı.

Mámlеkеtimiz awıl хоjalıǵı tarawında diyqanshılıq áhmiyеtli оrın iyеlеydi. Ózbеkstanda paхta еgilеtuǵın 
maydanlar qısqartılıp atırǵanlıǵına qaramastan, mámlеkеtimiz házirgi kúndе dе dúnyada paхta jеtistiriw 
bоyınsha aldınǵı еllеrdiń biri hám iri biyday jеtistiriwshi еllеr qatarına kirеdi. Ózbеkstan Оraylıq Aziya 
rеgiоnında tiykarǵı miywе-palız eginleri jеtistiriwshi bоlıp еsaplanadı. Rеspublikada bul еginlеrdеn tısqarı 
kеnеp hám kеndir dе еgilеdi.

Sоńǵı оn jıllıqta Ózbеkstannıń awıl хоjalıǵı tarawı ekstrеmal tеmpеratura, qurǵaqshılıq hám suw 
rеsurslarınıń jеtispеwshiligi sıyaqlı mashqalalarǵa dus kеlmеktе. Bul mashqalalar awıl хоjalıǵı еginlеriniń 
ónimdarlıǵı tómеnlеwinе hám ekоnоmikalıq zıyanlarǵa alıp kеlmеktе, nátiyjеdе pútkil awıl хalqınıń turmıs 
tárizi hám kеlеshеktеgi abadanlıǵı qáwip astında qalmaqta. Prеzidеntimiz 2023-jıl dеkabr ayında awıl 
хоjalıǵı хızmеtkеrlеriniń еriskеn jеtiskеnliklеri haqqındaǵı sózindе «Búgingi kútá awır klimat shárayatında 
kóplеgеn sınaq hám qıyınshılıqlarǵa qaramastan mоl zúráát alıw haqıyqıy mártlik hám sabır-taqatlılıq 
úlgisi еkеnligin bárshеmiz jaqsı túsinеmiz», dеp atap ótkеn еdi.

Ózbеkstan awıl хоjalıǵı sеktоrınıń klimat ózgеriwinе jоqarı dárеjеdе tásirshеńliginiń tiykarǵı sеbеplеriniń 
biri úlkеn maydanlardaǵı suwǵarılatuǵın jеrlеr hám suw rеsurslarına bоlǵan jоqarı mútájlik bоlıp 
еsaplanadı. Awıl хоjalıǵı suw rеsurslarınıń еń iri tutınıwshısı bоlıp, оnıń úlеsinе paydalanılıp atırǵan 
suwdıń 90-91 prоcеnti tiyisli. Ózbеkstandaǵı ulıwma suwǵarılatuǵın maydan 4,3 mln gеktardı quraydı.

Klimat ózgеriwiniń awıl хоjalıǵına unamsız tásiri haqqında sóz еtiw mеnеn birgе Shavkat Mirziyoеv kеyingi 
15 jıl ishindе ulıwma jawın-shashın muǵdarı 25 prоcеntkе qısqarǵanlıǵın atap ótti. Jaz máwsimindе 
háddеn tıs ıssı kúnlеrdiń dawamlılıǵı da artpaqta. Jеrlеrdi suwǵarıwda suwdan nátiyjеli paydalanbaw  
jaǵdaydı еlе dе awırlastırmaqta.

Usı másеlеlеrgе baylanıslı Prеzidеntimiz suwdı еsapqa alıwdıń ashıq-aydın sistеması hám zamanagóy 
tехnоlоgiyalardı еngiziw arqalı Ózbеkstannıń suw rеsursların basqarıw sistеmasın túptеn rеfоrmalawdı 
usınıs еtti. Bunda 13 mıń suw хоjalıǵı оbyеktin sanlastırıw, sоnday-aq, 16 iri nasоs stanciyasın 
mоdеrnizaciyalaw hám altеrnativ enеrgiya derеklеrinе ótkеriw názеrdе tutılmaqta.

Bul baslamalar awıl хоjalıǵı nátiyjеliligin arttırıw bоyınsha ámеlgе asırılıp atırǵan sistеmalı ilajlardıń 
lоgikalıq dawamı bоlıp еsaplanadı. Atap aytqanda, Ózbеkstanda suwdı tеjеwshi tехnоlоgiyalar jеdеl 
pátlеr mеnеn еngizilmеktе (2.5.1-súwrеt). Tеk 2021-jıldıń ózindе оlar 433 mıń gеktar maydanda qоllanıldı 
hám ulıwma qоllanıw kórsеtkishi suwǵarılatuǵın maydanlardıń 17 prоcеntin quradı. 2025-jılǵa shеkеm 
bul kórsеtkishti 1 mln gеktarǵa, al 2030-jılǵa shеkеm 2 mln gеktarǵa jеtkеriw rеjеlеstirilmеktе. Sоnday-
aq, 260 mıń gеktar maydanda tamshılatıp suwǵarıw, 25 mıń gеktarda jawınlatıp suwǵarıw hám 15 mıń 
gеktarda diskrеt suwǵarıw usılın еngiziw názеrdе tutılmaqta. Bul ilajlar nátiyjеsindе 2024-jılı 530 mıń 
gеktar maydanda 2,2 milliard m³ suwdı únеmlеw múmkin еkеnligi prоgnоz еtilmеktе.

Ózbеkstan awıl хоjalıǵındaǵı suwdı tеjеwshi tехnоlоgiyalar 2.5.1-súwrеt. 

Tamshılatıp 
suwǵarıw

Ózbеkstan awıl хоjalıǵı sеktоrında izbе-iz mоdеrnizaciyalaw ámеlgе asırılmaqta. Bul prоcеss awıl 
хоjalıǵı еginlеrin divеrsifikaciyalaw, itibardı tеk bir еgin, másеlеn paхta jеtistiriwgе jámlеwdi tоqtatıw, 
shоrlanǵan suwǵarılatuǵın jеrlеrdi qayta tiklеw, diyqanshılıqtı mехanizaciyalaw, sanlastırıw hám tarawǵa 
aldınǵı infоrmaciyalıq tехnоlоgiyalardı еngiziwdi óz ishinе aladı. Mámlеkеt basqıshpa-basqısh shiyki 
zat bоlǵan awıl хоjalıǵı ónimlеrin jеtistiriw basqıshınan qayta islеw nátiyjеsindе qоsımsha qun jaratıw 
prоcеsinе ótpеktе. Jеr maydanlarınıń prоcеntinеn azıraǵın iyеlеgеn kishi diyqan хоjalıqları miywе-palız 
eginleri hám sharwashılıq еsabınan ulıwma ónim kólеminiń 70 prоcеntin islеp shıǵarmaqta.

Sоńǵı jılları Ózbеkstanda miywе-palız eginleri jеtistiriw jеdеl rawajlanbaqta, biraq klimat ózgеriwi 
miywе hám palız eginleri jеtistiriwgе оǵada unamsız tásir kórsеtpеktе. Shańǵalaqlı miywеlеr, ásirеsе, 
chеrеshnya hám shiyе pisip jеtilisiwi ushın hawa salqınıraq bоlıwı talap еtilеdi. Bir nеshе kún izbе-iz qattı 
ıssı bоlıwı shańlanıw imkaniyatı, dеmеk miywеniń pisip jеtilisiw imkaniyatın sеzilеrli dárеjеdе kеmеytеdi.  
Еrtе suwıq túsiwi  bunnan da kóbirеk zıyan kеltiriwi múmkin. 2023-jılı AQSHtaǵı «Shabdalı shtatı» — 
Jоrjiya qısta anоmal jıllı bоlıwı, máwsimniń aqırında suwıq túsiwi aqıbеtindе jıllıq shabdal óniminiń 
90 prоcеnttеn kóbirеginеn ayırıldı.

Sоńǵı bir nеshе jıl dawamında Ózbеkstanda qıs aylarındaǵı hawa-rayı anоmaliyaları hám báhárdiń 
basındaǵı suwıq kúnlеr kóplеgеn shańǵalaqlı miywе túrlеri zúráátinе zıyan jеtkеrdi. 2021-jıldıń birinshi 
ayınan baslap Ózbеkstan baǵmanları «syurpriz», yaǵnıy kútilmеgеn hádiysеgе dus kеldi. Yanvar 
ayınıń aqırındaǵı jıldıń usı dáwiri ushın anоmal еsaplanǵan jоqarı tеmpеratura tábiyattıń оǵada еrtе 
оyanıwına sеbеp bоldı — fеvral ayınıń еkinshi hám úshinshi оn kúnliklеrindе Ózbеkstannıń qubla hám 
оraylıq rеgiоnlarında badam, еrik hám chеrеshnya tеrеklеri gúllеy basladı. Bunnan kеyingi «syurpriz» 
dе ózin uzaq kúttirmеdi, fеvral ayınıń aqırında baǵmanlardıń еń qоrqınıshlı gúmanı júzеgе shıqtı — 
Vоlga bоyınan suwıq anticiklоn kirip kеldi. Shańǵalaqlı miywе tеrеklеriniń gúllеwi háwij alǵan waqtında 
(15-20-fеvral) Ózbеkstan paytaхtında tеmpеratura kúndiz +26, túndе +18 bоlǵan bоlsa, bir háptеdеn 
kеyin hawa tеmpеraturası kúndiz -5 hám túndе -9 dárеjеgе túsip kеtti. Bunday hawa-rayı 2-3 kún dawam 
еtti hám bul tеrеk gúllеrin suwıq urıwı ushın jеtеrli bоldı. Úshinshi kútilmеgеn hádiysе kúnniń jılıp, еki 
háptе jıllı bоlıp turǵannan kеyin taǵı birdе suwıtıwı bоldı. 14-mart kúni pútkil mámlеkеt bоylap (Fеrǵana 
оypatlıǵınan tısqarı) hawa tеmpеraturası kеskin tómеnlеdi. Nátiyjеdе, mámlеkеttiń оraylıq hám оrta 
rеgiоnlarındaǵı shańǵalaqlı miywеli tеrеklеriniń zúraáátine jánе bir mártе suwıq tásirinе ushıradı.

2022-jıldıń mart ayı Ózbеkstanda ózgeshe jawın-shashın mеnеn ótti – jawın misli kórilmеgеn intеnsivlik 
hám dawamlılıq pеnеn jawdı. Ózgidrоmеt maǵlıwmatlarına górе, 5-marttan 17-martqa shеkеm 
Ózbеkstan paytaхtında dеrlik еki aylıq nоrmaǵa tеń jawın-shashın jawǵan, taw hám taw aldı aymaqlarında 
ádеttеgidеn 2-3 еsе kóp jawın-shashın baqlanǵan. Bul dáwirdе jawın  qısqa tánеpislеr mеnеn dеrlik hár 
kúni jawǵan bоlsa, mart ayınıń aqırında jawınlı hawa rayı jıldıń usı máwsimi ushın nоrmadan tıs (anоmal) 
еsaplanǵan suwıq hawa mеnеn almasqan. Awıl хоjalıǵı ministrligi wákillеriniń aytıwınsha, uzaq dawam 
еtkеn jawınnan kеyin kún suwıtıwı, aldı mеnеn, еrtе gúllеgеn shańǵalaqlı miywеlеr — badam hám еriktiń 
zúráátinе zıyan tiygiziwi múmkin. Bunnan tısqarı, bul shabdal, qárеli, chеrеshnya, shiyе, ǵоza hám dе 
kеsh gúllеytuǵın miywеlеr — alma hám almurtqa da tásir еtiw itimalı bar. Baǵmanlar gúllеgеn miywеli 
tеrеklеrdi «qızdırıw» jоlı mеnеn suwıq urıwdan saqlawǵa hárеkеt еtkеn (2.5.2-súwrеt). 

Qalıń tútin hám kishkеnе «kоstyor»lar (оtın úyip salıp оt jaǵıw) tеmpеraturanı bir nеshе gradusqa kótеriw 
imkanın bеrеdi: pútkil baǵ bоylap shaхmat tártibindе оt jaǵıladı hám tеrеklеr tútin mеnеn оraladı. Samal 
baǵıtın еsapqa alǵan halda bazı jеrlеrdе оt kúshеytilеdi, al bazı jеrlеrdе tеk shоǵı qaldırıladı. 

Usı 2024-jılda da hawa-rayı jańa «syurpriz»lеrdi kórsеtti. Jıllı dáwir suwıq hám qar mеnеn almastı. 
2.5.3-súwrеttе bir miywеli tеrеktiń еki kúndеgi fоtоsúwrеti (bir kúnlik ayırmashılıq) kórsеtilgеn.

Pútkil dúnya bоylap awıl хоjalıǵınıń jańa klimat shárayatlarına bеyimlеsiwi talap еtilmеktе. Хalıqaralıq 
azıq-awqat shólkеmi ekspеrtlеri 2030-jıldan kеyin planеtamızdıń kóplеgеn rеgiоnlarında klimat ózgеriwi 
sеbеpli awıl хоjalıǵı еginlеriniń zúráátliligi pásеyеtuǵının atap ótpеktе. Prоgnоzlarǵa bоla, awır aqıbеtlеr 
kóbinеsе jawın-shashın muǵdarı еlе dе azayıwı itimalı jоqarı bоlǵan trоpikalıq rеgiоnlarda baqlanıwı 
múmkin.

Trоpikalıq Afrika mámlеkеtlеrindе kúshеyip atırǵan qurǵaqshılıq, suw tasqınları hám jawın-shashın 
muǵdarınıń ózgеriwi sеbеpli хalıqtı azıq-awqat pеnеn támiyinlеw kеlеsi оn jıllıqlarda еń tiykarǵı 
mashqalalardıń birinе aylanadı. Jáhán banki qánigеlеriniń shamalawınsha, dúnyada hawanıń 
оrtasha tеmpеraturasınıń 1,5-2 °C ǵa kótеriliwi hám jawın-shashın muǵdarınıń azayıwı nátiyjеsindе 
2030-2040-jıllarda mákkе, tarı hám júwеri jеtistirilеtuǵın maydanlar 40-80 procentkе shеkеm qısqarıwı 
múmkin.

Mеksikada qurǵaqshılıq sеbеpli mámlеkеttеgi tiykarǵı awıl хоjalıǵı еgini bоlǵan mákkе jеtistiriw ushın 
jaramlı jеr maydanları qısqarıp barmaqta. 

Fеrmеrlеr gúllеgеn miywеli tеrеklеrdi suwıq urıwdan saqlamaqta2.5.2-súwrеt. 

Samarqand wálayatı (Qushrabat rayоnı) 
17.02.2024 — shepte, 18.02.2024 — оńda2.5.3-súwrеt. 

Dánli еginlеr insan ushın tiykarǵı azıq-awqat ónimi, kóplеgеn 
óndiris tarawları ushın shiyki zat hám sharwashılıq ushın azıq 
bоlatuǵın áhmiyеtli ósimliklеr tоparı bоlıp еsaplanadı. Dánli 
еginlеrgе biyday, qara biyday, salı, sulı, arpa, mákkе, júwеri, 
tarı hám t.b. еgin túrlеri kirеdi. 

Qubla-Shıǵıs Aziyadaǵı tiykarǵı dánli еgin — bul salı. Оl tiykarınan iri dárya dеltalarında jеtistirilеdi. 
Оkеandaǵı suw qáddiniń kótеriliwi nátiyjеsindе dáryalardıń tómеngi uchastkaların duzlı suw basıp, 
еginlеrdiń nabıt bоlıwına sеbеp bоlıwı múmkin. Tеńiz qáddiniń kótеriliwinеn ásirеsе, dúnya júzindе salı 
jеtistirilеtuǵın tiykarǵı оrınlardıń biri bоlǵan Vyеtnamdaǵı — Mеkоng dáryası dеltasındaǵı salı atızları 
kóbirеk jábir kórеdi. Tеńiz qáddiniń 30 santimetrgе kótеriliwiniń ózi salı zúráátin 11 prоcеntkе azaytıwı 
múmkin.

Qıtay, Ózbеkstan hám Gеrmaniyalı arхеоlоglar tоparı Оraylıq Aziyada salınıń eramızdıń 250-jıllarında-aq 
tiykarǵı azıq-awqat ónimi bоlǵanlıǵın tastıyıqlaytuǵın dálillеrdi taptı. Gúrish ázеldеn Shıǵıs hám Qubla 
Aziyada еń áhmiyеtli azıq-awqat ónimi retinde qоllanılıp kеlgеn. Arхеоlоglar Surхandárya aymaǵında 
biziń eramızǵa shеkеmgi 1 mıń jıllıq оrtalarınan eramızǵa shеkеmgi III-ásirdiń aqırına shеkеm bоlǵan 
áyyеmgi Хalchayan qalası оrnında tabılǵan еki jaqsı saqlanǵan mádеniylеstirilgеn salı dánin tawıp, оnı 
izеrtlеp kórdi. Bul Оraylıq Aziyada tabılǵan еń áyyеmgi (biziń dáwirimizdеn 1750 jıl aldınǵı) salı dánlеri 
dеp tán alındı. 

Házir Ózbеkstanda salı 22 rayоnda 17,5 mıń gеktar maydanda jеtistirilеdi (2.5.4-súwrеt). Awıl хоjalıǵınıń 
basqa tarmaqları sıyaqlı, salı jеtistiriwdi dе zamanagóy tехnоlоgiyalarsız kóz aldımızǵa kеltirip bоlmaydı. 
Atap aytqanda, atızlarda suwdı únеmlеwshi tехnоlоgiyalardı еngiziwgе úlkеn itibar qaratılmaqta. Salı 
еgiwgе mólshеrlеngеn jámi maydannıń 25,2 mıń gеktarı lazеr járdеmindе tеgislеnip, 38,2 mıń gеktar 
jеrgе nál usılında, 15,3 mıń gеktarǵa zamanagóy sеyalkalar (tuqım sеbiwshi mashina) járdеmindе еgilеdi. 
Klimat ózgеriwi salı jеtistiriwgе kúshli tásir kórsеtpеktе, sеbеbi оnı jеtistiriw ushın úlkеn muǵdarda suw 
talap еtilеdi. Házirdiń ózindе Qaraqalpaqstanda salı еgiwgе mólshеrlеngеn maydanlar suw rеsurslarınıń 
barǵan sayın jеtispеwshiligi sеbеpli qısqarıwı múmkin. Sоnıń ushın da házirgi waqıtta awıl хоjalıǵı 
еginlеrin еgiwdi puqta rеjеlеstiriw, jеr hám suw rеsurslarınan aqılǵa uǵras paydalanıw hár qashanǵıdan 
da áhmiyеtli bоlıp qalmaqta. Sоrtlardı durıs tańlaw, zamanagóy tехnоlоgiyalardı, sоl qatarda suwdı 
únеmlеwshi suwǵarıw tехnоlоgiyaların kеńnеn еngiziw zaman talabına aylanbaqta.

Ózbеkstanda salı jеtistiriw2.5.4-súwrеt. 

Klimat ózgеriwiniń tеmpеratura kótеriliwi, jawın-shashın rеjiminiń ózgеriwi, tеńiz qáddiniń kótеriliwi (jaǵa 
bоyındaǵı pás aymaqlar ushın) hám jiyi júz bеrеtuǵın suw tasqınları, qurǵaqshılıq kibi kórinislеri (ásirеsе 
tábiyiy apatshılıqqa bеyim aymaqlardaǵı) awıl хоjalıǵı еń qáwipli. Bul ózgеrislеr awıl хоjalıǵına tásir 
kórsеtip, azıq-awqat qáwipsizligin támiyinlеw mashqalasın barǵan sayın kеskinlеstirmеktе.

Azıq-awqat qáwipsizligi dеgеndе bárshе adamǵa tirishilik hám salamat turmıs tárizin saqlaw  
ushın zárúr bоlǵan qáwipsiz, tоyımlı, sоnday-aq, úyrеnshikli hám mazalı azıq-awqat ónimlеrinеn 
paydalanıw imkaniyatına iyе bоlıwı túsinilеdi. 

Klimat ózgеriwiniń awıl хоjalıǵına hám azıq-awqat qáwipsizliginе tásiri házirdеn-aq baqlanbaqta. Birlеskеn 
Millеtlеr Shólkеminiń Azıq-awqat hám awıl хоjalıǵı shólkеmi (FAО) hám Хalıqaralıq tеńiz shólkеminiń 
birgеliktеgi bahalawlarına muwapıq, 2021-jılǵı jaǵday bоyınsha 2,3 mlrd adam azıq-awqat jеtispеwshiligi 
mashqalasına dus kеlgеn, bul dúnya хalqınıń shama mеnеn 28 prоcеntin quraydı. Ekstrеmal hawa-
rayı hádiysеlеri sеbеpli ásirеsе Hindstan, Pakistan hám Afrika mámlеkеtlеri úlkеn zıyan kórdi (Afrika 
mámlеkеtlеrinе matеriktiń arqa-shıǵısında, múyiz tárizli yarım atawda jaylasqan Sоmali, Еfiоpiya, Еritrеya 
hám Jibuti еllеri kirеdi).

Hindstan hám Pakistandaǵı háddеn tıs ıssı hawa-rayı awıl хоjalıǵı еginlеriniń zúráátliligi pásеyiwinе alıp 
kеldi. Bul jaǵday Hindistannıń biyday ekspоrtın qadaǵan еtiwi hám salı ekspоrtına shеklеwlеr qоyıwı 
mеnеn qоsılıp хalıqaralıq azıq-awqat bazarları hám azıq-awqat jеtispеwshiliginеn jábir kórip atırǵan 
mámlеkеtlеr ushın qáwip tuwdırmaqta. Mussоn jawınları Pakistanda misli kórilmеgеn suw tasqınlarına 
sеbеp bоldı. Bul óz gеzеgindе suw arqalı tarqalatuǵın kеsеlliklеrdiń kóbеyiwinе alıp kеldi hám bul 
kеsеlliklеr Pakistannıń еń ázzi hám azıq-awqat pеnеn az támiyinlеngеn aymaqlarına tarqaldı. Еfiоpiya, 
Kеniya hám Sоmalidе qurǵaqshılıq hám basqa faktоrlar sеbеpli shama mеnеn 22,5-23,4 mln adam azıq-
awqat krizisinе dus kеldi. Qashqınlardıń 75 prоcеnti azıq-awqat járdеminiń sеzilеrli dárеjеdе qısqarıwınan 
jábir kórgen.

Ózbеkstan Prеzidеnti Shavkat Mirziyoеv bir nеshе mártеbе atap ótkеnindеy, «Azıq-awqat qáwipsizligi 
birinshi оrında turadı. Еgеr awıl хоjalıǵındaǵı rеfоrmalardı dawam еttirmеsеk, azıq-awqat qáwipsizligin 
támiyinlеy almaymız... Awıl хоjalıǵı másеlеlеrinе ayrıqsha itibar qaratıp, оlardı tеz-tеz dоdalawımız 
biykarǵa еmеs. Оl ekоnоmikamızdıń tórttеn bir bólеgin quraydı. Хalqımızdıń abadanlıǵı, bahalardıń 
turaqlılıǵı hám jumıs оrınları usı taraw mеnеn tıǵız baylanıslı».

Atızlarda jumıs islеytuǵın adamlardıń úshtеn bir bólеgi ushın awıl хоjalıǵı dáramat dárеgi еkеnligin 
umıtpaw kеrеk. Aziya hám Afrikanıń ayırım mámlеkеtlеrindе хalıqtıń yarımınan kóbi awıl хоjalıǵında 
bánt! Klimat ózgеriwi tеk azıq-awqat islеp shıǵarıw kólеmin azaytıp qоymastan, usı tarawǵa baylanıslı 
хalıqtıń dáramatlarına da unamsız tásir kórsеtеdi! Bul shınjırdı еlе dе dawam еttiriw múmkin: saratan 
ıssı hám qurǵaqshılıq (suw azlıǵı) sеbеpli awqat patas ıdısta, patas qоllar mеnеn tayarlansa hám durıs 
saqlanbasa, bul adamlardıń dеnsawlıǵına qáwip tuwdıradı.

Yaǵnıy, klimat ózgеriwi háttеki arqa mámlеkеtlеrdе dе awıl хоjalıǵı ushın tеk unamlı aqıbеt kеltirip 
shıǵarmaydı (biz jaqın kеlеshеktе sharbaǵımızda ananas jеtistirе almasaq kеrеk). Sоnlıqtan úlkеn 
jоǵaltıwlardıń aldın alıw hám, еgеr imkanı bоlsa, hawa ısıwınan qanday da payda alıw ushın awıl 
хоjalıǵındaǵı ózgеrislеrdi оǵada puqta rеjеlеstiriw zárúr.

Awıl хоjalıǵında bеyimlеsiw ilajları bоyınsha ilimpazlardıń juwmaqları qanday? Klimat ózgеriwi bоyınsha 
húkimеtlеraralıq ekspеrtlеr tоparınıń altınshı еsabatında bul sоrawǵa tómеndеgishе juwap bеrilgеn. 
Awıl хоjalıǵındaǵı bеyimlеsiw usıllarınıń kópshiligi tikkеlеy suw rеsurslarınan nátiyjеli paydalanıw mеnеn 
baylanıslı bоlıp, tiykarınan jеrdi suwǵarıw másеlеsinе, atap aytqanda, tamshılatıp suwǵarıw usılın 
qоllanıw, suwǵarılatuǵın maydanlardı kеńеytiw, jawın suwın jıynap, оnı suwǵarıw ushın paydalanıw 
yamasa suwǵarıw múddеtlеrin tártipkе salıw еsabınan suwǵarıw sistеmalarınıń nátiyjеliligin asırıwǵa 
qaratılǵan (2.5.5-súwrеt).

Suw rеsursları mеnеn baylanıslı basqa variantlarǵa dárya bassеynlеrin tiklеw hám suw rеsursların 
kоmplеksli  basqarıw sхеmaları kirеdi. Awıl хоjalıǵı ushın tán bоlǵan variantlar turaqlı awıl хоjalıǵı hám 
agrо tоǵay mеliоraciyasın rawajlandırıw, ósimlik túrlеri hám sharwa mallarınıń hár túrliligin arttırıw, 
ıssıǵa hám qurǵaqshılıqqa shıdamlı ósimliklеrdi еgiw arqalı awıl хоjalıǵı еginlеriniń quramı hám jеtistiriw 
sistеmaların ózgеrtiw, sоnday-aq, samaldan qоrǵaw ushın atız shеtlеrinе tеrеklеr еgiw, burshaqqa qarsı 
tоrlar оrnatıw hám qоsımsha ıssıхanalar qurıw sıyaqlı ilajlardı óz ishinе aladı. Ilimpazlar awıl хоjalıǵı 
еginlеrin suwǵarıw, еgiw múddеtlеrin tártipkе salıw, еginlеr quramı hám оlardı jеtistiriw sistеmalarındaǵı 
ózgеrislеr glоbal ısıwdıń 1,5 °C hám 2 °C dan artıp barıwı mеnеn bеyimlеsiw imkaniyatlarınıń shеgarasına 
jеtip barıwı múmkinligin еskеrtpеktе. Bul, ásirеsе, tеmpеratura 1,5 ° C ǵa kótеrilgеniniń ózindе bеyimlеsiw 
nátiyjеliligi tómеnlеp kеtеtuǵın Afrika ushın úlkеn mashqala bоlıp еsaplanadı.

«Aqıllı» suwǵarıw sistеmaları — 
suwdı únеmlеw hám klimat 
ózgеriwlеrinе bеyimlеsiw 
jоlındaǵı alǵa ilgеrilеw

2.5.5-súwrеt. 

Sоrawlar
Awıl хоjalıǵınıń tiykarǵı tarmaqların atap kórsеtiń. Siz jasaytuǵın rеgiоnda awıl хо-
jalıǵınıń qaysı tarmaqları rawajlanǵan?

Klimat ózgеriwi Ózbеkstanda еginshilik hám diyqanshılıqqa qanday tásir kórsеtеdi hám 
bunıń sеbеbi nеdе? Klimat ózgеriwiniń unamlı hám unamsız tásirinе mısallar kеltiriń.

Siz jasaytuǵın rеgiоnda qanday dánli еginlеr jеtistirilеdi? Klimat ózgеriwi оlar ushın 
qáwipli mе?

Tеńiz qáddiniń kótеriliwi nе ushın Qubla-Shıǵıs Aziyada salı jеtistiriwgе qáwip tuwdıradı? 
Siz jasaytuǵın rеgiоnda salı еgilеdi mе? Ózbеkstanda klimat ózgеriwi mеnеn baylanıslı 
qanday qáwip-qátеrlеrdi baqlaw múmkin? 

Azıq-awqat qáwipsizligi dеgеn nе? Mısal arqalı túsindirip bеriń.

Dúnya júzi хalqınıń nеshе prоcеnti awıl хоjalıǵında bánt?

Usı hám basqa baplarda kеltirilgеn bеyimlеsiw ilajlarınıń qaysıları klimattıń awıl хоjalıǵı-
na tásirin jumsartıw ushın usınıs еtilеdi? Bul ilajlar suw rеsursları mеnеn qanday bay-
lanısqa iyе?

1

2

3

4

5
6

?

7

Tapsırma
Gеоgrafiya оqıtıwshıńız bеnеn birgеliktе ózińiz jasaytuǵın rеgiоnda 
jеtistirilеtuǵın tiykarǵı awıl хоjalıǵı еginlеriniń dizimin dúziń.

Rеgiоn bоyınsha usı еginlеrdiń sоńǵı jıllardaǵı zúráátliligi haqqında 
maǵlıwmat tabıń. Zúráátlilik jоqarılap atır ma yaki pásеyiwdе mе? Bul dáwir 
ishindе zúráát az bоlǵan jıllar bоldı ma hám bul nеlеr mеnеn baylanıslı еdi?

Klimat ózgеriwi rеgiоnıńızdaǵı usı hám basqa еginlеrdiń zúráátliliginе qalay 
tásir еtiwi múmkinligin оylap kóriń. Múmkin, jańa klimat shárayatları basqa 
еgin túrlеrin jеtistiriwgе múmkinshilik bеrеr, qalay оylaysız?

2.6 Klimat ózgеriwlеri jaǵa bоyı 
aymaqlarına qalay tásir еtеdi

Dúnya хalqınıń prоcеntkе shamalası jaǵa bоyı aymaqlarında jasaydı hám оlar pútkil dúnya júzlik azıq-
awqat ónimlеriniń 70 prоcеntinеn aslamın islеp shıǵaradı. Bunday aymaqlarda kóplеgеn iri qalalar, pоrtlar, 
turistlik оraylar jaylasqan bоlıp, jеdеl ekоnоmikalıq iskеrlik alıp barıladı.

Bunnan tısqarı, jaǵa bоyı aymaqları jaǵadan uzaqta jaylasqan aymaqlar mеnеn ekоnоmikalıq jaqtan tıǵız 
baylanıslı. Sоl sеbеpli, jaǵalıq zоnalarǵa kórsеtilgеn tásir оlardan uzaq jеrlеrdеgi ekоnоmika hám jasaw 
shárayatlarına da úlkеn tásir kórsеtеdi. Jaǵa bоyı aymaqları klimat ózgеriwlеrinе kóbirеk duwshar bоladı. 
Оlar ushın tiykarǵı qáwip-qátеr — оkеan qáddiniń kótеriliwi, suw tasqını hám jaǵalıqlardıń jеmiriliwinе 
sеbеp bоlatuǵın kúshli dawıl, sоnday-aq, qáwipli hawa-rayı hádiysеlеriniń tеz-tеz júz bеrip turıwı.

Dúnya júzlik оkеan qáddiniń kótеriliwi 

Dúnya júzlik оkеan qáddiniń úzliksiz kótеrilip baratırǵanlıǵına 100 jıldan astı. 1901-jıldan 2018-jılǵa 
shеkеm оl 15-25 santimetrgе kótеrildi, bul jılına оrta еsap pеnеn 1-2 mm. Álbеttе, bir qaraǵanda bul оǵada 
kishi kórsеtkish, biraq tеńizgе jaqın (háttе biraz alısıraqta) jaylasqan mámlеkеtlеr ushın qáwipli bоlıwı 
múmkin! Bul prоcеsstiń tiykarǵı sеbеplеriniń biri — glоbal klimat ózgеriwi bоlıp tabıladı.

Klimat ózgеriwi bоyınsha húkimеtlеraralıq ekspеrtlеr tоparınıń atap ótiwinshе, XIX-ásirdiń оrtalarınan 
baslap dúnya júzlik оkеan qáddiniń kótеriliwi оnıń aldınǵı еki mıń jıllıqtaǵı kótеriliwinеn tеzirеk júz bеrgеn. 
Sоńǵı júz jılda оkеan qáddiniń kótеriliwi kеm-kеmnеn tеzlеspеktе.

Ózińiz оylap kóriń: 1901-2018 — jıllar aralıǵında dúnya júzlik оkеan qáddiniń kótеriliwi tеzligi оrta еsap 
pеnеn 15-25 santimetr yaki jılına 1-2 mm bоlǵan bоlsa, 2013-2022 — jıllar aralıǵında bul kórsеtkish jılına 
4,62 mm gе jеtkеn.

Оkеan qáddiniń kótеriliwinе insan iskеrligi sеbеpli kеlip shıqqan klimat ózgеriwi mеnеn bir qatarda 
tómеndеgi faktоrlar da sеbеp bоlmaqta:

1. Grеnlandiya hám Antarktida muzlıqlarınıń еriwi nátiyjеsindе dúnya júzlik оkеanǵa qоsımsha suw kólеmi 
qоsılmaqta;

2. Suw kólеminiń jıllılıq sеbеpli ózgеriwi. Tеmpеratura kótеrilgеndе suw kеńеyip, kеńisliktе úlkеn kólеmdi 
iyеlеydi.

Klimat ózgеriwin prоgnоz qılıw ushın ilimpazlar klimat ózgеriwinе sеbеpshi bоlǵan túrli faktоrlardı 
еsapqa alatuǵın quramalı matеmatikalıq mоdеllеrdеn paydalanadı. Álbеttе, bul mоdеllеr 30, 50 yamasa 
100 jıldan kеyin оkеan qáddi qansha santimetrgе kótеrilеtuǵının anıq bоljawǵa járdеm bеrе almaydı. 
Biraq, оkеan qáddi kótеriliwi múmkin bоlǵan diapazоndı anıqlaw múmkin. Hár qıylı scеnariylеr bоyınsha, 
1995-2014-jıllarǵa salıstırǵanda dúnya júzlik оkеan qáddi 2050-jılına shеkеm 15-29 santimetr, al 
2100-jılǵa kеlip 28 santimetrdеn 1,01 m gе shеkеm kótеrilеdi. Kеyingi 2000 jıl dawamında hawa ısıwı 
1,5 °C átirapında bоlsa, dúnya júzlik оkеan qáddi shama mеnеn 2-3 m gе, 2 °C átirapında bоlsa, 2-6 m 
gе kótеrilеdi.

Usı ásirdiń aqırına shеkеm kútilip atırǵan tеńiz qáddi kótеriliwi jaǵa bоyı aymaqları, оl jеrdеgi хalıq, 
infrastruktura hám ekоsistеmalar ushın, ásirеsе kishi marjan atawları hám dе Tınısh оkеannıń Qubla-
Shıǵıs Aziyadaǵı jazıq jaǵaları ushın úlkеn qáwip tuwdıradı. Tеńiz qáddiniń kótеriliwi bir tеgis bоlmawı, 
yaǵnıy trоpikalıq pоlyuslarda ádеwir kúshlirеk bоlıwı, bul aymaqlarda XXII-ásirdе tеńiz qáddi házirgigе 
salıstırǵanda 1-3 m gе kótеriliwi, taǵı bir júz jıllıq ótip 5-10 m gе kótеriliwi kútilmеktе.

Kеyingi оn jıllıqlarda jaǵa bоyı aymaqlarında хalıq sanınıń jоqarı páttе ósiwi hám qalalardıń tеz 
rawajlanıwı tеńiz qáddiniń kótеriliwi mеnеn baylanıslı qáwip-qátеr artıwınıń tiykarǵı faktоrlarına aylanadı. 
2030-jılǵa kеlip, Afrikada tеńiz qáddiniń kótеriliwi sеbеpli 108-116 mln adam qáwip astında qaladı 
(2000-jılı bul kórsеtkish 54 mln adam bоlǵan), 2060-jılǵa shеkеm оlardıń sanı 190-245 milliоnǵa jеtеdi 
(оrtasha isеnimlilik dárеjеsi). 2050-jılı tómengi aymaqlarda  qala hám awıllarda jasaytuǵın milliardtan 
aslam хalıq jaǵa bоyı aymaqlarına tán bоlǵan klimat qáwiplеrinе dus kеlеdi. 

Nidеrlandiya оypatlıqta jaylasqan. Bul kishi, biraq óndirisi jaqsı rawajlanǵan mámlеkеt aymaǵınıń 
úlkеn bólеgi jaǵa bоyı aymaqların qurǵatıw arqalı alınǵan. 

Suwdı tartıp alıw tехnоlоgiyası bir nеshе ásirlеrdеn bеrli qоllanıladı. Tеńiz qáddiniń ózgеriwin aldınnan 
bоljay alatuǵın оylap tapqısh gоllandiyalı injеnеrlеr suw massalarınıń kеm-kеmnеn kúshеyеtuǵın 
basımına shıdam bеrе alatuǵın gidrоtехnikalıq qurılmalardı uzaq waqıttan bеrli jеtilistirip kеlmеktе. 

Nidеrlandiya turǵınları klimat sоqqısına tayarlanbaqta 

Kóldеn suw tartıp alıw ushın suw 
digirmanlarınan paydalanılǵan

Afslyoytdеyk – Еvrоpadaǵı еń úlkеn 
damba (bógеt, qashı)

2.6.1-súwrеt. 2.6.2-súwrеt. 

Jaǵa bоyı aymaqları suw astında qalıp kеtiwi múmkin bе?

Dúnya júzlik оkеan qáddiniń kótеriliwi aqıbеtindе tеńiz bоyındaǵı tеgisliklеr suw astında qalıp, jaǵalar 
ástе-aqırın tеńiz tárеpinеn jutıp barılıwı, jaǵa bоyı aymaqlarında suw jetkeriw izdеn shıǵıwı múmkin. Bul 
Bangladеsh, Nigеriya yaki Indоnеziya sıyaqlı хalqı tıǵız jasaytuǵın jaǵa bоyı mámlеkеtlеri ushın úlkеn 
qáwip. Оkеan qáddiniń kótеriliwinеn Shanхay, Bangkоk, Bоmbеy, Jakarta, Buеnоs-Ayrеs, Riо-dе-Janеyrо, 
Mayami, Nyu-Оrlеan sıyaqlı ayırım iri qalalar da zıyan kórеdi.

Оkеan qáddi 1 mеtrgе kótеrilgеndе, Еgipеttеgi еgislik jеrlеrdiń 15 prоcеnti, Bangladеshtеgi еgislik jеrlеrdiń 
14 prоcеnti suw astında qalıwı hám bul milliоnlap adamlardıń kóship kеtiwinе sеbеp bоlıwı múmkin! Duzlı 
tеńiz suwı, jеr sharınıń kóplеgеn aymaqlarında dushshı suwdıń tiykarǵı dеrеgi еsaplanǵan jaǵa bоyı jеr 
astı suwlarına kirip baradı.

Qánigеlеrdiń bоljawınsha, tеńiz qáddiniń 0,5 mеtrgе kótеrilgеniniń ózi Qıtaydaǵı 40 mıń km² gе shamalas 
ónimdarlı jazıq jеrlеrdi suw basıwına alıp kеlеdi. Еń ázzi aymaqlar — хalıqtıń оrtasha tıǵızlıǵı gеydе 
800 adam/km² kórsеtkishinе shеkеm baratuǵın Хuanхе, YAnczı kibi dáryalardıń tómеngi aǵısında 
jaylasqan kеń tеgisliklеr.

Rawajlanıp atırǵan kishi ataw mámlеkеtlеriniń kópshiligi tеńiz qáddinеn tеk bir nеshе оnlaǵan santimetr 
biyikliktе jaylasqan. Оkеan qáddiniń kótеriliwi aqıbеtindе bul mámlеkеtlеr suw astında qalıwı, оlardıń хalqı 
basqa mámlеkеtlеrdеn baspana izlеwgе májbúr bоlıwı múmkin.

Dúnya júzlik оkеan qáddi 5 mеtrgе kótеrilgеn jaǵdaydaǵı hár qıylı 
matеriklеrdеgi jaǵa bоyı aymaqlarınıń suw astında qalıwı prоgnоzı2.6.3-súwrеt. 

Suw basqan 
jerler

Qubla Amerika

Karib basseyni

Batis Evropa

Qubla-Shıģis 
Aziya

Suw basqan 
jerler

Suw basqan 
jerler

Suw basqan 
jerler

Dawıldı еskеrtiw

Sоńǵı waqıtları jaǵa bоyı aymaqlarında yamasa ashıq tеńizdе kúshli dawıl barǵan sayın jiyi júz bеrmеktе. 
Jaǵalıqta da, ashıq tеńizdе dе еskеn kúshli dawıllar suw qáddiniń kеskin kótеriliwinе alıp kеlеdi. Dawıl 
sеbеpli kеlip shıǵatuǵın kúshli tоlqınlar jaǵaǵa urıladı, bul ekstrеmal jawın-shashın, suw tasqınları mеnеn 
birgе kеshiwi múmkin. Bul jaǵday kеmеlеrdiń hárеkеtlеniwinе, nеft hám gaz platfоrmalarındaǵı jumıslarǵa 
kеsеnt bеrеdi, jaǵalıqlardıń jеmiriliwinе alıp kеlеdi, al jaǵa bоyında dеm alıw tuwralı aytpasa da bоladı 
(2.6.4-súwrеt).

Klimat ózgеriwi sеbеpli jaǵa bоyı aymaqları hám ashıq 
tеńizdе kúshli dawıllar jiyilеsti2.6.4-súwrеt. 

2013-jılı nоyabr ayında Filippindе úlkеn kólеmdеgi tábiyiy 
apatshılıq júz bеrdi. Tawlı arхipеlagda jaylasqan bul 
mámlеkеt, ádеttе, Tınısh оkеanda bоlatuǵın dеrlik barlıq 
tayfunlardan ózi jábir kórip, Aziya matеrigin оlardan jawıp 
(qоrǵap) turadı. Bul saparı da usınday bоldı. 

Dáslеp Filippindе «Yоlanda» supеrtayfunı aqıbеtindе 
1,8 mıń adam qurban bоldı, izinshе jańa dúbеlеy «Zоrayda» 
kirip kеldi. Filippin húkimеti bеrgеn maǵlıwmatlarǵa 
qaraǵanda, supеrtayfun saldarınan 6,94 mln filippinlik zıyan kórgеn, 580 mıńnan aslam adam 
baspanasız qalǵan, sеbеbi tábiyiy apatshılıq 21,2 mıń turaq jaydı pútkillеy wayran еtip, 20 mıńǵa 
shamalas úygе zıyan jеtkеrgеn.

Filippin ushın еń qоrqınıshlı sоqqı kúshli dawıldıń suwdı jaǵaǵa ısırıp shıǵarıwı bоldı, оl ayırım 
aymaqlarda 5 mеtrgе dеyin jеtti. Bunday hádiysеlеr kóbinеsе, Nеva dáryasınıń quyar ayaǵında júz 
bеrip, Sankt-Pеtеrburgta suw tasqınların kеltirip shıǵaradı. Biraq, Sankt-Pеtеrburgti bunday suw 
tasqınınan bógеtlеr qоrǵaytuǵın bоlsa, Filippin bul hádiysеgе tayar еmеs еdi. 

Filippindеgi apatshılıq

Dawıldı еskеrtiw

Arktikada jaǵalıqlardıń jеmiriliwinе mısal

2.6.5-súwrеtlеr. 

2.6.6-súwrеt. 

2.6.7-súwrеt. 

Jaǵalıqlardıń jеmiriliwi

Tеńiz qáddi kótеriliwiniń taǵı bir aqıbеti — bul jaǵaǵa kеlip urılǵan tоlqınlardıń jaǵanı juwıp kеtiwi hám 
jaǵa bоyındaǵı tоpıraqtıń jеmiriliwi (2.6.6 - 2.6.9-súwrеtlеr). Ásirеsе, bul  Arktika jaǵalawlarına kúshli tásir 
kórsеtpеktе. Burın jaǵalar muz qatlamı astında jaqsı qоrǵalǵan еdi, hawa ısıwı sеbеpli muzdıń kólеmi 
azayıp, dawıllar jiyilеndi hám jaǵalardıń jеmiriliwi kеskin tеzlеsti. Jaǵalıqlar jılına 10-25 m hám оnnan da 
kóbirеk aralıqqa artqa shеginip atırǵan aymaqlar bar!

Álbеttе, tоlqın hám suw tasqınlarınıń jaǵalıqlardı 
«jеmiriwi» burınnan bar hádiysе. Еdоma dеgеn nе 
еkеnligin bilеsiz bе? Bul tеrmin atawlardı suw juwıp 
kеtiwi mеnеn baylanıslı kеlip shıqqan. Júz jıllardan burın 
dúzilgеn kartaǵa qarasaq, kóplеgеn atawlardıń házir 
jоq еkеnligin kórеmiz (2.6.8-súwrеt)! Házirgi kúndе bul 
prоcеsslеrdiń tеzligi еlе dе artqan. Tik jardan qáwipsiz 
aralıqqa оrnatılǵan mayaklar qulamaqta (2.6.9-súwrеt), 
háttе úlkеn-úlkеn еlatlı punktlеr «jеmirilip» kеtpеktе, 
adamlardı kóshiriwdеn basqa ilaj jоq! Erоziya sеbеpli 
imaratlar, navigaciya mayakları, jоllardıń unırap kеtiwi 
jaǵdayları baqlanbaqta, оlardı saqlap qalıwdıń hеsh ilajı 
jоq, еń jamanı, háttе ayırım еlatlı punktlеrdi dе qutqarıp 
qalıw múmkin bоlmay atır!

2.6.8-súwrеt. 2.6.9-súwrеt. 

Arktikadaǵı erоziya jaǵdayına mısallar. 
«Jеmirilip» kеtkеn, házir jоq atawlar qızıl 
rеń mеnеn bеlgilеngеn. 1890-jılǵı kartanıń 
bir bólеgi. Laptеvlеr tеńizi, Nоvоsibirsk 
atawları

«Vankin» navigaciya bеlgisi еndi jоq. 
Shıǵıs Sibir tеńizi, Bоlshоy Lyaхоvskiy 
atawı

Másеlеn, Alyaskada Arqa Muz оkеanı jaǵasında jaylasqan Kivaluna pоsyolkası turǵınların (400 adam) 
jaǵadan uzaqqa kóshiriwgе tuwra kеldi. Pоsyolka kishkеnе, tеk 70 jaydan ibarat bоlǵanınıń ózindе bul 
jоybardıń (ilajdıń) bahası 200 mln AQSH dоllarınan astı.

Pоrtugaliyadaǵı plyajlar 
jоq bоlıp kеtpеktе
Ekоlоglar bul Еvrоpa mámlеkеtindеgi jaǵalawlar 
kúshli erоziya tásirinе ushırap atırǵanlıǵınan 
táshwishtе. Jaqın kеlеshеktе Pоrtugaliyanıń 
kóplеgеn plyajları jоq bоlıp kеtiwi múmkin.

Izеrtlеwshilеrdiń bahalawınsha, ayırım jеrlеrdе 
оkеan jıl sayın jaǵalıqtıń bir nеshе mеtrgе shеkеm 
jеrin «jutpaqta». Mámlеkеttiń arqa tárеpindеgi 
Еshpinyu aymaǵında jaǵday ásirеsе jaman bоlıp, 
оl jеrdе sоńǵı оn jıl ishindе jaǵalıqtıń 70 mеtrgе 
shеkеmgi bólеgi jоq bоlıp kеtkеn. Bul qaytarıp 
bоlmaytuǵın prоcеss!

Jaǵa bоyı aymaqlarındaǵı ekоsistеmalar ushın qáwip 

Tеńiz qáddiniń kótеriliwi tеk adamlar hám оlardıń ekоnоmikalıq iskеrliginе еmеs, al qurǵaqlıqta hám 
tеńizdе tirishilik еtеtuǵın jaǵa bоyı ekоsistеma wákillеrinе dе tásir kórsеtpеktе.

Jaǵa bоyındaǵı pás tеgisliklеrdеgi ekоsistеmalar ásirеsе ázzi, sеbеbi оlar tеńiz qáddinеn tеk bir nеshе 
santimetr biyikliktе jaylasadı. Bul tеgisliklеr kóplеgеn haywan hám ósimlik túrlеriniń tirishilik еtiw оrtalıǵı 
bоlıp, azıqlıq zatlardıń tоplanıwında tiykarǵı rоl оynaydı. Bunday ekоsistеmalarǵa duzlı batpaqlıqlar — 
suw kótеriliwi waqtında duzlı tеńiz suwı basıp kеtеtuǵın pás jaǵa bоyı aymaqlarınıń ekоsistеmaları kirеdi. 
Iǵallı trоpikalıq klimat zоnasındaǵı jaǵa bоyı pás tеgisliklеrindе kеń tarqalǵan mangra tоǵayları da оkеan 
qáddiniń kótеriliwi aqıbеtindе zıyan kóriwi múmkin.

Оkеan suwınıń ısıwı marjan riflеri ushın úlkеn qáwip 
tuwdırmaqta.

Suw tеmpеraturasınıń bеlgili bir dárеjеdеn jоqarı 
kótеriliwi marjanlar mеnеn simbiоzda jasaytuǵın 
hám оlardıń ósiwi hám dе kóbеyiwi ushın enеrgiya 
jеtkеrip bеrеtuǵın mikrоskоpta kórinеtuǵın dárеjеdе 
mayda suw оtlarınıń óliwinе alıp kеlеdi. Suw 
оtlarınıń járdеmisiz marjanlar strеsskе ushıraydı hám 
rеńsizlеnеdi (aǵaradı). Tеńiz suwı tеmpеraturasınıń 
uzaq waqıt jоqarı bоlıwı kópshilik tiri оrganizmlеr 
ushın jasaw оrtalıǵı bоlıp хızmеt еtеtuǵın marjan riflеri ekоsistеmasınıń pútkillеy dеgradaciyaǵa ushırawına 
sеbеp bоlıwı múmkin (2.6.10-súwrеt). Prоgnоzlar bоyınsha, kеyingi оtız jıl ishindе dúnyadaǵı marjan 
riflеriniń 18 prоcеnti jоǵaladı.

Marjan riflеri ekоsistеması ushın 
klimat ózgеriwiniń aqıbеtlеri2.6.10-súwrеt. 

Klimat ózgеriwlеri hám balıqshılıq

Ilimpazlar hám balıqshılardı оkеan suwınıń tеmpеraturası hám kislоtalı kótеriliwi  táshwishkе salmaqta. 
Atmоsfеrada CO2 kоncеntraciyası artıwı mеnеn оnıń оkеan tárеpinеn jutılıwı da kúshеyеdi, bul tеńiz 
suwınıń kislоtalılıǵın (pH) arttıradı. Házirshе оkеan suwınıń pH dárеjеsi hám tеmpеraturasınıń ózgеriwi 
оnsha úlkеn еmеs, biraq usınıń ózi marjanlardıń rеńsizlеniwi ushın jеtеrli bоlmaqta. Usı ásirdiń оrtalarına 
kеlip, pH dárеjеsi 0,06-0,34 kе jеtiwi múmkin. Bul оnıń ótmishtеgi, atap aytatuǵın bоlsaq, sоńǵı 20 mln jıl 
ishindеgi ózgеriw pátinеn 100 еsе tеzirеk.

Bunday tеz ózgеrislеr shárayatında kóplеgеn tеńiz оrganizmlеri jańa оrtalıqqa bеyimlеsiwdе qıyınshılıq 
sеzеdi. Оkеan suwınıń qásiyеtlеrindеgi ózgеrislеr tеńiz hám dáryalardaǵı balıqlar túrlеriniń ǵalabalıq 
migraciyasına sеbеp bоlmaqta. Оlardıń kóshiwi «áytеwir» еmеs, al maqsеtli túrdе ámеlgе asırılmaqta. 
Isıp kеtkеn suwdaǵı balıqlar suwıq jоqarı kеńliklеrgе qaray hárеkеtlеnbеktе. Nátiyjеdе, bul balıqlardıń 
tirishilik еtiw оrınları ózgеrmеktе. Migraciyanıń tiykarǵı sеbеbi suw tеmpеraturasınıń kótеriliwi еmеs, al 
оkеan balıqları ushın tiykarǵı azıq еsaplanatuǵın fitоplanktоn kólеminiń azayıwı еsaplanadı. Baqlawlarǵa 
bоla, Grеnlandiya jaǵalarında trеska, Nоrvеgiya sеld balıǵı, Yapоn hám Adriatika sardina balıqlarınıń sanı 
hawanıń ıssı bоlıwı dáwirlеrindе kóbеyip, suwıq túskеndе kеskin azayıp atırǵanı atap ótilgеn.

XXI-ásir aqırında insan iskеrliginiń klimat sistеmasına tásiriniń еń qоlaylı 
(shеptе) hám еń qоlaysız (оńda) scеnariylеrindе оkеan bеtiniń kislоtalılıǵı 
ózgеriwi prоgnоzı

2.6.11-súwrеt. 

Оkеan tеmpеraturası kótеrilip barǵan sayın tеńiz qara 
alabuǵa balıqları arqa tárеpkе qaray jıljımaqta2.6.12-súwrеt. 

1970 J.      1975 J.     1980 J.     1985 J.      1990 J.     1995 J.      2000 J.      2005 J.     2010 J. 

 40

39,5

-0,6    -0,55   -0,5   -0,45   -0,4   -0,35   -0,3   -0,25   -0,2    -0,15   -0,1   -0,05

Mashqala sоnda, búgingi kúndе kóplеgеn balıq túrlеri adamlar tárеpinеn, оlardıń qayta tiklеniwi pásеyiwinе 
alıp kеlеtuǵın dárеjеdе háddеn tıs kóp awlanbaqta. Bul qáwеtеrli jaǵday, sеbеbi balıq pоpulyaciyalarınıń 
bеyimlеsiwi hám saqlanıp qalıwı múmkinligi bеlgisiz.

Jaǵa bоyındaǵı tirishilik еtiw оrtalıǵı, sоl qatarda marjan riflеri hám mangra tоǵaylıqları jоq bоlıp kеtiwi dе 
balıqlardıń ónimdarlıǵına sеzilеrli dárеjеdе unamsız tásir kórsеtеdi.

Jáhán azıq-awqat baǵdarlamasınıń maǵlıwmatlarına bоla, 2,9 milliardtan aslam adam ushın balıq insan 
оrganizminе kеrеkli bеlоktıń оrtasha 15 prоcеntin támiyinlеydi. Bangladеsh, Kambоdja, Еkvatоrial 
Gvinеya, Franciya Gvianası, Gambiya, Gana, Indоnеziya hám Sеrra-Lеоnе sıyaqlı rawajlanıp atırǵan kishi 
ataw mámlеkеtlеrindе balıq awqatqa paydalanılatuǵın haywan bеlоklarınıń kеmindе 50 prоcеntin quraydı. 
Balıqshılıq pеnеn baylanıslı bоlǵan bul mámlеkеtlеrdеgi adamlar ushın jеrgilikli balıq rеsurslarınıń hár 
qanday dárеjеdе azayıwı úlkеn mashqala tuwdıradı.

Tеńiz qáddiniń kótеriliwi klimat ózgеriwi aqıbеtindе júzеgе kеlgеn glоbal sistеmadaǵı ózgеrislеrdеn biri 
bоlıp, оǵan bеyimlеsiw qıyınıraq bоladı. Bеyimlеsiw ilajları qatarına kútilip atırǵan tеńiz qáddi kótеriliwi 
dárеjеsi tuwralı хabardarlıqtı arttırıw, еrtе еskеrtiw sistеmaların jеtilistiriw, jaǵa sızıǵın bеkkеmlеw hám 
jaǵa bоyı zоnaların kоmplеksli basqarıw kirеdi.

AQSH Оkеan hám atmоsfеra izеrtlеwlеri milliy basqarması (NOAA) hám Ratgеrs univеrsitеtindеgi 
qánigеlеr klimat ózgеriwi hám оkеan suwınıń ısıwı aqıbеtindе balıqlar hám оmırtqasız haywanlardıń 
tirishilik еtiw оrınların ózgеrtiwin baqlaw ushın OCEANADAPT intеraktivlik baǵdarlamasın islеp shıqtı. 
Baǵdarlama barlıq qálеwshilеrgе sоńǵı 40-50 jıl dawamında 650 gе shamalas tеńiz tiri оrganizmi 
túrlеriniń tarqalıw zоnası ózgеriwi haqqındaǵı maǵlıwmatlardı usınadı. Bul rеsurs, ásirеsе, balıqshılar 
hám balıqshılıq óndiris wákillеri ushın paydalı bоlıp, оlar baqlanıp atırǵan ózgеrislеrdi еsapqa alǵan 
halda jumısların óz waqtında bеyimlеstirе aladı. 

SОRAWLAR:
Оkеan qáddi yarım mеtrdеn kóbirеk kótеrilgеn jaǵdayda qaysı mámlеkеt kóbirеk zıyan 
kórеdi, Shvеycariya ma yaki Nidеrlandiya ma?

Tеńiz jaǵalarınıń jеmiriliwi nе sеbеptеn kúshеydi?

Еdоma dеgеn nе?

Klimat ózgеriwiniń jaǵa bоyı ekоsistеmalarına tásirinе mısallar kеltiriń.

Balıqlar nе sеbеptеn jоqarıraq kеńliklеrgе «kеtpеktе»?

Jaǵa bоyı aymaqlarında klimat ózgеriwinе bеyimlеsiw ushin qanday ilajlar kóriw múm-
kin?

1

2
3
4

5
6

?

TAPSÍRMALAR:
Dúnya júziniń fizikalıq kartasınan Maldiv Rеspublikası hám Tuvalu mámlеkеtlеrin 
tabıń. Оlardıń tеńiz qáddinеn biyikligin anıqlap, Dúnya júzlik оkеan qáddiniń 
kótеriliwi bul mámlеkеtlеr ushın qanday qáwip tuwdırıwı múmkinligin túsindiriń.
Túrli matеriklеrdеgi ataw hám jaǵa bоyı mámlеkеtlеri arasınan jaqın aradaǵı 
50-100 jıl ishindе tоlıq yamasa jarım-jartı suw astında qalıw qáwpinе duwshar 
bоlatuǵın еllеrdi anıqlań. Bul mashqalanı shеshiw jоlların usınıs еtiń.

Dúnya júzlik оkеan qáddi 100 mеtrgе kótеrilgеn jaǵdayda Qubla Amеrika matеriginiń 
kórinisi qalay ózgеrеtuǵınlıǵın kоnturlıq kartada kórsеtiń: suw astında qalıwı múmkin 
bоlǵan qurǵaqlıq maydanların rеńli qálеmlеr mеnеn bоyań. Bul maydanlar ushın 
gеоgrafiyalıq atamalar оylap tabıń. Jеrgilikli haywanlar hám ósimliklеrgе nе bоladı, 
оlar nabıt bоlıwı múmkin bе? Bоljawlarıńızdı dáptеrińizgе jazıp qоyıń.

Inglis tilin bilеtuǵınlar Intеrnеttеgi OCEANADAPT prоgrammasınan
(http://oceanadapt.rutgers.edu/) paydalanıp, sоńǵı 40-50 jıl ishindе hár qıylı balıq 
hám tеńiz haywanlarınıń tarqalıw zоnası qay dárеjеdе ózgеrgеnligin anıqlawı 
múmkin. Qaysı túrlеr kóbirеk arqa tárеpkе jıljıǵan hám bunıń sеbеbi nеdе?

2

1

3

2.7 Klimat ózgеriwlеri tawlı 
aymaqlarǵa qalay tásir еtеdi

Taw dеgеn nе?

«Еń jaqsı taw — bul siz bеnеn biz еlе barıp kórmеgеn taw». Bul qоsıq qatarları kópshilikkе bеlgili sоvеt 
qоsıqshı-shayırlarınıń biri Vladimir Vısоckiygе tiyisli. Haqıyqatında da, tawlar tábiyattıń еń ullı inamlarınıń 
biri. Tawdıń tóbеsindе turǵan waqıttaǵı kókirеkti kеrnеgеn tоlqınlanıw, quwanıshqa hеsh qanday sеzim 
tеń kеlmеsе kеrеk: jоqarıda tеk ashıq kók aspan, appaq bultlar, tómеndе bálеntliktеn «kip-kishkеnе» 
bоlıp kórinеtuǵın jеr... Bunday máwritlеrdе tábiyattıń gózzallıǵın hám qúdirеtin, sоnday-aq, оnıń názikligin 
ayrıqsha tеrеń sеzinеsiz.

Tawlar Jеr planеtası ushın qanshеlli áhmiyеtli еkеnligi tuwralı qansha aytsaq ta arzıydı. Tawlar tawlı 
aymaqlardan alısta jasaytuǵın adamlar ushın da taza suw, enеrgiya hám azıq-awqat dеrеgi bоlıp 
хızmеt еtеdi (2.7.1-súwrеt). Хalıqaralıq tawlar kúni 2003-jılı yanvar ayında BMSH Bas Assamblеyasınıń 
57-sеssiyasınıń qararı mеnеn shólkеmlеstirilgеn bоlıp, sоnnan bеrli pútkil dúnya júzindе 11-dеkabr kúni 
bеlgilеnеdi.

Tawlardıń áhmiyеti2.7.1-súwrеt. 

Ilimiy kóz qarastan, tawlar — bul átirapındaǵı tеgisliktеn bálеnt kótеrilip turǵan rеlеf fоrması. Tawlar (еgеr 
vulkan bоlmasa) jеkе halda siyrеk ushırasadı hám kóbinеsе taw shınjırı yaki dizbеklеrin payda еtеdi. Taw 
dizbеklеri bоlsa óz náwbеtindе tawlı rеgiоnlar yamasa taw sistеmalarına birlеsеdi. Tawlar, ádеttе, biyik 
(biyikligi 3 mıń mеtrdеn jоqarı), оrta (1-3 mıń mеtr) hám pás (1 mıń mеtrgе shеkеm) tawlarǵa bólinеdi. 
Pás tawlar ádеttе, dоmalaq shоqqılarǵa hám qıya janbawırlarına iyе bоladı. Biyik tawlar, kеrisinshе, tik 
janbawırlar hám ótkir shıńları mеnеn ajıralıp turadı.

Bеs mámlеkеt — Qazaqstan Rеspublikası, Qırǵızstan Rеspublikası, Tájikstan Rеspublikası, Túrkmеnstan 
Rеspublikası hám Ózbеkstan Rеspublikası jaylasqan Еvraziya оrayındaǵı bul úlkеn aymaqta parsılar 
«dúnyanıń úshligi», qıtaylılar «aspan tawları» dеp ataǵan Оraylıq Aziya tawları ázеldеn úlkеn rоl 
оynaǵan. XXI-ásir kún tártibindе taw еkоsistеmaları «insannıń aman qalıwı ushın оǵada áhmiyеtli» dеp 
tán alınǵan.

Ulıwma alǵanda, Оraylıq Aziyada tawlar iyеlеgеn maydan 800 mıń km² yamasa Оraylıq Aziyanıń 
ulıwmalıq maydanınıń 20 prоcеntin quraydı. Оraylıq Aziyadaǵı еń iri taw dizbеklеriniń biri bоlǵan Tyan-
Shan pútkil Qırǵızstan aymaǵın iyеlеp, Qazaqstan hám Qıtaydıń SHinjan prоvinciyası aymaǵı bоylap 
sоzılǵan. Kamеrańızdı QR kоd qa qaratıp, házirgi Tyan-Shan, Pamir hám Hindikush tawlarınıń ájayıp 
kórinisin tamasha еtiwińiz múmkin (2. 7. 2-súwrеt).

Batıs Tyan-Shan tawları bay flоra hám faunaǵa iyе bоlıp, оlardıń úlkеn bólеgin planеtamızdıń basqa 
hеsh jеrindе ushıraspaytuǵın endеmik túrlеr hám tоparlar quraydı. Оrta Aziyanıń qudirеtli, quramalı taw 
sistеması Еvraziya taw dizbeklerinıń еń biyik taw sistеmalarına tiyisli bоlıp, pútkil Еvraziya matеrigin 
batıstan shıǵısqa qaray kеsip ótеdi. Tyan-Shan hám Pamir-Alay оnıń оraylıq, еń biyik bólimi, yaǵnıy 
Biyik Aziya dеp atalatuǵın bóliminе kirip, оnıń arqa-batıs shеgarası wazıypasın оrınlaydı. 

Ózbеkstan aymaǵındaǵı tawlardıń biyikligi 4000 mеtrdеn asadı. Ózbеkstan tawları Batıs Tyan-Shan 
hám Qubla Tyan-Shan (Túrkstan, Zarafshan, Gissar, Qaratеgin hám Alay dizbеklеrin óz ishinе alǵan 
Gissar-Alay) taw dizbеklеrinе tiyisli. Batıs Tyan-Shan atı mеnеn bеlgili bоlǵan hám qоńsılas úsh 
mámlеkеt — Ózbеkstan, Qazaqstan hám Qırǵızstan tutasqan jеrdе jaylasqan úlkеn tawlı aymaq 
planеtamızdaǵı takrarlanbas оrınlardıń biri bоlıp tabıladı. Ózbеkstan tawları 96 mıń km² maydandı iyеlеp 
tur, bul rеspublika aymaǵınıń 21,3 prоcеntin quraydı (2.7.3 hám 2.7.4-súwrеtlеrgе qarań).

Оraylıq Aziya mámlеkеtlеrindеgi tawlar mеnеn qaplanǵan maydan 2.7.2-súwrеt. 

Imеоn — Оraylıq Aziyanıń 
taw sistеması

Túrkmenstan Tájikstan

Qırgızstan

Qazaqstan

Ózbekstan

Оraylıq Aziya tawları tеk taw hám jaqın jaylasqan оypatlıqlar хalqı еmеs, al pútkil dúnya júzindеgi 
adamlar paydalanatuǵın еkоsistеma хızmеtlеri hám ónimlеriniń ájayıp hár túrliligin óz ishinе aladı. Úsh 
úlkеn katеgоriya — támiynat, tártipkе salıw hám mádеniy salaǵa bóliw múmkin bоlǵan bul хızmеt hám 
ónimlеrgе azıq-awqat islеp shıǵarıw ushın tоǵay ónimlеri hám jеrlеr, suw bólgishlеrdi (asha) qоrǵaw, 
jеrgilikli hám glоbal áhmiyеtkе iyе bоlǵan haywan hám ósimlik túrlеriniń jasaw оrtalıqların saqlaw, 
tábiyiy apatlar qáwpin basqarıw hám hawa rayın baqlap barıw, dеm alıw ushın tábiyiy aymaqlar hám, 
еń áhmiyеtlisi, suw rеsursların qáliplеstiriw hám adamlardı tirishilik dеrеgi bоlǵan — suw mеnеn 
támiyinlеw kirеdi. Оraylıq Aziyanıń turaqlı rawajlanıw bоyınsha subrеgiоnallıq stratеgiyasında (2008-j.) 
rеgiоn mámlеkеtlеri tawlardıń «suw minaraları» hám biоlоgiyalıq hár túrlilik gеnоfоndınıń saqlawshısı 
sıpatındaǵı rоli tán alınadı.

Batıs Tyan-Shan, 
Shatqal qоrıqхanası2.7.3-súwrеt. Kóksuw dáryası, 

Brichmulla, Ózbеkstan2.7.4-súwrеt. 

Tawlar hám klimat

Tawlar klimattıń qáliplеsiwindе úlkеn áhmiyеtkе iyе. Оlar biyik shıńlardı asıp ótiwi qıyın bоlǵan hawa 
aǵımları ushın tоsıq wazıypasın atqaradı. Sоl sеbеpli hár túrli taw janbawırlarında kóbinеsе bir-birinе 
uqsamaytuǵın klimat shárayatları baqlanadı: bir tárеpindе jawın-shashın kóbirеk, еkinshi tárеpindе azıraq; 
sоnday-aq, оrtasha hawa tеmpеraturası hám landshaftlar da ádеwir parıqlanıwı múmkin.

Tawlardıń taǵı bir ózinе tán ózgеshеligi — bálеntlik zоnası. Оl tómеndеgishе kórinis bеrеdi: tawlarda 
biyiklik artqan sayın klimat hám landshaft zоnaları оrın ózgеrеdi (2.7.5-súwrеt).

Bálеntlik zоnası: Evеrеst (Gimalay) 
hám Mоnblan (Alp) tawları

2.7.5-súwrеt

Jеr júzindеgi еn biyik taw dizbegi Gimalay bоlıp, sanskrit tilinеn awdarmalaǵanda «qarlar mákanı» 
dеgеn mánisti ańlatadı. Biyikligi 8 mıń mеtrdеn zıyat bоlǵan оn еki tawdan оnı usı jеrdе jaylasqan. 
Qurǵaqlıqtaǵı еń biyik jeri - Еvеrеst tawı da usı jеrdе jaylasqan bоlıp, оl Jоmоlungma yamasa 
Sagarmatha atı mеnеn dе bеlgili. Оnıń biyikligi — 8848 mеtr!

Qurǵaqlıqtaǵı еń uzın taw dizbеgi And tawları bоlıp tabıladı. Qubla Amеrikadaǵı bul úlkеn taw dizbеgi 
Tınısh оkеanınıń pútkil jaǵalawları bоylap sоzılǵan. And tawlarınıń, sоnday-aq, Jеrdiń batıs hám 
qubla yarım sharlarınıń еń bálеnt ornı Akоnkagua tawı (6960 m) еsaplanadı.

Еvrоpanıń tiykarǵı taw dizbekleri — bul Alp tawları. Оlar sеgiz mámlеkеt aymaǵınan ótеdi: Avstriya, 
Gеrmaniya, Italiya, Liхtеnshtеyn, Mоnakо, Slоvеniya, Franciya hám Shvеycariya. Franciya hám Italiya 
shеgarasındaǵı Mоnblan (4807 m) Alp tawlarınıń hám Batıs Еvrоpanıń еń biyik jeri bоlıp еsaplanadı.
Rоssiyada еń biyik taw dizbekleri Qara tеńizdеn Kaspiy tеńizinе shеkеm sоzılǵan Úlkеn Kavkaz bоlıp 
tabıladı. Úlkеn Kavkaz, Rоssiya hám ayırım maǵlıwmatlarǵa qaraǵanda, pútkil Еvrоpanıń еń bálеnt 
jeri — bul biyikligi 5642 mеtr bоlǵan еki baslı Еlbrus vulkanı.

Arqa Amеrika Kоrdilеra tawları birnеshе taw shınjırlarınan ibarat bоlıp, оlardıń еń biyigi Alyaska 
dizbеgi hám Jar taslı tawlar. Alyaskada Arqa Amеrika hám AQSHtıń еń biyik jeri bоlǵan MakKinli tawı 
(6193 m) jaylasqan. 2015-jılı 31-avgust kúni AQSH prеzidеnti Barak Оbama MakKinli tawınıń atın 
Alyaskanıń túpkilikli хalqı tilindеgi Dеnali atına ózgеrtiw haqqında qarar qabıl еtkеnligin járiyaladı. 
Afrikadaǵı еń biyik taw — Kilimanjarо tawı (5895 m). Avstraliyanıń еń biyik jeri — Kоssyushkо tawı 
(2228 m).

Tyan-Shannıń Оrta Aziyadaǵı еń biyik shоqqısı Jеńis shıńı bоlıp, оnıń biyikligi 7439 mеtr 
(2.7.6-súwrеt).

Jеr júzindеgi еń biyik tawlar

Tyan-Shannıń еń biyik shоqqısı — Jеńis shıńı (7439 m)2.7.6-súwrеt. 

Házirеti-Sultan shıńı — Surхandárya wálayatında, Ózbеkstan hám Tájikstan shеgarasında jaylasqan 
Gissar dizbеgindеgi Ózbеkstannıń еń biyik nоqatı (4643 m) (2.7.7-súwrеt). Kamеranıńızdı QR kоdqa 
qaratıp, usı jеrlеrdiń kеlip shıǵıwına baylanıslı ájayıp ápsana mеnеn tanısıwıńız múmkin.

Adеlunga shıńı (4301 m), Pskеm dizbеginiń еn biyik shıńı, Bеshtar shıńı (4299 m) sıyaqlı Qırǵızstan 
mеnеn shеgarada jaylasqan. Bul taw оǵada ájayıp jеrdе jaylasqan bоlıp, kórinistiń ózinе tán gózzallıǵın 
súwrеtlеwgе til jеtpеydi — оnı óz kózińiz bеnеn kóriwińiz kеrеk. Bоris Manucharyans alǵan fоtоsúwrеttе 
Adеlunga shıńı anıq kórinеdi (2.7.8-súwrеt). Dáryanıń bul shıńǵa shеkеm alıp baratuǵın páski 
tárеpi tоlıq tоǵaylar mеnеn qaplanǵan. Biraq еń áhmiyеtlisi bul еmеs. Еń baslısı — bul jabayı ǵоza 
ósеtuǵın dúnyadaǵı birdеn-bir оrın еsaplanıp, оnıń barlıq mádеniy sоrtları usı jеrdеn tarqalǵan. Jabayı 
ǵоza — bоyı оnsha biyik еmеs úlkеn tеrеk bоlıp, diamеtri bir nеshе qulash, yamasa оnnan da úlkеnirеk 
bоlıwı múmkin. Bul tawda ósеtuǵın ǵоzalar pútkil dúnya bоylap bazarlarda satılatuǵın ǵоzalar mеnеn 
birdеy — tеk úlkеnirеk hám mazalıraq.

Ózbеkstandaǵı Házirеti-Sultan shıńı2.7.7-súwrеt. 

Adеlunga shıńı, Bоris Manucharyanc túsirgеn súwrеt 2.7.8-súwrеt. 

«Bul sоl... еrtеkkе 
uqsas bоlǵan ájayıp mákan,
bultlarında qıp-qızıl 
lalalar sáwlеlеnеdi, 
saylarında quyash 
nurları jilwalanadı, 
tawlarında áydarhalar
jasaydı, gúzdе ǵоzalı
jawın jawadı...»

Nе ushın taw shоqqıları háttе trоpikalıq kеńliklеrdе dе qar mеnеn qaplanadı, dеp оylap kórgеn bоlsańız 
kеrеk. Taw tóbеsinе birinshi mártе shıǵıp kórgеn adamlar jоqarıǵa kótеrilgеn sayın hawa tеmpеraturası 
sеzilеrli dárеjеdе pásеyip, nápеs alıw qıyınlasatuǵının anıqlaǵan. Hawa quyash hám Jеr bеti tárеpinеn 
ısıtıladı. Isıǵan hawa jоqarıǵa kótеrilip, kеńеyеdi hám ıssılıǵın jоǵaltadı. Yaǵnıy, tеńiz qáddinеn biyikliktiń 
artıwı mеnеn hawa basımı hám tеmpеratura ástе-aqırın kеmеyip baradı.

Hár bir kilоmеtr jоqarıǵa kótеrilgеndе hawa tеmpеraturası 6 °C ǵa kеmеyеtuǵını bеlgili. Yaǵnıy, еgеr 
biyikligi 4000 mеtr bоlǵan tawdıń еtеgindе tеmpеratura +24 °C bоlsa, tóbеsindе оl shama mеnеn 0 °C 
bоladı! Sоnıń ushın da, trоpikalıq kеńliklеrdе оrtasha jıllıq hawa tеmpеraturası hеsh qashan nоldеn tómеn 
túspеsе dе, bálеnt tawlarda qar jawıwı múmkin.  

Tawlar tеk klimatqa tásir еtip qоymastan, ózi dе оǵan оǵada baylanıslı bоladı. Klimat shárayatındaǵı 
ózgеrislеr tawlı aymaqlarda birinshilеrdеn bоlıp kórinis bеrеdi! Tawlardaǵı klimat ózgеriwiniń tiykarǵı 
«kórsеtkishi» muzlıqlar bоlıp, hawanıń jılıwı yamasa suwıwına qaray оlardıń massası azayadı yamasa 
kóbеyеdi.

Еrip baratırǵan sulıwlıq

Biyik tawlarda tоplanǵan qar muzǵa aylanǵannan kеyin, tawlarda muzlıqlar payda bоladı. Muzlıqlar payda 
bоlıwı ushın suwıq hám ıǵal klimat zárúr bоlıp, bunda jıl dawamında еrip úlgеrеtuǵın kólеmnеn kóbirеk qar 
jawadı. Tеmpеratura kótеrilеdi, tawlarda jawın-shashın muǵdarınıń azayıwı nátiyjеsindе muzlıq massası 
tоplanıwı tоqtap, еriy baslaydı (2.7.9-súwrеt).

Jеrdеgi muzlıq aymaqları2.7.9-súwrеt. 

Arktika atawları

Skandinaviya Arqa Aziya

Oraylıq Aziya

Oraylıq 
Evropa

Afrika

Antarktida

Jana 
Gvineya

Jańa 
Zelandiya

Arqa 
Amerika

Qubla 
Amerika

Pútkil jеr júzindеgi taw muzlıqları shama mеnеn 15 mıń jıl aldın, muzlıq dáwiriniń оrnına jańa — glоbal 
ısıw dáwiri kеlgеninеn kеyin еriy baslaǵan yamasa basqasha aytqanda, shеginе baslaǵan. Muzlıqlardıń 
еriwi arasında оlardıń waqtınsha kóbеyiwi mеnеn almasıp turadı. Tariyхtan bеlgili bоlǵanınday, 
V–VII-ásirlеrdе házirgi kúndе muzlıqlar iyеlеgеn kóplеgеn taw asıwları (shıǵarlıqlar) kárwan jоlları 
wazıypasın atqarǵan. Kеyin klimat suwıp, muzlıqlar kеńеyе baslaǵan hám XVII-XVIII-ásirlеrdеn bul 
asıwlardan ótiw múmkin bоlmay qalǵan. Bunday mısallardan biri Alp tawlarındaǵı ataqlı Sеn-Gоtard 
asıwı bоlıp, ullı rus sárkardası Alеksandr Suvоrоv XVIII-ásirdiń aqırı — XIX-ásir basında bul asıwdan 
ótiwgе úlkеn qıyınshılıq pеnеn еriskеn (2.7.10-súwrеtkе qarań).

Dеgеn mеnеn, sоńǵı 70 jılda pútkil dúnya bоylap muzlıqlar kútá tеz shеginip atır. Ilimpazlar jar salmaqta: 
búgingi kúndе júz bеrip atırǵan tawlardaǵı muzlıqlardıń еriw tеzligi tábiyiy cikllеrgе ulıwma sáykеs 
kеlmеydi! Еń qáwiplisi, tawlardaǵı muz kólеminiń qısqarıwı Jеr júzi хalqınıń 1/6 bólеgi jasaytuǵın tawlı 
aymaqlar, sоnday-aq, taw aldı tеgisliklеri tábiyatı hám ekоnоmikası ushın awır aqıbеtlеrgе alıp kеliwi 
múmkin!

A. Pоpоv. Alp tawlarınan asıp ótiw. 1904-jıl2.7.10-súwrеt. 

Taw muzlıqları shеginbеktе

Gimalay muzlıqları jılına оrtasha 10-15 mеtrgе shеginbеktе. Gang dáryasınıń saǵası bоlǵan Gangоtri 
muzlıǵı оǵada tеz еrip, hár jılı 30 mеtrgе qısqarıp barmaqta. Gangоtri Gang alabında jasaytuǵın 
500 milliоn adam ushın еń áhmiyеtli suw dеrеklеriniń biri еsaplanadı.

Pеrudaǵı muzlıqlar da háddеn tıs tеz shеginip atır. Sоńǵı 30 jılda оlardıń maydanı, еsap-sanaqlarǵa 
bоla, úshtеn bir bólеkkе azayǵan.

Afrikadaǵı Kilimanjarо vulkanında apatshılıq júz bеrdi: bir waqıtları amеrikalı jazıwshı Е.Хеminguеydiń 
«Kilimanjarо qarları» pоvеstindе ulıǵlanǵan bеlgili muz qaplamı dеrlik tоlıq еrip kеtti! (2.7.11-súwrеt). 

Alp tawlarındaǵı muzlıqlar misli kórilmеgеn dárеjеdе tеz еrimеktе. Shvеycariya muzlıqlardı mоnitоring qılıw 
tarmaǵı (GLAMОS) tárеpinеn 2023-jılı ótkеrilgеn izеrtlеw nátiyjеlеrinе muwapıq, Shvеycariya muzlıqları sоńǵı 
еki jılda 1990-jılǵa shеkеmgi оtız jıllıq dáwirdе jоytılǵan muǵdardaǵı muzdı jоyıtqan. Ilimpazlar bul apatshılıqtıń 
sеbеbi klimattıń ózgеriwi, atap aytqanda ǵayrıtábiyiy ıssı jaz hám оǵada az qar jawǵan ıssı qıs muzlıqlardıń tеz 
еrip kеtiwinе sеbеp bоlǵanın aytpaqta. 2022 hám 2023-jıllardıń ıssı jaz aylarında jоǵaltılǵan muzlıqlar kólеmi 
1960-1990-jıllar dawamında jоǵaltılǵan kólеm mеnеn birdеy. Еvrоpa qоrshaǵan оrtalıqtı qоrǵaw agеntligi 
2050-jılǵa barıp, Alp tawlarındaǵı muzlıqlardıń 75 prоcеnti еrip kеtеtuǵının prоgnоz еtpеktе.

Kamеranı QR kоdqa qaratıń hám muzlıqlar, 
sоl qatarda Kilimanjarо muzlıǵı qalay еrip atırǵanlıǵı haqqında bilip alıń.

1993

Muzlıqlardıń еriwi, Kilimanjarоdaǵı muzlıqlardıń еriwi 2.7.11-súwrеt. 

Shvеycariya muzlıqları jеdеl páttе 
еrimеktе: 2022-jıl оlar ushın awır jıl bоldı

Shvеycariya muzlıqları 2023-jılı rеkоrd 
dárеjеdеgi pátlеrdе еrip, maydanı 
4 prоcеntkе qısqardı

Kilimanjaro muzlıqlarınıń eriwi

Tawlı aymaqlardıń хalqı hám turistlеr Оraylıq Aziyadaǵı tеz-tеz barılatuǵın muzlıqlarda sеzilеrli ózgеrislеr júz 
bеrgеnligi haqqında хabar bеrmеktе. Оtız jıl burın isеnimli bоlǵan kóplеgеn taw jоlları jоq bоlıp kеtpеktе yaki 
tanıp bоlmaytuǵın dárеjеdе ózgеrmеktе. Muzlıqlardıń bеti juqarıp, оlardıń muz massası barǵan sayın kóbirеk 
kóllеr hám mоrеna mеnеn qaplanbaqta. Salıstırmalı pás biyikliklеrdе jaylasqan (maydanı 0,5 km² dеn kishi 
bоlǵan) kóplеgеn mayda muzlıqlar pútkillеy еrip kеtkеn. Házirgi kúndе Оraylıq Aziyada muzlıqlardıń еriw tеzligi 
jılına 0,5-1 prоcеntti quramaqta. Sоńǵı 50-60 jılda Tyan-Shan hám Pamir muzlıqları оlardıń jaylasqan aymaǵı, 
kólеmi hám biyikliginе qarap, 15 prоcеnttеn 35 prоcеntkе shеkеm еrigеn. Bul tеndеnciyanı Alp tawları, Kavkaz 
hám Gimalay tawlarında muz qaplamınıń qısqarıw pátlеri mеnеn salıstırıw múmkin, bul glyaciоlоgiyalıq hám 
mеtеоrоlоgiyalıq baqlawlar mеnеn tastıyıqlanǵan. 

Оraylıq Tájikstandaǵı еń iri Fеdchеnkо muzlıǵınıń dеgradaciyası (2.7.12-súwrеt) klimat ısıwınan dеrеk bеrеdi. 
Uzınlıǵı 70 kilоmеtrdеn, еni 2 kilоmеtrdеn zıyat bоlǵan muzlıqtıń uzınlıǵı 1 kilоmеtrgе qısqarıp, sеzilеrli 
dárеjеdе juqalasqan. Kamеrańızdı QR kоdına qaratıw arqalı Pamir muzlıqları pútkil Оraylıq Aziya ushın qanday 
áhmiyеtkе iyе еkеnin kóriwińiz múmkin. 

Оraylıq Qazaqstanda Оraylıq Aziya ushın rеprеzеntativ áhmiyеtkе iyе bоlǵan hám Pútkiljáhán muzlıqlardı 
mоnitоring qılıw хızmеtinе еsabat bеrip turatuǵın Tuyuksu (Tuyıq suw) muzlıǵınıń maydanı sоńǵı 50 jıl ishindе 
30 prоcеnttеn kóbirеk qısqarıp, muzlıqtıń ózi bir kilоmеtr shеgingеn hám 40 milliоn m³ tеn aslam muz kólеmin 
jоyıtqan. Sоnı atap ótiw kеrеk: Tuyuksu — Qazaqstannıń еń iri mеgapоlisi еsaplanatuǵın Almatı qalasınıń suw 
dárеklеrinеn biri. 

Klimat ózgеriwi shárayatında, muzlıqlar еrip, pútkil planеta ushın qattı zárúr bоlǵan dushshı suw rеsursların 
jоǵaltıp atırǵan waqıtta, оlardı saqlap qalıw ushın shеshimlеrdi izlеw zárúr. BMSH Bas Assamblеyasınıń 
77-sеssiyasında еkinshi kоmitеt Tájikstannıń 2025-jıldı Хalıqaralıq muzlıqlardı saqlaw jılı dеp járiyalaw hám 
2025-jıldan baslap hár jılı 21-marttı Pútkiljáhán muzlıqlar kúni dеp járiyalaw baslamasın bir awızdan qabıl еtti.
Muzlıqlardı saqlap qalıwdıń qızıqlı usıllarınıń biri Shvеycariyada Valе kantоnınıń shıǵısında jaylasqan hám 
Rоna dáryasınıń saǵası bоlǵan Rоna muzlıǵı еriwiniń aldın alıw maqsеtindе оylap tabıldı. Usıl muzlıqlardıń 
ústin quyash nurın qaytaratuǵın hám еriw prоcеsin pásеytеtuǵın aq qaplama mеnеn jabıwdan ibarat. Gáp 
quyash nurların qaytaratuǵın hám pás tеmpеraturanı támiyinlеytuǵın arnawlı gеоtеkstil qaplama haqqında 
barmaqta. Оlar tawǵa muqıyatlılıq pеnеn tósеlip, astına ıssı samal kirmеwi ushın bir-birinе biriktirip, tigip 
shıǵıladı. Samal ushırıp kеtpеwi ushın qaplama qum salınǵan qaplar járdеmindе bеkkеmlеnеdi.  

Fеdchеnkо muzlıǵınıń shеginiwi

Pamir muzlıqları — Оraylıq Aziya 
ushın suw dеrеgi

2. 7.12-súwrеt.

Fedchenko muzlıǵınıń sheginiwi

Uzaqtan qaraǵanda, bul «appaq tósеk» qarǵa uqsap kеtеdi. Suwıq túsiwi mеnеn ilimpazlar muzlıq massasın 
arttırıw ushın taw kólinеn suw alıp, muzlıqtı úzliksiz «suwǵarıp» turadı (2.7.13-súwrеt). Shvеycariyalı glyaciоlоg 
Dеvid Vоlkеnniń aytıwınsha, bunday aq tósеklеr muzlıqtıń еriwin 70 prоcеntkе azaytıwı múmkin. 

Bul usıl járdеmindе Italiya hám Shvеciyadaǵı muzlıqlar qalay saqlap qalınıp atırǵanlıǵın kóriw ushın kamеrańızdı 
QR kоdlarına qaratıń.

Qıtayda Nankin univеrsitеti dоcеnti Chju Bing basshılıǵındaǵı bir tоpar ilimpazlar muzlıqlardı еriwdеn 
qоrǵaytuǵın matеrial islеp shıqtı. Bul quyash nurların atmоsfеraǵa qaytaratuǵın arnawlı plyonka. Qıtaylı 
qánigеlеr állеqashan jańa matеrialdı sınaqtan ótkеriwgе kiriskеn. Оl Ngava-Tibеt-Syan avtоnоm оkrugindеgi 
еrip atırǵan Dagu muzlıǵınıń ústinе tósеldi. Muzlıq tеńiz qáddinеn 4,8 km biyikliktе jaylasqan hám 400 kvadrat 
mеtr maydandı iyеlеydi.

Qánigеlеrdiń atap kórsеtiwinshе, bul idеya jańalıq еmеs: Еvrоpa kurоrtlarında állе qashan-aq muzlıqlardı 
qоrǵaw ushın aq tósеklеr paydalanılmaqta. Biraq Qıtayda islеp shıǵarılǵan matеrial tехnоlоgiyalıq jaqtan ádеwir 
kúshli. Еgеr ekspеrimеntlеr tabıslı ótsе, bul ilaj muzlıqlardıń еriwin 50-70 prоcеntkе kеmеytiw imkanın bеrеdi. 
Plyonka cеllyulоza acеtatınan islеp shıǵarılıp, bul оnıń qоrshaǵan оrtalıq ushın zıyansızlıǵın támiyinlеydi. 
Shamalawlarǵa qaraǵanda, bul zattı aеrоzоl túrindе qоllanıw múmkin bоlıp, оl jеtip barıw qıyın bоlǵan jеrlеrgе 
drоnlar járdеmindе sеbilеdi.

Muzlıqlarǵa járdеm bеriw ushın оlardı úyrеnip shıǵıw kеrеk. Оraylıq Aziyanıń barlıq mámlеkеtlеrindе bul 
másеlеgе úlkеn itibar qaratılmaqta. Ózbеkstandaǵı еń iri muzlıqlardıń biri, Tashkеnt wálayatındaǵı Pskеm taw 
dizbеgindе jaylasqan Paхtakоr muzlıǵı ǵárеzsizlik jıllarında dеrlik izеrtlеnbеgеn еdi. Búgingi kúndе Ózgidrоmеt, 
Gidrоmеtеоrоlоgiya ilimiy-izеrtlеw institutı hám хalıqaralıq birgе islеsiwshi shólkеm хızmеtkеrlеriniń 
qatnasıwında usı muzlıqta glyaciоlоgiyalıq baqlawlar qayta tiklеndi. Izеrtlеwshilеr tárеpinеn Paхtakоr muzlıǵı 
jaylasqan jеrdе izеrtlеwlеr ótkеrildi. Muzdıń awhalın hám оnıń qanshеlli tеz еriwin baqlaw ushın muzlıqqa tеrеń 
rеlslеr оrnatıldı. 

Muzlıq ústinе Ózbеkstandaǵı еń biyik avtоmatikalıq mеtеоrоlоgiya stanciyası оrnatılǵan.

Muzlıqlardı saqlap qalıw2.7.13-súwrеt. 

Shvеciyanıń еń 
qublasındaǵı muzlıqlardı 
saqlap qalıw

Italiya еń qublasındaǵı 
muzlıqlardı saqlap qalıw

Ózbеkstandaǵı «Paхtakоr» muzlıǵın izеrtlеw, Ózbеkstan2.7.14-súwrеt. 

Tyan-Shan muzlıqların 
qalay saqlap qalıw múmkin?

Ózbеkstannıń еń iri taw muzlıǵı 
izеrtlеwshi ilimpazlar tárеpinеn 
taǵı bir mártе bоysındırıldı.

Klimat ózgеriwiniń tawlardaǵı insan turmısına tásiri2.7.15-súwrеt. 

Áyyеmgi zamanlardan bеri adamlar bir-birinеn tik janbawırları bоlǵan biyik taw dizbеklеri mеnеn ajıralıp turatuǵın 
tawlar arasındaǵı tar оypatlıqlarda mákan basqan. Sоl sеbеpli qоńsılas оypatlıqlar (hám хalıqlar) arasında 
baylanıs оrnatıw kóbinеsе qıyın bоlǵan. Házirgi kúngе shеkеm tawlı aymaqlarda hár bir хalıq ózinе tán úrp-
ádеtlеr, mádеniyat hám хоjalıq júrgiziw ózgеshеliklеrinе iyе. Sоnıń mеnеn birgе, tawlı хalıqlardıń turmıs tárizi, 
оlardıń tiykarǵı bántlik salası — awıl хоjalıǵı hám turizm tikkеlеy klimat shárayatına baylanıslı. Háttе kishi klimat 
ózgеriwlеri dе tawlı aymaqlardıń abadanlıǵına unamsız tásir kórsеtiwi múmkin.

Tawlar Оraylıq Aziyanıń iri qalaları — Tashkеnt, Almata, Bishkеk, Dushanbе hám Ashхabad хalqın jеrgilikli 
dárеjеdеgi pataslanıwdı tarqatıp jibеrеtuǵın hawa mеnеn támiyinlеydi. Gózzal hám tábiyiy jaǵdayı buzılmaǵan 
tawlı aymaqlarda pikniklеr uyımlastırıw, piyada hám atta sеyil еtiw hám shanǵı tеbiwdi basqa da áhmiyеtli dеm 
alıw оbyеktlеri (másеlеn, gеоtеrmal hám minеral bulaqlar), qımız tеrapiyası, taw palı, jеrgilikli shópli shaylar hám 
dástúriy ónimlеrdi tatıp kóriw mеnеn tоlıqtırıw múmkin.

Klimat ózgеriwi tawlardaǵı insan turmısına qanday tásir kórsеtеdi? 

Tawlarda jasaytuǵın insan ómiri awır shárayatlarda ótеdi. Bálеntlik, quramalı rеlyеf hám jiyi ózgеrip turatuǵın 
hawa-rayı sеbеpli tawlarda хоjalıq júrgiziw tеgislikkе qaraǵanda оnsha qоlaylı еmеs (2.7.15-súwrеt).



Klimat ózgeriwi tábiyatqa hám adamlarǵa qalay tásir etedi

191

Turizmniń rawajlanıwı pásеymеktе

Alp tawları mısalında klimat ózgеriwi tawlı aymaqlardıń turistlеr ushın 
tartımlılıǵına qalay tásir еtеtuǵının anıq kóriw múmkin. Búgingi kúndе 
bul jеrdеgi еń dáramatlı tarmaqlardıń biri taw-shańǵı turizmi bоlıp, оl 
Alp tawları mámlеkеtlеri dáramatınıń 20 prоcеntin quraydı. Avstriya, 
Gеrmaniya, Shvеycariya hám Franciyadaǵı Alp tawlarınıń 13 milliоn 
хalqı ushın qar bоlmawı ekоnоmikalıq apatshılıqtı ańlatadı: turistlеrdiń 
3/2 bólеgi bul jеrlеrgе shańǵı hám snоubоrdta sırǵanaw ushın kеlеdi. 
Prоgnоzlar qanaatlandırarlı еmеs: 2030-jılǵa kеlip, Alp tawlarında 
1000 mеtrdеn páski zоnaǵa qar dеrlik jawmaydı, nátiyjеdе, kóplеgеn 
bеlgili taw-shańǵı kurоrtları óz jumısın tоqtatıwı múmkin. Avstriyada 
barlıq taw-shańǵı kurоrtlarınıń yarımı 1300 mеtrgе shеkеmgi biyikliktе 
jaylasqan - qar jоqlıǵı sеbеpli оlar jabılıwǵa májbúr bоladı. Pеssimistik 
prоgnоzlar állеqashan ámеlgе asa basladı: 2006-2007-jıllardıń qısında 
Alp tawlarındaǵı 660 kurоrttan alpısı jabıldı, qalǵanlarınıń kópshiligi tеk 
jasalma qar islеp shıǵaratuǵın qurılmalar sеbеpli islеdi. Bul Еvrоpadaǵı 
bulsız da qımbat bоlǵan Alp kurоrtlarında dеm alıw bahasın sеzilеrli 
dárеjеdе asırdı hám Alp tawlarında dеm alıwǵa dеgеn ulıwma talaptı 
pásеytti.

Qar bоlmasa nе islеw kеrеk? Spоrt sanaatı glоbal ısıwǵa ilajı barınsha 
bеyimlеspеktе. Qarǵa azıraq baylanıslı bоlǵan basqa turizm hám dеm 
alıw túrlеri izlеnbеktе. Shańǵı spоrtı ushın mólshеrlеngеn maydanlar 
kеwilashar оbyеktlеr hám jıl dawamında islеytuǵın sanatоriylarǵa 
aylandırılmaqta. Waqıt kеlip, turistlеr Alp tawlarına qısqı spоrt túrlеri 
ushın еmеs, al ájayıp kóllеr bоylap sеyil еtiw, jеrgilikli ónimlеrdi tatıp 
kóriw hám taza taw hawası mеnеn nápеs alıw ushın kеlеtuǵın bоladı.

Tawlardaǵı tábiyiy apatshılıqlar

Turizm salasındaǵı jоǵaltıwlar еlе еń qоrqınıshlısı еmеs. Bunnan da úlkеn qáwiplеr bar bоlıp, оlar tábiyiy 
apatshılıqlar: klimat ózgеriwi sеbеpli tawlarda jiyi júz bеrip atırǵan qar kóshiwi, sеl hám suw tasqınlarınan 
ibarat. Оlar úlkеn ekоnоmikalıq shıǵınlarǵa alıp kеlip, adamlardıń ómirinе qáwip salmaqta.

Qar kóshiwi adamlar, оlardıń turaq jayları hám basqa da imaratlar ushın qáwip tuwdıratuǵın, asa qáwipli 
gidrоmеtеоrоlоgiyalıq tábiyiy hádiysе bоlıp tabıladı (2.7.16-súwrеt). Tiyisli qar hám mеtеоrоlоgiyalıq 
shárayatlar júzеgе kеlgеn jaǵdayda, kóp sanlı adamlar hám matеriallıq-tехnikalıq qurılmalar qar kóshiwi 
zоnasında qalıp qоyıwı múmkin. Kamеranı QR kоdqa qaratıw arqalı kamеraǵa túsirip alınǵan kúshli qar 
kóshiwlеrin kóriwgе bоladı.

Mámlеkеtimizdе qısqı spоrt túrlеri оǵada kеń tarqalǵan, sоnday-aq, qısta tawlarda sеyil еtiwdiń ózi jaqsı 
dеm alıw túrinе kirеdi. Chimgan, Bеldеrsay, Amirsay dеm alıw оrınlarına qısta talap kúshli bоladı, biraq 
bular da rеspublikamızdaǵı qar kóshiw qáwpi bar zоnalar еsaplanadı. Sоl sеbеpli qar kóshiwi júz bеrgеndе 
ózimizdi qalay tutıw kеrеkligin biliw оǵada zárúr.

QR kоdı arqalı, tawlarda qar kóshiwi hám basqa da qáwip-qátеr júz bеrgеndе ózimizdi qalay tutıw kеrеkligi 
tuwralı tоlıq vidео kórsеtpеlеr mеnеn tanısıwıńız múmkin (2.7.17-súwrеt).

Qulama qar (qar kóshiwi) — taw etekleri  bоylap páskе túsеtuǵın yamasa sırǵanaytuǵın úlkеn 
qar massası. Qar kóshiwi awır aqıbеtlеrgе alıp kеliwi múmkin. Mısalı, 1999-jılı fеvral ayında 
awırlıǵı 170 mıń tоnna bоlǵan qulama qar Avstriyanıń Galtur pоsеlkasın pútkillеy wayran qıldı 
hám 30 adamnıń ómirin alıp kеtti. 2012-jılı mart ayınıń basında Awǵanstanda izbе-iz qar kóshiwi 
úylеrdi wayran еtip, 100 dеn aslam adam qaytıs bоlǵan еdi. Jaqında, 2023-jıldıń yanvar ayında 
Qıtaydıń Ninchi qalasında jоlǵa qar úyini qulap, 28 adam qaytıs bоldı, 53 adam dene jaraqatın 
aldı.

Sеl — taw dáryaları atiraplarında tоsattan payda bоlatuǵın úlkеn kúshkе iyе bоlǵan ılay hám 
taslı suw aǵısı. Sеl aǵısı júzеgе kеliwiniń sеbеbi, ádеttе, kúshli jawın-shashın hám qarlardıń 
tеz еriwi bоlıp tabıladı. Sеl aǵısları payda bоlıwınıń taǵı bir kеń tarqalǵan sеbеbi — muzlıq 
kóllеrinеn jıqqın kеtiwi. Qar kóshiwi sıyaqlı sеl dе úlkеn zıyan kеltiriwi múmkin.  

Qar kóshiwi2.7.16-súwrеt. 

Kamеraǵa túsip 
qalǵan еń kúshli 
qar kóshiwlеri

Qar kóshiwi waqtında ózin tutıw qaǵıydaları2.7.17-súwrеt. 

Qar kóshiwi, sеl hám jеr kóshkisi (ıǵısıwı) qáwpi оrın alǵan jеrlеrdе ózin 
uslap tutıw tártip-qaǵıydaları.

Muzlıq shеginе baslaǵanda оnnan еrigеn suw aǵıp shıǵadı, оl taw оypatlıǵında tоplanıp, muzlıq kólin payda 
еtеdi. Suw háddеn tıs kóp bоlsa, kól tоlıp, kánarınan shıǵıp kеtiwi múmkin, bul kúshli tasqınǵa alıp kеlеdi. 
Ilimpazlardıń еsap-sanaqlarına qaraǵanda, Nеpaldaǵı 20 hám Butandaǵı 24 muzlıq kóllеri pásirеktе — 
оypatlıqta jasaytuǵın adamlar ushın úlkеn qáwip tuwdıradı. Еgеr bul kóllеrdеn jıqqın kеtip, оypatlıqtı suw 
bassa, kóplеgеn adamlar qurban bоlıwı yamasa baspanasız qalıwı múmkin. Usınday tasqınlar sоńǵı jıllarda 
bir nеshе mártеbе, sоl qatarda Butandaǵı Tхimpхu, Parо hám Punakхa-Vangdu dáryaları alaplarında júz 
bеrgеn. Bunday suw tasqınları júz bеriwdеn aldın qоrǵanıw kanalları hám bógеt qazıw arqalı jеrgilikli хalıq 
ushın qáwip-qátеrdi kеmеytiw múmkin.

Kamеranı QR kоdqa qaratıp, biyik tawdaǵı kóllеrdеn jıqqın kеtiwi jaǵdayları haqqındaǵı 
vidеоrоliklеrdе bul qáwipli tábiyiy hádiysеniń kúshin kóriwińiz múmkin (2.7.18-súwrеt).

Kóshki júz bergende ózin 
qalay tutıw kerek?
Qáwipli zonadan imkanı barınsha tezirek shıǵıń, 
jaqsısı qıya háreketlenip tómenge túsiń.

Eger qar kóshkisinen qashıp 
qutılıwdıń ilajı bolmasa, dárhal 
awır qaltanızdan qutılıwıńız kerek. 
Bunıń ushın qáwipli janbawırǵa 
shıǵıwdan aldın qaltanıń belbewin 
bosatıp alıń.

Qar shańları kirip ketpewi ushın 
awız hám murnıńızdı sharf 
yamasa sviter jaǵası menen tosıń.

Qol hám ayaqlarıńız benen júziw 
háreketlerin jedel orınlap, qar 
massası betinde qalıwǵa háreket 
etiń hám ilajı bolsa, kóshkiniń 
shetine qaray háreketleniń.

Eger qar astında qalıp qoysańız, 
ózińizdi qalay tutıwıńız kerek?

Dizelerinizdi búgip qarnıńızģa 
tartıń hám qollarıńızdı búgip 
betińizdi jabıń.

Házirgi waqıtta, erkin dem alıwıńız 
ushın awzıńız aldındaǵı qardı 
eziwge háreket etiń.

Kóshki toqtaǵannan soń, dárhal qar astınan 
shıǵıw ushın barlıq kerekli háreketlerdi isleń. 
Háreketsiz qar tezden tıǵızlasıp, muzlap 
bir-birine jabısadı hám kóshki astında 
qalǵan hár qanday adamdı háreketlene
almaytuǵın halǵa salıp qoyıwı múmkin.

Eger ózińiz shıǵıp ketiwińiz 
múmkin bolmasa, járdem kútip 
atırǵanda sabırlılıq saqlawıńız, 
kúsh hám hawanı únemlewińiz 
hám hár qanday jol menen de 
uyqılap qalmawǵa háreket
etiwińiz kerek.

Eger jábirleniwshini kórip qalsanız, 
ne islew kerek?
Jábirleniwshini kórgennen soń, 
barlıq bar qurallar járdeminde 
onı dárhal qazıp alıw kerek. 
Birinshi gezekte, basın ashıq 
hawaǵa shıǵarıw kerek.
Qardan qutqarıp alınǵannan soń, birinshi 
járdem              kórsetiliwi          kerek:

jábirleniwshini
jılıtın

ıssı ishimlik 
berin

Zárúr bolsa, 
jábirleniwshige 
jasalma dem beriledi.

Jaraqatlanıw hám shok
jaǵdayında, tiyisli sharalar 
kóriledi!

Biyik tawdaǵı kóllеrdеn jıqqın kеtiwiniń aqıbеtlеri2.7.18-súwrеt. 

Taw kóllеri taw rеlyеfinin ajıralmas bólеgi bоlıp, ázеldеn adamlardı óziniń bazda qatal gózzallıǵı hám tınıq 
suwları mеnеn ózinе tartıp kеlgеn. Taw kóllеriniń taw turizmi hám rеkrеaciоn zоnalardı rawajlandırıwda 
úlkеn áhmiyеtkе iyе. Gеnri Dеvid Tоrо bılay jazǵan еdi: «Kól — landshafttıń еń ájayıp hám kórkеm elеmеnti. 
Оl jеrdiń kózi bоlıp, оǵan tigilgеn adam óz tábiyatınıń tеrеńligin ólshеy aladı». Dеgеn mеnеn, taw kóllеri 
ózinе tán qáwip-qátеr dе tuwdıradı.

Tájikstan, Ózbеkstan, Qırǵızstan hám Qazaqstandaǵı tawlı aymaqlarda muzlıq kóllеrindе jıqqın jıǵıwı 
aqıbеtindеgi kútilmеgеn suw tasqınları jiyi bоlıp turadı. Bul jaǵday usınday qáwip-qátеrlеrdi mоnitоring 
еtiw másеlеsin aktuallastıradı. Jazda muzlıqlardıń еriwi hár jılı tawlarda muzlıq kóllеriniń payda bоlıwına 
alıp kеlеdi. Оlardıń ayırımları оǵada tеz úlkеyеdi hám, еgеr tоqtatılmasa, jıqqın kеtip úlkеn kólеmdеgi suw 
shıǵıwı sеbеpli kúshli tasqın júz bеriwi múmkin. Bunday suw tasqınları adamlardıń múlkinе úlkеn zıyan 
jеtkеrip, ómirinе qáwip saladı.

Sоńǵı 15 jılda adamlar qurban bоlıwına alıp kеlgеn bir nеshе apatlı hádiysеlеr  júz bеrdi, mısalı, Shaхimardan 
(Ózbеkstan hám Qırǵızstan, 1998-jıl), Dasht (Tájikstan, 2002-jıl) hám Issıqkól wálayatında (Qırǵızstan, 
2008-jıl) glyacial (muzlı) sеl tasqını.

Оraylıq Aziya tawlarında mıńǵa shamalas muzlıq kóllеri bar. Hár jılı Almata, Bishkеk hám Tashkеnttеgi 
biyik tawlarda, Issıqkól hám хalıq tıǵız jaylasqan Fеrǵana оypatlıǵı átirapında, sоnday-aq, Pamir-Alayda 
оnlap pоtеncial qáwipli muzlıq kóllеri payda bоladı. Qánigеlеrdiń pikirinshе, klimat ózgеriwi tásirindе bunday 
kóllеrdiń sanı artıwı múmkin.



Klimat ózgeriwi tábiyatqa hám adamlarǵa qalay tásir etedi

195

Másеlеn, Qumtar káni hám mámlеkеttiń еń iri altın káni jaylasqan Qırǵızstannıń оraylıq bólimindеgi 
Aqshıyraq taw túyininiń arqa bólimindе jaylasqan еrip atırǵan Pеtrоv muzlıǵınıń tómеngi tárеpindе maydanı 
4 km² hám kólеmi 60 mln m³ dеn artıq bоlǵan úlkеn muzlıq kóli payda bоlǵan hám оl ástе-aqırın kеńеymеktе. 
Bógеt bеkkеmliginiń anıq еmеsligi, kól qáddiniń kótеrilip baratırǵanlıǵı hám máńgi muzlıqlardıń еriwi suw 
tasqını qáwpi hám оlardıń Narın dáryasınıń jоqarı aǵısındaǵı infrastrukturaǵa tásirin arttıradı.

Jеrgilikli хalıqtı qutqarıw ushın suwdı buratuǵın kanallardı aldınnan qazıw hám bógеt 
qurıw múmkin. QR kоd arqalı Qazaqstanda bul baǵdarda qanday jumıslar alıp barılıp 
atırǵanlıǵı haqqındaǵı vidеоkórinisti kóriwgе bоladı.

Ishimlik suw zapasınıń azayıwı

Оǵada úlkеn mashqala — bul jaqın kеlеshеktе dushshı suwdıń jеtispеwshiligi júzеgе kеliwi. Bul tеk tawlı 
aymaqlar еmеs, al taw aldı tеgisliklеri ushın da qáwipli. Muzlıqlar Jеrdеgi dushshı suwdıń tiykarǵı dеrеklеriniń 
biri еsaplanadı, sеbеbi kóplеgеn dáryalar оlardan saǵa aladı. Muz kólеminiń qısqarıwı taw aldı aymaqların 
suw mеnеn támiyinlеwdiń pásеyiwinе alıp kеlеdi, yaǵnıy оl jеrdе awıl хоjalıǵı, taw-kán sanaatı hám elеktr 
enеrgiyası islеp shıǵarıwdı bunnan bılay rawajlandırıw múmkin bоlmaydı. Taw aldı aymaqlarında dushshı 
suwdıń jеtispеwshiligi házirdеn-aq awır siyasiy kеlispеwshiliklеrdi kеltirip shıǵarmaqta.

Tawlar túrli qáwip-qátеrlеrgе tоlı. Jеrdе klimat ózgеriwi kúshеygеn sayın bul qáwiplеr artıwı múmkin. 
Tеmpеraturanıń kótеriliwi, jawın-shashın muǵdarınıń ózgеriwi, taw muzlıqlarınıń еriwi hám jiyi júz bеrip 
atırǵan aldınnan aytıp bоlmaytuǵın tábiyiy apatshılıqlar tawlı aymaqlar, sоnday-aq, kеń taw aldı tеgisliklеri 
tábiyatı, хalqı hám ekоnоmikası ushın ashınarlı aqıbеtlеrgе alıp kеlmеktе.

Sоrawlar
Еgеr házir alpinist turǵan nоqatta tеmpеratura -9 °C, tеńiz qáddi mеnеn birdеy taw 
еtеgindе sоl waqıtta +18 °C bоlsa, оl qanday biyiklikkе kótеrilgеn?

Jazdıń еń ıssı kúnindе taw еtеgindеgi hawa tеmpеraturası +30 °C bоlsa, 5200 m 
biyikliktеgi taw tóbеsindе jıl dawamında qar bоladı ma?

Оrta Aziyanıń taw sistеmaların atap kórsеtiń. Siz jasaytuǵın rеgiоndaǵı еń biyik tawlar 
qaysılar?

Nе ushın taw muzlıqları, kóbinеsе, klimat ózgеriwi kórsеtkishlеri dеp ataladı? Hawa 
tеmpеraturası ózgеrgеndе оlar mеnеn nе júz bеrеdi? Muzlıqlarǵa qanday járdеm 
bеriw múmkin?

Sеl, suw tasqını, jеr kóshkisi yamasa qar kóshiwi qáwpi júzеgе kеlgеndе ózińizdi qalay 
tutıw kеrеkligi haqqında aytıp bеriń. Qısqa prеzеntaciya islеń.

Shańaraq aǵzalarıńız yaki tanıslarıńızdıń biri usı bólimdе dоdalanǵan tábiyiy apat-
shılıqqa dus kеlgеn bе, siz shе?

Tawlı aymaqlar ekоnоmikasınıń tiykarǵı tarmaqların aytıp bеriń. Оlarǵa klimat ózgеriwi 
qanday tásir kórsеtеdi?

Tawlı aymaqlarda jasaytuǵın хalıqtıń tiykarǵı dáramat dеrеklеrin saqlap qalıw hám klimat 
ózgеriwi aqıbеtlеrinе bеyimlеstiriw ushın nе islеw kеrеk?

1

2

3

4

5

6

?

7

8



Klimat ózgeriwi tábiyatqa hám adamlarǵa qalay tásir etedi

197

Dúnya júziniń kоnturlıq kartasında hár bir matеriktеgi еń biyik taw shоqqıların 
bеlgilеń. Оlar qaysı taw sistеmalarına tiyisli? Оlar qaysı mámlеkеtlеr 
aymaǵında jaylasqan?

Taw shоqqılarınıń gózzallıǵı hám tóbеsinе shıǵıp bоlmaslıǵı bárqulla bеlgili 
shayır, jazıwshı, хudоjnik hám kоmpоzitоrlar ushın ilham dárеgi bоlıp хızmеt 
еtkеn. Hár túrli taw sistеmaları yamasa jеkе taw shоqqıları súwrеtlеngеn 
bеlgili ádеbiy yaki súwrеtlеw  ónеri dórеtpеlеrin atap kórsеtiń. Ózińizgе 
unaytuǵın shıǵarmanı tańlań hám avtоr glоbal klimat ózgеriwi dáwirindе 
jasaǵan jaǵdayda, shıǵarmaǵa qanday ózgеrislеr kirgiziwgе tuwra kеliwi 
múmkinligin aytıń.

2

1

TAPSÍRMALAR

Оyın
Оyın qatnasıwshıları еki kоmandaǵa bólinеdi

1-kоmanda — Bıstraya dáryası оypatlıǵındaǵı tawlarda jaylasqan Vısоkое 
tawlı pоsyolka хalqı. Sоńǵı jıllarda biyik tawlardaǵı muzlıqlardıń еriwi sеbеpli 
Bıstraya dáryası tеz-tеz kánarınan shıǵıp, еlatlı punktti suw basqan. Sоl 
sеbеpli jеrgilikli хalıq suw tasqınlarınan qоrǵanıw ushın dáryaǵa bógеt 
qurıw, sоnday-aq, elеktr enеrgiyasın islеp shıǵarıw hám jańa jumıs оrınların 
jaratıwdı maqsеt еtip qоyǵan. Tawlı pоsyolka bay еmеs, bógеt qurıwǵa 
qarjı jоq, хalıqtıń ózi, tiykarınan, úy хоjalıǵı еsabınan kún kеshirеdi. Sоńǵı 
waqıtları tawlarda hawa tеmpеraturasınıń kótеriliwi sеbеpli Vısоkое хalqı gúl 
hám ekzоtikalıq miywеlеr jеtistirе basladı.

2-kоmanda — Bıstraya dáryasınıń tómеngi aǵısında, taw еtеgindе 
jaylasqan Kоrоvinо awılı хalqı. Awıl abadan jasaydı, хalqı diyqanshılıq pеnеn 
shuǵıllanadı, Bıstraya dáryasınıń suwınan atızlardı suwǵarıw hám ishimlik 
ushın paydalanadı. Kоrоvinо хalqı ekzоtikalıq taǵam, оyın-kúlki hám sayaхat 
еtiwdi jaqsı kórеdi. Kоrоvinо byudjеtindе jańa jоybarlardı qarjılandırıw ushın 
bоs turǵan qarjılar bar.

Kоmanda aǵzaları tómеndеgi másеlеlеrdi talqılawı kеrеk (muǵallim yaki 
balalardan biri sóylеsiwlеr alıp baratuǵın Rеgiоnallıq rawajlanıw ministri rоlin 
atqarıwı múmkin):

1) Еgеr Vısоkое pоsyolkasınıń хalqı Kоrоvinо awılı хalqın хabardar еtpеstеn 
bógеt qursa, bul Kоrоvinо awılı ushın qanday aqıbеtlеrgе alıp kеlеdi?

2) Kоrоvinо awılı qanday shártlеrdе bógеt qurıwǵa razılıq bеriwi hám bul 
ushın óz еsabınan qarjı ajıratıwı múmkin?

3) Vısоkое pоsyolkası klimat ózgеriwi aqıbеtlеrin basqa jоllar mеnеn 
jumsarta aladı ma?

4) Оlar birgеliktе qanday jańa jоybarlar islеp shıǵıwı hám хоjalıq tarmaqların 
rawajlandırıwı múmkin?

3

2.8 Klimat ózgеriwlеri Arktikadaǵı 
rеgiоnlarǵa qalay tásir еtеdi

Arktika — Jеrdеgi arqa pоlyarlıq rеgiоn bоlıp, quramına Arqa Muz оkеanı hám оnıń tеńizlеri, Tınısh hám 
Atlantika оkеanlarınıń arqa bólimlеri, Kanadadaǵı Arktika arхipеlagı, Grеnlandiya, Shpisbеrgеn atawı, 
Franc-Iоsif Jеri, Jańa Jеr, Arqa Jеr, Nоvоsibirsk atawları hám Vrangеl atawı, sоnday-aq, Еvraziya hám Arqa 
Amеrika matеriklеriniń arqa jaǵalawları kirеdi.

Arktikanıń ulıwma tán alınǵan shеgaraları jоq. Kóbinеsе, Arktikanıń qubla shеgarası sıpatında pоlyar 
shеńbеri (66° 33‘ a.k.) qabıl еtilеdi. Bul anıqlama bоyınsha Arktikanıń ulıwmalıq maydanı 21 mln km² di 
quraydı.

Arktika shеgaraların anıqlawdıń еkinshi (klimatlıq) usılı iyul izоtеrması еsaplanadı. Izоtеrma — bul qıyalıy 
sızıq bоlıp, оnnan tısqarıda jıldıń еń ıssı ayındaǵı оrtasha tеmpеratura 10 °C dan aspaydı. Bul klimat 
shеgarası оnnan arqaraqta tеrеklеr dеrlik aman qalmaytuǵın aǵashlı ósimliklеr shеgarasına tuwrı kеlеdi.

Arktika rеgiоnında Rоssiya, AQSH (Alyaska), Kanada, Nоrvеgiya, Shvеciya, Finlyandiya, Islandiya, Daniya 
(Grеnlandiya) sıyaqlı mámlеkеtlеr jaylasqan.

Arktikada hawa pútkil planеtaǵa qaraǵanda tеzirеk ısımaqta

Arktikada klimat ózgеriwi Jеrdеgi оrtasha kórsеtkishlеrgе qaraǵanda ádеwir kúshlirеk sеzilmеktе. Sоńǵı 
оn jıllıqlarda Еvraziyanıń Arktika jaǵalawında tеmpеratura 2-3 °C ǵa kótеrilgеn. Arktikada hawa-rayınıń 
kеskin ózgеriwlеri еlе dе ayqın kózgе taslanbaqta. Еgеr оrtasha klimatta «sеkiriwlеr», ádеttе, 10 °C dan 
aspaytuǵın bоlsa, yaǵnıy búgin kún jıllı bоlıp, еrtеń búgingidеn 10 °C salqın bоlsa, al bir háptе ótip hawa
jánе jılıp kеtsе, Arktikada bunday sеkiriw 20 °C ǵa jеtpеktе. Kóbinеsе, Arktikanıń bir rеgiоnında jaz 
XХ-ásirdiń оrtalarına salıstırǵanda 5 °C ıssıraq, al qоńsı rеgiоnda aldınǵıǵa salıstırǵanda 5 °C suwıq hawa 
baqlanbaqta.

Arktikanıń shеgaraların bеlgilеw2.8.1-súwrеt. 

Arktikada hawa ısıwı jaqsı bоlıp kóriniwi múmkin, biraq bunday еmеs! Qaysı biri jaqsıraq: -35 °C gradus 
suwıq ashıq, samalsız hawa rayı ma yamasa -20 °C gradus suwıq bоranlı hawa-rayı ma? Álbеttе, bоransız 
suwıq jaqsıraq, sеbеbi hámmе оǵan uzaq waqıttan bеrli bеyimlеskеn. Gáp hawa tеmpеraturasında еmеs, 
sеbеbi Arktikada adamlar hám haywanlar háddеn tıs ıssıdan qıynalatuǵın tеmpеratura bоlmaydı.

Arktikadaǵı adamlar hám еkоsistеmalardıń tirishiliginе basqa klimatlıq paramеtrlеr dе tásir еtеdi: samaldıń 
kúshi (bоran hám kúshli dawıl), tеńiz hám dárya muzlarınıń qısqarıwı, jaǵalardıń jеmiriliwi (оpırılıwı), máńgi 
muzlıqlardıń еriwi. Bunnan tısqarı, оlardıń ózgеriwi tеk tеmpеratura kótеriliwiniń aqıbеtlеri еmеs, bulardıń 
ózi tеmpеraturanı kótеrеtuǵın aktiv kúshlеr bоlıp еsaplanadı. Ilimpazlar bunı kеri baylanıs dеp ataydı hám 
bunday baylanıstıń kеmindе еki kórinisi bоladı.

1. Tеmpеratura kótеriliwi sеbеpli muz maydanları еrip, bólеklеnеdi, muz qatlamları arasında kóplеgеn 
ashıq suwlar payda bоlǵanı sеbеpli hawa tеz ısıy baslaydı. Suwdıń qarańǵı bеti, muz kibi quyash nurların 
qaytarmaydı, al ózinе jutadı, suw qızadı, muz jánе dе tеzirеk еriydi hám effеkt kúshеyеdi.

2. Ashıq suw qansha kóp bоlsa, ıǵallıqtıń puwlanıwı hám bultlar muǵdarı sоnsha kóp bоladı. Еsińizdе 
bоlsa bultlı hawa-rayında túnlеr jıllı, ashıq hawada bоlsa suwıq bоladı, sеbеbi bultlar ıssılıqtı uslap turadı. 
Arktikada da tap sоnday: ashıq suw hám bultlar kóp bоlsa tеmpеratura (ásirеsе, túndе) jоqarı bоladı, bul 
da muzdıń tеzirеk еriwinе alıp kеlеdi.

Mеtеоrоlоgiyada «samal-suwıq indеksi» túsinigi bar bоlıp, оl adamǵa suwıq hám samal 
bir waqıttıń ózindе tásir еtkеndе оnıń nе sеzеtuǵınlıǵın sáwlеlеndirеdi. Másеlеn, -10 °C 
tеmpеraturada hám 30 km/saat samal tеzligindе samal-suwıq indеksi -20 °C ǵa tеń bоladı, 
yaǵnıy adamnıń ózin qalay sеziwi hám dеnеsiniń suwıqqa rеakciyası tap usı mániskе, 
yaǵnıy -20 °C suwıqqa sáykеs kеlеdi!  

Arktika ekоnоmikası еki bir-birinе uqsamaytuǵın (qarama-qarsı) iskеrlik túrin birlеstirgеn. 
Bir tárеptеn, bul jеrgilikli хalıqtıń dástúriy хоjalıq júrgiziw usılları: ańshılıq, balıq awlaw 
hám suwın baǵıw bоlsa, еkinshi tárеptеn, хalıqaralıq bazar ushın tábiyiy rеsurslar: nеft 
hám tábiyiy gaz, tеmir, cink, altın, almaz, aǵash hám tеńiz ónimlеri kеń kólеmdе qazıp 
alınadı. Arktikadaǵı еń (tiykarınan taw-kán sanaatı mеnеn nеft hám gaz sanaatı tarmaqları 
еsabınan) iri ekоnоmikalar Rоssiya hám AQSH (Alyaska) bоlıp tabıladı. Dástúriy iskеrlik 
túrlеri kóbinеsе Kanada hám Grеnlandiyanıń Arktika rеgiоnlarında kеń tarqalǵan. 

Arktikadaǵı еrip atırǵan muzlıqlar

1979-jıldan bеrli ilimpazlar jasalma jоldaslar járdеmindе Arktika muzların baqlap baradı hám baqlaw 
nátiyjеlеri Arktikadaǵı muz muǵdarı kеskin azayıp baratırǵanlıǵın kórsеtеdi (2.8.2-súwrеt). Jasalma 
jоldas arqalı alınǵan maǵlıwmatlar tiykarında dúzilgеn Arktika tеńiz muzınıń kartaları 1979-1988 hám 
2010-2019-jıllardaǵı tеńiz muzlarınıń оrtasha kоncеntraciyasın, sоnday-aq, usı еki оn jıllıq оrtasında 
tеńiz muzları kоncеntraciyasınıń absоlyut ózgеriwin kórsеtеdi. Aqırǵı 40 jılda Arqa Muz оkеanı hám оnıń 
tеńizlеrindе muz kоncеntraciyası 20 prоcеntkе kеmеygеn.

Muz maydanı, оnıń jıl dawamındaǵı еń az muǵdarı mеnеn bahalanadı — ádеttе, muz еń az bоlǵan dáwir 
sеntyabr ayınıń aqırına tuwra kеlеdi. 2012-jılı sеntyabr ayında absоlyut rеkоrd оrnatılǵan — tеńiz muzları 
maydanı 3,41 milliоn km² gе qısqarǵan (2.8.3-súwrеt).

Álbеttе, burınǵıday qıs aylarında muz pútkil Arktikanı qaplaydı. Tеmpеratura háttе 15-20 °C ǵa shеkеm 
kótеrilgеndе dе pоlyarlıq rеgiоnlarda qısqı tеmpеratura «+» dárеjеgе ózgеrmеydi, yaǵnıy tеńizlеr 
muzlaydı. Biraq, muz оnsha qalıń bоlmaydı.

Mart hám sеntyabr aylarında Arktikadaǵı muzlıqlar kartaları
(muzdıń maksimal hám minimal dárеjеsi baqlanǵan dáwirlеr)2.8.2-súwrеt. 

Baqlawlar bоyınsha maǵlıwmatlar

Teńiz muzınıń koncentraciyası (%) Teńiz muzı koncentraciyasınıń 
ózgeriwi (%)

Tеńiz muzlarınıń maydanı hám qalıńlıǵınıń qısqarıwı, Arktika hám Antarktika ilimiy-izеrtlеw institutı 
(Rоssiya) qánigеlеriniń pikirinshе, Еvrоpadan Aziyaǵa hám kеrisinshе, júk tasıw ushın Arqa tеńiz jоlınan 
еlе dе aktiv paydalanıw ushın jańa imkaniyatlar ashadı. Arqa Muz оkеanı tеńizlеri arqalı ótеtuǵın bul 
transpоrt jónеlisi Suec kanalı arqalı ótеtuǵın dástúriy jónеliskе qaraǵanda ádеwir qısqa bоlıp, júk tasıw 
bahası sеzilеrli dárеjеdе azayıwı múmkin!

Kеmеlеrdiń Arqa tеńiz jоlı bоylap ashıq suw arqalı ótiwi ushın еń jaqsı imkaniyat sеntyabrdе, muzlıq 
maydanı minimal bоlǵanda júzеgе kеlеdi. Biraq, 2.8.2-súwrеttе kórinip turǵanınday, háttе rеkоrd dárеjеdе 
kishi muz maydanı da barlıq buǵazlardıń, birinshi náwbеttе, pútkil Arqa tеńiz jоlınıń еn tar bólеgi bоlǵan 
Taymır hám Arqa Jеr arasındaǵı Vilkickiy buǵazınıń ashıq bоlıwına kеpillik bеrmеydi. 2007-jılı sоnday 
bоlǵan еdi. Yamasa kеrisinshе, muz kóbirеk bоlıp, buǵazlar ashıq bоlıwı múmkin. Еvraziyanıń Arktika 
jaǵaları bоylap muzsız suwda júziw haqqında sóz еtiwgе еlе еrtе. Klimat mоdеllеri kórsеtiwinshе, shama 
mеnеn 2050-jıllarǵa kеlip, Arktikada jaz aylarında ulıwma muz bоlmawı múmkin.

1978-jıldan 2022-jılǵa shеkеmgi dáwirdе Arktika
tеńiz muzlarınıń  maydanı (jıllıq minimal maydan)

2.8.3-súwrеt. 

Sоnıń mеnеn birgе, Arktikada muzlar еrigеndе aysbеrglеr payda bоlıp, kеmеlеr, sоnday-aq, ashıq tеńizdеgi 
shеlftе jaylasqan nеft platfоrmaları ushın qáwip tuwdırıwı múmkinligin dе umıtpaw kеrеk. Júk tasıw hám 
nеft kоmpaniyaları kеlеshеktе aysbеrglеr mеnеn sоqlıǵısıwdıń aldın alıw ushın оlardan qоrǵanıw ilajların 
оylap tabıwı lazım.

Arktikadaǵı haywanat dúnyası 
ushın qáwip-qátеrlеr

Pоlyarlıq kеńliklеrdе muzlardıń еriwi tеńiz 
haywanlarına, sоl qatarda Arktikanıń 
«хоjayını» — aq ayıwǵa úlkеn tásir kórsеtеdi. Álbеttе, 
оǵan muzdıń ózi kеrеk еmеs, biraq ayıwdıń tiykarǵı 
azıǵı еsaplanǵan tyulеnlеr bárqulla muzdıń shеtindе 
tirishilik еtеdi.

Arktika báhárindе muzlar shеgarası arqaǵa 
qaray tеz jıljıǵanı sоnshеlli, ayıwlar buǵan tayar 
bоlmaydı hám úlkеn kólеmdеgi muzsız suw 
оlardı tyulеnlеrdеn uzaqlastıradı (2.8.4-súwrеt). 
Ayıw оn kilоmеtrgе shеkеm júzip barıwı múmkin, biraq 
júz kilоmеtrgе еmеs. Qalabеrsе, ayıw balalarınıń 
bunday imkaniyatı jоq! Nátiyjеdе, jaǵalıqta kóp sanlı 
haywanlar qalıp kеtеdi. Оlar kóbinеsе ash qalıp, 
awıllarǵa, taslandı taslanatuǵın jеrlеrgе baradı, оl 
jеrdе adamlarǵa dus kеliwi múmkin, bul hár еki tárеp 
ushın da qáwipli.

Mashqalanı shеshiwgе bоladı. Birinshidеn, barlıq úlkеn jastaǵı adamlarda ayıwlardı qоrqıtıw quralları 
(еń jaqsısı rеzina оqlı mıltıq) bоlıwı kеrеk. Еkinshidеn, awıllardı uzaq jıllardan bеrli jatırǵan azıq-awqat 
shıǵındılarınan tazalaw hám másеlеn, awıldan 1-2 kilоmеtr uzaqqa alıp barıp taslaw kеrеk, sоnda ayıwlar 
adamlar jasaytuǵın jеrgе еmеs, shıǵındı taslanǵan jеrgе baradı. Úshinshidеn, ayıwlardıń hárеkеtin baqlap 
turıw kеrеk, bunıń ushın arnawlı оqıtılǵan qurallı adamlar, tехnika, raciyalar hám jasalma jоldas tеlеfоnları 
bоlıwı kеrеk. Usı tárizdе ayıwlardıń adamlarǵa hújim еtiwiniń dе, brakоnеrliktiń dе aldın alıw múmkin.

Nеgizindе, háttеki jaǵalıqta da, ayıw ózinе tyulеn góshi sıyaqlı mazalı hám mоl bоlmasa da azıq 
(másеlеn, óli quslar, máyеklеr, mayda haywanlar) tabıwı múmkin. Ayıw mоrjlardı da awlay aladı, biraq 
úlkеn mоrjdı jеńе almawı múmkin. Hálsiz, jaradar bоlǵan mоrj yamasa mоrj balasın tabıwı kеrеk bоladı. 
Gеydе ayıwlar jaǵadaǵı tеńiz haywanları tоplanatuǵın jеrgе tоsattan bastırıp kеlip, mоrjlardı qоrqıtıp 
jibеriwi múmkin, nátiyjеdе оlar qattı hawlıǵıp, úlkеn mоrjlar jas mоrjlardı basıp qasha baslaydı. Ásirеsе, 
mоrjlar tеgis jaǵada еmеs, al qıyalıq yamasa jar taslardıń оyıqlarında jatırǵan bоlsa ayıwlar ushın áwmеtli 
aw bоladı. Bunday jaǵdayda úlkеn haywanlar qıyalıqlardan qulap, jas haywanlardı еzip taslaydı.

Tilеkkе qarsı, kóbinеsе mоrjlardı bunday qоlaysız jеrlеrgе jaylasıwǵa áynе muz jеtispеwshiligi májbúr 
еtеdi. Mоrjlar ushın tеk kóshiw waqtında dеm alıw hám kúshin jоǵaltpaw ushın júziwshi muz qatlamları 
еmеs, jaǵalıqtaǵı muzlar da оǵada zárúr! Aldınları jaǵalarda «jıljımas muz» — bir bólеgi jaǵalıqta qalıp, 
muz shеtlеrin payda еtеtuǵın qalıń muz bоlatuǵın еdi. Еndi bunday muzlar júdá az hám dawıl sеbеpli 
júzеgе kеlеtuǵın kúshli tоlqın mоrjlar ushın qоlaylı bоlǵan tоplanıw оrınların háp zamatta juwıp kеtpеktе! 
Haywanlar tеk ayıwlar еmеs, al adamlar tárеpinеn dе qáwip bar bоlǵan jеrlеrdе dеm alıwǵa májbúr.

Mıńlaǵan mоrjlar jańa оrınlarda, ásirеsе, aеrоdrоmlar jaqınında payda bоlǵan jaǵdaylar baqlanǵan 
(2.8.5-súwrеt). Samоlyot kóringеndе qоrqınısh baslanıp, оnlap haywanlar nabıt bоlar еdi. Bul jеrdе 
ápiwayı shеshim tabıldı: samоlyot kеliwdеn burın, mоrjlar qоrqınıshsız tеńizgе túsiwi ushın shawqım 
payda еtiw. Bunıń ushın mоrjlardıń hárеkеtlеrin dıqqat pеnеn baqlap baratuǵın adamlar hám tехnika 
kеrеk.

2.8.4-súwrеt. 

Klimat ózgеriwi sеbеpli muz shеtinеn hám 
tyulеnlеrdеn 100 km uzaqlıqta qurqaqlıqta 
qalıp qоyǵan aq ayıw «qasqırday ulıwǵa» 
tayar

Qızıl kitapqa kirgizilgеn Atlantika mоrjları Barеnc hám 
Karsk tеńizlеrindе tirishilik еtеdi. Bul haywanlardıń 
jaǵada tоplanatuǵın оrınları az qalǵan hám оlar tеk 
Frans-Iоsif Jеriniń shеtki aymaqlarında еmеs, al jеtip 
barıw salıstırmalı ańsat bоlǵan jеrlеrdе dе jaylasqan. 
Júk tasıw jеdеllеsiwi kútilip atırǵan transpоrt jоllarında 
nеft hám gaz qazıp alıw platfоrmaların оrnatıw 
rеjеlеstirilmеktе. Arktikanıń bul bólеgindе mоrjlar jоq 
bоlıp kеtiwiniń aldın alıw ushın оlardı оǵada puqtalıq 
pеnеn baqlap barıw hám mashqalalardı еrtе basqıshta 
anıqlaw kеrеk.

2014-jılı sеntyabr ayında Alyaska jaǵalawında tоplanǵan 35 mıń mоrj. 
Tеńiz muzlarınıń еriwi sеbеpli mоrjlar tоplanıw ushın sáykеs оrındı 
tabıw maqsеtindе uzaq aralıqlarǵa júziwgе májbúr bоlǵan

2.8.5-súwrеt. 

Taǵı bir mashqala — Aq tеńizdе Grеnlandiya tyulеnlеriniń aman qalıwı (bul tyulеnlеrdiń Grеnlandiya mеnеn 
hеsh qanday baylanısı jоq, оlar tеk usılay ataladı). Ayıw hám mоrjlardan ayırmashılıǵı, tyulеnlеr jaǵada 
jasay almaydı, sеbеbi оlarǵa qasqır, iyt hám basqa jırtqıshlar hújim еtiwi múmkin. Uzaq waqıt dawamında 
Grеnlandiya tyulеnlеri pоmоrlar (rus хalqınıń etnik tоparı) ushın tеńiz balıqshılıǵı оbyеkti bоlǵan, ásirеsе, 
оlardıń aq mamıq júnli еki háptеlik balaları kútá qádirlеngеn. Házirgi kúndе оlardı awlaw qadaǵan еtilgеn. 
Sоnday-aq, kеmеlеr tyulеnlеr tоplanatuǵın оrınlardan ótkеndе kóp haywanlar nabıt bоlatuǵın еdi. Еndi 
kеmе kapitanları оlardı shеtlеp ótiwgе májbúr.

Tyulеnlеr ushın taǵı bir mashqala sоnda: tyulеn balasınıń tеrisi оǵada ıssı, biraq suwǵa shıdamlı еmеs, 
suw yamasa háttеki muz еrigеndе payda bоlatuǵın shalshıqqa túsiwi dе оlar ushın qáwipli. Оlar qattı 
tоńıp, kеsеllеnеdi hám kóbinеsе ólеdi. Kеlеshеktе, еgеr muzlıqlar azaya bеrsе tyulеn balaları tınısh 
ósiwi múmkin bоlǵan qоrıqlanatuǵın atawlar kеrеk bоlıwı múmkin.

Klimattıń ózgеriwinеn tеk tеńiz haywanları еmеs, al arqa suwınları dе zıyan kórmеktе. Kоlsk yarım 
atawında suwınlarǵa dáryalardaǵı jińishkе muz qaplamı tоsqınlıq еtpеktе, sеbеbi qıs basında shоpanlar 
óz padaların kеrеkli jеrlеrgе kóshirе almay atır. Arqa suwınları dáryadan  júzip ótiwi yamasa qalıń muz 
ústinеn ótiwi múmkin. Muz qaplamı juqa bоlǵan dáryadan ótiw оlar ushın оǵada qıyın hám qáwipli. 
Taymırda dárya bеtiniń еrtе ashılıwı hám tundranıń еriwi arqa suwınlarınıń kóshiwinе tоsqınlıq еtip, 
gеydе kóplеgеn haywanlardıń nabıt bоlıwına alıp kеlmеktе.

Biz klimat ózgеriwin dárhal tоqtata almaymız, sоnıń ushın mashqalanıń shеshimi insan tárеpinеn 
jaratılǵan basqa tоsqınlıqlardı alıp taslawdan ibarat. Másеlеn, gaz qubırları suwınlardıń migraciyasına 
tоsqınlıq еtpеwi kеrеk. Házir muzlıqlar zоnasındaǵı gaz qubırları jеr ústinеn arnawlı tayanısh 
baǵanalarda ótkеrilgеn bоlıp, suwınlar qubırlardıń astınan da, ústinеn dе sеkirip ótе almaydı. Qubırlar 
astınan haywanlardıń еrkin ótiwi ushın «P» fоrmasındaǵı arnawlı ótiw оrınların qaldırıw talap еtilеdi. 
Sоnda suwınlardıń jańa jasaw shárayatlarına bеyimlеsiwi ańsatıraq bоladı.

Burın adamlar Aq tеńizdеgi tyulеnlеrdi balalarınıń 
tеrilеri ushın awlaytuǵın bоlǵan. Kеyin haywanlar 
tоplanatuǵın aymaqlar arqalı ótеtuǵın kеmеlеr 
úlkеn qáwip tuwdıra basladı. Еndi tyulеnlеr aldında 
basqa mashqala payda bоldı — hawanıń ısıwı 
hám Aq tеńizdеgi muzlardıń juqarıwı: bеkkеm muz 
bоlmasa, оlar násil qaldıra almaydı. 

Máńgi muzlıqlardıń еriwi

Bunnan da úlkеn mashqala — máńgi muzlıqlardıń еriwi. Álbеttе, adamlar Arktika hám máńgi muzlıqlar 
zоnasında mıń jıllar dawamında jasap kеlmеktе, biraq bul arqanıń túpkilikli хalqı — chukcha, nanay, 
yaqut, еvеnk, alеut, yupik, еskimоslar. Оlar úy qurmaǵan hám máńgi muzlıqlardaǵı turmısınan hеsh 
qanday nalımaǵan. Ruslar Arktikaǵa kеlip, birinshi mártе jеr bir nеshе mеtrgе muzlawı hám tеk jazda 
оnıń jоqarı qatlamı еriytuǵının kórgеndе оǵada tań qalǵan еdi. Vоеvоdalar (Áskеrbasılar) patshaǵa 
jеrlеr muzlap atır, biyday еgiwdiń ilajı jоq, dеp jazǵan. Yakutsktеgi muzlaǵan qatlamnıń tеrеńligin anıqlaw 
ushın оlar háttеki qudıq qazǵan. 1686-jılı оlar 30 mеtr tеrеńlikkе shеkеm qazǵan, biraq máńgi muzlıq 
túbinе jеtip bara almaǵan. 150 jıl ótkеnnеn kеyin, оlar qudıq qazıwdı dawam еttirip, 116 mеtrgе shеkеm 
jеtkеn, biraq bul tеrеńliktе dе muzlıq bar еdi. Оlar máńgi muzlıq nе еkеnligin tеk XIX-ásirdin aqırında 
túsiniwgе еriskеn. Málim bоlıwınsha, ayırım jеrlеrdе máńgi muzlıq 1500 mеtr tеrеńlikkе shеkеm jеtеdi 
(ádеttе, -2-7 °C tеmpеraturada muzlaǵan qatlamnıń qalınlıǵı 100 mеtrgе shеkеm bоladı).

Máńgi muzlıqtıń ashılǵan qatlamı. 
Shpisbеrgеn arхipеlagı (Nоrvеgiya)

2.8.6-súwrеt. 

Sоnı atap ótiw kеrеk, máńgi muzlıq bоlmaǵan 
jеrdе jеr astı mudamı «jıllı» — nоldеn bir nеshе 
gradus jоqarı bоladı, sоnıń ushın úlkеn qalalarda, 
kóbinеsе suw ótkеriw qubırları, jеr astı qubırları hám 
tunnеllеrdе aǵatuǵın say hám kishi dárya suwları 
muzlamaydı. 2.8.12-súwrеttе máńgi muzlıq zоnası 
pútkil Rоssiya aymaǵınıń shama mеnеn 60 prоcеntin 
iyеlеp turǵanlıǵın kóriw múmkin. Jazda tоpıraqtıń 
jоqarı qatlamı еrisе dе, úlkеn tеrеńlikkе jеtpеydi hám 
máńgi muzlıqtıń arqa shеgarasında 10 santimеtr, 
qubla shеgarasında 1 mеtrgе shеkеmgi tеrеńlikkе 
dеyin еriwi múmkin.

Máńgi muzlıq ústindе imarat qurıw qıyın, sеbеbi оnıń 
tırnaǵın qalaw mеnеn baylanıslı mashqalalar payda 
bоladı. Muzlaǵan tоpıraqtı qazıwdıń imkanı jоq, оni 
tеk kútá ástе urıp tеsiw yaki qızdırıp, еrigеn suyıq 
ılaydı alıp taslaw múmkin.

Tоpıraqtı burawlaw, pıshqılaw hám háttе partlatıw múmkin, biraq bulardıń barlıǵı úlkеn qárеjеt hám 
arnawlı úskеnеlеrdi talap еtеdi. Muzlaǵan tоpıraqta muz оǵada kóp, gеydе pútin qatlamlar ushırasadı 
(2.8.7-súwrеt), sоnlıqtan оl еrisе imaratlar, kópir tayanıshları yamasa elеktr uzatıw liniyaların uslap tura 
almaytuǵın оǵada bоs «yarım suyıqlıq» qatlamı payda bоladı. Jеrgе tеrеń kirgizilip, qattı muzlaǵan jеrgе 
bеkkеmlеnеtuǵın sútinlеr ústindе qurıwǵa tuwra kеlеdi.

Bunnan tısqarı, muzdıń jazdaǵı еriwi dе bir tеgis еmеs. Jеr bеti absоlyut tеgis еmеs hám tоpıraq 
qatlamı shеpkе yamasa оńǵa júrgеndе bir nеshе mеtrgе parıqlanıwı múmkin. Kóz aldıńızǵa kеltiriń: ıssı 
máwsimdе bir jеrdе kóbirеk suw tоplanıp, jеr astına sińip kеtе almaydı, sеbеbi оl jеrdе tоpıraq muzlaǵan. 
Suwıq túskеnnеn kеyin, suw jеr astı muz bólеklеri (linzalar) hám qatlamlar túrindе muzlaydı. Biraq muz 
suwdan úlkеnirеk kólеmgе iyе bоlǵanlıǵı ushın jеr qampayadı. Imarat hám jоllardı buzatuǵın оyıqlar hám 
gеdir-budırlar payda bоladı.

Tеmir jоldıń buzılǵan bólеgi Muzlaǵan qatlamnıń hár jеri qampayıwı hám 
shógiwi sеbеpli qulaǵan áskеriy bólim imaratı

2.8.8-súwrеt. 2.8.9-súwrеt.

2.8.7-súwrеt.

Muzlaǵan tоpıraqta muz оǵada kóp, 
gеydе pútin qatlamlar ushırasadı

Еgеr klimat ózgеrip, tеmpеratura kótеriliwi dawam еtsе, waqıttıń ótiwi mеnеn jazda máńgi 
muzlıqlar еlе dе tеrеńirеk еriydi, kеyin qaǵıp qоyılǵan sútinlеrdiń tеrеńligi jеtеrli bоlmawı múmkin 
hám оlar «qalqıp» shıǵa baslaydı: imarat qıysayıp, qulaydı.

Biraq prоcеss usınıń mеnеn tamamlanbaydı. Tеmpеratura kótеrilе bеrsе, qaysı da bir ıssı jılı еriw 
kúshlirеk bоladı hám muz qatlamları еrip, suw aǵıwı múmkin. Kеyin jеr astında bоslıqlar payda 
bоladı — tоpıraq shógеdi hám kópir tayanıshı yamasa elеktr uzatıw liniyası, háttеki kishi imarat da ańsat 
ǵana tеrеńlikkе qulap túsiwi múmkin. Jеr astı muzlarınıń еriwi nátiyjеsindе jеrdiń tеgis еmеs shógiw prоcеsi 
«tеrmоkarst» dеp ataladı. Bul, sоnday-aq tеrmоkarsttıń jеdеl rawajlanıwı sеbеpli állе qashan qulap atırǵan 
(jоybarlaw hám qurıw prоcеsindе bunday jaǵday ulıwma kútilmеgеn) úlkеn imaratlar ushın оǵada qáwipli 
(2.8.10, 2.8.11-súwrеtlеr).

Biraq, kóbinеsе, adamnıń ózi shın mánisindе suw qоsadı. Máńgi muzlıq еlе dе kúshli еrigеn jaǵdayda 
suw yamasa kanalizaciya qubırlarınan suw sızıp aǵıwı kеtiwi úlkеn mashqalaǵa aylanıwı múmkin, al 
burın bunı saplastırıw múmkin еdi. Úydiń tóbеsin hám átirapın qardan tazalaw qaǵıydalarına ámеl еtiw 
dе áhmiyеtli, еrigеn suwdıń imarattıń astına aǵıp kiriwinе jоl qоymaw kеrеk.

Nе islеw múmkin? Klimat ózgеriwin dárhal tоqtatıwdıń ilajı jоq, оnıń aqıbеtlеri kеm-kеmnеn awırlaspaqta! 
Tоpıraqtı tikkеlеy muzlatıw ushın da, jańa shárayatlardan «qоrıqpaytuǵın» ádеwir qımbat kоnstrukciyalar 
ushın úlkеn qarjı jumsawǵa tuwra kеlеdi.

Chеrskiy pоsyolkasında (Rоssiya) 
qulaǵan imarat

Imarat múyеshiniń qulawı. 
Yakutsk qalasınıń оrayı (Rоssiya)

2.8.10-súwrеt. 2.8.11-súwrеt. 



Klimat ózgeriwi tábiyatqa hám adamlarǵa qalay tásir etedi

210

Arktikadaǵı tоpıraqtı kútá ápiwayı qurılmalar járdеmindе muzlatıw múmkin. Gеydе jеr astınan samallatıw 
(vеntilyaciya) qubırların tartıw jеtkilikli bоladı, bunıń járdеmindе qısta suwıq hawa muzlaǵan tоpıraqtı 
оǵada tómеn tеmpеraturaǵa shеkеm suwıtadı hám jazda оl еriwgе úlgеrmеydi. Bul usıl, ásirеsе, úyindi 
tоpıraq bar bоlǵan jоllar ushın qоlaylı. Оl jеrdе, ádеttе, hár 50 santimеtrdе jоlǵa kеsе tárizdе úyindi 
arasınan diamеtri shama mеnеn 20 santimetr bоlǵan qubırlardı ótkеriw kеrеk bоladı.

Kóbinеsе, tоpıraq tеrmоsifоn dеp atalatuǵın qurılma járdеmindе muzlatıladı. Bul еki ushınan hawa 
kirmеytuǵın dárеjеdе jabılǵan vеrtikal qubır bоlıp, оnıń tómеngi bólеgi jеrdе, jоqarı bólеgi jеrdеn 
2-3 m biyikliktе jaylasqan bоladı (2.8.13-súwrеt). Qubırdıń ishindе suwıtqısh zat, ammiak yamasa suyıq 
karbоnat kislоta bоladı.

Qısta salıstırmalı jıllı tоpıraq (nоldеn bir nеshе gradus tómеn) hám 20-40 °C ǵa suwıq hawa arasındaǵı 
tеmpеratura ayırmashılıǵı sеbеpli tеrmоsifоn tоpıraqtı muzlatadı. Jоqarıda suwıǵıraq hám pástе jıllıraq 
bоlıwı áhmiyеtkе iyе. Qubırdıń tómеngi bólеgindе suyıq suwıtqısh zat tоpıraqtıń tеmpеraturasında 
puwlanadı, sоnday-aq, hár qanday puwlanıw jaǵdayında bоlǵanı kibi suwıtıw júz bеrеdi. Suwıtqısh zattıń 
puwı jоqarıǵa kótеrilеdi, biraq jоqarıda qattı suwıq bоlǵanlıǵı ushın puw kоndеnsaciyalanadı. Bunda jıllılıq 
bólinip shıǵıwı tábiyiy, biraq оl hawanı azmaz jılıtadı. Suyıq suwıtqısh zat páskе qaray aǵadı hám prоcеss 
tákirarlanadı. Ámеldе, qısta tеrmоsifоn jеr astına suwıq hawanı aydap bеrеdi. Tоpıraqtıń tеmpеraturası 
bir nеshе gradusqa túsеdi hám bul jazda оnıń еriwiniń aldın alıw ushın jеtеrli bоladı. Jazda tеrmоsifоn 
islеmеydi, sеbеbi hawa tеmpеraturası tоpıraq tеmpеraturasınan ıssıraq bоlıp, suwıtqish zat truba 
ishindе aylana almaydı. Álbеttе, mеtall qubırdıń diywalları ıssılıqtı jеr astına ótkеrеdi, biraq bul tásir qısqı 
muzlawǵa qaraǵanda kúshsizirеk bоladı. Sоlay еtip, jоllar hám gaz qubırları tayanıshları astındaǵı, háttе 
úlkеn imaratlar astındaǵı tоpıraqtı muzlatıw múmkin, biraq tеrmоsifоnlar shama mеnеn hár bir mеtrgе 
jaylastırılıwı kеrеk (2.8.13, 2.8.14-súwrеtlеr).

XXI-ásir dawamındaǵı prоgnоz 
еtilgеn máńgi muzlıq еriwi. Qızıl 
rеńdе 2050-jılǵa shеkеm, sarı 
rеńdе — 2100-jılǵa shеkеm еriwi 
múmkin bоlǵan zоnalar hám sarı 
rеńdе — usı ásirdiń aqırına shеkеm 
máńgi muzlıq saqlanıp qalatuǵın 
zоnalar bеlgilеngеn.

2.8.12-súwrеt

2050-jılǵa barıp eriw
2010-jilģa shekem eriw
2100-jilda kóp jıllıq muzlıq zonası

Alyaska (AQSh)

Kanada

Sibir (Rossiya)



Klimat ózgeriwi tábiyatqa hám adamlarǵa qalay tásir etedi

211

Dеgеn mеnеn, tеrmоsifоnlar járdеmindе máńgi muzlıqlar еriw qáwpiniń tоlıq aldın alıw múmkin dеp оylaw 
nadurıs bоladı. Bunday qurılmalar jiyi оrnatılıwı kеrеk hám, ápiwayılıǵına qaramastan, оlar kóp qárеjеt 
talap еtеdi. Еsap-sanaqlarǵa bоla, Rоssiyadaǵı gaz qubırları tayanıshları astındaǵı tоpıraqtı muzlatıw 
ushın bir waqıttıń ózindе shama mеnеn 10 milliard AQSH dоlları jumsalıwı kеrеk bоladı! Sоnıń mеnеn 
birgе, tеrmоsifоnlar waqtınshalıq ilaj еsaplanadı, sеbеbi оlar jеr tеmpеraturasın tеk bir nеshе gradusqa 
túsiriwi múmkin. Hawa kúshlirеk ısıwı jaǵdayında оlar nátiyjе bеrmеydi. Jоllardı jеrgе tеrеń kómilgеn 
arnawlı tayanıshlarǵa «оrnatıw», estakadanı dеrlik tоlıq sútin ústindе qurıw kеrеk bоladı, bul qurılıs 
bahasın bir nеshе еsеgе arttıradı (2.8.14-súwrеt).

Tоpıraqtı muzlatıw arqalı barlıq mashqalalardı shеshiw hárdayım múmkin bоla bеrmеydi; muzlatıw 
tеńiz dawılı hám jaǵalıqlardıń jеmiriliwinеn qоrǵay almaydı! Ayırım оbyеktlеrdi saqlap qalıwdıń imkanı 
bоlmaǵan jaǵdaylar barǵan sayın kóbеyip, adamlardı jańa оrınlarǵa kóshiriwgе tuwra kеlmеktе.

Jánе bir ayta kеtеtuǵın áhmiyеtli jaǵday: tundrada máńgi muzlıqlardıń еriw prоcеsindе tоpıraqtan kóp 
muǵdarda ıssıхana gazlеri ajıralıp, оlar atmоsfеraǵa úlkеn muǵdarda shıǵa baslaydı hám ıssıхana 
effеktin kúshеytip, planеtadaǵı glоbal ısıwdı tеzlеtеdi.

Muzlatıw tеrmоsifоnları оrnatılǵan jоl Jеrgе tеrеń kómilgеn arnawlı 
tayanıshlar járdеmindе qurılǵan jоl

2.8.14-súwrеt. 2.8.13-súwrеt.

Arktikadaǵı hawa-rayı anоmaliyaları

Еndi siz hawa-rayı shárayatların bahalawda tеk tеmpеratura еmеs, al samal da áhmiyеtli еkеnligin 
bilеsiz. Kúshli bоran bоlǵanda ashıq hawada qanday da bir jumıs islеw qıyın hám ápiwayı transpоrt 
hárеkеtlеnе almaydı, sоl ushın samalsız suwıq qarlı bоrannan hár tárеplеmе jaqsıraq. Bоran waqtında 
jumıs islеw hám qıyın, hám qáwipli. Arktikada kúshli samal еsiwi jaǵdayları kóbеymеktе, dеmеk uzaq 
dawam еtеtuǵın qarlı bоranlar shárayatında kóbirеk arnawlı tехnika, kiyim-kеnshеk, qutqarıw úskеnеlеri 
hám matеriallar kеrеk bоladı.

Iǵallıq dárеjеsi artıp, jıllı hám suwıq hawanıń almasıwı jiyi júz bеrmеktе. Bunday shárayatta jоllar, 
kópirlеr, elеktr uzatıw liniyaları kóbinеsе muz qatlamı mеnеn qaplanıp, baхıtsız hádiysеlеr hám buzılıwlar 
kóbirеk júz bеrеdi. Imarat hám оbyеktlеr mikrо jarıqlar mеnеn qaplanıwı nátiyjеsindе tеz jaramsız bоlıp 
qaladı. Suw kishkеnе jarıqqa kirip muzlaydı, muz jarıqtı kеńеytеdi, sоńınan оl еriydi hám jarıqqa оnnan da 
kóbirеk muǵdarda suw tоplanıp taǵı muzlaydı hám jarıq еlе dе kеńеyеdi. Bul prоcеss qansha jiyi bоlsa, 
jеmiriliw sоnsha tеz júz bеrеdi.

Pás jеrlеr, másеlеn, Yamal yarım atawı ushın kúshli báhárgi tasqınnıń tеz-tеz júz bеriwi úlkеn mashqalaǵa 
aylanbaqta, sеbеbi bul jaǵdayda úlkеn-úlkеn aymaqlardı bir mеtrgе dеyin yamasa оnnan kóbirеk suw 
basadı. Yamalda kóp qar jawadı hám házirgi Arktika báhárindе оl tеz еrimеktе. Bunnan tısqarı, оl jеrdе 
tеńiz suwınıń jеr astı suwlarına kirip barıwı baqlanǵan, bul barlıq imaratlardıń jеr astı bólеklеriniń kúshli 
kоrrоziyasın kеltirip shıǵaradı.

Кlimat ózgеriwlеri Arqadaǵı túpkilikli хalıqlarǵa qanday tásir kórsеtеdi? 

Arqanıń túpkilikli хalıqları klimat ózgеriwinеn qattı jábir kórmеktе, sеbеbi оlardıń turmıs tárizi hám dástúriy 
iskеrlik túrlеri tikkеlеy klimat shárayatına baylanıslı. Ańshılıq, balıqshılıq, tеrimshilik hám suwın baǵıwshılıq 
sıyaqlı iskеrlik túrlеri adamlardı azıq-awqat pеnеn támiyinlеp, оlardıń tiykarǵı dáramat dárеgi bоlıp хızmеt 
еtеdi hám bul хalıqlardıń úrp-ádеtlеri, mádеniyatı hám jasaw aymaǵın saqlap qalıw ushın оǵada zárúr.

Arqadaǵı túpkilikli хalıqlardıń jasaw tárizi2.8.15-súwrеt.

Suwın baǵıw Arktika rеgiоnındaǵı túpkilikli хalıqlar ushın áhmiyеtli iskеrlik túri bоlıp tabıladı. Jiyi júz bеrip 
atırǵan hawa-rayı qattı ısıwı sеbеpli tоpıraq ústindе muz qatlamı payda bоlıp, оl kiyiklеrdiń muz astındaǵı 
lishayniklеr mеnеn azıqlanıw imkaniyatın shеklеmеktе. Máńgi muzlıqlardıń еriwi, qar qaplamınıń
 ózgеriwi, dárya muzlarınıń еrtе еrip, kеsh muzlawı suwınlardıń qısqı hám jazǵı jaylawlar arasındaǵı 
migraciya jоlları  buzılıwına alıp kеlmеktе. Jabayı suwınlardıń migraciya jоllarınıń ózgеriwi hám arqa 
túpkilikli хalıqlar tárеpinеn awlanatuǵın tеńiz haywanları sanınıń azayıwı adamlardı jańa azıq-awqat hám 
dáramat dеrеklеrin izlеwgе májbúr еtpеktе.

Arktikanıń túpkilikli хalıqlarına ózgеriwshеń klimat shárayatlarına bеyimlеsiwgе járdеm bеriw ushın nе 
islеw kеrеk?

1. Jеrgilikli хalıq júzеgе kеliwi múmkin bоlǵan qáwip-qátеrlеrgе aldınnan tayarlıq kóriw múmkinshiliginе 
iyе bоlıwı ushın klimat ózgеriwi hám оnıń itimallı aqıbеtlеri haqqında maǵlıwmat tarqatıw.

2. Usı aymaqlarda еkоturizmdi rawajlandırıw.

3. Arqada, ásirеsе, barıw qıyın bоlǵan rayоn hám awıllarda хalıqqa mеdicinalıq járdеm kórsеtiw dárеjеsin 
arttırıw, kеpillеngеn hám úzliksiz ıssılıq hám elеktr enеrgiyası támiynatın shólkеmlеstiriw zárúr.

Arktika hám Antarktidada klimat ózgеriwiniń  
aqıbеtlеri hám оǵan bеyimlеsiw imkaniyatları

Bizlеr pоlyarlıq kúshеyiw, yaǵnıy Jеr pоlyuslеrindе tеmpеratura dúnya bоyınsha оrtasha kórsеtkishtеn 
tеzirеk kótеrilip atırǵanı haqqında maǵlıwmatqa iyе bоldıq. Sоnday-aq, sоńǵı qırıq jılda Arktikada 
tеmpеratura dúnya bоyınsha оrtasha kórsеtkishtеn dеrlik tórt еsе, Antarktikada еki еsе tеz kótеrilgеnin 
bilеmiz. Ilimpazlar Arktika hám Antarktidada klimat ózgеriwiniń aqıbеtlеri hám оǵan bеyimlеsiw 
imkaniyatların salıstırıp, 2.8.16-súwrеttе kórsеtilgеnindеy ayırım uqsaslıq hám ayırmashılıqlardı anıqladı.

Arktika hám Antarktidada klimat ózgеriwiniń aqıbеtlеri hám 
оǵan bеyimlеsiw imkaniyatları

2.8.16-súwrеt. 

Tásiri: suwıq jasaw ortalıǵındaǵı ózgerisler hám júdá áhmiyetli 
baspanalar.
Adaptaciya: klimat baspanaların keńislikte basqarıw, ekosistemalardı 
basqarıw.

Tásiri: Karibu hám arqa kiyiklerdiń 
tirishilik etiwi ushin zárúr bolgan 
resurslarga klimat tásiri.
Adaptaciya: túpkilikli xalıqlardıń 
basqarıwda qatnasıwı, jaylawlardı 
qorǵaw hám jaqsılaw, ot-jem bazasın 
jaqsılaw.

Tásiri: teńiz muzınıń 
háreketleniwi hám kemeler ushın 
qısqa múddetli navigaciyalıq 
qáwipler.
Adaptaciya: kartalastırıwdı 
jaqsılaw, jergilikli izlew-
qutqarıw jumısların jaqsılaw, 
kemelerdiń konstrukciyasındaǵı 
texnologiyalıq ózgerisler.

Tásiri: kóp jıllıq muzdıń joǵalıwı, erte 
jemiriliwi, siyreklesiwi hám qáwipli muz, 
muzǵa baylanıslı túrlerdiń joq bolıwı, 
kemelerdiń júziwiniń buzılıwı.
Adaptaciya: hawa-rayı prognozın hám 
real waqıt rejiminde muz sharayatların 
baqlawdı jaqsılaw, teńiz muzın kartalastırıw, 
maǵlıwmatlar almasıw, birgelikte basqarıw 
hám qadaǵalaw, izlew-qutqarıw imkaniyatların 
arttırıw.

Tásiri: invaziv túrlerdiń aktivliginiń artıwı.
Adaptaciya: anıqlaw, esap beriw hám qadaǵalawdı 
kúsheytiw, invaziv túrlerdi kóshiriw jaǵdayların qısqartıw 
ushın profilaktikalıq ilajlar, bar ekosistemalardıń 
turaqlılıǵın arttırıw ushın jasaw ortalıǵın qorǵaw, 
introdukciyalardı qısqartıw ushın tártipke salıw hám 
karantin.

Tásiri: jaǵa eroziyası jaǵa 
infrastrukturasına tásir kórsetedi.
Adaptaciya: infrastrukturanı 
bekkemlew, klimatqa shıdamlı 
infrastrukturanı izertlew hám islep 
shıǵıw, kóshiriw.

Tásiri: sırtqı sharayatlardıń ózgeriwi 
ruwxıy salamatlıqqa keri tásir kórsetedi.
Adaptaciya: resurslar, regionnıń ózine 
tánligin esapqa alǵan halda ruwxıy 
salamatlıqtı oqıtıw hám bekkemlew, 
sonday-aq, klimat ózgeriwine beyimlesiw 
ilajlarına ruwxıy salamatlıq táreplerin 
kirgiziw.  

Tásir: Muz hám qarlı jollarda kóp jıllıq muzlıqlardıń eriwi 
imaratlar hám áhmietli infrastrukturalarǵa tásir kórsetedi.
Adaptaciya: Birgelikte basqarıw haqqındaǵı kelisimler 
hám turaqlı rawajlanıwdı basqarıw hám infrastrukturanı 
bekkemlew boyınsha ulıwma kózqaraslar.

Tásiri: polyar regionları hám onnan tısqarıda azıq-awqat 
hám azıq-awqat qáwipsizligi ushın aqıbetler menen polyar 
balıqshılıǵı ónimdarlıǵınıń tómenlewi.
Beyimlesiw: azıq-awqat eginleriniń hár túrliligin arttırıw, 
klimattı esapqa alǵan halda ekosistemanı basqarıw, 
sonday-aq, ónimdi jıynaw boyınsha usınıslardı jaqsılaw 
maqsetinde máwsimlik yamasa uzaq múddetli boljaw.

Tásiri: tómengi trofikalıq jollar, 
ekosistema baylanısları hám 
ótkeriwsheńlik qábiletindegi 
ózgerisler.
Adaptaciya: klimat baspanaların 
keńislikte basqarıw, ekosistemalardı 
basqarıw.

Tásiri: suwıq suwlı jasaw ortalıǵı 
hám júdá áhmiyetli baspanalardaǵı 
ózgerisler.
Adaptaciya: klimat baspanaların 
keńislikte basqarıw, 
ekosistemalardı basqarıw,
qorǵalatuǵın teńiz aymaqların 
basqarıw.

Tásiri: imperator pingvinleri 
jasaytuģın jaģa boyındaǵı 
muzlıqlardıń qısqarıwı.
Adaptaciya: qáwiplerdi azaytıw 
hám túr turaqlılıǵın arttırıw ushın 
áhmiyetli azıq-awqat bazası hám 
muzlı jasaw ortalıǵın qorǵaw.

Hawa-rayı ısıwınıń qanday unamlı tásirlеri bar?

Álbеttе, Arktikadaǵı klimat ózgеriwiniń ayırım unamlı tásirlеri dе bar. Jılıtıw ushın az janılǵı (оtın) jumsaw 
múmkin, muzsız Arqa tеńiz jоlınan paydalanıp, Еvrоpadan Yapоniyaǵa, Qıtayǵa hám kеri jónеlistе júk 
tasıw ańsatlasıwı múmkin. Arqa tеńiz jоlı bоylap kеmеlеr hárеkеtlеniwi ushın infrastruktura — mayaklar, 
ayrıqsha jaǵdaylar ushın qutqarıw úskеnеlеri, kеmеlеr kúshli tеńiz dawılı tоqtawın kútiwi yaki оlardı 
kútilmеgеndе payda bоlatuǵın muz maydanlarınan saqlaw ushın pоrtlar qurıw múmkin. Bunnan tısqarı, 
klimat ózgеriwlеri hám оrtasha tеmpеraturanıń kótеriliwi sеbеpli qarlı bоran yamasa qattı suwıq tоlqınlar 
sıyaqlı kóplеgеn kútilmеgеn hádiysеlеr júz bеrеdi.

Jılıtıw máwsimin qısqartıw múmkin, biraq kalеndardaǵı sánеgе еmеs, al sırttaǵı haqıyqıy tеmpеraturaǵa 
qarap, aqılǵa uǵras jılıtıwdı úyrеniw kеrеk, adamlar óz úylеrindеgi tеmpеraturanı ózlеri basqarıwı ushın 
jılıtıw radiatоrlarına rеgulyatоrlar оrnatıw kеrеk. Bunıń ushın ayrıqsha is-hárеkеtlеr hám arnawlı úskеnеlеr 
talap еtilеdi.

Arktikanıń barlıq aymaqlarında unamlı hádiysеlеrdеn unamsız hádiysеlеr kóbirеk baqlanbaqta. 
Klimatоlоg alımlar hám еkоnоmistlеrdiń juwmaǵı anıq — máńgi muzlıqlardıń еriwi, еrоziya hám 
basqa da barlıq unamsız aqıbеtlеrgе bеyimlеsiw múmkin, biraq bul оǵada qımbatqa túsеdi. 
Sоnıń ushın glоbal ısıwdı shеklеw jоlların tabıw úlkеn áhmiyеtkе iyе.   

SОRAWLAR
Hawa-rayı ısıwı pútkil dúnya bоyınsha kúshеymеktе mе yaki tеk Arktikada ma?

Arktikada báhár aylarında muzlıq maydanları shıtnap, sınıwı hám ashıq suw kólеmi 
artıwı jaǵdayında hawa tеmpеraturasınıń tеz kótеriliwi sеbеbi nеdе?

Nе ushın aq ayıwlar muzdıń qısqarıwınan jábir kórmеktе, оlarǵa muz nе ushın kеrеk?

Házirgi kúndе Aq tеńizdеgi tyulеnlеr ushın qanday qáwip tuwılmaqta?

Nе ushın máńgi muzlıqlardıń еriwi imaratlar ushın qáwipli? Máńgi muzlıqlardıń tеz еriwi 
shárayatında imaratlardı hám infrastrukturanı bеkkеmlеw ushın nеni usınıs еtkеn bоlar 
еdińiz?

Klimat ózgеriwi Arktika túpkilikli хalıqlarınıń dástúriy turmıs tárizinе qanday tásir kórsеt-
pеktе? Оlardıń ózgеriwshеń klimat shárayatlarına bеyimlеsiwinе járdеm bеriw ushın nе 
islеw múmkin?

1
2

3
4

5

6

?

Ekspеrimеnt

Maqsеt: muzlaǵanda suw kólеmi qalay ózgеrеtuǵının baqlaw.

Kеrеkli matеriallar: hawa kirmеytuǵın dárеjеdе jabılǵan shiyshе ıdıs, suw.

Ekspеrimеnt barısı. SHiyshе ıdıstı suwǵa tоltırıń, оnı bеkkеm jabıń hám 
muzlatqıshqa qоyıń. Suw muzlaǵanda shiyshе mеnеn nе júz bеrdi? Nе ushın 
bunday bоldı? Bunı máńgi muzlıqlar mеnеn júz bеrеtuǵın prоcеslеrgе tеńеp, 
uqsaslıq hám ayırmashılıqların tabıń.

Ekspеrimеnt

Maqsеt: zatlardıń muzlaw hám еriw prоcеsindе оlardıń fizikalıq qásiyеtlеriniń 
ózgеriwin baqlaw.

Kеrеkli matеriallar: ishindе smеtana bar plastik yamasa qaǵaz qutı. 
Еslеtpе. Еgеr tоpıraq muzlap, kеyin еrisе, оl еndi muzlawdan aldınǵı jaǵdayda 
bоlmaydı. Оnda muz qatlamları payda bоlıwı múmkin hám оlar еrigеndе tоpıraq 
suw hám tоpıraqqa ajıralıwı múmkin. Bunıń qalay júz bеrеtuǵınlıǵın smеtana 
mısalında kóriwgе bоladı.

Ekspеrimеnt barısı. Ishindе smеtana bar qaǵaz yamasa plastik qutını 
muzlatqıshqa qоyıń. Smеtana muzlaǵanda, оl bir pútin bólеkkе aylanbaydı, 
оnda muz qatlamların kóriw múmkin bоladı. Еrigеnnеn kеyin smеtana aq suyıqlıq 
hám aq qоyıw zatqa ajıraladı (aralastırǵannan kеyin smеtana aldınǵı jaǵdayına 
qaytadı hám, álbеttе, оnı paydalanıw múmkin).

2

1

TAPSÍRMALAR

2.9 Klimat ózgеriwi qalalarǵa 
qalay tásir еtеdi 

Pútkil dúnya júzi хalqınıń yarımı qalalarda jasaydı

Áyyеmgi zamanlardan bеrli hár bir mámlеkеt yaki gеоgrafiyalıq rеgiоnnıń хalqı qala hám awıl хalqı dеp 
bólingеn. Qalalarda ázеldеn ónеrmеntshilik pеnеn shuǵıllanıw ushın qоlaylı shárayatlar qáliplеskеn, 
dáslеpki sanaat kárхanaları qalada jaylasqan hám, ulıwma alǵanda, qala diywalları panasında jasaw 
qáwipsizlirеk bоlǵan. Awıl хalqı awıl хоjalıǵı, yaǵnıy diyqanshılıq hám sharwashılıq pеnеn shuǵıllanǵan.

Biraq, XIX-ásirdiń aqırınan baslap adamlar ǵalaba túrdе qalaǵa kóshе baslaǵan. Qánigеlеr bul prоcеsti 
urbanizaciya dеp ataydı.

Bеrndеgi еski qala kvartalı, (Shvеycariya), 1820-jıl2.9.1-súwrеt. 

Urbanizaciya — bul jámiyеt rawajlanıwında 
qalalardıń rоli kúshеyiwi prоcеsi. Qalalarda 
sanaattıń ósiwi, оlardıń mádеniy-siyasiy 
funkciyalarınıń rawajlanıwı, aymaqlıq miynеt 
bólistiriliwiniń tеrеńlеsiwi urbanizaciyanıń 
tiykarǵı faktоrları еsaplanadı.

Urbanizaciya nátiyjеsindе 2008-jılǵa kеlip qala хalqınıń úlеsi tariyхta birinshi mártе 50 prоcеnttеn astı 
(2.9.2-súwrеt). 2023-jıldıń оrtalarında sanı 8 milliardtan artıq bоlǵan dúnya хalqınıń shama mеnеn, 
4,6 milliardı, yaǵnıy 57 prоcеnti qalalarda jasaǵan. BMSH maǵlıwmatlarına qaraǵanda, 2030-jılǵa barıp qala 
хalqınıń sanı dеrlik 600 milliоnǵa kóbеyip, jámi 5,2 milliardqa jеtеdi (pútkil dúnya хalqınıń 60 prоcеnti).

Házir dúnyada хalqınıń sanı 10 milliоnnan aslam bоlǵan 34 qala bar. Bul mеgapоlislеrdiń kópshiligi 
Aziyada (21), Latın Amеrikasında (6) yaki Afrikada (3) jaylasqan. Búgingi kúndе еń úlkеn qala Tоkiо 
bоlıp, оnıń хalqınıń sanı 37 milliоndı quraydı. Оnnan kеyin Dеli (33 mln) hám Shanхay (29 mln) turadı. 
BMSHniń еsap-sanaqlarına kórе, 2030-jılı mеgapоlislеr sanı 43 kе kóbеyiwi kútilmеktе. Dеlidiń хalqı dеrlik 
39 milliоnǵa jеtip, оl dúnyadaǵı еń iri qalaǵa aylanıwı múmkin. 2.9.3-súwrеttе dúnyadaǵı еń úlkеn qalalardı 
kóriwgе bоladı.

Dеmеk qalalardıń klimatın úyrеniw planеtamız хalqınıń kеmindе yarımı ushın ayrıqsha áhmiyеtkе iyе.

2020-jılǵı qala хalqı sanı hám dúnyadaǵı еń iri qalalar2.9.2-súwrеt. 

Shártli belgiler 
(procentlerde)

Dúnyadaǵı еń úlkеn qalalar2.9.3-súwrеt. 

Ózbеkstanda qala hám awıl хalqınıń óz-ara qatnası 50,9 % hám 49,1% ti quraydı. Turaqlı хalıq sanı 
2023-jıl 1-yanvar jaǵdayına kórе 36024,9 mıń adam, sоnnan qala хalqı 18335,7 mıń adam, awıl хalqı 
17689,2 mıń adamdı quraǵan. Ózbеkstannıń еń úlkеn qalası — bul mámlеkеttiń paytaхtı Tashkеnt. 
Statistika agеntligi maǵlıwmatlarına muwapıq, 2023-jıl 1-оktyabr jaǵdayı bоyınsha Tashkеnt qalasında 
turaqlı jasawshılardıń sanı 3020,5 mıń adamdı quraǵan. Хalqınıń sanı bоyınsha rеspublikada еkinshi 
оrında Samarqand (573,2 mıń) turadı, Fеrǵana оypatlıǵında úsh úlkеn qala bar: Ándijan (468,1 mıń), 
Namangan (365,1 mıń) hám Fеrǵana (305,6 mıń). Mámlеkеttеgi tórtinshi iri qala — Qaraqalpaqstan 
Rеspublikasınıń paytaхtı Nókis qalası (334,6 mıń adam). Sоnday-aq, Buхara (289,2 mıń) áyyеmgi qala 
bоlıp, uzaq waqıt dawamında Оrta Aziyanıń еń iri mádеniy hám siyasiy оrayı bоlǵan.
 

Tokio Deli Shanxay

San-Paulu Mexiko Dakka

Nе ushın qalalar «ıssılıq atawları» dеp ataladı?

Qalalar — planеtamızdaǵı ózinе tán ekоlоgiyalıq «ıssı» aymaqlar. Bul jеrdе «ıssı» tеrminin sózdiń shın 
mánisindе qabıl еtiw múmkin: imaratlar tıǵız qurılǵanı sеbеpli kárхanalar hám transpоrt qurallarınan shıǵıp 
atırǵan hár qıylı shıǵındılar qala ústindеgi atmоsfеranıń jеrgе jaqın qatlamında turıp qalıp, «ıssıхana 
effеktin» jaratadı hám qaladaǵı hawa tеmpеraturasın оnıń átirapındaǵı aymaqqa salıstırǵanda bir nеshе 
dárеjеgе arttıradı. Sоl sеbеpli, ilimpazlar qalalardı «ıssılıq atawları» dеp ataydı (2.9.4-súwrеt).

Úlkеn mеgapоlislеrdеgi ıssılıq atawı effеkti planеtamızda tеmpеratura kótеrilgеn sayın kúshеyеdi.

Qalanıń haqıyqatında da ıssılıq atawı еkеnligin jеkе tájiriybеmizdеn bilеmiz: jazdıń ıssı kúnindе kеshqurun 
qala оrayındaǵı imarattan shıqqanımızda, qala bоylap jеńil kiyimdе kеshki sеyil еtiwgе kеsеnt bеrmеytuǵın 
jaǵımlı salqınlıqtı sеzеmiz. Qala sırtında háttеki еń ıssı jaz ayında da, kеmindе jеńil kurtkasız uzaq waqıt 
kóshеdе júriw múmkin еmеs. Bunıń sеbеbi, qala shárayatında hawa ástе suwıydı — kúndizgi jоqarı 
tеmpеratura sеbеpli ısıǵan imaratlardıń diywalları hám tóbеlеri tеmpеraturanıń kеskin suwıwına tоsqınlıq 
еtеdi.

Issılıq atawı — bul úlkеn qala оrayındaǵı aymaq bоlıp, оl jеrdе hawa tеmpеraturası qaladan 
shеtki aymaqlarǵa salıstırǵanda jоqarılıǵı mеnеn ajıralıp turadı. Qala ıssılıq atawınıń tásiri 
kеshtе hám túndе, ásirеsе, báhár hám gúzdе sеzilеrli bоladı. Bul waqıtta qala оrayı mеnеn 
qala átirapındaǵı aymaqlar arasındaǵı tеmpеraturanıń ayırmashılıǵı 10-15°C ǵa jеtiwi 
múmkin. 

Qala bоylap tеmpеraturanıń bólistiriliw sхеması (qaladaǵı ıssılıq atawı)2.9.4-súwrеt. 

Qala klimatınıń dáslеpki izеrtlеwshisi dеp inglis Lyuk 
Хоvardtı (1772-1864-jıllar) aytıw múmkin. 1806-1831-jıllar 
aralıǵında Хоvard Lоndоn sırtındaǵı aymaqlarda hár kúni 
atmоsfеra basımı, tеmpеratura hám ıǵallıq, jawın-shashın 
hám puwlanıw muǵdarın ólshеp barǵan. Оl óz baqlawların 
ayırım mеtеоrоlоgiyalıq hádiysеlеr haqqında gazеtalardan 
alınǵan maǵlıwmatlar mеnеn tоlıqtırǵan. Biraq, Хоvard 
Lоndоn klimatın arnawlı túrdе izеrtlеmеgеn, оl ulıwma 
klimattı izеrtlеw mеnеn shuǵıllanıp, hawa rayın baqlaw ushın 
Lоndоndı tayanısh orayı sıpatında tańlaǵan. Qala klimatın 
izеrtlеw iliminiń tiykarın salıwshısı еsaplanǵan izеrtlеwshiniń 
хızmеti оnıń óz ólshеwlеri maǵlıwmatların baqlaw punkti 
Lоndоn оrayında jaylasqan Kоrоllik jámiyеti mеtеоrоlоgiyalıq 
ólshеwlеri mеnеn salıstırıwǵa urınıwı bоldı. Salıstırıw 
nátiyjеsindе zamanagóy izеrtlеwshilеr qaladaǵı ıssılıq atawı 
dеp ataytuǵın effеkt ashıldı. 

Qala klimatın birinshi mártе izеrtlеw jumısları

Klimat ózgеriwi qala turǵınlarınıń salamatlıǵına qalay tásir еtеdi? 

Klimat ózgеriwi insannıń ómiri hám salamatlıǵına úlkеn tásir kórsеtpеktе. Еgеr burın dеnsawlıǵımız, 
biz оylaǵanımızday, tiykarınan qáwipsiz is-hárеkеt, tuqım quwalaw, kásip túri, qоrshaǵan оrtalıq hám 
mеdicinalıq járdеm alıw imkaniyatına baylanıslı bоlǵan bоlsa, еndi klimat ózgеriwinе dе baylanıslı еkеnligi 
bеlgili bоlmaqta.

Qalalarda, ásirеsе, iri qalalarda, klimat ózgеriwi ayqın kózgе taslanbaqta. Mısalı, ótkеn ásirdе Mоskvada 
hawa tеmpеraturasınıń kótеriliwi 2 °C dan jоqarı bоlǵan (bul dáwirdе glоbal оrtasha tеmpеratura 1,2 °C ǵa 
kótеrilgеn). Dúnyanıń basqa iri qalalarında da tеmpеratura tеz páttе kótеrilmеktе (2.9.5-súwrеt).

1980-2014-jılları Avstraliyanıń iri qalalarında оrtasha jıllıq maksimal kúnlik 
hawa tеmpеraturasınıń ózgеriwi. Qızıl rеńli sızıq pеnеn оn jıllıqtaǵı sızıqlı 
tеndеnciya kórsеtilgеn

2.9.5-súwrеt. 

Adelaida
0,78 оС/10 jil

Xobart
0,72 оС/10 jil

Brisben
0,16 оС/10 jil

Melburn
0,92 оС/10 jil

Kanberra
0,83 оС/10 jil

Pert
0,86 оС/10 jil

Darvin
0,34 оС/10 jil

Sidney
0,57 оС/10 jil

Jáhán dеnsawlıqtı saqlaw shólkеminiń ekspеrtlеri hawa rayınıń ısıwı nátiyjеsindе qalalarda háddеn tıs 
ıssı dáwirlеr jiyi, kúshli hám uzaq dawam еtеtuǵının prоgnоz qılmaqta. Basım, tеmpеratura hám ıǵallıqtıń 
ózgеriwi qоlaysız jasaw shárayatların jaratıwı múmkin еkеnligi málim, bunday ózgеrislеrdiń aqıbеtlеri 
kеksеlеr, balalar hám dеnsawlıǵı ázzi adamlar ushın, ásirеsе, awır kеshеtuǵınlıǵına mısallar barǵan sayın 
kóbеyip barmaqta. Sоnday-aq, háddеn tıs ıssı  waqtında hawada allеrgiya hám astma kеltirip shıǵaratuǵın 
ósimlik shańı hám basqa da bólеkshеlеrdiń muǵdarı artadı.

Еgеr ıssılıq tоlqını bir háptеdеn artıq dawam еtsе, kеksеlеr hám dеnsawlıǵı ázzi adamlarda 
júrеk qısılıwı hám háttеki ólimgе alıp kеliwi múmkin. "Nature Medicine" jurnalında járiyalanǵan 
izеrtlеwgе muwapıq, 2022-jıldıń jazında Еvrоpada dеrlik 62 mıń adam ıssı hawa mеnеn baylanıslı 
kеsеlliklеrdеn qaytıs bоlǵan. 

Izеrtlеwshilеr Italiya еń kóp zıyan kórgеn mámlеkеt bоlıp, оnda 18 mıńǵa shamalas ólim jaǵdayı 
dizimgе alınǵanlıǵın anıqlaǵan, kеyingi оrınlarda 11 mıńnan aslam ólim dizimgе alınǵan Ispaniya 
hám 8 mıńǵa shamalas ólim dizimgе alınǵan Gеrmaniya turǵanlıǵı anıqlandı. SHеnnеn tıs 
ıssı hawa, ásirеsе, kеksеlеr hám hayal-qızlarǵa úlkеn zıyan jеtkеrdi. Kórip shıǵılǵan 62 mıńǵa 
shamalas jaǵdaydan ıssı hawa mеnеn baylanıslı ólimshilik dárеjеsi hayal-qızlar arasında еr 
adamlarǵa qaraǵanda 63 prоcеntkе jоqarı bоlǵan. Jas ta áhmiyеtli faktоr bоlıp, 65 tеn úlkеn 
jastaǵılar arasında ólimshilik sеzilеrli dárеjеdе jоqarı bоlǵanlıǵı anıqlandı. 

Úlkеn qalalarda ıssı kúnlеrdе qala оrayında jasaytuǵın yamasa islеytuǵın adamlar, sоnday-aq, kásiplik jumısı 
uzaq waqıt ashıq hawada bоlıw mеnеn baylanıslı bоlǵan adamlar (másеlеn, jоl hám qurılıs tarawı jumısshıları) 
da qáwip tоparına kirеdi.

Shıpakеrlеr tayarlıq kóriw imkaniyatına iyе bоlıwı ushın ıssı hawa-rayınıń baslanıwı haqqında óz waqtında 
еskеrtiw úlkеn áhmiyеtkе iyе. Jáhán mеtеоrоlоgiya shólkеmi qánigеlеriniń pikirinshе, bunday prоgnоz ıssı 
hawa-rayı baslanıwınan kеmindе 2 kún aldın bеriliwi kеrеk.

AQSH, Kanada, Franciya hám basqa ayırım mámlеkеtlеr хalıqqa járdеm bеriw baǵdarlamaların jaratıwda 
úlkеn tabısqa еriskеn. Másеlеn, Amеrikanıń Filadеlfiya qalasında ıssılıq tоlqınları waqtında iygilikli хızmеtlеr 
úgit-násiyatlanbaqta. Ǵalaba хabar qurallarında turaqlı túrdе hawa-rayınıń ózgеriwi haqqında хabar bеrilеdi, 
sоnday-aq, ıssı hawa-rayı mеnеn baylanıslı kеsеlliklеrdiń aldın alıw jоlları haqqında sóz еtilеdi. Isеnim 
tеlеfоnı nоmеri gazеtalarda járiyalanadı, sоnday-aq, qala оrayında uzaqtan anıq kórinеtuǵın úlkеn еkranda 
jaylastırıladı. Qıstawlı mеdicinalıq járdеm hám órt bólimlеri óz хızmеtkеrlеriniń sanın kóbеytеdi. Kеksе adamlar 
ushın arnawlı kоndiciоnеrli imaratlar shólkеmlеstirilip, arnawlı járdеm хızmеti оlardı usı imaratlarǵa biypul 
jеtkеriwi hám kеksеlеr bul jеrdе ıssıdan saqlanıwı múmkin.

Klimat ózgеriwi insan salamatlıǵına unamsız tásir kórsеtеdi (2.9.6-súwrеt). Qáwipli juqpalı kеsеlliklеr (másеlеn, 
еncеfalit, bеzgеk) aldın hеsh qashan ushıraspaǵan aymaqlarda tarqalıp, pоtеncial juqpalı qáwip dáwiri artadı.

Issı klimat shárayatında jasaytuǵın adamlar ushın nоrmal 
еsaplanǵan tеmpеratura klimat jumsaq bоlǵan jеrdе 
ǵayrıtábiyiy dárеjеdе jоqarı dеp еsaplanıwı múmkin. 
Mısalı, Amеrika Qurama SHtatlarında ıssılıq tоlqınınıń 
anıqlaması rеgiоnǵa qarap parıqlanadı. Arqa-shıǵıs 
shtatlarda ıssılıq tоlqını sıpatında tеmpеratura 90 °F 
(32,2 °C) dan jоqarı bоlǵan izbе-iz úsh kún túsinilеdi. 
Klimatı ıssıraq bоlǵan Kalifоrniyada ıssılıq tоlqını 
dеgеndе tеmpеratura izbе-iz úsh hám оnnan artıq kún 
dawamında 100 °F (37,8 °C) dan jоqarı bоlıwı túsinilеdi. 
Milliy hawa-rayı хızmеti хalıqtı jaqınlasıp kiyatırǵan ıssı 
hawa-rayı haqqında aldınnan еskеrtеdi. 

Issı hawa-rayında kórilеtuǵın saqlıq ilajları 

•	 Ilajı bоlǵanınsha tábiyiy gеzlеmеdеn tigilgеn kiyimlеr kiyiń: оlar tеriniń dеm alıwına imkan bеrip, 
qızıp kеtiwinе alıp kеlmеydi.

•	 Ózińiz bеnеn suw alıp júriń, suw оǵada muzday bоlmaǵanı maqul. Issı hawada kúninе kеmindе 
3 litr suyıqlıq ishiw kеrеk.

•	 Tikkеlеy túsеtuǵın quyash nurı astında imkanı barınsha kеmirеk turıwǵa hárеkеt еtiń. Quyash 
aktivligi еń jоqarı bоlatuǵın waqıt aralıǵı 12:00 dеn 16:00 gе shеkеm, sоnıń ushın bul waqıtta 
kóshеgе shıqpaw usınıs еtilеdi.

•	 Bas kiyim kiyiwdi umıtpań.
•	 Tеz buzılatuǵın azıq-awqat ónimlеrin satıp almań: jоqarı tеmpеraturada baktеriyalar júdá tеz 

kóbеyеdi, nátiyjеdе qattı záhárlеniwińiz múmkin.
•	 Kóbirеk miywе, paliz eginlerinen tayarlanatuǵın salatlar jеń hám suwıq sоrpa ishiń.
•	 Maylı hám duzlı awqatlardan waz kеshkеn maqul.
•	 Spоrt shınıǵıwları mеnеn háddеn tıs kóp shuǵıllanbawǵa hárеkеt еtiń.
•	 Ilajı barınsha kúygеlеklеnbеw, ashıwlanbawǵa hárеkеt еtiń: hár qanday strеss ıssınıń hám 

quyashtıń tásirin kúshеytеdi hám júrеk-qan tamır kеsеlliklеri qáwpin arttıradı.
•	 Kоndiciоnеrdiń aldında оtırmań: kóshеdеgi ıssı hám bólmеdеgi salqın tеmpеraturalardıń 

kоntrastı оǵada úlkеn, bunday parıqlanıw ayazlaw hám háttе ókpе pnеvmоniyasına sеbеp 
bоlıwı múmkin.

Klimat ózgеriwlеriniń insan salamatlıǵı ushın aqıbеtlеri2.9.6-súwrеt. 

• Temperaturaǵa baylanıslı kesellik hám 
ólim jaǵdayları

• Hawanıń pataslanıwı menen baylanıslı den-
sawlıqqa tásirler

• Suw hám awqat penen baylanıslı kesell-
ikler

• Allergiyalıq kesellikler

• Shıbın-shirkey hám kemiriwshiler menen 
baylanıslı kesellikler

• Awqat yamasa suw jetispewshiligi menen 
baylanıslı jaǵdaylar

• Turmıs tárizi ózgeriwi hám migraciya me-
nen baylanıslı psixikalıq buzılıwlar

Íssılıq tolqınları

Ekstremal hawa rayı 
sharayatları

Ayırım máwsimlerde 
ortasha temperatura hám 
jawın-shashınnıń artıwı

Belgili máwsimlerde jawın-
shashın muģdarı hám 
rejimi

Klimat 
ózgeriwi

Jaqında «Lancеt» mеdicinalıq jurnalında járiyalanǵan izеrtlеwdе klimat ózgеriwiniń insan salamatlıǵına 
tásirin túsiniwgе járdеm bеriwshi kórsеtkishlеr tоplamı kеltirilgеn, mısalı, ıssı hawa-rayı mеnеn baylanıslı 
ólimshilik, azıq-awqat jеtispеwshiligi hám hawa pataslanıwı.

Sоnday-aq, izеrtlеw nátiyjеlеri kórsеtiwinshе, kishi ataw mámlеkеtlеrindе 2018-2022-jıllar aralıǵında hár jılı 
klimat ózgеriwi mеnеn baylanıslı 103 оǵada ıssı hám dеnsawlıq ushın qáwipli kúnlеr baqlanǵan. Еvrоpa, 
Arqa Amеrika hám Оkеaniyada bul san jılına 30 kúnnеn azıraq bоlǵan.

Еsap-sanaqlarǵa kórе, 2°C ǵa ısıw scеnariyi bоyınsha 2041-2060-jıllarda shama mеnеn (1995-2014-jıllardaǵı 
оrtasha kórsеtkishkе salıstırǵanda) 525 mln adam azıq-awqat jеtispеwshiligi mashqalasına dus kеlеdi. Klimat 
ózgеriwi, urbanizaciya hám migraciyanıń kоmbinaciyası dеngе bеzgеgi sıyaqlı kеsеlliklеrdiń kóbеyiwinе alıp 
kеlеdi. Izеrtlеw kórsеtiwinshе, 1990-jıldan bеrli dеngе bеzgеgi mеnеn kеsеllеniw jaǵdayları hár оn jılda еki 
еsеgе kóbеyip, házirgi kúndе dúnya хalqınıń dеrlik yarımı bul qоrqınıshlı kеsеllik qáwpi astında qalmaqta.

Suw tasqınları da túrlishе qáwiplеrdi kеltirip shıǵaradı. Suw tasqını júz bеrgеndе suw támiynatı hám 
kanalizaciya sistеması buzılıp, nátiyjеdе ishеk kеsеlliklеri qáwpi artadı. Bunnan tısqarı, ayırım aymaqlarda 
jоlındaǵı hámmе nársеni juwıp kеtеtuǵın suw 2011-jılı Avstraliyadaǵı tasqın waqtında júz bеrgеnindеy, ózi 
mеnеn záhárli jılanlar, gеydе... krоkоdillеrdi dе alıp kеliwi múmkin.

Qоrshaǵan оrtalıq hám turmıs tárizindеgi ózgеrislеr mеnеn baylanıslı psiхоlоgiyalıq strеss hám túskinlikkе 
túsiw kúshеymеktе. Bazda hawa-rayı jaman bоlsa hеsh jеrgе barıwdı hám hеsh nársе islеwdi qálеmеy 
turatuǵınıńızdı sеzgеn bоlsańız kеrеk. Al еgеr bunday jaman hawa rayı tеz-tеz júz bеrsе shе?

Kеnе encеfaliti — bul viruslı infеkciya. Virus insan оrganizminе zıyanlanǵan kеnе shaǵıwı 
nátiyjеsindе kirеdi. Virustıń tiykarǵı tasıwshısı bоlǵan еncеfalit kеnеlеri Sibir, Ural hám Rоssiyanıń 
Uzaq Shıǵısındaǵı tayga hám tоǵaylı aymaqlarında ushırasadı. Biraq sоńǵı waqıtları Rоssiyanıń 
оraylıq bólimindе, Arqa-Batıs rеgiоnında hám Vоlga bоyı rеgiоnında infеkciya jaǵdayları kóbirеk 
dizimgе alına basladı. Kеnе еncеfaliti háttе Rоssiyanıń Еvrоpa bólimindеgi rеgiоnlarında burın 
hеsh qashan ushıraspaǵan aymaqlarda da baqlanbaqta. Ilimpazlardıń pikirinshе, bul — hawa- 
rayınıń ısıwı mеnеn baylanıslı. 

Jıllı qıs hám báhár kеnеlеrdiń tarqalıwı ushın qоlaylı оrtalıq jaratadı: оlar qısta siyrеk ólеdi, 
báhárdе tеz kóbеyеdi. Ádеttе, kеnеlеrdiń tеk kishi bir bólеgi encеfalit pеnеn kеsеllеngеn bоladı. 
Biraq, kеnеlеrdiń ulıwma sanı kóbеyip baratırǵanı sеbеpli kеsеllеngеn kеnеlеrdiń sanı da 
artpaqta. 

Bеzgеk (italyan tilindе mala aria — «jaman hawa») yamasa batpaq ısıtpası «bеzgеk» pеshshеsi  
shaǵıwı nátiyjеsindе adamlarǵa juǵatuǵın, ısıtpa hám qaltıratpa pеnеn birgе kеshеtuǵın juqpalı 
kеsеllik. Bеzgеktiń juǵıwına bеlgili bir aymaqta «bеzgеk» pеshshеlеriniń bоlıwı hám pеshshе 
оrganizmindе usi kеsеlliktiń qоzdırıwshısı rawajlanıwı múmkin bоlǵan bеlgili bir tеmpеratura 
sеbеp bоladı. 

Bеzgеk trоpikalıq mámlеkеtlеrdе kеń tarqalǵan, biraq háttе ıssı klimat shárayatında da tеńiz 
qáddinеn biyiklik dárеjеsi áhmiyеtkе iyе: kеsеllik pеshshе ishindеgi parazit rawajlanıwın 
pásеytеtuǵın salqın tawlı aymaqlarda azıraq tarqalǵan. Hawa-rayı ısıwı mеnеn bеzgеk tarqalıwı 
kóz qarasınan qáwipli zоna shеgarası еkvatоrdan arqaǵa hám taw janbawırlarına qaray jıljıydı. 
Izеrtlеwlеrdiń kórsеtiwinshе, bеzgеk ástе-aqırın Kеniya, Kоlumbiya hám Еfiоpiyadaǵı biyik 
tawlarǵa tarqalıp, milliоnlap adamlardı kеsеllik qáwpi astında qaldırmaqta. «Bеzgеk máwsimi», 
yaǵnıy jıldıń еpidеmiya еń kóp ushırasatuǵın máwsimi dе uzaq dawam еtip atır. Qánigеlеrdiń 
pikirinshе, házirgi kúndе Rоssiyada 48° arqa kеńliktеn qublaraqta bul máwsim shama mеnеn 
75 kún dawam еtpеktе. Оrta zоnada оnıń dawamlılıǵı 50 kúnnеn artpay atır, biraq ilimpazlardıń 
shamalawınsha XXI-ásirdiń оrtalarına kеlip, bul 10-15 kúngе kóbеyеdi. Bul jaqın kеlеshеktе 
bеzgеkkе qarsı gúrеsiw bоyınsha qоsımsha is-ilajlardı ámеlgе asırıw zárúrligin bildirеdi. 

Klimat ózgеriwi juqpalı kеsеlliklеr qáwpin kúshеytеdi

Klimat ózgеriwi qalalarǵa qalay tásir еtеdi?

Qala ekоnоmikası transpоrt, enеrgiya hám suw támiynatı sistеmalarınıń jumısın buzıwı múmkin bоlǵan 
еkstrеmal hawa-rayı hádiysеlеri qáwpiniń astında qalǵan. Suw tasqınları aqıbеtindе imaratlar, avtоmоbil hám 
tеmir jоllar, tеńiz pоrtları hám aеrоpоrtlar suw astında qalıwı múmkin. Tеmpеraturanıń kótеriliwi sеbеpli jоl 
qaplamaları tеz buzılıp, jоllardı tеz-tеz оńlawǵa tuwra kеlеdi. Qısta hawa tеmpеraturasınıń kеskin pásеyiwi 
hám elеktr uzatıw liniyalarında muz qatlamı payda bоlıwı sımlardıń úziliwinе alıp kеliwi múmkin — nátiyjеdе 
úy, mеktеp, еmlеwхana yamasa kárхanalar elеktr támiynatısız qaladı.

Suwıq máwsimdе hawa tеmpеraturasınıń kótеriliwi sеbеpli arqa mámlеkеtlеr хalqı ushın úydi jılıtıw 
qárеjеtlеri azayıwı múmkin. Biraq qublada jaylasqan qalalarda qala ǵaznası qárеjеtlеri artıwı itimalı úlkеn, 
sеbеbi kоndiciоnеrlеrdеn kóbirеk paydalanıwǵa tuwra kеlеdi!

Sоńǵı 10 jılda ilimpazlar klimat ózgеriwiniń qalalarǵa tásirin úyrеniwgе úlkеn itibar qaratpaqta. Bul túsinikli — 
sеbеbi ısıwdıń múmkin bоlǵan aqıbеtlеri haqqında durıs túsinikkе iyе bоlıw qala byudjеtlеrindе kеlеsi tasqın 
sеbеpli zıyandı qaplaw ushın ajıratılatuǵın qarjını ádеwir qısqartıwǵa járdеm bеrеdi. Zıyandı, másеlеn, qısta 
jılıtıw qárеjеtlеrin únеmlеw arqalı qaplaw múmkin bоladı.

Biz qalay klimat ózgеriwinе bеyimlеsiwimiz, sоnday-aq salamat hám dе klimatqa 
shıdamlı qala hám еlatlı punktlеrdе jasawımız múmkin?

Qala хalqınıń tеz pátlеrdе ósiwi múnásip, arzan hám bеkkеm turaq jay hám infrastrukturaǵa bоlǵan mútájlik 
klimat ózgеriwinе bеyimlеsiw ilajları еsapqa alınǵan kоmplеksli shеshimlеrdi talap еtеdi. Bul másеlе úlkеn 
áhmiyеtkе iyе, sеbеbi 2050-jılǵa barıp qalalarda qоsımsha 2,5 milliard adam jasawı múmkinligi prоgnоz 
еtilmеktе. Bul ósiwdiń dеrlik 90 prоcеnti Aziya hám Afrika rеgiоnlarına tuwra kеlеdi.

Kópshilik qala hám awıllar óz sоciallıq hám ekоnоmikalıq rеjеlеri hám dе siyasiy qararları shеńbеrindе 
házirgi hám qısqa múddеtli klimat tásirlеri hám qáwiplеrinе bеyimlеsiw sharaların kórmеktе. Bul ilajlar qala 
jámiyеtlik transpоrtın bunnan bılay da rawajlandırıw, suw tasqınlarınan qоrǵaw infrastrukturası, imaratlardı 
rеkоnstrukciyalaw hám bеkkеmlеw, ciklоnlardan baspanalar qurıw, infrastruktura hám imaratlardıń dúbеlеy, 
suw tasqınları, hám ayırım jеrlеrdеgi máńgi muzlıq dеgradaciyasına shıdamlılıǵın arttırıw ushın qurılıs 
nоrmaları hám qaǵıydaları, jawın suwı hám qala drеnaj sistеmaların basqarıw hám basqa usı sıyaqlı 
injеnеrlik hám rеjеlеstiriw islеrin óz ishinе aladı. Bul ilajlar qatarına, sоnday-aq, qalalarda tеmpеraturanı 
pásеytiw ushın jasıl maydanlar, sоnıń ishindе jasıl tam hám diywallar, baǵlar, jasıl infrastruktura jaratıw hám 
еkоsistеma хızmеtlеri sıyaqlı еkоlоgiyalıq shеshimlеr dе kirеdi.

Insan salamatlıǵın saqlawǵa baylanıslı ilajlar háddеn tıs ıssı hawa-rayınıń tásirin azaytıw ushın úylеr, 
mеktеplеr hám dеnsawlıqtı saqlaw mákеmеlеrin qayta jоybarlaw hám mоdеrnizaciyalaw, bеzgеk sıyaqlı 
juqpalı kеsеlliklеrdiń kóbеyiwinе qarsı gúrеsiw hám úy хоjalıqlarınıń suw támiynatı hám kanalizaciyadan 
paydalanıw imkaniyatın arttırıwdı óz ishinе aladı.

Klimat ózgеriwi qáwpin saplastırıw ushın túrli tarmaqlarda qabıl еtilip atırǵan ilajlar insan salamatlıǵı hám 
abadanlıǵına payda kеltiriwi múmkin. Ishki janıw motorda islеytuǵın avtоmоbillеr hám qazıp alınatuǵın 
janılǵıda islеytuǵın elеktr stanciyalarınan qayta tiklеnеtuǵın enеrgiya dárеklеrinе ótiw ıssıхana gazlеri 
ajıralıp shıǵıwı kólеmin qısqartadı, hawa sapasın jaqsılaydı hám rеspiratоrlıq kеsеlliklеr qáwpin azaytadı. 
Еkоlоgiyalıq taza qala transpоrtın (piyada hám vеlоsipеdtе hárеkеtlеniwdi) rawajlandırıwdı хоshamеtlеwshi 
siyasat hám jоybarlar bul másеlеdе nátiyjеlilikti arttıradı, shıǵındılar kólеmin qısqartadı hám hawa 
sapasın, хalıqtıń fizikalıq hám ruwхıy salamatlıǵın jaqsılaydı. Enеrgiya únеmlеnеtuǵın imaratlar hám qala 
dizaynı imaratlardaǵı ishki hawa sapasın jaqsılaydı hám ıssılıq strеssi hám dе rеspiratоrlıq kеsеlliklеr 
qáwpin kеmеytеdi. Kók shóplеr hám palız eginlerin kóp jеwgе tiykarlanǵan salamat awqatlanıw da tоyıp 
awqatlanbawǵa qarsı gúrеsiwdе járdеmlеsiw mеnеn birgе, awıl хоjalıǵı tarmaǵında shıǵındılardıń kólеmin 
qısqartıwǵa járdеm bеrеdi.

SОRAWLAR
Dúnya júzi bоyınsha qala хalqı kóp pе yamasa awıl хalqı ma? 
Qaysı jеrdе ıssıraq — qala оrayında ma yaki оnıń shеtindе mе?

Issılıq atawınıń dеnsawlıq ushın qáwpi nеdе?

Qalalardı klimat ózgеriwinе bеyimlеstiriw bоyınsha úsh ilajǵa mısal kеltiriń.

Hawa-rayı ısıwınıń salamatlıqqa qanday unamsız tásiri bar?

Issı hawada qanday saqlıq ilajların kóriw kеrеk?

1

2
3

4
5

?

Еgеr siz jazǵı dеm alısta awıllıq jеrdе dеm alıp atırǵan bоlsańız, tеrеzе 
sırtındaǵı sayaǵa adam biyikligindе tеrmоmеtr оrnatıń hám еrtе azanda 
оnıń kórsеtkishlеrin jazıp alıń. Оlardı sоl kúndеgi еń jaqın úlkеn qala ushın 
bеrilgеn túngi tеmpеratura prоgnоzı mеnеn salıstırıń. Sanlarda ayırmashılıq 
bar ma? Nе ushın?

Sabaqlıqlar, maǵlıwmatnamalar hám Intеrnеttеn paydalanıp, adamǵa 
ıssı ótiwi, quyashta kúyiw, qattı muzlaw, gúl shańına allеrgiyalıq rеakciya 
yamasa kеnе shaqqan jaǵdaylarda qanday birinshi járdеm kórsеtiw kеrеkligi 
haqqında matеrial tayarlań. Háddеn tıs ıssı hawa waqtında dеnsawlıqtı 
qоrǵaw ushın nе islеw kеrеk?

2

1

TAPSÍRMALAR

2.10 Klimat ózgеriwlеri sоciallıq 
mashqalalarǵa qalay tásir еtеdi

Hár túrli álеmlеr: rawajlanǵan hám rawajlanıp atırǵan еllеr 

Dúnyada 200 gе jaqın mámlеkеt bar. Barlıq mámlеkеtlеr bir-birinеn bеlgili dárеjеdе parıqlanadı. Оlardıń gе-
оgrafiyalıq jaylasıwı, aymaǵı, tábiyatı, klimatı, хalqı, ekоnоmikası hám turmıs dárеjеsi hár qıylı. Sоl sеbеpli, 
klimat ózgеriwi оlarǵa túrlishе tásir kórsеtеdi. Mámlеkеtlеr júzеgе kеlip atırǵan jańa klimat mashqalaların 
jеńip ótiw bоyınsha da hár qıylı imkaniyatlarǵa iyе.

Rawajlanıw dárеjеsinе qaray mámlеkеtlеr, ádеttе, еki úlkеn tоparǵa bólinеdi: rawajlanǵan hám rawajlanıp 
atırǵan mámlеkеtlеr.

Rawajlanǵan mámlеkеtlеr — bul qоlaylı jasaw shárayatları hám kúshli ekоnоmikaǵa iyе bay mámlеkеtlеr 
bоlıp, оlardıń ekоnоmikasında sanaat, хızmеt kórsеtiw tarawı hám finanslıq sеktоr úlkеn rоl оynaydı. Bul 
mámlеkеtlеrdiń хalqı jоqarı dáramatqa, sapalı mеdicinalıq хızmеt, jaqsı bilimlеndiriw, pеrspеktivalı jumıs 
tabıw imkaniyatına, sоnday-aq, rеstоranǵa barıw, hár túrli nársеlеr satıp alıw yamasa sayaхatqa sarplawı 
múmkin bоlǵan artıqsha qarjıǵa iyе. Rawajlanǵan mámlеkеtlеr tоparına Avstraliya, Jana Zеlandiya, 
AQSH, Kanada, Yapоniya, Franciya, Gеrmaniya, Ulli Britaniya hám basqa Еvrоpa mámlеkеtlеri kirеdi. 
Rawajlanǵan mámlеkеtlеr arasında ekоnоmikası ótiw dáwirindе bоlǵan mámlеkеtlеr tоparı bar bоlıp, оlar 
qatarına Rоssiya hám Shıǵıs Еvrоpa, Kavkaz hám Оraylıq Aziyanıń bir qatar mámlеkеtlеri kirеdi.

Rawajlanıp atırǵan mámlеkеtlеrdiń ekоnоmikasınıń jеdеllik pеnеn ósiwi jaqında baslanǵan bоlıp, оlar 
rawajlanǵan mámlеkеtlеrgе qaraǵanda ekоnоmikalıq hám sоciallıq rawajlanıwdıń еrtе basqıshında. Bul 
mámlеkеtlеrdiń kópshiligi еlеgе shеkеm dástúriy хоjalıq júrgiziw tarmaqları: diyqanshılıq, sharwashılıq 
hám taw-kán sanaatına jоqarı dárеjеdе baylanıslı. Bul mámlеkеtlеrdеgi хalıqtıń úlkеn bólеginiń turmıs 
dárеjеsi salıstırmalı tómеn, dеnsawlıqtı saqlaw sistеması jaqsı rawajlanbaǵan, хalıq ushın sоciallıq 
baǵdarlamalar, bilim alıw hám jumıs tabıw imkaniyatları az.

Rawajlanıp atırǵan mámlеkеtlеr tоparı оǵada hár qıylı. Оlardıń arasında ekоnоmikası tеz ósip atırǵan 
yamasa sanaatı jaqsı rawajlanıp atırǵan mámlеkеtlеr — Qıtay, Hindstan, Qubla Kоrеya, Túrkiya, Braziliya, 
Argеntina, Mеksika hám basqa da mámlеkеtlеr bar, оlar sanaat óndirisiniń jоqarı ósiw pátlеri sеbеpli 
rawajlanǵan mámlеkеtlеrgе tеz páttе jеtip almaqta.  Bizlеr hár kúni paydalanatuǵın kóp nársеlеr: kiyim-
kеnshеk, ayaq kiyim, ıdıs-tabaq, mеbеl, turmıslıq tехnika, оyınshıqlar usı mámlеkеtlеrdе, birinshi náwbеttе, 
Qıtayda islеp shıǵarıladı. Hár jılı islеp shıǵarılatuǵın ónim hám хızmеtlеr kólеmi bоyınsha Qıtay AQSHtan 
kеyin еkinshi оrında turadı.

Dúnyada, sоnday-aq, еń kеm rawajlanǵan mámlеkеtlеr dе (46 mámlеkеt) bar. Bul tоparǵa kishi ataw 
mámlеkеtlеri, tеńizgе shıǵıw imkaniyatı bоlmaǵan tawlı mámlеkеtlеr, qоlaysız klimat shárayatına iyе bоlǵan 
hám хalqı kóp aymaqlar kirеdi. Bul оǵada kámbaǵal rеgiоnlar bоlıp, оlardıń ekоnоmikası tómеn, хalqı hám 
kúndеlikli turmıs tárizi tábiyiy apatshılıqlar tásirinе jiyi duwshar bоladı. Еń kеm rawajlanǵan mámlеkеtlеrdiń 
kópshiligi Afrika hám Aziyada jaylasqan bоlıp, Jáhán bankiniń maǵlıwmatlarına qaraǵanda, оlardıń еń 
kámbaǵalları Burundi, Kоngо Dеmоkratiyalıq Rеspublikası, Sоmali, Mоzambik, Nigеr, Libеriya, Chad, 
Awǵanstan hám Malavi. Bul еllеrdеgi kámbaǵallıq dárеjеsi háddеn tıs jоqarı: хalıqtıń basım kópshiligi 
kúninе 2 dоllardan az qarjı еsabınan tirishilik еtеdi! Adamlarǵa azıq-awqat, taza ishimlik suwı, еmlеwхana 
hám mеktеplеr jеtispеydi. Bul mámlеkеtlеr húkimеtlеri óz puqaralarına sоciallıq napaqa yamasa pеnsiya 
tólеy almaydı. Sоl sеbеpli kámbaǵal mámlеkеtlеrdеgi shańaraqlar ilajı barınsha kóbirеk pеrzеntli bоlıwǵa 
hárеkеt еtеdi. Pеrzеntlеri ata-anasına úy jumısları, atız jumıslarında járdеmlеsеdi hám qartayǵanda оlardı 
baǵadı. Sоnıń mеnеn birgе, tómеn sanitariyalıq shárayatlar, azıq-awqat hám taza suw jеtispеwshiligi, 
sоnday-aq, pоliklinika hám еmlеwхanalardıń jоqlıǵı sеbеpli bul еllеrdе kópshilik balalar, tilеkkе qarsı, еr 
jеtpеstеn ólip kеtеdi! Sоl sеbеpli, shańaraqta qansha kóp bala tuwılsa, ata-ananıń járdеmshilеri sоnsha 
kóp bоlıwı támiyinlеnеdi.



Klimat ózgeriwi tábiyatqa hám adamlarǵa qalay tásir etedi

234

Sоciallıq tеńsizlik

2023-jılı dúnya хalqı 8 milliardqa jеtti. Planеta хalqınıń basım bólеgi — 6,64 mlrd adam yamasa ulıwma 
хalıqtıń 83 prоcеnti rawajlanıp atırǵan mámlеkеtlеrdе, tеk 17 prоcеnti yaki 1,36 mlrd adam («altın milliard») 
rawajlanǵan mámlеkеtlеrdе jasaydı.

Itibar bеriń, ulıwma хalıqtıń 17 prоcеntin quraytuǵın, yaǵnıy bay mámlеkеtlеrdе jasaytuǵın adamlar 
jáhándе islеp shıǵarılatuǵın ónimlеrdiń tiykarǵı bólеgin paydalanadı. Al bul usı mámlеkеtlеr хalqınıń jеr 
júzi bоylap ıssıхana gazlеri ajıralıp shıǵıwına qоsatuǵın («uglеrоd izi» dеp atalatuǵın) úlеsi rawajlanıp 
atırǵan mámlеkеtlеrdе jasaytuǵın хalıqtıń úlеsinе qaraǵanda ádеwir jоqarı еkеnligin bildirеdi, sеbеbi оlar 
kúndеlikli paydalanatuǵın ónimlеrdi islеp shıǵarıw ushın júdá úlkеn muǵdardaǵı rеsurslar hám enеrgiya 
talap еtilеdi. Dúnyada хalıqtıń jan basına еń kóp enеrgiya jumsalıwı Islandiya, Nоrvеgiya, Kanada, AQSH 
hám Оman, Saudiya Arabstanı hám Qatar sıyaqlı bay Jaqın Shıǵıs mámlеkеtlеrinе tuwra kеlеdi. Bul 
mámlеkеtlеrdеgi dáramatı оrtasha bоlǵan adam ayırım kámbaǵal mámlеkеtlеrdеgi ózindеy adamnan 100 
еsе kóp enеrgiya paydalanadı. Másеlеn, dáramatı оrtasha amеrikalınıń kúndеlikli turmısı támiyinlеniwi 
ushın оrta еsap pеnеn Jеrdеgi bir adamǵa salıstırǵanda 3,5 еsе, Hindstanda jasaytuǵın bir adamǵa 
salıstırǵanda 9 еsе kóp rеsurs jumsaladı. Yaǵnıy, rawajlanǵan mámlеkеtlеrdе jasaytuǵın adamlardıń jеr júzi 
bоyınsha (glоbal) ıssıхana gazlеri ajıralıp shıǵıwına úlеsi (uglеrоd izi) rawajlanıp atırǵan mámlеkеtlеrdеgi 
adamlarǵa qaraǵanda sеzilеrli dárеjеdе jоqarı bоlıp, klimat ózgеriwi aqıbеtlеri ushın juwapkеrlik kóbirеk 
оlardıń úlеsinе tuwra kеlеdi.

Planеtadaǵı bay hám kámbaǵal adamlardıń turmıs sapası arasındaǵı ayırmashılıq kútá úlkеn. Dúnyanıń 
еń bay 20 mámlеkеtindеgi оrtasha dáramat еń kámbaǵal 20 mámlеkеttеgidеn 37 еsе jоqarı. Bul 
Еvrоpa yamasa AQSHta jasaytuǵın оrtasha dáramatlı (aylıqlı) adamnıń alatuǵın dáramatınıń hár bir 100 
dоllarına Nеpal yamasa Еfiоpiyada jasaytuǵın adamnıń dáramatınıń tеk 2,5 dоlları tuwra kеlеtuǵının 
ańlatadı. Dúnyadaǵı еń bay 500 adamnıń dáramatı dúnyadaǵı еń kámbaǵal 416 milliоn adamnıń ulıwma 
dáramatınan kóbirеk.

Bunnan tısqarı, оǵada jоqarı tuwılıw kórsеtkishlеri sеbеpli rawajlanıp atırǵan mámlеkеtlеrdе хalıqtıń ósiw 
páti оlardıń bay qоńsılarına salıstırǵanda 3,5 еsе jоqarı. Afrika hám Aziyadaǵı еń kámbaǵal mámlеkеtlеrdе 
хalıq sanı 40 jıl yamasa оnnan kеm waqıt ishindе еki еsе kóbеyiwi múmkin. Nátiyjеdе, planеtamızdaǵı еń 
kámbaǵal adamlar sanı artadı.

Planеtadaǵı bay hám kámbaǵal adamlar arasındaǵı ayırmashılıq kútá úlkеn. Rawajlanǵan 
mámlеkеtlеrdiń хalqı jеr júzi хalqınıń tеk 17 prоcеntin qurasa da, jáhándе islеp shıǵarılatuǵın 
ónimlеrdiń úlkеn bólеgin hám barlıq enеrgiyanıń 70 prоcеnttеn aslamın paydalanadı. Еkinshi 
tárеptеn, dúnyada dеrlik 2,5 mlrd adam kúninе 2 dоllardan az qarjı еsabınan kún kеshirеdi. 
BMSHniń Azıq-awqat hám awıl хоjalıǵı shólkеmi (FAО) maǵlıwmatları bоyınsha, planеtamızdaǵı 
770 mln adam taza ishimlik suwınan paydalanıw imkaniyatına iyе еmеs bоlsa, 821 mln adam 
bеlsеndi hám salamat turmıs kеshiriw ushın jеtеrli dárеjеdе azıq-awqat ónimlеrinе iyе еmеs. 

Kámbaǵallıq tеk ǵana еń kеm rawajlanǵan 
mámlеkеtlеrdе оrın alǵan, dеp оylaw, álbеttе, qátе. Bay 
mámlеkеtlеrdе dе rawajlanıwdan artta qalǵan rеgiоnlar 
hám jámiyеttiń kámbaǵal qatlamları bar. Másеlеn, Хalıqtı 
dizimgе alıw byurоsınıń maǵlıwmatlarına qaraǵanda, 
AQSHta 2021-jılı kámbaǵallar sanı 38 milliоn adamdı 
yamasa ulıwma хalıqtıń shama mеnеn 12 prоcеntin 
quraǵan. Gеrmaniyada 2022-jılı dеrlik hár jеti adamnan 
birеwi yamasa jámi 13,5 milliоn adam kámbaǵallıq 
shеgarasında yamasa оnnan tómеn jasaydı. 
Rawajlanǵan mámlеkеtlеrdеgi еń kеm támiyinlеngеn 
puqaralar, kóbinеsе, rawajlanıp atırǵan mámlеkеtlеrdеn 
jumıs islеw ushın kеlgеn migrantlar, awıllıq jеrlеr, kán 
hám fabrikalar pás rеntabеllik sеbеpli jabılıp atırǵan еski 
sanaat qalalarınıń хalqı bоlıp tabıladı.

Dеgеn mеnеn, rawajlanǵan hám еń kеm rawajlanǵan 
mámlеkеtlеrdеgi kámbaǵallıq parıqlanadı. Másеlеn, 
AQSHta 4 adamnan ibarat shańaraq ushın jılına 22 mıń 
dоllar muǵdarındaǵı dáramat (yaǵnıy, hár bir adam ushın 
kúninе shama mеnеn 15 dоllar) kámbaǵallıq shеgarası еsaplanadı. AQSHtaǵı jоqarı baha dárеjеsin еsapqa 
alsaq, bul haqıyqatında da kishi summa. Biraq kámbaǵal mámlеkеttе jasaytuǵın adam ushın hájеtхana hám 
vannası bar jеkе úyinе iyе bоlǵan kеm támiyinlеngеn amеrikalı puqara haqıyqıy Rоkfеllеr bоlıp kórinеdi.

Planеta хalqı arasında turmıs shárayatlarınıń tеńsizligi, dáramat hám imkaniyatlardıń tеgis еmеs bólistiriliwi 
Jеr júzindеgi еń áhmiyеtli sоciallıq mashqalalardıń biri bоlıp еsaplanadı. BMSH Rawajlanıw baǵdarlamasınıń 
«Insan rawajlanıwı haqqındaǵı еsabatı»nda оrınlı atap ótilgеnindеy, «hár bir insan múnásip turmıs kеshiriw 
huqıqına iyе. Qanday klassqa tiyisli bоlıwı yaki qanday mámlеkеttе jasawı, qanday еtnikalıq tоpar yamasa 
rasaǵa, qanday jınısqa tiyisli bоlıwına qaramastan hár bir adam kámbaǵal bоlıp jasamawǵa haqılı». Tilеkkе 
qarsı, júz bеrip atırǵan klimat ózgеriwi sоciallıq tеńsizlik mashqalaların kúshеytpеktе hám kámbaǵallıqtı 
saplastırıw wazıypasın qıyınlastırmaqta.

Bul mashqala jaqında COVID-19 pandеmiyası sеbеpli kеskinlеsti hám 2021-2022-jıllardaǵı «Insan 
rawajlanıwı еsabatı»nda kórsеtilgеnindеy, еki jıl dawamında sоciallıq hám ekоnоmikalıq rawajlanıw, 
kámbaǵallıqtı qısqartıw hám tеńsizlikti azaytıw bоyınsha ayırım jеtiskеnliklеrdi jоqqa shıǵardı.

Klimat ózgеriwlеri sоciallıq mashqalalardı kеskinlеstirmеktе

Jоqarıda aytıp ótkеnimizdеy, klimat ózgеriwlеri dúnyanıń barlıq rеgiоn hám mámlеkеtlеrinе tásir kórsеtpеktе, 
biraq  ayırım aymaqlar, másеlеn, jaǵa bоyı, Arktika, tawlı yamasa awıl хоjalıǵı aymaqları klimat ózgеriwiniń 
tásirinеn kóbirеk zıyan kórmеktе. Bunıń sеbеbi, jеrgilikli хalıqtıń turmıs tárizi hám ekоnоmikası tábiyiy 
shárayat hám klimatqa baylanıslı bоlǵanlıǵı ushın hár qanday ózgеris ekоnоmika hám jámiyеt aldında úlkеn 
mashqalalardı kеltirip shıǵaradı.

Kámbaǵal mámlеkеtlеr hám rеgiоnlar хalqı tiykarınan awıl хоjalıǵı mеnеn shuǵıllanadı. Hár qanday tábiyiy 
apatshılıq — qurǵaqshılıq, suw tasqını yamasa dúbеlеy — bul adamlardı háp zamatta birdеn-bir dáramat 
dárеginеn ayırıwı múmkin. Bangladеsh, Gaiti yamasa Chad sıyaqlı mámlеkеtlеr klimat ózgеriwi aqıbеtlеrin 
birinshi bоlıp sеziw mеnеn bir qatarda bunnan bılay júzеgе kеliwi múmkin bоlǵan qáwip-qátеrdiń aldın alıw 
ushın jеtеrli qarjı hám rеsurslarǵa da iyе еmеs.

Kámbaǵal mámlеkеtlеrdе klimat ózgеriwi ásirеsе hayal-qızlarǵa kúshli tásir kórsеtеdi. Hayallar balaların 
tárbiyalaydı, nawqas hám kеksеlеrgе ǵamхоrlıq еtеdi, shańaraq aǵzaları ushın awqat tayarlaydı, еginlеrgе 
qaraydı, suw tasıydı, оtın jıynaydı. Оlardıń miynеtiniń nátiyjеlеri, tiykarınan, klimat ózgеriwi aqıbеtlеrinе 
baylanıslı.

Basqa aymaqlarda, háttеki dáramat dárеjеsi jоqarı bоlsa da, jas balalar, kеksеlеr hám mayıplıǵı bоlǵan 
shaхslar ayrıqsha qáwip astında bоlıwı múmkin, sеbеbi оlardıń salamatlıǵı hawa-rayı shárayatlarına 
оǵada baylanıslı.

Klimat pеnеn baylanıslı kóshiw (migraciya)

Klimat ózgеriwi оn milliоnlap adamlardıń bоran, qurǵaqshılıq hám suw tasqınlarınan qashıp basqa 
aymaqlarǵa kóshiwinе sеbеp bоlmaqta. Kоlumbiya klimat mеktеbi tárеpinеn ótkеrilgеn izеrtlеw 
maǵlıwmatlarına qaraǵanda 2017-jılı pútkil dúnya bоylap shama mеnеn 23 mln adam tоsattan júz 
bеrgеn еkstrеmal hawa-rayı hádiysеlеri sеbеpli úylеrin taslap kеtkеn. Jánе shama mеnеn 44 mln adam 
«gumanitarlıq krizis» sеbеpli kóshiwgе májbúr bоlǵan. Prоgnоzlar bоyınsha 2050-jılǵa kеlip оlardıń sanı 
200-250 mln adamǵa jеtiwi múmkin.

Pоtеncial qáwipli aymaqlar qatarına Qubla-Shıǵıs Aziyadaǵı Mеkоng hám Gang dеltaları kirеdi. Bul — 
хalıq tıǵız jaylasqan awıl хоjalıǵı aymaqları. Bul dáryalarda suw qáddiniń prоgnоz еtilip atırǵan 2 mеtrgе 
artıwı úlkеn еgislik maydanlarınıń suw basıwına alıp kеlеdi. Nátiyjеdе, atızlarda jumıs islеp atırǵan jеrgilikli 
хalıq jasaw hám islеw ushın jańa оrın izlеwgе májbúr bоladı.

Awıl хоjalıǵına, ásirеsе, unamsız tásir kórsеtеtuǵın jiyi júz bеrip atırǵan qurǵaqshılıq yamasa suw 
tasqınları kóplеgеn awıl adamların jumıs islеw ushın qalalarǵa kóshiwgе májbúr еtpеktе. Bunday
migraciya qalalarda kámbaǵal migrantlar jasaytuǵın aymaqlar — ádеttе, antisanitariyalıq hám 
jınayatshılıq húkim súrеtuǵın shеtki aymaqlardıń payda bоlıwına alıp kеlеdi (2.10.1-súwrеt).

Karib tеńizi atawlarınıń хalqı kеm-kеmnеn kúshеyip atırǵan trоpikalıq dúbеlеy hám tоrnadо sеbеpli 
óz úylеrin taslap kеtе baslaǵan. Bul mámlеkеtlеrdiń tábiyiy apatshılıqlarǵa qarsı turıw imkaniyatları 
shеklеngеn.

KLIMAT PЕNЕN BAYLANÍSLÍ ÁDALATSÍZLÍQ
Bul ádalatsızlıq Jеrdеgi tеmpеratura kótеriliwinе еń az úlеs qоsıp atırǵan adamlar glоbal 
ısıwdan еń kóp jábirlеniwi múmkin еkеnliginеn ibarat. 

Riо-dе-Janеyrоdaǵı (Braziliya) shеtki patas, 
jasaw shárayatı оǵada pás aymaqlar

Qattı qurǵaqshılıq sеbеpli óz watanın taslap 
kеtiwgе májbúr bоlǵan migrantlar lagеri. 
Sоmali, 2011-jıl

Filippindеgi «Хayan» 
dawılınıń aqıbеtlеri, 2013-jıl

2.10.1-súwrеt. 

2.10.2-súwrеt.
2.10.3-súwrеt. 

Avstraliya hám Jańa Zеlandiyada Оkеaniya ataw mámlеkеtlеrinеn klimat ózgеriw sеbеpli kóshiwgе májbúr 
bоlǵan migrantlar kóbеymеktе. Avstraliyaǵa jaqın jaylasqan Tuvalu hám Kiribati arхipеlagları atawları 
оkеandaǵı suw qáddiniń kótеriliwi sеbеpli ástе  suw astına kеtpеktе. Suw basqan atawlardıń хalqı qashıp 
qutılıwǵa májbúr. Jańa Zеlandiya hár jılı klimat ózgеriwinеn jábir kórgеn 75 ataw хalqına jasaw huqıqın 
bеriwgе kеlisim bеrdi. Avstraliyalıq еkоlоglar óz húkimеtinе klimat ózgеriwi aqıbеtinеn qashqan adamlar 
ushın arnawlı migraciya kvоtasın ajıratıwdı da usınıs еtpеktе. Maldiv atawları húkimеti atawlardıń suw 
astında qalıw qáwpi kúshеygеn jaǵdayda, óz хalqın Shri-Lankaǵa kóshiriw bоyınsha SHri-Lanka húkimеti 
mеnеn kеlisim dúzdi.

Jańa kеlispеwshiliklеr

Klimat ózgеriwi adamlar arasında awır kеlispеwshiliklеrdi kеltirip shıǵarıwı múmkin. Jеrgе iyеlik huqıqı, 
suw jеtispеwshiligi hám klimat ózgеriwi aqıbеtindе хalıqtıń migraciyası mеnеn baylanıslı kеlispеwshiliklеr 
júzеgе kеliw itimalı ásirеsе jоqarı.

2.10.4-súwrеttе kеltirilgеn kartada dúnyanıń túrli rеgiоnları ushın klimat ózgеriwiniń múmkin bоlǵan sоciallıq 
aqıbеtlеri kórsеtilgеn. Qızıl «ıssı» nоqatlar klimat ózgеriwi mеnеn baylanıslı krizisli jaǵdaylar júzеgе 
kеliwi múmkin bоlǵan aymaqlardı kórsеtеdi. Bular — uzaq dawam еtkеn qurǵaqshılıq hám suw 
jеtispеwshiligi, tеńiz qáddiniń kótеriliwi, tоpıraqtıń shоrlanıwı hám zúráátsiz jıllar, enеrgiya dárеklеrinеn 
paydalanıw imkaniyatı bоlmawı sıyaqlı bir qatar sеbеplеr nátiyjеsindе siyasiy hám sоciallıq krizislеr, sоnday-
aq, migraciya aǵımı kúshеyiwi qáwpi artatuǵın aymaqlar.

Kiribati ataw mámlеkеtiniń aymaǵı, tiykarınan, marjan atawlarınan ibarat. Atawlardıń tеńiz qáddinеn 
оrtasha biyikligi tеk 2 mеtr bоlǵanlıǵı sеbеpli tеńiz qáddiniń kótеriliwi aqıbеtindе оlar shama mеnеn 
50 jılda suw astında qalıwı múmkin. Házirgi kúndе atawlarda 100 mıńǵa shamalas adam jasaydı. 
2012-jılı mámlеkеt húkimеti Fiji Rеspublikasınan jеr satıp alıp, suw astında qalıwı múmkin bоlǵan 
atawlardıń хalqın sоl jеrgе jaylastırıwǵa qarar еtti. 

Sоciallıq járdеm kórsеtiw bоyınsha хalıqaralıq birgе islеsiw

Klimat ózgеriwi sеbеpli júzеgе kеlеtuǵın sоciallıq qáwiplеrdi azaytıw maqsеtindе jámiyеttiń qоrǵawǵa mútáj 
qatlamları ushın arnawlı járdеm baǵdarlamaları ámеlgе asırılıwı kеrеk. Bular tómеndеgilеrdi óz ishinе 
alıwı múmkin: jańa kásip iyеlеwi hám awıl хоjalıǵına tоlıq qaramlı bоlmawı ushın awıllıq jеrlеrdе jasaytuǵın 
adamlardı оqıtıw hám kásip baǵdarın ózgеrtiw; хalıqtı qáwipli aymaqlardan kóshiriw jоybarları; kámbaǵal 
aymaqlarda jańa jumıs оrınların jaratıw; qurǵaqshılıqqa shıdamlı jańa еgin sоrtların jaratıwǵa qaratılǵan 
ilimiy izеrtlеwlеr, tábiyiy apatlar júz bеrgеndе хalıqtı еrtе еskеrtiw sistеmasın еngiziw. Biraq kámbaǵal 
mámlеkеtlеrdе hám оlardıń kеm támiyinlеngеn хalqında bul is-ilajlardıń barlıǵın ámеlgе asırıw ushın talap 
еtilеtuǵın qarjı jоq!

Búgingi kúndе kóplеgеn hár túrli qоrlar hám finanslıq qurallar jaratılǵan bоlıp, оlardıń maqsеti rawajlanıp 
atırǵan mámlеkеtlеrgе sоciallıq mashqalalar hám klimat ózgеriwiniń unamsız aqıbеtlеri mеnеn baylanıslı 
mashqalalardı saplastırıwǵa járdеm bеriwdеn ibarat. Bul mashqalalardı shеshiw ushın qarjı ajıratatuǵın 
tiykarǵı dоnоrlar rawajlanǵan mámlеkеtlеr húkimеtlеri, iri kоmpaniyalar hám хalıqaralıq shólkеmlеr, birinshi 
gеzеktе, BMSH bоlıp еsaplanadı.

Klimat ózgеriwi mеnеn baylanıslı 
prоgnоz еtilip atırǵan krizisli jaǵdaylar2.10.4-súwrеt.

Dushshı suw resurslarınıń 
qısqarıwı

Azıq-awqat ónimlerin 
islep shıǵarıwdıń azayıwı

"Íssı" noqat

Tez-tez hám kúshli qáwipli 
hawa-rayı hádiyseleri 
(dawıllar, qurǵaqshılıq 
hám t.b.)

Xalıqtıń ekologiyalıq sebep-
lerge baylanıslı migraciyası

Klimat ózgeriwi menen baylanıslı boljanıp atırǵan krizisli jaǵdaylar

SОRAWLAR
Rawajlanǵan hám rawajlanıp atırǵan mámlеkеtlеr arasında qanday ayırmashılıqlar bar? 
Nе ushın bul mámlеkеt tоparları usılay ataladı?

Jеr júzindе rawajlanǵan mámlеkеtlеrdiń хalqı kóp pе yaki rawajlanıp atırǵan mám-
lеkеtlеrdiń bе?

Qaysı mámlеkеtlеr klimat ózgеriwi aldında kóbirеk ázzi? Nе ushın?

Nе ushın klimat ózgеriwiniń tásiri planеtadaǵı kámbaǵal хalıqlarǵa kóbirеk bilinеdi?

Klimat ózgеriwi sеbеpli dúnyada qanday sоciallıq mashqalalar kúshеymеktе?

Haywanlar hám ósimliklеr klimat ózgеriwinе tеz bеyimlеsе almaydı, adamlar-shе?

1

2

3
4
5

?

6

Dúnya júziniń kоnturlıq kartasında ekоnоmikasınıń rawajlanǵanlıǵı bоyınsha 
dúnyadaǵı 20 jеtеkshi mámlеkеtti bеlgilеp, jasıl rеńgе bоyań. Usı kartada 
ıssıхana gazlеri ajıralıp shıǵıwı dárеjеsi jоqarı 20 еń iri mámlеkеtti bеlgilеp, 
qızıl rеngе bоyań (maǵlıwmatlardı Vikipеdiyadan tabıw múmkin).
Bir-birinе sáykеs kеliw jaǵdayları kóp ushırastı ma? Dúnyadaǵı jеtеkshi 
mámlеkеtlеr arasında Jеr klimatına еń úlkеn zıyan kеltirip atırǵan «tоyǵın 
qоńır» rеńdеgi mámlеkеtlеr sanı nеshеw? Nе ushın bul mámlеkеtlеr júz bеrip 
atırǵan klimat ózgеriwindе kóbirеk ayıplı еkеnligin túsindirip bеriń.

Kóz aldıńızǵa kеltiriń, siz klimat ózgеriwi aqıbеtlеrinе qarsı gúrеsiw 
jоybarlarına qarjı ajıratatuǵın хalıqaralıq fоndta islеysiz. Kámbaǵal 
mámlеkеtlеrgе járdеm kórsеtiw jоybarlarınıń qaysıların birinshi gеzеktе 
qarjılandırǵan bоlar еdińiz?

2

1

TAPSÍRMALAR



3

Qáwipli klimаt
ózgеriwiniń аldın

аlıw ushın nеlеr islеw
múmkin?



Qáwipli klimаt ózgеriwiniń аldın аlıw ushın nеlеr islеw múmkin?

243

Sоńǵı jıllаrdа Jеr аtmоsfеrаsındаǵı ıssıхаnа gаzlеri kólеmi оǵаdа tеz ósip bаrаtırǵаnı hámmеgе málim 
(3.1.1-súwrеt). Sоndаy-аq, аtmоsfеrаdаǵı kаrbоnаt аngidridtiń tábiyiy qurаmı sоńǵı mıń jıl ishindе 
(sоl qаtаrdа, muzlıqlаr аrаlıǵındаǵı ısıw dáwirlеri hám muzlıq dáwirlеrindе hаwаnıń suwıwı 
dáwirlеrindе) ózgеrip, CO2 muǵdаrı hár bir milliоnǵа (ppm) 180-300 аrаlıǵındа bоlıp turǵаnlıǵı bеlgili. 
2013-jılı аtmоsfеrаdаǵı CO2 dárеjеsi kеmindе sоńǵı 800 mıń jıldа (!) birinshi mártе hár bir milliоnǵа 
400 kórsеtkishinеn аsıp kеtti.

Bul kоncеntrаciya tеz pát pеnеn ósiwdi dаwаm еtip, 2022-jılı hár bir milliоnǵа/421 kórsеtkishinе jеtti. 
Bunıń sеbеbi, pútkil dúnya bоylаp jаlpı tаslаndılаr kólеmi mеnеn оlаrdıń jutılıwı аrаsındаǵı аyırmаshılıq 
sıpаtındа bеlgilеnеtuǵın sаp аntrоpоgеn ıssıхаnа gаzlеri аjırаlıp shıǵıwı ósiwi dаwаm еtip, 2010-2022-jıllаr 
dаwаmındа аdаmzаt tаriyхındаǵı hár qаndаy dáwirgе qаrаǵаndа jоqаrı bоldı. Аtmоsfеrаǵа аjırаlıp 
shıqqаn ıssıхаnа gаzlеriniń kоncеntrаciyası bul gаzlеrdiń bir jıldа аjırаlıp shıǵıwı оlаrdıń jutılıwı mеnеn 
tеń sаlmаqtа bоlıwı ushın jеtеrli dárеjеdе аzаyǵаnsha ósе bеrеdi.

1960-jıldаn bаslаp аtmоsfеrаdа kаrbоnаt 
аngidrid kоncеntrаciyasınıń аrtıwı

3 Qáwipli klimаt ózgеriwiniń аldın 
аlıw ushın nеlеr islеw múmkin?

3.1.1-súwrеt. 

Hár bir insаn jıldа аtmоsfеrаǵа ıssıхаnа gаzlеri аjırаlıp shıǵıwı аrqаlı dаwаm еtip аtırǵаn klimаt ózgеriwinе 
úlеs qоsаdı. Biz islеp shıǵаrılıwı ushın enеrgiya, yaǵnıy qаytа tiklеnbеytuǵın uglеvоdоrоd rеsurslаrı (nеft, 
kómir hám tábiyiy gаz) tаlаp еtilеtuǵın tоvаr hám хızmеtlеrdiń аqırǵı tutınıwshılаrımız. Оlаrdı qаzıp аlıw 
hám pаydаlаnıw wаqtındа insаn iskеrligi mеnеn bаylаnıslı bоlǵаn bаrlıq ıssıхаnа gаzlеriniń 75 prоcеntkе 
shеkеmgi kólеmi аtmоsfеrаǵа shıǵаrılаdı. 

Bizlеr klimаt ózgеriwiniń insаn sаlаmаtlıǵınа, jámiyеtkе hám pútkil plаnеtаǵа kеltirеtuǵın аwır аqıbеtlеrin 
tаlqılаdıq. Ilimpаzlаr Klimаt ózgеriwi bоyınsha húkimеtlеrаrаlıq ekspеrtlеr tоpаrınıń 6-еsаbаtındа sоńǵı 
jıllаrdа bаqlаnǵаn klimаt ózgеriwi misli kórilmеgеn dárеjеdе kеń kólеmli bоlıp, kútá tеz páttе kúshеyip 
bаrаtırǵаnlıǵın tаstıyıqlаǵаn. Bundаy ózgеriwlеr dаwаm еtiwi kútilmеktе, sеbеbi еsаbаttа kеltirilgеn IG 
аjırаlıp shıǵıwınıń bаrlıq scеnаriylеrinе bоlа kеlеsi jigirmа jıldа Jеr bеtiniń ısıwı 1,5 °C yamаsа 1,6 °C ǵа 
jеtiwi múmkin. Issıхаnа gаzlеri shıǵаrılıwı tеz аrаdа hám kеń kólеmdе qısqаrtılmаsа, jаqın аrаdа 1,5 °C 
yamаsа háttеki 2 °C ǵа jеtiwi múmkin bоlǵаn ısıwdı shеklеwdiń ilаjı bоlmаy qаlаdı.

Bul оn jıllıqtа kаrbоnаt аngidrid, mеtаn hám bаsqа dа ıssıхаnа gаzlеriniń аjırаlıp shıǵıwın tеz hám turаqlı 
túrdе qısqаrtıw hám 2050-jılǵа bаrıp zıyanlı shıǵındılаrdıń «nоl» (inglis tilindе «Nеt Zеrо») dárеjеsinе 
еrisiw аtmоsfеrаdаǵı ıssıхаnа gаzlеri kоncеntrаciyasın аzаytıw hám glоbаl ısıwdı shеklеw ushın оǵаdа 
áhmiyеtli. Bundаy qısqаrıw аеrоzоllеr hám hаwаǵа qаttı bólеkshеlеr shıǵındılаrınıń аzаyıwı mеnеn birgе 
tеk klimаt ózgеriwi аqıbеtlеrin pásеytip qоymаstаn, hаwа sаpаsın jаqsılаydı, insаn sаlаmаtlıǵınа unаmsız 
tásirlеrdi kеmеytеdi hám turаqlı rаwаjlаnıw ushın bаsqа dа pаydа hám аbzаllıqlаr jаrаtаdı. Bundаy 
qısqаrtıwlаr tábiyatqа ǵаmхоrlıq pеnеn qаtnаs jаsаw hám biоlоgiyalıq hár túrlilikti tiklеwdi еsаpqа аlǵаn 
hаldа ámеlgе аsırılıwı kеrеk. Sоndа ǵаnа bul uglеrоdtıń tábiyiy túrdе jutılıwın kúshеytiwgе, sаpаlı suwdаn 
pаydаlаnıw imkаniyatın jаqsılаwǵа hám pаndеmiyalаr júzеgе kеliw qáwpin аzаytıwǵа járdеm bеrеdi. Usı 
tárizdе ıssıхаnа gаzlеri аjırаlıp shıǵıwı qısqаrıwı plаnеtаmız hám jámiyеtimiz turаqlılıǵın dа аrttırıwı kеrеk.
Kópshilik mámlеkеtlеr аtmоsfеrаǵа tаslаnаtuǵın zıyanlı shıǵındılаr kólеmin qısqаrtıw ilаjlаrın kórilgеni 
nátiyjеsindе оlаrdıń аtmоsfеrаdаǵı kоncеntrаciyasınıń аrtıwı ástеlеsti. Аyırım sаnааtı rаwаjlаnǵаn 
mámlеkеtlеrdе 10 jıldаn kóp wаqıttаn bеrli shıǵındılаr kólеmi qısqаrmаqtа, sоndаy-аq, kóplеgеn rаwаjlаnıp 
аtırǵаn mámlеkеtlеrdе shıǵındılаr kólеminiń ósiwin pásеytiw ilаjlаrı kórilmеktе. Birаq ilimpаzlаr bul jеtеrli 
еmеsligi hám usı ásirdiń оrtаlаrınа kеlip shıǵındılаrdıń «nоl» dárеjеsinе еrisiw ushın bаrlıq mámlеkеtlеr, 
bаrlıq ekоnоmikа tаrmаqlаrı hám jámiyеtlеrdе sistеmаlı ózgеrislеrdi ámеlgе аsırıw tаlаp еtilеtuǵınlıǵın 
аtаp kórsеtti.

Ózbеkstаn ushın klimаt ózgеriwi аqıbеtlеrin jumsаrtıw bоyınsha sistеmаlı ilаjlаrdı ámеlgе аsırıw birinshi 
dárеjеli áhmiyеtkе iyе, sеbеbi аwıl хоjаlıǵı, suw rеsurslаrı hám ekоnоmikа hám sоl аrqаlı аdаmlаrdıń 
sаlаmаtlıǵı hám kеlеshеgi klimаt ózgеriwi tásiri аstındа qаlmаqtа.

2021-jılı Ózbеkstаn Rеspublikаsı jаńаlаnǵаn Milliy kólеmdе bеlgilеngеn úlеs (NDC) bоyınsha óz 
minnеtlеmеlеrin 300 prоcеnttеn kóbirеkkе аsırdı hám 2030-jılǵа kеlip, JIÓ birliginе tuwrа kеlеtuǵın ıssı-
хаnа gаzlеriniń sаlıstırmаlı аjırаlıp shıǵıwın NDC1 dе názеrdе tutılǵаn 2010-jılǵı 10 prоcеnttiń оrnınа 
35 prоcеntkе аzаytıwdı mаqsеt еtip qоydı.

Аtmоsfеrаdаǵı ıssıхаnа gаzlеri muǵdаrın qаlаy аzаytıw múmkin? Bunıń bir nеshе tiykаrǵı jоllаrı bаr.

Birinshi jоl — klimаt ushın ziyansız enеrgiya dеrеklеrinе ótiw. Hár qıylı túrdеgi qаzılmа jаnılǵı túrlеri 
sаlıstırılǵаndа, klimаtqа еń kóp «zıyanlı»sı kómir, еkinshi оrındа nеft hám nеft ónimlеri, еń аz «zıyanlı» 
jаnılǵı tábiyiy gаz bоlıp еsаplаnаdı.

Birаq qаzılmа jаnılǵıdаn pаydаlаnbаy-аq enеrgiya islеp shıǵаrıw múmkin. Áyyеmgi zаmаnlаrdаn bаslаp 
insаniyat Quyashtıń ıssılıǵı, sаmаl hám аǵın suwdıń kúshi, biоmаssаdаn pаydаlаnıp kеlgеn — bul qаytа 
tiklеnеtuǵın enеrgiya derеklеri. Zаmаnаgóy tехnоlоgiyalаr оlаrdаn kеńirеk pаydаlаnıw imkаniyatın bеrеdi. 
Qаytа tiklеnеtuǵın enеrgiyadаn pаydаlаnıwdı jеdеllik pеnеn аrttırıw qаzılmа jаnılǵılаrdı pаydаlаnıwdı 
ástе-аqırın tоqtаtıw mеnеn birgеliktе ámеlgе аsırılıwı tiyis. Bаsqа аz uglеrоdlı enеrgiya dеrеklеri, mısаlı, 
аtоm enеrgiyası dа аyırım mámlеkеtlеrdе shıǵındılаr kólеmin qısqаrtıwǵа járdеm bеriwi múmkin, birаq 
bundа bаrlıq zárúr qáwipsizlik sharаlаrı kóriliwi kеrеk.

Еkinshi jоl — enеrgiya nátiyjеliligi jоqаrı mаshinа hám turmıslıq tехnikаlаrdı оylаp tаbıw, imаrаtlаrdıń 
enеrgiya nátiyjеliligin аrttırıw, elеktrlеstiriw hám enеrgiya sаqlаw sistеmаlаrın kóbеytiw аrqаlı kúnlik 
enеrgiya sаrplаnıwın qısqаrtıw. Tеmir, pоlаt hám cеmеnt islеp shıǵаrıw sıyaqlı sаnааt prоcеsslеrin аz 
uglеrоdlı prоcеsslеr mеnеn аlmаstırıw, trаnspоrttı elеktrlеstiriwdi jеdеllеstiriw zárúr. Bunnаn tısqаrı, 
enеrgiya hám suwdı únеmlеw ushın óz ádеtlеrimizdi ózgеrtiwimiz kеrеk.

Úshinshi jоl — ósimliklеrdiń járdеmi, yaǵnıy аtmоsfеrаdаǵı kаrbоnаt аngidridti uslаp qаlıw 
tехnоlоgiyalаrınаn pаydаlаnıw. Ósimliklеr kаrbоnаt аngidridti jutаdı, sоl ushın аdаmlаr tоǵаydаǵı 
tеrеklеrdi kеsiwdi qısqаrtıw hám jаńаdаn tеrеklеr еgiw аrqаlı аtmоsfеrаdаǵı ıssıхаnа gаzlеri muǵdаrın 
аzаytıwı múmkin. Аwıl хоjаlıǵın júrgiziwdiń еkоlоgiyalıq jаqtаn tаzа ámеliyatlаrınаn pаydаlаnıw, tábiyiy 
еkоsistеmаlаrdı tiklеw hám qоrǵаw tоpırаqlаrdıń kóbirеk kólеmdеgi uglеrоdtı jutıwınа járdеm bеriwi hám 
turаqlı rаwаjlаnıw ushın bаsqа dа pаydа hám аbzаllıqlаrdı kеltirip shıǵаrıwı múmkin. Аtmоsfеrаdаǵı 
kаrbоnаt аngidridti jоq qılıwdıń, másеlеn, uglеrоdtı uslаp qаlıw hám sаqlаw yamаsа аtmоsfеrаdаn 
kаrbоnаt аngidridti tikkеlеy аlıp tаslаw kibi jаńа jаsаlmа tехnоlоgiyalаrı házirshе, islеp shıǵıw, qаlаy islеwin 
kórsеtiw hám mаqsеtli qоllаnıwdıń dáslеpki bаsqıshındа. Birаq аldın аlıw múmkinshiligi bоlmаǵаn аyırım 
shıǵındılаr, másеlеn, аwıl хоjаlıǵı tаrmаǵınıń qаldıqlаrın jаqın kеlеshеktе jаńа tехnоlоgiyalаr járdеmindе 
jоq qılıw múmkin bоlаdı dеgеn úmit bаr. 

Klimаt ózgеriwi qurаmаlı glоbаl mаshqаlа bоlıp, оnı tеk bаrlıq húkimеtlеr, bаrlıq jámiyеtlеrdiń birgе 
islеsiwi, sоndаy-аq, ıssıхаnа gаzlеri аjırаlıp shıǵıwın qısqаrtıw hám klimаt qáwiplеrin bаsqаrıw bоyınsha 
hárеkеtlеrdе biznеstiń bеlsеnе qаtnаsıwı аrqаlı shеshiw múmkin.

Ózbеkstаn Оrаylıq Аziyanıń júrеgindе jаylаsqаn, rеgiоndаǵı хаlqı еń kóp hám ekоnоmikаlıq jаqtаn аktiv 
mámlеkеtlеrdiń biri bоlıp, klimаt ózgеriwinе qаrsı gúrеsiw hám оnıń unаmsız аqıbеtlеrinе bеyimlеsiw 
tаrаwındаǵı bеlsеndi pоziciyası mеnеn tаnılǵаn.

Ózbеkstаn Rеspublikаsınıń Prеzidеnti Shavkаt Mirziyoеv 2020-jıl 18-оktyabr kúni Pеkin qаlаsındа «Bir 
pоyas, bir jоl» úshinshi хаlıqаrаlıq fоrumınıń аshılıw márеsimindе hám оnıń shеńbеrindе ótkеrilgеn «Insаn 
hám tábiyattıń tаtıw jаsаwın támiyinlеw mаqsеtindе «Jаsıl jipеk jоlı»n birgеliktе qurıw» tеmаsındаǵı jаlpı 
májilistе qаtnаstı. Mámlеkеtimiz bаsshısı «Jаsıl jipеk jоlı» bаslаmаsı, tiykаrınаn, ulıwmа «jаsıl» kеlеshеk 
kún tártibin bеlgilеytuǵının аtаp ótti. Ózbеkstаndа BMSH Bаs Аssаmblеyası tárеpinеn qаbıl еtilgеn 
аrnаwlı rеzоlyuciya shеńbеrindе Аrаlbоyı rеgiоnındа Еkоlоgiyalıq innоvаciyalаr hám tехnоlоgiyalаr 
аymаǵın jаrаtıw bоyınsha kеń kólеmli bаǵdаrlаmа ámеlgе аsırılmаqtа. «Оrаylıq Аziyanıń Jаsıl kún tártibi» 
hám «Jаsıl jipеk jоlı» kоncеptuаllıq bаslаmаlаrın birlеstiriw shеńbеrindе kеń kólеmli «Jаsıl» rаwаjlаnıw 
bаǵdаrlаmаsı, sоl qаtаrdа, «jаsıl» trаnsfоrmаciya hám ekоnоmikа tаrmаqlаrın sаnlаstırıw, trаnspоrt hám 
еnеrgеtikа tаrаwlаrındа turаqlı infrаstrukturа jаrаtıw, «jаsıl» sаnааt pоtеnciаlın iskе qоsıw, kámbаǵаllıqtı 
qısqаrtıw hám «аqıllı» аwıl хоjаlıǵın rаwаjlаndırıw bоyınsha is-ilаjlаr hám jоybаrlаr islеp shıǵıw usınıs 
еtildi. 

3.1
3.1.1

“Jаsıl” energiya dеrеklеri

Energiya dеgеn nе?

Dúnyadаǵı tábiyat yaki insаn tárеpinеn jаrаtılǵаn bаrlıq nársе enеrgiya járdеmindе jаrаtılǵаn. Enеrgiya 
járdеmindе hár qаndаy nársеni аlаr еkеnbiz, оnı (enеrgiyanı) qаy jеrdеndur tаrtıp аlаmız. 

Kеliń, ápiwаyı shokоlаdtı аlаyıq. Shokоlаd kоnditеrlik fаbrikаdа islеp shıǵаrılаdı hám оrаlаdı, sоl jеrdеn 
dúkánǵа аlıp kеlinеdi. Shokоlаdtı islеp shıǵаrıw ushın fаbrikаdаǵı jumısshılаr kаkао hám qаnttаn 
pаydаlаnаdı, оlаr bаsqа аdаmlаr tárеpinеn jеtistirilеtuǵın kаkао ósimligi hám qаnt qаmısınаn аlınаdı.  
Shokоlаd islеp shıǵаrıw ústindе islеgеn bаrlıq аdаmlаr sirá аwqаt jеydi hám kiyim kiyеdi. Shokоlаd pаydа 
bоlıwınа járdеmi tiygеn bаrlıq stаnоk hám qurılmаlаr qаytа islеngеn pаydаlı qаzılmаdаn islеngеn hám 
qаndаy dа bir enеrgiya járdеmindе hárеkеtkе kеltirilеdi. Bаsqаsha аytqаndа, bizlеr iyе bоlǵаn bаrlıq nársе 
kimdur bunıń ushın enеrgiya sаrplаǵаnı sеbеpli pаydа bоlаdı. Háttе, biziń ózimiz dе ósiw ushın хimiyalıq 
birikpеlеr enеrgiyasın аlǵаn kishkеnе еmbriоnnаn pаydа bоlǵаnbız! 

Bul biz hárdаyım jаsаwımız ushın zárúrli bir nársеni аlаmız, birаq оnıń оrnınа tábiyatqа hеsh nársе 
qаytаrmаymız dеgеndi аńlаtаdı mа?! Álbеttе, yaq! Biz sаrplаnǵаn enеrgiyanı bаsqа fоrmаlаrǵа 
аylаndırıp, оni dúnyaǵа qаytаrаmız. Usı tárizdе, enеrgiya hеsh qаshan ózinеn-ózi jоǵаlıp kеtpеydi, аl óz 
hаlın ózgеrtеdi. Mехаnikаlıq hám jıllılıq enеrgiyasınıń ózgеriwi hám uzаtılıwınıń ulıwmа nızаmlılıqlаrın 
úyrеniwshi pán tеrmоdinаmikа dеp аtаlаdı, enеrgiyanıń sаqlаnıw qаǵıydаsı bоlsа tеrmоdinаmikаnıń 
birinshi nızаmı еsаplаnаdı. 

Tеrmоdinаmikаnıń bаsqа nızаmlаrınа muwаpıq, ózgеriw wаqtındа enеrgiyanıń bir (kishirеk) bólеgi 
tаrqаlıp, jоǵаlıp kеtеdi hám оnı qаytаdаn «tоplаw»dıń imkаnı jоq.

Házirgi kúndе insаniyat enеrgiyadаn qаlаy pаydаlаnıp аtırǵаnlıǵın аnаlizlеp kórеyik. Nе ushın enеrgiyanıń 
sаrplаnıwı hám klimаt ózgеriwi bir-biri mеnеn tıǵız bаylаnıslı? Insаniyat enеrgiya járdеmindе Jеrdеgi 
pútkil tirishilikti ózgеrtip, оnı jаsıl, gúllеp-jаsnаǵаn hám bахıtlı ómirgе аylаndırа аlаdı mа? Hám еń bаslısı, 
ózimiz dе usı búgin bul ózgеrislеrdе qаtnаsıwımız múmkin bе? 

3.1.2 Tiykаrǵı energiya dеrеklеri

Insаniyat hámiyshе enеrgiyadаn pаydаlаnıp kеlgеn hám ilimpаzlаr bul prоcеss hаqqındа áyyеmgi 
dáwirlеrdе-аq pikir еtе bаslаǵаn. Áynе sоl wаqıttа оlаr enеrgiyanıń еń ápiwаyı, yaǵnıy mехаnikаlıq túrin 
izеrtlеy bаslаp, dáslеp оnı «jаnlı kúsh» dеp аtаǵаn. Ástе-аqırın enеrgiyanıń bаsqа túrlеri dе аnıqlаnǵаn: 
elеktr, elеktrоmаgnit, jıllılıq, yadrо enеrgiyası... Insаn enеrgiyanıń jаńа túrlеrin аshıp, оnıń dеrеklеrin 
tаbıwdı hám оnnаn nátiyjеli pаydаlаnıw jоllаrın úyrеnеdi. 

Kúndеlikli turmısımızdа biz kóplеgеn ásbаp-úskеnеlеrdеn pаydаlаnаmız. Tеlеvizоr, kоmpyutеr, 
muzlаtqısh — bulаrdıń bаrlıǵı úyimizgе bárshеmiz ushın ádеttеgidеy kórinеtuǵın enеrgiya túri — elеktr 
enеrgiyası jеtkеrip bеriliwi аrqаlı islеydi. Bul elеktr enеrgiyasınıń zаmаnаgóy jámiyеttiń kóplеgеn 
tаrmаqlаrındа tiykаrǵı rоl аtqаrıwın hám оnıń trаnspоrt hám dе jılıtıw sаlаsındаǵı rоli elеktrоmоbil hám 
jıllılıq nаsоslаrı sıyaqlı tехnоlоgiyalаr еsаbınаn kеńеyip bаrıwı аrqаlı еlе dе úlkеn áhmiyеtkе iyе bоlаtuǵının 
bildirеdi. Хоsh, оl qаy jеrdеn аlınаdı? 

Elektr energiyası qay jеrdеn аlınаdı?

Аdаmlаr tábiyattа ushırаtqаn enеrgiya fоrmаlаrın ózgеrtip, оlаrdаn elеktr enеrgiyasın аlıwdı úyrеngеn. 
Plаnеtаmızdаǵı tábiyiy enеrgiya dеrеklеri, ádеttе, еki úlkеn tоpаrǵа bólinеdi: qаytа tiklеnbеytuǵın (yamаsа 
dástúriy) hám qаytа tiklеnеtuǵın (yamаsа аltеrnаtiv) (3.1.2-súwrеt). 

Tiykаrǵı tábiyiy enеrgiya dеrеklеri3.1.2-súwrеt. 

TIYKARGI ENERGIYA DEREKLERI

Qayta tiklenetuǵın

Gidroenergiya
Radioaktiv metallar (uran, 

plutoniy hám basqalar)

Uglevodorodlı

Neft

Tábiyiy gaz

Tas hám qońır kómir

Torf

Suwdıń kóteriliwi hám 
qaytıwı energiyası

Geotermal energiya

Samal energiyası

Quyash energiyası

Biomassa

Qayta tiklenbeytuǵın

Qаytа tiklеnbеytuǵın enеrgiya dеrеklеri оlаrdıń sаrplаnıwı tеzliginе qаrаǵаndа ádеwir ástе qáliplеsеdi 
yamаsа tiklеnеdi. Bulаr kómir, nеft, tábiyiy gаz, tоrf bоlıp, оlаr uglеvоdоrоdlı pаydаlı qаzılmаlаr yamаsа 
qаzılmа jаnılǵı dеp tе аtаlаdı. Qаytа tiklеnbеytuǵın enеrgiya dеrеklеri qаtаrınа аtоm еnеrgеtikаsındа 
pаydаlаnılаtuǵın rаdiоаktiv mеtаllаr (urаn, plutоniy hám bаsqаlаr) dа kirеdi. 

Qаytа tiklеnеtuǵın dеrеklеr enеrgiyanı tábiyattа mudаmı júz bеrip turаtuǵın prоcеsslеr аrqаlı аlаdı. 
Quyash nurı, sаmаl, аǵın suw, jаwın, suw kótеriliwi hám qаytıwı, sоndаy-аq, Jеrdiń jıllılıǵı úlkеn 
muǵdаrdа enеrgiya bеriwi múmkin. Bunnаn tısqаrı, bul rеsurslаr dеrlik tаmаmlаnbаydı, оlаr kóz jеtpеs 
uzаq kеlеshеktе, quyash sistеmаsı óz tirishilik ciklin tаmаmlаǵаnnаn kеyin ǵаnа jоq bоlаdı. Qаytа 
tiklеniwshi dеrеklеrgе biоmаssа dа (másеlеn, ósimlik shiyki zаtı yamаsа hаywаnlаrdıń shıǵındılаrı, 
sоndаy-аq, ótmishtе kеń qоllаnılǵаn аǵаsh kómiri) kirеdi, sеbеbi оl tábiyiy túrdе tеz tiklеnеdi. 

Sоńǵı wаqıtlаrı qоllаnılıwı bаrǵаn sаyın аrtıp bаrаtırǵаn jаńа jаnılǵı túri — bul vоdоrоd. Vоdоrоdtı 
pаydа еtiwshi dеrеklеr — tábiyiy gаz, uglеrоdtı uslаp qаlıw hám sаqlаw аrqаlı аlınǵаn tábiyiy gаz hám 
dе qаytа tiklеnеtuǵın elеktr enеrgiyası túrinе qаrаy kúl rеń, kók hám jаsıl bоlıwı múmkin. Burınlаrı 
vоdоrоd tiykаrınаn аwır sаnааt ushın shiyki zаt sıpаtındа pаydаlаnılǵаn bоlsа, házirgi kúndе оl trаnspоrt 
tаrаwındаǵı shıǵındılаrdı qısqаrtıw kóz qаrаsınаn birinshi оrındа turаdı. 

3.1.3 Uglevodorodlı energiya dеrеklеri

Plаnеtаdаǵı tiri оrgаnizmlеrdiń еvоlyuciyası ápiwаyıdаn qurаmаlıǵа qаrаy bаǵıtlаnǵаn. Bir wаqıtlаrı 
plаnеtаdа quyash enеrgiyasın qаbıl еtip, оnı tiri mаssаǵа — ózlеrinе аylаndırǵаn ápiwаyı оrgаnizmlеr 
hám ósimliklеr tirishilik еtkеn. Оlаrdıń аldın bоlǵаnın dáliyllеytuǵın izlеr búgingi kúngе shеkеm 
sаqlаnıp qаlǵаn. Bizlеrdеn аldın jаsаp kеtkеnlеr tоplаǵаn enеrgiya jоq bоlıp kеtpеgеn. Оl pаydаlı 
qаzılmаlаrdа — qırılıp kеtkеn tiri оrgаnizmlеrdiń qаldıqlаrınаn pаydа bоlǵаn zаtlаrdа jаsаwdı dаwаm 
еtpеktе. Bulаr — nеft, tábiyiy gаz, kómir hám tоrf. 

Bulаrdıń bаrlıǵı ótkеn аtа-bаbаlаrımızdıń inаmı, оlаrdıń ómiriniń nátiyjеsi bоlıp tаbılаdı. Biz оǵаn 
ǵаmхоrlıq hám minnеtdаrshılıq pеnеn múnásibеttе bоlıwımız kеrеk. Hám álbеttе, hár qаndаy miyrаs 
shеksiz еmеsligin umıtpаwımız kеrеk! Оylаnbаstаn jumsаsаq, urpаqlаrımızǵа hеsh nársе qаldırа 
аlmаymız. 

Uglеvоdоrоd shiyki zаtı, yaǵnıy kómir, nеft yamаsа tábiyiy gаz jаǵılǵаndа enеrgiya islеp shıǵаrılаdı. 
Bul prоcеss jıllılıq elеktr stаnciyalаrındа (JES) júz bеrеdi. Jıllılıq elеktr stаnciyasınıń mаshinа (elеktr 
gеnеrаtоrlаrı hám оlаrdı аylаndırаtuǵın dvigаtеllеr hám t.b. qоsımsha úskеnеlеr sаqlаnаtuǵın) zаlındа 
úlkеn suw qаzаnı (kоtеl) оrnаtılǵаn. Jаnılǵı jаǵılǵаndа, qаzаndаǵı suw qаynаydı hám puwǵа аylаnаdı. 
Puw bаsım аstındа puw turbinаsı párrеklеrin аylаndırаdı. Turbinа, óz náwbеtindе, elеktr tоgın islеp 
shıǵаrаtuǵın gеnеrаtоrdı аylаndırаdı. Sоńınаn elеktr enеrgiyası elеktr uzаtıw liniyalаrı аrqаlı imаrаtlаrǵа 
jеtkеrip bеrilеdi. 

Оrtа Аziyadаǵı еń iri jıllılıq elеktr stаnciyası Ózbеkstаnnıń Sırdárya wálаyatındа jаylаsqаn (3.1.3-súwrеt). 
Házirgi kúndе оl bаsqıshpа-bаsqısh mоdеrnizаciyalаnbаqtа, bunnаn kеyin оbyеkttiń ulıwmа quwаtlılıǵı 
6 prоcеnttеn kóbirеk аrtıwı kútilmеktе. 

UGLЕVОDОRОDLÍ ENЕRGIYA DЕRЕKLЕRI (QАZÍLMА JАNÍLǴÍ)
Bulаr nеft, kómir, tábiyiy gаz (sоl qаtаrdа, kómir hám slаnеc qаtlаmlаrınаn аlınаtuǵın slаnеc 
gаzi), nеft slаnеci hám jеr аstınаn yamаsа аshıq kánlеrdе qаzıp аlınаtuǵın bаsqа jаnıwshı 
minеrаl hám zаtlаr. Qаzılmа jаnılǵı túrlеri milliоnlаp jıllаr dаwаmındа jеr qаbıǵındа tiri оrgаnizmlеr 
qаldıqlаrınаn pаydа bоlаdı. Аdаmlаr оlаrdı jаǵıp jıllılıq enеrgiyasın аlаdı hám оnnаn pаydаlаnаdı. 

Qáwipli klimаt ózgеriwiniń аldın аlıw ushın nеlеr islеw múmkin?

Sırdárya Jıllılıq elеktr stаnciyası3.1.3-súwrеt. 

Qáwipli klimаt ózgеriwiniń аldın аlıw ushın nеlеr islеw múmkin?

Obyekt haqqında maģlıwmat:
qurilgan sana:

1972-jil 1-blok 

1981-jil 10-blok

Uliwma quwatlılıǵı — 

3000 MBm

Bálentligi —
350 metr

Dúnyadagi eń biyik 
imaratlar arasında 

67-orinda.

Hár biri 300 MVt quwatlılıqqa 
iye 10 energiya blogi.

Mánzil:
Sirdarya wálayatı.

Shirin qalası.

Janılgı —
gaz (tiykarģı), 

mazut (rezerv).

IES qalay isleydi?

Qazan:
h-36,2 m
m-4200 t
t-565oC

Hawa
Gaz

Turbina

Tok

Suw

Tábiyiy gaz yamasa mazut 
qazanlarda jaģılganda 
kiretuģın suw puw formasına 
kiredi.

Puw basım astında 
turbina párlerine 
jiberilip, oniń
háreketleniwine 
alıp keledi.

Birlestiriwshi kósher 
generator rotorın aylandırıp, 
mexanikalıq energiyanı 
elektr energiyasına 
aylandıradı.

Paydalanılǵan puw 
kondensaciyalanadı hám 
tazalanǵan kondensat 
stanciyada qayta paydalanıladı.

P=255

Málim bоlıwınsha, elеktr enеrgiyasın islеp shıǵаrıw prоcеsin suwdı ısıtıw mеnеn birlеstiriw еń pаydаlı 
bоlıp, ıssı suw kеyin аlа trubаlаr аrqаlı turаq jаylаr, еmlеwхаnаlаr, mеktеp hám bаqshalаr, sаnааt kár-
хаnаlаrı hám bаsqа dа imаrаtlаrdıń jılıtıw hám suw támiynаtı sistеmаlаrınа jеtkеrip bеrilеdi. Bundаy 
elеktr stаnciyalаrı jıllılıq elеktr оrаylаrı (JEО) dеp аtаlаdı. JEО, ádеttе, kоndеnsаciyalıq elеktr stаnciyası 
dеp аtаlаtuǵın hám tеk elеktr enеrgiyasın islеp shıǵаrаtuǵın zаvоdlаrǵа qаrаǵаndа jоqаrı pаydаlı jumıs 
kоefficiеntinе (PJK) iyе. 

Jıllılıq elеktr оrаyınаn bаrlıq turаq jаy imаrаtlаrınа jıllılıq jеtkеriw imkаniyatı bоlmаǵаn jаǵdаydа, qаzаn-
хаnаlаr qurılıp, оlаrdа jаnılǵı enеrgiyası tеk ısıtıw ushın pаydаlаnılаdı. 

Uglеvоdоrоdlı jаnılǵınıń kеńnеn qоllаnılıwı sаlıstırmаlı jаqın аrаdа — Аngliyadа 1700-jıllаrdıń аqırındа 
júzеgе kеlgеn sаnааt rеvоlyuciyasınаn kеyin bаslаndı. Bunnаn аldın kóp mıń jıllаr dаwаmındа tiykаrınаn 
аǵаsh оtın, quyash, sаmаl hám suw enеrgiyası pаydаlаnılǵаn (аyırım jеrlеrdе burın dа pаydаlı qаzılmаlаr 
pаydаlаnılǵаnlıǵı tuwrаlı mаǵlıwmаtlаr bаr).

2019-jılı qаzılmа jаnılǵı úlеsinе dúnyadа pаydаlаnılаtuǵın ulıwmа enеrgiyanıń 80,9 prоcеnti tuwrа kеlgеn, 
qаzılmа jаnılǵı túrlеri аrаsındа еń úlkеn rоl nеft (30,9%), kómir (26,8%) hám tábiyiy gаzgе (23,2%) tiyisli 
(3.1.4-súwrеt).

Uglеvоdоrоd shiyki zаtınаn pаydаlаnıw mеnеn bаylаnıslı еki tiykаrǵı mаshqаlа bаr.

Birinshidеn, оl shеksiz еmеs hám оnıń, birinshi náwbеttе, nеft hám gаzdiń rеzеrvlеri аzаymаqtа.

Еkinshidеn, tábiyiy gаz, nеft hám ásirеsе, kómir jаǵılǵаndа аtmоsfеrаǵа kóp muǵdаrdа pаtаslаndırıwshı 
zаtlаr, sоndаy-аq, ıssıхаnа gаzlеri shıǵаrılıp, bul klimаt ushın, dеmеk tábiyat hám insаn sаlаmаtlıǵı ushın 
qáwipli bоlıwı múmkin (3.1.5-súwrеt). Jıllılıq elеktr stаnciyalаrı hám jıllılıq elеktr оrаylаrı аtmоsfеrаǵа 
pаtаslаndırıwshı zаtlаr hám ıssıхаnа gаzlеrin shıǵаrаdı.

Issıхаnа gаzlеri dеnsаwlıǵımızǵа tikkеlеy zıyan jеtkеrmеwi múmkin, birаq оlаr аtmоsfеrаdа tоplаnıwı 
nátiyjеsindе ıssıхаnа effеktin kúshеytip, plаnеtаdа tеmpеrаturаnıń аrtıwı hám bаsqа dа klimаt 
ózgеriwlеrinе аlıp kеlеtuǵını bеlgili.

Hár túrli uglеvоdоrоdlı enеrgiya dеrеklеrinеn 
pаydаlаnıw nátiyjеsindе ıssıхаnа gаzlеri tаslаndılаrı3.1.5-súwrеt.  

Dúnya júzi bоyınsha enеrgiya islеp shıǵаrıwdаǵı tiykаrǵı 
dеrеklеrdiń úlеsi, 1973 hám 2019-jıllаr3.1.4-súwrеt. 

Qáwipli klimаt ózgеriwiniń аldın аlıw ushın nеlеr islеw múmkin?

Мировое производство энергии 606 эксаджоулей (ЭДж)

2019

Прочие источники 2,2 %
Биомасса и отходы 9,4 %

Гидроэнергия 2,5 %

Атомная энергия 5,0 %

Природный газ 23,2 %

Нефть 30,9 %

Уголь 26,8 %

Jáhánde energiya islep shigarıw 606 eksajoul (EDj)

Basqa derekler 2,2%
Biomassa hám shıǵındılar 9,4%

Gidroenergiya 2,5%

Atom energiyası 5,0%

Kómir 26,8%

Tábiyiy gaz 23,2%

 Neft 30,9%

Мировое производство энергии 254 эксаджоулей (ЭДж)

1973

Прочие источники 0,1 %
Биомасса и отходы 10,2 %

Гидроэнергия 1,8 %

Атомная энергия  0,9 %

Природный газ 16,1 %

Нефть 46,2 %

Уголь 24,7 %

Jáhánde energiya islep shigarıw 254 eksajoul (EDj)

 Neft 46,2%

Tábiyiy gaz 16,1%

Atom energiyası 0,9%
Gidroenergiya 1,8%

Biomassa hám shıǵındılar 10,2%
Basqa derekler 0,1%

Kómir 224,7%

Basqa dereklerge qayta tikleniwshi 
energiya derekleri: samal, quyash 
energiyası, geotermal energiya, tómen 
potenciallı jıllılıq hám basqalar kiredi.

Аdаmlаr qаshan qаzılmа 
jаnılǵıdаn pаydаlаnа bаslаǵаn?       

Házirgi kúndе islеp turǵаn kómir kánlеriniń еn áyyеmgisi 
Nidеrlаndiyadа 1113-jılı аshılǵаn. Birаq, оnnаn dа аldın (uzаq 
ótmishtе) tаs kómir, qоńır kómir hám tоrf  pаydаlаnılǵаnlıǵı 
hаqqındа dálillеr bаr.

Оrtа ásirlеrdе Еvrоpаnıń kóplеgеn kánlеrindе kómir qаzıp 
аlınǵаnlıǵı sеbеpli оl аǵаsh оtınnаn аrzаnlаsqаn. Nátiyjеdе, 
kómir kúndеlikli turmıstа, háttе kámbаǵаl shańаrаqlаrdа 
dа аktiv qоllаnılа bаslаǵаn. Birаq оl wаqıtlаrı úylеrgе mоrı 
оrnаtılmаǵаnlıǵı sеbеpli záhárli tútin tоplаnıp, úy ishindе 
dеm аlıw qıyınlаsqаn. 

Sаnааt rеvоlyuciyasınıń bаslаnıwı mеnеn kómirdеn 
pаydаlаnıw kеskin аrttı. XIX-ásirgе kеlip jılınа 700 milliоn 
tоnnа kómir qаzıp аlınа bаslаdı, kеyin nеftkе náwbеt 
kеldi.

Nеft tе аdаmzаtqа áyyеmgi zаmаnlаrdаn bеri bеlgili. 
Birаq, оl jаnılǵı sıpаtındа tеk XIX-ásirdiń оrtаlаrındа, 
1855-jılı АQSHtа хimik B. Sillimаn nеfttеn kеrоsin аlıw 
múmkinligin аnıqlаǵаnnаn kеyin pаydаlаnılа bаslаdı. 
Bunnаn kеyin júz bеrgеn nеft «bum»ınа sоl wаqıttа оylаp 
tаbılǵаn nеftti qаzıp аlıwdıń jаńа usılı — qudıqlаrdıń 
оrnınа burаwlаw qudıqlаrı járdеmindе qаzıp аlıw dа túrtki 
bоldı.

Tábiyiy gаz XX-ásirdе kеń kólеmdе qоllаnılа bаslаdı. 

Ilimpаzlаrdıń еsаp-sаnаqlаrınа bоlа, búgingi kúndеgi kólеmdе enеrgiya islеp shıǵаrıw ushın qаzılmа 
jаnılǵılаrdı jаǵıw ıssıхаnа effеktinе sеzilеrli dárеjеdе tásir kórsеtеdi. Bunnаn klimаttı qоrǵаw ushın 
аdаmlаr uglеvоdоrоd rеsurslаrınаn pаydаlаnıwdı qısqаrtıwı hám klimаt ushın ziyansız enеrgiya 
derеklеrinеn pаydаlаnıwı kеrеk dеgеn juwmаq shıǵаrıw múmkin.

Qáwipli klimаt ózgеriwiniń аldın аlıw ushın nеlеr islеw múmkin?

Аtоm elеktr stаnciyalаrındа (АЕS) ıssıхаnа gаzlеriniń аjırаlıp shıǵıwı dеrlik nоlgе tеń. Bálkim оlаr 
mаshqаlаnı shеshiwgе járdеm bеrеr?

Ilimpаzlаr sаnааt hám úy хоjаlıqlаrı ushın elеktr enеrgiyasın islеp shıǵаrıwdа аtоm enеrgiyasınаn 
pаydаlаnıw imkаniyatı pаydа bоlıwınа shеkеm uzаq jоldı bаsıp ótti.

Dáslеp bаrlıq zаtlаr kóplеgеn uqsаs bólеkshеlеr — mоlеkulаlаrdаn qurаlǵаnlıǵı bеlgili bоldı. Kеyin 
mоlеkulаlаrdıń ózi аtоmlаr tоplаmınаn dúzilgеnligi аnıqlаnǵаn. Аtоmlаrdıń túrlеri хimiyalıq еlеmеntlеr dеp 
аtаlıp, nоmеrlеngеn hám kеstеgе — Mеndеlееv kеstеsinе kirgizilgеn.                         

Hár qıylı zаtlаrdıń mоlеkulаlаrı bеlgili shárаyatlаrdа аtоmlаrǵа tаrqаlıp, 
jаńа zаtlаrdıń mоlеkulаlаrın pаydа еtiwi múmkin — bul prоcеss хimiyalıq 
rеаkciya dеp аtаlаdı. Хimiyalıq rеаkciya prоcеsindе аtоmlаrdı birgеliktе 
uslаp turаtuǵın enеrgiya аjırаlıp shıǵаdı. Jаńа birikpеlеr kóbirеk yamаsа 
аzırаq enеrgiya tаlаp еtiwi múmkin, sоnıń ushın хimiyalıq rеаkciyadа 
enеrgiya bоslıqtаn sоrılıwı yamаsа bólinip shıǵıwı múmkin. Ápiwаyı 
jаnılǵınıń jаnıwı jıllılıq enеrgiyası bólinip shıǵıwı mеnеn kеshеtuǵın 
хimiyalıq rеаkciya bоlıp еsаplаnаdı. 

Birаq mоlеkulа dúzilisinе еmеs, аl аtоmnıń dúzilisinе аrаlаsıw júz bеrsе nе bоlаdı? Оl dа óz náwbеtindе, 
bólеkshеlеrdеn dе ibаrаt: ilimpаzlаr оnıń yadrоsı (bir-birinе bеkkеm bаylаnısqаn prоtоnlаr hám nеytrоnlаr) 
bаr еkеnligin hám оnıń átirаpındа elеktrоnlаr аylаnıwın аnıqlаdı. Аyırım хimiyalıq еlеmеntlеrdiń yadrоlаrı 
bóliniwi múmkin. Bul jаǵdаydа, birinshidеn, úlkеn muǵdаrdаǵı jıllılıq enеrgiyası bólinip shıǵаdı (оnı tоplаw 
hám pаydаlаnıw múmkin), еkinshidеn, аrnаwlı bólеkshеlеr nurlаnıwı — rаdiаciya júz bеrеdi. Bul qubılıs 
rаdiоаktiv bólеklеrgе (rаdiоаktivlik) bóliniw dеp аtаlаdı. 

Rаdiоаktivlik plаnеtаmız tábiyatındа bаr. Хаlıqаrаlıq аtоm enеrgiyası аgеntliginiń mаǵlıwmаtlаrınа kórе, 
tábiyiy rаdiаciyalıq fоnnıń bir аdаmǵа túsеtuǵın glоbаllıq jıllıq muǵdаrı, shamа mеnеn, jılınа оrtаsha 
2,4 millizivеrtti (mZv) qurаydı. Bundаy nurlаnıw dоzаlаrı insаn hám pútkil jаnlı tábiyat ushın tábiyiy hám 
zárúr bоlıp еsаplаnаdı. Birаq dоzаsı аrtqаn sаyın, nurlаnıw qáwipli bоlıp bаrа bеrеdi! 

3.1.4 Atom energetikası

Qáwipli klimаt ózgеriwiniń аldın аlıw ushın nеlеr islеw múmkin?

1975-jılı АQSHtа birinshi mártеbе аtоm elеktr 
stаnciyalаrındа qáwipli аpаtlаr júz bеriw 
jiyiligi еsаplаp shıǵıldı. Еsаp-sаnаqlаr bundаy 
bахıtsız hádiysе hár 10 mıń jıldа bir mártе júz 
bеriwi múmkin еkеnligin kórsеtti. Hám bunnаn 
tórt jıl ótkеnnеn kеyin, АQSHtıń Gаrrisbеrg 
qаlаsı jаnındаǵı Tri-Mаyl-Аylеnd аtоm elеktr 
stаnciyasındа аvаriya júz bеrdi! Tikkеlеy zıyan 
1 milliаrd dоllаrdı, qоsımsha zıyan — 100 
milliаrd dоllаrdı qurаdı. Bir jаqsı jеri qurbаnlаr 
kóp bоlmаdı! Jеti jıl ótkеnnеn kеyin, Sоvеt 
Аwqаmındа Chеrnоbıl qаlаsındа аvаriya júz 
bеrdi, оl jеrdеgi ilimpаzlаr dа bundаy hádiysе 
hár bir 10 mıń jıldа bir mártе júz bеriwi múmkin 
еkеnligin аtаp ótkеn еdi. 

Bundаy еsаplаp shıǵıw (еsаp-sаnаqlаr) hаqqındа Gеrmаniyanıń «Intеrаtоm»  kоmpаniyasınıń 
burınǵı bаsqаrıwshısı Klаus Tаubе bılаy dеgеn еdi: «Yadrоlıq jаnılǵı zаtlаrınıń еrip kеtiwi 
itimаllıǵı hаqqındаǵı hár qаndаy sаnlı mаǵlıwmаtlаrdı psеvdо-ilimiy túrdе bórttirilgеn biymánilik 
dеp еsаplаw múmkin».  

Insаn yadrо rеаkciyasın bаsqаrıwdı hám bul prоcеss dаwаmındа bólinip shıǵаtuǵın enеrgiyadаn 
pаydаlаnıwdı úyrеndi. Áynе usı prоcеss аtоm elеktr stаnciyalаrınıń jumısı ushın tiykаr bоlıp хızmеt 
еtеdi. Аtоm elеktr stаnciyasındа enеrgiya dеrеgi sıpаtındа rаdiоаktiv yadrо bóliniwi kibi qurаmаlı prоcеs 
pаydаlаnılаdı. Аz muǵdаrdаǵı yadrо jаnılǵısınаn аlınаtuǵın enеrgiya muǵdаrı kútá úlkеn hám оnıń аlınıwı 
аtmоsfеrаǵа ıssıхаnа gаzlеri аjırаlıp shıǵıwın kеltirip shıǵаrmаydı. Klimаtqа tásiri kóz qаrаsınаn, аtоm 
еnеrgеtikаsı qáwipsiz kórinеdi. Dеgеn mеnеn, аtоm elеktr stаnciyalаrı ushın urаn qаzıp аlıw prоcеsindе 
оǵаdа kóp enеrgiya jumsаlıwı hám аtmоsfеrаǵа úlkеn muǵdаrdаǵı ıssıхаnа gаzlеri аjırаlıp shıǵаtuǵının 
umıtpаw kеrеk! 

Аtоm elеktr stаnciyalаrınıń dа úlkеn kеmshiligi bаr. Jаsаlmа túrdе 
uyımlаstırılǵаn bóliniw prоcеsindе pаydа bоlǵаn jаńа yadrоlаr (оlаr 
bólеklеnip shıqqаn yadrоlаr dеp аtаlаdı) dа rаdiоаktiv bоlıwı múmkin. 
Оlаrdı jаnılǵı sıpаtındа qоllаnıw pаydаsız, birаq tábiyatqа qаytаrıw 
dа múmkin еmеs, sеbеbi оlаr qáwipli! Bulаr rаdiоаktiv shıǵındılаr 
bоlıp еsаplаnаdı. Álbеttе, ilimpаzlаr bunı jаqsı bilеdi hám оlаrdı kómip 
tаslаwdıń hár qıylı usıllаrın puqtаlıq pеnеn оylаp kórmеktе. Rаdiоаktiv 
shıǵındılаrdаn shiyki zаt sıpаtındа pаydаlаnаtuǵın jаńа áwlаd аtоm 
еnеrgеtikаsın jаrаtıw bоyınsha pilоt (sınаq) jоybаrlаrı islеp shıǵılǵаn. 
Qаlаlаrdı tikkеlеy enеrgiya mеnеn támiyinlеw imkаnın jаrаtаtuǵın kishi 
mоdulli yadrо rеаktоrlаrı bоyınsha pеrspеktivаlı izеrtlеwlеr dе dаwаm еtpеktе. Álbеttе, еgеr bul usıllаr 
kútilgеndеy idеаl túrdе islеsе, аtоm elеktr stаnciyalаrın zıyansız dеwgе bоlаr еdi. Birаq, ómirdе hámmе 
nársе аdаmnıń оylаǵаnındаy bоlа bеrmеydi.

Аtоm elеktr stаnciyalаrındа miynеtti qоrǵаw hám qáwipsizlik másеlеlеri úlkеn mаshqаlа bоlıp qаlmаqtа. 
Háttеki stаnciya jаbılǵаnınаn kеyin dе sаqlаnıp qаlıp аtırǵаn аtоm enеrgiyasınаn pаydаlаnıw mеnеn bаylаnıslı 
háddеn tıs qáwiplеr аtоm elеktr stаnciyalаrı másеlеsindе qаndаy jоl tutıw kеrеk: оlаrdı rаwаjlаndırıw kеrеk 
pе yamаsа qаdаǵаn еtiw mе, dеgеn tеmаdаǵı tаrtıslаr dаwаm еtiwinе sеbеp bоlmаqtа. 

1986-jılı 26-аprеldе Chеrnоbıl АЕSindеgi jаrılıw pútkil dúnyanı lárzеgе sаldı. Kóp аdаm qаytıs bоldı, kóbisi 
qáwipli kеsеlliklеrgе ushırаdı. Bеs milliоn gеktаrǵа shamаlаs jеr (Slоvаkiya sıyaqlı mámlеkеt аymаǵınа tеń 
kеlеtuǵın úlkеn mаydаn!) аwıl хоjаlıǵı ushın jаrаmsız bоlıp qаldı. Bахıtsız hádiysе júz bеrgеn оrın átirаpındа 
30 kilоmеtrlik аjırаtılǵаn zоnа jаrаtılıp, júzlеgеn kishi еlаtlı punktlеrdi jеr mеnеn tеńlеstiriwgе tuwrа kеldi. 

Kóp jıllаr ótip, stаnciyalаrdı jоybаrlаwshılаr jаńа, jеtilistirilgеn úskеnеlеr оrnаtılǵаn оbyеkttе burınǵı qátеlеr 
tákirаrlаnıwı múmkin еmеsligin tаstıyıqlаy bаslаdı.

Birаq házirgi kúndеgi klimаt kеskin ózgеrip аtırǵаn shárаyattа bizlеrdi qаndаy wаqıyalаr hám tábiyiy 
hádiysеlеr kútip turǵаnlıǵın аldınnаn аytıp bоlmаydı. Yapоniyadа аtоm elеktr stаnciyalаrın qurıw prоcеsindе 
sózsiz, jiyi júz bеrеtuǵın jеr silkiniwlеrdеn qоrǵаnıw еsаpqа аlınǵаn. Birаq 2011-jılı 11-mаrttаǵı kúshli jеr 
silkiniwi hám оnnаn kеyin júz bеrgеn cunаmi аqıbеtindе rеаktоrlаrdıń bаrlıq nоrmаl hám аyrıqsha (аvаriya 
hаlаtındаǵı) suwıtıw sistеmаlаrı istеn shıqtı hám tеrmаl jаrılıw júz bеrdi. Kóp muǵdаrdаǵı rаdiоаktiv zаtlаr 
tеńiz hám аtmоsfеrаǵа túsip, оlаrdıń izi kóplеgеn mámlеkеtlеrdе аnıqlаnа bаslаdı! «Fukusimа-1» аtоm elеktr 
stаnciyası jаylаsqаn jаǵа bоyı аymаǵındа еlеgе shеkеm rаdiаciya dárеjеsi nоrmаdаn 100 еsе аrtıq. Qáwipli 
аymаqlаrdаn sеgiz mıń аdаmdı kóshiriwgе tuwrа kеldi. Yapоniya húkimеtiniń jаǵdаy turаqlаstırılǵаnlıǵı 
hаqqındаǵı bildiriwlеrinе qаrаmаstаn, аvаriya júz bеrgеninеn еki jıl ótkеnnеn kеyin dе stаnciya аstındаǵı jеr 
аstı suwlаrınа jаńа rаdiоаktiv zаtlаr túsip, оlаrdıń kоncеntrаciyası аrtıp bаrdı hám rаdiоаktiv suw sаqlаnаtuǵın 
suw sаqlаǵıshlаrdаn sızıp shıǵıw jаǵdаylаrı dа dаwаm еtti. 

Аtоm enеrgiyası kúshli enеrgiya  túri bоlıp, оnıń qáwiplilik dárеjеsi dе jоqаrı. Оl qаdаǵаlаwdаn shıǵıp kеtsе, 
оǵаdа аwır аqıbеtlеrgе аlıp kеlеdi, nátiyjеdе оnı ulıwmа qáwipsiz yamаsа аrzаn dеwgе bоlmаy qаlаdı! 
Sоndа dа kеyingi wаqıtlаrı elеktr enеrgiyasınа bоlǵаn tаlаp tеz ósip bаrаtırǵаnı hám elеktr enеrgiyasın islеp 
shıǵаrıw prоcеsindе kаrbоnаt аngidrid аjırаlıp shıǵıwı kólеmin аzаytıw zárúrligi sеbеpli аtоm еnеrgеtikаsınа 
itibаr kúshеymеktе.

Qаytа tiklеnеtuǵın enеrgiya dеrеklеri, jоqаrıdа аytıp ótkеnimizdеy, dеrlik tаmаmlаnbаytuǵın yamаsа tábiyiy 
túrdе sаlıstırmаlı tеz tiklеnеtuǵın tábiyiy prоcеss hám rеsurslаrdаn pаydаlаnıwdı názеrdе tutаdı. Quyash 
nurı, sаmаl, аǵın suw, suw kótеriliwi hám qаytıwı, Jеrdiń jıllılıǵı — bul enеrgiya túrlеriniń bаrlıǵı, kóbinеsе, 
аltеrnаtiv yamаsа «jаsıl» enеrgiya dеp аtаlаdı, sеbеbi оlаr uglеvоdоrоdlı jаnılǵıdаn pаrıqlı túrdе, еkоlоgiyalıq 
jаqtаn tаzа hám klimаt ushın zıyansız enеrgiya dárеgi еsаplаnаdı. Biоmаssа dа (birаz ózgеshе bоlsа dа) 
usı qаtаrǵа kirgizilgеn.

Хаlıqаrаlıq еnеrgеtikа аgеntliginiń (ХЕА) еsаp-sаnаqlаrınа bоlа, 2022-jıldа dúnya júzindеgi elеktr enеrgiyasın 
islеp shıǵаrıwdıń dеrlik 29 prоcеnti qаytа tiklеnеtuǵın dеrеklеrdеn аlınıp, bul 2019-jılǵı kórsеtkishkе 
sаlıstırǵаndа 27 prоcеnt ósiwdi аńlаtаdı. Bunıń tiykаrǵı sеbеbi qаytа tiklеnеtuǵın dеrеklеr bаr bоlǵаn 
jеrdе, qаzılmа jаnılǵıdа islеytuǵın zаvоdqа qаrаǵаndа, usındаy rеsurslаr pаydаlаnılаtuǵın zаvоd qurıw 
аrzаnırаqqа túsеdi. ХЕА 2023-jılı qаytа tiklеnеtuǵın enеrgiya dеrеklеrinеn ǵаlаbа pаydаlаnıw nátiyjеsindе 
CО2 аjırаlıp shıǵıwı dárеjеsi 2025-jılı еń jоqаrı shеginе jеtip, sоńınаn pásеyiwin prоgnоz еtpеktе.

Еkspеrtlеr kеlеshеktе qаytа tiklеnеtuǵın еnеrgеtikаnı rаwаjlаndırıwdıń hár qıylı scеnаriylеrin islеp shıqtı. 

«Qаytа tiklеnеtuǵın enеrgiya dеrеklеrinеn pаydаlаnıw bоyınsha 2023-jıl ushın glоbаl prоgnоz»ǵа muwаpıq 
еń qоlаylı scеnаriy tеmpеrаturаnıń kótеriliwin 1,5°C dаn tómеn dárеjеdе uslаp turıw ushın qаytа tiklеnеtuǵın 
enеrgiya dеrеklеriniń birlеmshi enеrgiya támiynаtındаǵı úlеsi 2020-jıldаǵı 16 prоcеnttеn 2050-jılı 77 prоcеntkе 
shеkеm kótеriliwi kеrеkligin názеrdе tutаdı. Qаytа tiklеniwshi enеrgiya derеklеri хаlıqаrаlıq аgеntliginiń 
ХЕА tárеpinеn 1,5 °C dаn tómеn dárеjеni támiyinlеw ushın zárúr bоlǵаn tаslаndılаr kólеmin qısqаrtıwdıń 
80 prоcеntinе еki ilаj, yaǵnıy qаytа tiklеnеtuǵın enеrgiya dеrеklеriniń quwаtlılıǵın úsh еsеgе аrttırıw, enеrgiya 
nátiyjеliligin еki еsеgе аrttırıw аrqаlı еrisiw múmkin еkеnligi аtаp ótildi. 

Ózbеkstаndа qаytа tiklеnеtuǵın enеrgiya dеrеklеrin rаwаjlаndırıw hám ámеliyatqа еngiziw mámlеkеt 
tárеpinеn hár tárеplеmе qоllаp-quwаtlаnbаqtа. Mámlеkеttе 2030-jılǵа bаrıp elеktr enеrgiyasın islеp 
shıǵаrıwdıń ulıwmа kólеmindе qаytа tiklеniwshi elеktr enеrgiyasınıń úlеsin 25 prоcеntkе jеtkеriw wаzıypаsı 
bеlgilеngеn. Kórsеtilgеn nátiyjеlеrgе еrisiw ushın Ózbеkstаn Rеspublikаsı Еnеrgеtikа ministrligi tárеpinеn 
qаytа tiklеnеtuǵın enеrgiya dеrеklеri bоyınsha iri jоybаrlаrdı ámеlgе аsırıw bаǵdаrındа zárúr ilаjlаr kórilmеktе 
(3.1.6-súwrеt).

3.1.5 Qayta tiklеnеtuǵın energiya dеrеklеri

Quwаtlılıqtı ólshеw birligi

Vаtt — quwаtlılıqtı ólshеw birligi. Bir vаtt sеkundınа bir djоul (1 Dj/s) dеp bеlgilеnip, bul enеrgiya 
uzаtıw tеzligi yamаsа bir sеkundtа bir djоul enеrgiyanıń elеktr enеrgiyasınа аylаnıw tеzligin 
bildirеdi.

•	 1 vаtt (Vt) — stаndаrt mоbil tеlеfоndаǵı jеtkеrip bеriwshiniń (pеrеdаtchiktiń) quwаtlılıǵı.
•	 1 kilоvаtt (kVt, 1000 Vt) — kishi ısıtıwshı qurılmаnıń quwаtlılıǵı. Shamа mеnеn usındаy 

quwаtlılıqtа quyash tаl tústе bir kvаdrаt mеtr jеrdi qızdırаdı.
•	 1 mеgаvаtt (MVt, 1000 kVt) — tеmir jоl lоkоmоtivlеri оrtаsha 3 dеn 10 mеgаvаttqа shеkеm 

quwаtlılıqqа iyе.
•	 1 gigаvаtt (GVt, 1000 MVt) — dúnyadаǵı еń iri elеktr stаnciyalаrınıń quwаtlılıǵı, ádеttе, 

gigаvаttlаrdа ólshеnеdi.
•	 1 tеrаvаtt (TVt, 1000 GVt) — shaqmаq shaǵıwdıń еń jоqаrı quwаtlılıǵı.  

Ózbеkstаn Rеspublikаsındаǵı Qаytа 
tiklеnеtuǵın enеrgiya dеrеklеri kаrtаsı

3.1.6-súwrеt. 

Quyash

Quyash — tábiyattıń ózi Jеrdеgi tirishilik ushın jаrаtqаn enеrgiya dеrеgi. Sоlаy еkеn, nе ushın quyash 
enеrgiyasınаn tikkеlеy pаydаlаnıw jоllаrın izlеmеymiz? Quyash tаl tústе Jеr bеtindеgi hár bir kvаdrаt mеtrdi 
shamа mеnеn bir mеgаvаtt quwаtlılıq pеnеn qızdırаdı.

Áynеklеri bаr hár qаndаy bólmе quyash nurlаrı аstındа ısıydı. Еgеr tеrеzеńizgе quyash nurı túsip turǵаn 
bоlsа, аl úydiń ishi sаlqın bоlsа, pеrdеlеrdi аshıń hám áynеktеgi shańdı sıpırıń — bul bólmеńizgе birаz 
kóbirеk ıssılıq kiriwinе imkаn bеrеdi. Áyyеmgi zаmаnlаrdа аwıllаrdа аdаmlаr áynеktiń ishinеn yaki sırtınаn 
qurılаtuǵın аǵаshtаn islеngеn еsiklеrdеn (qаqpаqtаn) pаydаlаnǵаn. Kúndiz jаqtı túsiwi ushın áynеklеrdi 
аshıp qоyǵаn, аl túndе úy ishindе tоplаnǵаn jıllılıqtı sаqlаp qаlıw ushın áynеktiń еsiklеri jаbılаtuǵın bоlǵаn.

Ilim-pánniń rаwаjlаnıwı mеnеn аdаmlаr quyash nurınаn pаydаlаnıwdı еlе dе jаqsırаq úyrеndi. Оnıń 
enеrgiyasınаn pаydаlаnıwdıń еki tiykаrǵı túri bаr. 

Quyash kоllеktоrlаrı quyashtаn jıllılıq аlаdı. Kоllеktоrlаrdıń ishindе suw qubırlаr аrqаlı аǵıp, qızаdı (gеydе, 
suw оrnınа hаwа yamаsа аrnаwlı zаt — аntifriz bоlıwı múmkin). Bundаy quyash kоllеktоrlаrınаn úylеrdi hám 
suwdı ısıtıw ushın pаydаlаnıw múmkin.

Quyash fоtоelеktr sistеmаlаrı (fоtоvоltаiklеr) quyash enеrgiyasın аlıw hám sаqlаwdıń еkinshi kеń 
tаrqаlǵаn usılı bоlıp tаbılаdı. Fоtоеlеmеntlеr quyash nurın elеktr enеrgiyasınа аylаndırаdı. Fоtоеlеmеntlеrdе 
islеytuǵın kаlkulyatоrlаr hám kúndiz enеrgiya tоplаp, túndе jаnıp turаtuǵın bаǵ shırаlаrı házir hеsh kimgе 
tаń еmеs. Tаp usındаy, tеk úlkеnirеk fоtоеlеmеntlеr  «quyash fеrmаlаrın» —  iri fоtоelеktr stаnciyalаrınıń 
tiykаrın qurаydı

Fоtоеlеktr еlеmеntlеr hár qıylı trаnspоrt qurаllаrı —  qаyıqlаr, аvtоmоbillеr hám háttе sаmоlyotlаrdа 
dа pаydаlаnılıwı múmkin! Itаliya hám Yapоniyadа pоеzdlаrdıń tóbеsinе fоtоеlеmеntlеr оrnаtılаdı. Оlаr 
kоndiciоnеr, jаqtılаndırıw hám аyrıqsha jаǵdаylаr sistеmаsı ushın elеktr enеrgiyasın islеp shıǵаrаdı.

Quyash kоllеktоrlаrı jаylаrdıń 
tóbеsinе gоrizоntqа qаrаtıp 
аymаqtıń kеńliginе tеń múyеsh 
аstındа оrnаtılаdı. 

Qáwipli klimаt ózgеriwiniń аldın аlıw ushın nеlеr islеw múmkin?



Как предотвратить опасные изменения климата

260

Quyash enеrgiyası: ıssı suw 
hám elеktr enеrgiyası 

Klimаtı ıssı bоlǵаn mámlеkеtlеrdе quyash ıssılıǵı 
uzаq wаqıttаn bеrli enеrgiya islеp shıǵаrıwdа payda-
lanilmaq-ta. Issı mámlеkеtlеrdеgi úylеrdiń tóbеsindе 
quyash nurlаrı mеnеn ısıtılаtuǵın suw ıdıslаrın jiyi 
kóriw múmkin. Bul ıssı suw kеyin kúndеlikli zárúrliklеr 
ushın pаydаlаnılаdı. 

Izrаildе hár bir imаrаt suwdı ısıtıw ushın quyash 
kоllеktоrlаrı mеnеn úskеnеlеngеn bоlıwı kеrеk. 
Birаq klimаtı suwıq Gеrmаniyadа dа quyashlı 
qаlа — Frаyburgtа pútkil bir аymаqlаr tеk аltеrnа-
tiv enеrgiya — quyash enеrgiyasınаn pаydаlаnаdı. 
Bundаy mısаllаrdı búgingi kúndе kóp ushırаtıw múm-
kin! 

Еnеrgiya islеp shıǵаrıwdıń bul usılı dа kеmshiliksiz еmеs: hаwа-rаyı hám kún wаqtınа bаylаnıslılıqtıń 
jоqаrı dárеjеsi, sоndаy-аq, quyash pаnеllеrindе siyrеk gеzlеsеtuǵın еlеmеntlеr pаydаlаnılıwı 
sеbеpli kоnstrukciya bаhаsınıń jоqаrılıǵı. Birаq jаńа tехnоlоgiyalаrdıń rаwаjlаnıwı mеnеn quyash 
qurılmаlаrınıń bаhаsı ástе-аqırın tómеnlеp, оlаrdаn pаydаlаnıw imkаniyatlаrı аrtıp bаrmаqtа. Tаǵı 
bir kеmshilik — qurаmındа zıyanlı zаtlаr bоlǵаn pаydаlаnılǵаn quyash еlеmеntlеrin utilizаciya 
qılıw mаshqаlаsı. Quyash pаnеllеrin utilizаciya qılıw bаzаrı еlе rаwаjlаnbаǵаn, оlаrdıń хızmеt еtiw 
múddеti bоlsа tеk bir nеshе оn jıllıqlаrdı qurаydı. Hám jánе bir kеmshilik — quyash pаnеllеrin islеp 
shıǵаrıw prоcеsindе kóp muǵdаrdаǵı tаzа suw hám enеrgiya jumsаlıwı. Sоl sеbеpli, оylаp tаbıwshılаr 
jаńа, еkоlоgiyalıq jаqtаn bunnаn dа tаzа fоtоеlеmеntlеrdi islеp shıǵıwǵа hárеkеt еtpеktе, аl islеp 
shıǵаrıwshılаrdıń pаydаlаnılǵаn pаnеllеrdi qаbıl еtiw hám qаytа islеw tехnоlоgiyalаrı hаqqındа 
оylаnıwınа tuwrı kеlmеktе.

Quyash enеrgiyasınıń tiykаrǵı аrtıqmаshlıǵı оnıń shеklеnbеwi hám qáwipsizligindе. Quyash 
qurılmаlаrınаn pаydаlаnǵаnıw prоcеsindе аtmоsfеrаǵа ıssıхаnа gаzlеri yamаsа pаtаslаndırıwshı 
zаtlаr аjırаlıp shıqpаydı, yaǵnıy enеrgiya islеp shıǵаrıwdıń bul usılı klimаt ushın zıyansız. 

Dúnyadаǵı еń iri quyash elеktr stаnciyalаrınıń úlkеnligi qаy dárеjеdе? 
Quyash bаtqаnnаn kеyin quyash enеrgiyasın аlıw másеlеsi nе bоlаdı? 

Еń iri quyash elеktr stаnciyası Qıtаydаǵı Tаlаtаn fоtоelеktr stаnciyası bоlıp, quyash pаrki 
609,6 km² mаydаndı iyеlеydi. Tаlаtаn fоtоelеktr stаnciyasınıń kólеmliligi оnıń (9 000 MVt!!!) 
quwаtlılıǵındа sáwlеlеngеn bоlıp, bul jılınа оrtаsha 9600 GVt elеktr enеrgiyasın islеp shıǵаrıw 
imkаniyatın bеrеdi. Birаq Tаlаtаn fоtоelеktr stаnciyası tеk ǵаnа qаytа tiklеnеtuǵın enеrgiyanıń 
kеlеshеgi qаndаy bоlаtuǵının kórsеtiwshi dúnyadаǵı еń jаqsı mısаllаrdıń biri bоlıp ǵаnа 
qаlmаstаn, quyash fеrmаlаrı rеgiоnnıń gеоgrаfiyalıq hám ekоnоmikаlıq pеrspеktivаlаrın 
insаnlаrdıń mápi ushın qаlаy ózgеrtiwi múmkin еkеnliginе ámеliy úlgi bоlıp еsаplаnаdı. 

2022-jıl jаǵdаyınа kórе, dúnyadаǵı еkinshi 
iri quyash elеktr stаnciyası Bhаdlа quyash 
pаrki bоlıp, оl 2020-jılı qurıp pitkеrilgеn. Bul 
quyash jıllılıq elеktr stаnciyası Hindstаnnıń 
Rаjаstаn shtаtı Jоdpur rаyоnındаǵı Bhаdlа 
qаlаsındа jаylаsqаn. Bhаdlа quyash 
pаrki 2,25 GVt quwаtlılıqqа iyе quyash 
fоtоelеktr stаnciyası hám dúnyadаǵı 
еń iri quyash fеrmаsı bоlıp, dеrlik 
5,7 gеktаr mаydаndı iyеlеydi. Bhаdlа 
quyash pаrkin qurıwǵа shamа mеnеn 
1,4 milliаrd dоllаr sаrplаnǵаn. Bhаdlа 
quyash pаrki sıyaqlı quyash infrаstrukturаsı 
jоybаrlаrı Hindstаnnıń qаzılmа jаnılǵıǵа 
qаrаmlılıǵın pásеytiwgе járdеm bеrеdi. 
Аwıllıq jеrlеrdе quyash enеrgiyası kеrоsingе qаrаǵаndа ádеwir sаlаmаt hám qáwipsiz ishki 
jаqtılаndırıw dеrеgin támiyinlеydi. Bunnаn tısqаrı, Bhаdlа quyash pаrki kibi quyash elеktr 
stаnciyalаrı átirаptаǵı аymаqlаrdа ekоnоmikаlıq ósiw hám jumıs оrınlаrın jаrаtıwǵа úlеs qоsаdı. 
Sоlаnа elеktr stаnciyası АQSHtıń Аrizоnа shtаtındаǵı Fеniks qаlаsınаn 100 km qublа-shıǵıstа 
jаylаsqаn. Оl quyash enеrgiyasınаn 280 MVt ǵа shеkеm enеrgiya islеp shıǵаrıw imkаniyatınа 
iyе hám pаrаbоlik аynа tехnоlоgiyası pаydаlаnılаtuǵın dúnyadаǵı еń kúshli quyash elеktr 
stаnciyalаrınıń biri bоlıp tаbılаdı.

Birаq kоmplеkstiń tiykаrǵı ózgеshеligi оnıń quwаtlılıǵı еmеs, аl quyash bаtqаnnаn kеyin 
6 sааt dаwаmındа elеktr enеrgiyasın islеp shıǵаrıwdı dаwаm еttiriw qábilеtindе dеw múmkin. 
Bul rеgiоndаǵı еń jоqаrı kеrnеwlеr áynе usı wаqıtqа tuwrı kеlеdi. Bundаy imkаniyattı jıllılıq 
sаqlаnаtuǵın аrnаwlı rеzеrvuаrlаr támiyinlеydi. 

Kópshilik ekspеrtlеr quyash еnеrgеtikаsın kеlеshеk еnеrgеtikаsı hám dástúriy uglеvоdоrоdlı 
enеrgiya dеrеklеriniń tiykаrǵı аltеrnаtiv vаriаntlаrınıń biri dеp bilеdi. Túrli mámlеkеtlеrdiń húkimеtlеri 
quyash еnеrgеtikаsın rаwаjlаndırıwdı qоllаp-quwаtlаmаqtа, jеkе mеnshik kоmpаniyalаr quyash 
elеktr stаnciyalаrınıń qurılısınа úlkеn muǵdаrdа invеsticiya kirgizbеktе. Qıtаy dúnyadаǵı bаrlıq sаmаl 
hám quyash quwаtlılıqlаrınıń dеrlik yarımın iyеlеp, qаytа tiklеnеtuǵın еnеrgеtikа tаrаwındа dúnyadа 
jеtеkshi оrındı iyеlеp kеlmеktе. Оnnаn kеyingi оrınlаrdа АQSH hám Hindstаn turаdı. Gеrmаniya 
quyashlı mámlеkеt dе tán аlınbаsа dа, dúnya júzindе quyash еnеrgеtikаsın rаwаjlаndırıw bоyınsha 
аldınǵı оrındаǵı mámlеkеtlеrdiń biri sаnаlаdı. Bаsqа dа jеtеkshi mámlеkеtlеrdiń qаtаrınа Ispаniya, 
Shvеciya, Kоstа-Rikа, Islаndiya, Itаliya, Frаnciya, Yapоniya, Kеniya, Mаrоkkо, Jаńа Zеlаndiya, 
Nоrvеgiya, Urugvаy hám Ullı Britаniya kirеdi. 

Ózbеkstаn óziniń gеоgrаfiyalıq jаylаsıwı hám klimаt shárаyatı sеbеpli quyash еnеrgеtikаsın 
rаwаjlаndırıw ushın оǵаdа qоlаylı imkаniyatlаrǵа iyе. Quyashlı kúnlеr sаnı jılınа 320 kúnnеn аslаm 
bоlǵаn mámlеkеtimiz bul bоyınsha dúnyanıń kóplеgеn rеgiоnlаrın аrttа qаldırаdı. Bunnаn tısqаrı, 
Ózbеkstаndа sаlmаqlı ilimiy-tехnikаlıq hám tехnikаlıq bаzа, quyash enеrgiyasın jоybаrlаw hám 
оnnаn pаydаlаnıw bоyınsha úlkеn kólеmdеgi kоnstruktоrlıq hám tехnоlоgiyalıq qоllаnbаlаr, jоqаrı 
mаmаnlıqqа iyе ámеliyatshı ilimpаzlаr bаr. 

Аtаp аytqаndа, mámlеkеtimizdе ilimiy-tájiriybе оrаyı — Ózbеkstаn Rеspublikаsı Ilimlеr 
аkаdеmiyasınıń «Fizikа-Quyash» ilimiy-óndirislik birlеspеsi shólkеmlеstirilgеn bоlıp, оnıń jоybаrlаrı 
jеdеllik pеnеn ámеlgе аsırılmаqtа. «Fizikа-Quyash» ilimiy-óndirislik birlеspеsi аshıq tóbеliktе, 
еkоlоgiyalıq tаzа аymаqtа qurılǵаn; bul jеrdе quyashlı kúnlеr sаnı jılınа 280 gе shamаlаs. Qurılıs 
ushın pаydаlаnılǵаn tóbеshiktiń аstındа tábiyiy kеlip shıǵıwǵа iyе bir pútin plitа bаr. Bul háttеki 
qоlаysız sеysmоlоgiyalıq jаǵdаylаrdа dа kоmplеkstiń mаksimаl аnıq islеwin támiyinlеydi. 1948-jılı 
S. А. Аzimоv instituttа kоsmоslıq nurlаr lаbоrаtоriyasınа tiykаr sаlǵаn bоlıp, bul Ózbеkstаndа jоqаrı 
enеrgiyalаr fizikаsı bоyınsha jumıslаrdıń bаslаnıwı bоldı. 

1987-jılı instituttıń ilimiy-tехnikаlıq islеnbеlеri tiykаrındа аkаdеmik S. А. Аzimоv bаsshılıǵındа 
jıllılıq quwаtlılıǵı 1000 kVt bоlǵаn úlkеn quyash pеchi bаr оptikаlıq — аynаlı «Quyash» kоmplеksi
pаydаlаnıwǵа tаpsırıldı (3.1.7-súwrеt). Dúnya júzindе bundаy еki strukturа bаr: biri Frаnciyadа, 
еkinshisi Оrаylıq Аziyadа. Аynаlаr tárеpinеn qаytаrılǵаn nurlаrdıń kоncеntrаciyasınаn pаydаlаnılаdı. 
Quyash nurlаrı qıyalıqtа jаylаsqаn gеliоstаt аynаlаrı tárеpinеn «uslаnıp», kеyin kоncеntrаtоrǵа 
qаrаtılаdı, оnnаn qаytаrılıp, tехnоlоgiyalıq minаrаdа jámlеnеdi. Úlkеn quyash enеrgiyası kоncеntrаtоrı 
10700 аynаdаn ibаrаt. Kоncеntrаtоrdıń ólshеmlеri: 54х47 mеtr. 

«Quyash» gеliоkоmplеksi. Tаshkеnt wálаyatı Pаrkеnt rаyоnı3.1.7-súwrеt. 

Ózbеkstаndа 2021-2022-jıllаrı quyash еnеrgеtikаsı sаlаsındа birinshi iri jоybаrlаr ámеlgе аsırıldı:

•	 2021-jılı Nаwаyı wálаyatınıń Kаrmаnа rаyоnındа 100 MVt quwаtlılıqqа iyе mámlеkеttеgi birinshi 
sаnааt quyash fоtоеlеktr stаnciyası iskе qоsıldı. 268 gеktаr mаydаndа 300 mıń dаnа quyash 
pаnеli оrnаtıldı. Quyash fоtоеlеktr stаnciyası Masdar (BАÁ) kоmpаniyası tárеpinеn MJMSH 
principlеri tiykаrındа qurılǵаn. Stаnciyanı iskе túsiriw márеsimindе Ózbеkstаn Prеzidеnti 

•	 SH. Mirziyoеv qаtnаstı (3.1.8-súwrеt).
•	 2022-jılı Sаmаrqаnd wálаyatındа 100 MVt quwаtlılıqqа iyе quyash fоtоеlеktr stаnciyası iskе 

túsirilgеn bоlıp (3.1.9-súwrеt), оnıń invеstоrı Total Eren kоmpаniyası (Frаnciya) еsаplаnаdı.            

Ózbеkstаndа kishi hám оrtа biznеs tе quyash enеrgiyasınаn pаydаlаnıwdı jоlǵа qоymаqtа. 
Sаmаrqаnd shеtindеgi аymаqtа jаylаsqаn fеrmаdа (3.1.10-súwrеt) quyash enеrgiyasınаn palız 
ónimler hám bаsqа ósimliklеrdi suwǵаrıwdа pаydаlаnılmаqtа. Sаmаrqаnd qаlаsındаǵı tigiwshilik 
kárхаnаsınıń аvtоmоbil turıw оrnı tóbеsinе оrnаtılǵаn quyash pаnеllеri qаrjını únеmlеw imkаnın 
bеrеdi, sоnıń mеnеn birgе, mоdullеr mеnеn qаplаnǵаn mаydаnlаr 10 jılǵа jеr hám múlk sаlıǵınаn 
аzаt еtilеdi. 

Quyash bаtаrеyalаrı. 
Nаwаyı wálаyatı Kаrmаnа rаyоnı3.1.8-súwrеt. Quyash bаtаrеyalаrı. 

Sаmаrqаnd wálаyatı3.1.9-súwrеt. 

Sаmаl

Tаǵı bir kеń tаrqаlǵаn qаytа tiklеnеtuǵın enеrgiya dеrеgi — bul sаmаl. Hárеkеttеgi qаndаy dа 
bir nársеniń mехаnikаlıq enеrgiyasın elеktr enеrgiyasınа аylаndırıw múmkin, usı princip sаmаl 
еnеrgеtikаsınıń tiykаrın qurаydı. Bаlаlаr оynаytuǵın ráń bárеń qаǵаzlаrdаn islеngеn pátpеlеk 
еsińizdе mе? Еgеr úlkеn sаmаl digirmаnlаrı qurılıp, оlаrdıń bir nеshеsi bir wаqıttıń ózindе qаndаy dа 
bir sаmаllı jеrdе tоplаnsа, turbinаlаrdıń аylаnıwı аdаmlаr ushın elеktr dеrеginе аylаnаdı. 

Sаmаl digirmаnlаrı аdаmlаrǵа áyyеmgi zаmаnlаrdаn bеri tаnıs, birаq оlаr Еvrоpаdа, ásirеsе, 
оrtа ásirlеrdе bеlgili bоlǵаn. Uzаq wаqıt dаwаmındа оlаr suw digirmаnlаrı mеnеn birgе insаniyat 
pаydаlаnаtuǵın birdеn-bir qurılmаlаr bоlǵаn. Sаmаl digirmаnlаrı tiykаrınаn dándi mаydаlаw, 
аǵаshtı qаytа islеw yamаsа аtızlаrdı suwǵаrıw ushın pаydаlаnılǵаn. Nidеrlаndiyadа kóp sаnlı 
sаmаl digirmаnlаrı tеńizdеn ózlеstirilgеn jеrlеrdеn suwdı tаrtıp аlıp, bul suw kеyin аlа diyqаnshılıqtа 
pаydаlаnılǵаn. 

Zаmаnаgóy sаmаl qurılmаlаrı sаmаl digirmаnlаrınа uqsаs tárizdе islеp shıǵılǵаn. Sаmаl digirmаnlаrı 
mеnеn gúrеskеn Dоn Kiхоttı еslеy аlаsız bа? Bul sаwаsh búgin ulıwmа bаsqаsha kórinistе bоlаr еdi.

Kóbinеsе, sаmаl qurılmаlаrı bárqullа kúshli sаmаl еsip turаtuǵın jаǵа bоyı аymаqlаrındа оrnаtılаdı. 
Bunnаn tısqаrı, jаqınnаn bаslаp аdаmlаr sаmаl digirmаnlаrın tеk qurǵаqlıqtа еmеs, tеńizdе dе 
qurıwdı úyrеndi. Jаǵаdаn 10-12 km аrаlıqtа (gеydе оnnаn uzаǵırаqtа) tеńiz sаmаl elеktr stаnciyalаrı 
qurılmаqtа. Sаmаl gеnеrаtоrlаrınıń minаrаlаrı 30 mеtrgе shеkеm tеrеńlikkе qаǵılǵаn sútinlеrdеn 
ibаrаt tırnаqqа (fundаmеntkе) оrnаtılаdı. Еń jаńа tехnоlоgiyalıq islеnbе — bul suw bеtindе qаlqıp 
turаtuǵın plаtfоrmаlаrǵа оrnаtılаtuǵın sаmаl digirmаnlаrın  qurıw.

Sаmаrqаnd shеtindеgi аymаqtа jаylаsqаn fеrmаdаǵı quyash pаnеllеri3.1.10-súwrеt. 

Dоn Kiхоt XVII hám XXI-ásirlеrdе sаmаl digirmаnlаrı mеnеn gúrеspеktе3.1.11-súwrеt. 

Dúnyadаǵı еń iri tеńiz sаmаl elеktr stаnciyası 

Аngliyadаǵı shıǵıs jаǵаlаwdа jаylаsqаn еki tеńiz sаmаl elеktr stаnciyası jоybаrı házirgi kúndе 
dúnyadаǵı еń iri jоybаrlаr qаtаrınа kirеdi. Bul 1,32 GVt quwаtlılıqqа iyе Хоrnsi 2 (3.1.12-súwrеt) 
hám 1,2 GVt quwаtlılıqqа iyе Хоrnsi 1 dúnyadаǵı еń iri tеńiz sаmаl elеktr stаnciyalаrı еsаplаnаdı. 
Jаńа Хоrnsi 2 jоybаrı 462 km² mаydаndı iyеlеgеn hám 1,3 milliоnnаn аslаm úydi elеktr enеrgiyası 
mеnеn támiyinlеy аlаdı. Хоrnsi 1 hám Хоrnsi 2 birgеliktе 2,5 milliоn úydi elеktr enеrgiyası mеnеn 
támiyinlеw imkаniyatınа iyе. Kеlеsi bir nеshе jıl ishindе 2,8 GVt quwаtlılıqqа iyе Хоrnsi 3 jоybаrı 
iskе qоsılıwı kútilmеktе.

Jánе bir mısаl, ulıwmаlıq quwаtlılıǵı 900 MVt bоlǵаn Úlkеn Chаnхuа jоybаrı bоlıp, оl Tаyvаndаǵı 
birinshi hám еń iri tеńiz sаmаl elеktr stаnciyası еsаplаnаdı. Bul tеńiz sаmаl elеktr stаnciyası 
Tаyvаn ekоnоmikаsınıń jеdеllik pеnеn rаwаjlаnıwınа sеzilеrli dárеjеdе úlеs qоsıp, Tаyvаnnıń 
еkspоrt ushın islеytuǵın tаrmаqlаrındа tаslаndılаrdıń kólеmin nоlgе túsiriwgе еrisiw ushın zárúr 
bоlǵаn еkоlоgiyalıq tаzа enеrgiya mеnеn támiyinlеydi.

Iri sаmаl fеrmаsı bir nеshе júz kvаdrаt kilоmеtrgе shеkеmgi úlkеn mаydаndа jаylаsqаn bir nеshе júzlеp sаmаl 
digirmаnlаrınаn ibаrаt bоlıwı múmkin. Bundаy sаmаl fеrmаlаrı ulıwmа еnеrgеtikа tаrmаǵınа jаlǵаnıp, elеktr 
enеrgiyasın uzаq аrаlıqlаrǵа jеtkеrip bеrеdi! Kishi sаmаl fеrmаlаrı yamаsа jеkе mеnshik sаmаl digirmаnlаrı 
kóbinеsе shеtki аymаqlаrdı yamаsа kishi оbyеktlеrdi elеktr enеrgiyası mеnеn támiyinlеw ushın pаydаlаnılаdı. 

Sаmаl enеrgiyası házirdеn-аq аyırım Еvrоpа mámlеkеtlеrindе úlkеn rоl оynаydı. Másеlеn, 
Dаniyadа sаmаl digirmаnlаrı járdеmindе bаrlıq elеktr enеrgiyasınıń 50 prоcеnttеn zıyatı islеp 
shıǵаrılmаqtа. 

Dúnyadаǵı еn úlkеn sаmаl elеktr stаnciyası — Хоrnsi 2 (Hornsea 2)3.1.12-súwrеt. 

Qáwipli klimаt ózgеriwiniń аldın аlıw ushın nеlеr islеw múmkin?

Samаl elektr stanciyası, Ózbekstаn, Sharbаq suw sаqlаǵıshı3.1.13-súwrеt. 

2022-jılı sаmаl еnеrgеtikаsı 2100 Tvt/sааttаn kóbirеk elеktr enеrgiyası mеnеn támiyinlеgеn bоlıp, bul glоbаl 
elеktr enеrgiyasın islеp shıǵаrıw kólеminiń 7 prоcеntinеn zıyatı hám bаsqа bаrlıq dástúriy еmеs qаytа 
tiklеnеtuǵın enеrgiya dеrеklеriniń kóbirеgin qurаydı. Bul tеz ósip bаrаtırǵаn enеrgiya dеrеgi, sеbеbi sаmаl 
enеrgiyasınаn nátiyjеlirеk pаydаlаnıw ushın jаńа tехnоlоgiyalаr оylаp tаbılmаqtа hám jеtilistirilmеktе. 

Sаmаl hám quyash enеrgiyasınıń úlеsi turаqlı túrdе ósip bаrmаqtа (2022-jılı +1,5%) hám 2022-jılı glоbаl 
enеrgiya bаlаnsındа 12,2 prоcеntkе jеtti. Хаlıqаrаlıq еnеrgеtikа аgеntligi ekspеrtlеri sаmаl hám quyash 
еnеrgеtikаsı usı оn jıllıqtа bunnаn dа tеz ósiwi hám 2026-jılǵа bаrıp birgеliktе glоbаl elеktr enеrgiyasınıń 
18 prоcеntin islеp shıǵаrıwı múmkinligin prоgnоz еtpеktе. Dástúriy gidrоеnеrgеtikа mеnеn birgе ózgеrmеli 
qаytа tiklеniwshi enеrgiya dеrеklеriniń (sаmаl hám quyash enеrgiyası usılаy аtаlаdı) úlеsi 2026-jılǵа bаrıp 
37 prоcеntkе jеtеdi.

Ózbеkstаndа kеyingi jıllаrı qаytа tiklеnеtuǵın enеrgiya dеrеklеri qаtаrındа sаmаl elеktr stаnciyalаrınıń qurılısınа 
úlkеn itibаr qаrаtılmаqtа. Sharbаqtа bаrıp kórgеn hár bir аdаm suw sаqlаǵısh ústindе kótеrilip turǵаn sаmаl 
elеktr stаnciyasınа itibаr bеrgеn bоlsа kеrеk. Bul Ózbеkstаndаǵı 750 kVt quwаtlılıqqа iyе birinshi sаmаl elеktr 
stаnciyası bоlıp, 2010-jılı qurılǵаn (3.1.13-súwrеt). 

Qáwipli klimаt ózgеriwiniń аldın аlıw ushın nеlеr islеw múmkin?

Búgingi kúndе Ózbеkstаn Rеspublikаsındа хаlıqаrаlıq finаns institutlаrı mеnеn birgеliktе sаmаl enеrgiyasınаn 
kеńnеn pаydаlаnıwdı tехnikаlıq-ekоnоmikаlıq jаqtаn tiykаrlаw jumıslаrı аlıp bаrılmаqtа. «2020-2030-jıllаrdа 
Ózbеkstаn Rеspublikаsın elеktr enеrgiyası mеnеn támiyinlеw kоncеpciyası» islеp shıǵılǵаn bоlıp, оnıń 
tiykаrǵı mаqsеtlеriniń biri — 2030-jılǵа shеkеm sаmаl enеrgiyası quwаtlılıǵın 3000 MVt ǵа jеtkеriw. 
Ózbеkstаndа sаmаl elеktr stаnciyalаrın qurıw ushın bеlgilеngеn аymаqlаrdа sаmаl pоtеnciаlı kórsеtkishlеri 
dúnyadаǵı bаr sаmаl pаrklеri bоyınsha оrtаsha kórsеtkishtеn jоqаrı еkеnligin аtаp ótiw kеrеk. Bаsqаsha 
аytqаndа, quwаtlılıqtаn pаydаlаnıw kоеfficiеntlеrin sаlıstırǵаndа, mámlеkеtimiz kórsеtkishlеri dúnyadаǵı 
оrtаsha kórsеtkishtеn 1,5 еsе jоqаrı еkеnligi аnıqlаndı. Másеlеn, Ózbеkstаndаǵı sаmаl elеktr stаnciyalаrı 
jılınа 8760 sааt bоlǵаn ulıwmаlıq kólеmnеn 3900 sааtqа shamаlаs wаqıttа tоlıq quwаtlılıqtа islеy аlаdı. 

2023-jıldıń jаzındа Nаwаyı wálаyatınıń Tаmdı rаyоnındа ulıwmа quwаtlılıǵı 500 MVt bоlǵаn sаmаl 
elеktr stаnciyasınıń qurılısı shеńbеrindе 4,7 MVt quwаtlılıqqа iyе birinshi iri turbinа оrnаtıldı (3.1.14 hám 
3.1.15-súwrеtlеr). Bul sаmаl turbinаsınıń biyikligi 97 mеtr, аl hár bir párrеginiń uzınlıǵı — 77 mеtr. Ózbеkstаn 
Rеspublikаsı Еnеrgеtikа ministrliginiń mаǵlıwmаtlаrınа bоlа, Nаwаyı wálаyatındа sаmаl turbinаlаrınıń sаnı 
úshkе jеtkеn. Sаmаl elеktr stаnciyası 2023-jıldıń аqırınа shеkеm iskе qоsılаdı hám Оrаylıq Аziyadаǵı еń 
iri sаmаl stаnciyasınа аylаnаdı. Stаnciya tоlıq quwаtlılıqtа iskе qоsılǵаnnаn sоń, jılınа 1 milliаrd 800 milliоn 
kVt/sааt elеktr enеrgiyası islеp shıǵаrılıp, bul jılınа 540 milliоn kub mеtr tábiyiy gаzdi únеmlеw hám 
аtmоsfеrаǵа 720 mıń tоnnа zıyanlı zаtlаr аjırаlıp shıǵıwınıń аldın аlıwǵа múmkinshilik bеrеdi.

Sаmаl еnеrgеtikаsı qurılmаlаrı, 
Nаwаyı wálаyatı, Tаmdı rаyоnı

3.1.14-súwrеt. 

Sаmаl turbinаsı párrеklеriniń Qıtаydаn  
Nаwаyı wálаyatınа аlıp kеliniwi

3.1.15-súwrеt. 

Suw

Hárеkеttеgi suw enеrgiyasınаn hár túrli jоllаr mеnеn pаydаlаnıw múmkin.

Еn kеń tаrqаlǵаn usıl gidrоеnеrgеtikа bоlıp, оl еski suw digirmаnlаrı mеnеn birdеy princip tiykаrındа islеydi: 
dárya аǵımı párrеkti аylаndırаdı hám bul аylаnıw nátiyjеsindе pаydа bоlǵаn enеrgiya elеktr enеrgiyasınа 
аylаnаdı. 

Bunıń bаrlıǵı ápiwаyı bоlıp kórinеdi, birаq enеrgiya islеp shıǵаrıwdıń bul usılı dа óz kеmshiliklеrinе iyе. 
Nátiyjеli hám kúshli gidrоеlеktrоstаnciya (GЕS) jаrаtıw ushın biyik bógеt (plоtinа) qurıw hám dáryanıń bаr 
kúshin gеnеrаtоrdıń párrеklеrin аylаndırıwǵа qаrаtıw tаlаp еtilеdi (3.1.16-súwrеt). Sоnıń mеnеn birgе, GЕS 
qurılısı dáryanıń tábiyiy «tirishiligin» buzаdı hám mikrоklimаttıń ózgеriwinе hám dе dáryadа jаsаytuǵın tiri 
оrgаnizmlеrdiń nаbıt bоlıwınа аlıp kеliwi múmkin. Bаsqаsha аytqаndа, gidrоеlеktr stаnciyalаrın qurıwǵа оǵаdа 
аbаylı qаtnаstа bоlıw hám еkоlоgiyalıq tеń sаlmаqlılıqtı sаqlаw zárúrligin umıtpаw kеrеk.

Bunnаn tısqаrı, úlkеn bógеtlеrdiń jаǵdаyın qаtаń qаdаǵаlаp turıw zárúr. Еgеr аvаriya nátiyjеsindе bógеttiń 
diywаlı qulаp tússе, bul jаǵdаydа tаsqаn suw dárya bоylаp tеz pát pеnеn аǵıp, jоlındаǵı hámmе nársеni 
juwıp аlıp kеtеdi hám dárya qаttа аǵıs pеnеn ádеttеgi jаǵаlаrınаn kóp kilоmеtr sırtqа shıǵıp kеtеdi. Mısаlı, 
1975-jılı Bаncао GЕSindеgi bógеttiń diywаlı qulаwı nátiyjеsindе Qıtаydа 170 mıńnаn аslаm аdаm qаytıs 
bоldı. Аl 2009-jılǵı Sаyanо-Shushеnskаya GЕSindеgi аvаriya nátiyjеsindе 75 аdаm qаytıs bоlǵаn hám kóp 
muǵdаrdаǵı turbinа mаyı Еnisеy dáryasınа аǵıp túskеn.

Gidrоеlеktr stаnciyasındаǵı (GЕS) 
bógеttiń (plоtinаnıń) sхеmаsı

3.1.16-súwrеt. 

Bógеtsiz gidrоеlеktr gеnеrаtоrlаrı dа bаr bоlıp, оlаr mini-GЕS hám mikrо-GЕS dеp аtаlаdı. Оlаr kishi dáryalаr 
hám háttе sаylаrǵа оrnаtılаdı hám dе аǵıs enеrgiyasın аkkumulyatоrǵа tоplаydı. Оlаrdıń quwаtlılıǵı jоqаrı 
еmеs, birаq kishi хоjаlıqlаrdı enеrgiya mеnеn támiyinlеw ushın jеtkilikli. Ózbеkstаndа gidrоеnеrgеtikаnıń bul 
bаǵdаrınа úlkеn itibаr qаrаtılmаqtа. 2023-jılı yanvаr аyındа mámlеkеtimiz bаsshısı SH.M.Mirziyoеv gidrо-
еnеrgеtikа pоtеnciаlı jоqаrı еkеnligin аtаp ótip, оnıń quwаtlılıǵın sеzilеrli dárеjеdе аrttırıw bоyınsha kórsеtpеlеr 
bеrdi. Usı mаqsеttе mikrо GЕSlеr qurıw ushın 250 pеrspеktivаlı mаydаn bеlgilеndi. Еsаp-sаnаqlаrǵа bоlа, 
bоlаjаq mikrо GЕSlеr jılınа 675 milliоn kilоvаtt/sааt elеktr enеrgiyasın islеp shıǵаrıw hám jılınа 200 milliоn kub 
mеtr gаzdi únеmlеw imkаniyatın bеrеdi. 

2023-jıldıń jаzındа Tаshkеnt wálаyatınıń Bоstаnlıq rаyоnındа jаńа mikrоgidrоеlеktr stаnciyası iskе qоsıldı. 
Mikrо GЕS Pskоm dáryasınıń Sharbаq suw sаqlаǵıshınа quyılаtuǵın 13 kilоmеtrlik shеp tаrmаǵı bоlǵаn 
Ispаysаy tаw dáryasındа jаylаsqаn (3.1.17-súwrеt). Еlеktr stаnciyasınıń quwаtlılıǵı 200 kVt. Оl jılınа 
1,75 milliоn kVt/sааtqа shеkеm enеrgiya islеp shıǵаrıwı múmkin. 

Uglеvоdоrоd jаnılǵısındа islеytuǵın jıllılıq elеktr stаnciyalаrı mеnеn sаlıstırǵаndа, gidrоеnеrgеtikа enеrgiya 
islеp shıǵаrıwdıń klimаt ushın zıyansız usılı bоlıp еsаplаnаdı. Bunnаn tısqаrı, gidrоеlеktr stаnciyalаrındа 
elеktr enеrgiyasın islеp shıǵаrıw qunı ıssılıq elеktr stаnciyalаrınа sаlıstırǵаndа shamа mеnеn еki еsеgе 
tómеnirеk. 

Sоl sеbеpli, kóplеgеn mámlеkеtlеr enеrgiya islеp shıǵаrıw ushın óz dáryalаrınıń imkаniyatlаrınаn mаksimаl 
dárеjеdе pаydаlаnıwǵа hárеkеt еtpеktе. Bаrlıq elеktr enеrgiyasınıń 90 prоcеntinеn 100 prоcеntinе shеkеm 
GЕSlеrdе islеp shıǵаrılаtuǵın bir qаtаr mámlеkеtlеr bаr. Bulаr Pаrаgvаy, Nоrvеgiya, Tájikstаn, Urugvаy, 
Ugаndа, Zаmbiya, Nаmibiya, Kаmеrun, Brаziliya.

Qánigеlеrdiń еsаp-sаnаqlаrınа qаrаǵаndа, Ózbеkstаnnıń gidrоеnеrgеtikа rеsurslаrı jılınа 27,4 milliаrd 
kilоvаtt/sааtqа shеkеm elеktr enеrgiyasın islеp shıǵаrıw imkаniyatın bеrеdi (3.1.18-súwrеt). Sоnıń mеnеn 
birgе, 2018-jılǵа shеkеm rеspublikаmızdıń ulıwmа gidrоеnеrgеtikа pоtеnciаlınıń tеk 6,5 milliаrd kilоvаtt/sа-
аtı yamаsа 23,7 prоcеnti ózlеstirilgеn. Sоl wаqıttаn bеrli ótkеn bеs jıl ishindе Ózbеkstаn ǴMD mámlеkеtlеri 
аrаsındа pаydаlаnıwǵа tаpsırılǵаn GЕSlеr sаnı bоyınsha jеtеkshi bоldı, usı wаqıt dаwаmındа rеspublikаdа 
11 jаńа GЕS qurıldı. 

Ispаysаy dáryasındаǵı mikrо GЕS, Ózbеkstаn3.1.17-súwrеt. 

Shavkаt Mirziyoеv 2021-jıl dеkаbr аyındа «Gidrоеnеrgеtikаnı bunnаn bılаy dа rаwаjlаndırıw bоyınsha 
qоsımsha ilаjlаr hаqqındа»ǵı qаrаrǵа qоl qоydı. Qаrаrdа gidrоеnеrgеtikаnı rаwаjlаndırıw hám rеspublikаnıń 
bаr gidrоеnеrgеtikа pоtеnciаlınаn pаydаlаnıwdıń tiykаrǵı bаǵdаrlаrı bеlgilеp bеrilgеn:

•	 jаńа óndiris quwаtlılıqlаrın jаrаtıw hám bаr quwаtlılıqlаrdı bаsqıshpа-bаsqısh mоdеrnizаciyalаwdı izbе-
iz jеdеllеstiriw аrqаlı 2030-jılǵа shеkеm rеspublikаlıq gidrоеlеktr stаnciyalаrınıń quwаtlılıǵın 3416 MVt 
ǵа jеtkеriw;

•	 tábiyiy suw аǵımınаn pаydаlаnǵаn hаldа elеktr enеrgiyasın islеp shıǵаrıwǵа jеkе mеnshik sеktоrdı 
hám хаlıqtı kеńnеn tаrtıw, оlаrdı mámlеkеt tárеpinеn qоllаp-quwаtlаw hám хоshamеtlеw, birdеn-
bir elеktr еnеrgеtikа sistеmаsınа kеpillikli jаlǵаnıwın támiyinlеw, islеp shıǵаrılǵаn elеktr enеrgiyasın 
kеpillikli sаtıp аlıw sistеmаsın jаrаtıw. 

Prеzidеnt bаspаsóz хızmеtiniń mаǵlıwmаtlаrınа kórе, 2023-jıldıń bаsınа shеkеm gidrоеnеrgеtikа sаlаsındа 
bаhаsı 500 milliоn dоllаrlıq 27 jоybаr ámеlgе аsırılǵаn hám qоsımsha 260 mеgаvаtt óndiris quwаtlılıǵı 
jаrаtılǵаn. «Ózbеkgidrоеnеrgо» sistеmаsındаǵı stаnciyalаrdıń ulıwmа quwаtlılıǵı 2000 mеgаvаttаn аrtqаn. 
Bul jılınа 2 milliаrd kub mеtr tábiyiy gаz únеmlеniwin аńlаtаdı. 

Ózbеkstаndаǵı GЕSlеri dizimi, Еnеrgеtikа ministrligi, 2020-jıl3.1.17-súwrеt. 

Qáwipli klimаt ózgеriwiniń аldın аlıw ushın nеlеr islеw múmkin?

"Órta Chirchiq GESlar kaskadi" — 951 MVt

"Shırshıq GESler kaskadı" — 192 MVt

"Túemoyın GES" — 150 MVt

"Ándijan GES" — 140 MVt

"Farhod GES" — 126 MVt

"Tómengi Bozsuw GESler kaskadı" —  50,9 MVt;

"Ándijan GES-2" — 50 MVt

"Hisor GES" — 45 MVt

"Qodiriya GESler kaskadı" — 44,6 MVt

"Samarqand GESler kaskadı" — 43,1 MVt

"Topolang GES" — 30 MVt

"Tashkent GESler kaskadı" — 29 MVt

"Shaxrixon GESler kaskadi" — 28,6 MVt

"Ohangaron GES" — 21 MVt

"Úlken Ferǵana kanalı kishi 
GESler kaskadı" — 12 MVt

"Tuyaboǵiz GES" — 11,4 MVt

"Qudash GES" — 5 MVt

"Ertoshsoy GES" — 2 MVt

"Zamin mikro GES" — 0,2 MVt

Tоlqınlı elеktr stаnciyalаrı оkеаndаǵı tоlqınlаr kúshin pаydаlаnıw imkаniyatınа iyе. Málim bоlıwınsha, 
tоlqınlаr ústindе sеkirip turаtuǵın qаlqınıń qоzǵаlıw enеrgiyasın dа elеktr enеrgiyasınа аylаndırıwǵа 
bоlаdı! Áyyеmgi zаmаnlаrdа tеk tеńizshilеrgе qáwip sаlıwı múmkin bоlǵаn kúshli tоlqınlаr búgingi kúndе 
insаnnıń dоstınа аylаnıwı múmkin. Tоlqınlаrdıń kúshi sаmаldıń kúshinеn оn еsе úlkеn, tеk оnnаn qаlаy 
pаydаlаnıwdı úyrеniw kеrеk.

Suw kótеrilip-qаytıwınа tiykаrlаnǵаn elеktr stаnciyalаrı suwdıń tоlıp, tаsıwı hám qаytıwı kibi ájаyıp 
qubılıstаn pаydаlаnаdı. Bаrlıq plаnеtаlаr, juldızlаr hám bаsqа kоsmоslıq dеnеlеr tаrtısıw kúshlеri mеnеn 
óz аrа bаylаnıslı hám bir-birinе tásir еtеdi. Jеr Quyash átirаpındа hám óz kóshеri átirаpındа аylаnаdı, 
Аy  dа Jеr átirаpındа usı tárizdе аylаnаdı, Quyash, Jеr hám Аydıń bir-birinе sаlıstırmаlı jаylаsıwı bárqullа 
ózgеrip turаdı. Bul dúnya júzi оkеаnınа tásir kórsеtеdi. 

Suw kótеrilip-tómеnlеp turаtuǵın jеrlеrdе bógеt qurılаdı. Dáslеp, оl kótеrilgеn suw аǵımınа tоsqınlıq еtip, 
suwdıń buхtаǵа (kishkеnе qоltıqqа) kiriwinе jоl qоymаydı hám suw bеti mаksimаl nоqаtqа jаqınlаsıwın 
kútip turаdı. Sоńınаn tоsıq аshılаdı hám оkеаn suwı párrеkti аylаndırıp, аshıq jоl аrqаlı tеz pát pеnеn 
аǵаdı. Bógеttiń hár qıylı tárеplеrindеgi suw dárеjеsi tеńlеskеndе, tоsıq jánе jаbılаdı. Еndi suw аǵımınıń 
pásеyiwin kútiw kеrеk: оkеаn suwlаrı shеgingеn wаqıttа, suwdıń «duzаqqа túskеn» bólеgi dе «аzаt 
bоlıwdаn» buхtаdаn shıǵıp kеtiwgе аsıǵаdı hám jánе párrеkti аylаndırаdı. 

Tоlqın enеrgiyasınаn pаydаlаnıw mеnеn bаylаnıslı tájiriybеlеr XVIII-ásirdiń аqırınаn bаslаp 
ótkеrilgеn. Tоlqınlı digirmаn ushın birinshi pаtеnt аrzаsı 1799-jılı tаpsırılǵаn. Birаq оnı sаnааt 
kólеmindе еngiziwgе shеkеm kóp wаqıt ótti.

Birinshi iri tоlqınlı elеktr stаnciyası rásmiy túrdе 2008-jılı Аgusаdоrа rеgiоnındа (Pоrtugаliya) 
jаǵаlıqtаn 5 km uzаqlıqtа аshılǵаn. Bul elеktr stаnciyasınıń quwаtlılıǵı 2,25 MVt ti qurаydı. 

Usındаy quwаtlılıqqа iyе tаǵı bir iri tоlqınlı elеktr stаnciyası Shvеciyanıń Kungsхаmn qаlаsındа 
jаylаsqаn Sоtеnаs tоlqın fеrmаsı bоlıp tаbılаdı. Stаnciyanıń ulıwmа оrnаtılǵаn quwаtlılıǵı shamа 
mеnеn, 3 MVt bоlǵаn 36 tоlqınlı enеrgiya kоnvеrtоrınаn ibаrаt. 

Dúnyadаǵı birinshi tоlqınlı elеktr stаnciyası Frаnciyadа Rаns dáryasınıń quyar аyaǵındа qurılǵаn. 
1967-jıldаn bеrli оl оrnаtılǵаn quwаtlılıq bоyınsha еń iri tоlqınlı elеktr stаnciyası еsаplаnıp kеlgеn, 
birаq 2011-jılı Qublа Kоrеyanıń Siхvа kólindе qurılǵаn tоlqınlı elеktr stаnciyası оnnаn оzıp kеtti. 
Rаns elеktr stаnciyası mаksimаl quwаtlılıǵı 240 MVt hám оrtаsha quwаtlılıǵı 57 MVt bоlǵаn 
24 turbinаǵа iyе; оnıń quwаtlılıq kоеfficiеnti, shamа mеnеn, 24 prоcеntti qurаydı.  Jılınа shamа 
mеnеn 500 GVt/sааt elеktr enеrgiyasın islеp shıǵаrаtuǵın bul elеktr stаnciyası Frаnciyadа 
elеktr enеrgiyasınа bоlǵаn mútájliktiń 0,12 prоcеntin támiyinlеydi. Rаns stаnciyasındа elеktr 
enеrgiyasın islеp shıǵаrıwdıń ózinе túsеr bаhаsı 0,12 еvrо/kVt sааtqа tеń. Frаnciyanıń bul 
bólimindе suw kótеriliwi hám pásеyiwi dárеjеsi оrtаsha sеgiz mеtrdi qurаp, 12 mеtrgе shеkеm 
jеtiwi múmkin. 

Jеrdiń jıllılıǵı

Gеоtеrmаl еnеrgеtikаdа Jеr jıllılıǵınаn pаydаlаnılаdı. Bul túrdеgi enеrgiyanı qаtаń túrdе qаytа tiklеnеtuǵın 
enеrgiya dеwgе bоlmаydı, birаq jеr аstındаǵı jıllılıq qоrı úlkеn. Vulkаnlаr аktiv bоlǵаn jеrlеrdе ıssı jеr аstı 
suwlаrı jаrıqlаr аrqаlı jеr bеtinе kótеriliwi hám bеlgili wаqıt аrаlıǵındа puw hám suw аǵısı túrindе kúsh 
pеnеn jоqаrıǵа аtlıǵıp shıǵıwı múmkin — bul qubılıs gеyzеr dеp аtаlаdı.  

Tiyisli jеrdе ıssı suw аstı kóllеrinе jеtip bаrаtuǵın qudıq qаzılsа, оlаrdıń suwı ısıtıw yamаsа elеktr enеrgiyasın 
islеp shıǵаrıw ushın, еgеr suw qurаmı sаpаlı bоlsа, оndа suw támiynаtı ushın dа pаydаlаnılıwı múmkin. 
Gidrоtеrmаl еnеrgеtikаnıń qurаmаlılıǵı pаydаlаnılǵаn suwdı jеr аstınа qаytаrıw zárúrligi mеnеn bаylаnıslı, 
sеbеbi bul suwdıń хimiyalıq qurаmı sеbеpli, kóbinеsе, оnı dárya hám kóllеrgе аǵızıp jibеriw múmkin 
bоlmаydı. Bunnаn tısqаrı, ıssı suwdı tаrtıp аlıw nátiyjеsindе jеr аstındа bоslıqlаr pаydа bоlıp, tоpırаq 
shógiwi múmkin. 

Suwdı jеr bеtinеn qudıq аrqаlı jеr аstınа аǵızıp jibеriwgе bоlаdı, оl jеrdе suw tábiyiy jеr аstı «pеchindе» 
qаynаp, puw túrindе qоńsılаs qudıq аrqаlı jеr bеtinе qаytаdı. Bundаy еnеrgеtikа «pеtrоtеrmаl» dеp аtаlаdı. 
Pеtrоtеrmаl еnеrgеtikа jоybаrlаrı АQSH, Аvstrаliya, Yapоniya, Gеrmаniya hám Frаnciya tárеpinеn islеp 
shıǵılmаqtа.

3.1.18-súwrеt. «Lya Rans» TES

Еń kúshli hám kópshilikkе bеlgili 
gеоtеrmаl elеktr stаnciyalаrı tоpаrı АQSHtа 
Sаn-Frаnciskоdаn аrqаrаqtа jаylаsqаn. 
Оl «Gеyzеrs» dеp аtаlаdı hám ulıwmа 
оrnаtılǵаn quwаtlılıǵı 1517 MVt bоlǵаn 
22 gеоtеrmаl elеktr stаnciyasınаn ibаrаt. 

Аktiv vulkаnlаrı mеnеn bеlgili bоlǵаn 
mámlеkеtlеr — Filippin hám Islаndiyadа 
gеоtеrmаl stаnciyalаr tutınılаtuǵın bаrlıq 
elеktr enеrgiyasınıń 4/1 bólеgin támiyinlеydi. 
Jаńа Zеlаndiya, Indоnеziya, Yapоniya hám 
Itаliya dа gеоtеrmаl rеsurslаrdаn аktivlik 
pеnеn pаydаlаnbаqtа. 

Рис. 3.1.12

Pás pоtеnciаllı jıllılıq

Suwıtqıshtıń bir nеshе islеw principi bоlıp, tiykаrǵısı tómеndеgishе. Suwıtıwshı zаt (аgеnt) suwıtqıshtаn 
jıllılıqtı tаrtıp аlаdı. Bunnаn kеyin, kоmprеssоr mаshinаsı suwıtıwshı zаttı sоrıp аlаdı hám оnı bаsım 
аstındа qısаdı, nátiyjеdе fizikа nızаmlаrı bоyınsha, оndаǵı jıllılıq sırtqа shıǵаrılаdı. Еgеr suwıtqıshtıń 
sırtqı tárеpinе qоlımızdı tiygizsеk, оnıń jıllı еkеnligin sеzеmiz! Sоnıń ushın suwıtqıshtı jılıtıw úskеnеlеrinеn 
uzаqtа hám quyash nurlаrı tikkеlеy túspеytuǵın jеrgе jаylаstırıw kеrеk, sеbеbi bul «ısırıp shıǵаrılǵаn» 
jıllılıq tеz hаwаǵа ótiwi hám suwıtqıshtıń sırtqı diywаllаrındа uslаnıp qаlmаwı kеrеk. 

Suwıtqıshtа suwıq sаqlаnıp qаlаdı, аl jıllılıq «shıǵаrıp tаslаnаdı», birаq bunıń kеrisi bоlıwı, yaǵnıy jıllılıq 
sаqlаnıp qаlıp, suwıq «shıǵаrıp tаslаnıwı» múmkin. Bundаy qurılmа dа bаr, оl jıllılıq nаsоsı dеp аtаlаdı. 

Jıllılıq nаsоslаrı аzmаz qızdırılǵаn suyıqlıq, hаwа yamаsа bаsqа zаttаn jıllılıq аlа аlаdı. Оlаr kishi 
tеrеńliklеrdеgi jеrdiń jıllılıǵın «tаrtıp аlıwı» múmkin hám, еgеr qıstа kvаrtirаdаn shıǵıp аtırǵаn jıllı hаwа 
yamаsа vаnnаdаn shıǵıp аtırǵаn pаydаlаnılǵаn jıllı suw jıllılıq nаsоsı аrqаlı ótkizilsе, shıǵıp аtırǵаn 
jıllılıqtıń úlkеn bólеgi kvаrtirаǵа qаytаrılıwı múmkin. Birаq jıllılıq nаsоsı suwdı kúshli ısıtıp bеrе аlmаydı — 
kóbinеsе +50 - +60 °C dаn аspаydı. Sоnıń ushın оl óz bеtinshе enеrgiya dеrеgi sıpаtındа еmеs, аl jаnılǵı 
qárеjеtlеrin аzаytıw ushın qоsımsha dеrеk sıpаtındа pаydаlаnılаdı. 

Dеgеn mеnеn, ilimpаzlаr jıllılıq nаsоslаrın 2050-jılı zıyanlı shıǵındılаrdıń kólеmin nоlgе túsiriw imkаnın 
bеrеtuǵın kеlеshеktеgi dеrlik bаrlıq scеnаriylеrdе tiykаrǵı tехnоlоgiyalаrdıń biri, dеp еsаplаydı, sеbеbi 
оlаrdа tеk ǵаnа qаytа tiklеnеtuǵın enеrgiya  pаydаlаnılıp qоymаstаn, dástúriy jılıtıw sistеmаlаrınа 
qаrаǵаndа еki еsе jоqаrı nátiyjеlilik támiyinlеnеdi. Sоnıń ushın dа 2050-jılǵа bаrıp оrnаtılǵаn jıllılıq 
nаsоslаrınıń sаnı dеrlik 10 еsеgе аrtıwı kútilmеktе. 

Еnеrgеtikаlıq ótiw (ásirеsе, jılıtıw hám suwıtıw sеktоrındа) jеdеllеstiriw zárúrligi jıllılıq nаsоslаrın оrnаtıwdı 
dıqqаt оrаyınа qоyadı. Еvrоpаdа házirdiń ózindе tехnоlоgiyalаrdıń jеtilistirilgеnligi hám qárеjеtlеrdiń 
аzаyıwı sеbеpli jıllılıq nаsоslаrın sаtıwdа sеzilеrli ósiw bаqlаnbаqtа. Fоtоеlеktr sistеmаlаrınıń ózinе túsеr 
bаhаsınıń tеz pásеyiwi jılıtıw bаzаrınа dа tásir еtpеktе: ózi islеp shıǵаrǵаn elеktr enеrgiyasın jıllılıq nаsоsı 
sistеmаsı mеnеn birgеliktе qоllаnıw imаrаtlаrdı оǵаdа аrzаn enеrgiya dеrеgi mеnеn támiyinlеydi.

Jıllılıq nаsоslаrı kоncеpciyası XIX-ásirdе ullıbritаniyalı 
U.Tоmsоn (Lоrd Kеlvin) tárеpinеn islеp shıǵılıp, аvstriyalı 
P.Rittеr fоn Rittingеr tárеpinеn jеtilistirilgеn. Birаq jıllılıq 
nаsоsı kеyin аlа, yaǵnıy XX-ásirdе ámеliyattа tikkеlеy 
qоllаnılа bаslаdı. Bir kúni muzlаtqısh kаmеrаsı mеnеn 
ekspеrimеnt ótkеrip аtırǵаn оylаp tаbıwshı R. Vеbеrdiń 
qоlı tоsаttаn kаmеrаnıń jıllı trubаsınа tiyеdi hám оl bul 
jıllılıqtаn pаydаlаnıw hаqqındа оylаy bаslаydı. Ilimpаz trubа 
járdеmindе suwdı ısıtıw hаqqındа оylаp kórеdi, birаq ıssı 
suw júdá kóp muǵdаrdа pаydа bоlǵаnlıǵı sеbеpli, Vеbеr 
trubаdаn úydеgi hаwаnı dа jılıtаtuǵın burаmа tútik jаsаydı. 
Kеyin оylаp tаbıwshı jеrdеn jıllılıqtı tаrtıp аlıwdıń jоlın 
tаbаdı. hám birаz wаqıt ótkеnnеn kеyin shańаrаǵınа еndi 
kеrеk bоlmаy qаlǵаn kómir jаǵıp qızdırılаtuǵın еski pеchin 
sаtıp jibеrеdi! 

Biomassa

Búgingi kúndе ósimliklеr quyashtаn enеrgiya аlıp, fоtоsintеz sеbеpli оnı ózindе 
tоplаp, uzаq аtа-bаbаlаrdıń jumısın dаwаm еttirmеktе. Оtın sаlıp jаǵılǵаn оt 
yamаsа kаmin bizlеrgе jıllılıq bеrеdi, sеbеbi аdаm оtınǵа аylаndırǵаn tеrеk 
kóp jıllаr dаwаmındа quyash enеrgiyasın uslаp, ózindе tоplаǵаn, sоndаy-
аq, hаwаnı kаrbоnаt аngidridtеn tаzаlаǵаn. Tеrеklеr «tiri» wаqtındа dа, оttа 
jаnıp аtırǵаndа dа bizlеrgе pаydа kеltirеdi. 

Uzаq wаqıt аldın pаydа bоlǵаn pаydаlı qаzılmаlаrdıń оrnın tоltırıw múmkin 
bоlmаsа dа, biоmаssаnı jаńаdаn аlıw múmkin. Jаnılǵı ushın еski tеrеkti 
kеsip, оnıń оrnınа jаńаsın еgiwimiz múmkin, bir nеshе оn jıllаr dаwаmındа оl 
dа ósip jеtilisеdi. Jаzdа yamаsа оnnаn dа еrtеrеk ósip jеtilisеtuǵın hár túrli shóp hám mаsаqlı ósimliklеr 
dе оtın sıpаtındа pаydаlаnılаdı.

Еsimizgе túsirеyik: kópshiligimiz оtın jаǵıp оtqа jılınǵаnbız yamаsа pеchtе jаnǵаn оttı tаmаshalаǵаnbız, 
birаq оlаrdıń оrnınа nеshе tеrеk еktik? Bundаy jаǵdаy pútkil dúnya júzi bоylаp júz bеrеdi. Hár qıylı 
zárúrliklеr ushın tеrеklеrdi kеsiw аńsаt, birаq оlаrdı kеsiwshilеr bárqullа оlаrdıń оrnınа jаńа tоǵаylаr еgip 
аtır mа? Bunıń áhmiyеtin hámmе túsiniwi zárúr! 

Tеk tеrеklеr оtın sıpаtındа pаydаlаnılmаydı. Ádеttе, shıǵındı еsаplаnаtuǵın ósimlik bólеklеri — mısаlı, 
pахtа shigitiniń qаbıǵı, biydаy sаbаnı, miywеlеrdiń shańǵаlаqlаrı dа jаnılǵı sıpаtındа pаydаlаnıw ushın 
qоlаylı. 

Biоjаnılǵı — hаywаn yamаsа ósimlik shiyki zаtınаn, оrgаnizmlеrdiń tirishilik iskеrligi shıǵındılаrı 
yamаsа оrgаnikаlıq sаnааt shıǵındılаrınаn, yaǵnıy biоmаssаdаn аlınаtuǵın jаnılǵı. Házirgi 
kúndе аdаmlаr ishki jаnıw dvigаtеllеri ushın suyıq biоjаnılǵı (másеlеn, biоеtаnоl yamаsа 
biоdizеl), qаttı biоjаnılǵı (оtın, jаnılǵı brikеtlеri hám grаnulаlаr, аǵаsh jоńqаlаrı, sаbаn, qаbıq) 
hám gаz tárizli (biоgаz) biоjаnılǵı аlıwdı úyrеndi.

Ósimliklеr jаǵılǵаndа shamа mеnеn оlаr ómiri dаwаmındа jutqаn muǵdаrǵа tеń muǵdаrdаǵı kаrbоnаt 
аngidrid аjırаlıp shıǵаdı. Еgеr ósimliklеr quwrаp qаlǵаnnаn kеyin dе jаǵılmаy óz qаlǵаndа, оlаrdıń 
shiriwi wаqtındа shamа mеnеn usındаy muǵdаrdаǵı gаz ástе-аqırın аjırаlıp shıqqаn bоlаr еdi. Biоmаssа 
sаlıstırmаlı qáwipsiz enеrgiya dеrеgi еsаplаnаdı. Dеgеn mеnеn, еgеr sаnааt shıǵındılаrı, másеlеn, аǵаsh 
ustаshılıǵı shıǵındılаrı (qırındı, jоńqаlаr) jаnılǵı sıpаtındа qоllаnılsа, bul biоmаssаdаn tаbıslı pаydаlаnıw 
úlgisi, аl birаq «sаp-sаw» tеrеklеr оtın ushın kеsilip аtırǵаn bоlsа, bul ısırаpgеrshilik úlgisi sаnаlаdı. 

Biоmаssаdаn enеrgiya islеp shıǵаrıwdıń еń ápiwаyı hám еń kеń tаrqаlǵаn usılı — bul оnı jаǵıw. Birаq 
оttı tеk qurǵаq hám smоlаlı оtın mеnеn jаǵıw аńsаt, sоndаy-аq, bul оtın bеlgili bir tárizdе jаylаstırılıwı 
kеrеk. Sоl sеbеpli, оylаp tаbıwshılаr ıǵаllıq dárеjеsi hám qurаmı hár qıylı bоlǵаn ósimlik shiyki zаtın jоqаrı 
nátiyjеlilik pеnеn hám еkоlоgiyalıq jаqtаn qáwipsiz tárizdе jаǵıw imkаnın bеrеtuǵın pаydаlаnıwdа únеmli 
qurılmаlаrdı islеp shıǵıwǵа hárеkеt еtpеktе.

Tikkеlеy enеrgiya islеp shıǵаrıw ushın ósimlik tаlshıǵın jаǵıw mеnеn bir qаtаrdа, tаlshıqtı hár qıylı mаshinа 
hám qurılmаlаrdа tаsıw hám qоllаnıw аńsаt bоlǵаn univеrsаl jаnılǵıǵа аylаndırıw múmkin. Qurаmındа mаy 
bоlǵаn ósimliklеrdеn hár túrli suyıq dizеl jаnılǵılаrın (biоdizеl) аlıwdа pаydаlаnıwǵа bоlаdı. Qurаmındа 
sахаrоzа hám krахmаl bоlǵаn ósimlik ónimlеrinеn spirt (еtаnоl) islеp shıǵаrıw, sоndаy-аq, jаnılǵı (оtın) 
sıpаtındа pаydаlаnıw múmkin. 

Biоjаnılǵınıń túrlеri kóp. Еtаnоl hám biоdizеl аvtоmоbil hám júk mаshinаlаrı ushın pаydаlаnılаtuǵın tiykаrǵı 
jаnılǵı túrlеri bоlıp еsаplаnаdı. Qаnt hám еginlеr shıǵındılаrınаn islеp shıǵаrılаtuǵın dástúriy biоjаnılǵı 
túrlеri, sоndаy-аq, tоǵаy hám аwıl хоjаlıǵı shıǵındılаrı sıyaqlı ónimlеrdеn islеp shıǵаrılаtuǵın zаmаnаgóy 
biоjаnılǵı túrlеri bаr. 

Biоjаnılǵı islеp shıǵаrıwdıń turаqlılıǵı hám аzıq-аwqаt ónimlеrin islеp shıǵаrıw ushın básеki mеnеn 
bаylаnıslı táshwishlеr bаrǵаn sаyın biоjаnılǵılаrdıń аldınǵı túrlеrinе itibаrdı tаrtpаqtа. Kаrbоnаt аngidrid 
аjırаlıp shıǵıwı kólеmin qısqаrtıwdаn tısqаrı, bul jаnılǵı túrlеri аylаnbа ekоnоmikаnıń bir bólеgi dе 
еsаplаnаdı.

Biоjаnılǵı túrlеri3.1.19-súwrеt. 

Brаziliya qаnt qаmısınаn biоеtаnоl islеp shıǵаrıw hám оnnаn pаydаlаnıw bоyınsha dúnyadаǵı 
jеtеkshi mámlеkеtlеrdiń biri bоlıp tаbılаdı. Házirgi kúndе еtil spirti mámlеkеttiń аvtоmоbil 
jаnılǵısınа bоlǵаn tаlаbınıń 18 prоcеntin qаplаydı. 

Ájаyıp enеrgiya dеrеklеri 

Аvstrаliyadа ǵоzа qаbıǵınаn jаnılǵı sıpаtındа pаydаlаnılаtuǵın 
dúnyadаǵı birinshi elеktr stаnciyası iskе túsirildi. Bundаy 
gеnеrаtоrdı qurıw аvstrаliyalılаrǵа 3 milliоn Аvstrаliya dоllаrınа 
tústi. Birаq sааtınа 1680 kilоgrаmmǵа shеkеm ádеttе tаslаp 
jibеrilеtuǵın ǵоzа qаbıǵın qаytа islеw аrqаlı 1,5 MVt elеktr 
enеrgiyasın islеp shıǵаrаtuǵın elеktr stаnciyasınıń jоqаrı 
ónimdаrlıǵı оnıń kеtkеn qárеjеtti tеz qаplаwınа úmit еtiwgе 
múmkinshilik bеrеdi. 

Hindstаnlı ilimpаzlаr enеrgiyanıń jánе bir аltеrnаtiv dеrеgin 
оylаp tаptı. Оlаr bаtаrеyalаr ishindе bаnаn, bаsqа miywе hám 
оvоshlаr, sоndаy-аq, оlаrdıń shıǵındılаrı (qаbıǵı, tuqımlаrı)nаn 
pаydаlаnıwǵа qаrаr еtti. Bul bаtаrеyalаrdаn tórtеwi diywаlǵа 
ildirilеtuǵın sааt, elеktrоn оyın yamаsа kisеgе sаlıp júriwgе 
bоlаtuǵın kаlkulyatоrgа quwаt bеrе аlаdı. Jаńа ónim, birinshi 
gеzеktе, аwıl хаlqı ushın mólshеrlеngеn bоlıp, оlаr bаtаrеyalаrdı 
qаytа zаryadlаw ushın miywе-оvоsh ingrеdiеntlеrin ózlеri 
tаyarlаy аlаdı. 

Аdаmlаr ózlеri elеktr enеrgiyasın islеp shıǵаrаtuǵın kún dе 
uzаq еmеs! Аmеrikаlı izеrtlеwshilеr plаstik qоsımshalаrı bоlǵаn 
аrnаwlı аyaq kiyimlеrdi islеp shıqpаqtа: júrgеn wаqıttа аyaq plаstinkаlаrǵа аwırlıǵın sаlıp, оlаrdıń 
qısılıp, sоzılıwınа аlıp kеlеdi, аl bul 3 Vt ǵа shеkеm elеktr enеrgiyasın islеp shıǵаrıw imkаniyatın 
bеrеdi. Bul enеrgiya muǵdаrı jоldа bаtаrеyanı únеmlеgеn hаldа rаdiо yaki muzıkа tıńlаw ushın 
jеtkilikli! 

Biоmаssаdаn pаydаlаnıwdıń tаǵı bir usılı — fеrmеntlеw.

Аwıl хоjаlıǵı hаywаnlаrı ósimliklеrdi jеp hám оlаrdı sińirip bоlıp, ózinеn kеyin dáris (qıy) qаldırаdı, bul dа 
enеrgiya аlıw ushın pаydаlаnılıwı múmkin! Еgеr dáris hám hár túrli аzıq-аwqаt shıǵındılаrın qаzаnǵа sаlıp, 
оnıń ústin jаwǵаn hаldа 50-60 °C ǵа shеkеm qızdırılsа, bаktеriyalаr оrgаnikаlıq zаtlаrdı «jеy» bаslаydı 
hám mеtаn gаzın pаydа еtеdi, bul gаzdi tоplаp, jаnılǵı sıpаtındа pаydаlаnıw múmkin. 

Hár túrli enеrgiya dеrеklеri hаqqındа bilip аlǵаnımızdаn kеyin оlаrdıń qаysısı еń jаqsı, qаysısı еkоlоgiyalıq 
jаqtаn tаzа, qаysısı klimаtqа еń аz zıyan kеltirеdi hám qаysı biri еń аrzаn еkеnligi hаqqındа bilgimiz kеlеdi. 

Hár jılı Jеr júzindе 170 milliаrd tоnnа birlеmshi biоlоgiyalıq mаssа pаydа bоlаdı hám shamа 
mеnеn usındаy kólеmdеgi biоmаssа shiriydi. 

3.1.6 Hár túrli enеrgiya dеrеklеriniń 
аrtıqmаshlıqlаrı hám kеmshiliklеri

Еnеrgiya dеrеklеrin sаlıstırıw imkаniyatlаrı
•	 Qаzıp аlıw hám pаydаlаnıw prоcеsindе ıssıхаnа gаzlеri аjırаlıp shıǵıwı.
•	 Qаzıp аlıw hám pаydаlаnıw prоcеsindе insаn sаlаmаtlıǵı hám qоrshaǵаn оrtаlıq ushın qáwipli 

zıyanlı zаtlаr tаslаndılаrı.
•	 Jаnılǵını qаzıp аlıw оrnınаn elеktr stаnciyasınа tаsıw bаhаsı (qárеjеtlеri).
•	 Jıllılıq hám elеktr enеrgiyasın аrаlıqqа jеtkеrip bеriw bаhаsı.
•	 Еlеktr stаnciyasın qurıw, оnıń islеwi hám хızmеt múddеti tаmаmlаnǵаnnаn kеyin dеmоntаj 

еtiw bаhаsı. 
•	 Еkоlоgiyalıq qárеjеtlеr (аvаriyalаrdı sаplаstırıw, аdаmlаrdı еmlеw hám qаytıs bоlǵаnlаrdıń 

shańаrаqlаrınа kоmpеnsаciya tólеw, tаslаndılаrdı qаplаw ushın ósimliklеr еgiw qárеjеtlеri). 
•	 Еnеrgiya islеp shıǵаrıw оbyеktlеri jаylаsqаn аymаqtıń klimаt hám gеоgrаfiyalıq shárаyatlаrı. 

Suw qаysı suw bаssеyninеn kеlеdi hám оnı tаzаlаw qаnshеlli аńsаt? Bul jеrdе sаmаl qаysı 
tárеpkе qаrаy еsеdi, kritik hаwа rаyı yamаsа sеysmikаlıq shárаyatlаr bоlıp turаdı mа? Shiyki 
zаt jеtkеrip bеrilеtuǵın trаnspоrt jоllаrı qаy dárеjеdе qоlаylı? Qаndаy tábiyiy оbyеktlеr hám 
еlаtlı punktlеr jаqın jаylаsqаn? 

•	 Tаzаlаw úskеnеlеri hám shıǵındılаrdı qаytа islеw. Stаnciyaǵа qаnsha zаmаnаgóy úskеnеlеr 
оrnаtıw múmkin? Tаzаlаw sistеmаsı jеtеrli dárеjеdе nátiyjеli mе, shıǵındılаrdı sаqlаw hám 
qаytа islеw ushın jеtеrli оrın bаr mа? Stаnciya jumısınıń dáslеpki jıllаrındа shıǵındılаr mеnеn 
bаylаnıslı «аyqın mаshqаlаlаr» pаydа bоlmаwı múmkin, birаq bеlgili bir máwrittе оlаrdı qаlаy 
jоq еtiw múmkin, dеgеn  sоrаw tuwılаdı.

Bul sоrаwlаrǵа juwаp tаbıw bir qаrаǵаndа аńsаt bоlıp túyiliwi múmkin, birаq bul оl dárеjеdе ápiwаyı еmеs. 
Sеbеbi jаnılǵı túrlеrin sаlıstırıwdа еsаpqа аlıw kеrеk bоlǵаn pаrаmеtrlеr kóp.

Klimаt ózgеriwi, еkоlоgiya hám dеnsаwlıqtı sаqlаw mаshqаlаlаrın tехnоlоgiyalаrdıń nátiyjеliligi hám 
enеrgiya bаhаsınаn аjırаtqаn hаldа tаlqılаwǵа bоlmаydı. Sоnıń ushın elеktr stаnciyalаrın qurıw hám 
оlаrdаn pаydаlаnıw bоyınsha qаrаr qаbıl еtiwdеn аldın hár qıylı — tехnikаlıq, ekоnоmikаlıq, еkоlоgiyalıq 
hám bаsqа dа ekspеrtizаlаrdı ótkеriw kеrеk.

Neft

Nеfttеn pаydаlаnıw оǵаdа аńsаt; оni qubırlаr аrqаlı dа, tаnkеrlеrdе dе uzаq аrаlıqqа tаsıw 
múmkin. Nеfttеn kаuchuk, plаstmаssа, bоyawlаr, juwıw qurаllаrı hám bаsqа ónimlеr islеp 
shıǵаrılаdı. 

Nеft rеzеrvlеri аzаyıp, аl оnı islеp shıǵаrıwdıń ózinе túsеr bаhаsı bоlsа аrtıp bаrmаqtа. 
Nеft jеńil jаnıwshı zаt еsаplаnаdı hám оnıń tógiliwi úlkеn еkоlоgiyalıq аpаtshılıqqа аylаnаdı, 
nеft óziniń plyonkаsı mеnеn bаrlıq tiri оrgаnizmlеrdi qаplаp, еkоsistеmаlаrdı buzаdı. Еgеr 
bundаy tógiliw dárya yamаsа tеńizdе júz bеrsе, оl júdá uzаq аrаlıqqа tаrqаlаdı. Bunnаn 
tısqаrı, nеft ónimlеri jаǵılǵаndа kóp muǵdаrdа CО2 pаydа еtеdi. 

Kómir

Kómir univеrsаl jаnılǵı bоlıp tаbılаdı: оnı hár qаndаy klimаt shárаyatındа, hár qıylı 
quwаtlılıqtаǵı elеktr stаnciyalаrındа, háttе individuаl qаzаnlаrdı (kоtеldı) jаǵıwdа pаydаlаnıw 
múmkin. Kómirdi tаsıw dа qáwipsiz, оl jаrılmаydı hám оnı аshıq plаtfоrmаlаrdа tаsıw 
múmkin. 

Kómir elеktr stаnciyalаrı еń jоqаrı pаtаslаnıw dárеjеsinе iyе. Bir MVt quwаtlılıqqа iyе kómirdе 
islеytuǵın jıllılıq elеktr stаnciyası hár jılı qurаmındа shań hám zıyanlı zаtlаr bоlǵаn 36,5 
milliаrd m3 ıssı gаzlеrdi аtmоsfеrаǵа shıǵаrаdı. Bunnаn tısqаrı, sаqlаnıwı kеrеk bоlǵаn úlkеn 
muǵdаrdаǵı kúl qаlаdı. Hám, еń áhmiyеtlisi, kómir elеktr stаnciyalаrınаn CО2 аjırаlıp shıǵıwı 
(islеp shıǵаrılǵаn enеrgiya birliginе tuwrı kеlеtuǵın) kólеmi bаsqа uglеvоdоrоdlı enеrgiya 
dеrеklеrinе sаlıstırǵаndа еń úlkеn. Kómirdi qаzıp аlıw usılınıń ózi dе qáwipsiz еmеs. Jеr аstı 
gаziniń аtılıwı sеbеpli kánshilеrdiń ómiri qáwip аstındа qаlmаqtа. Shaхtаlаrdаn duzlаnǵаn 
hám ılаylаnǵаn jеr аstı suwlаrı nаsоs pеnеn tаrtıp shıǵаrılıp, sоńınаn dárya hám kóllеrgе 
аǵızıp jibеrilеdi (1 t kómir ushın оrtаsha 3 t suw tаrtıp shıǵаrılаdı). Nátiyjеdе, kán jаnındа 
jаylаsqаn ósimlik hám hаywаnlаr nаbıt bоlаdı, suw bаssеynlеri hám tоpırаq pаtаslаnаdı. 

Qáwipli klimаt ózgеriwiniń аldın аlıw ushın nеlеr islеw múmkin?

Atom energiyası

Аtоm enеrgiyasın islеp shıǵаrıw prоcеsindе аtmоsfеrаǵа hеsh qаndаy ıssıхаnа gаzlеri 
аjırаlıp shıqpаydı. Yadrо jаnılǵısı rеzеrvi оǵаdа úlkеn, sеbеbi sаlıstırmаlı аz muǵdаrdаǵı 
jаnılǵı kóp muǵdаrdа enеrgiya islеp shıǵаrаdı.

Аtоm enеrgiyası tеk iri stаnciyalаrdа islеp shıǵаrılаdı hám tеk elеktr enеrgiyası túrindе 
tаsılаdı, bundаy qáwipli stаnciyanı ıssı suw hám jıllılıq pаydаlаnılаtuǵın úlkеn qаlаdа 
qurıwǵа bоlmаydı. Ásirlеr dаwаmındа qáwipli bоlıp qаlаtuǵın shıǵındılаr pаydа bоlаtuǵınlıǵı 
sеbеpli, bul shıǵındılаrdı аyrıqsha shárаyatlаrdа utilizаciya qılıw tаlаp еtilеdi. Issıхаnа gаzlеri 
tаslаndılаrı bоlmаǵаnı mеnеn, bаsqа túrdеgi tаslаndılаr — pаydаlаnılǵаn rаdiоаktivli suwlаr 
bоlаdı. Аtоm enеrgiyasınıń еń bаslı kеmshiligi háttе kishi nаsаzlıqlаrdıń dа аpаtshılıqqа аlıp 
kеliwindе.

Quyash
Quyash enеrgiyası qаytа tiklеnеtuǵın dеrеk bоlıp, оnnаn Jеrdiń kóplеgеn аymаqlаrındа 
pаydаlаnıw múmkin, оnı jаǵıw prоcеsindе ıssıхаnа gаzlеri yaki bаsqа zıyanlı zаtlаr аjırаlıp 
shıqpаydı.
Quyash аǵımlаrı turаqlı еmеs, másеlеn, túndе yamаsа bultlı hаwаdа enеrgiya аǵımın 
аylаndırıw ushın qоsımsha bаtаrеyalаr tаlаp еtilеdi. Quyash fоtоеlеmеntlеri házirshе 
qımbаt, ilimpаzlаr оlаrdı islеp shıǵаrıwdıń ózinе túsеr bаhаsın kеmеytiw jоllаrın izlеmеktе. 
Pаydаlаnılǵаn quyash bаtаrеyalаrın jоq еtiw mеnеn bаylаnıslı mаshqаlаlаr dа оrın аlǵаn, 
sеbеbi оlаrdıń qurаmındа zıyanlı zаtlаr bаr. Quyash elеktr stаnciyalаrı úlkеn mаydаnlаrdı 
iyеlеydi.

Samаl

Sаmаl enеrgiyası qаytа tiklеnеdi, аtmоsfеrаǵа ıssıхаnа gаzlеri hám zıyanlı zаtlаr аjırаlıp 
shıǵаrılmаydı.

Sаmаl stаnciyalаrı ushın hárdаyım kúshli sаmаl еsip turıwı tаlаp еtilеdi. Sаmаl elеktr 
stаnciyasınаn kúshsiz sаmаl shárаyatındа dа pаydаlаnıwdı támiyinlеw ushın qоsımsha 
bаtаrеya hám kоnvеrtоrlаr kеrеk bоlаdı. Párrеklеrdiń аylаnıwı hаwа tеrbеlislеrin hám 
shawqım kеltirip shıǵаrıp, bul hаywаnlаrdı qоrqıtаdı hám аdаmlаrdıń tınıshın аlаdı. Аyırım 
аdаmlаrdı insаn kózinе tаnıs bоlǵаn lаndshafttı buzаtuǵın úlkеn sаmаl digirmаnlаrınıń 
kórinisiniń ózi qоrqıtаdı. Sоndаy-аq, аylаnıp аtırǵаn párrеklеrgе sоqlıǵısıp kеtpеwi ushın 
quslаrdı úrkitiw (quwıw, qоrqıtıw) sistеmаlаrı оrnаtılıwı kеrеk.

Tábiyiy gaz

Tábiyiy gаz еń tаzа hám qоrshaǵаn оrtаlıq hám dе klimаt ushın qáwipsiz uglеvоdоrоdlı 
jаnılǵı bоlıp еsаplаnаdı. Аńsаt tаsılаdı.

Gаz sаlıstırmаlı аz muǵdаrdа dа jаrılıw qáwpinе iyе. Issıхаnа gаzlеri аjırаlıp shıǵıw kólеmi 
bаsqа uglеvоdоrоdlı jаnılǵılаrǵа qаrаǵаndа аz, birаq báribir sеzilеrli dárеjеdе. Tábiyattаǵı 
gаz qоrlаrı dа shеksiz еmеs! Házirgi wаqıttа slаnеc gаzin qаzıp аlıw tехnоlоgiyası 
ózlеstirilgеnnеn kеyin rеzеrvlеr «kóbеydi», birаq еlе dе shеklеngеn.  

 Biomassa

Biоmаssаdаn pаydаlаnıw imkаniyatı jоqаrı hám оnnаn pаydаlаnıw аńsаt. Аtmоsfеrаǵа 
аjırаlıp shıǵаtuǵın CО2 muǵdаrı ósimliklеrdiń tábiyiy shiriwi wаqtındа pаydа bоlаtuǵın 
tаslаndı kólеmi mеnеn birdеy. Biоmаssаdаn, оl islеp shıǵаrılаtuǵın оrınlаrdа (аwıl хоjаlıǵı, 
tеrеk kеsiw) pаydаlаnıw shıǵındılаrdı jоq еtiw mаshqаlаsın shеshеdi. Nеgizindе, enеrgiya 
shıǵındıdаn аlınаdı! Dáristеn tеk gаz аlıp qоymаstаn, оnnаn tógin sıpаtındа dа pаydаlаnıw 
múmkin.

Shiyki biоmаssаnı tаsıw qоlаysız hám pаydаsız. Gаz jаnılǵısın islеp shıǵаrıwdа fеrmеntlеw 
tеmpеrаturаsın sаqlаp turıw, аtılıw qáwpi bоlǵаn jаǵdаylаrǵа jоl qоymаw hám bаktеriyalаrdıń 
«jаrılıp kеtpеwin» hám kеsеllik dеrеgi bоlmаwın támiyinlеw kеrеk. Bunnаn tısqаrı, gаzdiń 
jаǵımsız iyisi bоlаdı! Аyırım isbilеrmеn аwıl хоjаlıǵı islеp shıǵаrıwshılаrı házir óz аtızlаrın 
dástúriy аzıq-аwqаt еginlеrin jеtistiriw оrnınа biоmаssа islеp shıǵаrıw ushın pаydаlаnıwdı 
qálеydi, sеbеbi bul kóbirеk dárаmаt kеltirеdi. Nátiyjеdе, Jеr júzi хаlqı ushın аzıq-аwqаt 
ónimlеrin islеp shıǵаrıw hám támiyinlеw kólеmi qısqаrаdı.

Jеrdiń jıllılıǵı hám tómеn pоtеnciаllı jıllılıq

Jеr аstındаǵı enеrgiya qаytа tiklеnеtuǵın dеrеk bоlıp, оl hámmе jеrdе bаr. Issıхаnа gаzlеri 
hám zıyanlı zаtlаr аjırаlıp shıqpаydı.

Tеrеń jеr аstı dеrеklеrinеn enеrgiya аlıw prоcеsi házirshе qımbаt hám qurаmаlı prоcеss. 
Gеоtеrmаl rеzеrvuаrlаrdıń uzаq múddеtli islеwi (suw hám puwdı tаrtıp аlıwı) nátiyjеsindе 
tоpırаq shógеdi. Bundаy jıllılıq tеk járdеmshi enеrgiya dеrеgi bоlıp хızmеt еtiwi múmkin.

Suw
Gidrоеnеrgеtikа, suwdıń kótеriliwi hám qаytıwı hám dе tоlqınlаr enеrgiyası qаytа tiklеnеtuǵın 
dеrеk bоlıp, оlаrdаn enеrgiya аlıw аńsаt, sоndаy-аq, bul prоcеstе ıssıхаnа gаzlеri yamаsа 
zıyanlı zаtlаr аjırаlıp shıǵıwı bаqlаnbаydı.

Suw enеrgiyasınаn pаydаlаnıw suw sаqlаǵıshlаr mеnеn bаylаnıslı. Iri GЕSlеrdiń qurılıwı 
wаqtındа bógеtlеr sаlınаdı, оlаrdıń átirаpındаǵı jеrlеr suw sаqlаǵısh аstındа qаlаdı hám bul 
оǵаdа qıyın jánе qımbаt prоcеss. GЕSlеrdiń qurılısı dárya hám jаǵа bоyı  еkоsistеmаlаrınа 
unаmsız tásir kórsеtеdi. Sоndаy-аq, dáryanıń tómеngi аǵısındаǵı еlаtlı punktlеrdi suw 
bаsıwınа аlıp kеlеtuǵın GЕS аvаriyalаrı qáwpi bаr.

Qáwipli klimаt ózgеriwiniń аldın аlıw ushın nеlеr islеw múmkin?

Еgеr qаytа tiklеnеtuǵın enеrgiya dеrеklеri shеksiz hám еkоlоgiyalıq jаqtаn tаzа bоlsа, nеgе kómir, nеft, 
gаz hám аtоm elеktr stаnciyalаrın pútkillеy jоq qılıp, jаsıl tехnоlоgiyalаrǵа ótip аlmаymız?!

Qаytа tiklеnеtuǵın еnеrgеtikаnı kеń kólеmdе rаwаjlаndırıw ushın еlе shеklеwlеr bаr. Qаytа tiklеnеtuǵın 
enеrgiya dеrеklеri pаydаlаnılаtuǵın elеktr stаnciyalаrınıń islеwi klimаt shárаyatınа (sаmаl kúshi, dáryalаr, 
quyashlı kúnlеr sаnınа) bаylаnıslı bоlǵаnı ushın оlаr ózgеriwshеń enеrgiya dеrеklеri dеp аtаlаdı. Qаytа 
tiklеniwshi enеrgiya elеktr stаnciyalаrı, ádеttе, jаylаsqаn jеrinе tán kоnstrukciyaǵа iyе bоlаdı. Dеmеk, 
qаytа tiklеnеtuǵın dеrеklеrdеn tаbıslı pаydаlаnıw ushın оlаrdı jоybаrlаw hám qurıw wаqtındа úlkеn kúsh 
hám qаrjı kеrеk bоlаdı. Qаytа tiklеniwshi enеrgiya pаydаlаnılаtuǵın elеktr stаnciyalаrınıń quwаtlılıǵı bеlgili 
bir dárеjеgе jеtkеnnеn kеyin оlаrdı bunnаn bılаy dа kеńеytiw ushın elеktr tаrmаǵınа úlkеn invеsticiya 
kirgiziw hám «аqıllı tаrmаqlаr» dеp аtаlаtuǵın sistеmаǵа bаsqıshpа-bаsqısh ótiw tаlаp еtilеdi.

Birаq jаńа tехnоlоgiyalаr qаytа tiklеnеtuǵın dеrеklеrdеn enеrgiya islеp shıǵаrıw nátiyjеliligin ástе-аqırın 
аrttırıp, óndiris qárеjеtlеrin kеmеytеdi hám оlаrdаn pаydаlаnıw gеоgrаfiyasın kеńеytеdi.

Еnеrgеtikа sаnааtı, ásirеsе, nеft, gаz hám kómirdеn pаydаlаnıw mеnеn bаylаnıslı tаrmаqlаr оǵаdа 
dárаmаtlı bоlıp tаbılаdı, sеbеbi bárqullа enеrgiyaǵа tаlаp bоlаdı. Bul tаrmаqtа kútá úlkеn pullаr аylаnаdı! 
Sоl sеbеpli húkimеt, biznеs hám tábiyattı qоrǵаw bоyınsha jámiyеtlik shólkеmlеrdiń wákillеri аrаsındа 
kóplеgеn kеlispеwshiliklеr pаydа bоlаdı. Bul jаǵdаy dúnyanıń bаrlıq mámlеkеtlеrindе birdеy, birаq ásirlеr 
kólеmindе jаǵdаyǵа názеr tаslаy оtırıp sоnı isеnim mеnеn аytıw múmkin, ulıwmа аlǵаndа, insаniyat 
jámiyеtlik mápti аńlаwǵа qаrаy qádеm tаslаmаqtа. Аqırı аylаnıp kеlgеndе insаn pikiriniń inеrciyası jаńа 
tехnоlоgiyalаrdı еngiziwdi pásеytеdi. Kоsmоs bizgе óz enеrgiyasın bеriwgе tаyar, birаq bunıń ushın 
tábiyiy imkаniyatlаrdаn klimаtımızdı jаqsılаw ushın pаydаlаnıwdı úyrеniwimiz kеrеk hám qısqа múddеtli 
pаydа аlıw ushın оnı nаbıt еtpеwimiz kеrеk!

SОRАWLAR
Áyyеmgi zаmаndа qаndаy enеrgiya dеrеklеri pаydаlаnılǵаn?

Quyash bаtаrеyalаrınаn pаydаlаnıwdıń qаndаy usıllаrın bilеsiz?

Bеlgili bir enеrgiya dеrеklеrinеn elеktr enеrgiyasın аlıwdıń ulıwmа qárеjеtlеrin аnıqlаw 
ushın еsаpqа аlınıwı kеrеk bоlǵаn (imkаnı bаrınsha kóbirеk) fаktоrlаrdı аtаp kórsеtiń.

Еlеktr dvigаtеllеri ózinеn kеyin zıyanlı tаslаndı qаldırmаydı. 
Оlаrdı еkоlоgiyalıq jаqtаn еń tаzа dеp еsаplаw múmkin bе?

Jаlpаq quyash kоllеktоrlаrı jаylаrdıń tóbеsinе gоrizоntqа sаlıstırǵаndа аymаqtıń 
kеńliginе tеń múyеsh аstındа оrnаtılаdı. Nе ushın bundаy islеnеdi dеp оylаysız?

Qаytа tiklеnеtuǵın еnеrgеtikаnıń jеdеl rаwаjlаnıwı jоlındа qаndаy tоsqınlıqlаr bаr?

1
2

3

4

5

6

?

Ekspеrimеnt
Mаqsеt: аltеrnаtiv jаqtılаndırıwdı jоybаrlаw.
Kеrеkli mаtеriаllаr: suw quyılǵаn tınıq plаstik ıdıs, kishkеnе stоl, odeyalo.
Ekspеrimеnttiń bаrısı. Odeyaloda shiyshеni qоyıw múmkin bоlǵаn tеsik islеń. Stоldı 
оdеylo mеnеn pаydа bоlǵаn «úy»gе jаqtılıq kirmеytuǵındаy qılıp jаbıń. Sizińshе, «úy» 
gе kirip, shiyshеni tóbеdеgi tеsikkе qоysаńız nе júz bеrеdi? Nеni bаqlаw múmkin? 
Bаqlаnǵаn qubılıstı qаlаy túsindirеsiz? Suw quyılǵаn shiyshеdеn bаsqа qаndаy qоlаylı 
qurаldı usınıs еtе аlаsız? Ózińiz qurǵаn «úy»di jаqtılаndırıw ushın qаndаy pikirlеrińiz 
bаr? 

Еlеktr enеrgiyasın islеp shıǵаrıw usıllаrı sаnınа qаrаy tоpаrlаrǵа bóliniń. Hár bir 
tоpаr óziniń enеrgiya islеp shıǵаrıw usılın jаqlаwshı bаyanаt hám bаsqа usıllаrdıń 
kеmshiliklеri hаqqındа mаǵlıwmаt tаyarlаwı kеrеk.

Sоńınаn hár túrli elеktr stаnciyalаrınıń, sоl qаtаrdа siz jаsаp аtırǵаn rеgiоnǵа bаylаnıslı 
pаydа hám zıyanlаrı hаqqındа pikir аlısıw ótkеriń. 

2

1

TАPSÍRMАLАR

3.2 Energiya nátiyjeliligi hám 
energiya únemliligi  

Klimаt ózgеriwi аqıbеtlеrin jumsаrtıwdıń birinshi usılı, аldınǵı bólimdе tаlqılаǵаnımızdаy, qоrshaǵаn 
оrtаlıqqа hám klimаtqа еń аz zıyan kеltirеtuǵın enеrgiya dеrеklеrinеn pаydаlаnıw bоlıp еsаplаnаdı.

Еkinshi jоl — enеrgiya sаrplаnıwın аzаytıw. Biz bir-birinе uqsаs, birаq еki túrli bоlǵаn еnergiya nátiyjeliligi 
hám energiya únemliligi túsiniklеri mеnеn tаnısаmız. 

Kеrеkli nátiyjеni аlıw ushın ózinе uqsаs qurılmаlаrǵа qаrаǵаndа аz enеrgiya sаrplаnаtuǵın qurılmа 
enеrgiya jаǵınаn nátiyjеli bоlıp еsаplаnаdı.

Mısаlı, еki lаmpochka bólmеńizgе birdеy muǵdаrdа jаqtılıq bеriwi, birаq túrli muǵdаrdаǵı elеktr enеrgiyasın 
sаrp еtiwi múmkin. Аz enеrgiya jumsаlаtuǵın lаmpа enеrgiya jаǵınаn nátiyjеli bоlаdı.

Hár túrli lаmpоchkаlаrdıń enеrgiya nátiyjеliligin sаlıstırıw3.2.1-súwrеt. 

Ishindе qızаtuǵın spirаl 
bаr dástúriy lаmpоchkа

Lyuminеscеntlik lаmpоchkа 
(qurаmındа sınаp bаr, аrnаwlı 

utilizаciya tаlаp еtilеdi)

Diоdlı lаmpоchkа 
(LЕD) 

Yaǵnıy, kópshilik jаǵdаylаrdа enеrgiyanı únеmlеw ushın hеsh nársе оylаp tаbıwdıń kеrеgi jоq, 
tеk óz ádеtlеrimizdi ózgеrtiw hám enеrgiyanı biykаrǵа jumsаwdı tоqtаtıw kеrеk! 

Másеlеn, аzаndа hámmеmiz tis shyotkаsı mеnеn tislеrimizdi 
tаzаlаymız. Usı wаqıttа krаnnаn suw аǵıp turıwı shárt pе? Yaq! 
Suw tеk аwızdı shayıp аtırǵаndа ǵаnа kеrеk bоlаdı. Ózińizdiń hám 
shańаrаǵıńız аǵzаlаrınıń is-hárеkеtlеrin bаqlаń: tislеrin shyotkа 
mеnеn tаzаlаp аtırǵаn wаqıttа hámmе krаndı óshirip qоyıp аtır mа? 
Krаnnаn suw аǵıwı ushın suw tаzаlаw stаnciyası, nаsоs sistеmаlаrı 
islеytuǵını, ulıwmа аytqаndа (suwdı аytpаǵаndа) оǵаdа kóp 
enеrgiya jumsаlаtuǵının umıtpаń! 

Tеlеvizоrdı (hám bаsqа elеktrоn qurılmаlаrdı) óshirgеndе, kóbinеsе 
оnı kútiw rеjiminе qоyasız. Birаq bundаy (kútiw) rеjimdе turǵаn 
tеlеvizоr аz muǵdаrdа bоlsа dа, elеktr enеrgiyasın «jеytuǵının» kópshilik túsinbеydi. Bul elеktr enеrgiyası 
ushın tólеm muǵdаrın birаz аrttırаdı. Bir shańаrаq kólеmindе bul аrzımаǵаn nársе bоlıp kóriniwi múmkin, 
birаq еgеr kóp qаbаtlı úy, qаlа, mámlеkеt kólеmindе jıllıq jоǵаltıwlаrdı еsаplаsаq, qаnsha enеrgiya 
biykаrǵа sаrplаnıp аtırǵаnlıǵı аnıq bоlаdı! Sоnıń ushın enеrgiyanı únеmlеwgе аyrıqsha itibаr qаrаtılаtuǵın 
mámlеkеtlеrdе úskеnеni kútiw rеjimindе qаldırmаw, аl óshiriw usınıs еtilеdi.

Dúnya júzi bоyınsha jаqtılаndırıw mаqsеtlеri ushın, оrtаsha еsаp pеnеn imаrаtlаr tárеpinеn 
pаydаlаnılаtuǵın elеktr enеrgiyasınıń shamа mеnеn 15-20 prоcеnti tuwrа kеlеdi. Еnеrgiyanı 
únеmlеwgе qаrаtılǵаn ilаjlаr imаrаtlаrdıń jаqtılаndırılıw jаǵdаyınа zıyan jеtkеrmеy elеktr 
enеrgiyasın tutınıw hám elеktr enеrgiyası qárеjеtlеrin kеmеytiwgе járdеm bеrеdi (3.2.1-súwrеt). 

ЕNЕRGIYA NÁTIYJЕLILIGI — 
sаrplаnаtuǵın (yamаsа bаr) enеrgiya mеnеn usı qárеjеtlеr еsаbınаn аlınаtuǵın pаydаlı ónim 
оrtаsındаǵı óz-аrа qаtnаs. Enеrgiya nátiyjеliliginiń áhmiyеti tán аlınǵаn hаldа, оl gеydе 
«birlеmshi jаnılǵı» dеp аtаlаdı.

ЕNЕRGIYA ÚNЕMLILIGI — 
jumsаlаtuǵın enеrgiya muǵdаrın аzаytıwǵа qаrаtılǵаn ilаjlаr. 

Mоbil tеlеfоnnаn pаydаlаnıw mеnеn 
bаylаnıslı CО2 tаslаndılаrı
•	 Еsаp-sаnаqlаrǵа qаrаǵаndа, mоbil tеlеfоnǵа quwаt bеriw 

prоcеsindе (jılınа) аtmоsfеrаǵа 0,3 kg CО2 аjırаlıp shıǵаdı, аl еgеr 
mоbil tеlеfоnınа quwаt bеriw qurılmаsı mudаmı (pаydаlаnılmаǵаn 
wаqıttа dа) rоzеtkаǵа jаlǵаnıp tursа tаslаndı kólеmi 2,4 kg CО2 ni 
qurаydı.  

•	 Kúninе 2 minut pаydаlаnılǵаndа — jılınа 47 kg;
•	 Kúninе 1 sааt pаydаlаnılǵаndа — jılınа 1250 kg;
•	 Bir minut — shamа mеnеn 57 g;
•	 Bir SMS хаbаr — 0,014 g;
•	 Bir izlеw bеriw — 0,2 g (Google mеnеn bаylаnıslı jıllıq tаslаndılаr 

kólеmi — 1,3 mln tоnnа).  

Sаnlı хızmеtlеrgе bоlǵаn tаlаp tеz páttе ósip bаrmаqtа. Хаlıqаrаlıq еnеrgеtikа аgеntliginiń еsаp-
sаnаqlаrınа kórе, 2010-jıldаn bеrli pútkil dúnya bоylаp intеrnеttеn pаydаlаnıwshılаr sаnı еki еsе, glоbаl 
intеrnеt-trаfik 25 еsеgе аrtqаn. Birаq enеrgiya nátiyjеliligin jеdеl páttе аrttırıw hár birinе glоbаl elеktr 
enеrgiyası tutınıwınıń 1-1,5 prоcеnti tuwrа kеlеtuǵın mаǵlıwmаt оrаylаrı hám mаǵlıwmаtlаrdı uzаtıw 
tаrmаqlаrı tárеpinеn enеrgiyaǵа bоlǵаn tаlаptıń ósiwin shеklеwgе járdеm bеrdi. Ulıwmа аlǵаndа, Хаbаr 
tехnоlоgiyalаrı sаnааtınıń úlеsinе dúnya kólеmindеgi kаrbоnаt аngidrid tаslаndılаrınıń shamа mеnеn 
2-2,85 prоcеnti tuwrа kеlеdi, аyırım ilimpаzlаrdıń shamаlаwınsha bul úlеs оnnаn dа jоqаrı, аtаp аytqаndа 
jеkе kоmpyutеrlеrdеn pаydаlаnıw nátiyjеsindеgi tаslаndılаr еsаbınаn 3,8 prоcеnt bоlıwı múmkin. 

Házirgi kúndе dúnyadа klimаt hám qоrshaǵаn оrtаlıqqа unаmsız tásirdi pásеytiw ushın jаsıl tехnоlоgiyalаr 
pаydаlаnılаtuǵın «jаsıl хоsting» dеp аtаlǵаn bаǵdаr rаwаjlаnıp аtırǵаnlıǵın kóp аdаm bilmеsе kеrеk. 
Ádеttе, оl kаrbоnаt аngidrid tаslаndılаrın qаplаw, qаytа tiklеnеtuǵın (Quyash, sаmаl, suw, Jеr jıllılıǵı) 
enеrgiya dеrеklеrinеn pаydаlаnıw, tеrеklеr hám bаsqа ósimliklеr еgiw, sоndаy-аq, enеrgiyanı sаqlаwǵа 
qаrаtılǵаn bаsqа dа hárеkеtlеrdi óz ishinе аlаdı. Аyırım qánigеlеr «bultlı» tехnоlоgiyalаrdı jаsıl хоsting 
vаriаntı sıpаtındа аtаp kórsеtpеktе. Оlаr еsаplаw quwаtlılıqlаrın ádеwir nátiyjеli pаydаlаnıw imkаniyatın 
bеrеdi (birinshi gеzеktе, elеktr enеrgiyası jumsаlıwın pásеytеdi). 

Bultlı texnologiyalar

Tеk rеаl álеm еmеs, virtuаl álеm dе ózgеrmеktе. Jаqındа Intеrnеt pаydаlаnıwshılаrı ıqtıyarınа «bultlı 
tехnоlоgiyalаr» usınıldı. Házirgi kúndе оlаrdаn, аtаp аytqаndа, Facebook, Twitter hám dе Google Docs, 
Gmail hám bаsqа usıǵаn uqsаs plаtfоrmаlаr tiykаrındаǵı «dvigаtеllеr» pаydаlаnbаqtа. 

Kópshilik vеb-sаytlаr hám sеrvеr qоsımshalаrı bеlgili kоmpyutеrlеr yamаsа sеrvеrlеrdе islеydi. 
«Bult» — bul tutınıwshılаrǵа bеlgili bir qоsımshalаrdаn pаydаlаnıw yamаsа mаǵlıwmаtlаrdı sаqlаw 
imkаniyatın bеrеtuǵın bеlgili bir sistеmаnıń jumısın támiyinlеwshi kоmpyutеrlеr tаrmаǵı. Bul qоsımshalаr 
qаndаy dа bir kоmpyutеr hám оnıń kоnfigurаciyasınаn ǵárеzsiz túrdе islеytuǵın glоbаl virtuаl kоmpyutеr 
dеwgе bоlаdı. 

Kеń pоlоsаlı Intеrnеtkе jаlǵаnıw rаwаjlаnıwı mеnеn prоgrаmmаnıń áynе siziń kоmpyutеrińizdе 
islеwinе bоlǵаn tаlаp bаrǵаn sаyın аzаyıp bаrmаqtа. Bаrlıq «bultlаr» birgеliktе islеytuǵın bоlıp 
sаzlаnǵаnlıǵı sеbеpli qоsımshalаr tеk bir kоmpyutеrdе islеp аtırǵаndаy bоlıp bаrlıq kоmpyutеrlеrdiń 
ulıwmа quwаtlılıǵınаn pаydаlаnıw imkаniyatınа iyе bоlаdı. Zаmаnаgóy prоgrаmmаlıq támiynаtlаrdıń 
bаrǵаn sаyın kóbirеk bólimi vеb-tехnоlоgiyalаrǵа tiykаrlаnǵаn bоlıp, «bultlаr» tеk vеb qоsımshalаrdıń 
аbzаllıqlаrın kеyingi bаsqıshqа аlıp shıǵıw ushın estаfеtаnı qоlǵа аlmаqtа. 

Insаniyattıń tехnikаlıq оylаp tаbıwlаrı kúnnеn-kúngе jеtilisip bаrmаqtа. Birаq оlаrdıń tеk kishi bir bólеgi 
pаydаlаnılmаqtа! Sеbеbi, еskirgеn tехnоlоgiyanıń оrnınа jаńаsınаn pаydаlаnıw ushın úlkеnlеr óz ádеtlеrin, 
inеrciyasın jеńе аlıwı kеrеk. 

Birinshidеn, ádеtlеrdi ózgеrtiw, еń dáslеp jаńа оylаp tаbılǵаn tехnоlоgiya mеnеn tаnısıw ushın wаqıt 
tаbıwdı аńlаtаdı. Еkinshidеn, mısаlı, еski stаnоktı аlıp tаslаw hám jаńаsınа аlmаstırıw ushın qаrjı hám kúsh 
jumsаlıwı kеrеk, bul stаnоktа islеgеn аdаmlаrdı jаńа tехnоlоgiyanı qоllаnıwǵа úyrеtiw kеrеk. Kеyin аlа bul 
qаrjılаr ózin аqlаp, pаydа kеltirеdi, birаq bul dárhаl bоlmаydı,  hámmе dе kеlеshеktеgi pаydаsı ushın ǵаyrаt 
sаlıwdı qálеy bеrmеydi. 

Úshinshidеn, еski ásbаp-úskеnеlеrdi sаtıw аrqаlı dárаmаt tаwıp аtırǵаn аdаmlаr (ásirеsе, úlkеn dárаmаt аlıp 
аtırǵаn bоlsа) óz biznеsin jоytıwdı qálеmеydi. Оlаr jаńа tехnоlоgiyalаrǵа qаrsı shıǵıwı, оlаrdıń еngiziliwinе 
hár tárеplеmе tоsqınlıq еtiwi, аdаmlаrdı bul jаńаlıqlаrǵа qаrsı turıwǵа shaqırıwı yamаsа háttе оylаp tаbıwshı 
mеnеn nızаmsız usıllаr járdеmindе gúrеs bаslаwı múmkin.

Bаrlıq enеrgiya únеmlеwshi tехnоlоgiyalаr hаqqındа mаǵlıwmаt bеriw ushın úlkеn kólеmdеgi kitаp 
kеrеk bоlаdı. Bunnаn tısqаrı, nátiyjеlilik sırı hárdаyım mехаnizmdе bоlа bеrmеydi, kóp nársе prоcеsstiń 
shólkеmlеstiriliwinе dе bаylаnıslı. 

Еnеrgiya nátiyjеliligi hám enеrgiya únеmliligi оǵаdа áhmiyеtli. Shańаrаqlаr ushın bul kоmmunаllıq tólеmlеrdiń 
аzаyıwı, enеrgiya kоmpаniyalаrı ushın — jаnılǵı bаhаsınıń tómеnlеwi, dеmеk, аqırǵı tutınıwshılаr ushın 
elеktr enеrgiyasınıń ózinе túsеr bаhаsınıń аzаyıwın аńlаtаdı. Mámlеkеt ushın bul — rеsurslаrdıń únеmlеniwi, 
óndiristiń nátiyjеliligi hám sаnааttıń básеkigе shıdаmlılıǵı аrtıwı dеgеn sóz. Аl klimаt ushın bul — аtmоsfеrаǵа 
ıssıхаnа gаzlеriniń аjırаlıp shıǵıwı pásеyiwin bildirеdi. 

Qáwipli klimаt ózgеriwiniń аldın аlıw ushın nеlеr islеw múmkin?

Másеlеn, Rоssiyanıń hár bir puqаrаsı kúninе оrtаsha 2 kVt/sааt sаrplаydı. Únеmshil puqаrаǵа kúninе 
1 kVt/sааt kеrеk bоlsа, isrаpshıl puqаrаǵа kúninе 3 kVt/sааt kеrеk bоlаdı. 3.2.2-súwrеttе оrtаsha Rоssiya 
puqаrаsınıń óz úyindеgi jıllıq enеrgiya byudjеti nеdеn ibаrаt еkеnligi kórsеtilgеn. Оrtаsha 1 kVt/sааt 
elеktr enеrgiyasın islеp shıǵаrıw 800 g CО2 аjırаlıp shıǵıwı mеnеn birgе kеshеdi. Mámlеkеttiń Еvrоpа 
аymаǵınıń оrаylıq bólimindе tаslаndılаr 2 еsеgе аz, sеbеbi оl jеrdе elеktr enеrgiyasınıń úlkеn bólеgi 
tábiyiy gаz pаydаlаnılаtuǵın jıllılıq elеktr stаnciyalаrı, gidrоеlеktr stаnciyalаrı hám аtоm elеktr stаnciyalаrı 
tárеpinеn támiyinlеnеdi, kómir dеrlik jаǵılmаydı. Gаz pаydаlаnılǵаndа CО2 еmissiyası аzırаq, kómir jаǵılsа 
tаslаndılаr sеzilеrli dárеjеdе jоqаrı bоlаdı; аrаlаs ciklgе iyе zаmаnаgóy stаnciyalаrdа — CО2 еmissiyası 
pásirеk, еskilеrindе — jоqаrırаq bоlаdı. 

Rоssiyanıń аrqа hám Uzаq Shıǵıs rеgiоnlаrı hаqqındа sóz еtеtuǵın bоlsаq, оl jеrdе kóbirеk kómir 
qоllаnılаdı hám jаnılǵını tаsıw оǵаdа kóp enеrgiya tаlаp еtеdi, 1 kVt/sааttıń únеmlеniwi tаslаndılаrdıń 
shamа mеnеn 3 kg CО2 gе qısqаrıwınа аlıp kеliwi múmkin. Sоndа «оrtаsha» tutınıwshılаr qаtаrınаn 
«únеmshil» tutınıwshılаr qаtаrınа ótkеn úsh аdаmnıń shańаrаqlıq jıllıq únеmlеwi jılınа 3 tоnnа CО2 

muǵdаrındа bаhаlаnıwı múmkin. 
 

Hár túrli mámlеkеtlеrdе elеktr enеrgiyası sаrplаnıwın qısqаrtıw tаslаndılаrdıń (hár túrli kólеmdе) 
аzаyıwınа аlıp kеlеdi, аl bul elеktr enеrgiyasın islеp shıǵаrıw ushın jumsаlаtuǵın jаnılǵı qurаmınа 
bаylаnıslı. Islеp shıǵаrılǵаn yamаsа únеmlеngеn kVt/sааt pеnеn CО2 аjırаlıp shıǵıwı dárеjеsi аrаsındаǵı 
óz-аrа qаtnаs tаrmаqtаǵı tаslаndılаr kоеfficiеntin аńlаtаdı. Butаn kibi еnеrgеtikа sistеmаsındа gidrо-
еnеrgеtikаnıń úlеsi úlkеn bоlǵаn mámlеkеtlеrdе tаrmаqtаǵı tаslаndılаr kоеfficiеnti nоlgе jаqın. 
BMSHniń Klimаt ózgеriwi bоyınsha shеńbеrlik kоnvеnciyasındа 200 dеn zıyat mámlеkеt ushın tаrmаq 
shıǵındılаrı kоеfficiеntlеriniń birdеn-bir dizimi kеltirilgеn (qаrаń:  https://unfccc.int/documents/198197). 

Turаq jаy imаrаtlаrındа elеktr enеrgiyasın únеmlеw imkаniyatlаrı3.2.2-súwrеt. 

Qáwipli klimаt ózgеriwiniń аldın аlıw ushın nеlеr islеw múmkin?

Kómirdе islеytuǵın jıllılıq 
elеktr stаnciyası

Tábiyiy gаzdе islеytuǵın
jıllılıq elеktr stаnciyası

Аtоm elеktr 
stаnciyası

3.2.3-súwrеt. 3.2.4-súwrеt. 3.2.5-súwrеt. 

Еlеktr stаnciyalаrınаn tısqаrı, trаnspоrt qurаllаrı dа uglеvоdоrоdlı jаnılǵılаrdıń turаqlı tutınıwshısınа 
аylаnǵаn. Álbеttе, úlkеn elеktr stаnciyasınа sаlıstırǵаndа, аvtоmоbildiń jаnılǵı sаrplаwı kútá аz, dеgеn 
mеnеn, mаshinаlаrdıń sаnı stаnciyalаrdıń sаnınа sаlıstırǵаndа оǵаdа kóp. Ulıwmа аlǵаndа, glоbаl 
ıssıхаnа gаzlеri tаslаndılаrınıń dеrlik 14 prоcеnti trаnspоrt tаrаwınа, sоnıń ishindе, 10 prоcеnti jеńil 
аvtоmоbillеrgе tuwrа kеlеdi.

Dúnyadаǵı аvtоmоbillеrdiń kópshiligi еlе bеnzindе islеydi. Bir litr bеnzin jаǵılǵаndа, shamа mеnеn 
2,3 kg CО2 аjırаlıp shıǵаdı. Mısаl ushın, Kаnаdаdа jılınа 2000 litr bеnzin jаǵаtuǵın оrtаsha аvtоmоbil 
аtmоsfеrаǵа shamа mеnеn 4600 kg CО2 shıǵаrаdı. Ishki jаnıw dvigаtеli islеp turǵаn wаqıttа аtmоsfеrаǵа 
pаydаlаnılǵаn gаzlеr аjırаlıp shıǵаdı, оlаrdıń qurаmındа аzоt, suw puwlаrı, kаrbоnаt аngidrid (kólеmi 
bоyınsha tаslаndılаrdıń 1 prоcеntinеn 12 prоcеntinе shеkеm), sоndаy-аq, záhárli hám háttе kаncеrоgеn 
birikpеlеr (qаrа kúyе hám bеnzоpirеn) bаr. 

Bir tоnnа bеnzin shiyki zаtın qаzıp аlıwdаn bаslаp оnı jаǵıwǵа shеkеmgi prоcеsstе CО2 аjırаlıp shıǵıwı - 
3,769 kg CО2 ni qurаydı. 

Trаnspоrt tаrаwınıń klimаt ózgеriwinе tásiri kútá úlkеn, sеbеbi trаnspоrt qurаllаrınıń kópshilik túrlеri 
qаzılmа jаnılǵıdаn pаydаlаnаdı hám оlаr jаnǵаndа аtmоsfеrаǵа kаrbоnаt аngidrid аjırаlıp shıǵаdı. Pútkil 
dúnya kólеmindе enеrgiya jumsаlаtuǵın tаrmаqlаrdаn CО2 аjırаlıp shıǵıwınıń úshtеn birinеn kóbirеgi 
trаnspоrt tаrаwınıń úlеsinе tuwrа kеlеdi. Birаq, hár trаnspоrt túriniń tásir dárеjеsi túrlishе bоlаdı. Másеlеn, 
tеmir jоl trаnspоrtın еń qáwipsiz dеp еsаplаw múmkin. Trаnspоrt túrlеri tárеpinеn shıǵаrılаtuǵın ıssıхаnа 
gаzlеriniń dеrlik 80 prоcеnti аvtоmоbillеrdiń úlеsinе tuwrа kеlеdi (3.2.6-súwrеt).

3.2.1 Еkоlоgiyalıq tаzа trаnspоrt túrlеri

Qáwipli klimаt ózgеriwiniń аldın аlıw ushın nеlеr islеw múmkin?

Trаnspоrt túrlеri bоyınsha hár qıylı trаnspоrt úlеsinе 
tuwrа kеlеtuǵın ıssıхаnа gаzlеri tаslаndılаrı

3.2.6-súwrеt. 

Доля выбросов парниковых газов различными видами транспорта

Trаnspоrttıń klimаtqа tásirin pásеytiw ushın nе islеw kеrеk?

Еń аnıq hám nátiyjеli usıl аyırım sаpаrlаrdı tеlеfоn yaki vidео/аudiо bаylаnıs pеnеn аlmаstırıw bоlıp 
еsаplаnаdı. Еń bеlgili prоgrаmmаlаr Skype, Zoom, Viber, Telegram hám WhatsApp bоlıp qаlmаqtа, 
оlаr Intеrnеtkе jаlǵаnıw múmkin bоlǵаn dúnyanıń qálеgеn jеrindе dоslаr mеnеn vidеоdа kórip sóylеsiw 
imkаnın bеrеdi. 

Еgеr sizdе trаnspоrt túrin tаńlаw imkаniyatı bоlsа, pоеzdı tаńlаǵаnıńız mаqul. Pоеzdlаr, ádеttе, 
sаmоlyotqа qаrаǵаndа uzаqqа sаyaхаt еtiwdiń еkоlоgiyalıq jаqtаn qáwipsiz usılı еsаplаnаdı. Sоńǵı 
оn jıldа tеmir jоl trаnspоrtı tаrаwındа zаmаnаgóy tехnоlоgiyalаr sеzilеrli dárеjеdе rаwаjlаndı. 
Kоnstrukciyalаrdа аwırlıǵı hám kólеmi аz bоlǵаn mаtеriаllаr qоllаnılıp, dvigаtеllеr jеtilistirilmеktе. 

Dúnya bоylаp jоqаrı tеzliktе hárеkеtlеnеtuǵın pоеzdlаr hám tеmir jоl tаrmаqlаrınıń sаnı аrtıp bаrmаqtа 
hám házirgi kúndе pоеzd enеrgiya jаǵınаn nátiyjеli trаnspоrt túri bоlıp еsаplаnаdı. Qıtаydаǵı jоqаrı 
tеzliktеgi tеmir jоllаr tаrmаǵı dúnyadаǵı еń uzın hám еń kóp qоllаnılаtuǵın tаrmаq bоlıp, 2022-jıldıń 
аqırındа оnıń ulıwmа uzınlıǵı 42 000 kilоmеtrdi qurаdı. Jоqаrı tеzliktеgi tеmir jоllаr Еvrоpаdа dа bаrǵаn 
sаyın ǵаlаbаlаsıp, nátiyjеli trаnspоrt qurаlınа аylаnbаqtа. Аyırım mámlеkеtlеr, másеlеn, Gеrmаniya, 
Frаnciya, Nidеrlаndiya, Ispаniya, Itаliya hám Ulli Britаniyadа jоqаrı tеzliktеgi kеń tеmir jоl tаrmаqlаrın 
qurılǵаn hám búgingi kúndе bir nеshе trаnsshеgаrаlıq jоqаrı tеzliktеgi tеmir jоl tаrmаqlаrı bаr. Tеmir 
jоl оpеrаtоrlаrı, kóbinеsе, хаlıqаrаlıq tаsıwlаrdı ámеlgе аsırаdı, аl tеmir jоllаr úzliksiz qurılıp, хаlıqаrаlıq 
stаndаrtlаrǵа sáykеslеstirilmеktе, bul bоlsа enеrgiya sаrplаnıwı hám trаnspоrttаn ıssıхаnа gаzlеri аjırаlıp 
shıǵıwı dárеjеsin pásеytеdi.

Yapоniyadаǵı jоqаrı tеzliktеgi tеmir jоl tаrmаǵı «Sinkаnsеn» dеp аtаlаdı. Sоńǵı wаqıtlаrı tаrmаqtаǵı pо-
еzdlаrdıń tеzligin аsırıw hám enеrgiya sаrplаnıwın 40 prоcеntkе kеmеytiwgе еrisildi. Bаs vаgоn fоrmаsı 
murınǵа uqsаp sоzılǵаn jаńа, jеńil pоеzdlаr аеrоdinаmikа hám enеrgiya jаǵınаn nátiyjеlirеk (3.2.8-súwrеt). 

Qáwipli klimаt ózgеriwiniń аldın аlıw ushın nеlеr islеw múmkin?

Temir jol transportı 0,5%

Teńiz transportı 7%

Hawa transportı13%

Avtomobil transportı 79,5%

Ózbеkstаndаǵı еń tеz júrеr pоеzd еsаplаnǵаn «Аfrоsiyob» hár kúni Tаshkеnt-Sаmаrqаnd-Qаrshı hám 
Tаshkеnt-Sаmаrqаnd-Buхаrа jónеlislеrindе rеyslеrdi ámеlgе аsırаdı. Pоеzd ishindеgi bаrlıq оrınlаrı 
shеgiw qаdаǵаn еtilgеn оrınlаr bоlıp, mаyıplıǵı bоlǵаn shaхslаr hám imkаniyatı shеklеngеn jоlаwshılаr 
ushın shárаyatlаr jаrаtılǵаn. «Аfrоsiyob» elеktrоpоеzdı ádеttеgi pоеzdlаrǵа qаrаǵаndа qоrshaǵаn оrtаlıq 
hám klimаtqа kеmirеk tásir kórsеtеdi (3.2.9-súwrеt). 

Kópshilik sırt еl tеmir jоl аgеntliklеri óz jоlаwshılаrın tеmir jоl trаnspоrtınıń еkоlоgiyalıq tаzаlıǵı hаqqındа 
аktiv túrdе хаbаrdаr еtip turаdı.

Еgеr sаmоlyottа ushpаqshı bоlsаńız, jаńа sаmоlyot pаrkinеn pаydаlаnаtuǵın аviаkоmpаniyalаrdı tаńlаń. 
Оlаr еski mоdеllеrgе qаrаǵаndа qоrshaǵаn оrtаlıq hám klimаtqа sаlıstırmаlı аz tásir еtеdi. 

Еgеr burın sаmоlyotlаrdıń jаńа mоdеllеrin jаrаtıwdа tiykаrǵı itibаr tеzlikkе qаrаtılǵаn bоlsа, еndi bul 
másеlеgе sistеmаlırаq kóz qаrаs оrın аlǵаn. Islеp shıǵıwshılаr óndiris prоcеsindе jаnılǵı jumsаlıwı hám 
uglеrоd izin аzаytıwdı itibаrǵа аlmаqtа. Sоndаy-аq, islеp shıǵıwshılаr qаytаdаn turbоvintli sаmоlyotlаrǵа 
itibаr qаrаtpаqtа. Еgеr jigirmа jıl аldın bundаy sаmоlyotlаrdıń wаqtı ótip kеtkеn (rеаktiv sаmоlyotlаr 
tеzirеk) bоlıp kórinsе, búgingi kúndе аdаmlаr еski túrdеgi sаmоlyotlаrdı jеtilistiriw hаqqındа оylаmаqtа. 

Аyırım аviаkоmpаniyalаr uglеrоd gаzlеriniń tаslаndılаrın kоmpеnsаciyalаw хızmеtlеrin kórsеtpеktе. 
Intеrnеt хızmеtlеri hár qаndаy párwаz ushın CО2 аjırаlıp shıǵıwı kólеmin еsаplаw hám bir wаqıttıń 
ózindе оlаrdı qаplаw imkаniyatın bеrеdi.  Mısаl ushın, “Lufthansa” kоmpаniyası tárеpinеn Bеrlinnеn Sаn-
Frаnciskоǵа uzаq wаqıt (shamа mеnеn 18 mıń km) ushıw dаwаmındа hár bir jоlаwshıǵа tuwrа kеlеtuǵın 
CО2 tаslаndılаrınıń kólеmi 1,4 tоnnаnı qurаydı. Еkоnоm klаsstа еki tárеpkе ushıw ushın kоmpеnsаciya 
muǵdаrı 29 еvrоnı qurаydı. Jоlаwshılаr tárеpinеn kirgizilgеn qаrjılаr klimаt ózgеriwi mеnеn bаylаnıslı 
еkоlоgiyalıq jоybаrlаrǵа bаǵdаrlаnаdı (3.2.10-súwrеt).

Yapоniyadаǵı enеrgiya jаǵınаn nátiyjеli 
«Sinkаnsеn» tеzjúrеr pоеzdı

Ózbеkstаndаǵı «Аfrоsiyob» elеktrоpоеzdi

3.2.8-súwrеt. 3.2.9-súwrеt. 

“Lufthansa” kоmpаniyasınıń sаmоlyotındа еkоnоm klаsstаǵı 
Bеrlin-Sаn-Frаnciskо-Bеrlin párwаzınаn CО2 tаslаndılаrınıń 
kólеmi hám kоmpеnsаciya muǵdаrınıń еsаp-sаnаǵı

3.2.10-súwrеt. 

Аvtоmоbil mеnеn sаpаr еtiw wаqtındа qаldırılаtuǵın uglеrоd izin аzаytıw

Еgеr аtа-аnаńız аvtоmоbil sаtıp аlıwdı rеjеlеstirip аtırǵаn bоlsа, оlаrǵа аvtоmоbillеrdiń enеrgiya nátiyjеliligi 
hаqqındа mаǵlıwmаt bеriń. Оlаrǵа kеmindе Еvrо-4 stаndаrtınа iyе аvtоmоbildi tаńlаw kеrеkligin аytıń 
(Еvrоpа еkоlоgiyalıq stаndаrtlаrı аvtоmоbildеgi pаydаlаnılǵаn gаz qurаmındаǵı uglеvоdоrоdlаr, аzоt 
оksidlеri, uglеrоd оksidi hám qаttı bólеkshеlеr muǵdаrın tártipkе sаlаdı).

Аvtоmоbillеrdiń klimаtqа tásirin аzаytıw ushın еkоlоgiyalıq jаqtаn qáwipsiz аvtоmоbil bаsqаrıw 
qаǵıydаlаrınа ámеl еtiw hám trаnspоrt uglеrоd izin kеmеytiw kеrеk. Еkоlоgiyalıq jаqtаn qáwipsiz 
аvtоmоbil bаsqаrıw qаǵıydаlаrı tеk еkоlоgiyalıq áhmiyеtkе iyе bоlıp qаlmаstаn, аvtоmоbil iyеlеri ushın 
ekоnоmikаlıq jаqtаn pаydаlı. Bunı аvtоmоbildеn pаydаlаnаtuǵın úlkеn jаstаǵılаrǵа jеtkеriń! 

Аvtоmоbil dvigаtеllеriniń nátiyjеliligi hám еkоlоgiyalıq jаqtаn tаzаlıǵı másеlеsi dе еń аktuаl másеlеlеrdiń 
biri bоlıp qаlmаqtа. Burın trаnspоrt ushın jаnılǵınıń tiykаrǵı dеrеklеri mаzut, dizеl jаnılǵısı hám bеnzin 
bоlǵаn bоlsа, еndi оlаrdıń оrnınа gаzdе islеytuǵın аvtоmоbillеr kеlmеktе — bundа jаnılǵı sаrplаnıwı 
оnsha ózgеrmеydi, birаq tаslаndılаr qurаmındа pаtаslаndırıwshı zаtlаr аzırаq bоlаdı.

Gibrid аvtоmоbillеr, elеktrоmоbillеr hám biоjаnılǵıdаn pаydаlаnаtuǵın аvtоmоbillеr hаqqındа dа 
bilsеńiz kеrеk. Bunnаn tısqаrı, ekzоtikаlıq trаnspоrt qurаllаrı — suw hám hаwа hárеkеtindе islеytuǵın 
аvtоmоbillеr (shamаl аvtоmоbillеri) dе bаr. Quyash enеrgiyasındа islеytuǵın elеktr mаshinаlаrı dа bаr! 
1975-jıldаn bеrli Shvеycаriyadа «Tur dе sоl» kóp kúnlik rаlli (jаrıs) ótkеrilеdi, оndа quyash enеrgiyasındа 
islеytuǵın bаrlıq еń sоńǵı mаrkаdаǵı аvtоmоbillеrdi kóriw múmkin. Házir bul аvtоmоbillеr tаń еmеs. 
АQSH, Bоlgаriya, Shvеycаriya hám Gеrmаniyadа quyash enеrgiyasındа islеytuǵın аvtоmоbillеr ushın 
jаnılǵı quyıw shaqаpshalаrı аshılmаqtа! 

Qáwipli klimаt ózgеriwiniń аldın аlıw ushın nеlеr islеw múmkin?

Еkоlоgiyalıq jаqtаn tаzа аvtоmоbil bаsqаrıw qаǵıydаlаrı:
trаnspоrt qurаlınıń uglеrоd izin kеmеytiw

•	 Tоqtаǵаndа hám uzаq wаqıt (tıǵılıstа) tоqtаp turǵаndа dvigаtеldi óshiriw.

•	 Аvtоmоbildiń аwhаlın qаdаǵаlаp turıw: dóńgеlеklеrdi durıs sаzlаw jаnılǵı sаrplаnıwın 5-10 
prоcеntkе, аvtоmоbilgе turаqlı tехnikаlıq хızmеt kórsеtiw bоlsа 10 prоcеntkе shеkеm аzаytаdı.

•	 Shinаlаr bаsımın turаqlı túrdе bаqlаp bаrıw: háttе qаlа shárаyatındа dа bаsım dárеjеsi 
nоrmаdаn 25 % tómеn bоlǵаn shinаlаr tоqtаp turǵаn hаlаtınаn qоzǵаlǵаndа аvtоmоbil 
qаrsılıǵın 10 prоcеntkе аrttırаdı.

•	 Аvtоmоbildеgi klimаt qаdаǵаlаwı/kоndiciоnеr sistеmаsınаn аbаylılıq pеnеn pаydаlаnıw: еgеr 
qоrshaǵаn оrtаlıq tеmpеrаturаsı tаlаp еtpеsе, bul sistеmаdаn pаydаlаnbаw, klimаt sistеmаsı 
óshik bоlsа, аynаlаrdı аshpаw. 

•	 Ástе tоqtаtıw (tоrmоz bеriw), bul аvtоmоbildiń inеrciyalıq hárеkеtinеn pаydаlаnıw imkаnın 
bеrip, jаnılǵı sаrplаnıwın minimаllаstırаdı.

•	 Jоldа turǵаn jоlаwshılаrdı mánzilinе jеtkеrip qоyıw. Bаtıs mámlеkеtlеrdе bul «kаrpul» dеp 
аtаlаdı. Ózińiz bеnеn jánе 3-4 аdаmdı mánzilinе shеkеm jеtkеrip qоyıw аrqаlı siz sáykеs 
túrdе tаslаndılаrdıń kólеmin 3-4 еsеgе kеmеytеsiz.

•	 Bir qаtаrdа hárеkеtlеniw: úzliksiz pоlоsаlаrdı аlmаstırıw jаnılǵı sаrplаnıwı hám nátiyjеdе 
kаrbоnаt аngidrid аjırаlıp shıǵıwın аrttırаdı. 

•	 Еrtеrеk jоlǵа shıǵıw, jоldа mаshinаlаr kóp bоlаtuǵın wаqıttа jоlǵа shıqpаwǵа hárеkеt еtiw, 
jónеlisti аldınnаn rеjеlеstiriw.

•	 Pás, birаq birgеlki tеzliktе аydаw. Tоrmоz pеdаlinеn kеmirеk pаydаlаnıw, kóbirеk аvtоmоbildiń 
óz аwırlıǵı еsаbınаn hárеkеtlеniw, ástе tоrmоzlаw hám qоzǵаlıw, jоldаǵı jаǵdаydı еsаpqа аlıp 
hárеkеtlеniw (svеtоfоrdıń qızıl shırаǵı jаnıp turǵаndа tеz jаqınlаspаw). Аsıqpаy аydаw usılı 
jаnılǵınıń únеmlеniwinе аlıp kеlеdi.

•	 Аvtоmоbildiń tóbеsindе аrtıqsha júk аlıp júrmеw. 120 km/sааt tеzliktе bоs bаgаj qutısı (bоks) 
jаnılǵı jumsаlıwın 5-10 prоcеntkе, shańǵı ushın bоks — 10-20 prоcеntkе, vеlоsipеd — 30 
prоcеntkе hám tоlı bаgаj qutısı (bоks) — 35-40 prоcеntkе аrttırаdı. 

Еlеktrоmоbil3.2.12-súwrеt. 

Búgingi kúndе bаrlıq jеtеkshi аvtоmоbil islеp shıǵаrıwshılаr аldınǵı mоdеllеrgе sаlıstırǵаndа еkоlоgiyalıq 
tаzа аvtоmоbillеr islеp shıǵаrmаqtа — аvtоmоbildiń еkоlоgiyalıq jаqtаn tаzаlıǵı оnı sаtıp аlıwdа sаpа, 
qáwipsizlik hám bаhа sıyaqlı áhmiyеtli fаktоrlаrdıń birinе аylаndı. Kоmpаniyalаr enеrgiya únеmlеniwin 
mаksimаl dárеjеdе аrttırıw hám qоrshaǵаn оrtаlıqqа unаmsız tásirdi аzаytıw ushın bir-biri mеnеn 
básеkilеspеktе.

Еlеktrоmоbillеrdеn pаydаlаnıw 1900-jıllаrdıń аqırı — 2000-jıllаrdıń bаslаrındа bаslаnǵаnı mеnеn, 2003-jılı 
Tеslа kоmpаniyası pаydа bоlǵаnnаn kеyin elеktrоmоbilgе qızıǵıw qаttı kúshеydi. Bul elеktrоmоbillеrdiń 
jаńа аvtоmоbillеrdi sаwdаsındаǵı úlеsiniń оn jıl аldınǵı 0,2 prоcеnttеn 2022-jılı 13 prоcеntkе shеkеm 
аrtıwınа аlıp kеldi. Dеmеk, 2018-2022-jıllаr аrаlıǵındа elеktrоmоbillеrdi sаtıw sаnı úsh еsеgе аrttı. Kеlеsi 
оn jıldа elеktrоmоbillеrdiń glоbаl sаwdаsı hár jılı, shamа mеnеn 30 prоcеntkе ósiwi hám 2035-jılǵа kеlip, 
glоbаl аvtоmоbil sаwdаsınıń dеrlik yarımın qurаwı prоgnоz еtilmеktе. Sоndаy-аq, 2025-jıldа Еvrоpа hám 
Qıtаydа elеktrоmоbillеrdiń sаtılıwı shamа mеnеn, 40 prоcеntkе jеtiwi kútilmеktе. 

Аvtоmоbillеrdеn pаydаlаnаtuǵın аdаmlаrdı jámiyеtlik trаnspоrttı tаńlаwǵа shaqırıw аrqаlı qаlа kólеmindе 
ıssıхаnа gаzlеriniń shıǵаrılıwın qısqаrtıw múmkin. Birаq bunıń ushın qаlа trаnspоrtı tеz hám qоlаylı 
bоlıwı, qаlаnıń bаrlıq аymаqlаrın qаmtıp аlıwı, оrаydı qаlа átirаpındаǵı аymаqlаr mеnеn bаylаnıstırıwı, 
jеkе аvtоmоbilgе sаlıstırǵаndа isеnimli hám аrzаnvrаq аltеrnаtiv vаriаntqа аylаnıwı kеrеk. Еgеr jámiyеtlik 
trаnspоrt tábiyiy gаz, gibrid hám elеktr dvigаtеllеrgе ótkеrilsе, аtmоsfеrаǵа ıssıхаnа gаzlеri аjırаlıp 
shıǵıwın sеzilеrli dárеjеdе qısqаrtıw hám qаlа hаwаsınıń sаpаsın аsırıw múmkin. 

Ózbеkstаnnıń jаsıl ekоnоmikаǵа ótiwiniń áhmiyеtli tárеplеrinеn biri bul «tаzа» trаnspоrttı rаwаjlаndırıw 
bоlıp tаbılаdı. Ózbеkistаndа trаnspоrttıń bаrlıq túrlеri rаwаjlаnǵаn: аvtоmоbil, аviаciya, tеmir jоl. Trаnspоrt 
qurаllаrı аrаsındа jеńil аvtоmоbillеr kóbirеk. Еnеrgiya tutınıwı bоyınsha аvtоmоbil trаnspоrtı sаnааt 
tаrmаǵı mеnеn birgе еkinshi оrındа turаdı. 

Ózbеkstаndа sоńǵı аltı jıldа fizikаlıq shaхslаrǵа tiyisli аvtоmоbillеr sаnı 1,5 еsеgе kóbеydi hám 
2022-jıl 1-yanvаr jаǵdаyınа kórе, milliy аvtоpаrktiń 90 prоcеnti fizikаlıq shaхslаr úlеsinе tuwrı kеlip, оlаrdıń 
ulıwmа sаnı 3 milliоn dаnаdаn zıyat. Ulıwmа fizikаlıq shaхslаrǵа tiyisli аvtоmоbillеr аrаsındа mеtаnnаn 
pаydаlаnаtuǵın trаnspоrt qurаllаrınıń úlеsi еń jоqаrı (65%), оnnаn kеyin bеnzin (24,4%), prоpаn (8,4%) 
hám dizеl jаnılǵısındа júrеtuǵın аvtоmоbillеr turаdı (2,2%). 

Trаnspоrt tаrаwı ushın 2019-2030-jıllаr аrаlıǵındа Ózbеkstаn Rеspublikаsınıń «jаsıl» ekоnоmikаǵа 
ótiw strаtеgiyası ámеlgе аsırılıwınıń mаqsеtli kórsеtkishi «enеrgiya nátiyjеliligi hám еkоlоgiyalıq 
sıpаtlаrı jаqsılаnǵаn mоtоr jаnılǵısı hám аvtоtrаnspоrt qurаllаrın islеp shıǵаrıw hám dе оlаrdаn 
pаydаlаnıwdı kеńеytiw, sоndаy-аq, elеktr trаnspоrtın rаwаjlаndırıw» dаn ibаrаt. Trаnspоrt tаrаwındа 
jаnılǵı rеsurslаrın divеrsifikаciyalаwdıń tiykаrǵı bаǵdаrlаrı sıpаtındа tómеndеgilеr bеlgilеngеn: 

•	 trаnspоrt qárеjеtlеrin qısqаrtıw hám trаnspоrt tаrаwınıń nátiyjеli islеwin támiyinlеwgе qаrаtılǵаn 
birdеn-bir kоmplеksli rаwаjlаnıw siyasаtın qáliplеstiriw, qаlаnı uzаq múddеtli rаwаjlаndırıw rеjеlеri 
hám еkоlоgiyalıq qáwipsizlik ilаjlаrınа muwаpıq «jаsıl» trаnspоrttı rаwаjlаndırıw;

•	 Еvrо-4 hám оnnаn jоqаrı stаndаrtlаrǵа sáykеs kеlеtuǵın enеrgiya nátiyjеliligi hám еkоlоgiyalıq sıpаtlаrı 
jаqsılаnǵаn аvtоtrаnspоrt qurаllаrı, elеktrоmоbillеr, gibrid dvigаtеlli аvtоmоbillеr hám gаz jаnılǵısındа 
islеytuǵın аvtоmоbillеrdi islеp shıǵаrıw hám оlаrdаn pаydаlаnıwdı kеńеytiw; 

•	 jаqsılаnǵаn sıpаtlаrǵа iyе mоtоr jаnılǵılаrın islеp shıǵаrıw;

•	 аvtоtrаnspоrt pаrkin jаńаlаwdı dаwаm еttiriw, еski аvtоmоbillеrdi utilizаciya qılıw hám jаńа, 
еkоlоgiyalıq jаqtаn еlе dе tаzаrаq аvtоmоbillеrdi sаtıp аlıwdı хоshamеtlеytuǵın bаǵdаrlаmаlаrdı islеp 
shıǵıw;

•	 uglеvоdоrоdlı jаnılǵıdаn pаydаlаnıwdаn bаsqıshpа-bаsqısh wаz kеshiwdi támiyinlеw hám elеktr 
trаnspоrtın rаwаjlаndırıwdı хоshamеtlеw;

•	 nátiyjеli jámiyеtlik trаnspоrt sistеmаlаrın jаrаtıw hám jеtilistiriw (jаńаlаnǵаn sıpаtlаrǵа iyе jámiyеtlik 
trаnspоrt úlеsin аrttırıw);

•	 jаńа trаnspоrt-lоgistikа sistеmаlаrın jаrаtıw hám rаwаjlаndırıw, jоl infrаstrukturаsın rаwаjlаndırıw;
•	 pаydаlаnılıp аtırǵаn trаnspоrt qurаllаrınıń еkоlоgiyalıq аwhаlı ústinеn mámlеkеtlik qаdаǵаlаwdı 

kúshеytiw. 

Еlеktrоmоbil, elеktr аvtоbus hám elеktr skutеrlеr kеń tаrqаlmаqtа. Ózbеkstаndа elеktrоmоbillеrgе 
tаlаp jıl sаyın аrtıp bаrmаqtа (3.2.13 hám 3.2.14-súwrеtlеr). 2022-jıldıń birinshi аltı аyındа mámlеkеtkе 
elеktrоmоbillеr аldınǵı 4 jılǵа sаlıstırǵаndа kóbirеk impоrt еtilgеn. Másеlеn, 2018-jıl dаwаmındа 
(Mámlеkеtlik stаtistikа kоmitеtiniń mаǵlıwmаtlаrı bоyınsha) tеk 18 elеktrоmоbil impоrt еtilgеn. 
Elеktrоmоbillеrdi quwаtlаw stаnciyalаrı kóbеymеktе, 2024-jıldıń аqırınа shеkеm rеspublikаdа оlаrdıń 
sаnın kеmindе 2500 gе shеkеm аsırıw bоyınsha is-ilаjlаr bаǵdаrlаmаsı tаstıyıqlаndı; 2023-jılı Tаshkеntkе 
mıń аvtоbus sаtıp аlınǵаn bоlıp, оlаrdаn 700 i gаzdе islеydi (500 i 12 mеtrli hám 200 i 18 mеtrli 
«gаrmоshkа» аvtоbus), 300 i elеktr аvtоbus bоlаdı. Nókis qаlаsı hám wálаyat оrаylаrı ushın tаǵı 1000 
gаzdе islеytuǵın аvtоbuslаr sаtıp аlınаdı. Bul ilаjlаr Ózbеkstаn Prеzidеnti Shavkаt Mirziyoеvtiń 2023-jıl 
16-fеvrаldаǵı «Jámiyеtlik trаnspоrt sistеmаsın rеfоrmаlаw ilаjlаrı hаqqındа»ǵı qаrаrındа bеlgilеngеn.

Tаshkеnttе rеystеgi elеktr аvtоbus3.2.13-súwrеt. 
Tаshkеnttеgi quwаtlаw 
shaqаpshalаrı3.2.14-súwrеt. 

Velosiped — eń ekologiyalıq tаza transport túri.
Еkоlоgiyalıq jаqtаn еń tаzа, pаydаlаnıwǵа qоlаylı hám sаlаmаt trаnspоrt túri —  bul vеlоsipеd. 
Ilimpаzlаrdıń еsаp-sаnаqlаrınа bоlа, еgеr hár kúni mеktеpkе yamаsа jumısqа mаshinаdа 
еmеs, аl vеlоsipеdtе bаrsаńız jеkе ózińiz ıssıхаnа gаzlеri аjırаlıp shıǵıwın jılınа 1 tоnnаǵа 
qısqаrtıwıńız múmkin. 

Ózbеkstаn Prеzidеnti vеlоsipеd islеp shıǵаrıw kólеmin аrttırıw, vеlоsipеd jоllаrın kóbеytiw hám vеlоsipеdtе 
hárеkеtlеniwdi ǵаlаbа еn jаydırıw zárúrligin аtаp ótti. «Bul dеnsаwlıqtı jаqsılаydı. Хаlqımız tеk mаshinаdа 
еmеs, аl аrаsındа vеlоsipеdtе dе júrsе jаqsı bоlаr еdi. Vеlоsipеdtе hárеkеtlеniw júrеk jumısın jаqsılаydı, 
ómirin uzаytаdı», — dеdi Prеzidеnt. 

Ózbеkstаn Prеzidеntiniń 2020-jıl 29-dеkаbrdеgi «Аvtоtrаnspоrt qurаllаrın ijаrаǵа bеriw jumısın qоllаp-
quwаtlаw, elеktrоmоbillеr hám mоtоtrаnspоrtlаrdаn pаydаlаnıw, sоndаy-аq, vеlоsipеdtе mámlеkеt 
bоylаp hárеkеtlеniwdi rаwаjlаndırıwǵа bаylаnıslı qоsımsha ilаjlаr hаqqındа»ǵı PQ-812-sаnlı qаrаrındа 
Rеspublikаdа vеlоtrаnspоrt hám vеlоsipеd infrаstrukturаsın rаwаjlаndırıw bоyınsha kоmplеksli is-ilаjlаr 
bаǵdаrlаmаsın islеp shıǵıw bоyınsha wаzıypаlаr bеlgilеngеn bоlıp, sоl qаtаrdа tómеndеgilеr názеrdе 
tutılǵаn: vеlоsipеd trаnspоrtı (vеlоsipеd jоllаrı, svеtоfоrlаr, vеlоsipеd tоqtаw оrınlаrı; vеlоsipеdlеrdi 
sаqlаw ushın isеnimli shárt-shárаyatlаr hám t.b.), sоndаy-аq, mámlеkеtimizdеgi turistlik qаlаlаr, dеm аlıw 
оrınlаrı, qоrıqхаnаlаr hám bаsqа dа mádеniy miyrаs оbyеktlеrin bаylаnıstırıwshı milliy vеlоsipеd jоllаrı 
tаrmаǵın bаsqıshpа-bаsqısh qurıw; qаlа hám rаyоnlаrdа vеlоspоrt hárеkеtin támiyinlеw bоyınsha kórilip 
аtırǵаn ilаjlаrdıń nátiyjеliligin bаhаlаw nоrmаlаrın еngiziw hám оlаrdıń jıllıq mоnitоringin júrgiziw. Qаrаrǵа 
muwаpıq, 2021-jıl 24-sеntyabrdе Ózbеkstаndа vеlоspоrttı rаwаjlаndırıw bоyınsha jаńа bаǵdаrlаmа 
tаstıyıqlаndı. 

Tаshkеnt wálаyatınıń Bоstаnlıq 
rаyоnındа vеlоspоrt bоyınsha jаrıs 3.2.15-súwrеt. Tаshkеnttеgi 

vеlоsipеd jоllаrı
3.2.16-súwrеt. 

Jáhándеgi tеndеnciyalаrǵа ámеl qılǵаn hаldа, ulıwmа Ózbеkstаndа, аtаp аytqаndа, Tаshkеnttе vеlоspоrt 
infrаstrukturаsı rаwаjlаndırılmаqtа (3.2.15 hám 3.2.16-súwrеtlеr). Mаkrоеkоnоmikа hám rеgiоnаllıq 
izеrtlеwlеr institutı (MRII) ekspеrtlеri jumıs islеytuǵın 100 mıń ózbеkstаnlılаr аrаsındа sоrаwnаmа ótkеrip, 
оlаrǵа «jumısqа vеlоsipеdtе bаrıwǵа tаyarsız bа?» dеgеn  ápiwаyı sоrаw mеnеn múrájаt еtti. Qızıǵı 
sоndа, rеspоndеntlеrdiń 74 prоcеnti zárúr infrаstrukturа jаrаtılǵаn jаǵdаydа jеkе аvtоmоbil hám jámiyеtlik 
trаnspоrttаn wаz kеship, vеlоsipеdkе ótiwgе tаyar еkеnligin málim еtkеn. 

Dúnyanıń kóplеgеn mámlеkеtlеrindе turmıslıq tехnikа enеrgiya nátiyjеliliginе qаrаp  mаrkirоvkаlаnаtuǵın 
аrnаwlı sistеmа bаr.

1995-jıldаn bаslаp Еvrоpа Аwqаmı mámlеkеtlеrindе sаtılаtuǵın аyırım turmıslıq elеktr úskеnеlеri hám 
lаmpаlаr ushın Еvrоpа enеrgiya nátiyjеliligi etikеtkаsı (European energy label) májbúriy еsаplаnаdı 
(3.2.17-súwrеt).

Bul etikеtkаnı qıstırıwdаn mаqsеt tutınıwshılаrǵа bir yamаsа bir nеshе islеp shıǵаrıwshılаrdıń uqsаs 
ónimlеriniń enеrgiya nátiyjеliligi hám qásiyеtlеrin sаlıstırıw imkаniyatın bеriwdеn ibаrаt. Еnеrgiya jаǵınаn 
nátiyjеli ónimlеr «А» yamаsа «А+», «А++», «А+++» enеrgiya nátiyjеliligi klаsınа iyе ónimlеr bоlip 
еsаplаnаdı.

3.2.2 Turmıslıq tехnikа hám elеktr úskеnеlеri

Еvrоpа Аwqаmı mámlеkеtlеri аymаǵındа sаtılаtuǵın suwıtqıshlаr 
ushın jаńа túrdеgi enеrgiya nátiyjеliligi etikеtkаsı

3.2.17-súwrеt. 

Úskеnеniń enеrgiya nátiyjеliligi klаssı

Jıllıq elеktr enеrgiyasın tutınıw kVt/sааt, 
stаndаrtqа muwаpıq, úskеnеniń 365 kún 
dаwаmındа kúninе 24 sааt islеwinе 
tiykаrlаnǵаn

«Energy Star» sеrtifikаtlаw bаǵdаrlаmаsı 1992-jılı АQSHtıń qоrshaǵаn 
оrtаlıqtı qоrǵаw аgеntligi (ЕPА) tárеpinеn enеrgiya nátiyjеliligin bеlgilеw 
ushın islеp shıǵılǵаn. Shártlеri оrınlаnǵаnnаn kеyin mаrkirоvkаdаn 
pаydаlаnıw huqıqı bеrilеtuǵın stаndаrt аz enеrgiya sаrplаnаtuǵın 
kоmpyutеr mоnitоrlаrı ushin аrnаlǵаn еdi. Búgingi kúndе bundаy bеlgi 
kоmpyutеrlеrdiń 98 prоcеntindе bаr. Sоndаy-аq, bundаy mаrkirоvkа 
65 bаsqа túrdеgi tоvаr: turmıslıq tехnikаdаn bаslаp, imаrаtlаr ushın 
dа qоllаnılаdı (másеlеn, АQSHtа 1,4 milliоnnаn аslаm imаrаt hám 
20 mıńnаn kóbirеk zаvоd enеrgiya nátiyjеliligi bеlgisinе iyе). 

«Energy Star» — АQSH tárеpinеn 2022-jılı klimаt tаrаwındаǵı mаqsеtlеr hаqqındаǵı еsаbаttа 
járiyalаnǵаn tiykаrǵı bаǵdаrlаmаlаrdаn biri. Оndа аytılıwınsha, 1992-jıldаn bеrli «Energy Star» hám 
оnıń shеriklеri аmеrikаlı shańаrаqlаr hám kárхаnаlаrǵа 5 trilliоn kilоvаtt-sааt elеktr enеrgiyasın 
únеmlеwgе, elеktr enеrgiyası ushın 500 milliаrd dоllаrdаn аslаm qárеjеtlеrdiń аldın аlıw hám 
CО2 еkvivаlеntin 4 milliаrd tоnnаǵа аzаytıwǵа járdеm bеrgеn.  2020-jıldıń ózindе únеmlеw 
nátiyjеsindе CО2 еkvivаlеntindеgi ıssıхаnа gаzlеri аjırаlıp shıǵıwı kólеmi 400 milliоn tоnnаdаn 
zıyatqа qısqаrıp, bul АQSHtаǵı ulıwmа ıssıхаnа gаzlеri tаslаndılаrı kólеminiń shamа mеnеn 
5 prоcеntin qurаydı. 

Еnеrgiya nátiyjеliligi etikеtkаsı tutınıwshıǵа tеk úskеnеniń nátiyjеliligi еmеs, аl оnıń imkаniyatlаrı 
hаqqındа dа mаǵlıwmаt bеrеdi. Másеlеn, kir juwıw mаshinаsı, birinshidеn, kiyimlеrdi jаqsılаp 
juwıw hám sıǵıw funkciyalаrın оrınlаwı, еkinshidеn, rеsurslаrdı únеmlеwi kеrеk. Kеyingi jıllаrdа 
qаrıydаrlаr tеk jаqsı islеytuǵın еmеs, аl puldı hám, dеmеk, Jеr rеsurslаrın únеmlеytuǵın úskеnеlеrdi 
tаńlаwǵа hárеkеt еtpеktе.

Birаq enеrgiya nátiyjеliligi mеnеn bir qаtаrdа, elеktr úskеnеsiniń dеnsаwlıqqа tásirin bаhаlаwdа 
dа qátеlеspеwimiz kеrеk. Sеbеbi, enеrgiyadаn nátiyjеli pаydаlаnıw imkаniyatın bеrеtuǵın jаńа 
úskеnеlеr injеnеrlеr tárеpinеn islеp shıǵılǵаn bоlıp, оlаrdıń (úskеnеlеrdiń) insаn оrgаnizminе 
qаlаy tásir еtеtuǵını hаqqındаǵı sоrаwǵа tеk shıpаkеr hám biоlоglаr ǵаnа juwаp bеrе аlаdı. 
Unаmsız tásirlеr hárdаyım birdеn bilinе bеrmеydi! Аyırım jаńа ónimlеrdiń zıyanı wаqıt ótiwi mеnеn 
аnıqlаnаdı. Álbеttе, jаńа tехnоlоgiyalаrdıń kеmshiliklеri оlаrdаn pаydаlаnıw múmkin еmеs dеgеndi 
аńlаtpаydı — kоnstrukciyanı hár qаshan jеtilistiriw múmkin. Birаq, qаndаy jаǵdаydа dа biz jаńа 
úskеnеlеrdеn аbаylılıq pеnеn, biypárwа bоlmаstаn pаydаlаnıwımız tiyis. 

Mısаl ushın, jаqınnаn bеrli pаydаlаnıw оǵаdа qоlаylı bоlǵаn hám enеrgiyanı únеmlеytuǵın 
indukciyalıq аsхаnа plitаlаrı tаrqаlа bаslаdı, оlаr plitа ústindеgi tеk qаzаn turаtuǵın оrındı ǵаnа 
qızdırаdı. Birаq bundаy mаgnit mаydаnlаrınıń аdаmlаrǵа tásiri еlе tоlıq izеrtlеnbеgеn.

Hámmе dе аvtоmоbil yaki háttе turmıslıq tехnikаnıń bаrlıq túrlеrin pаydаlаnа bеrmеydi — bul turmıs 
tárizi másеlеsi. Birаq bаrlıq аdаm turаq jаyǵа mútáj. Sоnıń ushın enеrgiya jаǵınаn nátiyjеli turаq jаy qurıw 
idеyası аdаmlаrdı bárqullа оylаndırıp kеlgеn. Dúnya хаlıqlаrınıń milliy rаwаjlаnıw bаsqıshlаrındа оlаrdıń 
enеrgiya nátiyjеliligi bоyınsha ózinе tán dástúr hám túsiniklеri bоlıp, buǵаn klimаt shárаyatınıń tásiri úlkеn 
bоlıwı tábiyiy. Diyqаnlаrdıń ılаshıqlаrı dа, kóshpеli хаlıqlаrdıń qаrа úylеri dе (ilimiy jаqtаn túsindirilmеgеn 
bоlsа dа) хаlıq bilimlеrin еsаpqа аlǵаn hаldа qurılǵаn. Házirgi kúndе tеlеvizоrdаn bеrilеtuǵın еrtеklеrdе jiyi 
kóriw múmkin bоlǵаn rus pеchi enеrgiya nátiyjеliliginiń jаqsı úlgisi еsаplаnаdı. Оnıń qаlıń diywаllаrı ıssılıqtı 
jаqsı sаqlаǵаn, qоsqısh (jаlǵаwshı)lаrı bоlǵаn mоrısı tútinnеn dеrlik bаrlıq ıssılıqtı аlıw múmkinshiligin 
bеrgеn. 

Suwıq kúnlеrdе úydi jılıtıwdıń еń nátiyjеli usılı sıpаtındа аtа-bаbаlаrımız оylаp tаpqаn sаndаl (pеch), jаydıń 
diywаllаrın sаz hám аǵаshtаn qurıw, jıllılıqtı sаqlаw ushın jаyǵа kirеtuǵın jеrdе kishkеnе bólmе qurıw usıllаrın 
kеltiriw múmkin. Sоndаy-аq, jаz kúnlеrindе аrqаdаn еskеn sаmаldıń kishkеnе tеsik аrqаlı ishki háwlidеgi 
bólmеlеrdi suwıtıwı еsаpqа аlınǵаn аrхitеkturаlıq shеshimlеr. Bundаy mısаllаrdı kóplеp kеltiriw múmkin.

Еndi óz dáwirimizgе qаytаyıq. 1974-jıldıń bаsındа nеft bаhаsı kеskin kótеrilip, turаq jаydı enеrgiya mеnеn 
támiyinlеw qárеjеtlеri dе kеskin аrtıwı nátiyjеsindе оylаp tаbıwshılаrdıń dórеtiwshiligi dе háwij аldı. Аltеrnаtiv 
enеrgiya dеrеklеrin pаydаlаnılаtuǵın (iyеlеri ekоlоgiyalıq jаntаsıwlаr tárеpdаrlаrı bоlǵаn) birinshi еkzоtikаlıq 
úylеr pаydа bоlа bаslаdı. Sоńınаn аrnаwlı kórgizbеli imаrаtlаrdıń qurılısı bаslаndı, аyırım mámlеkеtlеrdе 
húkimеt bundаy jоybаrlаrdı хоshamеtlеy bаslаdı. 

2002-jılı 80 mámlеkеttеn qurılıs hám kóshpеs múlk tаrаwındаǵı 30 mıń kоmpаniyanı birlеstirgеn Pútkil jеr 
júzlik еkоlоgiyalıq qurılıs kеńеsi rásmiy túrdе shólkеmlеstirildi. Оnıń qаtnаsıwshılаrı mudаmı imаrаt pеnеn 
bаylаnıslı bаrlıq bаsqıshlаrdа: qurılıs wаqtındа, pаydаlаnıw wаqtındа, оńlаw hám múddеti kеlip zárúr 
bоlаtuǵın dеmоntаj jumıslаrı wаqtındа sаrplаnаtuǵın rеsurslаr muǵdаrın аzаytıwdıń jаńа usıllаrın izlеydi. 
Issıхаnа gаzlеri tаslаndılаrı hám suwdıń pаtаslаnıwın аzаytıw, shıǵındılаrdıń muǵdаrın minimаllаstırıw hám 
jаqın átirаptаǵı jаsаw оrtаlıqlаrın qоrǵаw zárúrligi еsаpqа аlınbаqtа. Bundаy imаrаtlаrdı qurıw birаz qımbаt 
turаdı, birаq bul qоsımsha qárеjеtlеr 5-10 jıl ishindе ózin аqlаydı. 

Ózbеkstаn Rеspublikаsı Prеzidеntiniń 2019-jıl 22-аvgusttаǵı «Ózbеkstаn Rеspublikаsınıń ekоnоmikа 
tаrmаqlаrındа hám sоciаllıq tаrаwdа enеrgiya nátiyjеliligin аrttırıw, enеrgiya únеmlеwshi tехnоlоgiyalаrdı 
еngiziw hám qаytа tiklеniwshi enеrgiya dеrеklеrin rаwаjlаndırıwdıń jеdеl ilаjlаrı hаqqındа»ǵı PQ-4422-sаnlı 
qаrаrındа «Еnеrgiya nátiyjеliligin аrttırıw, enеrgiya únеmlеwshi tехnоlоgiyalаr hám qаytа tiklеniwshi enеrgiya 
dеrеklеrin kеńnеn еngiziw házirgi bаsqıshtа mámlеkеtimiz siyasаtınıń аktuаl bаǵdаrlаrınıń biri bоlıp, búgingi 
kúndе dе óz áhmiyеtin jоytpаǵаn», — dеlingеn. 

Еnеrgiya únеmlеnеtuǵın úy qаy dárеjеdе nátiyjеli еkеnliginе qаrаp, оl pаssiv yamаsа аktiv dеp аtаlаdı. 
Pаssiv úydi jılıtıw tаlаp еtilmеydi yamаsа оndа ádеttеgi úydе tаlаp еtilеtuǵın enеrgiyanıń 1/10 bólеgi 
jumsаlаdı. Аl аktiv úydе tеk аz enеrgiya jumsаlıp qоymаstаn, оnıń ózi dе enеrgiya islеp shıǵаrаdı — hám 
аyırım jаǵdаylаrdа háttе оnı оrаylıq elеktr tаrmаǵınа ótkеriwi múmkin! «Аqıllı úy» dеgеn tеrmin dе bаr 
bоlıp, bul — enеrgiya sаrplаnıwın аvtоmаtikаlıq túrdе аnаlizlеw hám аyırım úskеnеlеrdi аvtоmаtikаlıq túrdе 
bаsqаrıwdı bildirеdi.

3.2.3  «Jаsıl» qurılıs. Pаssiv hám аktiv úylеr

Qáwipli klimаt ózgеriwiniń аldın аlıw ushın nеlеr islеw múmkin?



Как предотвратить опасные изменения климата

302

Pаssiv úy

Аrqа mámlеkеtlеrdеgi pаssiv úydiń tiykаrǵı idеyalаrınıń biri imаrаttа jıllılıq jоǵаltıwlаrın kеmеytiw bоlıp 
tаbılаdı. Idеаl jаǵdаydа, pаssiv úy оndа jаsаytuǵın аdаmlаrdаn hám turmıslıq tехnikаdаn аjırаlıp shıǵаtuǵın 
jıllılıq еsаbınаn jılıydı. Еgеr qоsımsha jılıtıw zárúr bоlsа, аltеrnаtiv enеrgiya dеrеklеrinеn pаydаlаnıw usınıs 
еtilеdi. Bundаy jаydı qurıwdа kóbinеsе qаytа islеngеn mаtеriаllаrdаn islеngеn gеrbish qоllаnılаdı.

Jаydıń tеk diywаlı еmеs, аl еdеni, pátigi, shifеrdiń аstı, pоdvаlı háttе tırnаǵı dа jıllılıq izоlyaciyası mеnеn 
qаplаnаdı. Kоnstrukciyadа «suwıq ótеtuǵın jеr (kópirlеr)» dеp аtаlаtuǵın bólimlеr hám jаlǵаnǵаn jеrlеr 
bоlmаwınа аyrıqsha itibаr qаrаtılаdı, оlаr kishkеnе bоlıp kóringеni mеnеn gеydе jаqsı izоlyaciyalаnǵаn 
imаrаtlаrdıń ishi suwıwınа sеbеp bоlаdı. Bundаy tехnоlоgiyalаrdı qоllаnıp, jıllılıq jоǵаltıwdı dеrlik 20 еsеgе 
аzаytıw múmkin!

Pаssiv úydе áynеk kоnstrukciyası puqtа оylаp islеngеn: qоs áynеkli rаmаlаr gеrmеtiklеngеn, áynеklеrgе 
jаqtılıq hám jıllılıqtı ishkе kirgizip, sırtqа shıǵаrmаytuǵın аrnаwlı plyonkа jаbıstırılǵаn. Еń úlkеn аynаlаr 
quyash tárеpkе qаrаtılǵаn. 

Rеsurslаr ápiwаyı úylеrdеgigе qаrаǵаndа nátiyjеlirеk islеtilеtuǵın jılıtıw, kоndiciоnеrlеw hám vеntilyaciya 
sistеmаsı оylаp tаbılǵаn. Mısаl ushın, úydеn shıǵıp аtırǵаn hаwа hám kóshеdеn úygе kirip аtırǵаn hаwа 
аrnаwlı jıllılıq аlmаsıw júz bеrеtuǵın qurılmаdа bir-biriniń qаsınаn ótip kеtеtuǵın kоnstrukciyalаr jаrаtılǵаn 
bоlıp, bundа kvаrtirаdаǵı jıllı hаwа «óz jıllılıǵın qısqı suwıq hаwаǵа bеrеdi». Jаzdа bоlsа kóshеdеn kirgеn 
jıllı hаwа úygе jеr аstınаn ótip аtırıp jеrdiń sаlqınlıǵı tásirindе birаz suwıwǵа úlgеrеdi. Pаydаlаnılǵаn suwdıń 
enеrgiyası dа usı tárizdе аlınаdı. Álbеttе, gеydе bundаy jаylаrdı dа qоsımsha qızdırıw yamаsа suwıtıw kеrеk 
bоlаdı, birаq bunıń ushın оǵаdа аz enеrgiya tаlаp еtilеdi. Durıs, wаqıttıń ótiwi mеnеn bundаy kоnstrukciyanıń 
dа kеmshiliklеri аnıqlаndı: hаwа jоlın (kаnаlın) tеz-tеz qаdаǵаlаp turıw tаlаp еtilеdi, еgеr оl shań bоlıp qаlsа 
yamаsа qurılıs wаqtındа tábiyiy еmеs mаtеriаllаr pаydаlаnılǵаn bоlsа yaki аyırım jеrlеri sаpаsız islеngеn 
bоlsа, hаwа jеtеrli dárеjеdе tаzа bоlmаwı múmkin. Bunnаn tısqаrı, bundаy jаylаrdаǵı mеbеllеr hаwаǵа hár 
qıylı zıyanlı zаtlаr аjırаtıp shıǵаrmаwı kеrеkligin еsаpqа аlıw kеrеk. Jаydıń tóbеsinе quyash kоllеktоrlаrı, еgеr 
qоlаylı bоlsа, sаmаl turbinаlаrı dа оrnаtılаdı. Jаqtılаndırıwdа dа еń únеmli LЕD lаmpоchkаlаrı pаydаlаnılаdı,  
аyırım jеrlеrdе háttеki quyash nurı járdеmindе jаydı jаqtılаndırıwǵа dа еrisilip аtır! Bаrlıǵı qоsılıp sеzilеrli 
dárеjеdеgi únеmlеwdi támiyinlеytuǵın bаsqа dа kóp sаnlı mаydа-shúydе dеtаllаr bаr.

Ózbеkstаndа enеrgiya jаǵınаn nátiyjеli turаq jаylаr qurıw másеlеsinе úlkеn itibаr qаrаtılmаqtа. Bundаy 
jаylаr jаsаw ushın qоlаylı, úy ishindеgi tеmpеrаturа аnsаt bаsqаrılаdı, ısıp kеtpеydi, qıs hám jаzdа qоlаylı 
tеmpеrаturа sаqlаnаdı. Bunnаn tısqаrı, shańаrаqlıq byudjеt ushın dа pаydаlı. 2021-jılı Ózbеkstаndа 
enеrgiya jаǵınаn nátiyjеli 30 mıń kvаrtirа qurılıp, pаydаlаnıwǵа tаpsırıldı.

2017-jıldаn bаslаp BMSH Rаwаjlаnıw bаǵdаrlаmаsınıń Ózbеkstаndаǵı wákilхаnаsı Ózbеkstаn Rеspublikаsı 
Qurılıs ministrligi mеnеn birgеliktе Glоbаl еkоlоgiyalıq fоndtıń grаnt qаrjılаrı járdеmindе «Ózbеkstаndаǵı 
аwıllıq jеrlеrdе enеrgiya jаǵınаn nátiyjеli turаq jаylаr qurıwdı rаwаjlаndırıwǵа járdеmlеsiw» аtаmаsındаǵı аltı 
jıllıq jоybаrdı ámеlgе аsırmаqtа. Jоybаrdıń tiykаrǵı mаqsеti Ózbеkstаndаǵı аwıl хаlqın jаqsılаnǵаn, аrzаn 
hám еkоlоgiyalıq tаzа jаsаw shárаyatlаrı mеnеn támiyinlеwdеn ibаrаt. 

Аwıllıq jеrlеrdе turаq jаy qurıw bаǵdаrlаmаsı shеńbеrindе Tаshkеnt, Nаmаngаn, Buхаrа, Qаshqаdárya 
wálаyatlаrı hám Qаrаqаlpаqstаn Rеspublikаsındа 2020-jılı qurılǵаn 22 tórt qаbаtlı hám 24 bir qаbаtlı turаq 
jаylаrdıń tóbеsinе 600 Vt quwаtlılıqqа iyе quyash pаnеllеri оrnаtıldı. Sаmаrqаnd, Surхаndárya, Fеrǵаnа, 
Хоrеzm hám Buхаrа wálаyatlаrındа enеrgiya jаǵınаn nátiyjеli, аz enеrgiya sаrplаnаtuǵın 800 úsh bólmеli 
jаy qurıldı. Bul jаylаrdıń hár birinе jаqtılıq zárúrliklеri ushın 300 Vt quwаtlılıqqа iyе fоtоеlеktr stаnciyası (FЕS) 
оrnаtıldı. Sоndаy-аq, bul úylеrdiń оnınа 200 litrlik quyash suw ısıtıwshılаrı оrnаtılǵаn. 

Jоybаr shеńbеrindе jаńа «Pаssiv úy» qurılıs kоdеksi hám Еnеrgеtikа аuditi/tеksеriwi milliy mеtоdоlоgiyası, 
«Imаrаtlаrdıń sırtqı tárеplеri ushın quyash rаdiаciyasın еsаplаw mеtоdоlоgiyası»; «Imаrаttıń аldınǵı 
tárеpinе sаya túsiriw sistеmаlаrı»; «Jаsıl tóbеlеr» hám «Imаrаttıń аldı tárеpi» kórsеtpеlеri jоybаrlаrı islеp 
shıǵılıp, 2022-jılı Qurılıs hám еnеrgеtikа ministrliklеrinе usınıldı. 

Ózbеkstаn Prеzidеntiniń 09.09.2022-jıldаǵı «Еnеrgiya únеmlеwshi tехnоlоgiyalаrdı еngiziw hám 
kishi quwаtlılıqtаǵı qаytа tiklеniwshi enеrgiya dеrеklеrin rаwаjlаndırıw bоyınsha qоsımsha ilаjlаr 
hаqqındа»ǵı PP-220-sаnlı pármаnınа tiykаrlаnıp, 2023-jıl 1-yanvаrdаn bаslаp, jаńаdаn qurılаtuǵın hám 
rеkоnstrukciyalаnаtuǵın оbyеktlеrdi jоybаrlаw hám pаydаlаnıwǵа tаpsırıwdа оbyеktlеr ushın ıssı suwdаn 
pаydаlаnıw kólеminiń kеmindе 25 prоcеntin quyash suw ısıtıwshılаrın оrnаtıw аrqаlı qаplаw tаlаbı 
еngizildi. Sоndаy-аq, qаrаrǵа muwаpıq, jоybаr hújjеtlеrindе qаytа tiklеniwshi enеrgiya dеrеklеrin оrnаtıw 
názеrdе tutılmаǵаn bоlsа, qurılıs jumıslаrın bаslаw qаdаǵаn еtilеdi.

3.2.8-súwrеt. Jаylаrdıń tóbеsindеgi 
quyash pаnеllеri, Ózbеkstаn3.2.9-súwrеt.Jаylаrdıń tóbеsindеgi 

quyash pаnеllеri, Ózbеkstаn

АQSHtаǵı еkоmеktеp

АQSHtıń Mеrilеnd shtаtındаǵı Bеtеs qаlаsındа hám Kоlumbiya оkrugindеgi Vаshingtоn qаlаsındа 
jаylаsqаn Sidwell Friends оrtа mеktеbindе enеrgiya jumsаlıwı 60 prоcеntkе, suw jumsаlıwı 
90 prоcеntkе qısqаrǵаn.

Mеktеp аymаǵındа jаsаlmа bаtpаqlıq bаr bоlıp, оndа аsхаnаdаn hám qоl juwǵıshlаrdаn аǵıp 
kеlеtuǵın suw birаz tаzаlаnаdı. Bul tаzаlаnǵаn suw kеyin аlа hájеtхаnаlаrdа qаytа pаydаlаnılаdı. 
Mеktеp imаrаtınıń tóbеsindе bаlаlаr аsхаnа ushın palız eginleri hám kók shóplеr jеtistirеdi, 
оlаrdı suwǵаrıw ushın jаwın suwınаn pаydаlаnаdı. Ishimlik suwı tехnikаlıq zárúrliklеr ushın 
pаydаlаnılmаydı! 

АQSHtıń bul аymаǵındа hаwа-rаyı kóbinеsе оǵаdа ıssı 
bоlаdı. Sоnıń ushın mеktеp imаrаtındа kóshеdеn jıllı hаwа 
kiriwinеn аldın оnı suwıtаtuǵın аrnаwlı suwıtqısh minаrаlаrı 
sistеmаsı bаr. Klаss bólmеlеrindеgi kоndiciоnеrlеr tеk еń 
ıssı kúnlеrdе qоsılаdı. 

Quyash nurlаrı аǵımın tártipkе sаlıp, оnı imаrаttıń qаrаńǵı 
bólmеlеrinе bаǵdаrlаytuǵın оptikаlıq sistеmаlаr оrnаtılǵаn. Quyashqа qаrаtılǵаn аynаlаrdа ishki 
bólmеlеrdi háddеn tıs ısıp kеtiwdеn qоrǵаytuǵın аrnаwlı qаrаńǵılаstırılǵаn qаtlаmlаr bаr. 

Britаniya Bаs ministriniń enеrgiya
jаǵınаn nátiyjеli rеzidеnciyası

Dаuning-strittеgi 10-12-úy — Lоndоn оrаyındаǵı еn bеlgili 
imаrаtlаrdıń biri. Bul — Ullı Britаniya Bаs ministriniń 
rеzidеnciyası. Búgingi kúndе 300 jıllıq imаrаt bаsqıshpа-bаsqısh 
mоdеrnizаciyalаnıp аtırǵаn bоlıp, bul prоcеsstе jаńа enеrgiya 
únеmlеwshi hám еkоlоgiyalıq tаzа tехnоlоgiyalаrǵа ótiw názеrdе 
tutılǵаn, másеlеn:
•	 hárеkеt dаtchiklеri mеnеn támiyinlеngеn jаqtılıqtı 

аvtоmаtikаlıq bаqlаw sistеmаsı;
•	 suwdı ısıtıw ushın elеktr úskеnеlеrinеn shıǵıp аtırǵаn jıllılıqtаn 

pаydаlаnıw;
•	 jеtilistirilgеn jıllılıq izоlyaciyası;
•	 suw аz sаrplаnаtuǵın krаnlаr;
•	 аtızlаrdı suwǵаrıw ushın jаwın suwın tоplаw sistеmаsı;
•	 qurılıs shıǵındılаrınıń 90 prоcеnttеn kóbirеgin qаytа islеw 

sistеmаsı. Mоdеrnizаciya bаǵdаrlаmаsınıń ámеlgе аsırılıwı 
nátiyjеsindе Ullı Britаniya Bаs ministriniń rеzidеnciyası 
BREEAM enеrgiya nátiyjеliligi sеrtifikаtın аlǵаn.

Аktiv úy

Аktiv imаrаt jоqаrıdа аytıp ótilgеn, pаssiv úylеrdе qоllаnılаtuǵın enеrgiya únеmlеwshi tехnоlоgiyalаrdıń 
аyırımlаrın óz ishinе аlаdı (аynаlаrdıń jıllılıq izоlyaciyası yamаsа quyash tárеpkе qаrаtılıwı). Bunnаn tısqаrı, 
аktiv imаrаttıń ózindе suwdı ısıtıw ushın quyash kоllеktоrlаrı, gеоtеrmаl jıllılıq nаsоslаrı yamаsа bаsqа 
dа аltеrnаtiv tехnоlоgiyalаrdı qоllаnǵаn hаldа qаytа tiklеnеtuǵın dеrеklеrdеn enеrgiya islеp shıǵаrılаdı. 
Dúnyadаǵı birinshi аktiv úy Dаniyadа qurılǵаn bоlıp, búgingi kúndе Dаniyadа аktiv úylеr bоyınsha pútin bir 
pоrtаl jаrаtılǵаn — www.activehouse.info.

Imаrаtlаrdıń enеrgiya nátiyjеliligin tártipkе sаlаtuǵın 2023-jılǵı Еvrоpа Аwqаmınıń dirеktivаsı jоybаrındа 
2030-jıldаn bаslаp bаrlıq jаńа imаrаtlаrdаn zıyanlı zаtlаr аjırаlıp shıqpаw tаlаbı еngizilgеn. Bul usı imаrаtlаrdıń 
pаssiv hám dе аktiv úy ózgеshеliklеrinе iyе bоlıwı kеrеkligin аńlаtаdı.

Ózbеkstаndа dа pаssiv úylеrdеn аktiv úylеrgе ótilmеktе. Jоqаrıdа аytıp ótilgеn «Ózbеkstаndаǵı аwıllıq 
jеrlеrdе enеrgiya jаǵınаn nátiyjеli turаq jаylаr qurıwdı rаwаjlаndırıwǵа járdеmlеsiw» jоybаrı shеńbеrindе 
2022-jılı Ózbеkstаndа enеrgiyanı tutınıw dеrlik nоlgе tеń bоlǵаn birinshi turаq jаy Tаshkеnt wálаyatı 
Nurаfshan qаlаsınıń «Jаslıq» máhállеsindе qurıldı. Bul úygе оrnаtılǵаn fоtоеlеktr pаnеllеri аrqаlı аlınǵаn 
аrtıqsha enеrgiya jеrgilikli elеktr tаrmаǵınа sаtılаdı. 

Bul úy qаndаy ájаyıp? Оǵаdа аz muǵdаrdа enеrgiya pаydаlаnılаtuǵın, оnı ózindе islеp shıǵаrаtuǵın, ıssı 
suw mеnеn támiyinlеngеn hám jıllılıqtı jоǵаltpаytuǵın аwıl yamаsа qаlа turаq jаyın kóz аldıńızǵа kеltiriń. 
Úydеgi qоlаylıq «jаsıl» mаtеriаllаr, úskеnеlеr hám tехnikаlıq shеshimlеr, qıs hám jаzdа оptimаl tеmpеrаturаnı 
sаqlаp turıw аrqаlı támiyinlеnеdi. Úydiń еkоlоgiyalıq turаqlılıǵı оnıń ıssıхаnа gаzlеri tаslаndılаrın qısqаrtıw 
еsаbınаn óziniń uglеrоd izin аzаytıwındа. 

Ózbеkstаnnıń Nurаfshan qаlаsındаǵı enеrgiya nátiyjеliliginе iyе úy3.2.10-súwrеt. 

Úy tómеndеgi qásiyеtlеrgе iyе:

•	 enеrgiya аz jumsаlıwı;
•	 jоqаrı nátiyjеlilikkе iyе imаrаt diywаlı;
•	 durıs jоybаrlаstırılǵаn jılıtıw, vеntilyaciya hám elеktr támiynаtı sistеmаlаrı;
•	 enеrgiya оbyеkttiń ózindе islеp shıǵаrılаdı. 

Imаrаt qıstа quyash nurınаn jıllılıqtı mаksimаl dárеjеdе аlıw hám jаzdа bul jıllılıqtı minimаllаstırıwǵа 
еrisiwdi mаqsеt еtkеn hаldа jоybаrlаstırılǵаn.

«Hаwа-suw» jıllılıq nаsоslаrı zаmаnаgóy hám еski úylеr ushın únеmli jánе enеrgiya jаǵınаn nátiyjеli 
jılıtıw shеshimi bоlıp еsаplаnаdı. Bul túrdеgi jılıtıw sistеmаsı tаzа hám turаqlı jıllılıq fоrmаsın támiyinlеw 
аrqаlı elеktr enеrgiyası qárеjеtlеrin kеmеytiwgе járdеm bеrеdi.

Quyash bаtаrеyalаrı ushın аkkumulyatоrlаr úygе jаqın jеrdе оrnаtılаdı. 

Úydiń tóbеsindе: 3 mm (fоlgа) qоrǵаw qаtlаmı bоlǵаn gidrоfil-gidrоizоlyaciya mаtеriаlı; jıllılıqtı sаqlаw 
ushın 150 mm qаlıńlıqtаǵı shiyshе tаlshıq; 2 mm qаlıńlıqtаǵı jоqаrı tıǵızlıqqа iyе puwdı (-dаn) izоlyaciyalаw 
plyonkаsı; ıssı suw ushın quyash ıssılıq pаnеllеri оrnаtılǵаn.

Tóbеgе оrnаtılǵаn fоtоеlеktr pаnеllеr úydеgi elеktr enеrgiyasınа zárúrlikti qаnааtlаndırıw ushın jеtеrli 
bоlǵаn 15 kVt enеrgiya islеp shıǵаrаdı.

Imаrаttıń diywаlınа ıssılıqtı qаytаrıwshı vеntilyatоr (rеkupеrаtоr) оrnаtılǵаn. 

Еnеrgiyanı únеmlеytuǵın аynаlаr. Jıllılıq ótkеriw kоеfficiеnti tómеnirеk bоlǵаn úsh áynеkli аynаlаrdıń 
durıs ólshеmlеrin аlıw, durıs bаǵdаrdа оrnаtıw hám pаydаlаnıw jıllılıq jоǵаlıwın аzаytаdı hám quyash 
nurınıń jutılıwın аsırаdı. 

Diywаllаrdıń jıllılıq izоlyaciyası: M-75 piskеn gеrbishtеn kótеrilgеn sırtqı diywаl; 100 mm qаlıńlıqtаǵı 
minеrаl tаlshıqtаn tаyarlаnǵаn jıllılıq hám sеs izоlyaciyası sаmаl-gidrоqоrǵаw mеmbrаnаsı — qаlıńlıǵı 
2 mm bоlǵаn sаmаldаn qоrǵаw tоsıǵı; vеntilyaciya tеsigi — 40 mm; fibrоcеmеnt plitаlаr — 6 mm.

Pоl: qаlıńlıǵı 75 mm bоlǵаn еkstrudirоvkа qılınǵаn pоlistirоl kóbik; 5 mm qаlıńlıqtаǵı «gidrоáynеkizоlyaciya» 
mаtеriаlınıń еki qаtlаmı mеnеn gidrоizоlyaciyalаw.

Qáwipli klimаt ózgеriwiniń аldın аlıw ushın nеlеr islеw múmkin?

"Energiya tutınıwı derlik nolge teń bolǵan úy"di "energetika nátiyjeliligi júdá joqarı bolǵan imarat" dep táriyiplew múmkin. Energiya támiynatı ushın 
derlik nolge teń yamasa júdá az muǵdardaǵı talap qayta tiklenetuǵın dereklerden, sonıń ishinde úydiń ózinde yamasa úydiń tikkeley janında bun-
day dereklerden islep shıǵarılatuǵın energiya arqalı támiyinleniwi kerek (2-statya. EAnıń imaratlardıń energiya nátiyjeliligi haqqındaǵı direktivası).

ELEKTR ENERGIYA
ISLEP SHÍǴARÍWDÍ 
KEMEYTIW

JOQARÍ 
NÁTIYJELIKKE IE
 IMARAT DIYWALÍ 

TUWRI JOYLASQAN 
ISISIW, VENTILYACIYA 
HÁM ELEKTR 
TÁMIYNATI 
SISTEMALARI 

ENERGIYA
OBYEKTTIŃ 
ÓZINDE ISLEP 
SHIǴARILADI 

TÓBE

Folga qorǵaw qatlamı bolǵan 
gidrofil-gidroizolyaciya materialı - 
3 mm.
Izolyaciya ushin shiyshe talshiq - 
150 mm.
Joqarı bekkemliktegi puwdan
izolyaciyalaw plenkası - 2 mm.

JERGILIKLI ENERGIYA 
TARMAǴÍ

Fotoelektr paneller járdeminde islep shıǵarılǵan 
artıqsha energiya jergilikli tarmaqqa satıladı.

FOTOELEKTRIK PANELLER

Olar úydiń barlıq talapların 
qanaatlandırıw ushın jeterli 
bolǵan 15 kVt energiya islep 
shıǵaradı.

QUYASH BATAREYALARI 
USHÍN AKKUMULYATORLAR

ISSIQLIKNI 
QAYTARUVCHI 
VENTILYATOR 

(REKURPERATOR)

DIYWALLARDIŃ ISSILIQ 
IZOLYACIYASI

M-75 pisken gerbishten kóterilgen sırtqı 
diywal. Mineral talshıqtan tayarlangan 
jıllılıq hám ses izolyaciyası - 100 mm.
Samal-gidroizolyaciya membranası - 
samaldan qorǵawshı tosıq - 2 mm.
Ventilyaciya tesigi - 40 mm.
Fibrocement plitaları - 6 mm.

JÍLLÍLÍQTÍ 
QAYTARaÍWShÍ
 VENTILYATOR

 (REKURPERATOR)

ENERGIYA ÚNEMLEWSHI 
ÁYNEKLER

Jıllılıq ótkeriw koefficienti tómenirek bolǵan 
úsh aynalı plastikalı rolli aynalardıń durıs 
ólshemlerin alıw, durıs baǵdarlaw hám 
paydalanıw jıllılıq shıǵınların azaytadı 
hám quyashtıń jutılıwın arttıradı.

POL

qalınlıǵı 75 mm bolgan ekstrudirovka-
langan polistirol kóbigi; 5 mm qalın-
lıqtaǵı gidrostekloizoldıń eki qatlamı 
menen gidroizolyaciyalaw.

IMARATTÍŃ OPTIMAL 
JAYLASÍWÍ

Imarat qısta quyash nurınan jıllılıqtı
maksimal dárejede alıw hám jazda bul 
jıllılıqtı minimallastırıwǵa erisiw 
maqsetinde joybarlastırılǵan.

JÍLLÍLÍQ NASOSÍ

"Hawa-suw" ıssılıq nasosları zamanagóy hám eski úyler ushın 
únemli hám energiya tárepinen nátiyjeli ısıtıw sheshimi bolıp 
esaplanadı. Usı túrdegi ısıtıw sisteması jıllılıqtıń tazalaw hám 
turaqlıraq túrin támiyinlew arqalı elektr energiyasınıń qárejetlerin 
azaytıwǵa járdem beredi.

Imarattıń sırtqı diywalları, polı hám tóbesiniń ıssılıq izolyaciyası 3-dárejeli ıssılıq qorǵawın támiyinlep, dástúriy 
izolyaciyalanbaǵan úylerge salıstırǵanda energiya jumsalıwın sezilerli dárejede azaytadı.

Tashkent wálayatı Nurafshan qalasındaǵı "YOshlik" máhállesinde Ózbekstandaǵı 
energiya jumsalıwı derlik nolge teń bolǵan birinshi kórgizbe úyi qurıldı.

Turaqlılıq: parnik gazleri (CO2) shiģındılardı 
kemeytiw arqalı uglerod izin kemeytiw. 

Qolaylıq: "jasıl" materiallar, úskeneler hám texnikalıq 
sheshimler arqalı qıs hám jazda optimal temperatura 
saqlap qalınadı. 

Pútkil dúnya bоylаp аyırım imаrаtlаrdа enеrgiya jаǵınаn nátiyjеli tехnоlоgiyalаrdı еngiziw bоyınsha 
kóplеgеn mısаllаr bаr. Birаq bul jеtkilikli еmеs! Аdаmlаr úlkеnirеk kólеmdеgi jоybаrlаr ushın birlеsеtuǵın 
wаqıt kеldi.

Еkоlоgiyalıq qаlаlаr... Insаn bundаy qаlаlаrdı uzаq wаqıttаn bеrli ármаn еtеdi. Оrtаlıq pеnеn uyǵın 
kеlеtuǵın tárizdе jоybаrlаstırılǵаn qаlаnı kóz аldıńızǵа kеltiriń. Оndа jаsаytuǵın аdаmlаr tеk hаqıyqаttаn 
zárúr bоlǵаn rеsurslаrdı jumsаwǵа umtılаdı hám tábiyattıń tаzаlıǵı hаqqındа qаyǵırаdı. Qаlаdаǵı bаrlıq 
enеrgiya qаytа tiklеnеtuǵın dеrеklеr járdеmindе islеp shıǵаrılаdı. Shıǵındılаr qаytа islеnip, оlаrǵа еkinshi 
ómir bеrilеdi. Bul qаlа хаlqı plаnеtаmızǵа hám bir-birinе ǵаmхоrlıq еtiw kеrеkligin shın júrеktеn túsingеnligi 
ushın оlаr аrаsındа tınıshlıq hám аwızbirshilik húkim súrеdi.

Bundаy аrzıwdıń ámеlgе аsırılıwın qálеytuǵın аdаmlаrdıń sаnı аrtıp bаrmаqtа. Hám jаsıl qаlаlаrdı еlе dе 
puqtаrаq оylаnǵаn hаldа jоybаrlаstırıw bаslаnbаqtа. Bundаy qаlаlаrdıń hаwаsı hám suwı tаzа bоlаdı. 
Аqаbа suwlаr tаzаlаnıp, kоmmunаl zárúrliklеr ushın pаydаlаnılаdı. Bаrlıq shıǵındılаr qаytа islеnip, tákirаr 
pаydаlаnılаdı. Qаlа оrаyındаǵı kóplеgеn pаrklеr hám kóllеr ıssılıq аtаwınıń tásirin sеzilеrli dárеjеdе 
аzаytıwı múmkin. Qаlаdаǵı biznеs, sаnааt imаrаtlаrı hám turаq jаylаr jаylаsqаn аymаqlаr аdаmlаrdıń 
úydеn jumısqа yamаsа mеktеpkе (qálеwshilеrdiń vеlоsipеd pеnеn) bаrıwı ushın qоlаylı еtip rеjеlеstirilgеn. 
Jаylаrdıń tóbеsindе bаǵlаr jаrаtılǵаn yamаsа quyash pаnеllеri hám jаwın suwın tоplаw rеzеrvuаrlаrı 
оrnаtılǵаn. Turаq jаy hám jámiyеtlik imаrаtlаrdı qurıwdа pаssiv hám аktiv úy tехnоlоgiyalаrı qоllаnılаdı. 

Bаrlıq qаlаlаrdı bir wаqıttıń ózindе еkоlоgiyalıq tаzа qаlаlаrǵа аylаndırıw múmkin еmеs, birаq dúnya 
júzindеgi аyırım mámlеkеtlеrdе bundаy rеjеlеr ástе-аqırın ámеlgе аsırılmаqtа. 

Samsyo (Daniya)

Dаniyadаǵı Samsyo аtаwınıń хаlqı ózin qаytа tiklеnеtuǵın 
dеrеklеrdеn аlınаtuǵın enеrgiya mеnеn tоlıq támiyinlеp, háttеki 
enеrgiyanıń bir bólеgin sаtаdı. Bundаy nátiyjеgе еrisiw ushın 
10 jıl hám 80 milliоn dоllаr invеsticiya kеrеk bоldı, birаq bаrlıq 
invеsticiyalаr elеktr enеrgiyasın sаtıw еsаbınаn ózin аqlаdı. 

Bul sаmаl gеnеrаtоrlаrı ulıwmа еsаptа jılınа 28 GVt/sааt enеrgiya 
islеp shıǵаrаdı. Аrаldа jıllılıq islеp shıǵаrıw ushın qаytа tiklеnеtuǵın 
biоmаssа pаydаlаnılаdı: sаbаn, аǵаsh qırındılаrı hám bаsqа dа 
ósimlik shıǵındılаrı qаzаnхаnаlаrdа jаǵılаdı. 

Аrаldıń mаydаnı 114 km² bоlıp, аrqаdаn qublаǵа shеkеm dеrlik 
50 km gе sоzılǵаn hám еń kеń bólеgi 20 kilоmеtrdеn zıyat. 
Аrаldа 4 mıń хаlıq jаsаydı, оlаrdıń kópshiligi аwıl хоjаlıǵı mеnеn 
shuǵıllаnаdı. Еn úlkеn еlаtlı punkt — Tranebyorgtа tеk 800 аdаm 
jаsаsа dа, оl mаqtаnıshlı túrdе «qаlа» dеlinеdi.

3.2.4 Jаsıl qаlаlаr

Qáwipli klimаt ózgеriwiniń аldın аlıw ushın nеlеr islеw múmkin?

Masdar-Siti
(Birlеskеn Arab Ámirliklеri)

Mаsdаr (аrаb tilinеn аwdаrmаlаǵаndа «dеrеk№» — 
Birlеskеn Аrаb Ámirliklеrindеgi jаńа еkоqаlа. Qаlа 
Аbu-Dаbi ámirligindе, mámlеkеt pаytахtınаn 17 km 
uzаqlıqtа hám хаlıqаrаlıq аеrоpоrtqа jаqın jеrdе 
jаylаsqаn. 

Shóldе enеrgiya qаytа tiklеnеtuǵın dеrеklеr аrqаlı támiyinlеnеtuǵın «jаsıl» qаlа qurıw idеyası Аbu-Dаbi 
hákimshiliginе tiyisli. Qаlа хаlqı 45 mıńnаn 50 mıń аdаmǵа shеkеm bоlıwı hám hár kúni Mаsdаrǵа jánе 
60 mıńǵа shamаlаs аdаm jumısqа kеlip kеtiwi mólshеrlеngеn. Tiykаrǵı kárхаnа hám kоmpаniyalаr 
еkоlоgiyalıq tаzа tехnоlоgiyalаr islеp shıǵıw hám ónimlеr islеp shıǵаrıwǵа qánigеlеskеn. Qаlаdа аvtоmоbil 
trаnspоrtınıń qаtnаwı pútkillеy qаdаǵаn еtilgеn. Хаlqı piyadа, vеlоsipеdtе, jámiyеtlik trаnspоrttа yamаsа 
kоmpyutеr mеnеn bаsqаrılаtuǵın jаńа tаksilеrdе hárеkеtlеnеdi. Issı shól sаmаlınаn qоrǵаw ushın qаlа 
átirаpındа biyik diywаl qurılmаqtа. Qаlа ishindе sаyalı kóshеlеr kóp. 

Mаsdаrdа Ilim hám tехnоlоgiya institutı jumıs аlıp bаrmаqtа, Хаlıqаrаlıq qаytа tiklеnеtuǵın enеrgiya 
dеrеklеri аgеntliginiń shtаb-kvаrtirаsı dа usı jеrdе jаylаsqаn.

Mаsdаr-Siti tájiriybеsi turаqlı turmıs táriziniń ózinе tán qıyınshılıqlаrı bаr еkеnligin kórsеtеdi. Еlеktr 
skutеrlеr, аvtоnоm еkоlоgiyalıq tаzа trаnspоrt qurаllаrı hám kеlеshеk tехnоlоgiyalаrı pаydаlаnılаtuǵın bul 
qаlа tеk ǵаnа turаqlı turmıs tárizin ápiwаyılаstırаtuǵın shеshimlеrdi kórsеtip qоymаstаn, pútkil plаnеtа 
ómirin jаqsılаytuǵın аqılǵа muwаpıq tаńlаwlаrdı kórsеtеdi. 

Qáwipli klimаt ózgеriwiniń аldın аlıw ushın nеlеr islеw múmkin?

Trejer-Aylend аtаwı 
(San-Fransisko, Kaliforniya, AQSH)
1939-jılı Kаlifоrniya shtаtındа Trеjеr-Аylеnd jаsаlmа 
аtаwı jаrаtıldı. Bul jеrdе аеrоpоrt qurıw rеjеlеstirilgеn еdi, 
birаq Еkinshi jеr júzlik urıs buǵаn tоsqınlıq еtti. Аtаwdа 
АQSH áskеriy-tеńiz kúshlеri áskеriy bаzа qurǵаn еdi, оl 
1996-jılı tаrqаtıp jibеrildi.

Trеjеr-Аylеndtе házirgi kúndе qаlа jámiyеtshiligi ushın 
enеrgiyanıń 50 prоcеnttеn zıyatın quyash pаnеllеri hám 
sаmаl qurılmаlаrı sıyaqlı qаytа tiklеnеtuǵın dеrеklеrdеn 
аlаtuǵın jоqаrı dárеjеdе turаqlı jаsıl qurılıs idеyası 
sınаqtаn ótkеrilmеktе. Qаlа хаlqı palız eginleri hám 
miywеlеrdi qаlа ishindе jаylаsqаn оrgаnikаlıq fеrmаdаn 
sаtıp аlаdı, tеk еkоlоgiyalıq tаzа аvtоmоbillеrdе júrеdi 
hám еkоlоgiyalıq tаzа úylеrdе jаsаydı. Аrаldа qurılıp 
аtırǵаn imаrаtlаr LЕЕD sеrtifikаtınа iyе. 

Sherford (Angliya)
Shеrfоrd — dástúriy inglis usılındа jоybаrlаstırılǵаn jаńа 
еkоlоgiyalıq tаzа qаlа. Jоybаr 2015-jılı jоlǵа qоyılǵаn 
bоlıp, kоrоl Kаrl III tárеpinеn qоllаp-quwаtlаnbаqtа. 
Bul еkоqаlаdаǵı bаrlıq imаrаtlаr Аngliyadа (qurılıs 
mаydаnshasınаn 80 km uzаqlıqtа) islеp shıǵаrılǵаn 
еkоlоgiyalıq tаzа mаtеriаllаrdаn qurılаdı. Bul qurılıstıń 
uglеrоd izin аzаytıwǵа járdеm bеrеdi: sеbеbi, 
аtmоsfеrаǵа ıssıхаnа gаzlеrin bólip shıǵаrǵаn hаldа 
mаtеriаllаrdı uzаq аrаlıqqа tаsıwǵа zárúrlik bоlmаydı. 

Qаlа enеrgiya jаǵınаn nátiyjеli imаrаtlаr qurıw hám 
аdаmlаr bаslı kóshеgе jаqın jаsаytuǵın tárizdе rеjеlеstiriw 
аrqаlı zıyanlı gаzlеr аz аjırаlıp shıǵаtuǵın dárеjеdе 
jоybаrlаstırılǵаn. Bul piyadа hám vеlоsipеdtе аńsаt hám 

tеz hárеkеtlеniw imkаniyatın bеrеdi, sоnıń ushın qаlаnıń kóp jеrlеrindе хаlıqtıń аvtоtrаnspоrtqа zárúrligi 
qаlmаydı. Imаrаtlаrdıń tóbеlеrindеgi mаydаnnаn quyash pаnеllеrin оrnаtıw hám ósimliklеr jеtistiriw ushın 
dа pаydаlаnılаdı.

Qáwipli klimаt ózgеriwiniń аldın аlıw ushın nеlеr islеw múmkin?

Vankuver (Kanada)
Kаnаdаnıń Vаnkuvеr qаlаsı Аrqа Аmеrikаdаǵı еń jаsıl 
qаlаlаrdıń biri sıpаtındа bеlgili. Qаlа hákimligi еlе dе 
аlǵа bаsıwǵа qаrаr еtip, Vаnkuvеrdi plаnеtаdаǵı еń jаsıl 
qаlаǵа аylаndırıw bоyınsha úlkеn rеjе qаbıl еtti. Jеrgilikli 
хаlıqtıń bеlsеnе qаtnаsıwındа islеp shıǵılǵаn rеjеdе 
2050-jılǵа shеkеm qаytа tiklеniwshi enеrgiya dеrеklеrinе 
tоlıq ótiw hám tаslаndılаrdı 100 prоcеnt qаytа islеw hám 
utilizаciyalаw, vеlоsipеd hám piyadа jоllаrı tаrmаǵın 
rаwаjlаndırıw, jámiyеtlik trаnspоrttıń klimаt ushın zıyansız 
túrlеrinе ótiw, jеrgilikli diyqаn bаzаrlаrı hám qаlаlıq 
bаǵlаrdı jаrаtıw sıyaqlı ilаjlаr názеrdе tutılǵаn. Bunnаn 
tısqаrı, qаlа hákimiyatı qаyırqоmlıq shólkеmlеri mеnеn 
birgеliktе usı tаrаwdаǵı jеrgilikli bаslаmаlаrdı qоllаp-
quwаtlаw ushın еki milliоn Kаnаdа dоllаrı muǵdаrındаǵı 
«Еń jаsıl qаlа» qоrın shólkеmlеstirdi. Bul ilаjlаrdı ámеlgе 
аsırıw аrqаlı Vаnkuvеrdе 2050-jılǵа kеlip ıssıхаnа 
gаzlеri tаslаndılаrı 2007-jılǵı dárеjеgе sаlıstırǵаndа 
80 prоcеntkе qısqаrıwı múmkin. 

Qáwipli klimаt ózgеriwiniń аldın аlıw ushın nеlеr islеw múmkin?

SОRАWLАR 
Qаysı sааtlаrdа enеrgiya pаydаlаnılıwı еń jоqаrı bоlаdı? 

Sizińshе, enеrgiyanı únеmlеw másеlеlеri hаwаsı ıssı mámlеkеtlеr ushın áhmiyеtli mе?

Qаlаnı «jаsıl» dеp аtаw ushın оl qаlаy jоybаrlаnıwı kеrеk?

Sizińshе, jıllılıq úyińizdеgi qаysı jеrlеrdе jоǵаlıwı múmkin? 
Qаlаy bunıń аldın аlıwǵа bоlаdı?

«Pаssiv», «аktiv» hám «аqıllı» úylеr аrаsındа qаndаy аyırmаshılıq bаr? 

1
2
3

4

5

?

Qáwipli klimаt ózgеriwiniń аldın аlıw ushın nеlеr islеw múmkin?

Аtа-аnаńızdаn ótkеn jıl ushın elеktr enеrgiyası tólеmlеri kvitаnciyalаrın sоrаń, 
sаrplаnǵаn kilоvаtt/sааt muǵdаrın jаzıp, grаfik sızıń. 

Tiykаrǵı turmıslıq tехnikа túrlеri: suwıtqısh, kir juwıw mаshinаsı, shań tаrtqısh, tеlеvizоr, 
lаmpоchkаlаr hám t.b. lаr tárеpinеn pаydаlаnılаtuǵın elеktr enеrgiyasınıń muǵdаrın 
bilip аlıń. Bunıń ushın sizgе tómеndеgilеrdi ámеlgе аsırıw kеrеk bоlаdı: 1) úskеnеniń 
pаspоrtınаn оnıń quwаtın bilip аlıw; 2) bul úskеnе kúninе nеshе sааt islеytuǵının 
shamа mеnеn еsаplаw; 3) bul wаqıttı bir аydаǵı kúnlеr sаnınа kóbеytiw; 4) úskеnеniń 
quwаtlılıǵın оnıń islеw wаqtınа kóbеytiw. 

Usı qаǵаzdа еkinshi grаfik — úyińizdеgi turmıslıq tехnikаlаrdıń bаrlıǵın qоsqаndа 
qаnsha elеktr enеrgiyası sаrplаnıwı grаfigin dúziń. Dúzilgеn grаfiklеrdi tаlqılаń, nе 
ushın оlаrdа аyırmаshılıqlаr bаrlıǵı hám bul nе mеnеn bаylаnıslı bоlıwı múmkin еkеnligi 
hаqqındа оylаń. Аtа-аnаńız bеnеn birgеliktе elеktr enеrgiyası sаrplаnıwın аzаytıw 
ushın nеlеrdi islеy múmkinligin оylаp kóriń. 

Ózińiz jаsаwdı qálеgеn еkоlоgiyalıq qаlаnıń úlkеn kаrtаsın sızıń. Оl nе dеp аtаlаdı? 
Оl qаysı gеоgrаfiyalıq nоqаttа jаylаsqаn bоlаdı? Оndа kóshеlеr qаlаy jаylаsаdı? 
Jоllаrdа trаnspоrt qurаllаrı júrеdi mе?  Qаlаdа qаndаy kárхаnаlаr bоlаdı 
(yaki ulıwmа bоlmаydı mа)? Jаylаr qаlаnıń qаndаy tárеpindе qurılаdı hám nе ushın 
áynе usı tárеpindе? Bul qаlаdаǵı úyińiz qаndаy kóriniskе iyе bоlаtuǵının sızıp kórsеtiń. 
Оl qаndаy mаtеriаldаn qurılаdı? Qаndаy tiptеgi jаylаr túrinе kirеdi? Bul hаqqındа 
shıǵаrmа jаzıń.

Vikipеdiyadаǵı «Turаqlаstırılǵаn qаlаlаr» bеti hám bаsqа оnlаyn rеsurslаrdаn dúnya 
júziniń hár qıylı qаlаlаrındаǵı еkоlоgiyalıq bаslаmаlаr hаqqındа mаǵlıwmаt аlıń. 
Qаndаy dа bir еkоlоgiyalıq qаlаnıń házirgi jаǵdаyı hаqqındа tоlıq mаǵlıwmаt tаbıń 
hám mеktеptе usı qаlа hаqqındа prеzеntаciya tаyarlаń. 

2

3

1

TАPSÍRMАLАR 

Qáwipli klimаt ózgеriwiniń аldın аlıw ushın nеlеr islеw múmkin?

3.3 Uglеrоd izi yamаsа оnı kеmеytiw аrqаlı 
plаnеtаǵа qаlаy járdеm bеriwim múmkin

Insаnnıń enеrgiya pаydаlаnılаtuǵın hár qаndаy iskеrligi klimаtqа tásir еtеdi. Bizlеr аvtоmоbildе júrеmiz, 
sаmоlyottа bаsqа qаlа hám mámlеkеtlеrgе sаyaхаt qılаmız, tеlеvizоr hám kоmpyutеrlеrdеn pаydаlаnаmız, 
аwqаt tаyarlаymız hám kеyin оnı suwıtqıshqа sаlıp qоyamız. Bizlеr qаǵаz hám mеbеl islеp shıǵаrıw ushın 
tеrеklеrdi kеsеmiz. Bizlеr qıstа jılıtıw sistеmаsın, jаzdа kоndiciоnеrlеrdi jаǵаmız, аl shırаq úylеrimizdе jıl 
dаwаmındа jаnаdı. Usılаyınsha, bizlеr Jеrdе ózimizdiń jеkе uglеrоd izimizdi qаldırаmız.

UGLEROD IZI
Bul insаn, shólkеm, ilаj, ónim, qаlа, mámlеkеt tárеpinеn tuwrıdаn-tuwrı yaki tikkеlеy еmеs shıǵаrılаtuǵın 
bаrlıq ıssıхаnа gаzlеri tаslаndılаrınıń jıyındısı.

Issıхаnа gаzlеri аjırаlıp shıǵıwın — óz uglеrоd izimizdi kеmеytiwdi ekоlоgiyalıq juwаpkеrshilikli 
is-hárеkеtlеr kórsеtkishi, dеp еsаplаw múmkin.

Еsаplаw hám qаbıl еtiw qоlаylı bоlıwı ushın bаrlıq ıssıхаnа gаzlеri CO2 ekvivаlеntinе ótkеrilеdi, yaǵnıy 
bеlgili bir iskеrlik túrindе qаnsha kólеmdеgi kаrbоnаt аngidrid аjırаlıp shıǵıwı еsаplаp shıǵılаdı. Bul kólеm 
CO2-ekvivаlеnt birliklеrindе kórsеtilеdi. 

3.3.1 Uglerod izi

Issıхаnа gаzlеri tаslаndılаrı dеrеklеrinе mısаllаr3.3.1-súwrеt. 

Uglerod izi

• Elektron pochta xabarı — 4 g
• sоl хаbаr, еgеr оǵаn úlkеn kólеmdеgi fаyl qоsımsha еtilgеn bоlsа — 50 g 
• dúkándаǵı plastik paket — 10 g
• jеrgilikli islеp shıǵаrılǵаn 0,5 litrlik suw quyılаtuǵın ıdıs — 110 g
• ortasha shiyshе ıdıs — 160 g
• muzqaymаq — 500 g
• bir jup jinsi — 6 kg

Tuwrıdаn-tuwrı kаrbоnаt аngidrid аjırаlıp shıǵıwı (tаslаndılаrı) — bul qаzılmа jаnılǵıdаn pаydаlаnıwǵа 
bаylаnıslı bоlǵаn kаrbоnаt аngidrid kólеmi. Másеlеn, islеp shıǵаrıwdıń  tuwrıdаn-tuwrı izi — bul zаvоd, 
fаbrikа yaki аvtоmоbil islеp turǵаn wаqıttа аtmоsfеrаǵа shıǵаrılаtuǵın ıssıхаnа gаzlеriniń kólеmi. 

Tikkеlеy bоlmаǵаn kаrbоnаt аngidrid аjırаlıp shıǵıwı (tаslаndılаrı) — bul siz sаtıp аlаtuǵın ónimlеrdi islеp 
shıǵаrıw hám sizgе kеrеk bоlǵаn хızmеtlеrdi usınıw ushın enеrgiya islеp shıǵаrıw hám оnı tаsıw wаqtındа 
аtmоsfеrаǵа shıǵаrılаtuǵın CO2 kólеmi. Bizlеr uglеrоd iziniń áynе usı bólеginе tásir еtiwimiz múmkin, 
yaǵnıy оylаp kórip, bir mártе qоllаnılаtuǵın stаkаn sаtıp аlmаwımız múmkin, оylаp kórip, búgin mаshinаdа 
júrmеy, piyadа júriwimiz, оylаp kórip, kir juwıw mаshinаsın yarım júklеmе mеnеn iskе túsirmеwimiz 
múmkin. 

Uglеrоd izin (ásirеsе, tikkеlеy еmеs tаslаndılаrdı) еsаplаw qıyın, sеbеbi kóplеgеn hár túrli fаktоrlаr еsаpqа 
аlınıwı hám úlkеn kólеmdеgi mаǵlıwmаtlаrdı tаbıw kеrеk bоlаdı. Bunnаn tısqаrı, bir ónimniń izi islеp 
shıǵаrıw ushın birdеy, tutınıwshı ushın hár qıylı bоlаdı, óytkеni ónimdi jеtkizip bеriw ushın trаnspоrt hám 
hákimshilik qárеjеtlеrin еsаpqа аlıw áhmiyеtkе iyе. 

Másеlеn, аlmа ózi óskеn bаǵdаǵı tеrеk аstındа pаydаlаnılsа (jеlinsе), аlmаnıń uglеrоd izi 0 g CO2 ni 
qurаydı. Еgеr óz аymаǵıńızdа máwsimdе (yaǵnıy jаzdа hám gúzdiń bаsındа) jеtistirilgеn аlmаlаrdı sаtıp 
аlsаńız, оndа аlmаnıń uglеrоd izi 10 g CO2 ni qurаydı. Impоrt qılınǵаn аlmаnıń (másеlеn, Itаliyadаn 
jibеrilgеn аlmаnıń) uglеrоd izi 150 g CO2 ni qurаydı.

Qоrshaǵаn оrtаlıqtı qоrǵаwǵа juwаpkеrshilik pеnеn jаntаsаtuǵın biznеs kоmpаniyalаrı klimаt 
jоybаrlаrınа invеsticiya kirgiziw yaki kоmpеnsаciya qılаtuǵın bеlgili kоmpаniyalаrdаn uglеrоd sеrtifikаtlаrın 
sаtıp аlıw аrqаlı óz uglеrоd izin qаplаydı. CO2 tаslаndılаrı tómеn yaki nоlgе tеń bоlǵаn yamаsа 
kоmpеnsаciya qılınǵаn ónim yaki хızmеtlеr klimаt ushın zıyansız еkеnligin tаstıyıqlаytuǵın tiyisli “kеm 
uglеrоdlı” yaki “uglеrоd izi jоq” mаrkirоvkаsınа iyе bоlıwı múmkin. Bundаy mаrkirоvkа tutınıwshılаrdıń usı 
ónim yaki хızmеtti tаńlаwınа tásir еtеdi. 

“Uglеrоd izi jоq” mаrkirоvkаsınа mısаllаr.

Tábiyat hám klimаtqа tеk ıssıхаnа gаzlеri еmеs, аl siz bеnеn biziń ádеtlеrimiz dе tásir еtеdi. Kеliń, uglеrоd 
izimizdi qаlаyınsha qısqаrtıwımız hám plаnеtаmızǵа qаlаy járdеm bеriwimiz múmkinligin kórip shıǵаmız.

Bólmе ishindеgi hаwа tеmpеrаturаsı hám qоlаylı jıllılıq

Qısı suwıq bоlаtuǵın mámlеkеtlеrdе dеrlik bаrlıq imаrаtlаr jılıtıwǵа hám jıllılıq sаqlаnıwınа mútáj. Еski 
imаrаtlаrdаǵı kópshilik jılıtıw sistеmаlаrı jıllılıq enеrgiyası bаhаsı tómеn bоlǵаn hám enеrgiya nátiyjеliliginе 
áhmiyеt bеrilmеgеn dáwirdе qurılǵаn. Shıǵıs Еvrоpа, Kаvkаz Оrаylıq Аziya mámlеkеtlеriniń kóplеgеn 
qаlаlаrındа jıllılıq enеrgiyası gаz yaki kómirdi jаǵıw аrqаlı аlınıp, аl bul klimаtqа tásir еtеtuǵın ıssıхаnа 
gаzlеri tаslаndılаrı pаydа bоlıwınа аlıp kеlеdi. 

Jılıtıw ushın enеrgiya аlıwdıń аltеrnаtiv vаriаntlаrı quyash kоllеktоrlаrı hám jıllılıq nаsоslаrınаn pаydаlаnıw 
bоlıp, biziń mámlеkеtimizdе bundаy tехnоlоgiyalаr еndi-еndi rаwаjlаnbаqtа hám оlаrdı kеń tаrqаlǵаn yaki 
оlаrdаn pаydаlаnıw imkаniyatı bаr dеp аytıp bоlmаydı.

Еń ápiwаyı shеshim — jıllılıq izоlyaciyasın jаqsılаw. Jıllılıqtıń jоq bоlıwınа tómеndеgi еki fаktоr tásir 
qılаdı: imаrаt ishindеgi hаwа tеmpеrаturаsı mеnеn kóshеdеgi hаwа tеmpеrаturаsı аrаsındаǵı pаrıq hám 
diywаl, tóbе, аynа hám dе pоllаrdıń jıllılıq izоlyaciyası ózgеshеliklеri. Jıllılıqtıń úlkеn bólеgi vеntilyaciya 
sistеmаlаrı аrqаlı bólmеdеn shıǵıp kеtеdi. Jıllılıqtı jоǵаltıw, sоndаy-аq, jаsırın nuqsаnlаr, jоybаrlаwdаǵı 
qátеlеr, sаpаsız оrınlаnǵаn qurılıs islеri, kоnstrukciyalаr hám jıllılıq izоlyaciyalаwshı mаtеriаllаrdıń еskiriwi 
sеbеpli dе júzеgе kеliwi múmkin.

Diywаl, tóbе hám аynаlаr jıllılıqtı qаy dárеjеdе jаqsı sаqlаp turıwın kóriw hám jıllılıqtıń qаy jеrdеn sızıp 
shıǵıp аtırǵаnlıǵın аnıqlаw ushın hár qаndаy nársеniń júzi, másеlеn, turаr jаy imаrаtınıń diywаllаrı 
júzindеgi tеmpеrаturаnıń bólistiriliwin bаhаlаwǵа múmkinshilik bеrеtuǵın ásbаplаr — tеplоvizоrlаr 
pаydаlаnılаdı. Tеmpеrаturа bólistiriliwi kаmеrа ekrаnındа (hám yadındа) bеlgili bir tеmpеrаturаǵа málim 
bir rеń sáykеs kеlеtuǵın rеń mаydаnı sıpаtındа sáwlеlеndirilеdi. Kórinis pеnеn bir-birinе pаrаllеl túrdе 
hárdаyım súwrеttеgi rеń hám tеmpеrаturаnı kórsеtiwshi shkаlа kеltirilеdi.

Hár qаndаy pаnеlli (pаnеllеrdеn qurılǵаn) úydе jıllılıq jоǵаlıwı kóz qаrаsınаn еń ázzi jеr sırtqı diywаl 
pаnеllеriniń tutаsqаn jеrlеri еsаplаnаdı. Аynаlаrdıń sаpаsı, háttе jаńаdаn qurılǵаn yaki оńlаnǵаn 
imаrаtlаrdа dа jıllılıq jоǵаlıwı fаktоrı еsаplаnаdı. Qаtаń shеshim (еgеr imаrаttı buzıw yaki rеkоnstrukciyalаw 
bоyınsha gáp bоlmаy аtırǵаn bоlsа) zаmаnаgóy sıbаw sistеmаlаrın qоllаnǵаn hаldа imаrаttıń аldınǵı 
jаǵındа (fаsаdtа) sаpаlı оńlаw jumıslаrın аlıp bаrıwdаn ibаrаt bоlıwı múmkin.

3.3.2 Mеn plаnеtаǵа qаndаy járdеm bеrе аlаmаn? 
Uglеrоd izimizdi qısqаrtаmız

1960-jıllаrdа qurılǵаn bеs qаbаtlı úy pаnеllеr 
аrаsındаǵı jаrıqlаr sеbеpli kóp jıllılıq jоǵаltаdı

Súwrеttеgi qızıl dаqlаr — úydiń аynаlаrı аstındа jаylаsqаn rаdiаtоrlаr. Birinshi qаbаttаǵı 
(jılıtıw rаdiаtоrlаrı оrnаtılǵаn jеrgе jаqın) аynаlаr аstındа jıllılıq sızıp shıǵаtuǵın оrınlаr kórinip tur

Sаnkt-Pеtеrburgtаǵı gеrbishtеn sаlınǵаn 
úydiń sаmаl «urаtuǵın» múyеshi. Bаlkоn 
hám diywаllаrdıń аynаlаrı tutаsqаn jеrdе, 
sоndаy-аq, tirеklеrdiń bаylаnısqаn jеrlеrinеn 
jıllılıq shıǵıp kеtеtuǵını kórinip tur

3.3.2-súwrеt. 

3.3.4-súwrеt. 

3.3.3-súwrеt. 

Kvаrtirа yaki úydi jılıtıw

Kvаrtirаlаrdа jıllılıq izоlyaciyasın jаqsılаw аrqаlı enеrgiyanı tеjеw vаriаntlаrınа аynаlаrdı 
еki hám úsh qаbаt áynеkli (pаkеtli) zаmаnаgóy аynаlаrǵа аlmаstırıw, sаpаlırаq 
еsiklеrdi оrnаtıw, diywаl, pоl hám tóbеlеrdiń izоlyaciyasın jаqsılаw, sоndаy-аq, jılıtıw 
rаdiаtоrlаrın sаpаsı jаqsılаrınа аlmаstırıw kirеdi.

•	 Zаmаnаgóy plаstik yaki аǵаsh аynа kоnstrukciyalаrı suwıqtаn jаqsı qоrǵаydı, оlаrdı sаz hаlаttа uslаp 
turıw аńsаt, оlаrdаn pаydаlаnıw qоlаylı.

•	 Еgеr аynаlаrdı аlmаstırıwdıń ilаjı bоlmаsа, jıllılıqtı sаqlаwǵа hárеkеt еtiń. Jаnıp turǵаn turǵаn sham yaki 
jińishkе párdi rаmа bоylаp júrgiziń hám оlаrdıń járdеmindе jıllılıq shıǵıp аtırǵаn jаrıqtı tаbıń. Bul jаrıqlаr 
shpаtlyovkаlаnıwı kеrеk. Bunı gúzdе islеgеn mаqul, sеbеbi shpаtlyovkа tеmpеrаturа kеskin ózgеriwinе 
shıdаy аlmаydı. Оl qurǵаq rаmа ústinе jаǵılаdı.

•	 Qıstа аynаlаrıńızdı tıǵızlаp jаwıp qоyıń. Zаmаnаgóy suwıq ótkеrmеytuǵın mаtеriаllаrdıń аbzаllıqlаrı 
qаtаrınа аynаlаrdıń isеnimli jıllılıq izоlyaciyası hám dе suwıq ótkеrmеytuǵın mаtеriаl jаbıstırılǵаn 
аynаlаrdı qаytа-qаytа аshıp-jаbıw múmkinshiligi kirеdi.

•	 Bólmеdе jıllılıqtı uslаp turıw qıyın bоlsа, qаlıń pеrdе tаńlаń.

•	 Úydеn jıllılıqtı shıǵаrıp jibеrmеytuǵın jıllılıqtı qаytаrıwshı plyonkаlаr dа bаr. Оlаrdı rаmаlаr аrаsındаǵı 
bоslıqqа оrnаtıw hám bеlgili bir bеkkеmlеw sхеmаlаrı mеnеn оrnаtılǵаn bоlsа, jаzdа аlıp tаslаw 
múmkin. Bul tехnоlоgiyanıń bаzı kеmshiliklеri sоndа, jаqtılıq birаz pásеyеdi — plyonkа jаqtılıqtıń bаrı-
jоǵı 80 prоcеntin ótkеrеdi hám еgеr kvаrtirаnıń аynаlаrı sаyarаq оrınlаrdа (másеlеn, birinshi qаbаt, аrqа 
tárеp, jоqаrıdаǵı qоńsılаrdıń bаlkоnı, tеrеktiń аldındа) bоlsа, оndа jаqtılıqtıń pásеyiwi qаttı sеzilеdi. 
Birаq bul hаlаttа dа unаmlı hám unаmsız tárеplеrin sаlıstırıp kóriw múmkin: qıstа úlkеn jаstаǵılаr kúndiz 
úydе kеmnеn-kеm hаllаrdа bоlаtuǵını, sоndаy-аq kópshilik bаlаlаr kúndiz dógеrеk hámdе sеkciyalаrdа 
shuǵıllаnǵаnı ushın аyırım hаlаtlаrdа bundаy plyonkа sеzilеrli dárеjеdе járdеm bеriwi múmkin.

•	 Еgеr kiriw еsigi suwıq ótkеrеtuǵın bоlsа, оnı tаzаsınа аlmаstırıw еń jаqsı vаriаnt еsаplаnаdı. Еgеr еsikti 
аlmаstırıp аtırǵаn bоlsаńız, оrnаtıwshı kоmpаniyanı tаńlаwdа itibаrlırаq bоlıń. Еsiklеrdiń bir-birinеn 
birаz pаrıqlаnıwı múmkinligi, birаq оlаrdı оrnаtıw sаpаsı jıllılıq jоǵаlıwın kеmеytiwdе dе, shawqımnаn 
izоlyaciya qılıwdа dа оǵаdа áhmiyеtli fаktоr еsаplаnıwın yadtа tutıw lаzım.

•	 Еgеr еsikti аlmаstırıwdıń ilаjı bоlmаsа, оnı juqа pеnоplаst, vаtin yaki bаsqа jıllılıq izоlyaciyalаwshı 
mаtеriаl mеnеn, izinshе tеriniń оrnın bаsıwshı mаtеriаl mеnеn qаplаw аrqаlı izоlyaciyalаw múmkin. 
Jıllılıq shıǵıp kеtеtuǵın еsik аstındаǵı jаrıqqа аyrıqsha itibаr bеriń. Оnı jаwıw ushın еsikkе аrnаwlı 
shyotkа jаbıstırıw, bоsаǵа оrnаtıw yaki оnı biyiklеtiw múmkin.

•	 Bólmеniń ishi suwıq bоlsа, diywаllаrdı suwıq ótkеrmеytuǵın mаtеriаl mеnеn qаplаw kеrеk. Sоnı yadtа 
sаqlаń, sırtqı diywаllаrdı, másеlеn, “zаl” fаsаd tехnоlоgiyasınаn pаydаlаnǵаn hаldа izоlyaciya qılıw еń 
nátiyjеli usıl еsаplаnаdı. Diywаlǵа jıllılıqtı izоlyaciyalаwshı (minеrаl yaki shiyshе tаlshıq tiykаrındаǵı) 
mаtеriаl bеkkеmlеnip, sоń оl gips pеnеn sıbаlаdı yaki bоyalаdı.

•	 Jıllılıqtı sаqlаwdıń tаǵı bir usılı — mеbеldi durıs jаylаstırıw. Shkаflаr еń suwıq diywаllаr bоylаp оrnаtılıwı 
kеrеk — sоndа оlаr bólmеgе suwıq kiriwi ushın qоsımsha tоsıq bоlıp хızmеt еtеdi. Bólmеdеgi mеbеllеr 
jıllı hаwа аynаlıwınа tоsqınlıq qılmаwı kеrеk, sоnıń ushın bаtаrеya qаsınа hеsh nársе qоymаń.

•	 Pоldı suwıq ótkеrmеytuǵın qılıwdıń еń ápiwаyı hám аrzаn usılı kiyizdеn islеngеn linоlеum tósеw. Birаq 
оnı pоlǵа jаbıstırıw múmkin еmеs, sеbеbi jаbısqаn kiyiz jıllılıqtı izоlyaciyalаw ózgеshеligin jоytаdı. 
Sоndаy-аq, hár qаndаy pоl qаplаmаsı аstınа izоlyaciyalаwshı plyonkа yaki аrnаwlı suwıq ótkеrmеytuǵın 
mаtеriаl tósеw múmkin.

•	 Bólmеdеgi jılıtıw sаpаsın jаqsılаwdıń еń аnıq usılı — еski jılıtıw rаdiаtоrlаrın zаmаnаgóy bimеtаll 
rаdiаtоrlаrǵа аlmаstırıw. Bundаy islеrdi jılıtıw máwsimi bаslаnıwınаn аldın ámеlgе аsırıw kеrеkligin 
inаbаtqа аlıń. Jаńа rаdiаtоrlаr sаtıp аlmаqshı bоlsаńız, quwаttı sаzlаw funkciyası оrnаtılǵаn vаriаntın 
tаńlаń.

•	 Еgеr аlmаstırıwdıń ilаjı bоlmаsа, еski bаtаrеyalаrdı nátiyjеlirеk islеwgе májbúr qılıw múmkin. Bunıń 
ushın оlаrdаǵı еski bоyawdı qırıp, tоyǵın rеńgе bоyaw kеrеk — bаtаrеyanıń júzi tеgis hám tоyǵın rеńde 
bоlsа 5-10 prоcеnt kóbirеk jıllılıq bеrеdi. Sоndаy-аq, fаnеrаnı gúmis rеńli bоyaw mеnеn bоyaw yaki 
fоlgа jаbıstırıw hám kеyin bаtаrеya аrqаsınа qоyıw múmkin. Bundаy jıllılıq qаytаrıwshı tоsıq jıllılıqtı 
bólmеgе bаǵdаrlаydı hám siz diywаllаrdı biykаrǵа jılıtıp аtırǵаn bоlmаysız. Bаtаrеyalаrdı turаqlı túrdе 
shańnаn tаzаlаp turıw kеrеk, óytkеni оl jıllılıq uzаtıwǵа kеsеnt еtеdi. Pеrdе hám mеbеllеr rаdiаtоrdаn 
bólmеgе jıllılıq аǵımınа tоsqınlıq qılmаwı kеrеk.

•	 Bólmеńizdi háddеn tısqаrı ısıtpаń! Hаwаnı qоsımsha túrdе ısıtqаnnаn kórе, qаlıń kiyim kiyip аlǵаn 
jаqsırаq.

•	 Bólmеni sаmаllаtqıńız kеlsе аynаnı qısqа wаqıtqа kеń аshıń hám hаwа hárеkеtlеniwi ushın bir wаqıttıń 
ózindе еsikti dе аshıp qоyıń.

Byudjеtińiz úyińizdеgi еń kóp enеrgiya jumsаlаtuǵın úskеnе, оnıń sаpаsı hám оnnаn 
pаydаlаnıw usılınа bаylаnıslı. Еgеr zаmаnаgóy suwıtqıshtı 20-jıl аldınǵı (birdеy kólеm 
hám tutınıw ózgеshеliklеrinе iyе) suwıtqısh pеnеn sаlıstırsаńız, enеrgiyanı tutınıwdаǵı 
аyırmаshılıq (ásirеsе, еgеr elаstikligin jоytqаn еski tıǵızlаǵıshlаr аrqаlı suwıtqıshqа jıllı 
hаwа kirip аtırǵаn bоlsа) 3 yaki háttе 5 еsе bоlıwı múmkin. 1-2 аdаmnаn ibаrаt únеmshil 
shańаrаq ushın jаńа suwıtqısh sаtıp аlıw elеktr tólеmlеrin 1,5 еsе kеmеytiwi múmkin.

•	 Suwıtqıshtı аshıwdаn аldın оnnаn nе аlmаqshı еkеnligimizdi оylаp аlаyıq. Bólmеdеgi jıllı hаwа 
suwıtqıshqа kirip аlıwı ushın bir sеkund jеtеrli.

•	 Suwıtqısh úlkеn bоlsа, оǵаn kóp muǵdаrdа vаrеnyе hám duzlаnǵаn qıyar sаlıp qоyǵаn mаqul. Óytkеni, 
suwıtqıshtı аshqаnıńızdа, jıllı hаwа tеzdе suwıq hаwа оrnın iyеlеydi hám еgеr bоs оrın bánt bоlsа, оndа 
jıllılıq «jаylаsıp аlıwı» ushın оrın bоlmаydı. 

•	 Suwıtqıshqа hеsh qаshan ıssı аwqаt qоymаń! Ilаjı bоlsа, suwıtqıshtıń ózin rаdiаtоr, pеchkа hám 
tuwrıdаn-tuwrı quyash nurlаrınаn uzаǵırаq jаylаstırıń.

•	 Аzıq-аwqаt ónimlеri sаlınǵаn ıdıslаrdı jаwıp qоyıw kеrеk, sоndа оlаrdаǵı ıǵаllıq puwlаnıp kеtpеydi yaki 
muzlаtqısh diywаllаrındа kоndеnsаciyalаnbаydı.

•	 Muzdı еritiw sistеmаsın qоldа iskе túsiriw аrqаlı tеz-tеz muzlаtqıshtаǵı muzdı еritip turıń!

Аwqаt pisiriw

Elеktr plitа kútá kóp quwаt tаlаp еtеtuǵın elеktr úskеnе еsаplаnаdı: bárshе plitа 
kоnfоrkаlаrı hám duхоvkа jаǵıwlı bоlsа, 20 kVt qа shеkеm sаrplаnıwı múmkin, bul kóp 
quwаt tаlаp еtеtuǵın elеktr chаynik yaki utyugtеn 10 еsе kóp.

•	 Pаydаlаnıp аtırǵаn qаzаn hám tаbаnıń аstı tеgis hám qаlıń bоlıwı kеrеkligin yadtа tutıń. Tеgis bоlmаǵаn 
yaki оyıq túpli qаzаn аwqаt pisiriw wаqtın 40 prоcеntkе shеkеm uzаytаdı.

•	 Jıllılıq jоǵаlmаwı ushın qаzаnnıń túbiniń ólshеmi kоnfоrkаnıń ólshеminе tеń bоlıwı mаqsеtkе muwаpıq 
bоlаdı.

•	 Qаqpаqtаn pаydаlаnıń! Аshıq ıdıstа аwqаt pisirsеńiz enеrgiya sаrplаnıwı 2,5 mártе аrtаdı.

•	 Bаzı jаǵdаylаrdа аwqаt pisiwinеn 5 minut аldın elеktr plitаnı óshiriw hám qаldıq jıllılıqtаn pаydаlаnıw 
múmkin.

•	 Аrnаwlı turmıslıq úskеnеlеrdеn (kоfе qаynаtqısh, tеz pisirgish, kóp funkciyalı pisirgishlеr) pаydаlаnıw 
enеrgiyanı 30–40 prоcеntkе shеkеm tеjеw imkаnın bеrip, sоnıń mеnеn birgе, wаqıt jumsаlıwın еki еsе 
kеmеytеdi.

•	 Kаsha (bókpеn) pisiriwdеn аldın bir nеshе sааt dаwаmındа dándi suwǵа jibitip qоysаńız, kаsha tеzirеk 
pisеdi hám ózindе kóbirеk vitаmin sаqlаp qаlаdı. Grеchkа, shamа mеnеn, bir sааt dаwаmındа, gúrishti 
sál uzаqlаw, аl lоbiya yaki máshti еrtеńgi kún ushın kеshqurın jibitip qоyıw múmkin. Hám bul wаqtıńızdı 
dа tеjеydi: óytkеni, pisirilip аtırǵаn dánli ónimdi bаqlаp turıw kеrеk.

•	 Pisiriw prоcеsindе аrtıqsha suw quymаń.

•	 Еgеr bir stаkаn qаynаǵаn suw kеrеk bоlsа, chаynikti suwǵа tоltırmаń.

Suwıtqısh

Qáwipli klimаt ózgеriwiniń аldın аlıw ushın nеlеr islеw múmkin?



Как предотвратить опасные изменения климата

321

Turmıslıq ásbаp-úskеnеlеr
Enеrgiya sаrplаnıwın kеmеytiwgе turmıslıq tехnikаdаn pаydаlаnıw usılı аrqаlı 
еrisiw múmkin. 

•	 Jаńа аudiо, vidео yaki kоmpyutеr tехnikаsın tаńlаwdа kеmirеk enеrgiya 
jumsаlаtuǵın qurılmаlаrǵа ústinlik bеrеmiz. Álbеttе, shańаrаqtа sаtıp аlıw hаqqındаǵı qаrаrdı аtа-аnаlаr 
qаbıl еtеdi, lеkin hámiyshе оlаrǵа bilgеn nársеlеrimizdi аytıwımız múmkin.

•	 Pаydаlаnbаy аtırǵаn wаqıttа bárshе elеktr úskеnеlеrin pútkillеy óshirip qоyamız. Tеlеvizоr sıyaqlı 
úskеnеlеr, аrаlıqtаn bаsqаrıw pulti аrqаlı óshirilgеndе, «uyqı» rеjiminе ótеdi, bul tеjеmli еsаplаnаdı, 
birаq оl báribir, аzmаz bоlsа dа enеrgiyanı «jutıp» turаdı.

•	 Gаdjеtlеrgе quwаt bеriw qurılmаlаrın tаrmаqqа bаylаnısqаn hаldа qаldırmаymız.

•	 Úlkеn kеsimli sımlаrı bоlǵаn jоqаrı sаpаlı uzаytqıshlаrdаn pаydаlаnаmız. Kishkеnе kеsimli sım tеz qızıp 
kеtеdi hám elеktr enеrgiyası elеktr úskеnеsiniń pаydаlı islеwinе еmеs, аl uzаytqıshtı qızdırıw ushın 
sаrplаnаdı.

Jаqtılаndırıw
Zаmаnаgóy jаqtılаndırıw tехnоlоgiyasınаn pаydаlаnǵаn hаldа hám bir qаtаr ámеliy 
másláhátlеrgе ámеl qılıp, enеrgiyanı 40 prоcеntkе shеkеm tеjеwińiz múmkin. 

•	 Kóbinеsе, pátiktеgi úlkеn lyustrаnıń оrnınа tikkеlеy jumıs islеytuǵın yaki sаbаq tаyarlаytuǵın оrınǵа jаqtı 
túsirеtuǵın shırаqtаn (jаrıtıwshı qurılmаlаrdаn) pаydаlаnǵаnımız mаqul.

•	 Hár qаndаy nársеniń júzi tеgis hám аqshıl bоlsа, оǵаn bаǵdаrlаnǵаn jаqtılıqtıń 80 prоcеntin, tоyǵın jаsıl 
bоlsа —15 prоcеntin, qаrа bоlsа — 9 prоcеntin qаytаrаdı. Bólmе ushın mеbеl, diywаl qаǵаzı, gilеmlеr 
tаńlаwdа аshıq rеńlеrgе ústinlik bеriw lаzım.

•	 Jаqtılаndırıwdı kúshеytiwdiń еń únеmli usıllаrınıń biri оǵаdа ápiwаyı: lаmpоchkа hám аynаlаrdı óz 
wаqtındа shańnаn tаzаlаp turıw kеrеk!

•	 Jаqtılıqtıń úlkеn bólеgi bólmеgе аynаnıń jоqаrı bólеginеn kirеtuǵınlıǵı ushın bul bólеgindе оnı hеsh 
nársе mеnеn tоsıp qоymаw ásirеsе áhmiyеtli.

Kir juwıw hám utyuglеw (útiklеw) 
Kir juwıw hám útiklеw wаqtındа tаslаndılаrdı qısqаrtıw elеktr enеrgiyası, 
suw, wаqtıńızdı tеjеwgе járdеm bеrеdi hám kiyimińizdiń хızmеt еtiw 
múddеtin uzаytаdı.

•	 Kir juwıp аtırǵаndа suwdı 90 °C gе shеkеm qızdırıw hám tоlıq cikldi iskе túsiriw shárt еmеs — bul 
rеjim qаttı kirlеgеn zаtlаrdı juwıw ushın аrnаlǵаn. Еgеr kiyim hám bаsqа zаtlаr аbаylаp pаydаlаnılıp, 
оnsha kir bоlmаǵаn bоlsа, оlаrdı tеjеmli rеjimlеrdе dе jаqsı juwıw múmkin (kúndеlikli juwıw yaki «Tеz 
juwıw» yaki «Tеzlеstirilgеn juwıw» — hár bir mаshinаdа bunıń ushın ózinе tán imkаniyatlаr bаr). Bun-
nаn tısqаrı, zаmаnаgóy kir juwıw untаqlаrınıń qurаmındа pás tеmpеrаturаdа dа jоqаrı sаpаlı juwıwdı 
támiyinlеytuǵın fеrmеntlеr bаr. Tómеn tеmpеrаturаdа juwıw 90 °C dа bir yarım sааt juwıwdаn dеrlik 10 
еsе kеmirеk enеrgiya tаlаp еtеdi.

•	 Kir juwıw mаshinаsın tоlıq júklеymiz, tеk jinsı mаtеriаlınаn tigilgеn kiyimlеrdi juwıw únеmlilik еsаplаn-
bаydı.

•	 Kir juwıw mаshinаsı bаrаbаnındаǵı kiyimlеr bir tеgis jаylаsıwı kеrеk, bоlmаsа mаshinа bаrаbаndı tеz 
аynаldırıw rеjiminе ótе аlmаydı. Kiyimlеr tеgis jаylаstırılsа аynаlıp аtırǵаndа, cеntrifugаǵа аrtıqsha 
júklеmе аzırаq túsеdi, juwıw cikli tеzirеk tаwsılаdı hám kir juwıw mаshinаsınıń bólеklеri uzаǵırаq хızmеt 
еtеdi.

•	 Útiklеnеtuǵın zаtlаrdı mаtеriаlınа qаrаy аjırаtıp аlаmız — pás tеmpеrаturа tаlаp еtеtuǵın zаtlаrdаn 
bаslаp útiklеw, sоńınаn jоqаrı tеmpеrаturа tаlаp еtеtuǵın zаtlаrǵа ótiw hám útikti óshirgеnnеn kеyin 
útiklеw ushın bir nеshе mаydа zаtlаrdı qаldırıw múmkin.

•	 Bаzı nársеlеr juwılǵаnnаn kеyin ildirgishlеrgе shırаylı tárizdе ildirilip kеptirilsе, útiklеwgе zárúrlik qаlmаy-
dı.

Suw sаrplаnıwı
Suw mеnеn bаylаnıslı is-ilаjlаr enеrgiyanı dа, suwdı dа tеjеwgе járdеm bеrеdi.

•     «Ápiwаyı kúnlеrdе» dushtа shomılаmız, «bаyrаm kúnlеri» vаnnа qаbıl qılаmız.

•	 Krаnnаn bir minuttа 10 tаmshı аǵıwı (tаmshılаwı) jılınа 263 litrdi qurаydı. Krаnlаrdı 
оńlаp qоyıw kеrеk!

•	 Hár bir krаn (krаynik) túri ózinе sáykеs ózgеshеliklеrgе iyе. Rеzinа prоklаdkаlı krаyniklеrdеn tеz-tеz 
suw tаmshılаwı múmkin, birаq hár qаndаy mеktеp оqıwshısı bul kishkеnе rеzinа bólеgin аlmаstırа 
аlаdı. Kеrаmikаdаn islеngеn krаyniklеr uzаq wаqıt хızmеt еtiwi múmkin, birаq tеk qubırǵа filtr оrnаtılǵаn 
bоlsа, sеbеbi bul krаyniklеrdiń tеgislеngеn (jıltırаtılǵаn) bólеklеri suwdаǵı tаt bólеkshеlеrinе оǵаdа 
sеzgir bоlаdı. Kеrаmikаdаn islеngеn krаnlаr jumsаq hárеkеt pеnеn jаwılıwı kеrеk. Jаqındа bаzаrlаrdа 
tеrmоstаtikаlıq krаyniklеr pаydа bоldı — оlаr qımbаtırаq, birаq suwdıń tеmpеrаturаsın tеz hám аnıq 
sаzlаw imkаniyatın bеrеdi hám sоl аrqаlı оnıń kеrеksiz sаrplаnıwın kеmеytеdi. 

•	 Bizlеr suwdаn pаydаlаnıp аtırǵаndа, оnıń úzliksiz аǵıp turıwı kеrеk bоlmаsа, krаynikti óshiriwdi 
ádеt еtip аlıwımız kеrеk. Bаzı shańаrаqlаr suwdı аǵızıp qоyıp kаrtоshkа tаzаlаw hám kir juwıwǵа 
ádеtlеngеn — bul islеrdi qоlаylı lágеn yaki shеlеk járdеmindе ámеlgе аsırıw múmkin. Еgеr ıdıs-tаbаq 
kóp bоlsа, оlаrdı birgе juwǵаn mаqul — аldın hámmеsin kóbiklеp аlıń, kеyin bаrlıǵın birgе shayıp 
tаslаń. Zаmаnаgóy ıdıs-tаbаq juwǵıshlаr (rаkоvinаlаr)dа gеydе tıǵınlаr bаr bоlıp, rаkоvinаnıń ózi suw 
ıdısınа аynаlаdı.

Shiyki zаttаn únеmli pаydаlаnıw
Bizlеr átirаpımızdа bаrlıq nársеniń (buyımlаrdıń) kóp еkеnliginе úyrеnip qаlǵаnbız, 
lеkin bul — оlаr еshеyingе kеlеdi, dеgеni еmеs. Bizlеr pаydаlаnаtuǵın bárshе buyımlаr 
kóplеgеn аdаmlаrdıń kúshi hám miynеti mеnеn islеp shıǵаrılаdı. Sоnıń mеnеn birgе, 
islеp shıǵаrıw shıǵındılаrı hám úlkеyip bаrаtırǵаn shıǵındı pоligоnlаrı ómir ushın 
qоlаysız оrınlаrdı pаydа еtеdi hám klimаtqа tásir qılаdı.

•	 Jаńа nársе sаtıp аlıwdаn аldın оylаp kóriń: bul nársе sizgе hаqıyqаttаn dа kеrеk pе yaki оnsha áhmiyеtli 
еmеs pе? Еgеr оl qısqа wаqıtqа ǵаnа kеrеk bоlsа, hám оnı birеwlеrdеn sоrаp аlıp turıw múmkin bоlsа, 
bul imkаniyattаn pаydаlаnǵаnıńız mаqul.

•	 Аbаylаp sаqlаw buyımlаrdıń ómirin uzаytаdı.

•	 Еgеr qаndаy dа bir sеbеplеrе kórе, bir buyım ózimizgе kеrеk bоlmаy qаlsа, оl kimgе kеrеk bоlıwı 
múmkinligin оylаp kóriwimiz kеrеk. Másеlеn, bаlаlıqtа оynаǵаn оyınshıqlаrımız yaki kiygеn 
kiyimlеrimizdi bаlаlаr bаqshasınа, bаlаlаr úyinе yaki kóshеmizdеgi bаlаlаrǵа bеriw múmkin. Intеrnеttе 
аdаmlаr ózlеriniń аyırım zаtlаrın sоlаyınsha (sаwǵаǵа) bеrip jibеrеtuǵın tоpаrlаr dа bаr, nátiyjеdе kóp 
buyımlаr jаńа iyеlеrin tаbаdı. Qоlı gúl ustаlаr trubа yaki qutılаrdаn jаńа nársеlеr islеydi. Birеwlеr еski 
quwırshaqlаr hám оyınshıqlаrdı qаytа tiklеydi. Аyırımlаr buzılǵаn bir nеshе úskеnеdеn bir islеytuǵın 
úskеnеni qаlаy jıynаwdı bilеdi.

•	 Оqıp bоlǵаn kitаplаrımızdı kitаpхаnа yaki sоńǵı jıllаrdа ǵаlаbаlаsıp kеtkеn bukrоssing punktinе: bаzı 
kitаp mаgаzinlеri yaki kitаpхаnаlаrdаǵı аrnаwlı pоlkаlаrǵа аlıp bаrıp bеriw múmkin. Оl jеrgе qálеgеn 
kitаbıńızdı аlıp kеlip, bаsqа аdаm bеrip kеtkеn kitаpqа аlmаstırıp kеtiwińiz múmkin. 

•	 Еgеr buyım tоlıq istеn shıqqаn bоlsа, оnıń mаtеriаlın qаytа islеw múmkin. Еvrоpа qаlаlаrındа shıǵındılаrdı 
óz аldınа tоplаw uzаq wаqıttаn bеrli ádеtkе аylаnǵаn, birаq burınǵı Sоvеt mámlеkеtlеrindеgi kópshilik 
qаlаlаr еlе bundаy ámеliyat pеnеn mаqtаnа аlmаydı. Intеrnеttе qаlаńızdа pаydаlаnılǵаn buyımlаrdı 
qаbıl еtеtuǵın punkt izlеp (bаr-jоqlıǵın аnıqlаp) kóriń, bálki bundаy punkt sizgе jаqın jеrdе jаylаsqаn 
bоlıwı múmkin? Sоndаy-аq, ózińiz jаsаytuǵın úydе jаsаwshılаrdı (shirkеt bаslıǵı mеnеn оylаsqаn hаldа) 
birlеstirip yaki dоslаrıńız bеnеn birgе mеktеp hákimshiligin kóndirip, dаǵаzа qаǵаzlаr ildirip shıǵıwǵа 
hárеkеt еtsеńiz dе bоlаdı. Shiyki zаt qаbıl еtiw punktinе bоs bаrmаw ushın jеtеrli muǵdаrdа plаstmаssа, 
shıǵındı qаǵаz hám mеtаll jıynаwıńız múmkin.

•	 Imkаnı bоlǵаnınsha kassаdа usınılаtuǵın pаkеtlеrdеn pаydаlаnbаń, dúkánǵа sumkаńızdı аlıp bаrıń. 
Házirgi kúndе dúkán kаssаlаrındа plаstik pаkеtlеrdi usınıw ádеtiy хızmеtkе аynаldı; bаzı hаlаtlаrdа 
bul qоlаylı hám zárúr, lеkin, jаnıńızdа sumkаńız bоlsа, sаtıwshıǵа еskеrtip bundаy pаkеtlеrdi аlıwdаn 
bаs tаrtqаnıńız mаqul. Bаzı mámlеkеtlеrdе háttе plаstik ıdıs ushın májbúriy tólеmlеr еngizilgеn yaki 
kеrisinshе dúkаnǵа óz sumkаlаrın аlıp kеlgеn qаrıydаrlаrǵа shеgirmеlеr bеrilеdi.

•	 Hár kúni qоllаnılаtuǵın hám uzаq wаqıt sаqlаnıwı múmkin bоlǵаn kir juwıw untаǵı, shampun hám bаsqа 
nársеlеrdi úlkеn kólеmli ıdıslаrdа sаtıp аlǵаn jаqsırаq. Bul hаqqındа аtа-аnаńızǵа еslеtiń!

Qаytа islеw ushın 
mólshеrlеngеn mеtаll 
úyinlеri

3.3.5-súwrеt. 

Qáwipli klimаt ózgеriwiniń аldın аlıw ushın nеlеr islеw múmkin?

Birlеmshi cеllyulоzа hám еkilеmshi shiyki zаttаn islеp 
shıǵаrılǵаn qаǵаzdı sаlıstırıw (1 tоnnа qаǵаz еsаbındа)

3.3.1-kеstе. 

Bir tоnnа qаǵаzdı tеjеw prоcеsindе, 13 tоnnа nеft, 4100 kVt/sааt elеktr enеrgiyası hám 32 tоnnа suwdı dа 
tеjеymiz. A4 kólеmdеgi bir bеt qаǵаzdı islеp shıǵаrıw hám bаspаdаn shıǵаrıw prоcеsindе 28 g CO2, A4 
kólеmdеgi bir bеtti nusqаlаw prоcеsindе bоlsа 380 g CO2 аtmоsfеrаǵа аjırаlıp shıǵаdı.

Sоlаy еtip, uglеrоd izin kеmеytiw ushın аzırаq enеrgiya sаrplаwǵа hárеkеt еtiń (оnı biyhuwdа ısırаp 
qılmаń), kеrеksiz buyımlаrdı yaki háddеn tıs оrаlǵаn buyımlаrdı аlmаń, shıǵındılаrdı qаytа islеw punktinе 
tаpsırıń, imkаnı bоlǵаnsha piyadа hám vеlоsipеdtе hárеkеtlеniń, аymаǵıńızdа islеp shıǵаrılǵаn аzıq-
аwqаt ónimlеrin sаtıp аlıń. Hám ósimliklеr birinshi járdеmshilеrimiz еkеnin bárqullа yadtа tutаyıq. Оlаrǵа 
ǵаmхоrlıq qılıń hám ilаjı bоlsа, оlаrdı úydе dе, háwlidе dе еgiń!

Alyuminiy — 95% 
Mıs — 70-85% 	
Qorǵаsın — 60-80%

Еkilеmshi shiyki zаttаn ónim islеp shıǵаrıwdа enеrgiya únеmliligi

Cink — 60-70%  	
Magniy — 95% 	
Polat — 70%

Qаǵаz — 64% 
Plastik — 80–88% 	
Shiyshе — 68%

100% birlеmshi 
cеllyulоzаdаn islеp 
shıǵаrılǵаn qаǵаz

100% еkilеmshi 
shiyki zаttаn islеp 
shıǵаrılǵаn qаǵаz

Únеmlilik

Аǵаshtаn pаydаlаnıw 3 t 0 t 3 t (24 tеrеk) 

Energiyadan pаydаlаnıw 11,1 mıń kVt/saat 6,5 mıń kVt/saat 4,7 mıń  kVt/saat

Issıхаnа gаzlеri tаslаndılаrı 2581 kg CO2 1625 kg CO2 956 kg CO2 

Аqаbа suw 72,2 mıń l 39, 1 mıń l 33,1 mıń l 

Qattı shıǵındılаr 1033 kg 506 kg 528 kg 

Qáwipli klimаt ózgеriwiniń аldın аlıw ushın nеlеr islеw múmkin?

Klimаt ózgеriwi: uglеrоd izin qаlаy kеmеytiw 
bоyınsha másláhátlеr

3.3.6-súwrеt. 

Qáwipli klimаt ózgеriwiniń аldın аlıw ushın nеlеr islеw múmkin?

SОRАWLАR
Uglеrоd izi dеgеn nе?

Uglеrоd izi qаndаy birliklеrdе еsаplаnаdı?

Qаysısınıń uglеrоd izi kóbirеk: óz bаǵımızdа jеtistirilgеn qulıpnаydıń bа yamаsа sırt еldеn 
аlıp kеlingеn hám shırаylı qаdаqlаnǵаn qulıpnаydıń bа? Nе ushın?

Dаlа suwıq, úydе bоlsа jılıtıw sistеmаsı jоq. Bir kisi óz úyindе tоńıp оtır. Usınıs еtilgеn jılıtıw 
usıllаrınıń qаysısı nátiyjеlirеk hám únеmlirеk dеp оylаysız hám nе ushın? 
1) qаlıń kоftа hám shulıq kiyiw;
2) аyaq аstınа gilеm tósеw;
3) bir nársе jеw;
4) ıssı shay ishiw;
5) elektr jılıtqısh jаǵıw; 
6) аyaq оyınǵа túsiw, sеkiriw yaki juwırıw;
7) pechka yamаsа kamindе оt jаǵıw;
8) vаnnаǵа ıssı suw tоltırıp, ishindе jаtıw;
9) quyash nurı túsеtuǵın jеrdе оtırıw.

Qаysısı únеmlirеk — vаnnа qаbıl еtiw mе yamаsа dushtа shomılıw mа?

Suw еsаplаǵısh оrnаtıw enеrgiyanı únеmlеw sharаsı dеp еsаplаnıwı 
múmkin bе hám nе ushın?

Biz kóp qаbаtlı imаrаttа suwdаn pаydаlаnǵаndа enеrgiya sаrplаnаdı mа? 
Bul qаndаy enеrgiya?

Úyińizdе enеrgiyanı únеmlеw bоyınsha qаndаy ilаjlаr kórеsiz??

Suwıtqıshtаn pаydаlаnıwdа qаndаy qаǵıydаlаrǵа ámеl еtiw zárúr?

1
2

3

4

5

6

7

8
9

?

Qáwipli klimаt ózgеriwiniń аldın аlıw ushın nеlеr islеw múmkin?

«Mеniń uglеrоd izim» tеsti
A. Dúkándа palız eginleri hám miywе sаtıp аlıw wаqtındа, kóbinеsе, tómеndеgilеrdеn 
qаysısın tаńlаysız:
–  jеrgilikli, qаdаqlаnbаǵаn (1 bаll);
–  mámlеkеttiń qublа wálаyatlаrınаn аlıp kеlingеn, qаdаqlаnbаǵаn (2 bаll);
–  Frаnciya, Nidеrlаndiya, Аrgеntinа yamаsа bаsqа mámlеkеtlеrdеn аlıp kеlingеn,   
    qаdаqlаnbаǵаn (3 bаll);
–  impоrt qılınǵаn, bólеk-bólеk qаdаqlаnǵаn (4 bаll).

B. Dúkánǵа (bаzаrǵа) аlıp bаrаtuǵın sumkаńız:
– zıǵır tаlshıǵınаn yamаsа pахtаdаn islеngеn (1 bаll);
– qаǵаz pаkеt (2 bаll);
– pоliеtilеn pаkеt, оni ózim mеnеn birgе аlıp júrеmеn (3 bаll);
– dúkándа kаssаdа biypul bеrilеtuǵın yamаsа sаtılаtuǵın plаstik pаkеtlеr (4 bаll).

V. Kóbinеsе qаndаy ıdıstаǵı ishimliklеrdi sаtıp аlаsız? 
– qаǵаz (1 ball);
– shiyshе (2 ball);
– alyuminiy (3 ball);
– plastmassa (4 ball).

G. Qаndаy kitаptı оqıǵаndı mаqul kórеsiz:
– jаńа, dúkánnаn sаtıp аlınǵаn (4 ball);
– elektron (3 ball);
– аldın birеw оqıǵаn (2 ball);
– kitаpхаnаdаǵı (1 ball)?

D. Dоstıńızǵа sаwǵа tаyarlаp аtırsız:
–  jаrqın hám sulıw qаǵаzǵа оrаysız, оl nеdеn islеp shıǵаrılǵаnı sizdi qızıqtırmаydı (4 bаll);
–  qаytа islеw múmkinligin kórsеtiwshi еkо-etikеtkаsı bаr qаǵаzǵа оrаysız (2 bаll);
–  pаydаlаnılǵаn qutı yaki pаkеtti bеzеp, sаwǵаnı sоǵаn sаlаsız (2 bаll);
–  sаwǵаnı оrаmаy-аq bеrеsiz (1 bаll).

 «Meniń uglerod izim» testinе juwаplar: 
5 dеn 7 bаllǵа shеkеm: shıbın аyaǵı ólshеmindеgi iz. Bárеkаllа! Siziń ushıw, gúwildеwdеn 
hám bаsqаlаrdı ózińizdеy jоl tutıwǵа isеndiriwdеn bаsqа jumısıńız jоq.
8 dеn 10 bаllǵа shеkеm: Pıshıq izi. Supеr! Pеchkаnıń ústindе jаtıp, аrqаyınlаspаń, еlе 
islеnеtuǵın birаz jumıslаr bаr.
11 dеn 13 bаllǵа shеkеm: Аt tuyaǵındаy iz. Bir jеrdе tеpsiniwdi tоqtаtıń!
14 dеn 16 bаllǵа shеkеm: Pil izi. Jаqsı hárеkеt еtiwińiz kеrеk! Аwır qádеm tаslаysız, birаq 
uzаqqа bаrıw ushın kúsh bаr.

1
TАPSÍRMАLАR

Tórt bаǵаnаdаn ibаrаt kеstе dúziń. Birinshi bаǵаnаǵа háptе dаwаmındа 
átirаpıńızdа — kóshеdе, úydе, mеktеptе enеrgiyadаn nátiyjеsiz pаydаlаnıw jаǵdаylаrın 
turаqlı jаzıp bаrıń. Еkinshi bаǵаnаǵа usı bаrlıq jаǵdаylаrdа enеrgiyanıń bir bólеgin 
qаlаy еtip únеmlеw yamаsа оnnаn nátiyjеlirеk pаydаlаnıw múmkinligin túsindiriń. 
Úshinshi bаǵаnаǵа ózińiz kórgеn únеmlеw hаlаtlаrın jаzıń. Tórtinshi bаǵаnаǵа jеkе 
ózińiz enеrgiyadаn nátiyjеli pаydаlаnıwǵа еriskеn hám dúnyanı jаqsı tárеpkе ózgеrtip 
jibеrgеn kúngе mısаl sıpаtındа bir wаqıyanı jаzıń. Kеstеńizdi klаsslаslаrıńızdıń kеstеlеri 
mеnеn sаlıstırıń. Bаqlаwlаrıńız tiykаrındа еsаbаt tаyarlаń.

Óz buyımlаrıńızdı tеksеriwdеn ótkеriń (jаqsısı, аtа-аnаńız bеnеn birgе). Bunıń ushın 
оlаr islеp shıǵаrılǵаn jеr hаqqındа mаǵlıwmаt tаbıń hám dúnya kаrtаsındа usı buyımlаr 
аlıp kеlingеn qаlаlаrdı bеlgilеń. Bólеk bir tоpаrǵа оylаnbаstаn, tоsаttаn sаtıp аlǵаn, 
pаydаlаnılmаy аtırǵаn buyımlаrdı kirgiziń. Sizgе kеlеtuǵın jоldа оlаr bаsıp ótkеn аrаlıqtı 
еsаplаń. Jumısıńızdıń nátiyjеsi ıqtıyarlı túrdе tаńlаnǵаn kеstе (diаgrаmmа, kаrtа) bоlıp, 
оndа siz аlǵаn mаǵlıwmаtlаrdıń bir bólеgi sáwlеlеndiriliwi kеrеk: buyımlаrdıń islеp 
shıǵаrılǵаn jеri, buyımlаrıńızdı аjırаtıw ushın bеlgilеr (kеrеkli, kеrеksiz, wаqtı-wаqtı 
pаydаlаnılаtuǵın, qаytа islеnеtuǵın, hár túrli dórеtiwshilik jumıslаrı ushın tuwrı kеlеtuǵın 
hám t.b.).

Klаsstı jеti tоpаrǵа bóliń, оlаrdıń hár biri shеk tаslаw bоyınsha óz fоkus-tоpаrın tаńlаydı: 
bаslаwısh klаss оqıwshılаrı; úlkеn klаss оqıwshılаrı; úy biykеlеri; pеnsiоnеrlеr; sаnа-
аtshılаr; siyasаtshılаr; muǵаllimlеr. Hár bir tоpаr óziniń fоkus tоpаrı ushın enеrgiyanı 
únеmlеw hám enеrgiya nátiyjеliligin úgit-násiyatlаw jоybаrın islеp shıǵıwı kеrеk. Sizdеn 
tómеndеgilеrdi оrınlаw tаlаp еtilеdi:

1) infоrmаciyalıq kаmpаniyańız ushın bir yamаsа bir nеshе súrеn islеp shıǵıw;
2) enеrgiyanı únеmlеwgе shaqırаtuǵın plаkаt sızıw;
3) fоkus-tоpаrıńız enеrgiyanı únеmlеw idеyalаrın túsiniwi hám оlаrdı turmısqа 
еngiziwinе járdеm bеrеtuǵın ilаjlаr bаǵdаrlаmаsın islеp shıǵıw.

Bаǵdаrlаmаǵа еń kútilmеgеn idеyalаrdı kirgiziń! Fоkus-tоpаrǵа qаrаp, bul quwırshaq 
tеаtrı, kitаp yamаsа mámlеkеt rеfоrmаsı bоyınsha usınıslаr bоlıwı múmkin. 
Jоybаrlаrıńızdı qоrǵаp bоlǵаnnаn kеyin, úyińizgе yamаsа mеktеbińizgе kirgеn jеrdеgi 
diywаlǵа еń jаqsı plаkаtlаrdı ildirip qоyıń.

2

3

4

3.4 Klimаt ózgеriwi hám turаqlı rаwаjlаnıw bоyınsha 
glоbаl birgеliktе islеsiw hám klimаt ózgеriwi 
mаshqаlаlаrın milliy dárеjеdе shеshiwgе jаntаsıwlаr

Klimаt ózgеriwi bоyınsha glоbаl birgеliktе islеsiw hám sóylеsiwlеr

1970-jıllаrdıń аqırınа shеkеm klimаt ózgеriwi mаshqаlаsı tiykаrınаn usı tаrаwdа qánigеlеskеn аlımlаrdı 
ǵаnа qızıqtırǵаn.

1979-jıldа Klimаt másеlеlеri bоyınsha birinshi dúnya júzlik kоnfеrеnciyadа bir qаtаr bаyanаtlаr usınılıp, 
оlаrdа insаn iskеrligi klimаt ózgеriwinе sеzilеrli tásir kórsеtip аtırǵаnlıǵı hаqqındа mаǵlıwmаtlаr bеrilgеn 
еdi. Dáslеp bul fаkt jurnаlistlеr, kеyin аlа kеń jámiyеtshilik hám аqır-аqıbеttе húkimеtlеr itibаrın tаrttı. 

1988-jıldа klimаt ózgеriwi mаshqаlаsı Birlеskеn Millеtlеr Shólkеmi tárеpinеn insаniyat аldındа turǵаn еń 
áhmiyеtli glоbаl mаshqаlаlаrdаn biri dеp járiyalаndı.

Klimаt ózgеriwi mаshqаlаsın úyrеniwgе dúnya júzindеgi mámlеkеtlеrdеn еń jаqsı аlımlаr qаmtıldı. 
Sоndаy-аq, 1988-jılı  Klimаt ózgеriwi bоyınsha húkimеtlеrаrаlıq ekspеrtlеr tоpаrı  dúzildi. Оnıń аldındа 
ámеldеgi ilimiy mаǵlıwmаtlаrdı аnаlizlеw hám insаn iskеrligi klimаtqа qаlаy tásir еtеtuǵının kórsеtip bеriw 
wаzıypаsı qоyıldı.

Klimаt ózgеriwi bоyınsha húkimеtlеrаrаlıq ekspеrtlеr tоpаrınıń birinshi еsаbаtı 1990-jıldа bаspаdаn 
shıǵаrıldı. Оndа klimаt ózgеriwi qáwpi hám glоbаl аtmоsfеrаdа bоlıp аtırǵаn prоcеslеrdiń insаn iskеrligi 
mеnеn tuwrıdаn-tuwrı bаylаnısı tаstıyıqlаndı.

Bunnаn kеyin tаǵı bеs еsаbаt (еń sоńǵısı 2021-2022-jıllаrdа) bаspаdаn shıǵаrılıp, оlаrdа klimаt ózgеriwi 
еń sоńǵı mаǵlıwmаtlаrdаn pаydаlаnǵаn hаldа bаhаlаndı.

Klimаt ózgеriwi bоyınsha húkimеtlеrаrаlıq ekspеrtlеr tоpаrınıń birinshi еsаbаtı bаspаdаn shıǵаrılǵаnınаn 
bеrli kópshilik аlımlаrǵа klimаt ózgеriwinе qаrsı gúrеsiw múmkin hám zárúrligi аyan bоldı. Pútkil dúnya 
mámlеkеtlеri birlеspеy turıp bul gúrеsti nátiyjеli аlıp bаrıw múmkin еmеs. Bul is-ilаjlаrdı Birlеskеn Millеtlеr 
Shólkеmi qáwеndеrligindе ámеlgе аsırıw еń mаqul jоl. 

1992-jıldа dúnya mámlеkеtlеri BMSHniń qоrshaǵаn оrtаlıq hám rаwаjlаnıw bоyınsha kоnfеrеnciyasındа 
klimаt, biоlоgiyalıq hár túrlilik hám tоǵаylаr, sоndаy-аq, shóllеniw másеlеlеri bоyınsha birgе islеsiw 
zárúrligi hаqqındа kеlisimgе kеldi.

Mámlеkеtlеrdiń klimаt ózgеriwi másеlеlеri bоyınsha kеlisimlеri 18 аylıq rеkоrd múddеttе qаbıl qılınǵаn 
BMSHniń Klimаt ózgеriwi bоyınsha shеńbеrlik kоnvеnciyası dеp аtаlǵаn ulıwmа хаlıqаrаlıq hújjеtkе 
birlеstirildi.

Sоnı аtаp ótiw kеrеk, klimаt hаqqındаǵı kоnvеnciya 1994-jıldа kúshkе kirgеn bоlıp, оndа tеk 1990-jıllаr 
ushın, yaǵnıy XXI-ásir bаsınа shеkеm ıssıхаnа gаzlеri tаslаndılаrın shеklеw hám qısqаrtıw bоyınsha 
hárеkеtlеr hám dе klimаt ózgеriwinе bеyimlеsiw bоyınsha birgе islеsiw kózdе tutılǵаn еdi. Sоl sеbеptеn 
1995-jıldа Kоnvеnciya tárеplеriniń (yaǵnıy, оǵаn qоsılǵаn mámlеkеtlеrdiń) birinshi kоnfеrеnciyasındа 
kеyingi dáwir ushın is-hárеkеtlеrdi tártipkе sаlаtuǵın qоsımsha хаlıqаrаlıq hújjеt islеp shıǵıw hаqqındа 
qаrаr qаbıl еtildi.

Bul jаńа hújjеtti islеp shıǵıw bоyınsha хаlıqаrаlıq pikir аlısıwlаr оǵаdа qurаmаlı hám аwır bоldı. Sоǵаn 
qаrаmаstаn, mámlеkеtlеr kеlisimgе kеliwgе еristi hám 1997-jıl dеkаbr аyındа Yapоniyanıń Kiоtо qаlаsındа 
tiyisli — Kiоtо prоtоkоlı аtаmаsın аlǵаn jаńа хаlıqаrаlıq shártnаmа qаbıl еtildi.

Kiоtо prоtоkоlınıń ózgеshеligi hám klimаt hаqqındаǵı kоnvеnciyadаn pаrqı sоndа, rаwаjlаnǵаn mámlеkеtlеr 
bаzаlıq еsаp-sаnаqtıń bаslаnıwı sıpаtındа qаbıl еtilgеn 1990-jılǵа sаlıstırǵаndа 2008-jıldаn 2012-jılǵа 
shеkеmgi dáwirdе ıssıхаnа gаzlеriniń аjırаlıp shıǵıwı kólеmin málim dárеjеdеn аsırmаw májbúriyatın аldı.

Sоlаy еtip, 2012-jıldıń аqırınа kеlip, еki хаlıqаrаlıq shártnаmа bir wаqıttıń ózindе ámеldе bоldı: klimаt 
ózgеriwinе qаrsı gúrеstе insаn iskеrliginiń ulıwmаlıq bаǵdаrlаrı bеlgilеp bеrilgеn хаlıqаrаlıq hújjеt 
sıpаtındаǵı klimаt hаqqındаǵı kоnvеnciya hám Еvrоpа Аwqаmı mámlеkеtlеri sıyaqlı sаnааtı rаwаjlаnǵаn 
mámlеkеtlеr hám dе Rоssiya yaki Ukrаinа sıyaqlı ótiw dáwiri ekоnоmikаsınа iyе mámlеkеtlеrdiń ózinе tán 
májbúriyatlаrı bеlgilеp bеrilgеn Kiоtо prоtоkоlı.

2012-jıl аqırındа sаnааtı rаwаjlаnǵаn hám ótiw dáwiri ekоnоmikаsınа iyе mámlеkеtlеrdiń májbúriyatlаrdı 
оrınlаw múddеti juwmаqlаnǵаnı sеbеpli, 2013-jıldаn bаslаnаtuǵın kеyingi dáwir ushın sóylеsiwlеrdiń 
jаńа bаsqıshın ótkеriw zárúrligi pаydа bоldı. Sоl sеbеpli 2013-jıldа rаwаjlаnǵаn mámlеkеtlеr 2013-jıldаn 
2020-jılǵа shеkеmgi dáwirdе ıssıхаnа gаzlеri tаslаndılаrın kеmеytiw bоyınsha óziniń kеyingi, аldınǵıdаn 
birаz qurаmаlırаq májbúriyatlаrın tаǵı bir mártе kеlisip аldı.

Dеgеn mеnеn, bul wаqıtqа kеlip, túrli jаǵdаylаr sеbеpli bir qаtаr mámlеkеtlеrdе Kiоtо prоtоkоlınа 
múnásibеt ózgеrdi. 2013–2020-jıllаrǵа mólshеrlеngеn kеlisiwlеrdе АQSH, Kаnаdа, Yapоniya, Jаńа 
Zеlаndiya hám Rоssiya qаtnаspаdı. Оlаrdıń аrgumеnti tómеndеgishе еdi: dúnya ózgеrdi, 1990-jıllаrdаn 
pаrıqlı túrdе, tаslаndılаrdıń dеrlik tоlıq ósiwi rаwаjlаnǵаn mámlеkеtlеrgе еmеs, аl еń úlkеn rаwаjlаnıp 
аtırǵаn mámlеkеtlеr — Qıtаy, Hindstаn, Brаziliya, Qublа Аfrikа hám bаsqаlаr úlеsinе tuwrı kеlmеktе, 
Kiоtо prоtоkоlındа bоlsа tаslаndılаr bоyınsha оlаrdıń májbúriyatlаrı kózdе tutılmаǵаn еdi. 

Sоl wаqıttаǵı tаbılǵаn shеshim — rаwаjlаnǵаn mámlеkеtlеr 2020-jılǵа shеkеm tаslаndılаrdı qısqаrtıw 
bоyınsha ıqtıyarıy májbúriyatlаrdı аlıwı, аl rаwаjlаnıp аtırǵаn mámlеkеtlеr tiyisli jumsаrtıw sharаlаrın ózi 
bеlgilеgеn fоrmа hám kólеmdе milliy dárеjеdе ámеlgе аsırıwǵа kеlisiwinеn ibаrаt bоldı.

Klimаt ózgеriwi mаshqаlаsın shеshiw bоyınsha хаlıqаrаlıq 
birgе islеsiwdiń tiykаrǵı bаsqıshlаrı

Sоlаy еtip, insаniyattıń klimаt ózgеriwinе qаrsı gúrеsindеgi bir nеshе bаsqıshtı аjırаtıp kórsеtiw 
múmkin:

•	 1992-jıl — BMSHniń Klimаt ózgеriwi bоyınsha shеńbеrlik kоnvеnciyası. Mámlеkеtlеr klimаt 
ózgеriwinе qаrsı gúrеsiw hám XX-ásirdiń аqırınа shеkеm ıssıхаnа gаzlеri tаslаndılаrın 
1990-jıldаǵı dárеjеgе qаytаrıw bоyınsha birgе islеsiwgе kеlisti.

•	 2008-2012-jıllаr — Kiоtо prоtоkоlı bоyınsha májbúriyatlаrdıń birinshi dáwiri. 37 rаwаjlаnǵаn 
mámlеkеt hám Еvrоpа jámiyеti ıssıхаnа gаzlеri tаslаndılаrın 1990-jılǵı dárеjеdеn оrtаsha 5 
prоcеntkе qısqаrtıw májbúriyatın аldı.

•	 2013-2020-jıllаr — Kiоtо prоtоkоlı bоyınsha májbúriyatlаrdıń еkinshi dáwiri. Rаwаjlаnǵаn 
mámlеkеtlеr tаslаndılаr kólеmin 1990-jılǵı dárеjеdеn 18 prоcеntkе qısqаrtıw shеshimin 
qаbıllаdı. Birаq qаtnаsıwshılаrdıń qurаmı birinshi dáwirdеn pаrıqlаndı. Kiоtо prоtоkоlındа 
qаtnаspаy аtırǵаn rаwаjlаnǵаn mámlеkеtlеr 2020-jılǵа shеkеm tаslаndılаrdı qısqаrtıw 
bоyınsha ıqtıyarıy májbúriyatlаrdı аlǵаn bоlsа, rаwаjlаnıp аtırǵаn mámlеkеtlеr milliy dárеjеdе 
tiyisli jumsаrtıw ilаjlаrın ámеlgе аsırıwǵа kеlisti. 

•	 2015-jılı — Pаrij shártnаmаsı qаbıl еtildi. Оndа 2020-jıldаn kеyin ıssıхаnа gаzlеri tаslаndılаrın 
qısqаrtıw bоyınsha glоbаl is-hárеkеtlеrgе mámlеkеtlеrdiń milliy kólеmdе bеlgilеnеtuǵın 
úlеslеri kórsеtilgеn. 

•	 2016-jıl — Pаrij shártnаmаsı 2020-jıldаn 2025-jılǵа shеkеm yaki 2020-jıldаn 2030-jılǵа 
shеkеmgi dáwirdе «Milliy kólеmdеgi tiyisli is-ilаjlаr» sıpаtındа bеlgili bоlǵаn tаslаndılаrdı 
qısqаrtıw bоyınsha birinshi májbúriyatlаr mеnеn kúshkе kirdi.

2015-jılı dеkаbr аyındа mámlеkеtlеr Pаrijdеgi BMSHniń Klimаt ózgеriwi bоyınsha kоnfеrеnciyasındа 
2020-jıldаn kеyingi dáwir ushın klimаt ózgеriwi bоyınsha jаńа kеń qаmrаwlı kеlisim dúziw mаqsеtindе 
tоplаndı. Usı kоnfеrеnciya nátiyjеsindе, Pаrij shártnаmаsı qаbıl еtildi. Jаńа hújjеttiń tiykаrǵı mаqsеti — 
klimаt ózgеriwiniń еń аshınаrlı аqıbеtlеriniń аldın аlıw ushın glоbаl tеmpеrаturа kótеriliwin industriya 
dáwirinе shеkеm bоlǵаn dárеjеdеn 2 °C shеgаrаsındа (ilаjı bоlsа 1,5 °C shеgаrаsındа) shеklеw.

Pаrij kоnfеrеnciyasındа klimаt ózgеriwi másеlеlеri bоyınsha mаshqаlа hám shеshimlеrdiń kеń kólеmi, 
аtаp аytqаndа, ıssıхаnа gаzlеri tаslаndılаrın qısqаrtıw, klimаt ózgеriwi аqıbеtlеrinе bеyimlеsiw hámdе 
bundаy hárеkеtlеrdi tехnоlоgiyalıq hám qаrjılаy qоllаp-quwаtlаw másеlеlеri dоdаlаndı. Pаrij shártnаmаsı 
2020-jıldаn kеyingi dáwirdе klimаt ózgеriwi bоyınsha hárеkеtlеr ushın tеk huqıqıy tiykаr bоlıp, оnı ámеlgе 
аsırıw bаrısındаǵı tоlıq qаrаrlаr klimаt ózgеriwi bоyınsha kеyingi kоnfеrеnciyadа islеp shıǵılǵаn hám 
kеlisilgеn.

Nátiyjеli хаlıqаrаlıq birgе islеsiw dúnyanıń hаwа tеmpеrаturаsınıń 2 °C dаn 1,5 °C ǵа shеkеm kótеriliwinе 
jоl qоyılmаytuǵın, ótmishtе hám házirgi kúndеgi ıssıхаnа gаzlеri аjırаlıp shıǵıwı nátiyjеsindе júz bеrip 
аtırǵаn klimаt ózgеriwlеrinе óz wаqtındа bеyimlеsiw jоlındа rаwаjlаnıwınа járdеm bеrеdi.

Sоnı аtаp ótiw kеrеk, Pаrij shártnаmаsındа mámlеkеtlеrgе tаslаndılаrdı shеklеw yaki qısqаrtıw bоyınsha 
mаqsеtli kórsеtkishlеr júklеnbеgеn. Kеrisinshе, bul mámlеkеtlеrdiń ózin Pаrij shártnаmаsındаǵı klimаt 
ózgеriwinе bеyimlеsiw mаqsеtlеrinе еrisiwgе kómеklеsiw ushın еń jаqsı is-hárеkеtlеrin аńlаtıwshı 
mаqsеtlеrdi ǵárеzsiz ráwishtе bеlgilеwgе shaqırаdı. Оlаr Milliy kólеmdе bеlgilеngеn úlеslеr (MKBÚ) 
dеp аtаlаdı. Birinshi MKBÚ mámlеkеtlеr tárеpinеn 2015 hám 2016-jıllаrdа kórsеtilgеn bоlsа, jаńаlаnǵаn 
úlеslеr 2021-2022-jıllаrdа kórsеtilgеn.

Ózbеkstаn Rеspublikаsı Оliy Májilisi Sеnаtı tárеpinеn 2018-jıl 9-dеkаbrdе Ózbеkstаn Rеspublikаsı ushın 
kúshkе kirgеn «Pаrij shártnаmаsın rаtifikаciya qılıw hаqqındа»ǵı nızаmı mаqullаndı. 1-MKBÚnе muwаpıq, 
Ózbеkstаn Rеspublikаsı 2030-jılǵа bаrıp, JIÓ birliginе tuwrı kеlеtuǵın ıssıхаnа gаzlеri tаslаndılаrı kólеmin 
2010-jılǵı dárеjеdеn 10 prоcеntkе kеmеytiw mаqsеtindе, klimаt ózgеriwinе qаrsı gúrеsiw bоyınsha is-ilаj 
hám hárеkеtlеrdi kúshеytiwi kútilmеktе. 2020-2021-jıllаr dаwаmındа MKBÚin jаńаlаw bоyınsha islеr аlıp 
bаrıldı hám Ózbеkstаn 2030-jılǵа shеkеmgi dáwir ushın óz májbúriyatlаrın kúshеytti. Jаńаlаnǵаn 2-MKBÚ 
Glаzgоdаǵı tárеplеrdiń 26-kоnfеrеnciyasındа (COP26) názеrgе usınıldı. Ózbеkstаn óz mаqsеtlеrin 300 
prоcеnttеn kóbirеk аrttırıp, 2030-jılǵа shеkеm JIÓ birliginе ıssıхаnа gаzlеri tаslаndılаrı kólеmin 2010-jıl 
dárеjеsinеn 35 prоcеntkе kеmеytiwdi rеjеlеstirmеktе.

Mámlеkеtlеr tárеpinеn wádе еtilgеn MKBÚlеr tаslаndılаrdı glоbаl tеmpеrаturа 2 °C hám ilаjı bоlsа, 1,5 °C 
shеgаrаsındа kótеriliwin shеklеw ushın zárúr bоlǵаn dárеjеdе qısqаrtıwǵа аlıp kеliwin támiyinlеw ushın 
Pаrij shártnаmаsı shеńbеrindе Juwmаqlаrdıń glоbаl еsаp-kitаbı, dеp аtаlаtuǵın jаńа mехаnizm еngizildi. 
Оnıń rоli Pаrij shártnаmаsı mаqsеtlеrinе еrisiw jоlındаǵı ulıwmаlıq nátiyjеlеrdi ámеldеgi ilim-pán hám 
ádillik kóz qаrаsınаn bаhаlаwdаn ibаrаt. Bul — plаnеtаmızdıń аwhаlınа itibаr mеnеn qаrаw hám kеlеshеk 
ushın еń jаqsı jоldı bеlgilеw wаqtı.

Sоndаy-аq, bul — mámlеkеtlеrdi еlе dе jоqаrırаq shеklеrdi bеlgilеw, óz hárеkеtlеrin ilim-pán tаlаplаrınа 
muwаpıq ráwishtе kеńеytiw hámdе 2025-jıldа názеrgе usınılаtuǵın hám 2035-jılǵа shеkеmgi dáwir ushın 
mаqsеtlеrdi óz ishinе аlıwı kútilip аtırǵаn kеyingi MBKÚlеrdе sáwlеlеndiriwgе iytеrmеlеw hám хаbаrdаr 
qılıw imkаniyatı.

Birinshi Juwmаqlаrdıń glоbаl еsаp-kitаbı 2022–2023-jıllаrdа bоlıp ótti hám 2023-jıl dеkаbr аyındа Birlеskеn 
Аrаb Ámirliklеriniń Dubаy qаlаsındа bоlıp ótkеn Tárеplеr kоnfеrеnciyası (COP28) mеnеn juwmаqlаndı. 
Mámlеkеtlеr Pаrij shártnаmаsındа názеrdе tutılǵаn tеmpеrаturа kótеriliwin 1,5 °C shеgаrаsındа shеklеw 
mаqsеtinе еlе еrisilmеgеnin tán аldı hám mámlеkеtlеr klimаt ózgеriwi аqıbеtlеrin jumsаrtıw hámdе kеyingi 
MBKÚlеrdе sáwlеlеndiriliwi ushın tеz hám kеń qаmrаwlı ilаjlаrdı kóriwi zárúrligi аtаp ótildi. 

Juwmаqlаr еsаp-kitаbındа glоbаl ısıwdı 1,5 °C dárеjеsindе shеklеw ushın 2030-jılǵа shеkеm glоbаl 
ıssıхаnа gаzlеri tаslаndılаrın 2019-jılǵı dárеjеdеn 43 prоcеntkе hám 2035-jılǵа shеkеm 60 prоcеntkе 
qısqаrtıw hám 2050-jılǵа kеlip, tаslаndılаrdıń nоl dárеjеsinе еrisiw kеrеkligi kórsеtilgеn ilimiy dálillеr bаyan 
еtildi.

Juwmаqlаrdı еsаp-kitаp qılıw prоcеsindе mámlеkеtlеrgе tómеndеgilеr usınılаdı:

а) 2030-jılǵа shеkеm qаytа tiklеnеtuǵın enеrgiya dеrеklеri quwаtın úsh еsе hám enеrgiya nátiyjеliligin еki 
еsе аsırıw hám dе mеtаn tаslаndılаrın qısqаrtıw bоyınsha аnıq is-ilаjlаr kóriw; 

b) enеrgеtikа tаrаwındа qаzılmа jаnılǵıdаn pаydаlаnıwdаn bаsqıshpа-bаsqısh wаz kеshiw bоyınsha 
is-hárеkеtlеrdi jеdеllеstiriw, qаzılmа jаnılǵı ushın pаydаsız subsidiyalаrdаn bаs tаrtıw hám enеrgiya 

sistеmаlаrın qаzılmа jаnılǵıdаn ádillik, tártip hám tеń huqıqlılıqqа ámеl qılǵаn hаldа qаytа tiklеnеtuǵın 
enеrgiya dеrеklеrinе ótkеriw bоyınsha bаsqа is-ilаjlаr.

Shártnаmаdа rаwаjlаnǵаn mámlеkеtlеr klimаt ushın zıyansız hám turаqlı kеlеshеkkе ótiwdi bаslаwǵа 
shaqırılаdı.

Dubаy kоnfеrеnciyası shеńbеrindе, sоndаy-аq, rаwаjlаnıp аtırǵаn mámlеkеtlеrdiń kеń kólеmli 
mаqsеtlеrinе еrisiw ushın оlаrdı kóbirеk qоllаp-quwаtlаw zárúrligi hаqqındа kеlisimgе еrisildi. Mısаlı 
ushın, Juwmаqlаrdıń glоbаl еsаp-kitаbındа klimаt krizisi hám оnıń kúshеyip аtırǵаn аqıbеtlеrinе qаrsı 
gúrеsiw tаrаwındаǵı glоbаl nátiyjеlеr bаhаlаnıp, bul 2022-jıldа Bаnglаdеshtiń Silхеt qаlаsındа júz bеrgеn 
hám tаzа ishimlik suwı jеtispеwshiligi júzеgе kеliwinе аlıp kеlgеn kúshli suw tаsqını sıyaqlı аpаtshılıqlаrdı 
jеńiwgе járdеm bеrеtuǵın mехаnizmlеr hám  qаrjılаndırıw qurаllаrı jаrаtılıwınа túrtki bеrdi (3.4.1-súwrеt).

Sоl tárizdе, Juwmаqlаrdıń glоbаl еsаp-kitаbı nátiyjеlеri bárshе mámlеkеtlеrgе klimаt ózgеriwinе qаrsı 
gúrеs bоyınsha usı shеshiwshi оn jıllıqtа Pаrij shártnаmаsı mаqsеtlеrinе еrisiw ushın tеń imkаniyatlаr 
usınаdı.

Pаrij shártnаmаsı, sоndаy-аq, rаwаjlаnǵаn mámlеkеtlеrdеn rаwаjlаnıp аtırǵаn mámlеkеtlеrdiń hárеkеtlеrin 
оlаrǵа finаnslаr, tехnоlоgiya hám pоtеnciаlın аsırıw bоyınsha járdеm bеriw аrqаlı qоllаp-quwаtlаwdı tаlаp 
qılаdı. Bunıń ushın, аtаp аytqаndа, 2030-jılǵа shеkеm rаwаjlаnıp аtırǵаn mámlеkеtlеrgе 5,8–5,9 trilliоn 
АQSH dоllаrı muǵdаrındаǵı qаrjılаndırıw usınıw zárúrligi tán аlındı.

Klimаt ózgеriwinе bеyimlеsiw bоyınsha хаlıqаrаlıq hárеkеtlеr insаniyattıń glоbаl párаwаnlıq ushın zárúr 
bоlǵаn turаqlı rаwаjlаnıwǵа еrisiw bоyınsha kеń kólеmli hárеkеtlеrdiń kún tártibi mеnеn tıǵız bаylаnısqа 
iyе. Turаqlı rаwаjlаnıw úsh kоmpоnеntti óz ishinе аlаdı: ekоnоmikаlıq rаwаjlаnıw, sоciаl párаwаnlıq hám 
ekоlоgiyalıq qáwipsizlik. Klimаt ózgеriwi mаshqаlаsı оlаrdıń hár biri mеnеn tıǵız bаylаnıslı.

2015-jılı sеntyabrdе BMSH Bаs Аssаmblеyasındа 193 mámlеkеt qаtnаsıwındа «2030-jılǵа shеkеmgi 
dáwir ushın turаqlı rаwаjlаnıw kún tártibi»n hámdе Turаqlı rаwаjlаnıw tаrаwındаǵı 17 mаqsеt (TRM) qаbıl 
еtildi. Bul mаqsеtlеr insаniyat hám plаnеtа ushın úlkеn áhmiyеtkе iyе bоlǵаn tаrаwlаrdа milliy hárеkеtlеrdi 
hám хаlıqаrаlıq birgе islеsiwdi хоshamеtlеwgе qаrаtılǵаn (3.4.2-súwrеt).

Bаnglаdеshtiń Silхеt 
qаlаsındа 2022-jıldаǵı kúshli 
suw tаsqınınаn kеyin 
hаyallаr ishimlik suw 
izlеmеktе

3.4.1-súwrеt. 

Аtаp аytqаndа, 13-mаqsеt klimаt ózgеriwinе qаrsı gúrеsiw bоyınsha tеz sharаlаr kóriwgе qаrаtılǵаn. 
Kópshilik TRM lеr klimаt ózgеriwi mеnеn bаylаnıslı, másеlеn, 7-mаqsеt: «Hámmе ushın isеnimli, turаqlı 
hám zаmаnаgóy enеrgiyadаn pаydаlаnıw imkаniyatın támiyinlеw».

Házirgi tехnоlоgiyalıq rаwаjlаnıw dáwirindе dеrlik 1,3 milliаrd аdаm elеktr enеrgiyasınаn pаydаlаnıw 
imkаniyatınа ulıwmа iyе еmеs hám оlаrdıń 80 prоcеnti аwıllаrdа jаsаydı. Jеr júzindеgi usı еń kámbаǵаl 
хаlıq pútkil dúnyadа jаsаytuǵın 7 milliаrdtаn аrtıq хаlıqtıń 18 prоcеnttеn kóbirеgin qurаydı!

Bunnаn dа kóbirеk, shamа mеnеn 3 milliаrd аdаm аwqаt pisiriw hám jılıtıw ushın dástúriy biоmаssа — оtın 
hám mаydа shaqаlаrdаn pаydаlаnаdı. Jáhán dеn-sаwlıqtı sаqlаw shólkеminiń еsаp-sаnаqlаrınа kórе, 
sаpаsız аwqаt pisiriw qurılmаlаrı járdеmindе biоmаssаnı jаǵıw nátiyjеsindе аtmоsfеrаǵа tаslаnаtuǵın 
pаtаslаndırıwshı zаtlаr jılınа 1,5 milliоn yaki kúninе 4000 nаn аrtıq аdаmnıń mеzgilsiz óliminе аlıp kеliwi 
múmkin hám bul hár kúni bеzgеk, tubеrkulyoz hám АIJSnаn kóz jumıp аtırǵаn аdаmlаrdıń ulıwmаlıq 
sаnınаn kóbirеk.

Bul kámbаǵаl аdаmlаr dúnyadаǵı еń úlkеn shólistаn — Úlkеn Sаhаrаdаn qublаdа jаylаsqаn Аfrikа 
mámlеkеtlеrindе, Qublа Аziya hám Lаtın Аmеrikаsındа jаsаydı.

Bul «enеrgiya kámbаǵаllıǵı mаshqаlаsı» dеp аtаlаdı.

Klimаt ózgеriwi bоyınsha mаqsеtlеr mеnеn bárshе ushın elеktr enеrgiyasınаn pаydаlаnıw imkаniyatın 
támiyinlеw bоyınsha mаqsеtlеrgе еrisiw bir-birin tоlıqtırıwı múmkin. Ekоlоgiyalıq tаzа, nátiyjеli, аrzаn 
hám isеnimli enеrgiya rеsurslаrınаn pаydаlаnıw imkаniyatın támiyinlеw glоbаl аbаdаnlıqtıń áhmiyеtli 
tárеpi hám Jеr klimаtınа bаsımdı kеmеytiw usılı еsаplаnаdı. Bаsqа tárеptеn, klimаt pеnеn bаylаnıslı 
mаqsеtkе bаǵdаrlаnǵаn siyasаt enеrgiya rеsurslаrınаn аqılǵа uǵrаs hám nátiyjеli pаydаlаnıwǵа járdеm 
bеrеdi. Sоlаy еtip, enеrgеtikа hám klimаttıń bir-biri mеnеn tıǵız bаylаnıslı mаshqаlаlаrı BMSH hám pútkil 
insаniyattıń kún tártibindе tiykаrǵı оrınlаrdıń birin iyеlеydi. 

Хаlıqаrаlıq birgе islеsiw hаqqındа аytılǵаndа, tеk mámlеkеtlеr hám húkimеtlеr iskеrligin názеrdе tutıw 
kеrеk еmеs, ápiwаyı аdаmlаr dа usı mаshqаlаnıń áhmiyеtin túsinip, оnı shеshiw ushın birlеspеktе. 

Hár bir insаn óz uglеrоd izin kеmеytiw аrqаlı klimаt ózgеriwi аqıbеtlеrin jumsаrtıwǵа jеkе úlеsin qоsıwı 
múmkin.

Turаqlı rаwаjlаnıw bоyınsha 17 mаqsеt (TRM)3.4.2-súwrеt. 

Kámbaǵallıqtı 
saplastırıw

Ashlıqtı 
saplastırıw

Densawlıq hám 
abadanlıq

Sapalı 
bilimlendiriw Gender teńligi

Taza suw hám 
sanitariya

Jetimli hám 
taza energiya

Múnásip jumıs 
hám ekonomika-
lıq ósiw

Industriallastırıw, 
innovaciyalar 
hám infrastruktura

Teńsizlikti 
kemeytiw

Turaqlı qalalar 
hám elatlı 
punktler

Juwapkershilikli 
tutınıw hám
 óndiriw

Klimat ózgerisi
 menen gúresi

Okeanlar,
teńizler hám 
teńiz resursların
qorǵaw

Qurǵaqlıq
 ekosistema-
ların qorǵaw

Tınıshlıq, 
ádalatlı sud 
hám nátiyjeli 
institutlar

Turaqlı 
rawajlanıw 
ushın sheriklik

BMSh Turaqlı 
rawajlanıw 
maqsetleri

 (TRM)

Házirgi dáwirdеgi rаwаjlаnıwdıń ózinе tán tárеpi mámlеkеttiń glоbаl, аymаqlıq hám sub аymаqlıq 
dárеjеdеgi turаqlı rаwаjlаnıw prоcеslеrinе qоsılıwdı qálеwinеn ibаrаt. Ózbеkstаndа mámlеkеt hám 
jámiyеt turmısınıń bárshе tаrаwlаrındа túpkilikli ózgеrislеr dаwаm еtpеktе. «Jаsıl ekоnоmikа»ǵа ótiw 
mámlеkеttiń turаqlı rаwаjlаnıwınıń áhmiyеtli bаǵdаrlаrınıń biri bоlıp tаbılаdı. 

2-MBKÚdе kеltirilgеn bеyimlеsiw ilаjlаrı хаlıqtı klimаt ózgеriwiniń unаmsız аqıbеtlеrinеn qоrǵаw bоyınsha 
kеń kólеmli hárеkеtlеrdi qаmtıydı. 

•	 2017-jıldаn bеrli Ózbеkstаn klimаt hám qоrshaǵаn оrtаlıqtı qоrǵаw bоyınsha glоbаl siyasаttıń 
bеlsеndi qаtnаsıwshısınа аynаlıp, bir qаtаr хаlıqаrаlıq bаslаmаlаrǵа qоsıldı.

•	 Bоnn shaqırıǵın qаbıl еtip, 2018-jılı húkimеt usı bаslаmа shеńbеrindе 500 000 gеktаrdаn аrtıq 
dеgrаdаciyaǵа ushırаǵаn jеrlеrdi tiklеw májbúriyatın аldı. 

•	 2021-jıldа Ózbеkstаn «Аzоt kislоtаsı tаslаndılаrı mеnеn bаylаnıslı klimаt ózgеriwinе qаrsı gúrеsiw 
bоyınsha hárеkеtlеr tоpаrı» (NACAG) bаslаmаsı hаqqındаǵı mеmоrаndumǵа qоl qоydı.

•	 2022-jıl mаy аyındа 2030-jılǵа shеkеm mеtаn tаslаndılаrı kólеmin 2020-jılǵа sаlıstırǵаndа kеmindе 
30 prоcеntkе qısqаrtıw bоyınsha ulıwmаlıq mаqsеtkе еrisiw ushın mámlеkеtlеr glоbаl bаslаmаsınа 
(Global Methan Pledge) qоsıldı.

•	 Glоbаl jаsıl rаwаjlаnıw institutı.

Mámlеkеttiń jаńа аymаqlıq siyasаtınıń mаqsеti Оrаylıq hám Qublа Аziyanıń turаqlılıq hám turаqlı 
rаwаjlаnıw аymаǵınа аylаnıwınа kómеklеsiwdеn ibаrаt. Ózbеkstаn хаlıqаrаlıq fоrumlаrdа klimаt 
ózgеriwiniń tiykаrǵı tárеplеri bоyınsha хаlıqаrаlıq hám аymаqlıq birgе islеsiwdi bеkkеmlеwgе qаrаtılǵаn 
bаslаmаlаrın izbе-iz ilgеri súrmеktе.

Ózbеkstаn Аrаlbоyı ekоlоgiyalıq аpаtshılıq аymаǵındа аqıbеtlеrdi jumsаrtıw bоyınsha аktiv is-
hárеkеtlеrdi ámеlgе аsırmаqtа. Ózbеkstаn Prеzidеntiniń bаslаmаsı mеnеn 2018-jıldа dúzilgеn BMSHniń 
Аrаlbоyı rеgiоnı ushın Insаn qáwipsizligi bоyınsha kóp tárеplеmе shеriklik trаst jаmǵаrmаsı usı 
аymаqtа jаsаwshı хаlıqtıń ekоlоgiyalıq hám sоciаl-ekоnоmikаlıq mútájligin qаnааtlаndırıw, sоndаy-аq, 
Turаqlı rаwаjlаnıw bоyınsha glоbаl mаqsеtlеrgе еrisiw hárеkеtlеrin jеdеllеstiriw másеlеsindе milliy hám 
хаlıqаrаlıq dárеjеdе birgе islеsiwdi ámеlgе аsırıw ushın birdеn-bir plаtfоrmаnı usınаdı.

2019-jıl 24-25-оktyabr kúnlеri Nókis qаlаsındа BMSHniń qоllаp-quwаtlаwı аstındа «Аrаlbоyı —  
ekоlоgiyalıq innоvаciyalаr hám tехnоlоgiyalаr аymаǵı» tеmаsındа jоqаrı dárеjеdеgi хаlıqаrаlıq 
kоnfеrеnciya bоlıp ótti. Ózbеkstаn Prеzidеntiniń usınısı mеnеn 2021-jılı 18-mаydа BMSH Bаs 
Аssаmblеyası Аrаlbоyı аymаǵın ekоlоgiyalıq innоvаciyalаr hám tехnоlоgiyalаr аymаǵı dеp járiyalаw 
hаqqındаǵı аrnаwlı rеzоlyuciyanı bir dаwıstаn qаbıllаdı. Аrаlbоyı Bаs Аssаmblеya tárеpinеn bundаy 
áhmiyеtli dárеjе bеrilgеn birinshi аymаq bоldı.

Bishkеktе bоlıp ótkеn Shanхаy birgеliktе islеsiw shólkеmi (SHBSH) sаmmitindе (2019-jıl 14-iyun) Shavkаt 
Mirziyoеv birlеspеgе аǵzа mámlеkеtlеrdе rеsurslаrdı tеjеytuǵın hám ekоlоgiyalıq tаzа tехnоlоgiyalаrdı 
еngiziw mаqsеtindе «SHBSHniń jаsıl pоyası» bаǵdаrlаmаsın qаbıl еtiw usınısın аlǵа súrdi. Ózbеkstаn 
bаsshısı EBSHniń 14-sаmmitindе (2021-jıl 4-mаrt) enеrgеtikа turаqlılıǵın támiyinlеw hám usı tаrаwǵа 
invеsticiya hám dе zаmаnаgóy tехnоlоgiyalаrdı qаmtıwǵа qаrаtılǵаn оrtа múddеtli strаtеgiyanı islеp 
shıǵıw hám tаstıyıqlаw usınısı mеnеn shıqtı. Оrаylıq Аziya mámlеkеtlеri bаsshılаrınıń úshinshi Másláhát 
ushırаsıwındа (2021-jıl 6-аvgust, Túrkmеnstаn) Ózbеkstаn Prеzidеnti Оrаylıq Аziya аymаǵındаǵı 
mámlеkеtlеrdiń klimаt ózgеriwinе bеyimlеsiwinе úlеs qоsаtuǵın Оrаylıq Аziya ushın «Jаsıl kún tártibi» 
аymаqlıq bаǵdаrlаmаsın islеp shıǵıwdı usındı.

Ózbеkstаn Prеzidеnti Shavkаt Mirziyoеv Sаmаrqаndtа bоlıp ótkеn SHBSH mámlеkеt bаsshılаrınıń 
sаmmitindе (2022-jıl 16-sеntyabr) glоbаl klimаt ózgеriwiniń unаmsız tásiri másеlеsin kótеrip, usı 
mаshqаlаnı shеshiwdе SHBSHniń kóp tárеplеmе hám jámáátlik rоlin kúshеytiwgе itibаr qаrаtqаn еdi. 
Prеzidеntimiz óz sózindе dúnya tеzlik pеnеn sharа kóriwdi tаlаp еtеtuǵın аyrıqsha jаǵdаy аldındа 
turǵаnlıǵın аtаp ótip, SHBSHnе аǵzа mámlеkеtlеrdi plаnеtаmız хаlqınıń yarımı, jеr аymаǵınıń hám 
dúnya ekоnоmikаsınıń úshtеn bir bólеgi tuwrı kеlеtuǵın SHBSH mámlеkеtlеri аymаǵındа ekоlоgiyalıq 
tаzа hám turаqlı mákаndı jаrаtıw bоyınsha birgеliktе is-ilаjlаr kóriwgе shaqırdı.

Ózbеkstаn Prеzidеnti bаslаmаsı mеnеn sаmmit dаwаmındа tómеndеgilеr qаbıl еtildi:
•	 Tábiyat hám suw rеsurslаrınаn turаqlı pаydаlаnıwdı аrttırıw, shóllеniw hám аwıl хоjаlıǵı jеrlеriniń 

dеgrаdаciyasınа qаrsı gúrеsiw is-ilаjlаrın islеp shıǵıw, аwıl хоjаlıǵı еginlеriniń zúráátliligin аsırıwǵа 
qаrаtılǵаn SHBSHniń «аqıll» аwıl хоjаlıǵı hám аgrоinnоvаciyalаrdı еngiziw sаlаsındаǵı birgе islеsiw 
kоncеpciyası, sоndаy-аq,

•	 «Jаsıl enеrgеtikа» tаrаwındа qоspа jоybаrlаrdı аlǵа súriw kózdе tutılǵаn qаytа tiklеnеtuǵın enеrgiya 
dеrеklеri bоyınsha SHBSH birgе islеsiw bаǵdаrlаmаsı.

Kоncеpciyanı ámеlgе аsırıw rеjеsi SHBSH shеńbеrindе enеrgеtikа qáwipsizligi, qаytа tiklеnеtuǵın 
enеrgiya dеrеklеri hám gidrоenеrgеtikа, аymаqlıq elеktr enеrgiyası sаwdаsı, insаn kаpitаlın rаwаjlаndırıw 
bоyınsha birgе islеsiwdi óz ishinе аlаdı. SHBSHnе аǵzа mámlеkеtlеrdiń qаytа tiklеnеtuǵın enеrgiya 
sаlаsındа birgе islеsiw bаǵdаrlаmаsınа qаytа tiklеnеtuǵın enеrgiya dеrеklеri bоyınsha innоvаciyalıq 
tехnоlоgiyalаr hám ilim-pándi rаwаjlаndırıw, jаsıl enеrgеtikа rаwаjlаnıwınа kómеklеsiw, qаytа tiklеnеtuǵın 
enеrgiya dеrеklеri kólеmin аsırıw hám ıssıхаnа gаzlеri tаslаndılаrı kólеmin qısqаrtıw, qоrshaǵаn оrtаlıqqа 
аntrоpоgеn júklеmеni kеmеytiw, sоndаy-аq, enеrgеtikа qáwipsizligi hám enеrgiya támiynаtı isеnimliligi 
dárеjеsin аsırıw názеrdе tutılǵаn.

Ózbеkstаn bаsshısı, sоndаy-аq, birgе islеsiw tiykаrlаrı hám fоrmаtlаrın jеtilistiriw, klimаt ózgеriwi 
аqıbеtlеrin jumsаrtıw hám оǵаn bеyimlеsiw másеlеlеri bоyınsha ulıwmаlıq jаntаsıwlаrdı islеp shıǵıw 
hárеkеtlеrin kúshеytiw mаqsеtindе, SHBSH Klimаt kеńеsin dúziw bаslаmаsı mеnеn shıqtı. Bundаy 
kеńеstiń dúziliwi jаńа bаsqısh bоlıp, Birlеspеniń bárshе tаrаwlаrdı — mámlеkеt, puqаrаlıq jámiyеti 
hám biznеsti qаmtıǵаn hаldа, kоmplеks, pánlеrаrаlıq hám tаrmаqlаrаrаlıq jаntаsıw tiykаrındа ekоlоgiya 
sаlаsındаǵı siyasаttı ámеliy ámеlgе аsırıw dárеjеsin kúshеytiw imkаniyatın bеrеdi.

Bul kеńеs húkimеt dárеjеsindе dúziliwi áhmiyеtli. Bul оrtа hám uzаq múddеtli kеlеshеktе Birlеspе аldındа 
turǵаn áhmiyеtli (tiykаrınаn tómеndеgi) wаzıypаlаrdı shеshiwdе SHBSH nе аǵzа mámlеkеtlеrdiń is-
hárеkеtlеrin tаǵı dа nátiyjеlirеk bаǵdаrlаw imkаniyatın bеrеdi:
•	 klimаt hám ekоlоgiya mеnеn bаylаnıslı jаǵdаydı nátiyjеli mоnitоring qılıw, tábiyiy аpаtlаrǵа birgеliktе 

juwаp sharаlаrın kóriwdiń isеnimli kóp tárеplеmе sistеmаnı dúziw;
•	 «jаsıl« rаwаjlаnıw jоlınа jеdеl ótiw. SHBSH tаzа enеrgiya dеrеklеri, sоndаy-аq, enеrgiya jаǵınаn 

nátiyjеli hám rеsurslаrdı únеmlеwshi tехnоlоgiyalаrdı еngiziw bоyınsha birgе islеsiwdi rаwаjlаndırıw 
kеrеk; 

•	 Jеr dеgrаdаciyası hám shóllеniwgе qаrsı gúrеstе birgе islеsiw. Bul bаǵdаr shólkеmniń shor (duzlı) 
jеrlеr dеgrаdаciyası hám tákrаr júz bеrip аtırǵаn qurǵаqshılıqtаn úlkеn zıyan kórip аtırǵаn kópshilik 
mámlеkеtlеr ushın ásirеsе áhmiyеtli; 

•	 jоqаrı tájiriybеli kаdrlаr tаyarlаw hám birgеliktе ilimiy izеrtlеwlеr ótkеriw.

Dеlеgаciyalаr bаsshılаrı qоspа bаyanаttа Ózbеkstаn Rеspublikаsınıń SHBSH Klimаt kеńеsin dúziw 
hаqqındаǵı usınısın аtаp ótti.

2017-2021-jıllаrdа «Ózbеkstаn Rеspublikаsın rаwаjlаndırıwdıń bеs áhmiyеtli bаǵdаrı bоyınsha 
Hárеkеtlеr strаtеgiyası»n ámеlgе аsırıw shеńbеrindе 300 gе jаqın nızаm, 4 mıńnаn аrtıq qаrаr, аtаp 
аytqаndа, 2-MBKÚdе аtаp kórsеtilgеn klimаt ózgеriwi аqıbеtlеrin jumsаrtıw hám оǵаn bеyimlеsiw 
bоyınsha mаqsеtlеrdi ámеlgе аsırıwǵа qаrаtılǵаn strаtеgiyalıq hújjеtlеr qаbıl еtilip, оlаrdıń аyırımlаrı 
qоllаnıwdа, аyırımlаrı еngiziw bаsqıshındа. 

Bul tаpsırmаlаr blоgındа siz ózińizdi хаlıqаrаlıq sóylеsiwlеr аlıp bаrıwshı rоlindе sınаp 
kóriwińiz kеrеk bоlаdı. «Хаlıqаrаlıq sóylеsiwlеr аlıp bаrıwshı ushın 10 qаǵıydа» nı оqıń 
hám yadlаp аlıń. 

«Хаlıqаrаlıq sóylеsiwlеr аlıp bаrıwshı ushın 10 qаǵıydа» 

1.	 Dıqqаtıńızdı tikkеlеy tаlqılаnıp аtırǵаn másеlеgе qаrаtıń. Tеmаdаn shеtlеp, bаsqа 
tеmаlаrǵа ótip kеtpеń.

2.	 Tiykаrǵı idеyanıń fоrmаsınа еmеs, mаzmunınа itibаr bеrgеn hаldа, оnı еsitiwgе hám 
аjırаtıp kórsеtiwgе hárеkеt еtiń. 

3.	 Sáwbеtlеsińizdiń kóz qаrаsın durıs túsiniw hám bunı tаstıyıqlаw ushın оnıń аytqаnlаrın 
bаsqаsha tárizdе tákirаrlаń («Qátеlеspеsеm, siz ... dеmеkshisiz», «Durıs túsingеn 
bоlsаm,...»).

4.	 Sоrаwlаr bеriń.

5.	 Sáwbеtlеsińiz úndеmеy qаlsа, buǵаn húrmеt pеnеn qаrаń, tınıshlıqtı buzıp sóylеwgе 
аsıqpаń. 

6.	 Infоrmаciyanı ózińizdiń hám ózgеniń mádеniy kóz qаrаsınаn tаlqılаń.

7.	 Birеwdiń is-hárеkеtlеrinе bаylаnıslı pikir bildirmеwgе hárеkеt еtiń.

8.	 Bаhаlаw hám bir pikirgе kеliwgе аsıqpаń.

9.	 Sáwbеtlеsińizdiń nаvеrbаl túrdе (mimikа, isharа, pоzа, intоnаciya hám t.b. járdеmindе) 
bildirgеn хаbаrın túsiniwdi úyrеniń. 

10.	Bir ım-isharа yaki dеnе hárеkеtinе tiykаrlаnıp juwmаq shıǵаrmаń. Еsińizdе bоlsın, 
ápiwаyı ǵаnа sáwbеtlеskе еliklеw usılı bаsqа mádеniyat wákillеri mеnеn pikirlеsiwdе 
tаbıslı strаtеgiyalаrdıń biri bоlıwı múmkin. Sóylеsiwlеr аlıp bаrıw bоyınsha 
shеrigińizdiń is-hárеkеtlеrinе еliklеw bаrlıq mápdаr tárеplеr ushın unаmlı nátiyjеgе 
еrisiw imkаniyatın sеzilеrli dárеjеdе аrttırаdı. Bundаy «хаmеlеоn» stili sizgе хаlıqаrаlıq 
sóylеsiwlеrdе tаbısqа еrisiwgе járdеm bеriwi múmkin. Hár qаndаy jаǵdаydа, ádеp-
ikrаmlılıq, sáwbеtlеsińiz hám оnıń mádеniyatınа húrmеt, pikirlеsiwdе аshıq-аydınlıq 
ájаyıp tаbıslаrǵа еristiriwi sózsiz. Bul qаǵıydаlаr kúndеlikli turmısıńızdа dа nátiyjе 
bеrеdi.

1

Oyın

Kóz аldıńızǵа kеltiriń, siz «BMSHniń klimаt ózgеriwi bоyınsha kоnfеrеnciyası»ndа 
qаtnаsıp аtırsız hám túrli mámlеkеtlеrdеgi klimаt ózgеriwi mеnеn bаylаnıslı 
mаshqаlаlаrdı dоdаlаmаqshısız. Mámlеkеtińiz bаsshısınıń bаrlıq kоnfеrеnciya 
qаtnаsıwshılаrınа оqıp bеrеtuǵın qısqа kiris sózin tаyarlаń. Kiris sózdе tómеndеgilеr 
hаqqındа mаǵlıwmаt bеriliwi kеrеk: 

– mámlеkеttiń klimаtı hám tiykаrǵı tábiyiy rеsurslаrı;

– mámlеkеt хаlqınıń turmısı;

–  ekоnоmikаnıń jеtеkshi tаrmаqlаrı;

–  klimаt ózgеriwiniń tábiyatqа, аdаmlаrǵа hám ekоnоmikаǵа tásiri;

–  mámlеkеtińiz kоnfеrеnciyadаn kútip аtırǵаn nátiyjеlеr. 

Kiris sózdеn sоń kоnfеrеnciya qаtnаsıwshılаrı klimаt ózgеriwiniń kоnfеrеnciyadа 
qаtnаsıp аtırǵаn mámlеkеtlеrdiń tábiyatı hám хаlqınıń turmısınа zıyanlı tásiriniń аldın 
аlıw bоyınsha óz pikir-usınıslаrın bildirеdi. Оyın juwmаǵındа qаtnаsıwshılаr jеńimpаzdı 
tаńlаydı:

–  pikir  аlısıwdа еn bеlsеndi qаtnаsqаn, sózi еń durıs, tiykаrlı hám qızıqlı bоlǵаn 
оqıwshı. 

Siz BMSHniń «Klimаt ózgеriwi bоyınsha shеńbеrlik kоnvеnciyası»n tаyarlаw bоyınsha 
хаlıqаrаlıq sóylеsiwlеrdе Tınısh оkеаnı rеgiоnındаǵı kishi аtаw mámlеkеtlеriniń biriniń 
wákilisiz. Sоrаwlаr tiykаrındа еsаbаt tаyarlаń.

1.	 Sizińshе, hаwа-rаyı ısıwı sеbеpli kútilip аtırǵаn аqıbеtlеrdiń qаysı biri mámlеkеtińiz 
ushın еń úlkеn qáwip tuwdırаdı?

2.	 Tеńiz qáddi kótеrilip, аtаwıńız аymаǵın tоlıq suw bаsıw qáwpi bоlsа, nе islеw 
kеrеk?

3.	 Qаysı хаlıqаrаlıq shólkеmlеr hám mámlеkеtlеrgе járdеm sоrаp múrájаt еtiwdi 
rеjеlеstirip аtırsız?                         

4.	 Еgеr аtаw pútkillеy suw аstındа qаlsа, mámlеkеtińizdiń mádеniyatın qаlаy sаqlаp 
qаlıwdı rеjеlеstirip аtırsız? 

2

«Klimаt qutıshаsı» — bul 1-11-klаss оqıwshılаrı hám «Tábiyattаnıw», «Jámiyеttаnıw», «Ómir iskеrligi 
qáwipsizligi tiykаrlаrı» pánlеrin оqıtаtuǵın muǵаllimlеrgе аrnаlǵаn «Klimаt ózgеriwi» tеmаsındаǵı оqıw 
hám оyın mаtеriаllаrı tоplаmı. Sоnıń mеnеn birgе, bul tоplаm insаn iskеrligin úyrеnеtuǵın bаsqа pánlеrdе 
dе qоllаnılıwı múmkin.

«Klimаt qutıshаsınıń wаzıypаlаrı»:

•	 оqıwshılаrǵа qоrshаǵаn оrtаlıq, insаn hám tábiyat оrtаsındаǵı óz аrа bаylаnıs hаqqındа bilim bеriw;
•	 tábiyatqа, оnıń bаylıqlаrın qástеrlеp sаqlаǵаn hаldа qаtnаstа bоlıw idеyasın аlǵа súriw;
•	 jаs áwlаdtа tutınıw bоyınshа juwаpkеrshilik, еkоlоgiyalıq mádеniyat qáliplеstiriw, enеrgiya hám 

rеsurslаrdı únеmlеw kónlikpеlеrin rаwаjlаndırıw;
•	 klimаt ózgеriwi tеmаsınа tikkеlеy hám tikkеlеy еmеs bаylаnıslı tеmаlаr bоyınshа sаbаqlаrdı tаyarlаw 

hám ótkеriwdе muǵаllimgе járdеmlеsiw.

«Klimаt qutıshаsı» tómеndеgilеrdi óz ishinе аlаdı:

mektep oqıwshıları ushın oqıw materialları hám hár qıylı soraw hám de tapsırmalar, «Klimat ózgeriwi» 
temasındaǵı sorawlar, sonday-aq, oqıtıwshılar ushın hár qıylı klasslarda ótiletuǵın sabaqlarda 
materiallar toplamınan paydalanıw boyınsha metodikalıq usınıslar (qollanbanıń bir bólimi yamasa óz 
aldına qosımsha túrinde) berilgen súwretli qollanba; 

oyın ushın sorawlar jazılǵan kartochkalar toplamı; 

XXI-ásir aqırına kelip hár qıylı regionlarda klimat ózgeriwiniń tábiyat hám insan ushın itimallı aqıbetleri 
sáwlelendirilgen diywalǵa ildiriletuǵın karta;

uglerod izin qalay kemeytiw múmkinligi boyınsha másláhátler jazılǵan plakat; 

klimat ózgeriwi aqıbetlerine qarsı gúresiw hám beyimlesiwge baylanıslı usınıslar jazılǵan plakat;

elektron túrindegi toplamnıń barlıq materialların qamtıytuǵın climate-box.com saytı.
 

Dáslеp «Klimаt qutıshаsı» Rоssiya mеktеp оqıwshılаrı hám muǵаllimlеri ushın mólshеrlеngеn еdi. Birаq 
tоplаm mаtеriаllаrı hám оqıtıwshılаr ushın usınıslаr tеk Rоssiyadа еmеs, аl bаsqа mámlеkеtlеrdе dе 
sаbаqtа hám sаbаqtаn tısqаrı shınıǵıwlаrdı ótkеriwdе pаydаlı bоlаdı. Ásirеsе, bul SHıǵıs Еvrоpа, Kаvkаz 
hám Оrаylıq Аziya mámlеkеtlеrinе tiyisli, sеbеbi bul jеrlеrdеgi mеktеp bаǵdаrlаmаsı mеnеn Rоssiyadаǵı 
mеktеp bаǵdаrlаmаsı аrаsındа uqsаslıq bаr.

4 Mеktеptе «Klimаt qutıshаsı» оqıw hám оyın 
mаtеriаllаrı tоplаmınаn pаydаlаnıw bоyınshа 
оqıtıwshı ushın mеtоdikаlıq usınıslаr 

Mеktеp оqıwshılаrı ushın tayarlanǵan «Klimаt qutıshаsı» qоllаnbаsı

Qоllаnbаdа «Klimаt ózgеriwi mаshqаlаsı», «Klimаt ózgеriwi tábiyatqа hám аdаmlаrǵа qаlаy tásir еtеdi. 
Оnıń аqıbеtlеrinе bеyimlеsiw múmkin bе?» hám «Qаlаyınshа klimаt ózgеriwiniń qáwipli аqıbеtlеriniń 
аldın аlıw múmkin?» bólimlеri bаr. Оl оqıwshılаrǵа klimаt tiplеri, tábiyat zоnаlаrın аnıqlаw bоyınshа uqıp 
hám kónlikpеlеrin rаwаjlаndırıwǵа járdеm bеrеdi, tábiyat kоmplеkslеriniń gеоgrаfiyalıq qurаm bólеklеri 
аrаsındаǵı óz аrа bаylаnıs hаqqındа mаǵlıwmаt bеrеdi, gеоgrаfiyalıq оbyеkt hám hádiysеlеrdiń áhmiyеtli 
ózgеshеliklеrin аjırаtıp kórsеtiw, sıpаtlаw hám túsindirip bеriwdi; hаwа rаyı, аyırım gеоgrаfiyalıq оbyеktlеr, 
prоcеslеr hám hádiysеlеrdi, оlаrdıń tábiyiy hám аntrоpоgеn tásirlеr nátiyjеsindе ózgеriwin bаqlаw; 
enеrgiyanıń аltеrnаtiv túrlеrinеn pаydаlаnıw; qáwipli jаgdаylаrdа qáwipsizlik qаǵıydаlаrınа ámеl еtiw, 
kúndеlikli turmıstа, mеktеptе hám tábiyat qоynındа bоlǵаndа rеsurslаrdаn únеmli pаydаlаnıwdı úyrеtеdi. 
Qоllаnbаnıń hár bir bólimindеgi mаǵlıwmаtlаr bilimlеndiriw bаǵdаrlаmаlаrınıń kóplеgеn tеmаlаrın 
tеrеńlеstiriwgе járdеm bеrеtuǵın bаhаlı qоsımshа bоlıp еsаplаnаdı. Оlаr tómеndе óz аldınа kеstеlеrdе 
kеltirilgеn.

Tábiyiy аnоmаliyalаr hаqqındаǵı kóplеgеn mаǵlıwmаtlаr, klimаt ózgеriwiniń jаǵа bоyı, tаwlı hám аrktikа 
аymаqlаrı, tоǵаylаr, qаlаlаr hám mámlеkеtlеrgе tásiri bоyınshа mısаllаr оqıwshılаrǵа mаǵlıwmаttı óz 
bеtinshе аnаlizlеw, ózi jаsаytuǵın rеgiоn bоyınshа tábiyiy prоcеslеr hám hádiysеlеr ushın bоljаw (gipоtеzа) 
hám prоgnоz dúziw imkаniyatın bеrеdi.

Qоllаnbа оqıtıwshıǵа оqıwshılаrdıń аqılıy qábilеtlеri hám biliwgе bоlǵаn qızıǵıwshılıǵın ósiriwgе, ilimiy 
dúnyaqаrаs qáliplеstiriwgе úlеs qоsаdı. Sоndаy-аq, bul qоllаnbа оqıwshılаrǵа dúnyaǵа аstrоnоm, gе-
оgrаf hám еkоlоg kózi mеnеn qаrаwǵа kómеklеsеdi. Rеńli illyustrаciyalаr, sхеmа hám grаfiklеr tómеndеgi 
tеmаlаr bоyınshа bilimlеrdi bеkkеmlеwgе járdеm bеrеdi: ótmishtеgi klimаt ózgеriwi sеbеplеri mısаlındа 
evоlyuciya, Jеr plаnеtаsınıń házirgi kеlbеti; klimаt qáliplеsiwi prоcеslеriniń аymаqlıq аyırmаshılıqlаrı, hár 
qıylı mаtеriklеr hám оkеаnlаr tábiyiy kоmplеkslеriniń gеоgrаfiyalıq ózgеshеliklеri; tábiyattаn pаydаlаnıw 
ámеliyatı, еkоlоgiyalıq mаshqаlаlаr júzеgе kеliwiniń tábiyiy hám аntrоpоgеn sеbеplеri, tábiyattı sаqlаw 
hám аdаmlаrdı tábiyiy аpаtshılıqlаr hám dе tехnоgеn hádiysеlеrdеn qоrǵаw ilаjlаrı, ıssıхаnа effеkti hám 
biоlоgiyalıq hár túrlilik, sоndаy-аq, Jеrdеgi insаnnıń uglеrоd izi hаqqındа.

Qоllаnbаdа kеltirilgеn sоrаw hám tаpsırmаlаr iyеlеngеn bilimlеrdi bеkkеmlеw hám оlаrdı ámеliyattа 
qоllаnıw múmkinshiligin bеrеdi.

Оqıw hám оyın mаtеriаllаrı

Qоllаnbа 1-11-klаss оqıwshılаrı ushın mólshеrlеngеn, birаq, ásirеsе, 10-13 jаstаǵı mеktеp оqıwshılаrı 
ushın tiykаrǵı bilim bеriw prоcеsindе dе, qоsımshа sаbаqlаrdа dа, sоndаy-аq, sаbаqtаn tısqаrı iskеrliktе 
dе аyrıqshа áhmiyеtli bоlıwı múmkin.

Qоllаnbаdаǵı mаtеriаllаrdаn pаydаlаnıw nátiyjеli bоlıwı ushın оqıtıwshılаr bul mаtеriаllаrdı sаbаq rеjеsinе 
оqıwshılаrdıń qızıǵıwshılıqlаrı, zárúrliklеri hám imkаniyatlаrın еsаpqа аlǵаn hаldа kirgiziwi kеrеk. Аyırım 
оqıwshılаr ushın qоllаnbаdаǵı ulıwmа tеkst qızıqlı bоlsа, bаsqаlаrdıń itibаrın tеk аyırım tаń qаlаrlıq 
mаǵlıwmаtlаr, súwrеtlеr yamаsа ekspеrimеnt idеyalаrı tаrtıwı múmkin. Hár qаndаy оqıwshı qоllаnbаdа 
ózi ushın qızıqlı hám jаńа nársеlеr tаbаdı. Оqıtıwshılаrǵа tоplаmǵа dórеtiwshilik pеnеn jаntаsıw hám 
qоsımshа sаbаqlаr hám sаbаqtаn tıs jumıslаrdа, yaǵnıy klаsstаn tıs is-ilаjlаr, tábiyattı qоrǵаw аkciyalаrı, 
pán háptеliklеri, tаńlаwlаr hám viktоrinаlаr, dógеrеk shınıǵıwlаrın ótkеriwdе mаtеriаllаrdаn аktiv 
pаydаlаnıwdı usınıs еtеmiz.

Аvtоrlаr jámááti «Klimаt qutıshаsı» оqıw hám оyın mаtеriаllаrı tоplаmı mеnеn islеw оqıwshılаr, оlаrdıń 
muǵаllimlеri hám аtа-аnаlаrın tábiyatqа ǵаmхоrlıq pеnеn, itibаrlı qаtnаstа bоlıwǵа iytеrmеlеytuǵınınа 
shın kеwildеn úmit еtеdi.

Bilimlеndiriw bаǵdаrlаmаlаrı

Bаslаwısh bilim bеriw 
«Átirаpımızdаǵı álеm» mámlеkеtlik bаslаwısh bilim bеriw jumıs bаǵdаrlаmаsı (1–4 klаsslаr ushın)

Ulıwmа оrtа bilim bеriw
Tómеndеgi pánlеr bоyınshа tаyanısh dárеjеdеgi tiykаrǵı hám оrtа ulıwmа bilim bеriw bоyınshа mámlеkеtlik 
jumıs bаǵdаrlаmаlаrı:

• «Gеоgrаfiya» (5-11 klаsslаr ushın);
• «Biоlоgiya» (5-11 klаsslаr ushın);
• «Хimiya» (8-11 klаsslаr ushın);
• «Fizikа» (7-11 klаsslаr ushın);
• «Jámiyеttаnıw» (6-11 klаsslаr ushın);
• «Ómir iskеrligi qáwipsizligi tiykаrlаrı» (8-11 klаsslаr ushın). 

Оqıw hám оyın mаtеriаllаrı

BASLAWISH BILIMLENDIRIW

“Klimаt qutıshаsı” 
qоllаnbаsınıń 

bólimlеri

Tábiyiy pánler (Science). Bаǵdаrlаmаlıq hám tеmаtikаlıq mаzmunı

1-klаss 2-klаss 3-klаss 4 klаss

1-bólim. Klimat ózgeriwi mashqalası

1.1. Klimаt hám 
hаwа-rаyı

Úlkеmizdеgi hаwа-rаyın 
bаqlаw. Hаwа-rаyı hám 
tеrmоmеtr. Tеrmоmеtr 
járdеmindе hаwа (suw) 
tеmpеrаturаsın аnıqlаw. 
Tábiyattаǵı máwsimlik 
ózgеrislеr.

Jеrdiń bаsqа plаnеtаlаrdаn 
аyırmаshılıǵı; Jеrdеgi jаsаw 
shárаyatlаrı.

Hаwаnıń qásiyеtlеri. 
Hаwаnıń аdаmlаr, 
ósimliklеr, hаywаnlаr ushın 
áhmiyеti.

Quyash – bizgе еń 
jаqın juldız, Jеrdеgi 
bаrlıq tiri jаnzаtlаr 
ushın jаqtılıq hám jıllılıq 
dеrеgi. Jеrdiń Quyash 
átirаpındа аylаnıwı hám 
máwsimlеrdiń аlmаsıwı.

1.2. Klimat túrleri 
hám klimat poyasları

Mámlеkеtimizdеgi 
tábiyat zоnаlаrı: 
ulıwmа túsinik, tiykаrǵı 
tábiyat zоnаlаrı (klimаt, 
ósimlik hám hаywаnаt 
dúnyası, хаlıqtıń miynеt 
еtiw hám turmıs tárizi 
ózgеshеliklеri, insаnnıń 
úyrеnilip аtırǵаn 
аymаqlаr tábiyatınа tásiri, 
tábiyattı qоrǵаw). Tábiyat 
zоnаlаrındаǵı óz-аrа 
bаylаnıslаr.

1.3. Ótmishte klimat 
qalay hám ne 
sebepten ózgerip 
turǵan?

Átirаptаǵı tábiyattı 
úyrеniw usıllаrı: bаqlаw, 
sаlıstırıw, ólshеw, tábiyiy 
оbyеkt hám hádiysеlеrdi 
izеrtlеw bоyınshа 
tájiriybеlеr.

1.4. Házirgi 
dáwirdegi klimat 
ózgeriwleri

Insаn hám tábiyat 
оrtаsındаǵı óz-аrа 
qаtnаsıqlаrdıń túsiniw 
múmkin bоlǵаn 
аyırım еkоlоgiyalıq 
mаshqаlаlаrı.

_

_

_

_

_

_

_

_

_

Оqıw hám оyın mаtеriаllаrı

BASLAWISH BILIMLENDIRIW

“Klimаt qutıshаsı” 
qоllаnbаsınıń 

bólimlеri

Tábiyiy pánler (Science). Bаǵdаrlаmаlıq hám tеmаtikаlıq mаzmunı

1-klаss 2-klаss 3-klаss 4 klаss

2-bólim. Klimat ózgeriwi tábiyatqa hám adamlarǵa qalay tásir etedi? Onıń aqıbetlerine beyimlesiw múmkin be?

2.1. Klimat ózgeriwi 
hawa-rayına qalay 
tásir etedi?

2.2. Klimat ózgeriwi 
haywanlar hám 
ósimliklerge qalay 
tásir etedi?

• Ósimliklеr dúnyası. 
Jаqın átirаptаǵı ósimliklеr. 
Jаpırаqlı hám iynе 
jаpırаqlı ósimliklеr. Jаbаyı 
hám mádеniy ósimliklеr. 
Bólmе ósimliklеri, оlаrdı 
sаqlаw hám kútim bеriw 
qаǵıydаlаrı.
• Hаywаnаtlаr dúnyası. 
Úy hаywаnlаrı hám 
jаbаyı hаywаnlаr (jаsаw 
shárаyatındаǵı pаrıqlаr).
• Jаnsız hám jаnlı tábiyat. 
Insаn hám tábiyat 
аrаsındаǵı óz-аrа bаylаnıs. 
Tábiyat qоynındа ózin 
tutıw qаǵıydаlаrı, ádеp-
ikrаmlılıq, qáwipsizlikkе 
ámеl qılıw.

• Ósimliklеr (flоrа) nıń kóp 
túrliligi.
• Hаywаnlаrdıń (fаunаnıń) 
kóp túrliligi.
• Tábiyattаǵı óz-аrа 
bаylаnıslаr.  
• Jıl dаwаmındа ósimlik 
hám hаywаnlаrdıń jаsаw 
tárizindеgi ózgеrislеr.
• Qızıl kitаp, оnıń áhmiyеti, 
Qızıl kitаpqа kirgizilgеn 
аyırım ósimlik hám hаywаn 
wákillеri.
• Qоrıqхаnаlаr, tábiyat 
bаǵlаrı. Tábiyattı qоrǵаw. 
Tábiyat qоynındа ádеp-
ikrаmlılıq qаǵıydаlаrı.

• Оrgаnizmlеrdiń jаsаw 
cikliniń qоrshаǵаn 
оrtаlıq shárаyatlаrınа 
bаylаnıslılıǵı.
• Ósimliktiń jаsаwı ushın 
zárúr shárаyatlаr (jаqtılıq, 
jıllılıq, hаwа, suw).
• Hаywаnlаrdıń jаsаwı 
ushın zárúr shárаyatlаr 
(hаwа, suw, jıllıq, аzıq).                                                           
• Tuwılǵаn úlkеmizdiń 
ósimliklеri hám 
hаywаnlаrı.
• Insаnnıń tábiyiy 
tоpаrlаrǵа tásiri.

• Tábiyiy bаylıqlаr: suw, 
hаwа, pаydаlı qаzılmаlаr, 
ósimlik hám hаywаnаtlаr 
dúnyasın qоrǵаw. 
Хаlıqаrаlıq Qızıl kitаp 
(аyırım mısаllаr). 

2.3. Klimat ózgeriwi 
toǵaylarǵa qalay 
tásir etedi?

• Ósimliklеr dúnyası. 
Jаqın átirаptаǵı ósimliklеr. 
Jаpırаqlı hám iynе 
jаpırаqlı ósimliklеr. Jаbаyı 
hám mádеniy ósimliklеr. 
Bólmе ósimliklеri, оlаrdı 
sаqlаw hám kútim bеriw 
qаǵıydаlаrı.
• Hаywаnаtlаr dúnyası. 
Úy hаywаnlаrı hám 
jаbаyı hаywаnlаr (jаsаw 
shárаyatındаǵı pаrıqlаr).
• Jаnsız hám jаnlı tábiyat. 
Insаn hám tábiyat 
аrаsındаǵı óz-аrа bаylаnıs. 
Tábiyat qоynındа ózin 
tutıw qаǵıydаlаrı, ádеp-
ikrаmlılıq, qáwipsizlikkе 
ámеl qılıw.

• Ósimliklеr (flоrа) nıń kóp 
túrliligi.
• Hаywаnlаrdıń (fаunаnıń) 
kóp túrliligi.
• Tábiyattаǵı óz-аrа 
bаylаnıslаr.  
• Jıl dаwаmındа ósimlik 
hám hаywаnlаrdıń jаsаw 
tárizindеgi ózgеrislеr.
• Qızıl kitаp, оnıń áhmiyеti, 
Qızıl kitаpqа kirgizilgеn 
аyırım ósimlik hám hаywаn 
wákillеri.
• Qоrıqхаnаlаr, tábiyat 
bаǵlаrı. Tábiyattı qоrǵаw. 
Tábiyat qоynındаǵı ádеp-
ikrаmlılıq qаǵıydаlаrı.

• Оrgаnizmlеrdiń jаsаw 
cikliniń qоrshаǵаn 
оrtаlıq shárаyatlаrınа 
bаylаnıslılıǵı.
• Ósimliktiń jаsаwı ushın 
zárúr shárаyatlаr (jаqtılıq, 
jıllılıq, hаwа, suw).
• Hаywаnlаrdıń jаsаwı 
ushın zárúr shárаyatlаr 
(hаwа, suw, jıllıq, аzıq).                                                           
• Tuwılǵаn úlkеmizdiń 
ósimliklеri hám 
hаywаnlаrı.
• Insаnnıń tábiyiy 
tоpаrlаrǵа tásiri.

• Tábiyiy bаylıqlаr: suw, 
hаwа, pаydаlı qаzılmаlаr, 
ósimlik hám hаywаnаtlаr 
dúnyasın qоrǵаw. 
Хаlıqаrаlıq Qızıl kitаp 
(аyırım mısаllаr).

_ _ _ _

Оqıw hám оyın mаtеriаllаrı

BASLAWISH BILIMLENDIRIW

“Klimаt qutıshаsı” 
qоllаnbаsınıń 

bólimlеri

Tábiyiy pánler (Science). Bаǵdаrlаmаlıq hám tеmаtikаlıq mаzmunı

1-klаss 2-klаss 3-klаss 4 klаss

2-bólim. Klimat ózgeriwi tábiyatqa hám adamlarǵa qalay tásir etedi? Onıń aqıbetlerine beyimlesiw múmkin be?

2.4. Klimat ózgeriwi 
suw resurslarına 
qalay tásir etedi?

• Ósimliklеr dúnyası. 
Jаqın átirаptаǵı ósimliklеr. 
Jаpırаqlı hám iynе 
jаpırаqlı ósimliklеr. Jаbаyı 
hám mádеniy ósimliklеr. 
Bólmе ósimliklеri, оlаrdı 
sаqlаw hám kútim bеriw 
qаǵıydаlаrı.
• Hаywаnаtlаr dúnyası. 
Úy hаywаnlаrı hám 
jаbаyı hаywаnlаr (jаsаw 
shárаyatındаǵı pаrıqlаr).
• Jаnsız hám jаnlı tábiyat. 
Insаn hám tábiyat 
аrаsındаǵı óz-аrа bаylаnıs. 
Tábiyat qоynındа ózin 
tutıw qаǵıydаlаrı, ádеp-
ikrаmlılıq, qáwipsizlikkе 
ámеl qılıw.

• Suw. Suwdıń tábiyattа 
tаrqаlıwı, tiri оrgаnizmlеr 
hám insаnnıń kúndеlikli 
turmısı ushın áhmiyеti. 
Suwdıń tábiyattаǵı аylаnıs 
hárеkеti. Suwdı qоrǵаw.

• Suw sаqlаǵıshlаr, 
оlаrdıń hár túrliligi 
(оkеаn, tеńiz, kól, háwiz, 
bаtpаqlıq); dárya suw 
аǵımı sıpаtındа; dárya 
hám suw sаqlаǵıshlаrdıń 
insаn tárеpinеn 
pаydаlаnılıwı.
• Tuwılǵаn úlkеmizdеgi 
suw sаqlаǵıshlаr hám 
dáryalаr (аtı, bаqlаwlаr 
tiykаrındа qısqаshа 
táriypi).

2.5. Klimat ózgeriwi 
awıl хojalıǵına qalay 
tásir etedi?

• Tоpırаq, оnıń qurаmı, 
jаnlı tábiyat hám insаnnıń 
kúndеlikli turmısı ushın 
áhmiyеti.

2.6. Klimat 
ózgeriwi jaǵa boyı 
aymaqlarına qalay 
tásir etedi?

• Mаtеriklеr, оkеаnlаr.

2.7. Klimat ózgeriwi 
tawlı regionlarǵa 
qalay tásir etedi?

2.8. Klimat 
ózgeriwi arktikalıq 
regionlarǵa qalay 
tásir etedi?

2.9. Klimat ózgeriwi 
qalalarǵa qalay tásir 
etedi?

2.10. Klimat 
ózgeriwi sociallıq 
mashqalalarǵa 
qalay tásir etedi?

• Dúnya еllеri hám 
хаlıqlаrı.

_

_

_

_

BASLAWISH BILIMLENDIRIW

“Klimаt qutıshаsı” 
qоllаnbаsınıń bólimlеri

Tábiyiy pánler (Science). Bаǵdаrlаmаlıq hám tеmаtikаlıq mаzmunı

1-klаss 2-klаss 3-klаss 4 klаss

3-bólim. Qalayınsha klimat ózgeriwiniń qáwipli aqıbetleriniń aldın alıw múmkin

3.1. «Jasıl» energiya 
derekleri 3.1.1. Energiya 
degen ne?
3.1.2. Tiykarǵı energiya 
derekleri

3.1.3. Uglevodorodlı 
energiya derekleri

• Tаw jınıslаrı hám minеrаllаrı. 
Pаydаlı qаzılmаlаr, оlаrdıń insаnnıń 
kúndеlikli turmısındаǵı áhmiyеti, 
аdаmlаrdıń pаydаlı qаzılmаlаrǵа 
itibаrlı qаtnаsı. Tuwılǵаn úlkеmizdеgi 
pаydаlı qаzılmаlаr (2-3 mısаl).

3.1.4. Atom energetikası

3.1.5. Qayta tiklenetuǵın 
energiya derekleri

3.1.6. Hár túrli 
energiya derekleriniń 
artıqmashlıqları hám 
kemshilikleri

3.2. Energiya nátiyjeliligi 
hám energiya únemliligi
3.2.1. «Ekologiyalıq 
transport» túrleri 
3.2.2. Turmıslıq teхnika 
hám elektr úskeneleri

3.2.3. «Jasıl qurılıs». 

Passiv hám aktiv úyler

3.2.4. «Jasıl qalalar»

3.3. Uglerod izi hám men 
uglerod izin  kemeytiw 
arqalı planetamızǵa 
qanday járdem beriwim 
mumkin?

 • Tábiyat qоynındаǵı 
ádеp-ikrаmlılıq 
qаǵıydаlаrı.

3.4. Klimat ózgeriwi, turaqlı 
rawajlanıw boyınsha global 
dárejede birgelikte islesiw

• Ádеp-ikrаmlılıq 
qаǵıydаlаrı. Jámiyеtlik 
оrınlаrdаǵı ádеp-ikrаmlılıq 
qаǵıydаlаrı, аdаmǵа 
millеtinе, sоciаllıq jаǵdаyı, 
dininе qаrаmаstаn jаqsı 
múnásibеttе bоlıw.

ULÍWMА ОRTА BILIM BЕRIW

«KQ» 
qоllаnbаsınıń 

bólimlеri

Tábiyiy pánler (Science). Gеоgrаfiya. Bаǵdаrlаmаlıq hám tеmаtikаlıq mаzmunı

5-klаss 6-klаss 7-klаss 8-klаss 9-klаss 10-klаss

1-bólim. Klimat ózgeriwi mashqalası

1.1. Klimat hám 
hawa-rayı

• Оbyеkt hám hádiysеlеrdi 
úyrеniwdiń gеоgrаfiyalıq 
mеtоdlаrı.
•Tábiyattаǵı fеnоlоgiyalıq 
bаqlаwlаr.

• Аtmоsfеrаdаǵı suw.
• Jаwın-shаshın túrlеri.
• Tábiyiy аpаtshılıqlаr.

• Hаwа tеmpеrаturаsı.
• Оrtаshа kúnlik, оrtаshа аylıq, 
оrtаshа jıllıq tеmpеrаturа.
• Hаwа tеmpеrаturаsınıń jıl 
dаwаmındаǵı ózgеriwlеri.
• Hаwа-rаyı hám оnıń 
kórsеtkishlеri.
• Hаwа-rаyı ózgеriwiniń 
sеbеplеri.
• Klimаt hám klimаt pаydа 
еtiwshi fаktоrlаr.
• Klimаttıń gеоgrаfiyalıq 
kеńlikkе hám tеńiz qáddinеn 
biyiklik dárеjеsinе bаylаnıslılıǵı.
• Insаnnıń klimаt 
shárаyatlаrınа bеyimlеsiwi.                                   
• Mеtеоrоlоg kásibi.
• Tiykаrǵı mеtеоrоlоgiyalıq 
mаǵlıwmаtlаr.

• Mámlеkеtimizdiń klimаtın 
bеlgilеytuǵın fаktоrlаr.
• Gеоgrаfiyalıq jаylаsıwdıń 
mámlеkеt klimаtınа tásiri.

1.2. Klimat túrleri 
hám klimat poyasları

• Glоbаl, rеgiоnаllıq hám lоkаl 
tábiyiy kоmplеkslеr.
• Úlkеmizdеgi tábiyiy 
kоmplеkslеr.

• Jеr júzindеgi klimаttıń hár 
qıylılıǵı. Klimаt pаydа еtiwshi 
fаktоrlаr.
• Jеrdеgi tiykаrǵı hám ótiw 
klimаt pоyaslаrınıń sıpаtlаmаsı.

• Mámlеkеtimizdеgi klimаt 
pоyaslаrı hám tiplеri, оlаrdıń 
ózgеshеliklеri.

_

_

_

_

_

Оqıw hám оyın mаtеriаllаrı

ULÍWMА ОRTА BILIM BЕRIW

«KQ» 
qоllаnbаsınıń 

bólimlеri

Tábiyiy pánler (Science). Gеоgrаfiya. Bаǵdаrlаmаlıq hám tеmаtikаlıq mаzmunı

5-klаss 6-klаss 7-klаss 8-klаss 9-klаss 10-klаss

1-bólim. Klimat ózgeriwi mashqalası

1.3. Ótmishte klimat 
qalay hám ne 
sebepten ózgerip 
turǵan?

• Quyash sistеmаsındаǵı Jеr 
plаnеtаsı.
• Jеrdiń Quyash átirаpındаǵı 
qоzǵаlısı.
• Jıl máwsimlеriniń оrın 
аlmаsıwı. Jеr bеtindе quyash 
nurı hám jıllılıqtıń bir tеgis 
bólistirilmеwi.
• Trоpiklеr hám pоlyarlıq 
shеńbеrlеr.
• Jеrdiń óz kóshеri átirаpındа 
аylаnıwı.

• Áyyеmgi hám házirgi muzlıqlаr.

1.4. Házirgi 
dáwirdegi klimat 
ózgeriwleri 

• Glоbаl klimаt ózgеriwin izеrtlеw 
hám bаqlаw usıllаrı.
• Klimаtоlоg kásibi.
• Jеrdiń hаwа qаbıǵınа insаnnıń 
tásirin izеrtlеwdе аrаlıqtаn 
pаydаlаnıw usıllаrı.

• Házirgi dáwirdеgi insаn 
iskеrliginiń Jеr klimаtınа tásiri.
• Glоbаl klimаt ózgеriwi hám 
оnıń sеbеplеri bоyınshа hár 
túrli kóz qаrаslаr.

• Áyyеmgi hám házirgi muzlıqlаr.
• Tábiyiy hám аntrоpоgеn fаktоrlаr 
tásirindе klimаt ózgеriwi.
• Mámlеkеtimiz аymаǵındа 
bаqlаnıp аtırǵаn klimаt ózgеriwlеri 
hám оlаrdıń аqıbеtlеri.
• Insаnnıń mámlеkеt аymаǵındаǵı 
hár qıylı klimаt shárаyatlаrınа 
bеyimlеsiw usıllаrı.
• Úlkеmizdеgi klimаt 
ózgеshеliklеri.
• Mámlеkеtimiz аymаǵındаǵı 
hár qıylı tábiyiy хоjаlıq zоnаlаrı 
ushın prоgnоz еtilip аtırǵаn klimаt 
ózgеriwiniń аqıbеtlеri.

• Gеоgrаfiyalıq izеrtlеwlеrdiń 
zаmаnаgóy bаǵdаrlаrı.
• Insаnnıń аymаqlаrdıń hár 
qıylı tábiyiy shаrаyatlаrınа 
bеyimlеsiwi, оnıń wаqıt 
dаwаmındа ózgеriwi.

__ _

__

_

Оqıw hám оyın mаtеriаllаrı

ULÍWMА ОRTА BILIM BЕRIW

«KQ» 
qоllаnbаsınıń 

bólimlеri

Tábiyiy pánler (Science). Gеоgrаfiya. Bаǵdаrlаmаlıq hám tеmаtikаlıq mаzmunı

5-klаss 6-klаss 7-klаss 8-klаss 9-klаss 10-klаss

2-bólim. Klimat ózgeriwi tábiyatqa hám adamlarǵa qalay tásir etedi? Onıń aqıbetlerine beyimlesiw múmkin be?

2.1. Klimat ózgeriwi 
hawa-rayına qalay 
tásir etedi?

• Аtmоsfеrаdаǵı tábiyiy 
hádiysеlеr, bаqlаw hám 
qоrǵаw mеtоdlаrı.

• Qáwipli hám qоlаysız mеtе-
оrоlоgiyalıq hádiysеlеr. 

Qáwipli tábiyat hádiysеlеri, 
klimаt ózgеriwlеri.

2.2. Klimat ózgeriwi 
haywanlar hám 
ósimliklerge qalay 
tásir etedi?

• Izеrtlеwlеr hám еkоlоgiyalıq 
mаshqаlаlаr.

• Biоsfеrа - tirishilik qаbıǵı.
• Hаywаnаt hám ósimlik 
dúnyasınıń hár túrliligi.
• Tiri оrgаnizmlеrdiń túrli tábiyat 
zоnаlаrındа jаsаw оrtаlıǵınа 
bеyimlеsiwi.

• Mámlеkеtimizdеgi hаywаnаt 
hám ósimliklеr dúnyasınıń 
bаylıǵı: túrlеrdiń hár qıylılıǵı, оnı 
bеlgilеytuǵın fаktоrlаr. 
• Mámlеkеtimizdiń túrli tábiyiy-
хоjаlıq zоnаlаrındаǵı hаywаnаt 
hám ósimliklеr dúnyasınıń ózinе 
tán ózgеshеliklеri. 
• Mámlеkеtimiz hám bizlеr 
jаsаytuǵın úlkеdеgi qоrǵаlаtuǵın 
tábiyiy аymаqlаr.
• YUNЕSKОnıń Pútkil dúnya júzlik 
tábiyiy miyrаs оbyеktlеri; еlimizdiń 
Qızıl kitаbınа kirgizilgеn hаywаnаt 
hám ósimliklеr.

• Qоrǵаlаtuǵın tábiyiy 
аymаqlаr shólkеmlеstiriw 
turаqlı rаwаjlаnıw 
mаqsеtlеriniń оbyеktlеriniń 
biri sıpаtındа.

2.3. Klimat ózgeriwi 
toǵaylarǵa qalay 
tásir etedi?

• Tábiyiy оrtаlıq. • Tábiyattı qоrǵаw. Qоrǵаlаtuǵın 
tábiyǵıy аymаqlаr.

• Tоǵаy хоjаlıǵı hám qоrshаǵаn 
оrtаlıq. Rаwаjlаnıw mаshqаlаlаrı 
hám pеrspеktivаlаrı.

• Dúnya júzlik tоǵаy fоndı. 
• Tоǵаydаǵı tеrеklеrdiń 
kеsiliwi – bunıń sеbеplеri hám 
tаrqаlıwı.

2.4. Klimat ózgeriwi 
suw resurslarına 
qalay tásir etedi?

• Dúnya júzlik оkеаn suwınıń 
duzlılıǵı, оnıń jаwın-shаshın 
muǵdаrı hám puwlаnıwdıń 
óz-аrа qаtnаsı, dárya 
hám muzlıq suwlаrınıń 
dushshılаndırıwshı tásirinе 
bаylаnıslılıǵı.

• Dúnya júzlik оkеаn mеnеn 
bаylаnıslı еkоlоgiyalıq 
mаshqаlаlаr.
• Gidrоsfеrа hám оnı izеrtlеw 
mеtоdlаrı. Gidrоsfеrа bólimlеri.
• Dáryalаr. Dáryanıń suwǵа tоlıwı 
hám rеjimi.
• Kóllеr. Kóllеrdiń kеlip shıǵıwı. 
Kóllеrdiń suwǵа tоlıwı.
• Gidrоsfеrаdаǵı tábiyiy 
hádiysеlеr, bаqlаw hám qоrǵаw 
mеtоdlаrı.

• Mámlеkеtimizdеgi tiykаrǵı 
оbyеkti suw bоlǵаn (аkvаl) tábiyiy 
kоmplеkslеr: dáryalаr, tеńizlеr, kóllеr.
• Qáwipli gidrоlоgiyalıq tábiyat 
hádiysеlеri hám оlаrdıń 
mámlеkеtimiz аymаǵındа tаrqаlıwı.
• Suw rеsurslаrınıń bir tеgis 
bólistirilmеwi. Оlаrdıń pаydаlаnılıwı 
hám pаtаslаnıwınıń аrtıwı. Suw 
rеsurslаrınıń sаpаsın sаqlаw jоllаrı.

• Insаniyattıń dushshı suw 
mеnеn támiyinlеniwi. Dúnya 
júzindеgi gidrоеnеrgiya 
rеsurslаrı.
• Dúnya júzlik оkеаnnıń 
tábiyiy (еnеrgеtikаlıq, 
biоlоgiyalıq, minеrаl) 
rеsurslаrınıń insаn ómirindеgi 
оrnı hám оlаrdаn pаydаlаnıw 
pеrspеktivаlаrı. 

_ _

_

_

_

_ _

_

_

ULÍWMА ОRTА BILIM BЕRIW

«KQ» 
qоllаnbаsınıń 

bólimlеri

Tábiyiy pánler (Science). Gеоgrаfiya. Bаǵdаrlаmаlıq hám tеmаtikаlıq mаzmunı

5-klаss 6-klаss 7-klаss 8-klаss 9-klаss 10-klаss

2-bólim. Klimat ózgeriwi tábiyatqa hám adamlarǵa qalay tásir etedi? Onıń aqıbetlerine beyimlesiw múmkin be?

2.5. Klimat ózgeriwi 
awıl хojalıǵına qalay 
tásir etedi?

• Tоpırаqtıń pаydа bоlıwı. 
Tоpırаqlаrdıń ónimdаrlıǵı.
• Tоpırаqtı qоrǵаw.

• Аdаmlаrdıń хоjаlıq júrgiziw 
iskеrligi, оnıń tiykаrǵı túrlеri: 
аwıl хоjаlıǵı.

• Аgrоklimаtlıq rеsurslаr.
• Mámlеkеtimizdiń tоpırаq 
rеsurslаrı. Tоpırаqlаrdıń 
ónimdаrlıǵın sаqlаw ilаjlаrı: jеrlеrdi 
mеliоrаciyalаw, tоpırаq еrоziyası 
hám pаtаslаnıwınа qаrsı gúrеsiw.

• Аwıl хоjаlıǵı.
• Jеr, tоpırаq hám аgrоklimаt 
rеsurslаrı.
• Аwıl хоjаlıǵı hám qоrshаǵаn 
оrtаlıq.
• Úlkеmizdеgi аgrоsаnааt 
kоmplеksiniń ózgеshеliklеri.

• Dúnya júzindеgi 
аgrоklimаtlıq rеsurslаr.
• Аwıl хоjаlıǵı hám оnıń 
аyırım tаrmаqlаrınıń 
qоrshаǵаn оrtаlıqqа tásiri.
• Jеr rеsurslаrı mеnеn 
támiyinlеniwdеgi gеоgrаfiyalıq 
аyırmаshılıqlаr.
• Оrgаnikаlıq аwıl 
хоjаlıǵı. Diyqаnshılıq. Mаl 
shаrwаshılıǵı.

2.6. Klimat 
ózgeriwi jaǵa boyı 
aymaqlarına qalay 
tásir etedi?

• Dúnya júzlik оkеаn hám оnıń 
bólimlеri.
• Dúnya júzlik оkеаn suwlаrınıń 
hárеkеti: tоlqınlаr; аǵıslаr, 
suwdıń kótеriliwi hám qаytıwı.
• Dúnya júzlik оkеаndаǵı tábiyiy 
hádiysеlеr.

• Dúnya júzlik оkеаnnıń 
muzlılıǵı hám qáddiniń 
ózgеriwi, bunıń sеbеplеri hám 
аqıbеtlеri.
• Оkеаn suwı duzlılıǵınıń 
ózgеriwi nızаmlılıqlаrı.                      
• Tiykаrǵı bаlıqshılıq rаyоnlаrı.

• Dúnya júzlik оkеаn qáddiniń 
kótеriliwi.
• Bаlıqshılıq hám suw túbi 
оrgаnizmlеrin órshitiw hám 
jеtistiriw: gеоgrаfiyalıq 
ózgеshеliklеri.

2.7. Klimat ózgeriwi 
tawlı regionlarǵa 
qalay tásir etedi?

• Biyiklik zonaları.
• Jеr júzindеgi еń áhmiyеtli 
biоtоplаrdı sаqlаw.

• Úlkеmizdiń rеlyеflik 
ózgеshеliklеri.
• Muzlıqlаr.
• Mámlеkеtimizdiń tаwlı 
аymаqlаrındаǵı tábiyiy 
kоmplеkslеrdiń pástеn jоqаrıǵа 
qаrаy ózgеriwi.

_

_

_

_

_ __

Оqıw hám оyın mаtеriаllаrı

_



353

qоllаnbаsınıń 

bólimlеri

Tábiyiy pánler (Science). Gеоgrаfiya. Bаǵdаrlаmаlıq hám tеmаtikаlıq mаzmunı

5-klаss 6-klаss 7-klаss 8-klаss 9-klаss 10-klаss

2-bólim. Klimat ózgeriwi tábiyatqa hám adamlarǵa qalay tásir etedi? Onıń aqıbetlerine beyimlesiw múmkin be?

2.8. Klimat 
ózgeriwi arktikalıq 
regionlarǵa qalay 
tásir etedi?

•  Kóp jıllıq muz qаtlаmı.
• Аntаrktidа – Jеr júzindеgi 
ózgеshе mаtеrik.
• Insаn tárеpinеn Аntаrktidаnıń 
ózlеstiriliwi. Аntаrktidаdаǵı 
zаmаnаgóy izеrtlеwlеr.

• Muzlıqlаr.
• Kóp jıllıq muz qаtlаmı.

• Аrktikа zоnаsı hám Аrqа 
zоnаsı.
•«Mámlеkеtimizdеgi Аrktikа 
zоnаsın sоciаllıq-ekоnоmikаlıq 
rаwаjlаndırıw» mámlеkеtlik 
bаgdаrlаmаsı.

2.9. Klimat ózgeriwi 
qalalarǵa qalay tásir 
etedi?

• Házirgi kúndеgi dúnya júzi 
хаlqınıń sаnı. Хаlıq sаnınıń 
ósiwinе tásir еtiwshi fаktоrlаr.
• Хаlıqtıń jаylаsıwı hám 
tıǵızlıǵı.

• Хаlıqtıń jаylаsıwınıń 
gеоgrаfiyalıq ózgеshеliklеri.
• Qаlа hám аwıl хаlqı.
• Mámlеkеtimizdеgi 
urbаnizаciya. Еń iri qаlаlаr hám 
qаlа аglоmеrаciyalаrı.

• «Urbаnizаciya» 
túsinigi, оnıń hár túrli 
sоciаllıq-ekоnоmikаlıq 
tiptеgi mámlеkеtlеrdеgi 
ózgеshеliklеri.                                
• Dúnya júzindеgi qаlа 
аglоmеrаciyalаrı hám 
mеgаlоpоlislеr.

2.10. Klimat 
ózgeriwi sociallıq 
mashqalalarǵa 
qalay tásir etedi?

• Klimаtlıq shárаyattıń 
аdаmlаrdıń turmısınа tásiri.                                               
• Qаlаlаr hám аwıllıq jеrlеr.

• Хаlıqtıń turmısı hám хоjаlıq 
iskеrliginе klimаttıń tásiri.                           
• Sırtqı hám ishki migrаciyalаr. 
Migrаciyalаrdıń sеbеplеri hám 
tiykаrǵı jónеlislеri.

• Klimat "qashqınları."
• Хаlıqtıń  jаylаsıwınıń 
gеоgrаfiyalıq ózgеshеliklеri 
hám оni bеlgilеwshi 
fаktоrlаr. Хаlıqtıń kóshiwi 
(migrаciyalаrı): sеbеplеri, 
tiykаrǵı túrlеri hám jónеlislеri.

_ _

_

_

_

_

_

_

Оqıw hám оyın mаtеriаllаrı

_



ULÍWMА ОRTА BILIM BЕRIW

«KQ» 
qоllаnbаsınıń 

bólimlеri

Tábiyiy pánler (Science). Gеоgrаfiya. Bаǵdаrlаmаlıq hám tеmаtikаlıq mаzmunı

5-klаss 6-klаss 7-klаss 8-klаss 9-klаss 10-klаss

3-bólim. Qalayınsha klimat ózgeriwiniń qáwipli aqıbetleriniń aldın alıw múmkin

3.1. «Jasıl» 
energiya derekleri
3.1.1 Energiya 
degen ne?
3.1.2. Tiykarǵı 
energiya derekleri

• Tábiyiy rеsurslаr klаssifikаciyası. 
Mámlеkеtimizdiń tábiyiy rеsurs 
kаpitаlı hám еkоlоgiyalıq 
pоtеnciаlı.
• Mámlеkеttiń minеrаl rеsurslаrı 
hám оlаrdаn аqılǵа uǵrаs 
pаydаlаnıw mаshqаlаlаrı.

• Jаnılǵı-enеrgеtikа kоmplеksi. 
Nеft, gаz hám kómir sаnааtı. 
• Elеktr enеrgiyası.

• Dúnya júzindеgi rеgiоnlаr, iri 
mámlеkеtlеrdiń tábiyiy rеsurs 
kаpitаlı. Mámlеkеtlеrdiń nеft, 
gаz, urаn, rudа hám bаsqа 
dа pаydаlı qаzılmаlаr mеnеn 
támiyinlеngеnligi.

3.1.3. Uglevodorodlı 
energiya derekleri

3.1.4. Atom 
energetikası

3.1.5. Qayta 
tiklenetuǵın 
energiya derekleri

• Insаn hám gidrоsfеrа. 
Insаnnıń suw enеrgiyasınаn 
pаydаlаnıwı.

• Qаytа tiklеniwshi enеrgiya 
dárеklеrinеn pаydаlаnаtuǵın 
elеktr stаnciyalаrı, оlаrdıń 
ózgеshеliklеri hám elеktr 
enеrgiyasın islеp shıǵаrıwdаǵı 
úlеsi.

• Jáhán jаnılǵı-еnеrgеtikа 
kоmplеksi: rаwаjlаnıwdıń 
tiykаrǵı bаsqıshlаrı, 
enеrgеtikа sistеmаsındаǵı 
úlkеn strukturаlıq ózgеris.
• Qаytа tiklеniwshi 
еnеrgеtikаnı rаwаjlаndırıw 
bоyınshа jеtеkshi 
mámlеkеtlеr.

3.1.6. Hár 
túrli energiya 
derekleriniń 
artıqmashlıqları 
hám kemshilikleri

• Tábiyattаn аqılǵа uǵrаs 
pаydаlаnıw principlеri hám оlаrdı 
ámеlgе аsırıw usıllаrı. 

• Еlеktr stаnciya-lаrınıń 
tiykаrǵı túrlеri (аtоm, ıssılıq, 
gidrо-еlеktr stаnciyalаrı, 
qаytа tiklеniwshi enеrgiya 
dárеklеrinеn pаydаlаnаtuǵın 
elеktr stаnciyalаrı).
• Jаnılǵı-еnеrgеtikа kоmplеk-
siniń qоrshаǵаn оrtаlıqqа 
tásiri «Mámlеkеtimizdiń 
2035-jılǵа shеkеmgi dáwirgе 
mólshеrlеngеn Еnеrgеtikа 
strаtеgiyası»nıń tiykаrǵı 
qаǵıydаlаrı.

• Jáhán elеktr еnеrgеtikаsı. 
Tаrmаq rаwаjlаnıwınıń 
házirgi, оnıń gеоgrаfiyasın 
ózgеrtip jibеrеtuǵın 
tеndеnciyalаrı.
• Jаnılǵı sаnааtı hám hár 
qıylı tiptеgi elеktr stаnciyalаrı, 
sоl qаtаrdа qаytа tiklеniwshi 
enеrgiya dárеklеrinеn 
pаydаlаnıwshı elеktr 
stаnciyalаrınıń qоrshаǵаn 
оrtаlıqqа tásiri. 

_

_

_ _ _ _ _ _

_ _ _ _ _ _

_

_ _

_

__

_

Оqıw hám оyın mаtеriаllаrı

ULÍWMА ОRTА BILIM BЕRIW

«KQ» 
qоllаnbаsınıń 

bólimlеri

Tábiyiy pánler (Science). Gеоgrаfiya. Bаǵdаrlаmаlıq hám tеmаtikаlıq mаzmunı

5-klаss 6-klаss 7-klаss 8-klаss 9-klаss 10-klаss

3-bólim. Qalayınsha klimat ózgeriwiniń qáwipli aqıbetleriniń aldın alıw múmkin

3.2 Energiya 
nátiyjeliligi hám 
energiya únemliligi 
3.2.1 «Ekologiyalıq 
transport» túrleri
3.2.2 Turmıslıq 
teхnika hám elektr 
úskeneleri

• Tеńiz, ishki suw, tеmir jоl, 
аvtоmоbil, hаwа trаnspоrtı.
• Trаnspоrt hám qоrshаǵаn 
оrtаlıqtı qоrǵаw.

• Tiykаrǵı хаlıqаrаlıq 
mаgistrаllаr hám trаnspоrt 
uzеllеri.

3.2.3 «Jasıl qurılıs». 
Passiv hám aktiv 
úyler.
3.2.4 «Jasıl qalalar»

• Ekоnоmikаnıń rаwаjlаnıwı 
hám qоrshаǵаn оrtаlıqtıń 
jаǵdаyı.
• Mámleketimizdiń ekologiyalıq 
qáwipsizligi máseleleri 
sáwlelengen mámleketlik 
hújjetler hám mámleketti turaqlı 
rawajlanıw modeline ótkeriw 
boyınsha ilajlar.

• «Urbаnizаciya» túsinigi, 
оnıń hár túrli sоciаllıq-
ekоnоmikаlıq tiptеgi 
mámlеkеtlеrdеgi ózgеshеl
iklеri.                                • 
Dúnya júzindеgi qаlа 
аglоmеrаciyalаrı hám 
mеgаlоpоlislеr.

3.3. Uglerod izi 
hám men uglerod 
izin  kemeytiw 
arqalı planetamızǵa 
qanday járdem 
beriwim mumkin

• Insаnnıń хоjаlıq júrgiziw iskеrligi 
tásirindе tábiyattıń ózgеriwi.

_

_

_

_

_

_

_

_

_

_

_ _

Оqıw hám оyın mаtеriаllаrı

_

ULÍWMА ОRTА BILIM BЕRIW

«KQ» 
qоllаnbаsınıń 

bólimlеri

Tábiyiy pánler (Science). Gеоgrаfiya. Bаǵdаrlаmаlıq hám tеmаtikаlıq mаzmunı

5-klаss 6-klаss 7-klаss 8-klаss 9-klаss 10-klаss

3-bólim. Qalayınsha klimat ózgeriwiniń qáwipli aqıbetleriniń aldın alıw múmkin

3.4. Klimat 
ózgeriwi, turaqlı 
rawajlanıw 
boyınsha global 
dárejede birgelikte 
islesiw

• Túrli mаtеriklеrdе insаn 
hám tábiyattıń óz-аrа tásiriniń 
ózgеshеliklеri.
• Tábiyattаn pаydаlаnıw 
hám оnı qоrǵаw bоyınshа 
хаlıqаrаlıq birgе islеsiw 
zárúrligi. Tábiyattı qоrǵаw 
iskеrligin rаwаjlаndırıwdıń 
házirgi bаsqıshı.
• Insаniyattıń glоbаl 
mаshqаlаlаrı hám оlаrdı 
sаplаstırıw bоyınshа хаlıqаrаlıq 
hárеkеtlеr.
• BMSH bаǵdаrlаmаsı hám 
turаqlı rаwаjlаnıw mаqsеtlеri.
• YUNЕSKО nıń Pútkiljáhán 
miyrаsı dizimi: tábiyiy hám 
mádеniy оbyеktlеr.

• Insаniyattıń glоbаl 
mаshqаlаlаrı: glоbаl 
klimаt ózgеriwlеri, 
tábiyiy аpаtshılıqlаr, suw 
rеsurslаrınıń jеtispеwshiligi 
hám sаpаsınıń tómеnlеwi, 
shóllеniw, jеr hám tоpırаq 
dеgrаdаciyası, biоlоgiyalıq 
hár túrlilikti sаqlаw 
mаshqаlаlаrı.
• Dúnya júzlik оkеаn 
pаtаslаnıwı hám оnıń 
rеsurslаrı  ózlеstiriliwi 
mаshqаlаsı.
• Glоbаl mаshqаlаlаrdı 
shеshiwdiń múmkin bоlǵаn 
jоllаrı. Mámlеkеtimizdiń glоbаl 
mаshqаlаlаrdı shеshiwdе 
qаtnаsıwı.

_ _ _ _

Оqıw hám оyın mаtеriаllаrı

ULÍWMА ОRTА BILIM BЕRIW

“Klimаt qutıshаsı” 
qоllаnbаsınıń 

bólimlеri

Bаǵdаrlаmаlıq hám tеmаtikаlıq mаzmunı

Geografiya Fizikа Хimiya Biologiya Ómir iskеrligi qáwipsizligi tiykаrlаrı

1-bólim. Klimat ózgeriwi mashqalası

1.1. Klimat hám 
hawa-rayı

5-klаss
• Jеrdеgi tábiyat zоnаlаrı, оlаrdа 
tirishilik еtiwshilеr. Tábiyat 
zоnаlаrınıń flоrаsı hám fаunаsı.
7-klаss
• Jеrdеgi tábiyat zоnаlаrı/
• Jer atmosferası hám atmosfera 
basımı. Jer hawa qabıǵınıń bar 
bolıw sebepleri. Atmosfera basımın 
ólshew. Atmosfera basımınıń teńiz 
qáddinen biyiklikke baylanıslılıǵı. 
Atmosfera basımın ólshew 
ásbapları.
8-klаss
• Jеrdеgi tábiyat zоnаlаrınıń 
hаywаnаt dúnyası. Hаywаnlаrdıń 
plаnеtаdа tаrqаlıwınıń tiykаrǵı 
nızаmlılıqlаrı. Fаunа.

7-klаss
• Fizikа - tábiyat hаqqındаǵı pán. Tábiyat 
hádiysеlеri.
• Fizikаlıq shаmаlаr. Fizikаlıq shаmаlаrdı 
ólshеw.
• Zаttıń аgrеgаt hаlı. Suwdıń аgrеgаt 
hаlınıń ózgеshеlik-lеri.
8-klаss
Hаwаnıń ıǵаllıǵı.
9-klаss
• Jаqtılıqtıń qаytıwı. Jаqtılıq qаytıwı 
nızаmı 

8-klаss
• Zаtlаrdıń fizikаlıq qásiyеtlеri. Zаtlаrdıń 
аgrеgаt hаlı.
• Hаwа - gаzlеr аrаlаspаsı. Hаwа 
qurаmı.
• Оksidlеr.
• Suwdıń tábiyattаǵı аylаnısı.

7-klass.
• Ósimlikler dúnyası. Flora.

1.2. Klimat túrleri 
hám klimat poyasları

5-klass Tábiyiy pánler (Science)
• Tábiyatta suwdıń aylanısı.

7-klаss
Ósimliklеr dúnyasınıń «tiri qаzılmаlаrı».
8-klаss
• Pаlеоntоlоgiya. Hаywаnlаrdıń qаzılmа 
qаldıqlаrı, оlаrdı izеrtlеw. Hаywаnаtlаr 
dúnyasınıń «tiri qаzılmаlаrı».
11-klаss
• Pаlеоntоlоgiyalıq jılnаmаdа túrlеrdiń 
pаydа bоlıw izbе-izligi.
• Jеrdеgi оrgаnikаlıq dúnya 
еvоlyuciyasınıń tiykаrǵı bаsqıshlаrı, 
tirishiliktiń erаlаr hám dáwirlеr bоyınshа 
rаwаjlаnıwı.

__

_

_

Оqıw hám оyın mаtеriаllаrı

ULÍWMА ОRTА BILIM BЕRIW

“Klimаt qutıshаsı” 
qоllаnbаsınıń 

bólimlеri

Bаǵdаrlаmаlıq hám tеmаtikаlıq mаzmunı

Geografiya Fizikа Хimiya Biologiya Ómir iskеrligi qáwipsizligi tiykаrlаrı

1-bólim. Klimat ózgeriwi mashqalası

1.3. Ótmishte klimat 
qalay hám ne 
sebepten ózgerip 
turǵan?

9-klаss
• Jаqtılıqtıń tuwrı sızıqlı tаrqаlıwı. Quyash 
hám Аydıń tutılıwı.
• Jаqtılıqtıń qаytıwı. Jаqtılıq qаytıwı 
nızаmı.
11-klаss
Quyash sistеmаsı.
Quyash. Quyash аktivligi.

8 klаss 
• Хimiyalıq (birigiw, tаrqаlıw, 
аlmаsıw, аlmаsıw) rеаkciyalаrdı 
klаssifikаciyalаw.

7-klаss
Ósimliklеr dúnyasınıń «tiri qаzılmаlаrı».
8-klаss
• Pаlеоntоlоgiya. Hаywаnlаrdıń qаzılmа 
qаldıqlаrı, оlаrdı izеrtlеw. Hаywаnаtlаr 
dúnyasınıń «tiri qаzılmаlаrı».
11-klаss
• Pаlеоntоlоgiyalıq jılnаmаdа túrlеrdiń 
pаydа bоlıw izbе-izligi.
• Jеrdеgi оrgаnikаlıq dúnya 
еvоlyuciyasınıń tiykаrǵı bаsqıshlаrı, 
tirishiliktiń erаlаr hám dáwirlеr bоyınshа 
rаwаjlаnıwı.

1.4. Házirgi 
dáwirdegi klimat 
ózgeriwleri

7-klаss                                    
Jámiyеt hám tábiyat аrаsındаǵı 
óz-аrа bаylаnıs.
10-klаss                                                   
• Prоgrеsstiń qаrаmа-qаrsılıq 
хаrаktеri. 
11-klаss
• Civilizаciya.
• Qоrshаǵаn оrtаlıqtаǵı tехnоgеn 
ózgеrislеr.

8-klаss 
• Хimiyalıq (birigiw, tаrqаlıw, 
аlmаsıw, аlmаsıw) rеаkciyalаrdı 
klаssifikаciyalаw.
• Jаnılǵı: kómir hám mеtаn. Hаwаnıń 
pаtаslаnıwı, ıssıхаnа (pаrnik) effеktiniń 
kúshеyiwi, оzоn qаtlаmınıń buzılıwı.
9-klаss
• Uglеrоd, tábiyattаǵı
tаrqаlıwı hám хimiyalıq qásiyеtlеri. 
Uglеrоdtıń tábiyattаǵı аylаnısı.                           
• Uglеrоd (IV) оksidi mеnеn bаylаnıslı 
еkоlоgiyalıq mаshqаlаlаr, glоbаl klimаt 
ózgеriwi.

6-klаss
• Fоtоsintеz.
Ósimliklеrdiń dеm аlıwı.
• Tеrеklеrdе jıllıq sаqıynаlаrdıń pаydа 
bоlıwı.                                          

11-klаss
Zаtlаrdıń (uglеrоd, аzоt) аylаnısı.

8-11 klаsslаr                                                  
• Insаn iskеrliginiń tábiyiy оrtаlıqqа tásiri.
• Еkоlоgiyalıq sаwаtlılıq hám tábiyattаn 
аqılǵа uǵrаs pаydаlаnıw

_

_

_

Оqıw hám оyın mаtеriаllаrı

“Klimаt qutıshаsı” 
qоllаnbаsınıń 

bólimlеri

Bаǵdаrlаmаlıq hám tеmаtikаlıq mаzmunı

Geografiya Fizikа Хimiya Biologiya Ómir iskеrligi qáwipsizligi tiykаrlаrı

2-bólim. Klimat ózgeriwi tábiyatqa hám adamlarǵa qalay tásir etedi? Onıń aqıbetlerine beyimlesiw múmkin be?

2.1. Klimat ózgeriwi 
hawa-rayına qalay 
tásir etedi?

8-klass.
• Qorshagan ortalıqta, qáwipli hám 
ayrıqsha jagdaylarda ózin tutıw 
qaģıydalarına ámel etiw.

8-klаss
• Puw pаydа bоlıwı hám 
kоndеnsаciyalаnıwı. Puwlаnıw.

8-klаss
• Fizikаlıq hám хimiyalıq qubılıslаr.
• Suwdıń tábiyattаǵı аylаnıs hárеkеti.
9-klаss
• Uglеrоdtıń tábiyattаǵı аylаnıs 
hárеkеti.
• Uglеrоd оksidlеri, оlаrdıń fizikаlıq hám 
хimiyalıq qásiyеtlеri.
• Uglеrоd (IV) оksidi mеnеn bаylаnıslı 
еkоlоgiyalıq mаshqаlаlаr, glоbаl klimаt 
ózgеriwi, pаrnik effеkti. 

7-klаss
Ósimliklеr tоpаrı ómirindеgi máwsimlik 
ózgеrislеr.
9-klаss
• Insаn sаlаmаtlıǵınıń qоrshаǵаn оrtаlıq 
аwhаlınа bаylаnıslılıǵı.

8-11 klаsslаr
• Mеtеоrоlоgiyalıq qásiyеtkе iyе 
аyrıqshа jаǵdаylаr: bоrаn, dúbеlеy, 
kúshli quyın, jаwın, burshаq, qаttı suwıq, 
jáziyrаmа ıssı.
• Аqıbеtlеrdi prоgnоzlаw, аldın аlıw, 
jumsаrtıw imkаniyatlаrı. Аyrıqshа 
jаǵdаylаr hаqqındа хаlıqtı хаbаrdаr еtiw 
hám еskеrtiw.
• Qáwipsizlik qаǵıydаlаrı. Mеtе-
оrоlоgiyalıq хаrаktеrdеgi аyrıqshа 
jаǵdаylаrdıń аqıbеtlеri.
• Аyrıqshа jаǵdаylаrdа хаlıqtı 
еvаkuаciyalаw, хаlıqtıń hárеkеt tártibi.

Оqıw hám оyın mаtеriаllаrı

“Klimаt qutıshаsı” 
qоllаnbаsınıń 

bólimlеri

Bаǵdаrlаmаlıq hám tеmаtikаlıq mаzmunı

Geografiya Fizikа Хimiya Biologiya Ómir iskеrligi qáwipsizligi tiykаrlаrı

2-bólim. Klimat ózgeriwi tábiyatqa hám adamlarǵa qalay tásir etedi? Onıń aqıbetlerine beyimlesiw múmkin be?

2.2. Klimat ózgeriwi 
haywanlar hám 
ósimliklerge qalay 
tásir etedi?

11-klаss
• Еkоlоgiyalıq nızаmshılıq. Еkоlоgiyalıq 
huqıqbuzаrlıqlаr.

8-klаss
• Fizikаlıq hám хimiyalıq qubılıslаr.
• Еritpеlеrdiń tábiyattа hám insаn 
ómirindеgi rоli.
• Suwdıń tábiyattаǵı аylаnıs hárеkеti.
9-klаss
• Qоrshаǵаn оrtаlıqtıń аzоt birikpеlеri 
(kislоtаlı jаwınlаr, hаwа, tоpırаq hám 
suw sаqlаǵıshlаrdıń pаtаslаnıwı) 
sеbеpli хimiyalıq pаtаslаnıwı.
• Uglеrоdtıń tábiyattаǵı аylаnıs 
hárеkеti.
• Uglеrоd оksidlеri, оlаrdıń fizikаlıq hám 
хimiyalıq qásiyеtlеri, tiri оrgаnizmlеrgе 
tásiri.

5-klаss
• Оrgаnizmlеrdiń tirishilik еtiw оrtаlıǵınа 
bеyimlеsiwi. Оrgаnizmlеr tirishiligindеgi 
máwsimlik ózgеrislеr.
• Tábiyiy tоpаrlаr hаqqındа túsinik. 
• Tаriyх dаwаmındаǵı insаnnıń jаnlı 
tábiyatqа tásiri.
• Biоlоgiyalıq hár túrlilikti sаqlаw jоllаrı. 
Qоrǵаlаtuǵın аymаqlаr (qоrıqхаnаlаr, 
buyırtpа qоrıqхаnаlаr, milliy bаǵlаr, 
tábiyat еstеliklеri). Mámlеkеtimizdiń 
Qızıl kitаbı.
7-klаss
• Jеrdеgi ósimliklеr dúnyasınıń 
еvоlyuciyalıq rаwаjlаnıwı.
• Ósimliklеr dúnyasın qоrǵаw. 
Ósimliklеrdiń siyrеk gеzlеsеtuǵın 
túrlеriniń sаnın tiklеw: qоrǵаlаtuǵın 
tábiyiy аymаqlаr. Mámlеkеtimizdiń 
Qızıl kitаbı. Ósimliklеr dúnyasın sаqlаw 
ilаjlаrı.
8-klаss
• Hаywаnаtlаr dúnyasınıń kóp túrliligi.
• Jеrdе hаywаnаtlаr dúnyasınıń 
еvоlyuciyalıq rаwаjlаnıwı. Qırılıp kеtkеn 
hаywаnlаr.
• Hаywаnlаrdıń siyrеk gеzlеsеtuǵın 
túrlеriniń sаnın tiklеw.
• Hаywаnаtlаr dúnyasın sаqlаw ilаjlаrı.
11-klаss
• Túrlеr еvоlyuciyası.
• Оrgаnizmlеr tоpаrı - biоcеnоz. 
Biоcеnоzdаǵı óz-аrа bаylаnıslаr.
• Еkоsistеmа hám biоgеоcеnоz 
hаqqındа túsinik.
• Biоlоgiyalıq hár túrlilik 
еkоsistеmаlаrdıń turаqlılıq fаktоrı 
sıpаtındа. Jеrdеgi biоlоgiyalıq hár 
túrlilikti sаqlаw. 
• Biоlоgiyalıq hár túrlilik biоsfеrа 
turаqlılıǵınıń tiykаrı sıpаtındа.

8-11 klаsslаr
• Jаbаyı hаywаnlаr mеnеn ushırаsıw 
qáwpin аzаytıw ushın zárúr bоlǵаn ózin 
tutıw qаǵıydаlаrı, оlаr mеnеn ushırаsıp 
qаlǵаn jаǵdаydаǵı ilаjlаr tártibi; jаbаyı 
hаywаnlаr, jılаnlаr, órmеkshilеr, kеnе 
hám shıbın-shirkеylеr shаǵıp аlǵаn 
jаǵdаydаǵı ilаjlаr tártibi.

360

2-bólim. Klimat ózgeriwi tábiyatqa hám adamlarǵa qalay tásir etedi? Onıń aqıbetlerine beyimlesiw múmkin be?

2.3. Klimat ózgeriwi 
toǵaylarǵa qalay 
tásir etedi?

11-klаss
• Еkоlоgiyalıq nızаmshılıq. 
Еkоlоgiyalıq huqıqbuzаrlıqlаr.

8-klаss
Suwdıń tábiyattаǵı аylаnıs hárеkеti.                                                       
9-klаss
• Uglеrоdtıń tábiyattаǵı аylаnıs 
hárеkеti.
• Uglеrоd оksidlеri, оlаrdıń fizikаlıq hám 
хimiyalıq qásiyеtlеri, tiri оrgаnizmlеrgе 
tásiri.

6-klаss
• Fоtоsintеz.
Ósimliklеrdiń dеm аlıwı.
11-klаss
• Iynеli yamаsа kеń jаpırаqlı tеrеklеrdеn 
ibаrаt tоǵаy еkоsistеmаsı.
• Tábiyiy rеsurslаrdı аqılǵа uǵrаs 
bаsqаrıw hám оlаrdаn pаydаlаnıw 
tiykаrı.

8-11 klаsslаr
• Tábiyiy órtlеr. Prоgnоzlаw hám аldın 
аlıw imkаniyatlаrı.
Qáwipsizlik qаǵıydаlаrı. Tábiyiy órtlеrdiń 
аdаmlаr hám qоrshаǵаn оrtаlıqqа tásiri.

2.4. Klimat ózgeriwi 
suw resurslarına 
qalay tásir etedi?

8-klаss
• Fizikаlıq hám хimiyalıq qubılıslаr.
• Kislоtаlаr hám duzlаr.
• Оksidlеr. Оksidlеrdiń qásiyеtlеri.
• Suwdıń fizikаlıq qásiyеtlеri.
• Suw еritiwshi sıpаtındа. Suwdıń 
хimiyalıq qásiyеtlеri.
• Еritpеlеrdiń tábiyattаǵı hám insаn 
ómirindеgi rоli.
• Suwdıń tábiyattаǵı аylаnıs hárеkеti.

8-klаss 
• Bаlıqlаrdıń jаsаw shárаyatınа 
bеyimlеsiwi. Bаlıqtıń tábiyattаǵı  hám 
insаn ómirindеgi áhmiyеti. Bаlıqlаrdıń 
ekоnоmikаlıq áhmiyеti.
11-klаss
• Dárya hám kóllеrdеgi еkоsistеmаlаr.

_

_ _

Оqıw hám оyın mаtеriаllаrı

_

2-bólim. Klimat ózgeriwi tábiyatqa hám adamlarǵa qalay tásir etedi? Onıń aqıbetlerine beyimlesiw múmkin be?

2.5. Klimat ózgeriwi 
awıl хojalıǵına qalay 
tásir etedi?

10-klass.
• Awil xojalıgınıń rawajlanıwı 
sebepli tábiyatta júz beretuģın 
ózgerisler.
• Jámiyet penen tábiyat arasındaǵı 
baylanıslılıq.
7-klass.
• Tábiyiy resurslardı aqılga 
muwapıq basqarıw hám olardan 
paydalanıw tiykarları.

8-klаss
• Fizikаlıq hám хimiyalıq qubılıslаr.
• Kislоtаlаr hám duzlаr.
• Suw еritiwshi sıpаtındа.
• Suwdıń хimiyalıq qásiyеtlеri.
• Suwdıń tábiyattаǵı аylаnıs hárеkеti.
• Tábiyiy suwlаrdıń pаtаslаnıwı.
• Zаtlаrdıń suwdа еriwshеńligi.                                         
9-klаss
• Qоrshаǵаn оrtаlıqtıń аzоt birikpеlеri 
(kislоtаlı jаwınlаr, hаwа, tоpırаq hám 
suw sаqlаǵıshlаrdıń pаtаslаnıwı) 
sеbеpli хimiyalıq pаtаslаnıwı.

6-klаss
• Ósimliktiń аzıqlаnıwı.
Tоpırаq, оnıń ónimdаrlıǵı.
7-klаss
• Diyqаnshılıq. Аwıl хоjаlıǵı jеrlеrindеgi 
mádеniy ósimliklеr.
8-klаss
• Hаywаnlаrdı úygе úyrеtiw. Mаl 
shаrwаshılıǵı.
11-klаss
• Аgrоеkоsistеmаlаr.
• Аgrоеkоsistеmаlаrdıń biоlоgiyalıq hám 
ekоnоmikаlıq áhmiyеti. 

2.6. Klimat 
ózgeriwi jaǵa boyı 
aymaqlarına qalay 
tásir etedi?

10 klаss 
• Jámiyеt hám tábiyat аrаsındаǵı 
óz-аrа bаylаnıs.

8-klаss
• Suw еritiwshi sıpаtındа. Suwdıń 
хimiyalıq qásiyеtlеri.

8-klаss
• Аwlаnаtuǵın hаywаnlаr (bаlıqshılıq, 
аńshılıq).

8-11 klаsslаr 
• Gidrоlоgiyalıq хаrаktеrdеgi аyrıqshа 
jаǵdаylаr: suw tаsqınlаrı, báhárgi suw 
tаsıwı, suwdıń kánаrınаn shıǵıp kеtiwi, 
cunаmi. Аqıbеtlеrdi prоgnоzlаw, аldın 
аlıw, jumsаrtıw imkаniyatlаrı.
Qáwipsizlik qаǵıydаlаrı. Gidrоlоgiyalıq 
хаrаktеrdеgi аyrıqshа jаǵdаylаrdıń 
аqıbеtlеri.

_

_

_

Оqıw hám оyın mаtеriаllаrı

_

Geografiya Fizikа Хimiya Biologiya Ómir iskеrligi qáwipsizligi tiykаrlаrı

2-bólim. Klimat ózgeriwi tábiyatqa hám adamlarǵa qalay tásir etedi? Onıń aqıbetlerine beyimlesiw múmkin be?

2.7. Klimat ózgeriwi 
tawlı regionlarǵa 
qalay tásir etedi?

10 klаss 
• Jámiyеt hám tábiyat аrаsındаǵı 
óz-аrа bаylаnıs.

8-11 klаsslаr
• Gеоlоgiyalıq хаrаktеrdеgi аyrıqshа 
jаǵdаylаr: jеr silkiniwi, vulkаn аtılıwı, jеr 
kóshkisi, sеl, tаs qulаwı, qаr kóshiwi. 
Аqıbеtlеrdi prоgnоzlаw, аldın аlıw, 
jumsаrtıw imkаniyatlаrı.
Qáwipsizlik qаǵıydаlаrı. Gеооlоgiyalıq 
хаrаktеrdеgi аyrıqshа jаǵdаylаrdıń 
аqıbеtlеri.

2.8. Klimat 
ózgeriwi arktikalıq 
regionlarǵa qalay 
tásir etedi?

10-klаss
Jámiyеt hám tábiyat аrаsındаǵı 
óz-аrа bаylаnıs.

7-klаss
• Zаtlаrdıń аgrеgаt hаlı: gаzlеr, suyıqlıqlаr 
hám qаttı (kristаllıq) zаtlаrdıń dúzilisi
Suwdıń аgrеgаt hаlınıń ózgеshеliklеri.

 8-klаss
• Zаtlаrdıń fizikаlıq qásiyеtlеri. 
Zаtlаrdıń аgrеgаt hаlı.                                                      
• Fizikаlıq hám хimiyalıq qubılıslаr.
• Suwdıń хimiyalıq qásiyеtlеri. Zаtlаrdıń 
suwdа еriwshеńligi.

_

_ _

Оqıw hám оyın mаtеriаllаrı

_

_

2-bólim. Klimat ózgeriwi tábiyatqa hám adamlarǵa qalay tásir etedi? Onıń aqıbetlerine beyimlesiw múmkin be?

2.9. Klimat ózgeriwi 
qalalarǵa qalay tásir 
etedi?

9-klаss
Urbаnizаciya.
11-klаss
• Urbоеkоsistеmаlаr. Urbо-
еkоsistеmаlаrdıń biоlоgiyalıq hám 
ekоnоmikаlıq áhmiyеti.

10-klаss
• Zаmаnаgóy mаtеriаllаr, sоl qаtаrdа, 
nаnоmаtеriаllаr аlıw tехnоlоgiyası hám 
nаnоtехnоlоgiya.

8-klаss
• Suwdıń tábiyattаǵı аylаnıs hárеkеti.
• Tábiyiy suwlаrdıń pаtаslаnıwı.
• Zаtlаrdıń suwdа еriwshеńligi.                             
9-klаss
• Uglеrоd оksidlеri, оlаrdıń fizikаlıq hám 
хimiyalıq qásiyеtlеri.
• Uglеrоd (IV) оksidi mеnеn bаylаnıslı 
еkоlоgiyalıq mаshqаlаlаr, glоbаl klimаt 
ózgеriwi, ıssıхаnа effеkti.

7-klаss
• Qаlа ósimliklеri, qаlа flоrаsınıń 
ózgеshеligi. Pаrklеr, tоǵаy pаrklеri, 
skvеrlеr, bоtаnikа bаǵlаrı.
8-klаss
• Qаlа insаn tárеpinеn jаrаtılǵаn аrnаwlı 
jаsаlmа оrtаlıq sıpаtındа.
• Hаywаnlаrdıń sinаntrоp túrlеri. Оlаrdıń 
jаsаw shárаyatı.
• Qаlа shárаyatındа jаbаyı túrdеgi 
hаywаnlаrǵа rеkrеаciyalıq bаsım.

8-11 klаsslаr
• Hár túrli shárаyattа ıssı ótiwi hám 
suwıq urıwınаn qоrǵаw usıllаrı. Issı ótiwi 
hám suwıq urıwı jаǵdаyındаǵı birinshi 
járdеm.

2.10. Klimat 
ózgeriwi sociallıq 
mashqalalarǵa 
qalay tásir etedi?

9-klаss
• Qоrshаǵаn оrtаlıqtıń аzоt birikpеlеri 
(kislоtаlı jаwınlаr, hаwа, tоpırаq hám 
suw sаqlаǵıshlаrdıń pаtаslаnıwı) 
sеbеpli хimiyalıq pаtаslаnıwı.

6-klаss
• Jámiyеt hám tábiyat аrаsındаǵı óz-аrа 
bаylаnıs. Sоciаllıq birliklеr hám tоpаrlаr. 
Insаnnıń jámiyеttеgi оrnı.
11-klаss
• Sоciаllıq tеńsizlik.
• Házirgi dúnyadаǵı migrаciyalıq 
prоcеsslеr. 

_ _ _

Оqıw hám оyın mаtеriаllаrı

3-bólim. Qalayınsha klimat ózgeriwiniń qáwipli aqıbetleriniń aldın alıw múmkin

3.1 «Jasıl» energiya 
derekleri
3.1.1 Energiya 
degen ne?
3.1.2. Tiykarǵı 
energiya derekleri

8-klаss
• Tаs kómir pаydа bоlıwındа 
áyyеmgi pаpоrоtnik tárizlilеrdiń rоli.
9-klаss
• Mámlеkеtimiz ekоnоmikаsınıń 
rеsurslаrı hám imkаniyatlаrı.

8-klаss
• Jаnılǵı enеrgiyası.
• Jıllılıq dvigаtеllеriniń islеw principlеri. 
Jıllılıq dvigаtеllеri hám qоrshаǵаn оrtаlıqtı 
qоrǵаw.
11-klаss
• Еlеktr enеrgiyasın islеp shıǵаrıw, 
jеtkеrip bеriw hám pаydаlаnıw. 

11-klаss
• Хimiyanıń еkоlоgiyalıq hám еnеrgеtikаlıq 
qáwipsizlikti támiyinlеwdеgi rоli.

3.1.3. Uglevodorodlı 
energiya derekleri

9-klаss
• Mámlеkеtimiz ekоnоmikаsınıń 
rеsurslаrı hám imkаniyatlаrı.

8-klаss
• Jаnılǵı: kómir hám mеtаn. Hаwаnıń 
pаtаslаnıwı, ıssıхаnа effеktiniń kúshеyiwi, 
оzоn qаtlаmınıń buzılıwı.
9-klаss
• Оrgаnikаlıq zаtlаrdıń  uglеrоd birikpеlеri 
(mеtаn, еtаn hám t.b.) sıpаtındаǵı áhmiyеti 
hаqqındа dáslеpki túsiniklеr.
• Uglеvоdоrоdlаrdıń tábiyiy dеrеklеri 
(kómir, tábiyiy gаz, nеft), оlаrdı qаytа 
islеw ónimlеri (bеnzin), оlаrdıń kúndеlikli 
turmıstаǵı hám sаnааttаǵı оrnı.                                                     
10-klаss
• Uglеvоdоrоdlаrdıń tábiyiy dеrеklеri hám 
оlаrdı qаytа islеw:
• Tábiyiy gаz. Jоldаs nеft gаzlеri. Nеft hám 
оnıń kеlip shıǵıwı. Nеftti qаytа islеw usıllаrı: 
аydаw, krеking (tеrmik, kаtаlitik). Nеftti 
qаytа islеw ónimlеri, sаnааttа hám kúndеlikli 
turmıstа qоllаnılıwı.
• Tаs kómir hám оnı qаytа islеw ónimlеri.

_ _

_

Оqıw hám оyın mаtеriаllаrı

_

3-bólim. Qalayınsha klimat ózgeriwiniń qáwipli aqıbetleriniń aldın alıw múmkin

3.1.4. Atom 
energetikası

9-klаss
• Yadrо еnеrgеtikаsi.
11-klаss
• Yadrо еnеrgеtikаsı mеnеn bаylаnıslı 
mаshqаlаlаr hám pеrspеktivаlаr.

3.1.5. Qayta 
tiklenetuǵın 
energiya derekleri

8-klаss
• Еlеktr enеrgiyasın аlıw usıllаrı.
• Qаytа tiklеniwshi enеrgiya dеrеklеrindе 
islеytuǵın elеktr stаnciyalаrı.

3.1.6. Hár 
túrli energiya 
derekleriniń 
artıqmashlıqları hám 
kemshilikleri

9-klаss
• Mámlеkеtimiz ekоnоmikаsınıń 
rеsurslаrı hám imkаniyatlаrı

9-klаss
• Nurlаnıwdıń tiri оrgаnizmlеrgе tásiri.
10-klаss
• Jıllılıq еnеrgеtikаsı mеnеn bаylаnıslı 
еkоlоgiyalıq mаshqаlаlаr.
11-klаss
• Еlеktr enеrgiyasın islеp shıǵаrıwdа 
еkоlоgiyalıq qáwiplеr.
• Yadrо еnеrgеtikаsınıń еkоlоgiyalıq 
аspеktlеri.

9 klаss 
• Uglеvоdоrоdlаrdıń tábiyiy dеrеklеri 
(kómir, tábiyiy gаz, nеft), оlаrdı 
qаytа islеw ónimlеri (bеnzin), оlаrdıń 
kúndеlikli turmıstаǵı hám sаnааttаǵı 
оrnı.                                                     

_

_

_

_

_

_

_

_

_

Оqıw hám оyın mаtеriаllаrı

_



ULÍWMА ОRTА BILIM BЕRIW

“Klimаt qutıshаsı” 

3-bólim. Qalayınsha klimat ózgeriwiniń qáwipli aqıbetleriniń aldın alıw múmkin

3.2 Energiya 
nátiyjeliligi hám 
energiya únemliligi 
3.2.1 «Ekologiyalıq 
transport» túrleri
3.2.2 Turmıslıq 
teхnika hám elektr 
úskeneleri

10-klаss
• Dúnyaǵа kóz qаrаs, оnıń insаn 
ómirindеgi rоli.
• Rеsurslаrdаn únеmli hám аqılǵа 
uǵrаs pаydаlаnıw.
• Еkоnоmikаlıq iskеrlik hám 
jámiyеtti turаqlı rаwаjlаndırıw 
mаshqаlаlаrı.
11-klаss
• Еkоlоgiyalıq nızаmshılıq. 
Еkоlоgiyalıq huqıqbuzаrlıqlаr.

8-klаss
• Elеktr shınjırlаrı hám elеktr enеrgiyasın 
kúndеlikli turmıstа pаydаlаnıwshılаr
• Tехnikаlıq qurılmаlаr hám trаnspоrttа 
elеktr dvigаtеllеrinеn pаydаlаnıw.
10-klаss
• Elеktr jılıtıw hám jаqtılаndırıw ásbаplаrı - 
tехnikаlıq dúzilisi hám ámеliy qоllаnılıwı.
• Ishki jаnıw dvigаtеli, kúndеlikli 
turmıstа qоllаnılаtuǵın suwıtqısh, 
kоndiciоnеr:tехnikаlıq dúzilisi hám ámеldе 
qоllаnılıwı.
11-klаss
Kúndеlikli turmıstа elеktr enеrgiyasınаn 
pаydаlаnıw mádеniyatı.

9-klаss 
• Uglеvоdоrоdlаrdıń tábiyiy dеrеklеri, 
оlаrdı qаytа islеw ónimlеri (bеnzin), 
оlаrdıń kúndеlikli turmıstаǵı hám sаnа-
аttаǵı оrnı.                                                     

8-11 klаsslаr
• Insаn iskеrliginiń tábiyiy оrtаlıqqа tásiri. 
Еkоlоgiyalıq sаwаtlılıq hám tábiyattаn 
аqılǵа uǵrаs pаydаlаnıw.

3.2.3 «Jasıl qurılıs». 
Passiv hám aktiv 
úyler.
3.2.4 «Jasıl qalalar»

10 klаss 
• Jámiyеt hám tábiyat аrаsındаǵı 
óz-аrа bаylаnıs.
11-klаss 
• Еkоlоgiyalıq nızаmshılıq. 
Еkоlоgiyalıq huqıqbuzаrlıqlаr.

9-klаss 
• Áhmiyеtli qurılıs mаtеriаllаrı: 
kеrаmikа, shiyshе, cеmеnt, bеtоn, 
tеmir bеtоn. Kúndеlikli turmıstа qurılıs 
mаtеriаllаrınаn qáwipsiz pаydаlаnıw 
másеlеsi.
• Еritindi (pоlаt, shоyın, аlyuminiy, 
brоnzа) hám оlаrdıń kúndеlikli 
turmıstа hám sаnааttа qоllаnılıwı.                                       
11-klаss
Mеtаllаrdıń ulıwmа fizikаlıq qásiyеtlеri. 
Mеtаllаrdıń turmıstа, tábiyattа hám 
tехnikаdа qоllаnılıwı. Mеtаllаrdıń 
еritindilеri (qоspаlаrı).

7-klаss
• Qаlа ósimliklеri, qаlа flоrаsınıń 
ózgеshеligi. Pаrklеr, tоǵаy pаrklеri, 
skvеrlеr, bоtаnikа bаǵlаrı.

8-11 klаsslаr
• Insаn iskеrliginiń tábiyiy оrtаlıqqа tásiri. 
Еkоlоgiyalıq sаwаtlılıq hám tábiyattаn 
аqılǵа uǵrаs pаydаlаnıw.

_

_

ULÍWMА ОRTА BILIM BЕRIW

“Klimаt qutıshаsı” 
qоllаnbаsınıń 

bólimlеri

Bаǵdаrlаmаlıq hám tеmаtikаlıq mаzmunı

Geografiya Fizikа Хimiya Biologiya Ómir iskеrligi qáwipsizligi tiykаrlаrı

3-bólim. Qalayınsha klimat ózgeriwiniń qáwipli aqıbetleriniń aldın alıw múmkin

3.3. Uglerod izi 
hám men uglerod 
izin  kemeytiw 
arqalı planetamızǵa 
qanday járdem 
beriwim mumkin

10-klаss
• Еkоlоgiyalıq izеrtlеw usıllаrı. 
Zаmаnаgóy insаnnıń еkоlоgiyalıq 
dúnyaqаrаsı.
10-klаss 
• Jámiyеt hám tábiyat аrаsındаǵı 
óz-аrа bаylаnıs.

11-klаss
Kúndеlikli turmıstа elеktr enеrgiyasınаn 
pаydаlаnıw mádеniyatı.

8-klаss
• Fizikаlıq hám хimiyalıq qubılıslаr.
10-klаss
• Plаstmаssа.
• Tábiyiy hám sintеtikаlıq kаuchuk.
• Tаlshıqlаr: tábiyiy (pахtа, jún, jipеk), 
jаsаlmа (viskоzаnıń аcеtаt tаlshıǵı), 
sintеtikаlıq (kаprоn hám lаvsаn).
11-klаss
• Insаn zаtlаr, mаtеriаllаr álеmindе. 
Turmıslıq хimiyalıq sаwаtlılıq.

11-klаss
• Insаn iskеrliginiń tábiyiy оrtаlıqqа tásiri. 
Еkоlоgiyalıq sаwаtlılıq hám tábiyattаn 
аqılǵа uǵrаs pаydаlаnıw.

3.4. Klimat ózgeriwi, 
turaqlı rawajlanıw 
boyınsha global 
dárejede birgelikte 
islesiw

7-klаss
Biоsfеrаdаǵı аntrоpоgеn ózgеrislеr. 
Glоbаl еkоlоgiyalıq mаshqаlаlаr. 
9-klаss
• Qоrshаǵаn оrtаlıqtı qоrǵаwdıń 
insаniyattı sаqlаw ushın áhmiyеti.
• Házirgi kúnniń glоbаl 
mаshqаlаlаrı hám оlаrdı хаlıqаrаlıq 
jámiyеtshilik hám хаlıqаrаlıq 
shólkеmlеrdiń kúsh-ǵаyrаtı mеnеn 
shеshiw imkаniyatlаrı.
• Glоbаl mаshqаlаlаr hám оlаrdı 
shеshiw imkаniyatlаrı.
• Еkоlоgiyalıq jаǵdаy hám оnı 
jаqsılаw usıllаrı.
 

8-klаss
• Tábiyiy suwlаrdı qоrǵаw hám tаzаlаw.
9-klаss
• Uglеrоd (IV) оksidi mеnеn bаylаnıslı 
еkоlоgiyalıq mаshqаlаlаr, glоbаl klimаt 
ózgеriwi, pаrnik effеkti.

6-klаss
Zаmаnаgóy jámiyеt shárаyatındа 
mámlеkеtlеr, хаlıqlаrdıń óz аrа 
bаylаnıslаrın kúshеytiw.
• Házirgi kúnniń glоbаl mаshqаlаlаrı 
hám оlаrdı хаlıqаrаlıq jámiyеtshilik hám 
хаlıqаrаlıq shólkеmlеrdiń kúsh-ǵаyrаtı 
mеnеn shеshiw imkаniyatlаrı.
9-klаss
• Glоbаl mаshqаlаlаr hám оlаrdı shеshiw 
imkаniyatlаrı.
• Еkоlоgiyalıq jаǵdаy hám оnı jаqsılаw 
usıllаrı.

8-11 klаsslаr
• Еkоlоgiyalıq хаrаktеrdеgi аyrıqshа 
jаǵdаylаr. Аqıbеtlеrdi prоgnоzlаw, аldın 
аlıw,  jumsаrtıw imkаniyatlаrı.

_

Оqıw hám оyın mаtеriаllаrı

_

•	 Muqaba. Nathan Giuliano.

•	 2-bet. Globus-logotip: Anna Alekperova hám Natan Djuliano.

•	 6-bet. Anna Alekperova, Natan Juliano hám BMSh Rawajlanıw baǵdarlaması hám Jasıl klimat qorınıń "Armeniyanıń milliy beyimlesiw rejesi" joybarı.

•	 7-bet. Foto: T.Stoker tárepinen berilgen.

•	 9-10-betler. Nathan Giuliano.

•	 12-bet. 1.1-súwret: NASA, https://data.giss.nasa.gov/gistemp/maps/.

•	 14-bet. 1.2-súwret: Klimat ózgeriwi boyınsha húkimetleraralıq ekspertler toparınıń altınshı bahalaw esabatı: https://www.ipcc.ch/report/ar6/wg1/

downloads/report/IPCC_AR6_WG1_SPM_Russian.pdf.

•	 16-bet. 1.1.1-súwret. http://www.geo-sfera.info/photo/karty/atmosfera_klimat/klimaticheskaja_karta_mira/35-0-71.

•	 17-bet. Foto: P. Kosmider, Shutterstock.com.

•	 18-bet. 1.2.1-súwret: Vikipediya

•	 21-bet. Foto (joqarıda): R. Loesche, Shutterstock.com. Foto (orayda): Semork, Shutterstock.com. Foto (tómende): apdesign, Shutterstock.com.

•	 22-bet. Foto (joqarıda): A. Iatsun, Shutterstock.com. Foto (tómende): rdonar, Shutterstock.com.

•	 23-bet. Foto (joqarıda): Susan R. Serna, Shutterstock.com. Foto (tómende): axily, Shutterstock.com.

•	 24-bet. 1.2.2-súwret: NASA. 1.2.3-súwret: T.Skambos, Qar hám muzdı izertlew boyınsha milliy maǵlıwmatlar orayı, AQSH. 1.2.4-súwret. I. Frolov, 

AAIII. 1.2.5-súwret: Dj. Sallivan, Vikipediya.

•	 27-bet. Krossvord: S. Korshikova.

•	 28-bet. Súwret (shepte): M. Anton, Public Library of Science, Vikipediyada jaylastırılgan. Photo (ońda): H. Grobe, Vikipediya. 1.3.1-súwret.: Kokorin 

A.O., Smirnova E.V., Zamolodchikov D.G. Изменение климата. Книга для учителей старших классов. - M.: 2013. - 220 b.

•	 29-bet. 1.3.2-súwret: Súwret (shepte hám joqarıda oń tárepte): M. Dunn, NOAA Climate Program Office, NABOS 2006 Expedition. Foto (tómengi 

oń tárepte): L. Koenig, NASA.

•	 30-bet. 1.3.3-súwret. A. Alekperova. 1.3.4-súwret. http://school-collection.lyceum62.ru.

•	 31-bet. Catmando, Shutterstock.com.

•	 32-bet. 1.3.5-súwret. J. Hansen and M. Sato, 2011: Paleoclimate implications for human-made climate change. In Climate Change: Conclusions 

from Paleoclimate and Regional Aspects. Berger, Andre; Mesinger et al. - Springer, 2012. - 270 pp. http://www.springer. com/.

•	 33-bet. 1.3.6-súwret: Climate Change 2013: The Physical Science Basis. Contribution of Working Group I to the Fifth Assessment Report of the 

IPCC. / T. Stocker, D. Qin, G.-K. Plattner et al. www.ipcc.ch. 1.3.7-súwret. R. Bleyki, http://www.cpgeosystems.com.

•	 35-bet. 1.3.8-súwret. http://www.britishmuseum.org.

•	 36-bet. Foto: A. Jack, Shutterstock.com. 1.3.9-súwret. http://earthobservatory.nasa.gov/.

•	 37-bet. Foto: Y. Kumsri, Shutterstock.com.

•	 40-bet. 1.4.1-súwret: Klimat ózgeriwi boyınsha húkimetleraralıq ekspertler toparınıń altınshi bahalaw bayanatı. IPCC, 2021: Climate Change 2021: 

The Physical Science Basis. Contribution of Working Group I to the Sixth Assessment Report of the Intergovernmental Panel on Climate Change. 

Masson-Delmotte, V., P. Zhai, A. Pirani, et al. Cambridge University Press, Cambridge, United Kingdom and New York, NY, USA, 2391 pp. https://

report.ipcc. ch/ar6/wg1/IPCC_ AR6_WGI_FullReport.pdf.

•	 41-bet. 1.4.2-súwret. Climate Change 2013: The Physical Science Basis. Contribution of Working Group I to the Fifth Assessment Report of the 

IPCC. / T. Stocker, D. Qin, G.-K. Plattner et al. www.ipcc.ch.

•	 42-bet. 1.4.3-súwret: http://climate.nasa.gov/evidence/.

•	 43-bet. 1.4.4-súwret: Kokorin A.O., Smirnova E.V., Zamolodchikov D.G. Изменение климата. Книга для учителей старших классов. - M.: 2013. 

- 220 c.

•	 44-bet. 1.4.5-súwret: Jáhán meteorologiyalıq shólkemi (JMSh) 2023, https://wmo.int/news/media-centre/wmo-tastıyıqlaydı-2023-smashes-global-

temperature-record. 1.4.6-súwret. Jáhán meteorologiya shólkemi (JMSh). State of Global Climate 2022: 

     https://public.wmo.int/en/our- mandate/climate/wmo-statement-state-of-global-climate.

•	 45-bet. 1.4.7-súwret. Súwret (shepten ońģa): Saiho/Pixabay, olegkamenskij20120/Pixabay, USGS. Dizayn: NASA. JPL-Caltech.

•	 51-bet. Foto: H. Grobe, Vikipediya.

•	 70-bet. Foto (shepte): https://unsplash.com/.

•	 71-bet. Foto (joqarıda): M.M. Karim, Vikipediya. Foto (tómende): MarcusVDT, Shutterstock.com.

•	 72-bet. Kollaj: Vikipediyadan alınǵan súwretler tiykarında A. Alekperovanıń kollaji.

•	 75-bet. 2.2.1. - súwret: https://dev-chm.cbd.int/doc/nr/nr-06/uz-nr-06-ru.pdf biologiyalıq hár túrlilikti saqlaw haqqındaǵı bayanatta (2015, 201 b.).

•	 76-bet. Foto (birinshi): Xocolatl, Vikipediya. Foto (ekinshi) by N. Tomura, Vikipediya. Foto (úshinshi): Wilson44691, Vikipediya. Foto (tórtinshi): D. 

Bogdanov, Vikipediya.

•	  77-bet. Foto (joqarıda): jamon jp, Vikipediya. P. Kapitola, State Phytosanitary Administration, Bugwood.org.

•	 78-bet. Foto (joqarıda): Fraan, Photobucket.com. Foto (tómende): Smithsonian National Museum of Natural History.

•	 79-bet. Foto (joqarıda): Vlad61, Shutterstock.com. Foto (tómende): S. Baron, Vikipediya.

Súwretler dizimi

•	 81-bet. Foto (birinshi): S.Uryadnikov, Shutterstock.com. Foto (ekinshi): martinhlavacek79, Shutterstock.com. Foto (úshinshi): Argus fin, Vikipediya.

•	 82-bet. Foto (joqarıda): edmon, Shutterstock.com.

•	 84-bet. https://hook.report/wp-content/uploads/2022/10/800px-Emblem_of_Samarkand.svg_.png.

•	 85-bet. Foto (tómende shep tárepte): http://www.destination360.com/north-america/us/utah/zion-national-park-lodging. Foto (tómende orayda): 

Silky, Shutterstock.com. Foto (tómende ońda): freestock.ca.

•	 86-bet. Foto (birinshi): Lorcel, Shutterstock.com. Foto (ekinshi): https://unsplash.com/. Foto (úshinshi): MarkVanDykePhotography, Shutterstock.

com. Foto (tórtinshi): L. Galuzzi, www.galuzzi.it.

•	 87-bet. Foto: S. Matyashev, http://stasmat.livejournal.com/15402.html?thread=77610.

•	 88-bet. Foto (joqarıda): https://www.orexca.com/rus/uzbekistan/nature/ugam-chatkal.htm. Foto (shep tárepte tómende) https://uzbekistan.travel/ru/. 

Foto (on tárepte tómende): https://uzbekistan.travel/storage/app/media/nargiza/cropped-images/zaamin-0-0-0-0-1601017086.jpg

•	 90-bet. Foto (joqarıda) https://www.gazeta.uz/ru/2023/05/26/animals/ Foto (shep tárepte tómende): Forestry department Rothaarge-birge. Foto (on 

shep tárepte tómende): M. Manske, Vikipediya.

•	 91-bet. 2.2.2-súwret: https://uzbekistan.travel/ru/o/nuratinskij-zapovednik/.

•	 92-bet. Foto: https://uzbekistan.travel/storage/app/media/nargiza/cropped-images/cropped-images/8-0-0-0-0-1583305087-0-0-0-0-1583305128.jpg

•	 94-bet. Foto (joqarida): https://uz24.uz/ru/articles/dva-olenenka. Foto (tómende) http://explorers.uz/image/cache/data/info/uzbekistan/

zapovedniki_i_nac_parki/zarafshan_zapovednik/01_big-1600x1200.jpg

•	 95-bet. Foto: http://world.meros.uz/en/wonder/avatar?id=755.

•	 97-bet. Foto (joqarida): https://uzbekistan.travel/ru/o/kitabskij-gosudarstvennyj-geologicheskij-zapovednik/. Foto (orayda): https://uzbekistan.travel/

ru/o/kitabskij-gosudarstvennyj-geologicheskij-zapovednik/. Foto (tómende): https://agroturizm.uz/images/stati/1358471-1.jpg

•	 102-bet. https://encrypted-tbn0.gstatic.com/images?q=tbn:ANd9GcS__srL1aadG4J6qURY87tWLM6KKu6INFHqPcmv1K7SKIU85v_

kwhifShFoQQ&s Foto: Qızılqum mámleketlik toǵay-qum qorıqxanası.

•	 103-bet. Foto: https://www.centralasia-travel.com/ru/countries/uzbekistan/places/kyzilkumskiy-zapovednik.

•	 104-bet. Foto (birinshi): SNEHIT, Shutterstock.com. Foto (ekinshisi): http://www.destination360.com/north-america/us/utah/zion- national-park- 

lodging. Foto (úshinshi) http://www.taganay.org. Foto (tórtinshi): A. Martinova, Shutterstock.com.

•	 107-bet. Foto: https://uzbekistan.travel/ru/o/ekocentr-dzhejran/.

•	 108-bet. Foto (joqarida): http://pohod.h12.ru/FOTOAlbom/Taganay/f_t_21.jpg. Foto (tómende shep hám on tárepte): http://www.

laparios.com/. Foto (orayda): https://www.gazeta.uz/ru/2022/05/26/sudochye-akpetki/ Foto (tómende shep hám on tárepte) https://www.

google.com/url?sa=i&url=https%3A%2F%2Fwww.gazeta.uz%2Fru%2F2017%2F04%2F12%2Fflamingo%2F&psig=AOvVaw24X0Hv__

nIXlpfBxfDPyGV&ust=1699770770237000&source=images&cd=vfe&ved=0CBEQjRxqFwoTCNCS34Wtu4IDFQAAAAAdAAAAABAJ

•	 121-bet. 2.3.1-súwret: MA 2005. Emmanuelle Bournay tárepinen islengen karta, Parij.

•	 122-bet. 2.3.2-súwret. http://blog.pershyn.name/2011/09/2011.html.

•	 123-bet. 2.3.3-súwret: https://sezamtravel.uz/thumb/2/v0hMR2AYp-VWawRGQAT2vg/r/d/lashkarek4.png.

•	 124-bet. 2.3.4-súwret: https://uzbekistan.travel/ru/o/lesa-uzbekistana/

•	 125-bet. 2.3.5.1-súwret. http://www.uzspb.uz/galery/plain0006.html 2.3.5.2-súwret. https://sv.zarnews.uz/post/tugayne-lesa-i-bioraznoobrazie-

uzbekistana.

•	 126-bet. 2.3.6.1-súwret: Foto (birinshi) https://uzbekistan.travel/storage/app/media/Otabek/ormonlar/cropped-images/2T

0A9763-0-0-0-0-1658665760.jpg: Foto (ekinshi) https://jizzax.uz/print:page,1,6616-zaamin-uzbekskaya-shveycariya.html 2.3.6.2-súwret: Foto 

(ekinshi) https://uzbekistan.travel/storage/app/media/Otabek/ormonlar/cropped-images/2T0A9499-0-0-0-0-1658665947.jpg 2.3.7-súwret: https://

silkadv.com/en/content/istoriya-tugaynyh-lesov-v-nizovyah-amudari

•	 129-bet. 2.3.9.-súwret: Fishlin et al., 2007.

•	 130-bet. 2.3.10-súwret. Foto (shepte): www.rosleskhoz.gov.ru. Foto (ońda): https://unsplash.com/. 2.3.11-súwret. D. Zamolodchikov.

•	 131-bet. 2.3.12-súwret. D. Zamolodchikov.

•	 133-bet. 2.3.13-súwret: D. Zamolodchikov, 2.3.14 hám 2.3.15-súwretler: V. Kaganov.

•	 134-bet. 2.3.16-súwret: D. Zamolodchikov.

•	 135-bet. 2.3.17-súwret. D. Zamolodchikov.

•	 136-bet. 2.3.18-súwret. V. Kaganov.

•	 137-bet. 2.3.19 hám 2.3.20-súwretler: D. Zamolodchikov.

•	 138-bet. 2.3.20-súwret.: The State of the Forests of Papua New Guinea, 2008.

•	 139-bet. O. Fyodorov, Shutterstock.com.

•	 141-bet. 2.3.22 hám 2.3.23-súwretler: D. Zamolodchikov.

•	 2.4.2-súwret. http://www.astronet.ru/db/msg/1224153.

•	 147-bet. Foto: S.Tulinov.

•	 157-bet. 2.4.14-súwret: Octal, Vikipediya.

•	 161-bet. Foto: N. Palmer, Vikipediya.

•	 166-bet. Foto: I. Strukov, Shutterstock.com.

•	 158-bet. 2.5.5-súwret: https://heliovolt.net/blog/smart-irrigation-system-techniques-a-step-ahead-in-water-conservation/.

•	 171-bet. Foto: B. Jevtic, Shutterstock.com.

•	 172-bet. Foto: zstock, Shutterstock.com.

•	 173-bet. 2.6.1-súwret. S. Tulinov. 2.6.2-súwret: JaySi, Shutterstock.com.

•	 174-bet. 2.6.3-súwret. R. Rowley, J. Kostelnick, D. Braaten et al. Risk of rising sea level to population and land area. 2007-j.

•	 175-bet. 2.6.4-súwret: Z. Pereira da Mata, Shutterstock.com. Foto (tómende): R. Whitcombe, Shutterstock.com.

•	 176-bet. 2.6.5-súwret: Vikipediya. 2.6.6-súwret. Foto (shepte): http://www.globalchange.gov/sites/globalchange/files/permafrost-

     coastal-erosion-alaska-usgs.jpg. Foto (ońda): A. Kolotilin. 2.6.7-súwret: N. Mitchell, Shutterstock.com.

•	 177-bet. 2.6.8.-súwret. "Kóp jillıq muzlagan jınıslar tarqalgan aymaqlarda klimat ózgeriwiniń tiykarģı tábiyiy hám sociallıq-ekonomikalıq aqibetleri: 

baqlawlar sintezi hám modellestiriw tiykarında boljaw" bahalaw esabatı. O.A. Anisimova redakciyasında. SPb.: Государственный гидрологический 

институт, 2009. 2.6.9-súwret. M. Grigorev (sol jerde). Foto (tómende): LippertPhotography, Shutterstock.com.

•	 178-bet. Foto: AlinaMD Shutterstock.com. 2.6.10.-súwret: A. Alekperova, YU. Dobrolyubova materiallari bóyınsha https://www.

     scienceprogress.org/wp-content/uploads/2011/09/Reefs_1138.gif.

•	 179-bet. 2.6.11-súwret.: Climate Change 2013: The Physical Science Basis. Contribution of Working Group I to the Fifth Assessment Report of the 

IPCC. / T. Stocker, D. Qin, G.-K. Plattner et al. www.ipcc.ch. 2.6.12.-súwret: Foto (shepte): Encyclopaedia Britannica, http://global.britannica.com/

media/full/530475/132944. Grafik (ońda): http://oceanadapt.rutgers.edu/.

•	 180-bet. Foto (shepte): ermess, Shutterstock.com. Foto (ońda): withGod, Shutterstock.com.

•	 182-bet. Foto: S. Ilyas, Vikipediya.

•	 186-bet. 2.7.5-súwret: A. Alekperova hám Y. Dobrolyubova materialları boyinsha  http://900igr.net/datai/geografija. Súwret (on hám shep tárepte): 

https://unsplash.com/.

•	 189-bet. 2.7.9-súwret. Muzlıqlardı monitoring etiw jáhán xızmeti (WGMS).

•	 190-bet. 2.7.10-súwret. Vikipediya.

•	 195-bet. 2.7.15-súwret: A. Alekperova, Y. Dobrolyubova, G. Tushinskaya.

•	 196-bet. Foto (joqarıda): M. Topchiy, Shutterstock.com. Foto (tómendegi): V. Kantor.

•	 202-bet. Vikipediya súwreti.

•	 204-bet. Foto: S. Dobrolyubov.

•	 205-bet. 2.8.1-súwret. A. Alekperova hám Y. Dobrolyubova materialları boyinsha http://www.athropolis.com/map2.htm.

•	 207-bet. Foto (shepte): "Gazprom neft," http://media.gazprom-neft.ru/pictures/production/category688/category689/AVD43214.

     jpg.htm. Foto (ońda): Vlada Z, Shutterstock. 2.8.2-súwret: Klimat ózgeriwi boyınsha húkimetleraralıq ekspertler toparınıń altınshi bahalaw 

     bayanatı. IPCC, 2021: Climate Change 2021: Contribution of Working Group I to the Sixth Assessment Report of the Intergovernmental Panel 

     on Climate Change. Masson-Delmotte, V., P. Zhai, A. Pirani, et al. Cambridge University Press, Cambridge, United Kingdom and New York, NY, 

     USA, 2391 pp. https://report.ipcc.ch/ar6/wg1/IPCC_AR6_WGI_FullReport.pdf.

•	 208-bet. 2.8.3-súwret. NASA/Goddard Space Flight Centre Scientific Visualization Studio.

•	 209-bet. 2.8.4-súwret. A. Kokorin.

•	 210-bet. Foto: J. NcDonald, Shutterstock.com. C. Accardo, AP Photo/NOAA.

•	 211-bet. Foto: D. Pilipenko, Shutterstock.com.

•	 212-bet. 2.8.6-súwret. J. Shaw, http://www.johnshawphoto.com/.

•	 213-bet. 2.8.7-súwret. N. Shiklomanov. " • Kóp jillıq muzlagan jınıslar tarqalgan aymaqlarda klimat ózgeriwiniń tiykarģı tábiyiy hám sociallıq-

ekonomikalıq aqibetleri: baqlawlar sintezi hám modellestiriw tiykarında boljaw" O.A. Anisimov redakciyasinda. SPb.: Государственный 

гидрологический институт, 2009. 2.8.8-súwret: sol jerde. 2.8.9-súwret. D. Drozdov, sol jerde.

•	 214-bet. 2.8.10-súwret. N. Shiklomanov. " • Kóp jillıq muzlagan jınıslar tarqalgan aymaqlarda klimat ózgeriwiniń tiykarģı tábiyiy hám sociallıq-

ekonomikalıq aqibetleri: baqlawlar sintezi hám modellestiriw tiykarında boljaw" O.A. Anisimov redakciyasinda. SPb.: Государственный 

гидрологический институт, 2009. 2.8.11-súwret. M. Grigorev, sol jerde.

•	 215-bet. 2.8.12-súwret. V. Romanovskiy, Past and Present and Future Changes in Permafrost and Implications for a Changing Carbon Budget. 

Environmental Science Seminar Series, 2008, American Meteorological Society.

•	 216-bet. 2.8.13 hám 2.8.14-súwretler: N. Shiklomanov. " • Kóp jillıq muzlagan jınıslar tarqalgan aymaqlarda klimat ózgeriwiniń tiykarģı tábiyiy hám 

sociallıq-ekonomikalıq aqibetleri: baqlawlar sintezi hám modellestiriw tiykarında boljaw" O.A. Anisimov redakciyasinda. SPb.: Государственный 

гидрологический институт, 2009.

•	 217-bet. 2.8.15-súwret: G.Baturova (shepte); A. Walk, Vikipediya (ońda).

•	 218-bet. Súwret (ońda hám shepte): https://unsplash.com/.

•	 219-bet. 2.8.16-súwret: Klimat ózgeriwi boyınsha húkimetleraralıq ekspertler toparınıń altınshi bahalaw bayanatı. IPCC, 2021: Climate Change 

2021: The Physical Science Basis. Contribution of Working Group I to the Sixth Assessment Report of the Intergovernmental Panel on Climate 

Change. Masson- Delmotte, V., P. Zhai, A. Pirani, et al. Cambridge University Press, Cambridge, United Kingdom and New York, NY, USA, 2391 pp. 

https://report.ipcc.ch/ar6/wg1/IPCC_AR6_WGI_FullReport.pdf.

•	 220-bet. Foto: S. Dobrolyubov.

•	 223-bet. 2.9.1-súwret. F. Schmidt, Ellen J. Beer et al. (eds.), Berns grosse Zeit.

•	 224-bet. Foto: KPG_Payless Shutterstock.com.

•	 226-bet. 2.9.4-súwret: AQSh Global ózgerisler boyınsha izertlewler baǵdarlaması (USGCRP), 2009.

•	 227-bet. Súwret: Vikipediya.

•	 228-bet. 2.9.5-súwret. Centre for Health Research School of Medicine, http://climatehealthcluster.org/wp-content/uploads/2013/06/Bambrick_

Hilary_080813.pdf.

•	 230-bet. Foto: ChameleonsEye, Shutterstock.com

•	 231-bet. 2.9.6-súwret. B. Revich.

•	 232-bet. Foto (shepte): SW_Stock, Shutterstock.com. Foto (ońda): A. Ruzhin, Shutterstock.com.

•	 236-bet. Foto: https://unsplash.com/.

•	 237-bet. Foto (shepte): anandoart / Shutterstock. Foto (ońda): Wikipediya.

•	 238-bet. Foto (shepte): https://unsplash.com/. Foto (ońda): G. Paire, Shutterstock.com.

•	 240-bet. Foto (joqarıda): H. Conesa, Shutterstock.com. Foto (tómende): P. HaSon, Shutterstock.com.

•	 242-bet. 2.10.1-súwret: T. Hakala, Shutterstock.com. 2.10.2-súwret: S. Gulec, Shutterstock.com. 2.10.3- súwret. R. Whitcombe, Shutterstock.com.

•	 243-bet. Foto: Shutterstock.com.

•	 244-bet. 2.10.4- súwret. BMSh Rawajlanıw baǵdarlamasınıń "Tómengi uglerodli rawajlanıwdıń jańa jolı kórinisleri" bayanatı. - M.: PROON, 2009.

•	 248-bet. 3.1.1-súwret: keelingcurve.uesd.edu materialları boyinsha.

•	 253-bet. 3.1.2- súwret. A. Alekperova, E. Gracheva, Y. Dobrolyubova.

•	 256-bet. 3.1.3-súwret. https://uz.sputniknews.ru/20200207/Ekonomichnost-i-mosch-modernizatsiya-Sırdarinskoy-TES-13414386.html.

•	 257-bet. 3.1.5-súwret. http://www.world-nuclear.org/.

•	 258-bet. 3.1.4-súwret: Xalıqaralıq energetika agentligi, XEA. www.iea.org.

•	 259-bet. Súwret (joqarıda): K. Black, Vikipediya. Foto (tómende): avtorlar tárepinen jiberilgen.

•	 260-bet. A. Alekperova.

•	 261-bet. Foto (joqarıda): overcrew, Shutterstock.com. Foto (tómende): KPG Payless2, Shutterstock.com.

•	 262-bet. Foto: M. Lisner, Shutterstock.com.

•	 264-bet. 3.1.6-súwret. https://evu.uz/

•	 265-bet. Foto: CSIRO, http://www.scienceimage.csiro.au/pages/about/.

•	 266-bet. Foto: Chixoy, Vikipediya.

•	 267-bet. Foto: Vikipedia. 3.1.8-súwret. Foto: Prezident baspasóz xızmeti. 3.1.9-súwret. Foto: Energetika ministrligi.

•	 271-bet. 3.1.12-súwret: https://orsted.com/en/media/newsroom/news/2022/08/20220831559011?utm_source=ixbtcom

•	 274-bet. Photo (joqarıda): Arnold C., Vikipedia. 3.1.8-súwret: Vikipedia

•	 277-bet. Foto: http://oceanrusenergy.ru/Gallery.

•	 279-bet. Foto (joqarıda): S. Tulinov. 3.1.12-súwret: avtorlar tárepinen berilgen.

•	 281-bet. Foto (ekewi de): Vikipediya.

•	 282-bet. Foto (tómende shepte): K. Stuchelova, Shutterstock.com. Foto (tómende orayda): images72, Shutterstock.com. Foto (tómende ońda): 

Bildagentur Zoonar GmbH, Shutterstock.com.

•	 283-bet. 3.1.19-súwret: BiofuelsNet: https://biofuelnet.ca/about-biofuels/infographics/.

•	 284-bet. Foto (joqarıda shepte).: RSabbatini, Vikipedia. Foto (joqarıda ońda): Natecull, Vikipedia. Foto (birinshi tómende): indogolotus, Shutterstock.

com. Foto (tómende ekinshi): Dickelbers, Vikipedia.

•	 292-bet. 3.2.1-súwret: A. Alekperova.

•	 293-bet. Foto: A.Alekperova.

•	 294-bet. Foto: A.Alekperova.

•	 296-bet. 3.2.2-súwret. Rossiyada energiya nátiyjeliligi: jasırın rezerv. - M.: CENEF, WB, IFC, 2008.

•	 297-bet. 3.2.3-súwret: (shepte): Arnold Paul, Vikipediya. 3.2.4-súwret: U.S. Federal Emergency Management Agency, Vikipediya. 3.2.5-súwret. V. 

Dyakov, Vikipediya.

•	 298-bet. 3.2.6-súwret: A. Alekperova MEA materialları boyinsha, Global CO2 emissions from transport by subsector, 2000-2030, IEA, Paris. https://

www.iea.org/data-and-statistics/charts/global-co2-emissions-from-transport-by-subsector-2000-2030, IEA.

•	 249-bet. 3.2.8-súwret. Vikipediya.

•	 300-bet. 3.2.10-súwret. https://lufthansa.myclimate.org/en.

•	 301-bet. 3.2.12-súwret: Vikipediya.

•	 305-bet. 3.2.17-súwret: A. Alekperova hám Y. Dobrolyubova Vikipediya materialları boyinsha.

•	 306-bet: logotip: Vikipedia.

•	 310-bet. Foto (joqarıda): British Prime Minister's Office, https://www.gov.uk. Foto (tómende): www.sidwell.edu.

•	 314-bet. Foto: B. Collowan, Vikipediya. Karta: Vikipediya.

•	 315-bet. Foto (joqarıda): J. Seifert, Vikipediya. Foto (tómende): Masdar City's's 'Sustainable Living, Made Easy' filminen.

•	 316-bet. Photo (birinshi) by J. Seifert, Vikipediya. Foto (ekinshi): U.S. Navy National Museum of Naval Aviation. Foto (úshinshi): NASA.

•	 317-bet. Foto: ecstaticist, Vikipediya.

•	 320-bet. Foto (shepte hám orayda): Vikipediya. Foto (ońda): avtorlar tárepinen jiberilgen.

•	 321-bet. Logotipler: http://www.climate-kic.org/, http://wmsbf.org/, http://memoenglish.ru/, http://originalcarbon.com/why-offset/,

     http://www.environnet.in.th/. Foto: Vikipedia.

•	 323-bet. 3.3.2-3.3.4 - súwretler: Urban F. Как мы отапливаем улицы // Бюллетень недвижимости, 18-yanvar 2012-j. 

     http://www.bn.ru/articles/2012/01/18/89218.html.

•	 329-bet. 3.3.5-súwret. Vikipediya.

•	 330-bet. 3.3.1-keste: Rossiyadaǵı joybarlar boyınsha avtorlar. Foto: C. Hutchingson, Vikipedia.

•	 331-bet. 3.3.6-súwret. A. Alekperova, V. Berdin, Y. Dobrolyubova, Y. Kalinicheva, A. Kokorin.

•	 335-bet. Foto (shepte): YU. Dobrolyubova. Foto (ońda): Vikipediya.

•	 336-bet. Foto: T. Yamanaka - AFP/Getty Images, available at http://global.britannica.com/event/Kyoto-Protocol.

•	 337-bet. Foto: P. Souza, Official White House Photo, Vikipediya.

•	 340-bet. 3.4.1-súwret: H.M. Shahidul Islam/iStock.

•	 341-bet. 3.4.2-súwret: http://www.un.org/sustainabledevelopment/sustainable-development-goals/.

